
Mataio 1:1 1 Mataio 1:16

Iesu Keriso Hari Manoga Mataio'a
Mirihiro
Iesu Keriso Vouga Nize
(Luka 3:23-38)

1 Iesu Keriso vouga nize'e 'ahi e'e. Ani'e kini Davida
mariga ebu zuni Aberahamo mariga.

2 Aberahamo'e Isako moga,

Isako'e Iakobo moga, Iakobo'e Iuda zu ane negoga duguru
moze.
3 Iuda'e Feresi zu Zera moze ebu Tamara'e zege vize.

Feresi'e Esiromo moga, Esiromo'e Ramo moga.

4 Ramo'e Aminadabo moga, Aminadabo'e Nasona moga,
Nasona'e Salemona moga.

5Salemona'e Boaza moga ebu Rahabo'e Boaza vi'a. Boaza'e
Obedi moga ebu Ruta'e Obedi vi'a. Obedi'e Iese moga.

6 Jese'e kini Davida moga.

Davida'e Solomona moga ebu Baseba'e Solomona vi'a.
Baseba'e ibite Urea inuga.

7 Solomona'e Rehoboamo moga, Rehoboamo'e Abia moga,
Abia'e Asa moga.

8 Asa'e Iehosafate moga, Iehosafate'e Ioramo moga, Io-
ramo'e Uzia moga.

9 Uzia'e Iotamo moga, Iotamo'e Ahaza moga, Ahaza'e
Hezekia moga.

10 Hezekia'e Manase moga, Manase'e Amono moga,
Amono'e Iosia moga.

11]osia'e Iekonia™ zu ani negoga duguru moze.

E'e madagano Babilonia azagani'a Isaraela azaga teite

utitaduni, Isaraela azaga Babilonia haba'a tutuze

onamiro.
12 Babilonia haba'a tutuze onamirote'e garugano,

Iekonia'e Sealatiela moga, Salatiela'e Zerubabela moga.

13 Zerubabela'e Abiuda moga, Abiuda'e Eliakima moga,
Eliakima'e Azora moga.

14 Azora'e Zadoka moga, Zadoka'e Akima moga, Akima'e
Eluida moga.

15 FEliuda'e Fleazara moga, Fleazara'e Matana moga,
Matana'e Iakobo moga.

16 Takobo'e Iosefa moga ebu Iosefa inuga'e Maria.

Maria'a Keriso rae hunirote'e vazega, Iesu fureniro.

* 1:11 Ni 'ahoga'e Iehoiakina



Mataio 1:17 2 Mataio 2:3

17E'ano'o Aberahamo'ono'o onao Davida madagano, zege
ega nidu'a'e 14, Davida'ono'o onao Isaraela azaga Babilonia
haba'a tutuze onamirote'e madagano zege ega nidu'a'e 14
ebu Babilonia haba'a tutuze onamirote'e madaganono'o
onao Keriso madagano zege ega nidu'a'e 14.

Iesu Keriso'a Fureraro
(Luka 2:1-7)

18 Tesu Keriso'e 'ahige fureraro. Ani vi'a Maria'e Iosefa
ira'auga. Anianine izema hahurogano, Vine Zagogaono'o
Maria'e ahi'eta reiro. 19 Maria i'a, Iosefa'e hagai duduga
vazega, e'ano'o hunihunio Maria mene mazagaronihi radu
ani sifu tugune modi'uma rae zamariro.

20 Ani 'ouge rae zamarirotene, Zuhi'a Boro tugure viga
‘ahogani'a igunao fureraro. Ebu raena'a, “Iosefa, Davida
mariga! Maria teite hahuroga ago rihano'i. Mazaga
Maria'e Vine Zagogaono'o ene teha. 21 Ani'e ubuga 'ahoga
fureno'idene, ani niga'e Iesu rae turaho'i. Mazaga ani'e
ane vaze sau'azenono'o gabozi'uma. 22 A'e ibite peroveta
vazegani'a Zuhi'a Boro goere reirote'e'a hudaro, raena'a,

23 'Giano'i! Ohoze teite ize mene hidirote'e nogobaga
‘ahogani'a ahi'eta re'uma,
ebu ubuga 'ahoga fureni'uma.
Vaze'a ubuga'e Emanuela rae huni'uma.
E'e hugani'e, “Badi'a'e emege teite” ra‘'ohe.”

24 Tosefa'a bazunano'o evatirotene, Zuhi'a Boro tugure
viga'a goere nirote'e idunagano hagaadu inuga Maria
zamaharo. 25 Rehano losefa'a Maria teite tibano mene
bazido, onamo ubuga fureniro. Ebu ubuga niga'e Iesu rae
turahiro.

2

Edega Azagani'a Iesu Vage Onairo

1 Heroda'e Iudea haba'a kiniga madagano Iesu'e Iudea
haba'ano ne 'ahoga Betelehemao fureraro. E'e madagano,
edega azaga nu'a mada'a ite'ete'e moneono'o Ierusalema
feuri onairo. Ze'e buzuva moneo edega boro azaga.
Ebu ze vaze gadiziro, raena'a, 2 “Iuda azaga kini ra'ete'e
vazega'e mouma fureraneha? Mazaga eme mada'a ite'ete'e
monega haba'ano buzuva 'ahoga horoniro.” A'e kinigani'a
fureranate'e tahiga radu ani mazao kuranoga veize areha.”
3 kini Heroda'a goere e'e igirotene, zamagani'a adudaro.

1:23 1:22-23 Isaia 7:14 * 2:2 'Ahoga'e, 'eme buzuva 'ahogani'a itirote'e
horoniro.'

Ebu Ierusalema azaga nidu'a zuni zamaze'a adudaro.
4 E'ano'o Heroda'a dibu'o azaga gihi'aga nidu'a zu Mose
goro goe'a ihoze'ete'e azaga nidu'a nu'ozadu gadiziro,
raena'a, “Keriso ani'e noumao furera'uma?” 35 Zege'a
naenaenina'a, “Ani'e Iudea haba'ano Betelehema negano
furera'uma. Mazaga peroveta vazega'e 'ahige mirihiro,
raena'a,

6'0 Iudea haba'ano Betelehema nega,

ga'e Iudea nega boroboro zamagano mene zuhu'a.

Mazaga gae'ono'o ibitozini'ete'e vazega ‘'ahogani'a
onai'uma.

Ani'e, mamoe taufe'ete'e teige, Isaraela azaga, Badi'a vaze
ibitozini'uma zu taufi'uma.”

7 Ebu Heroda'a edega azaga sifu huzadu no'e madaga
huneo buzuva'a furerarote'e ederiro. 8 Ebu edega azaga
Betelehema negano tuguze'ena'a, ziro, raena'a, “Onamadu
tahi'a kome'a e'e faine vago'i. Horono'idene, ege zuni
onamadu ani mazao kurafine, ihoho'i.”

910 Ze Heroda goere igi haugirotene, ibio onamiro.
Ze ibio oname'enogano, ibite mada'a ite'ete'e monega
haba'ano horonirota'a'ef, e'e buzuvagani'a bare fureraro.
Zege'a horonadu matu'e rudaro. Ebu buzuva e'e'a ze
ibitozenadu tahi'a kome'a'a radiu'ete'e haba'a ragano tue
radiro. 11Zege'a ne zamaga diugiro ebu tahi'a kome'a'e vi'a
Maria teite radiu'ete'e horoniro. Edega azagani'a guguradu
Iesu matu'o haro. Ebu 'umaze gau manomanogeta fuhi'adu
gahuno nu ani haro. A'e golo, 'uvahu hohoga manoga ebu
murava hohoga manoga.

12 Ebu Badi'a'a igunao edega azaga ihoziro, raena'a,
“Heroda vage ago bare onamo'i.” E'ano'o ze'e ibi
‘ahoganono'o zege haba bare onamiro.

Izipi Haba'a ferau onamiro

13 Edega azagani'a igunirote'e enogano Zuhi'a Boro
tugure vigani'a igunao losefa zamao fureraro, raena'a,
“Iguno'i. Ene kome'a vi'eta zamazadu Izipi haba'a ferau
onamo'i. Ebu e'ea rado'i, onamo ege'a iguno'i rae zi'uma.
Mazaga kini Heroda'a ane uti azaga tuguzadu ene kome'a
manoga veize vagi'uma.” 14 E'ano'o Iosefa ani ene kome'a
vi'eta zamazadu ohere zamagano Izipi haba'a onamiro.
15 Fbu e'ea radiro, onamo Heroda'a rudaro. A'e Zuhi'a
Boro'a ibite peroveta vazea mazao reirote'e goe'ani'a
hudaro, raena'a,

2:6 2:5 Mika 5:2 T 2:9-10 'Ahoga'e, 'buzuva 'ahogani'a itirote'e
horonirota'a'e.’

“Izipi haba'anono'o ege ubude hune ariro.”

Heroda'a Tahi'a Kome'a Zimi Haugiro

16 Kini Heroda'e edega azagani'a so'onirote'e vesu'u
ederirotene, ani magune rudaro. Ani'e edega azagani'a
ihonirote'e madaga idunagano me'odadu ene'e muri 'aheu
heuga rae zamariro. E'ano'o ane uti azaga tuguzadu
Betelehema nega zu uhiga haba'a nidu'a zamagano ohoze
kome'a muri 'aheuono'o oname guraga gonaga nidu'a zimi
haugiro. 17 A'e peroveta vazega Eremia'a Badi'a goere
reirote'e'a hudaro, raena'a,

18 “Rama negano rogae 'ahogani'a zamaga are rudanadu
kuau niarote'e igiro.
Rahela'a ubugaubuga rudarote'e u'ano niaro,
ebu ani vaze'a naminoga hezahoziniro.”

Izipi'ono'o Nazareta Bare Onairo

19 Kini Heroda'a rudarote'e enogano, Zuhi'a Boro tugure
viga 'ahogani'a Izipi haba'ano losefa mazao igunao fur-
eraro, nina'a, 20 “I[guno'i. Tahi'a kome'a vi'eta Isaraela
haba'a tutuze onamo'i. Mazaga tahi'a kome'a matihi
reirote'e azaga 'ai rudau haugeha.”

21 E'ano'o Iosefa'a igunadu tahi'a kome'a vi'eta Isaraela
haba'a tutuze onamiro. 22 Rehano Akelao'e moga Heroda
iguri madu Iudea haba'a kiniga reirote'e igirotene ani
Iudea haba'a onamoga'e riharo. E'ano'o igunao nirote'e
idunagano, ze Galilea haba'a onamiro. 23 Ze onamadu ne
'‘ahoga Nazaretao radiro. A'e peroveta vazegani'a Badi'a
goere reirote'e'a hudaro, raena'a,

“Iesu'e Nazareta vazega rae re'uma.”

3

Ioane Babatiso'a Iesu ibi Ruhiniro
(Mareko 1:1-8, Luka 3:1-18, Ioane 1:19-28)

1 E'e madagano Ioane Babatiso'a Iudea haba'ano haba
boha'a onaadu haramiro, raena'a, 2 “Sau'anono'o gihuro'i,
mazaga Badi'a'a ibitozini'ete'e madaga 'ai haniteha.” 3Ibite
peroveta vazega Isaia'a Ioane Babatiso moneo 'ahige reiro,
raena'a,

“Vaze 'ahogani'a haba boha'ano huau'ohe, raena'a,
'Zuhi'a Boro'a ona'iuma! Ani ibi ruhibo'i, zu ani veize ibi
mae duduno'i.”

2:18 2:18 Eremia 35:15 3:3 3:3 Isaia 40:3

4Joane dabua'e kamelo ogaga hina hagairo zu boromakau
ogaga miniga hina gabaigano utiro. Ebu fihore zu Avore
godaga aro. 5 Ierusalemaono'o, Iudea haba'a nidu'anono'o
zu loridana vuga genaga nega nidu'anono'o vazevaze'a
Ioane vage onamiro. ¢ Ebu ze'a sau'aze rae furenirotene
Ioridana vugano bapatizoziro.

7 Farisea azaga zu Sadukea azaga gehagani'a bapatizo
mouga radu Ioane vage onairo. Ebu ani'a ze horozirotene
ziro, raena'a, “Za'e Zarama ubugaubuga heuga! Vaze'a zae
mazao, 'Badi'a'ono'o magunu'a onaine ferau muhino'i,’ rae
reiro. Rehano feranoga'e mene idara'uma. 8 U ibite hagai
sau'aono'o gihurirote'e hagaiga fureno'i. 9 Ebu ago 'ahige
zamaro'i, 'Eme'e Aberahamo mariga, e'ano'o Badi'a'a mene
magunofi'uma.' Mazaga, e zi'ohe, Badia'a hadi 'adi hina
Aberahamo mariga hagaine zuni idaga. 10 Izidi Badi'a'a
giro 'ai ire taigano teha. E'ano'o huga manoga mene
ini'ete'e irega nidu'a'e udi higonadu ire rogao feuni‘uma.

11 Zae'a sau'anono'o gihurine, e'e tahiga veize, ege'a vu
hina bapatizozi'ohe. Rehano ege garuna onaite'e vazega
ani gigi'ani'e ufeta gihi'a. Ani'e ege vitihoga. Ege'a ani
tamaka odohe'ete'e tugurega vazega rae rouga zuni mene
idaga. Ani'e Vine Zagoga ebu ire roga hina bapatizozi‘'uma.
12 Maho hirive'ete'e madagano, vaze'a kari hina rouga
tenadu maho hu'i'ohe, ebu iguga manone'ohe zu meba
hare dehene'ohe.” Ebu huga'e nu'onadu suaba zamagano
ti'ohe, rehano iguga'e mene vidau'ete'e ire rogagano hufi
haone'ohe. E'e teige, Badi'a'a vazevaze rovozi'uma.”

13E'e madagano Iesu'e Ioane'a bapatizonoga radu Galilea
haba'anono'o Ioane vage Ioridana vuga onairo. 14 Rehano
Ioane'a Iesu garariro, raena'a, “Gae'a ege bapatizohifo.
Nouga'ahi ga'e ege vage onaeha?” 15Iesu'a naenaeniro,
raena'a, “Izidi'e 'ouge hagao'i. Eme Badi'a'a urate'ete'e
hagaiga nidu'a hagaifine, 'ougi'uma.” Ebu Ioane'a Iesu
goere mae gihinadu bapatizoniro. 16 Iesu bapatizonirote'e
enogano ani vuono'o gaba tire onamiro. Tire onamirotene,
adure'a bohatanadu Iesu'a Badi'a Vigani'a Tubugo niniga
teige ane vage ovairote'e horoniro. 17 Ebu ago 'ahogani'a
adure'ono'o goeriro, raena'a, “'Adi'e ege ubude. Ege'a
zamare borofe'ohe. E ani mazao matu'e rudau'ohe.”

4

Diavolo'a Iesu Tuhune Nuriro
(Mareko 1:12-13, Luka 4:1-13)

* 312 Girikio, Vuidi hirive'ete'e hariga idaidaga

1E'e garugano, Diabolo'a Iesu tuhune nuroga veize, Vine
Zagogani'a Iesu haba boha'a tutune onamiro. 2 Iesu'e e'ea
mada 40 zamagano ohere zu madai nidu'a ogomu mene aro.
E'ano'o ani'e vinine runiro. 3 Ebu Diavolo'a tuhunoga radu
ani vage onairo, nina'a, “Ga'e Badi'a Ubuga ro'idene, hadi
'adi nina'a, 'Beredio gihuno'i,' rae no'i.”

4 Rehano Iesu'a naenaeniro, raena'a, “Mene! Buka
Zagogano 'ahige mirihiro, raena'a,

'Vaze'e beredio da'o mene gabode radi'uma,
rehano Badi'a hebe'ono'o bhuau'ete'e goe'a nidu'ao
gabode radi'uma.”

5 Ebu Diabolo'a Iesu Ierusalema nega boro zagoga tutune
onamadu kuru nega hitaga huneno ohoniro. 6 Ebu ani'a
niro, raena'a, “Ga'e Badi'a Ubuga ro'idene, rafato'i! Mazaga
Buka Zagogano 'ahige mirihiro, raena'a,

'‘Badi'a'a dana'oga veize ane tugure viga gae vage
tuguzi'uma.
Ze'a 'evoreze hina mae gihi'i'uma 'ahine, gae oda'e
hadio mene tutuha'uma.”

7 Iesu'a naenaenina'a, “Mene! Buka Zagogano 'ahige
mirihiro, raena'a,

'Zuhi'a Boro gae Badi'a ago tuhuno'i.”

8 Ebu Diabolo'a Iesu maga hitaga hune tutune itadu
kini'a ibitohau'ete'e haba'a boroboro nidu'a zu zege gau
manomano nidu'a ihoniro. 9 Ebu nina'a, “Gae'a ege zamao
guguradu kuraune, de'e nidu'a gae gani'uma.”

10 Jesu'a nina'a, “Mene! Ege mazaono'o vagino'il Buka
Zagogano 'ahige mirihiro, raena'a,

'Zuhi'a Boro gae Badi'a mazao da'o kuranohano'i, zu ane
veize da'o gauo'i.”

11 'Ougadu Diabolo'a Iesu mazaono'o vagine onamiro.
Ebu tugure vigani'a onaadu dananiro.

Galilea Haba'ano Gadahe Haramiro
(Mareko 1:14-15, Luka 4:14-15)
12 Tesu'a Ioane Babatiso gu'a negano ohonirote'e egadu
Iudea haba'aono'o Galilea haba'a bare onamiro. 13 Galilea

4:4 4:4 DEU 8:3 4:6 4:6 Salamo 91:11-12 4:7 4:7 DEU 6:16 4:10 4:10
DE 6:13

haba'ano ani Nazareta negano radiro. Ebu nega e'e modadu
Kaperanauma nega boro onamirotene e'ea radiunu. Kaper-
anauma nega boro'e Zebuloni zu Nafatali haba'ano ebu
Galilea du'ura genagano. 14 Ibite peroveta vazega Isaia'a
Badi'a goere reirote'e'a hudaro, raena'a,

15 “Zebuloni zu Nafatali haba'a'e
Galilea du'ura genagano zu loridana vuga moneafao.

A'e Galilea haba'a ra'ohe,
ebu e'e haba'ano Iuda mene azagani'a zuni radiu'ohe.
16 Uzabo zamagano radiu'ete'e azagani'a agaga boro

horoneha. _ _ .
Rune zauhaga haba'ano radiu'ete'e azaga rana

agagani'a agazeha.”

17 E'e madaganono'o Iesu'a haramoga gadaheniro,
raena'a, “Sau'anono'o gihuro'i, mazaga Badi'a'a ibito-
hau'ete'e madaga 'ai haniteha.”

Ane Tahi'atahi'a Zamaziro
(Mareko 1:16-20, Luka 5:1-11)

18 Mada 'ahogano Iesu'a Galilea du'uraga genagano on-
ame'enogano, vaze 'aheu horoziro. Ze'e §ozone mau'ete'e
azaga. Vaze tiba'e Simona, niga 'ahoga'e Petero, ebu negoga
Anderea. Ze du'urao re'eva feune radiunu. 19 Ebu Iesu'a
ziro, raena'a, “Ege garuna hegoto'i. Vaze re'evazi'ete'e
vazega rouga veize ihozi'uma.” 20 'Ougirotene ze'e zogone
re'eva modadu ane hegote onamiro.

21 Jesu'a Galilea du'ura genagano bare onamiro ebu
vaze 'aheu negogeta horoziro. Anianine'e Zebedeo ubuga,
Iakobo zu Ioane. Ze'e moze teite gasi zamagano re'eva
zigoga faine radiunu. Ebu lesu'a zege 'aheu huziro.
“Ege hegoto'i.” 22'Ougirotene ze'e zogone gasize zu moze
modadu ane hegote onamiro.

Ugi Azaga Faiziro
(Luka 6:17-19)

23 Tesu'a Galilea haba'a nidu'a zamagano ragave'ena'a,
Iuda azaga zege nu'onu'o negano ihoziro zu Badi'a'a
ibitozini'ete'e moneo hari manoga haramiro. Ebu ugi nunu
nidu'a faiziro. 24 Ebu Iesu harigani'a bororanadu Siria
haba'a nidu'a igiro. Ze'a ugi azaga nidu'a tutuze ani vage
ariro. Ugi nunu u'ano ahirize'a gigize ruze'ete'e azaga,
vine sau'ani'a ragano reirote'e azaga, ketokete'ete'e azaga
zu ahirize haganoga mene idaga azaga tutuze onairotene,

Iesu'a ze faiziro. 25 Galilea haba'a, Dekapolisi* nega

*
4:16 4:16 Isaia 9:1-2 4:25 Huga'e 'Nega boro gaubanana'



Mataio 5:1 8 Mataio 5:13

boro, Iudea haba'a, Ierusalema zu loridana vuga moneafa
haba'anono'o vaze guguvagani'a onaadu Iesu hegotiro.

)

Magano Haramiro
(Luka 6:20-23)
1 Jesu'a vaze guguvaga horozirotene, ani maga 'ahoga
itadu e'ea ehoriro. Ebu ane tahi'atahi'ani'a ane vage onairo.
2 Onairotene Iesu'a ihoziro, raena'a,

3 «“Zamaze zaharaga azaga'e Badi'a manohugazeta,
mazaga Badi'a'a ibitozini'ohe.
4 Zamaze are'ena'a, niau'ete'e  azaga'e Badi'a
manohugazeta,
mazaga ze'e Badi'a'a namizi'uma.
5 Zamaze rogega azaga'e Badi'a manohugazeta,
mazaga zege 'evorao haba ri'ini'uma.
6Badi'a'a urate'eta'a'e hagaihi rae inare'ete'e azaga'e Badi'a
manohugazeta,
mazaga Badi'a'a danazadu ze'a 'ouge hagai'uma.
7Vaze vetugazi'ete'e azaga'e Badi'a manohugazeta,
mazaga Badi'a'a ze vetugazi'uma.
8 Zamaze dehega azaga'e Badi'a manohugazeta,
mazaga ze'e Badi'a horoni'uma.
9 Vazevaze uniho mae manofe'ete'e azaga'e Badi'a
manohugazeta,
mazaga Badi'a'a ze'e ane ubuga rae huzi'uma.
10 Badi'a ura hagae'ete'e u'ano, vaze'a sausauzi'ete'e
azaga'e Badi'a manohugazeta,
mazaga ze'e Badi'a'a ibitozini'ohe.

11 Za'e ege hegote'ete'e u'ano, vaze'a rae sausauzine,
agirezinine ga gurire'ena'a goere sau'a nunu nidu'a zae
rana tine, Badi'a manohuga hide'ohe. 12 Za, matu'e
rudano'i, mazaga Badi'a'a adureo naega'e boro bagaga
zini'uma. Vougaze'a peroveta ibi'a azaga zuni de'uge
sausauzido.

Dama zu Thure Agaga
(Mareko 9:50, Luka 14:34-35)
13Dama'e §gau manoga ra'ete'e teige, za'e, ege hegote'ete'e
azaga, raha 'adao dama heuga. Rehano dama inigani'a
daugine, iniga bare furenoga mene idaga. Gau 'ahoga
veize mene manoga. A'e mae modadu vaze'a edene oname
onae'ohe.

14 Za'e, ege hegote'ete'e azaga, raha 'ada agane'ete'e
ihure agaga heuga. Maga hitagano radiu'ete'e nega boro'e
'u'uranoga mene idaga. 15 Vaze'a ihure hofadu siuva
'‘u'ugano mene te'ohe, rehano ihure ti'ete'e haba'ano teadu
ne zamagano radiu'ete'e azaga nidu'a agaze'ohe. 16 Thure
agagani'a vaze nidu'a agaze'ete'e teige, zae hagai manoga
vaze mazao ago u'ure to'i, rehano fureno'i. 'Ougine, vaze'a
zae hagai manoga horonadu Moze adureo niguni‘uma.

Mose Goro Goe'a

17 Za'e, ege'a Mose goro §oe'a zu peroveta azaga goere
fahoga radu onairo rae ago zamaro'i. E'e zege goere'a
hudanoga veize onairo. 18 E hube hune zi'ohe, adure zu
raha izema daugogano Mose goro goe'a mirihoga kome'a
fase zuni mene daugi'uma, rehano goro goe'a nidu'a'e
huda'uma. 19 E'ano'o iniu'a Mose goro §oe'a kome'a
‘ahoga zuni vari'ine ebu vaze 'ouge ihozine, ani'e Badi'a'a
ibitozini'ete'e azaga bo'agano niga mae ovoi'uma. U iniu'a
goro goe'a tihitihinine ebu vaze 'ouge ihozine, ani'e Badi'a'a
ibitozini'ete'e azaga bo'agano niga mae iti'uma. 20 E zi'ohe,
za'a Badi'a goere hegote'eta'a'e, Mose goro goe'a ihoze'ete'e
azaga zu Farisea azaga hagaiga mene vitizine, Badi'a'a za
mene ibitozini'uma.

Magunu zu Gorugoru

211bi'a azaga mazao reirote'e goro goe'a 'adi zae'a igiro,
raena'a, 'Vaze ago mau runo'i. Iniu'a vaze 'ahoga maune,
kotani'uma." 22 Rehano e zi'ohe, iniu'a negoga mazao
magunine, kotani'uma. Iniu'a negoga goere sau'a nine,
Iuda azaga nu'onu'o zamagano kotani'uma. Ebu iniu'a 'Ga
hahizaga,' rae reine, ire roga zamagano mae feuni'uma.

23 E'ano'o gae'a dibu'o fatagano gahunogo hau'ete'e
madagano negogo ‘'ahogani'a gae mazao magunirote'e
zamaro'idene, 24 gahunogo'e fata genagano modo'i, ebu
negogo vage onamadu ane teite uniho manofo'i. E'e
garuganobu'u bare onaadu gahunogo hano'i.

25 Ga'e vaze 'ahoga moni madu mene bare haune, ani'a
gae kotao oho'ihi radu ani teite kota onami'uma. E'e
madagano ganine ge ibio uniho manofo'i. Mene 'ougine,
ani'a ga kota vazega 'evorao oho'i'uma, ebu gu'a nega
taufe'ete'e vazega 'evorao oho'adu gu'a negano oho'i'uma.
26 E hube hune ga'ohe, ga mene bua'uma onamo gae'a ani
moni nidu'a bare ha'uma.

Ubuma Ago Gezano'i
( Mataio 19:9, Mareko 10:11-12, Luka 16:18)

5:21 5:21 Exo 20:13

27 Za'e edega, Mose goro goe'ano 'ahige reiro, raena'a,
'Ubuma ago gezano'i' 28 Rehano e zi'ohe, iniu'a rogae
giagiane'ena'a, ane zamao rogae omo teite bazihi rae
zamarine, ani 'ai zamao ubuma gezaneha. 29 Gae eda'e
ubumagani'a hagai sau'a hagao'idene, e'e ubumaga gude
modo'i. Mazaga ahirigo tahiga mode'eta'a'e aduga kome'a,
u ahirigo nidu'a ire roga zamagano mae feu'e'eta'a'e ufeta
aduga boro. 30 Ebu gae eda'e 'evo'ani'a hagai sau'a
hagao'idene, e'e 'evo'a'e vari'e modo'i. Mazaga ahirigo
tahiga mode'eta'a'e aduga kome'a, u ahirigo nidu'a ire roga
zamagano mae feu'e'eta'a'e ufeta aduga boro.

Inuga Mode'ete'e Moneo

31 Za edega, Mose goro goe'ano 'ahige reiro, raena'a,
'Iniu'a inuga modo'idene, ani'a ihore so'aga mirihadu inuga
hano'i' 32 Rehano e zi'ohe, iniu'a inuga'e mene ubuma
gezaro rehano, inuga modine, i'ani'a ubuma gezo ibigano
inuga tugune'ete'e heuga. Ebu iniu'e i'ani'a modirote'e
rogaega teite hahurine, ani zuni ubuma gezau'ete'e heuga.

Ago Goitoro'i

33 Ibi'a azaga mazao reirote'e goro goe'a 'adi zae'a igiro,
raena'a, 'Nagni goitoro'idene, ago vari'o'i. Badi'a mazao
goitoro'idene huga hagao'i!’ 34 Rehano e zi'ohe, goere
nagiga 'ahoga ago goitoro'i. Adure nigano ago goitoro'i,
mazaga adure'e Badi'a'a ehore'ete'e haba'a. 35 Raha nigano
ago goitoro'i, mazaga raha'e Badi'a'a odaga ti'ete'e haba'a.
Ierusalema nigano ago goitoro'i, mazaga Ierusalema'e Kini
Boro, Badi'a nega boro. 36 Goitorirote'e mene hagaine
ruda'uma rae ago goitoro'i, mazaga gaboneze zu zae'a
mene hagairo. Za'e iguze tiba zuni mae 'urunoga zu mae
gunoga mene idaga. 37 Zae'a nagini 'ahoga hagai'uma
ro'idene, 'O'e, e hagai'uma', ga 'Mene, e mene hagai'uma'
da'o rae ro'i. Goere 'ahoga'ahoga ragatine, a'e Satani'ono'o
fureru'ohe.

Hagai Sau'ano Ago Naenaetito'i
(Luka 6:29-30)

38 Za'e edega Mose goro goe'ano 'ahige reiro, raena'a,
'Vaze 'ahogani'a gae ubuma sausauno'idene ga gae gonone
vahego'idene, vazega e'e ubuma zu sausauno'i ebu ane
gonone zu vahego'i' 39 Rehano e zi'ohe, vaze sau'a
mazao ago naenaetito'i. Vaze 'ahogani'a zae eda'e ganiga
fa'o'no'idene, ani'a bare fa'o'noga veize zae kauri ganiga
zuni notonohano'i. 40 Vaze'a dabu'aze mouga rae kotazihi

5:31 5.31 Deu 24:1 5:33 5.33 Num 30:2 5:38 5.38 Exod 21:24; Lev 24:20;
Deut 19:21

ro'idene, raga dabu'aga zuni hano'i. 4! Vaze 'ahogani'a
riga tuguzena'a, zae'a ane gau odohadu kilomita tiba on-
amoga urato'idene, kilometa 'aheu zuni onamo'i. 42 Iniu'a
umizo'idene hau taugo'i, zu gauze 'ahoga umizadu vesu
baroni'uma rae ro'idene, ago hezahohano'i.

Agire Azaga Zamaro'i
(Luka 6:27-28, 32-36)

43 Za'e edega Mose goro goe'ano 'ahige reiro, raena'a,
'Gae nabudi zamaro'i, ebu gae agire vazega he'ehe'eno'i’
44 Rehano e zi'ohe, zae agire azaga zamaro'i, ebu zae
sausauzi'ete'e azaga veize kurano'i. 45 'Ougine, za'e Moze
adureo ani ubuga rae re'uma. Mazaga Moze'e vaze manoga
zu sau'a veize idane mada aganozini'ohe, ebu vaze hagai
duduga zu ve'oga veize idane irugu tugunadu ru'au'ohe.
46 Za'e zae zamare'ete'e azaga da'o zamarine, Badi'a'a
e'e naega mene zini'uma. Takesi azaga'e hagai sau'a
azaga rehano, zege zuni ze zamare'ete'e azaga zamare'ohe.
47 Za'e zae nabudi mazao da'oc manoga hagaine, vaze
mene vitizi'uma. Badi'a agu'a azaga zuni 'ouge hagae'ohe.
48 E'ano'o agire azaga zu zamare huno'i. Badi'a mazao'e
ve'oga 0'0'a teige, za zu ve'oga 'ahoga ago hagao'i.”

6
Gahugo'i
1 Giano'i, za'e vaze'a gianoga veize vaze zamao hagai
manoga ago hagao'i, mazaga zae Moze adureo naega mene
zini'uma. 2 E'ano'o gau 'ahoga zahara vazega haune, zama
guhi azaga teige ago hirihiro'i. Zama guhi azaga'e vaze'a
niguzoga veize nu'onu'o negano zu ibio hagae furene'ohe.
E hube hune zi'ohe, ze'e naeze nidu'a mae haugeha. 3 Gau
'‘ahoga zahara vazega haune, zae nabudi uhiga vazega zu

ago ihono'i.* 4 Vaze 'ahogani'a mene ederoga veize sifu
kaguso hano'i. 'Ougine, Moze'a za'a sifu hagate'e hagaiga
horonadu naega zini'uma.

Zuhi'a Boro Kuru

(Luke 11:2-4)

5Za'e kurano'idene, zama guhi azaga teige ago kurano'i.
Mazaga ze'e vaze'a horozoga veize nu'onu'o negano zu
ibi boro genagano edau'ena'a, kuranoga urate'ohe. E
hube hune zi'ohe, ze naega nidu'a mae haugiro. 6 Za'e
kurano'idene, bazuni haba'a diugadu ibiheta haranadu
Moze, za'a horonoga mene idaga ra'eta'a'e, mazao kurano'i.

*
5:43 5.43 Lev 19.18 6:3 Girikio, edae evorego'a hagae'eta'a'e kauri
evorego'e agu'a teige, hano'i.

'‘Ougine, za'a sifu hagate'e hagaiga Moze'a horonadu naega
zini'uma. 7 Ebu za kurano'idene, Badi'a agu'a azaga teige,
huga o'o'a goe'a hina ago barebare kurano'i. Mazaga
ze'e goere gehaga hina kuraune, Badi'a'a igi'uma rae
zamare'ohe. 8 Ze ago hegoto'i, mazaga Moze'e zae'a izima
umidogano nagini urate'eta'a'e edega.

9 E'ano'o 'ahige kurano'i:

Emege Mama adureo,

eme umi'e'ohe, vaze'a gae guba'e'ena‘'a ga nigo'e zagoga
re'uma,

10 ebu ga'a vaze nidu'a ibitozi'uma,

ebu adureo gae ura'a hudau'ete'e teige, raha adao zuni

a'uma.

111zidi ogomuga rife'eno'i,

12 ebu emege'a eme sausaufe'ete'e azaga zege sau'a rae
mode'ete'e teige, emege sau'a zu rae modofo'i.

13 Emege'a hagai sau'a hagaihi rae reine, sau'ano ago
tutufo'i,

ebu Satani'ono'o mae vagifo'i.

14 Zae'a vaze sau'a rae modine, zae Moze, adureo ra-
diu'ete'e'a, zae sau'a zuni rae modi'uma. 15 Rehano zae'a
vaze sau'a mene rae modine, zae Moze'a zuni zae sau'a
mene rae modi'uma.

Zagozage'ete'e Moneo

16 Zae'a zagozago'idene, zama guhi azaga teige, ago ve-
tugarau rado'i. Ze'e, vaze'a horozadu zege'a zagozage'ete'e
ederoga veize, mene vire'ohe zu iguze mene si'e'oche. E
hube hune zi'ohe, ze'e naega nidu'a mae haugiro. 17 Rehano
zae'a zagozago'idene, viradu iguze si'o'i. 18 'Ougine, vaze'a
za'e zagozage'ete'e mene ederi'uma. U za'a horonoga mene
idaga ra'eta'a'e, Moze da'o ederi'uma. Ebu Moze'a za'a sifu
hagaate'e hagaiga horonadu naega zini'uma.

Gauze Adureo Mae Nu'one To'i
(Luke 11:34-36, 12:22-34, 16:13)
19 Zae veize raha 'adao gau manomano ago nu'one

to'i. De ea'e zuhi'a sausaune'ohe zu atenarau ohe ebu
gonore'a varade dlugadu gonotu ohe. 20 Rehano zae veize

gauze manomano'e adureo nu'one to'i. De'ea' zuhi'a
mene sausaune'ohe zu mene atenarau'ohe ebu gonore'a
varade diugadu mene gonotu'ohe. 21 Mazaga za'a gauze
manomano nouma tine, zamaroneze zu de'ea ti'uma.

T 6:13 Fare mirihirote'e nu'e raena'a, 'Ga'a ibitozini'ete'e ebu gae gigi'a zu
agaga'e mada tugutugu oname'ohe. Amen.'

22 Zae ubuma'e ahirize ihurega heuga.  Ubumaze
manoga reine, zae ahiri nidu'a'e agagani'a iriva'i'uma.
23 Rehano zae ubuma'e sautaune, zae ahiri nidu'a'e uzabo'a
iriva'i'uma. E'ano'o zae ahiri zamagano agaga'e uzabo-
raune, ahirize nidu'a'e uzabo gigi'a re'umal

24 Vaze'e zuhi'a 'aheu veize gauoga mene idaga. 'Ougine
ani 'ahoga'e zamari'uma, u 'ahoga'e he'ehe'eni'uma. Ebu
'‘ahoga veize faine gaui'uma, u 'ahoga'e turuni'uma. E'e
teige, za'e Badi'a ebu moni, 'aheu veize gauoga mene idaga.

Ago Zamare Adudano'i
(Luka 12:22-31)

25 E'ano'o e zi'ohe. Zae gabone veize nagi ogomu a'uma
ga nagini gagi'uma ebu ahirize veize nagi dabua vidi'uma
rae ago zamare adudano'i. Mazaga gabone zu ahiri'e
ogomu zu dabua vitinoga. 26 Hitanao rafiu'ete'e niniga
giano'i. Ze ezone mene gorau'ohe, mene hirive'ohe, zu
ogomuze godogo negano mene nu'one ti'ohe. Rehano
zae Moze, adureo radiu'ete'e'a, gubuze'ohe. Za'e nini
vitize hune'ohe. 27 Zae bo'agano iniu'e zamare adudaune,
gabone'a tahiga nu fara'umahe? Mene.

28 Za nouga'ahi dabua u'ano zamare adudu'ohe? Butu
kakaga'e nougenouge guhure'ete'e giano'i. =~ Ze mene
gaue'ohe zu dabuaze mene turine'ohe. 29 Rehano e
zi'ohe, butu kakaga 'ahoga'e ma'ora vazega kini Solomona'a
hagairote'e dabuaga manomano vitinoga. 30 Butu vega'e
izidi gaboga, hena ohogore'e vaze'a masinadu ireo hufi
hauni'uma, rehano Badi'a'a faifaine manohuni'ohe. Za'e ve
vitinoga 'ahine, Badi'a'a hube hune dabua vidauzini'uma.
Rehano za'e Badi'a mazao fie'eta'a'e kome'a.

31E'ano'o ago zamare adudano'i, raena'a, 'Nagini a'uma?’,
'Nagini gagi'uma?' ga 'Nagi dabua vida'uma?' 32 Badi'a
agu'a azagani'a 'ahiguga nidu'a vage'ohe. Zae Moze, adureo
radiu'eta'a'e, za'a e'e §auga urate'eta'a'e edega. 33 Badi'a'a
ibitozini'ete'e zu urate'ete'e da'o gezo vago'i. 'Ougine e'e
gauga nidu'a zuni zini'uma. 34 E'ano'o za ohogore veize
ago zamare adudano'i. Mazaga ohogore gauga'e ohogoru'u
zamari'uma. Izidi'e izidi aduga da'o zamari'uma.

7

Vaze Mazao Sau'a rae Ago No'i
(Luka 6:37-38, 41-42)
1Badi'a'a za'e sau'a azaga rae mene zi'ete'e uratine, vaze
mazao sau'a azaga rae ago zo'i. 2 Mazaga zae'a gau 'ahoga
moneo vaze mazao sau'a rae reine, e'e moneo Badi'a'a zuni

za'esau'are'uma. Za'a vaze mazao nagini hagaine, Badi'a'a
zae mazao 'ouge hagai'uma.

3 Ga'e nabugo ubumao be'a dinunuga giane'ohe. Rehano
nougadu gae ubumao be'a gado irega mene giane'ohe?
4 Gae ubumago be'a gado irega 'e'e rehano, ga'e negogo
mazao 'ahige ra'ohe, raena'a, 'Negohe, ubumago be'a
dinunu e'e mae vaginihi.' 5 Ga, zama guhi vazega, ibite
geno gae ubumao gado irega e'e mae vagino'i. Ebu ga'a
faine ehamanadu negogo ubuma mazaono'o dinunuga mae
vagini'uma.

6 Gau zagoga guni ago hano'i. 'Ougine ze vaetadu zae
vihozi'uma. Zae hadi manomano aba zamao ago feuno'i.
'Ougine, ze'e oda hina edene guzuhi'uma.”

Badi'a Mazao Umido'i
(Luka 11:9-13)

7 Za nagini urato'idene, Badi'a mazao umido'i, 'ougine
zini'uma. Za nagini vago'idene, Badi'a mazao umido'i,
‘ougine hidi'uma. Badi'a'a danazoga uratine, ibihetao toke-
tokero'i, 'ougine ibiheta vavaozini'uma. & Iniu'a umidine
ha'uma, iniu'a vagine hidi'uma ebu iniu'a toketokerine
ibiheta vavaoha'uma.

9 Zae bo'agano iniu'a ubuga'a beredi umidine hadi

ha'umahe? 19Ebu ane'a §ozone umidine, mohe ha'umahe?
11Za'e sau'a azaga rehano, gau manomano ubudeze zenoga
urate'ohe. E'e teige, zae Moze, adureo radiu'eta'a'e, ane
mazao umide'ete'e azaga hube hune gau manoga zini'uma.
12 E'ano'o vaze'a zae mazao hagai manoga hagae'ete'e
urato'idene, zae zuni zege mazao hagai manoga hagao'i.
'‘Adi'e Mose goro goe'a zu peroveta azagani'a ihozirote'e
goe'a ra'ohe.

Ibiheta Kokosiga
(Luka 13:24)

13 Thiheta kokosigano diugo'i. Mazaga runeo diugite'e
ibiga ibihetaga'e rafaga zu boro, e'ano'o e'e ibigano
diuge'ete'e azaga'e gehaga. 14 U gabone tugutugu
diuge'ete'e ibiga ibihetaga'e kokosiga zu e'e ibigano on-
amoga'eriga, e'ano'o e'e ibigano diuge'ete'e azaga'e tahiga.

Ire ebu Ire Maga
(Luka 6:43-44, 13:25-27)

15 Guriro peroveta azaga giano'i. Ze mamoe naminamiga
teige onai'uma, rehano zege zama'e butu guniga vihovihoga
heuga. 16 Ire'e maga horonadu nagi irega ederi'uma. Vaini

* o . _ . .
7:6 Huga'e, 'Badi'a goere mene igi'ete'e azaga mazao ago barebare ihozo'i.

maga'e ire renoga'ono'o mene ini‘ohe zu figi maga'e gunu
renoga'ono'o mene ini'ohe. 17 E'e teige, ire manoga nidu'a'e
maga manoga ini'ohe, u ire sau'a'e maga sau'a ini'ohe.
18 Ire manoga'e maga sau'a mene ini'ohe, u ire sau'a'e
maga manoga mene ini'ohe. 19 Maga manoga mene ini'ete'e
irega nidu'a‘'e udi mode'ohe ebu ire rogao hufi haone'ohe.
20E'ano'o zege hagai horonadu ze'e vaze nagiga ederi'uma.
21 Ege mazao, 'Zuhia Boro, Zuhia Boro," rae huhe'ete'e
azaga mene nidu'a'e Badi'a'a ibitozini'uma. Rehano ege
Mama, adureo radiu'ete'e'a urate'ete'e hagaiga hagae'ete'e
vazegani'a da'o ibitoha'uma. 22Badi'a kota madagano, vaze
gehagani'a ege ihi'uma, raena'a, 'Zuhi'a Boro, Zuhi'a Boro,
eme'e gae nio Badi'a goere ihozido, zu gae nio vine sau'a
hegoze buzido zu gae nio gigi'a hagaiga gehaga hagaido'.
23 'Ougine, ege'a dehene zi'uma, raena'a, 'E za'e mene
ederiro. Za, hagai sau'a azaga, ege mazaono'o vagino'i.'

Egadu Hagae'ete'e Azaga
(Luka 6:47-49)
24Ege goere egadu hagae'ete'e vazega'e huhuzaga. Ani'e
vatava rana nega ogorarote'e vazega heuga. 25 Irugu'a

ru‘'anadu zobozobo'a bororarotene ebu zavara boro'a feu-
radu nega beirotene, e'e nega'e mene higaro, mazaga

vatava rana ogoraro. 26 U ege goere egadu mene
hagae'ete'e vazega'e hahizaga. Ani'e ni'uri rana nega
ogorarote'e vazega heuga. 27 Irugu'a ruanadu zobozobo'a
bororarotene ebu zavara boro'a feuradu nega beirotene, e'e
nega higau bauradu fatariro.”

28Tesu'a e'e goe'a nidu'a haugirotene, vaze guguvagani'a
ane ihore u'ano zaguzagaro. 29 Mazaga Mose goro goe'a
ihoze'ete'e azaga teige mene ihoziro, rehano Badi'a gigi'a
hina ihoziro.

8

Lefera Vazega Fainiro

(Mareko 1:40-45, Luka 5:12-16)

1Tesu'a maganono'o ovairotene, vaze guguvagani'a ane
hegote onamiro. 2 Lefera vazega 'ahogani'a ani vage onairo,
ebu ane zamao obena hina tugadu niro, raena'a, “Zuhi'a
Boro, ga urato'idene faiho'i!” 3Iesu'a 'evo'a einadu vaze
e'e oboniro, ebu raena'a, “E urate'ohe. Gae manoro'i!”
'Ougadu lefara e'e'a zogone daugiro. 4 Ebu Iesu'a nina'a,
“Vaze 'ahoga ago no'i. Rehano dibu'o vazega vage onamadu

ahi'o ihono'i!™ Ebu gae'a manorate'e vaze'a ederifine,

%
8:4 A'e, dibu'o vazegani'a ahiri udahadu manoreha reifine

Mose'a reirote'e gahunoga mae onamadu Badi'a dibu'o
hano'i.”

Uti Azaga Gihi'ani'a Iesu mazao Firo

(Luka 7:1-10, Ioane 4:43-54)

5 Jesu'a Kaperanauma nega boro diugirotene, Roma
uti azaga gihi'a 'ahogani'a onaadu dananoga uminiro,
6 raena'a, “Zuhi'a Boro, ege tugure vazega 'ahoga'e ahi'a
haganoga mene idaga radu neo baze'ohe. Ahi'ani'a
giginadu ganiganau radiu'ohe.” 7 Iesu'a nina'a, “Ege'a
onamadu faini'uma.”

8 Rehano uti azaga gihi'ani'a naenaenina'a, “Zuhi'a Boro,
e'e mene vaze manoga, e'ano'o gae'a ege ne diugoga'e
mene manoga. Rehano goere da'o ro'i, 'ougine ege
tugure vazega'e manori'uma. 9 Mazaga e'e zuni vaze
‘ahoga 'u'ugano gaue'ohe, zu ege uti azaga'e ege 'u'ugano
gaue'ohe. Ege'a vaze 'ahi nina'a, 'Onamo'i' reine, ani'e
oname'ohe, ebu 'ahoga omo nina'a, 'Aro'i' reine, ani'e
are'ohe. Ege'a ege tugure vazega 'ahoga nina'a, "Adi
hagao'i' reine, ani'e hagae'ohe.”

10 Tesu'a e'e goe'a igirotene zaguzagaro, ebu ani
hegotirote'e azaga ziro, raena'a, “Ege'a hube hune zi'ohe,
Badi'a mazao 'ahige fie gigaru'ete'e vazega'e Isaraela
azaga zamagano ize mene horoneha! 11 E zi'ohe, Iuda
mene azaga gehagani'a mada'a ite'ete'e moneono'o zu
mada'a zubure'ete'e moneono'o onai'uma, ebu Badi'a'a
ibitohau'ete'e zamagano Aberahamo, Isako zu Iakobo teite
ehoradu ogau tibura'uma. 12 Rehano Iuda azaga, Badi'a'a
ibitozini'ohe rae zamarirota'a'e, enona mae feuzadu uz-
abo zamagano radi'uma. Ze e'ea nia'uma zu gononeze
atiti'uma.”

13 Ebu Iesu'a uti azaga gihi'aga niro, raena'a, “On-
amo'i. Ga'e ege mazao fie'ete'e teige, gae tugure vazega'e
manori'uma.” Ani'a 'ouge reirotene madagano tugure
vazega e'e manoriro.

Vaze Gehaga Faiziro
(Mareko 1:29-34, Luka 4:38-41)

14 Ebu Iesu'a Petero ne diugirotene Petero emoga
rogaega'e uginadu baze radoga horoniro. ‘'Ahi'a'e gigi'a
bagaga. 15 Iesu'a rogae 'evo'a obonadu ahi'a gigi'a 'ai
daugiro. Ebu ani igunadu Iesu veize ogomu gorohe haro.

16 Goravare'ete'e zamagano, vine sau'ani'a ragano
reirote'e azaga gehaga Iesu vage tutuze onairo. Ani'e goere
hina vine sau'a hegoze buziro ebu ugi azaga nidu'a faiziro.
17 A'e peroveta vazega Isaia'a Badi'a §oere reirote'e'a
hudaro, raena'a,

“Ani emege gigi'a meiro ebu emege ugi mae vaginiro.”

Iesu Hegote'ete'e Vazega
(Luka 9:57-62)

18 Jesu vaze guguvagani'a ane mazao nu'oru radoga
horozirotene, ane tahi'atahi'a ziro, raena'a, “Du'ura mon-
eafa fare onamihi.” 19 E'e madagano Mose goro goe'a
ihoze'ete'e vazega 'ahogani'a lesu vage onaadu niro,
raena'a, “lhore vazega, gae'a no'e onamine, e gae
hegoti'uma.” 20 Jesu'a naenaenina'a, “Butu guniga'e bazuni
haba'azeta, ebu hitana niniga'e nezeta. Rehano ege, Vaze
Ubuga'e bazunihe haba'a'e 0'0'a.”

21Tesu tahi'a 'ahogani'a niro, raena'a, “Zuhi'a Boro, e geno
mamahe guri onamihi.” 22 Rehano Iesu'a nina'a, “Ga'e ege
hegoto'i. Vine ruga azagani'a rune azaga guri'uma.”

Zavara 'Uiro
(Mareko 4:35-41, Luka 8:22-25)

23Ebu Iesu'a gasio tirirotene, ane tahi'atahi'a'a ani hegote
tiriro. 24 E'e enogano, zavara boro'a du'urao feuriro ebu
sa'u'a gasio kafere diugiro. Rehano Iesu baze radiro.
25 E'ano'o ze'a ane vage onamadu evaniro, raena'a, “Zuhi'a
Boro, emege gabofo'il Eme nariga zubure'ohe!”

26 Ebu ani'a naenaezina'a, “Za nougadu rihau'ohe? Za'e
Badi'a mazao fie'eta'a'e kome'a!” Ebu ani igunadu zavara
zZu sa'u roziro. ‘'Ougirotene, zavara zu sa'u'e rogeru
haugiro.

27 Tesu tahi'atahi'a'a zaguzagaro, raena'a, “Vaze 'ahi'e
nagi vaze? Zavara zu sa'u'a ane goere egohu'ohe.”

Vine Sau'ageta Vazega Fainiro
(Mareko 5:1-20, Luka 8:26-39)

28 Tesu'a du'ura moneafa, Gadara haba'ano feurirotene,
vine sau'ani'a ragano reirote'e vazega ‘'aheu'a idu
haba'anono'o onaadu Iesu hidiro. Zamaze ufeta gugi'eta
‘ahine, e'e ibigano vaze'a onamoga mene idaga reiro. 29 Ebu
ze gihau bagaga ani goreniro, raena'a, “Badi'a ubuga! Ga'e
emege mazao nagini urate'ohe? Ga'e, kota madaga gonaga
'izema mougano, aduga rifoga veize emege vage onahehe?”

30 U tahiga fagano aba gehagani'a ogau radiunu. 31 Ebu
vine sau'ani'a Iesu uminiro, raena'a, “Gae'a eme hegofe
bufo'idene, aba guguvaga 'omo mazao tugufo'i.” 32 Ani vine
sau'a zina'a, “Onamo'il” 'Ouge reirotene, ze vaze 'aheu
mazaono'o buanadu aba zamagano diugiro. Ebu aba e'e
nidu'a maga gagaga'ono'o dure ovoadu du'urao diugiro ebu
hunuhune rudaro. 33'0Ougadu aba taufe'ete'e azaga'e dure

neze onamiro, ebu vine sau'ani'a ragano reirote'e azaga
mazao nagini'a furerarote'e hariga nidu'a me'odoziniro.
34 Ebu e'e nega azaga nidu'ani'a buanadu Iesu hidoga
veize onairo. Ze Iesu hidirotene, ani'e zege haba'anono'o
vaginoga uminiro.

9

Ahi'a Mene Hagane'ete'e Vazega Fainiro
(Mareko 2:1-12, Luka 5:17-26)

1 Tesu'a gasio tiradu du'ura moneafa fariro ebu ane'a
radiunute'e nega boro Kaperanauma bare onamiro. 2 Ebu
vaze nu'a ahi'a mene hagane'ete'e vazega faratao bazune
teadu ani vage herate onairo. Zege'a Iesu mazao fie'ete'e
Iesu'a horonirotene, ahi'a mene hagane'ete'e vazega niro,
raena'a, “Ubude, zamago rinedo'i. Gae sau'a 'ai agutu
modeha.” 3'Ougirotene, Mose goro goe'a ihoze'ete'e azaga
nu'e zege'a bare zamariro, raena'a, “Vaze 'adi'e ane bare

Badi'a rae rahehe? Badi'a ni rae sausaune'ohe!” .
4 Jesu ani zege'a nagini zamare'ete'e ederadu ziro,

raena'a, “Nougadu za zamarone sau'a zamare'ohe? 5 Ani
mazao nougenouge nine, ufiga? 'Gae sau'a 'ai rae modeha'
rae ni'ete'e ga 'Igunadu onamo'i’' rae ni'ete'e? 6 Rehano e
ani manoni'uma ebu ani sau'a zu rae modi'uma, mazaga
ege, Vaze Ubuga'e raha 'adao vaze sau'a rae mode'ete'e
gigi'aga meirote'e zuni za ihozi'uma.” Ebu Iesu'a ahi'a mene
hagane'ete'e vazega e'e niro, raena'a, “Ege'a ga'ohe, iguno'i
ebu faratago odohadu nego onamo'i” 7Ebu vaze 'ai igunadu
nega onamiro. 8 Vaze guguvaga'e e'e horonirotene riharo
ebu Badi'a'a 'uguga gigi'aga vaze zinirote'e* u'ano Badi'a
niguniro.

Mataio Zamaharo
(Mareko 2:13-17, Luka 5:27-32)

9 Tesu'a e'eano'o ibio onamiro. Ebu vaze 'ahoga niga
Mataio'a takesi haba'ano ehore'enogano horoniro. Ebu
Iesu'a niro, raena'a, “Ege hegoto'i.” 'Ougirotene ani
igunadu Iesu hegotiro.

10 Tesu'a Mataio neo ogarote'e madagano, takesi azaga zu
hagai sau'a azaga gehagani'a Iesu zu ane tahi'atahi'a teite
ogau tiburaro. 11 Farisea azagani'a e'e horonirotene, Iesu
tahi'atahi'a gadiziro, raena'a, “Nougadu zae ihore vazega'e
takesi azaga zu hagai sau'a azaga teite ogau tiburu'ohe?”

12 Tesu'a e'e egadu ziro, raena'a, “Ugi 0'o'a azaga'e gohe
vazega mene vage'ohe, rehano ugi azagani'a ani vage'ohe.
13 E'e teige, zege bare hagai duduga rae zamare'ete'e azaga

E3

huzoga radu ege'a mene onairo. Rehano zege bare hagai
sau'a rae zamare'ete'e azaga huzoga radu onairo. Badi'a'a
‘ahige reiro, raena'a, 'E'e zae'a dibu'o inoga da'o mene
urate'ohe, rehano vaze vetugazoga ufeta urate'ohe.’ Za
onamadu goere huga e'e edero'i.”

Ihore Iziga
(Mareko 2:18-22, Luka 5:33-39)

14 Ebu Ioane tahi'atahi'a'a Iesu vage onaadu gadiniro,
raena'a, “Emege zu Farisea azaga'e ogomu moneo mada
gehaga zagozage'ohe. Rehano gae tahi'atahi'a‘'e nougadu
mene zagozage'ohe?” 15Iesu'a ziro, raena'a, “Hahure'ete'e
madagano, ohoze hahu izigani'a huze'ete'e azaga'e ane
teite ogau tiburaune, ze mene zagozage'ohe. Rehano zege
mazaono'o ohoze hahu iziga'e mae vagini'uma madagani'a
onaine, ze'e vetuga ranadu zagozagi'uma.

16 Vaze ‘'ahogani'a dabua iziga vari'e madu dabua
amahiga mene banini'ohe, mazaga dabu'aga vuzuine,
dabua si'iga iziga'e guanadu amahiga hutubadu borofe
ziga'uma. 17 Ebu vaze 'ahogani'a vaini vuga fuse amahiga
zamagano vaini vuga iziga mene be'une ufi'che. Be'une
ufine, vaini vuga iziga ane'a bare busure bororadu fuse
amahiga'e ziga'uma. Ebu sore rururanadu fuse amahiga
sausauni'uma. E'ano'o vaini vuga iziga'e fuse izigano
be'une ufi'ohe ebu anianine'e manoga radiu'ohe.”

Rogae Tahi'aga ebu Ugi Rogaega
(Mareko 5:21-43, Luka 8:40-56)

18 Tesu'a e'e goe'a zinirote'e zamagano, nu'onu'o nega
gihi'aga 'ahogani'a Iesu vage onairo. Ebu ani zamao
guguradu niro, raena'a, “Ege aboe'e izidu'u rudaneha.
Rehano gae'a onaadu ane rana 'evo'o tine, ani gabodi'uma.”
19Ebu Iesu zu ane tahi'atahi'a'e ifunadu ane teite onamiro.

20 Onamirote'e zamagano rogae 'ahoga, rogae ugi madu
muri 12 radiunute'e'a, Iesu garunio onairo ebu ani dabua
'ariga oboniro. 21 Mazaga ani'e zamare'ena'a, 'E'a dabuaga
tahiga obonine manori'uma.' 22 Ebu Iesu'a tehadu rogae e'e
gianiro, raena'a, “Aboe, zamago rinedo'i! Gae'a e§e mazao
fiate'e u'ano ugigo'a manoreha.” 'Ouge reirote'e madagano
rogae 'ai manoriro.

23 Jesu'a nu'onu'o nega gihi'aga neo feurirotene, rune
badaga hagae'ete'e azaga zu vaze guguvagani'a harae'ete'e
horoziro. 24 Ebu ani'a ziro, raena'a, “Zae nidu'a buano'i!
Rogae tahi'aga'e mene rudaneha. Ani'e baze'ohe.” Rehano
ze'e Iesu egofoharo. 25 Vaze guguvaga enoneo tuguze

buzirote'e garugano, lesu'a ne zamaga diugadu rogae
tahi'aga 'evore oboniro. 'Ougadu ane'a iguniro! 26 Ebu e'e
hariga'e e'e haba'a nidu'a zamagano gehararo.

Ubuma Kuru zu Mumutafa Vazega Faiziro

27Tesu'e de'ea mode onamirote'e madagano, ubuma kuru
vazega 'aheu'a ani hegotiro. Ze'a gihau huaro, raena'a,
“Davida mariga, eme vetugafo'i!” 28 Iesu'a ne diugirotene,
ubuma kuru azagani'a ane vage onairo. lesu'a gadiziro,
raena'a, “Za ege'a faizi'uma rae fie'ehe?” Ze'a naenaenina'a,
“O'e, Zuhi'a Boro.” 29 Ebu ani'a ubumaze obonadu ziro,
raena'a, “Zae'a ege mazao fie'ete'e idunagano ubumaze'a
manori'uma.” 30 Ebu ubumaze'a ra'aro. 'Ougadu Iesu'a riga
hune ziro, raena'a, “Zae mazao fureranate'e gauga vaze
'ahoga ago no'i.” 31 Rehano ze onamadu e'e haba'a nidu'a
zamagano ani hari rae gehaniro.

32 Ebu ze neono'o buau onamirotene, vaze nu'a vaze
‘ahoga Iesu vage tutune onairo. Vine sau'ani'a vaze e'e
ragano radu ani'e goeroga mene idararo. 33 Ebu Iesu'a vine
sau'a ane mazaono'o hegone bunadu mumutafa vazegani'a
goeriro. Vaze guguvagani'a e'e horonadu zaguzagaro, ebu
raena'a, “Ibite Isaraela haba'ano 'ahiguga mene fureraro.”
34 Rehano Farisea azagani'a raena'a, “Ani'e vine sau'a
zuhi'aga gigi'agano vine sau'a hegone buneha.”

Gau Azaga'e Tahiga
35 Jesu'a haba'ahaba'a zu ne nidu'a ragave'ena'a, zege
nu'onu'o negano ihozinu zu Badi'a'a ibitozini'ete'e hariga
manoga haraminu ebu ugi nunu nidu'a faizinu. 36 Iesu'a
vaze guguvaga horozirotene, vetugaziro, mazaga zamaze'e

adudaro zu ze'e dana mene hidiro. Ze'e vaze'a mene
taufe'ete'e mamoega heuga. 37 Ebu ani ane tahi'atahi'a ziro,

raena'a, “Hirive'ete'e gauga'e gehaga, rehano gau azaga'e
tahiga. 38 E'ano'o hirive'ete'e Zuhi'aga, Badi'a mazao gau
azaga ane mebao tuguzoga veize umino'i.”

10

Iesu'a Ane Tahi'aga 12 Tuguze Onamiro

(Mareko 6:7-13, Luka 9:1-6)

1Iesu'a ane tahi'atahi'a 12 huze nu'oziro ebu vine sau'a
hegoze buze'ete'e zu ugi nunu nidu'a faize'ete'e gigi'aga
ziniro. 2 Iesu tahi'a 12 nize'e ahi e'e: Ibi'a'e Simona, niga
‘ahoga'e Petero zu ane negoga Aniderea, Zebedeo ubuga
'aheu Iakobo zu ane negoga lIoane, 3 Filipo, Batolomeo,
Tomasi, takesi vazega Mataio, Alefeo ubuga Iakobo, Tadeo,

4 Roma gavamani utitozini'ete'e duguruga vazega™ niga
Simona ebu Iesu revoharota'a'e, Isakariota vazega niga

Iuda.
5 Tesu'a ane tahi'a 12 tuguze'ena'a, 'ahige ihoziro,

raena'a, “luda mene azaga haba'a ago onamo'i ebu
Samaria haba'ano nega 'ahogani ago diugo'i. ¢ Rehano
Isaraela haba'ano daugirote'e mamoega 'u'a onamo'i
7Ebu neganega diuge onamo'idene 'Badi'a'a ibitozini'ete'e
madaga 'ai haniteha,' rae haramozeno'i. 8 Ugi azaga faizo'i,
rune azaga gabozo'i, lefera azaga faizo'i ebu vine sau'a
hegoze buzo'i. Zae'a hidirota'a'e naega mene hagairo,
e'ano'o naega ago mae'ena'a gahugo'i. ® Moni niharazeo
ago odoho'i. 10 Ragavo zamagano nihara ga dabua 'ahoga
ga tamaka ga tugu ago odoho'i, mazaga gau vazeZa'e
nagini urate'ete'e gauga'e hidi'uma. 11 Haba'ahaba'a zu
neganega diugine, de'ea mae gihizi'uma vazega vago'i
ebu ane neo rado'i onamo e'e nega mode iguno'i. 12 Ani
ne diugo'idene, 'Badi'a'a manohuga zini'uma,' rae zeno'i.
13 Ebu e'ea radiu'ete'e azaga'e manoga ro'idene, zae'a
rate'e Badi'a manohuga zege rana radi'uma. U mene
manoga ro'idene, zae'a rate'e Badi'a manohuga'e zae bare
vagi'uma. 14 Haba'a ga nega 'ahoga azagani'a zae mene
mae gihizo'idene ga goereze mene egozeno'idene, odaze
hu'uruga zauhe mode manahadu e'e haba'a ga nega mode
iguno'i.t 15 E hube hune zi'ohe. Ibite Sodoma zu Gomora
haba'a azaga'e sau'aze boro u'ano, Badi'a'a ruiziro. Rehano
Badi'a kota madagano zae mene mae gihizirote'e nega
azaga'e ufeta aduga boro hidi'uma.

Iesu Tahi'atahi'a'a Aduga Hidi'uma
(Mareko 13:9-13, Luka 21:2-17, 12:2-9)

16 Butu guniga bo'agano mamoe tuguze'ete'e teige, e za
agire azaga bo'agano tuguze'ohe. E'ano'o mohe teige eda'e
eda'o'if zu Tubugo niniga teige sau'a ago hagao'i. 17 Rehano
vaze giazo'i, mazaga ze'a oboze teadu kotao ohozi'uma ebu
zege nu'onu'o negano masizi'uma. 18 Ege u'ano gavana
azaga zu kini mazao ri'izi'uma, ebu zae'a ege hari zege
zu Tuda mene azaga rae fureni'uma. 19 Rehano no'e
madagano ze'a kotao obozeto'idene, zae'a nagini re'uma ga
nougenouge re'uma moneo ago zamare borofo'i. Mazaga
e'e madagano za'a re'uma goe'a'e ihozi'uma. 20 Goe'aze'e
mene zae mazaono'o, rehano Moze vigani'a zae mazaono'o
goeri'uma.

E 3

21 Negogani'a negoga revohanadu runeo tuguni'uma.
Ebu mogani'a ubuga revohanadu runeo tuguni'uma. Ebu
ubudeze'a vize moze agirezadu runeo tuguzi'uma. 22 Ege

u'ano vaze nidu'a‘'a zae he'ehe'ezi' uma. Rehano edau
gigaru onamo gonaga meite'e vazega'e gabone hidi'uma.

23 Haba 'ahogano za sausauzo'idene, feranadu haba 'ahoga
onamo'i. E hube hune zi'ohe, za Isaraela haba'a nidu'a
izema harame oname haugogano, ege, Vaze Ubugani'a
onai'uma.

24 Tahi'a'e ane ihore vazega mene vitini'uma ebu tugure
vazega'e ane zuhi'a mene vitini'uma. 25 Tahi'a'e ane
ihore vazega teigi'uma reine idaga ebu tugure vazega'e
ane zuhi'a teigi'uma reine idaga. Vaze'a ege, zae Zuhi'a,
BelezebuloS rae huhine, zae, ege tahi'atahi'a, ufeta sau'ano
huzi‘uma.

26 E'ano'o vaze'a sausauzo'idene, ago ze rihozo'i, mazaga
u'uruga gau'a nidu'a Badi'a'a furene haugi'uma. 27 E'a zae
da'o zi'eta'a'e zae'a vaze nidu'a zo'i. Ebu efe mazaono'o
zae'a da'o igi'eta'a'e ne azaga nidu'a gihau rae fureno'i.”
28 'Ahiri da'o ma'ete'e u vine manoga mene idaga ra'ete'e
azaga'e ago rihozo'i. Rehano Badi'a da'o rihono'i, mazaga
ani'e vine zu ahiri'e ire rogao hufi haonoga idaga. 29 Tiburi
niniga 'aheu'e moni kome'a hina hoite'ohe. Ze'e mene
gau boro rehano, Badi'a'a mene uratine, ze '‘ahogani rahao
mene uiti'uma. 30 Badi'a'a zae vadini iguga nidu'a nugu
zuni edega. 31 E'ano'o ago rihano'i, mazaga za'e Badi'a
ubumao Tiburi niniga vitine gihi'aga.

32 Iniu'a vaze ubumao ege moneo edaune, ege'a zuni

adureo Mamahe ubumao ane moneo eda'uma. 33 Rehano
iniu'a vaze ubumao e o'ohine, ege'a zuni adureo Mamahe

ubumao ani o'oni'uma.

Mene Uniho Manoga, Rehano Benisi
(Luka 12:51-53, 14:26-27)
34 E'e uniho manoga rahao 'ada mae ariro rae ago
zamaro'i. E'e uniho manoga mene mae ariro, rehano benisi
mae ariro. 35 E'a onairiota'a'e,

ubuga'e moga teite agiretitoga, avo'a'e vi'a teite agiretitoga,
rogae'e ani hadoga rogaega teite agiretitoga veize
ra'ohe.
36 Agire azaga'e zae ne tiba azaga re'uma.

37 Iniu'a moga ga vi'a ufeta zamarine, ani'e mene ege
tahi'a re'uma, ebu iniu'a ubuga ga aboga ufeta zamarine,
ani'e mene ege tahi'a re'uma. 38 Iniu'a ane satauro odohadu
ege garuna mene hegotine, ani'e mene ege tahi'a rae
re'uma. 39 Iniu'a ane §abone obone giganine, ani gabone
tugutugu mene hidi'uma. Rehano iniu'a ane gabone ege
'‘uano modine, gabone tugutugu hidi'uma.

Naega Hidi'ete'e Vazega
(Mareko 9:41)

40 Iniu'a zae mae gihizine ani'e ege mae gihihe'ohe, zu
iniu'a ege mae gihihine ani'e ege tuguhirote'e vazega mae
gihine'ohe. 41 Iniu'a peroveta vazega'e Badi'a goere ra'ete'e
vazega rae mae gihinine, ani'e peroveta vazega hidi'ete'e
naega hidi'uma. Iniu'a duduga vaze'e vaze duduga rae mae
gihinine, ani'a vaze duduga naega hidi'uma. 42 Ebu iniu'a
ege tahi'atahi'a, huga o'o'a azaga ra'eta'a'e bo'agano 'ahoga
vu nahuga bioga haune, e hube hune zina'a, ani'e Badi'a'a
e'e naega ha'uma.

11

1 Jesu'a ane tahi'a 12 ihoze haugirotene, de'eano'o
igunadu ne uhigauhigano ihozifine zu haramifine
omamiro.

Iesu zu Ioane Babatiso

(Luka 7:18-35)

2 Joane Babatiso'a gu'a negano radirote'e zamagano,
Keriso'a nagini hagairote'e hariga igiro. Ebu ani Iesu
gadinoga veize tahi'aga tuguziro. 3 Ebu ze Iesu mazao
feurirotene gadiniro, raena'a “loane Babatiso'a ‘'ahige
gadi'e'ohe, 'Onai'uma reirote'e vazega'e gahe ga eme vaze
‘ahoga guhini'uma?”

4 Jesu'a naenaeziro, raena'a, “Bare onamadu zae'a
egate'e zu horonate'e Ioane ihono'i: 35 Ubuma kuru
azaga'e ehamu'ohe, oda sau'a azaga'e ragave'ohe, lefera
azaga'e manore'ohe, tegaze uhuga azaga'e igi'ohe zu rune
azaga'e bare gaboze'ohe. Ebu zahara azaga hari manoga
haramozini'ohe. ¢ Ege mazao fie'eta'a'e mene mode'ete'e
vazega'e manohugageta.

7 Ioane tahi'a'a igunirotene, Iesu'a Ioane moneo vaze
guguvaga ziro, raena'a, “Za vaze nagiga horonoga veize
haba boha'a onamiro? Zavara'a Imi vega hudi naeni-
naeni'ete'e horonoga radu onamirohe? Mene. 8 'Ougadu
zavaze nagiga horonoga veize onamiro? Dabua manomano
vidau'ete'e vazegahe? Mene. Dabua manomano vidau'ete'e
azaga'e kini neo radiu'ohe. 9'Ougadu vaze nagiga horonoga

veize onamiro? Peroveta vazegahe? O'e. E zi'ohe, peroveta
azaga nidu'a vitize'ete'e vazega'e Ioane. 10 Joane moneo
Buka Zagogano 'ahige mirihiro, raena'a,

'Giano'i. Badi'a'a gae zamao vaze 'ahoga ibite tuguni'uma.
Ani'e gae zamao gae ibi ruhibi'uma.'

11 E hube hune zi'ohe, Ioane'a Keriso ibi ruhibirote'e
u'ano, ani'e rahao ‘'ada radiu'ete'e vazega bo'agano
vaze nidu'a vitinoga. Rehano, Badi'a'a ibitozini'ete'e
zamagano gonaga vazega zuni loane vitinoga ra'ohe.
12 Joane Babatiso'a haramirote'e madagaono'o onao
izidi, Badi'a'a ibitozini'e'eta'a'e riga harame onae'ohe.
Ebu Badi'a'a ibitozini'ete'e uratihi radu vaze'a gigau
edau'ena'a, inare'ohe. 13 Ioane Babatiso'a izema onairote'e
madagano, peroveta azaga zu Mose goro goe'a'e Badi'a'a
ibitozini'eta'a'e ihoziro. 14 Ebu zae ege'a ra'ete'e goe'a
mae gihinine, ego'i. Ioane'e, vaze anogani'a ari'uma rae
reirota'a'e, Elia heuga. 15 Tegageta vazega'e faifaine egadu
huga edero'i.

16 Jzidi ega'e naginio idazi'uma? Ze'e tahi'a
kome'akome'ani'a ne hunio ehoradu arahe'ete'e heuga.
Ze rovonadu none tahi'agani'a mone tahi'aga mazao harae
huhu'uhi'ohe, raena’a,

17'"Eme muio zavonoga radu sura'i hodeha, rehano za mene

zavoneha. o
Ebu eme rune haba'ano niau goinaheha, rehano za mene

nianeha.'

18 Joane Babatiso'a onaadu ogomu mene audo zu vaini
vuga mene gagido. 'Ougadu za raena'a, 'loane'e vine
sau'ageta.' 19U ege, Vaze Ubuga'e onaadu ogomu au'ohe
ebu vaini vuga gage'ohe. Rehano za raena'a, '‘Ani'e ogomu
fu'a zu vaini vuga fu'a. Ebu ani takesi azaga zu hagai sau'a
azaga teite tiburu'ohe.’ Rehano Badi'a hegote'ete'e azaga
huhuzaga'e ege zu Ioane'e duduga rae re'uma.

Sau'anono'o Mene Gihure'ete'e Haba'a

(Luka 10:13-15)

20 Ebu Iesu'e ane'a hagai gigi'aga gehaga hagairote'e
haba'ahaba'ano roziro, mazaga ze'e sau'anono'o mene
gihuriro. 21 Ani'a zina'a, “Korasini azaga zu Betesaida
azaga, za fase vetugaga, aduga boro hidi'uma. Zae

mazao hagai gigi'aga hagainuta'a'e Turo zu Sidona™ azaga

11:10 11:10 Malaki 3:1  11:14 11:14 Malaki 4:5 * 11:21 Turo zu Sidona'e
mene Iuda haba'a

mazao hagaro reifone, ze'e sau'aono'o garihe zamare
gihurifo. Ze dabua gu'a vidau ehoradu vega vadinizeo
rurube'ena'a, zege'a zamare gihurifo. 22 E zi'ohe, Badi'a
kota madagano, za'e Turo zu Sodoma azaga aduga vitine
hidi'uma. 23 Kaperanauma azaga, za Badi'a haba'ao
gubazi'uma rae zamare'ehe? Mene! Za'e rune haba'ano
mae feuzi'uma. Zae mazao hagairote'e hagai gigi'aga
Sodoma azaga mazao hagaifo reifone, ze'e sau'a'ono'o
gihuradu izidi ize radiu'efo. 24 Rehano e zi'ohe, Badi'a kota
madagano, za'e Sodoma azaga aduga vitine hidi'uma.

Ege Vage Aradu Ahio Ohono'i
(Luka 10:21-22)

25 E'e madagano lesu'a kuraro, raena'a, “Mama, ga'e
adure zu raha Zuhi'aga. E nigu'e'ohe, mazaga gae'a
huhuzaga zu edega boro azaga mazao huga 'ahi u'u'rutiro.
Rehano tahi'a teige, edega o'o'a rae zamarete'e azaga
mazao'e fureniro. 26 Mama, a hube, 'ouge hagairota'e gae'a
urate'ete'e gauga.”

27 Ebu ani'a vaze ziro, raena'a, “Ege Mama'a gau nidu'a
ege iniro. Vaze 'ahoga'e e'e agu'a, rehano ege Mama da'o
edega. Ebu vaze 'ahoga'e ege Mama agu'a, rehano ege,
Ane Ubuga da'o edega. Ebu e ef§e Mama moneo ihozoga
veize ohote'ete'e azaga da'o ege Mama edega. 28 Taoga zu
aduga odohe'et'e azaga, ege vage aro'i, 'ougine ege'a ahirize
ohoni'uma. 29-30 Ege ihoroga'e mene riga zu e'e hegotoga'e
mene aduga. E'ano'o ege ihore mae gihinadu ege'ono'o
edero'i. 'Ougine vineze ochoni'uma, mazaga e'e namiga zu
rogega.

12

Bana Madaga Zuhi'aga

(Mareko 2:23-28, Luka 6:1-5)

1 E'e madagano, Iesu'e Bana Madagano vuidi mebaga
zamagano onamiro. Ani tahi'atahi'a'e vinizirote'e u'ano,
vuidi maga riri'e madu aro. 2 Farisea azagani'a e'e
horonirotene a'e gaue'ohe radu Iesu niro, raena'a, “Giano'i,
ga tahi'atahi'a'e Bana Madaga goroga varade'ena'a, vuidi
hiriveha.” 3 Ani'a naenaeziro, raena'a, “Za'e Buka Zagoga
zamagano Davida'a nagini hagairota'a'e me'odiro ga?
Davida'a ane gatinirote'e azaga teite ogomuze haugadu
vinize ruziro. 4 E'ano'o ani'e Badi'a ne diugadu dibu'o
azagani'a da'o au'ete'e dibu'o berediga ane gatinirote'e
azaga teite aro. Zege'a Mose goro §oe'a varadiro. 5 Zu za'e
Mose goro goe'a me'odirohe? Aniraena'a, 'Bana Madagano
dibu'o azagani'a kuru negao gaue'eta'a'e mene ve'oga.' 6 E

zi'ohe, kuru nega vitine hune'ete'e vazega gihi'aga'e 'ahi
e'e. 7Buka Zagogao Badi'a'a raena'a, 'E dibu'one da'o mene
urate'ohe, rehano za'e vaze vetugazoga urate'ohe.' Za goe'a
e'e huga ederifone, duduga azaga mazao ve'oga rae mene
zifo. 8 Ege, Vaze Ubuga'e, Bana Madaga Zuhi'aga.”

'Evo'a Rudanoga Vazega Fainiro

(Mareko 3:1-6, Luka 6:6-11)

9Ebu lesu'a e'e haba modadu zege nu'onu'o nega diugiro.
10 E'ea 'evo'a rudanoga veze 'ahogani'a radiunu. Farisea
azaga'e, Iesu'a vaze e'e fainine zege kotao ohonihi radu,
ani gadiniro, raena'a, “Bana Madagano ugi azaga faizine
idagahe?” 11 Ani'a ziro, raena'a, “Zae bo'agano iniu'a
mamoe tibuhugageta radu Bana Madagano mamoegani'a
iduo uite ovoine, iduono'o mae vagini'uma. 12 Vaze'e
mamoe ufeta vitizoga zu gihi'aga. E'ano'o Bana Madagano
manoga hagae'ete'e idaga.” 13 Ebu ani'a vaze e'e niro,
raena'a, “'Evo'o eino'i.” Ani'a 'evo'a einirotene naega 'evo'a
teige 'evo'agani'a manoriro. 14 Rehano Farisea azagani'a
buanadu Iesu manoga ibiga goane vagiro.

Iesu'e Badi'a Tugure Vazega

15 Tesu'e Farisea azagani'a manoga rae go'aninuta'a'e
ederirotene, e'e haba'a mode vaginiro. Vaze guguvagani'a
ani hegotiro ebu ani'a ugi azaga nidu'a faiziro. 16 Rehano
ani riga goeziro, raena'a, “E'e iniu rae vaze ago ihozo'i.”
17 A'e peroveta vazega Isaia'a Badi'a goere reirote'e'a
hudaro, raena'a,

18 «*Ahi'e e'a ohotirota'a'e, ege tugure vazega.
Ani'e ege zamarone, ege matu'oni'ete'e vazega.
Ege'a Vinehe ane rana ohoni'uma,

ebu ani'a haba'ahaba'ano Badi'a kota moneo harame
fureni‘uma.

19 Ani'e mene roteti'uma ga mene hounai'uma,
ebu ani'a ne hunio mene hounae goeri'uma.
20 Roratihi ra'ete'e vega mene mae vagine'ete'e
ga vidatihi ra'ete'e ihure mene hudi vini'ete'e teige,
ani'a Badi'a mazao fie'et'a'a'e kome'a ra'ete'e azaga mene
mae vagizi'uma, onamo gau ve'oga nidu'a mae
vaginadu ibitozini‘uma.
21Ebu Badi'a agu'a azaga'e ani nigano gabone hidi'uma rae
re'uma.”

12:7 12:7 Hosea 6:6 12:21 12:21 Isaia 42:1-4

Iesu ebu Belezebulo
(Mareko 3:20-30, Luka 6:43-45, 11:14-23, 12:10)

22 Ebu vaze'a vine sau'ani'a agatoharote'e vaze 'ahoga
Iesu vage tutune ariro. Ani'e ubumaga kuruga zu mu-
mutafa. lesu'a ani fainadu ani'e goeriro zu ehamaro.
23 Vaze guguvaga nidu'a zaguzaganadu raena'a, “Ahi'e kini
Davida mariga, Keriso gaogi!”

24 Rehano Farisea azagani'a goereze igirotene, raena'a,
“Ani'e vine sau'a zuhi'aga Belezebulo™ inaraga hina vine
sau'asau'a hegoze buze'ohe.” 25Iesu'a ze nouge rae za-
mare'ete'e ederadu ziro, raena'a, “Haba tiba zamagano
zege'a rovotadu utitifone, e'e haba'a'e ane'a bare ruini'uma.
Ebu nega ga ne tiba zamagano zege'a rovotadu utiti-
fone, nega ga ne a'e mene edau gigara'uma. 26 E'ano'o
Satani'a Satani nabuga hegozine, zege'a bare rovozadu
utiti'uma. 'Ougadu zege habao'e nougenouge edau gi-
gara'uma? 27 Ege'a Belezebulo inaraga hina vine sau'a
hegoze buzifone, zae tahi'atahi'a'e iniu inara hina vine
sau'a hegoze buze'ohe? Zae tahi'atahi'a'e zae mazao ve'oga
rae re'uma. 28 Rehano ege'a vine sau'a'e Badi'a Vine
hina hegoze buzine, za edero'i, Badi'a'a amahi zae ibitozi
radiu'ohe. 29 Vaze'a ibite gezo inara vazega ogoru teadu ani

ne diugi'uma, ebu ani tohe gonota'uma.f

30 Iniu'e ege mene teite reine, ani'e ege agirehi'ete'e
vazega. Ebu iniu'e Badi'a mazao vaze nu'oze'ohe radu ege
mene danahine, ani'e Badi'a mazao'ono'o vaze rovoze'ete'e
vazega. 31 E zi'ohe, vaze sau'a nidu'a ebu Badi'a rae
sausaune'ete'e goe'a'e Badi'a'a rae modi'uma. Rehano
Vine Zagoga rae sausaunine, e'e sau'aga'e mene agutu
modi'uma. 32 Iniu'a ege, Vaze Ubuga agire gerehine sau'aga
rae modi'uma. Rehano iniu'a Vine Zagoga agire gorenine,
raha adao zu zazore moneo sau'aga'e mene rae modi'uma.

33Ire manoga'e maga manoga ini'uma zu ire sau'a‘'e maga
sau'a ini'uma. Nagi irega'e maga horonadu edere'ohe.
34 Za'e Zarama mariga heuga! Za'e sau'a azaga u'ano,
goere manoga 'ahoga mene ra'ohe. Nagini'a zamao iri'ave
radiu'eta'a'e hebeono'o buau'ohe. 35 Vaze manoga'e za-
magano manoga nu'onadu manoga furene'ohe, ebu sau'a
vazega'e zamagano sau'a nu'onadu sau'a furene'ohe. 36 E
zi'ohe, Badi'a kota madagano vaze nidu'a aneane'a huga
0'0o'a goe'agoe'a reirote'e bare rae fureni'uma. 37 Mazaga
za'e reirote'e goe'a idunagano, Badi'a'a za'e duduga ga
ve'oga rae zi'uma.”

%
12:24 Ni 'ahoga'e Satani T 12:29 Huga'e, Iesu'e Satani ogoru teadu vine
sau'a hegoze'ohe.

Iona Hagai Nu Badega
(Mareko 8:11-12, Luka 11:24-26, 11:29-32)

38 Ebu Mose goro goe'a ihoze'ete'e azaga zu Farisea
azagani'a lesu vage aradu niro, raena'a, “Thore vazega,
eme ga'a hagai nu badega hagae'ete'e gianoga urate'ohe.”
39Tesu'a naenaeziro, raena'a, “Sau'a zu Badi'a mazao mene
hune fie'ete'e azaga'e hagai nu badega da'o urate'ohe,
rehano ege'a mene hagai'uma. E'a ihozi'uma'e peroveta
vazega Iona hagai nu badega da'o. 40 Iona'e mada ugidu
zu ohere ugidu gozone boro isio radiro. E'e teige, ege,
Vaze Ubugani'a mada ugidu zu ohere ugidu raha zamagano
radi'uma. 4! Ibite madagano Nineva azaga'e Iona haramo
abitadu sau'aono'o gihure gouriro. Izidi Iona vitinoga
vazega'e ege, rehano za'e ege goere abitoga mene urate'ohe
ebu mene gihure'ohe. E'ano'o Badi'a kota madagano
Nineva azagani'a izidi ega zamao edanadu 'Za'e ve'oga' rae
zi'uma. 42 Ibite madagano Siba haba'a kini rogaegani'a
haba faganono'o kini Solomona goere abitoga veize onairo.
Izidi Solomona vitinoga vazega'e ege, rehano za ege goere
abitoga mene urate'ohe ebu mene gihure'ohe. E'ano'o
Badi'a kota madagano Siba kini rogaegani'a izidi ega zamao
edanadu 'Za'e ve'oga' rae zi'uma.

43 Vine sau'a ‘'ahogani'a vaze ‘'ahoga maza'ono'o
buau'etene, ani haba boha'ano ragave'ohe ebu ahi'a
ohonoga radu haba ‘'ahoga vage'ohe. Rehano mene
horone'ohe. 44 Ebu ani 'ahige ra'ohe, raena'a, 'E ege'a
vaginate'e vazega vage bare onami'uma." Ani baradu
vaze e'e horone'etene, vazega'e, nega huga o'o'a, dehega
hune zu idaidane touga heuga. 45 Ebu vine sau'a e'e'a
onamadu vine sau'a nidu'a fu'o 'aheu fare, a'e ufeta hune
sau'a, zamaze'ohe, ebu vaze e'e mazao diuge radiu'ohe.
'Ougadu vaze e'e ufeta hune sautu'ohe, ibite mene heuga.
De'eguga'e izidi ega sau'a mazao furera'uma.”

Iesu Vi'a zu Negoga
(Mareko 3:31-35, Luka 8:19-21)

46 Jesu'a 'ize vaze guguvaga gorezirote'e zamagano vi'a
zu negoga duguru'a feuradu ani teite goeroga veize enona
edaro. 47 Vaze 'ahogani'a Iesu nina'a, “Ga vi'u zu negogo
duguru'e ga teite goerihi radu enona edau'ohe.”} 48 Ani'a
naenaenina'a, “Iniu'e ege nanu? Iniu'e ege nego duguru?”
49Ebu ani'a ane tahi'atahi'a surizadu raena'a, “E§e nanu zu
ege negohe duguru'e 'ahi e'e. 50 Iniu'a Badi'a ege Mama
adureo urate'eta'a'e hagaine, ege nego, eze, ebu nanu rae
ra'ohe.”

i 12:47 Fare mirihirote'e nu'e v. 47 o0'o'a.

13

Ezone Feune Gorau'ete'e Vazega Hari Idaidaga

(Mareko 4:1-9, Luka 8:4-8)

1E'e madagano Iesu'a neono'o igunadu du'ura genagano
ehoriro. 2 Vaze guguvagani'a ani babagano nu'orarotene,
ani 'ai gasio tiradu zamagano ehoriro. Vaze guguvaga
nidu'a'e du'ura genagano edaro. 3 Ebu ani'a hari idaidaga
hina gau gehaga ihoziro, raena'a, “Ego'il Hihi vazega
'ahogani'a mebagano ezone gora onamiro. 4 Feune
guzuhirotene, nu'e ibio rururaro, ebu nini'a onaadu au
haugiro. 5 Nu'e hadi haba'ano rururaro. Rahaga'e
severaga. Ezogani'e garihe guhuriro, mazaga rahaga'e
mene baruga. 6 Ebu mada'a hiarotene, ane gigi'agani'a
guhuga manadu roraro, mazaga taiga o'o'a. 7 Ezone nu'e
ve renogano rururaro. Ve renogani'a guhure bororanadu
ezone guhuga simariniro. 8 U ezone nu'e raha manogano
rururanadu faine guhure bororaro. Ebu nu'e huga gae 100,
nu'e huga gae 60 ebu nu'e huga gae 30 hudaro. 9 Tegageta
vazega'e faifaine egadu huga edero'i!”

Hari Idaidaga Huga Ihoziro
(Mareko 4:10-20, Luka 8:9-15)

10 Ebu ane tahi'atahi'a'a ane vage onaadu niro, raena'a,
“Ga nouga'ahi hari idaidaga hina goereze'ohe?” 11Iesu'a
naenaezina'a, “Badi'a'a ibitozini'ete'e moneo ‘'u'uru
tirota'a'e zae mazao fureneha, rehano vaze 'ahoga'ahoga
mazao mene fureneha. 12 Faifaine zamare igi'ete'e azaga'e,
Badi'a'a edega boro zenadu zege edega'e ufeta borora'uma.
U mene faine zamare igi'ete'e azaga'e, Badi'a'a zege edega
zuni mae vagini'uma. 13 E'ano'o e'a hari idaidaga hina
ihoze'ohe, mazaga,

'Ze'e horone'ohe rehano, mene hune horone'ohe.
Ze'e igi'ohe rehano, mene hune igi'ohe ga mene hune
edere'ohe.’

14 A'e peroveta vazega Isaia'a reirota'a'e hudaro, raena'a,

'Ze'e Badi'a'a nagini rae'eta'a'e igi'uma rehano, mene hune
ederi'uma.

Ze'e Badi'a'a nagini hagae'eta'a'e horoni'uma rehano, mene
hune horoni'uma.

15 Zamaze'e riga u'ano, tegaze u'adu mene igi'ohe, zu
ubumaze kuranadu mene ehamu'ohe.

Ze mene ‘ougine, ubumaze'e Badi'a'a hagae'ete'e
horoni'uma, tegaze'e Badi'a ra'ete'e igi'uma zu
zamazeo Badi'a ederi'uma,

ebu hena ze Badi'a vage aradu ani'a gabozi'uma.'

16 Rehano za Badi'a manohugazeta, mazaga nagini'a
fureru'eta'a'e horone'ohe zu igi'ohe. 17 E'a hube hune
zi'ohe. Peroveta azaga zu duduga azaga gehagani'a, zae'a
horone'eta'a'e gianihi reinu, rehano mene horoniro. Ebu
zae'a igi'eta'a'e igihi reinu, rehano mene igiro.

18 Ezone feune gorau'ete'e hariga idaidaga huga 'ahi
ego'i. 19 Ezone ibio rururarota'a'e 'ahiguga: Badi'a'a
ibitozini'ete'e hariga vaze'a egadu huga'e mene edere'ete'e
u'ano, Satani'a aradu ani zamao gorarota'a'e mae
vagine'ohe. 20 Ezone hadi haba'ano rururarota'a'e
‘ahiguga: Vaze'a Badi'a goere igi'etene matu'uzeta zogone
mae gihine'ohe. 21 Rehano ze Badi'a mazao fie'ete'e ire taiga
0'o'a heuga. Ze mene faga edau gigaru'ohe. Ebu Badi'a
goere mae gihine'ete'e u'ano, aduga gehaga hidi'etene, zo-
gone uite'ohe. 22 Ezone ve renoga zamagano rururarota'a'e
‘ahiguga: Vaze'a Badi'a goere igi'ohe. Rehano raha gauga
zamare adudu'ohe zu obone'ete'e tohega ufeta zamare'ohe.
A'e Badi'a goere uadu ze mene ini'ohe. 23 Ezone raha
manogano rururarota'a'e 'ahiguga: Badi'a goere igi'ohe
zu e'e huga'e edere'ohe. Ebu hudau'ena'a, gorarota'a'e
vitine'ohe, gae 100, gae 60 ga gae 30 ini'ohe.

Ve Hari Idaidaga

24 Tesu'a hari idaidaga 'ahoga ziro, raena'a, “Badi'a'a
Ibitozini'eta'a'e vaze 'ahogani'a ani mebao ezone manoga
gorarote'e heuga. 25 Rehano vaze nidu'a baze'ete'e
zamagano, ane agire vazegani'a aradu vuidi bo'agano
ve goraro ebu vaginiro. 26 Vuidi'a guhuradu maga
hagairotene ve zuni guhuriro. 27 E'ano'o meba vazega
tugure azagani'a aradu niro, raena'a, 'Vaze boro, ga'a
gae mebao vuidi ezone manoga goraro. Rehano ve e'e
noumano'o?' 28 Ani'a naenaeniro, raena'a, 'Agire vazega
‘ahogani'a 'ougiro.' Tugure azagani'a gadinina'a, 'Ga'e eme
onamadu ve e'e goroga uratehehe?' 29 Ani'a naenaezina'a,
'Mene, za'a ve gurine vuidi zuni guri'uma gaogi. 30 Modo'i
ebu zege tibano guhuri'uma oname hirive'ete'e madaga.
Hirive'ete'e madagano ege'a hirive'ete'e azaga zi'uma,
raena'a, 'Ve geno ibite goro'i, ebu tibano utadu hofo'i. Hena
vuidi'e tibano nu'onadu ege suabao zouno'i.”

13:15 13:15 Isaia 6:9-10

Kuava Maga™ zu Isiti Hari Idaidaga
(Mareko 4:30-32, Luka 13:18-21)

31 Ani'a hari idaidaga 'ahoga ziro, raena'a, “Badi'a'a
ibitozini'eta'a'e Kuava* maga tiba vaze 'ahogani'a madu
nebagano gorarote'e heuga. 32 Ani'e maga nidu'a bo'agano
kome'a fase, rehano guhurine meba gauga nidu'a bo'agano

ufeta bororanadu ire boro ra'ohe. Ebu butu nini'a rafiu are
ezagano kamadu neze ogora'uma.”

33 Ani'a hari idaidaga 'ahoga ziro, raena'a, “Badi'a'a
ibitozini'eta'a'e isiti heuga. Rogae 'ahogani'a isiti tahiga
madu uvahuga gehaga teite mirune tibune'ohe ebu hena
uvahu nidu'a'e ubaru'ohe.”

Hari Idaidaga Hina Goeriro
(Mareko 4:33-34)

34 JTesu'a hari idaidaga hina goere 'ahi nidu'a vaze
guguvaga ziro. Ani'e hari idaidaga hina da'o vaze mazao
goeriro. 35 A'e, peroveta vazegani'a Badi'a §oere reirote'e'a
hudaro, raena'a,

“E'e hari idaidaga hina zi'uma.
Raha 'adi hagairote'e madaganono'o 'u'uru tirota'a'e
ege'a furera'uma.”

Ve Hari Idaidaga Huga Ihoziro

36 Ebu ani'a vaze guguvaga muhizadu ne zamaga diugiro.
Ane tahi'atahi'a'a hegote diugadu niro, raena'a, “Mebao
gorarote'e ve hari idaidaga huga ihofo'i.” 37 Ani'a naenaez-
ina'a, “Ezone manoga gorarote'e vazega'e ege, Vaze Ubuga.
38 Meba'e raha 'adi. Ezone manoga'e Badi'a'a ibitozini'ete'e
azaga, u ve'e Satani hegote'ete'e azaga. 39 Agire vazegani'a
ve gorarota'a'e Diabolo. Hirive'ete'e madaga'e mada
gonaga, ebu hirive'ete'e azaga'e tugure viga.

40 Mada gonaga'e ve goradu ire rogao hufi haoze'ete'e
teigi'uma. 41 Ege, Vaze Ubugani'a, ege tugure viga
tuguzi'uma ebu ze'a, Badi'a'a ibitozini'ete'e azaga'ono'o,
vaze ibi sau'ao tutuze'ete'e azaga nidu'a zu hagai sau'a
azaga nidu'a rovoze nu'ozi'uma. 42 Zege nidu'a'e ire
roga gigi'agano mae feuzadu e'ea nia'uma zu gononeze
atiti'uma. 43 Ebu duduga azaga'e Moze'a ibitozini'ete'e
zamagano mada teige hia'uma. Tegageta vazega'e egadu
faine edero'i!

Gau Manomano U'uruga Hari Idaidaga
44 Badi'a'a ibitozini'eta'a'e mebao gau manomano
u'uruga heuga. Vaze ‘'ahogani'a horonirotene bare

* 13:30 Girikio, fufu maga  13:35 13:35 Salamo 78:2

u'uranadu matu'ugeta ne onamiro. Ebu ane gau nidu'a
seronadu meba e'e hoitiro.

45 Bare hena, Badi'a'a ibitozini'eta'a'e hadi manomano
vage'ete'e vazega heuga. Hadi e'e moni boro zu iraga
manoga u'ano, hoitihi radu ragave vagiro. 46 Ani'a hadi
manomano e'e horonirotene, ne onamadu ane gau nidu'a
seroniro ebu hadi e'e hoitiro.

Re'eva Harti Idaidaga

47 Bare hena, Badi'a'a ibitozini'eta'a'e re'eva heuga.
Davarao einadu gozone nunu nidu'a ogaro. 48 Re'eva'e
iriva'irotene, vaze'a mae hesao rehaniro. Ebu ze'a ehoradu
gozone manoga'e inahe tunahuo mae ufiro ebu sau'asau'a'e
mae modiro. 4% Mada gonaga'e 'ahiguga re'uma. Tugure
vigani'a onaadu duduga azaga maza'ono'o sau'a azaga mae
rovozi'uma. 59 Ebu ze'a ire roga gigi'agano mae feuzadu
e'ea nia'uma zu gononeze atiti'uma.”

51 Ebu Iesu'a gadiziro, raena'a, “Za'e ege goere nidu'a
huga'e ederahe?” Ze'a naenaenina'a, “O'e.” 52 Ani'a
ziro, raena'a, “Mose goro goe'a ihoze'ete'e azaga nidu'a'e
Badi'a'a ibitozini'ete'e moneo ederifone, ze'e godogo nega
giane'ete'e azaga gihi'agagihi'aga heuga reifo. Ze'e godogo
zamagano gau manomano amahiga zu gau manomano
iziga ederadu vaze ihoze'ohe.t”

Nazareta Azagani'a Iesu Hezahoharo
(Mareko 6:1-6, Luka 4:16-30)

53 Tesu'a hari idaidaga e'e haugirotene e'eano'o vaginiro.
54 Ebu ane haba, Nazareta nega onamadu zege nu'onu'o
negano ihoze gadahiro. Ze ani goere egadu zaguzagaro,
raena'a, “Vaze adi'e nouma'ono'o zamarone manoga zu
hagaiga gigi'a inaraga 'ahi meiro? 55 Ahi'e ne ogoru'ete'e
vazega ubuga. Anivi'a'e Maria, ani negoganegoga'e Iakobo,
Iosefa, Simona zu Iuda. 56 Ani ezega nidu'a'e ahao eme teite.
Ani'a gau nidu'a 'ahi nouma'ono'o meiro?” 37 Ebu ze'a ani
hezahoharo.

'Ougadu lesu'a ziro, raena'a, “Haba nunu nidu'a za-
magano vaze'a peroveta azaga gubaze'ohe, rehano per-
oveta azaga zege habao zu nezeno da'o vaze'a mene
gubaze'ohe.” 58 Ebu ani'a e'e negano hagai gigi'a gehaga
mene hagairo, mazaga ze'e ani mazao mene fiiro.

14
Ioane Babatiso Rune
(Mareko 6:14-29, Luka 9:7-9)

T 13:52 A'e, gau amahiga'e ihore amahigao idaniro zu gau iziga'e ihore izigao
idaniro.



Mataio 14:1 33 Mataio 14:21

1 E'e madagano Galilea haba'a kiniga Heroda'a Iesu
hariga igiro. 2Ebu ane gau azaga ziro, raena'a, “Iesu'e Ioane
Babatiso gaogi. Ane'a runeono'o bare gabodeha! E'ano'o
ane'a hagai gigi'a inaraga hina gau'e'ohe.”

3-4Tbite Heroda'a negoga, niga Filipo, inuga meiro. Inuga
niga'e Herodia. Ebu Ioane'a Heroda mazao barebare
niro, raena'a, “Gae'a negogo inuga meirota'a'e Badi'a goro
vari'eha.” E'ano'o, Heroda'a Ioane obone tiro, ebu gu'a
negano ohoniro. 5 Heroda'a Ioane matihi reiro, rehano
ani'e vaze guguvaga rihoziro, mazaga ze'e Ioane'e peroveta
vazega rae mae gihiniro. ¢ Heroda'a furerarote'e madaga
meirotene, Herodia abogani'a vazevaze zamao zavonadu
Heroda zama ufeta matu'oharo. 7 E'ano'o Heroda'a ani
mazao goitoriro, raena'a, “Ga nagini urate'eta'a'e ege'a
gani'uma.” 8 Ebu ani vi'a goere egadu Heroda niro, raena'a,

“loane Babatiso vadini siuvao ofadu izidi 'ada eno'i”
9 E'e igirotene, Heroda'e zamaga adudaro. Rehano ani'a

e'ea vaze zamao Zoitorirote'e 'ahine, rogae tahi'agani'a
urate'ete'e gauga hano'i rae reiro. 10 E'ano'o ani'a uti
vazega tugunadu gu'a negano loane Babatiso 'unu vari'e
ri'iro. 11 Vadiga'e siuvao teadu odohe ariro, ebu rogae
tahi'aga hanadu ane'a vi'a haro. 12 Ebu Ioane tahi'atahi'a'a
onaadu ane ahiri mae guriro. E'e enogano ze'e Iesu vage
onamadu me'odoharo.

Vaze 5,000 Gubuziro
(Mareko 6:30-44, Luka 9:10-17, Ioane 6:1-14)

13 Jesu'a Ioane hariga igirotene, ani e'e haba'a modadu
gasi hina vaze o'o'a haba'a sifu ruhau onamiro. Rehano
vaze guguvagani'a e'e egadu nezeono'o odao Iesu hegote
onamiro. 14 Iesu'a gasi'ono'o buanadu vaze guguvaga
horoziro. Ebu vetugazeadu ugi azaga faiziro.

15 Goravararotene, ane tahi'atahi'a'e ane vage onaadu
niro, raena'a, “Ahi'e haba boha'a ebu mada 'ai zubureha.
E'ano'o vaze guguvaga 'adi tuguzo'i, ebu ze uhigauhiga
nega onamadu ogomuze hoiti'uma.” 16 Rehano ani'a nae-
naezina'a, “Mene 'ougi'uma. Zae'a ogomu nu zeno'i.”
17Ze'a nina'a, “Eme mazao'e beredi fu'o zu gozone 'aheu
da'o.” 18 Ani'a zina'a, “Ege vage mae aro'i.” 19 Ebu ani'a
vaze guguvaga ve rana ehoroga radu ziro. Ani'a beredi
fu'o zu gozone 'aheu madu adure ite giane'ena'a, Badi'a
mazao kuraro. Ebu vahege tahitahadu tahi'aga ziniro
ebu zege'a vaze gahuge ziniro. 20 'Ougadu ze§e nidu'a
ogau idararo. Ebu Iesu tahi'atahi'a'a ogomu gaha'agaha'a'e
nu'onadu tunahu 12 iri'avoniro. 21 E'ea ogarote'e azaga

bo'agano ohoze isoiso nidu'a'e 5000, u rogaerogae zu tahi'a
kome'akome'a'e mene me'odiro.

Vu Rana Edau Onamiro
(Mareko 6:45-52, Ioane 6:15-21)

22 E'e enogano lesu'a tahi'aga zogone ibite tuguzena'a,
ziro, raena'a, “Gasio tiradu du'ura moneafa fare onamo'i.”
U Iesu ‘'ize vaze guguvaga tuguziro. 23 Tuguze haugadu
ane da'o maga itadu kuraro. Mada'a goravararotene
e'ea ane da'o radiunu. 24 E'e madagano gasi'e hesa'ono'o
fararo. Ebu zavara boroboro onainu 'ahine, sa'u boro
ragatadu gasi gihugihuniro. 25 Iraranae reirotene, Iesu'e
vu rana edau'ena'a, ane tahi'atahi'a vage ariro. 26 Ane
tahi'atahi'a'a Iesu vu rana edau onairote'e horonirotene,
rihau rudau'ena'a, huau ganiganaro, raena'a, “A'e vine!”
27 Rehano Iesu'a zogone ziro, raena'a, “Ago rihano'i! 'Adi
ege. Zamaze rinedo'i.” 28 Petero'a nina'a, “Zuhi'a Boro, a
hube hune ga ro'idene, e zuni vu rana gae vage amoga veize
huho'i.” 29Iesu'a nina'a, “Aro'i.” Ebu Petero'a gasiono'o
buanadu vu rana Iesu vage edau onamiro. 30 Rehano
ani'a zavara boro horonirotene, rihanadu vu zamaga
zubure ovoiro, ebu ganiganiniro, raena'a, “Zuhi'a Boro,
e gaboho'il” 31 lesu'a zogone evo'a 'einadu ani hutube
gihiniro, ebu nina'a, “Ga, mene gigaru fie'ete'e vazega,
nougadu 'ada‘'adeha?” 32 Anianine gasio tirirotene, zavara
'ai daugiro. 33 Ebu gasi rana azaga'e Iesu niguniro, raena'a,
“Hube hune ga'e Badi'a ubuga.”

Ugi Azaga Faiziro
(Mareko 6:53-56)

34 Zege'a du'ura faradu Genesareta haba'ano hebe-
tiro. 35 Haba e'e azagani'a Iesu'a onairote'e ederadu ne
uhigauhiga azaga nidu'a veize goere tuguriro. Ebu zege'a
ugi azaga nidu'a Iesu vage tutuze ariro. 3¢ Ebu ugi azagani'a
ani dabuaga 'ariga tahigano da'o tu'inoga veize ze uminiro.
'‘Ougadu tu'inirote'e azaga nidu'a'e ugize'a manoriro.

15

Zama Deheno'i

(Mareko 7:1-23)

1 Ebu Farisea azaga zu Mose goro §oe'a ihoze'ete'e
azaga nu'a lerusalema'ono'o Iesu vage onaadu gadiniro,
raena'a, 2 “Ga tahi'atahi'a'e izema oganogano 'evoreze
mene vuzu'e'che. Nougadu ze'a eme vouga goro goe'a
vari'e'ohe?”

Iesu'a naenaeziro, raena'a, “Za'e nougadu Badi'a
goro goe'a'e vari'adu vougaze goro goe'a tihitihine'ohe?

4Badi'a'a raena'a, 'Vi'u mogo gubazo'i, ebu 'Iniu'a ane vi'a
moga rae sausauzo'idene, mau runo'i.'’ 5 Rehano iniu'a
vi'a moga mazao raena'a, 'Fase, e zae danazoga mene
idaga, mazaga danazi'uma ra'ete'e gauga 'ahi'e ege'a Badi'a
ha'uma,' rae reine, zae'a ani idaga rae ra'ohe. ¢ Vaze'a
vize moze™ mene gubane'ohe rehano, za'a ze duduga rae
ihone'ohe. E'e teige, zae'a vougaze goro §oe'a u'ano,
Badi'a goro goe'a rae mode'ohe. 7 Za, zama guhi azaga!
Peroveta vazega Isaia'a zae moneo reirota'a'e duduga
ra'ohe, raena'a,

8 'Vazevaze 'ahi'e hebe hina da'o Badi'a gubane'ohe,
rehano zamaze'e Badi'a mazaono'o faga hune.
9Ze'a Badi'a mazao kurau'eta'a'e huga 0'o'a,
ebu ze'e vaze'a tirote'e goro goe'a ihoze'ohe.”
10Tesu'a vaze guguvaga huze ane vagiro ebu ziro, raena'a,
“Egadu edero'i. 11 Hebeo diuge'ete'e §auga'e vaze mene
toratorane'ohe. Rehano hebe'ono'o buau'ete'e gaugani'a

vaze toratorane'ohe.” B )
12 Ebu Iesu tahi'atahi'a'a ane vage onaadu niro, raena'a,

“Ga'e Farisea azagani'a gae Joere egadu magunata'a'e
edegahe?” 13 Jesu'a naenaezina'a, “Adureo ege Mama'a
mene gorarote'e gauga nidu'a taiga'ono'o guri modi'uma.
14 Ze mode taugo'i! Ze'e vaze ibitozini'ohe, rehano ubuma
kuruga azaga heuga. Kuruga vazegani'a kuruga vazega
ibitohaune, anianine ho'ona bohire ovoi'uma.”

15 Petero'a nina'a, “Au'ete'e gauga'e vaze mene tora-
torane'ete'e hari idaidaga huga ihofo'i.” 16 Iesu'a zina'a,
“E'a ihozata'a'e 'ize mene edegahe? 17 Za'e edega,
ogomu'e vaze hebe'ono'o diuge isi zamaga ovoadu vesu

ahiri'ono'o buau'ohe. 18 Rehano hebe'ono'o buaue'ta‘a'e za-
maono'o buanadu vaze toratoraze'ohe. 19 Vaze zamaono'o
buau'eta'a‘'e zamarone sau'a, gorugoru, hahu'a daro'ete'e,

ubuma gezo, gonore, kotao gurire goere'ete'e zu vaze rae
sausauze'ete'e ra'ohe. 20 De'egugani'a vaze toratorane'ohe.
Rehano 'evore mene vuzuadu ogomu au'ete'e'a vaze mene
torane'ohe.”

Kanana Rogaegani'a Iesu Mazao Firo

(Mareko 7:24-30)

21 Jesu'a Galilea haba'a modadu Turo zu Sidono haba'a
onamiro. 22 E'e haba'ano Kananat rogaega 'ahogani'a ani
vage aradu gihau huniro, raena'a, “Zuhi'a Boro, Davida

15:4 15:4 Exod 20:12; Deut 5:16 15:4 15:4 EXO 21.17; LEV 20.9 * 15:6

mariga, ege vetugaho'il Vine sau'ani'a ege abohe rana
radu ani ufeta sausaune'ohe.” 23Rehano Iesu'a g§oere 'ahoga
mene naenaeniro. Ebu ani tahi'atahi'a'a aradu uminiro,
raena'a, “Ani tugune vagino'i, mazaga eme hegote'ena'a,
barebare huau gunugunufe'ohe.” 24'Ougadu lesu'a rogae
e'eniro, raena'a, “E ga mene dana'i'uma. E'e Isaraela azaga,
daugirote'e mamoega veize da'o tuguhiro.” 25 Rehano
rogaegani'a aradu ani zamao guguriro ebu raena'a, “Zuhi'a
Boro, danaho'i!” 26 Jesu'a naenaenina'a, “Tahi'a ogomu
madu guni hanoga'e mene idaga.”¥ 27 Rogaega'e nina'a,
“A hube, Zuhi'a Boro, rehano guni zuni ane zuhi'a
ogomu mumuga fata'ono'o buau'eta'a'e au'ohe.” 28 Iesu'a
naenaenina'a, “Rogae, ga'e efe mazao fie'eta'a'e boro!
Ga'a urate'eta'a'e hidi'uma.” E'e madagano ani aboga 'ai
manoriro.

Vaze Gehaga Faiziro

29 Jesu'a haba e'e modadu Galilea du'uraga uni onamiro.
Ebu maga itadu e'ea ehoriro. 30'0Ougadu vaze guguvagani'a
mene edau'ete'e azaga, ubuma kuru azaga, oda sau'a
azaga, mumutafa azaga zu ugi azaga nunu gehaga tutuze
ane vage ariro. Ebu ze'e ane oda babagano bazuze teadu
ani'a faiziro. 3! Vaze guguvagani'a mumutafa azaga'e
goere'ete'e, oda sau'a azaga'a manorate'e, mene edau'ete'e
azaga'e ragave'ete'e zu ubuma kuru azaga'e ehamane'ete'e
horozirotene, zaguzagaro. Ebu ze'e Isaraela azaga Badi'aga
matu'oharo.

Vaze 4000 Gubuziro
(Mareko 8:1-10)

32 Ebu Iesu'a ane tahi'atahi'a huzadu ziro, raena'a, “'E'e
'ahi duguru vetugazi'ohe, mazaga ze '‘ahao mada ugidu ege
teite radiu'ohe zu ogomuze o'o'a. E'e ze vinini tare nezeo
tuguzoga mene urate'ohe, mazaga ibio higau bauri'uma.”
33 Tahi'agani'a nina'a, “Haba boha'ano 'ada, noumao
ogomu gehaga horonadu vaze guguvaga 'ahi gubuzi'uma?”
34 Jesu'a gadizena'a, “Za mazao beredi'e nugu?” Ze'a
naenaenina'a, “Beredi'e fu'o 'aheu fare zu gozone kome'a
tahiga.” 35 Ebu ani'a vaze guguvaga rahao ehoroga radu
ziro. 36 'Ougadu beredi fu'o 'aheu fare zu gozone madu
Badi'a mazao kuraro. Ebu vahegadu vaze guguvaga zenoga
veize tahi'aga ziniro. Ebu tahi'agani'a gahugiro. 37 Zege
nidu'a au idararo. Ebu ogomu gaha'agaha'a mae ofadu
tunahu fu'o 'aheu fare iriva'oniro. 38 Ogarote'e azaga
bo'agano ohoze da'o nidu'a'e 4000, u rogae zu tahi'a

f 15:26 Tuda azaga'e Iuda mene azaga mazao guni rae huziro.

kome'akome'a'e mene me'odiro. 39 Ani vaze guguvaga
tuguzirote'e garugano, gasi'o ehoradu Magadana haba'a
onamiro.

16

Hagai Nu Badega Uratiro
(Mareko 8:11-13, Luka 12:54-56)

1 Farisea zu Sadukea azagani'a Iesu tuhune nuroga radu
ane vage onairo ebu uminiro, raena'a, “Badi'a mazaonono'o
hagai nu badega ihofo'i.” 2 Ani'a naenaeziro, raena'a,
“Za'e, 'Gorava mada'a kanaru zuburine, ohogore mada'a
manori'uma,’ rae ra'ohe. 3Ebu 'Oherebau adure'a gutanoga
horonine irugu'a ru'a'uma,’ rae ra'ohe. Za'e adure iraga
horonine nagini'a furera'uma rae edere'ohe. U izidi
madagano nagini'a fureru'eta'a'e huga'e mene edere'ohe.
4 Sau'a azaga zu Badi'a mazao mene hune fie'ete'e azaga'e
hagai nu badega da'o urate'ohe, rehano mene zini'uma. E'a
zini'uma'e peroveta vazega Iona hagai nu badega da'o.”
Ebu ani'a zege mazaono'o vaginadu onamiro.

Farisea zu Sadukea Azaga Isiti
(Mareko 8:14-21)

5> Jesu tahi'atahi'a'e du'ura moneafa farirotene beredi
odohoga agutaro. © Iesu'a ziro, raena'a, “Tohutoho'i,

Farisea zu Sadukea azaga isiti faine giano'i.” 7 'Ougadu
ze zege'a bare go'aniro, raena'a, “Eme'a beredi mene
odoheha 'ahine, ani 'ouge ra'ohe.” 8 Iesu'a ze nagini
go'anirote'e ederirotene, ziro, raena'a, “Zae Badi'a mazao
fie'eta'a'e kome'a!l Nougadu beredi nu mene odohate'e
go'ane'ohe? 9 Za ize mene edegahe? Ege'a beredi fu'o
hina vaze 5000 gubuzadu gaha'agaha'a'e tunahu nugu

nu'onirota'a'e mene zamare'ehehe? 10 Zuni beredi fu'o
'aheu fare hina vaze 4000 gubuzadu gaha'agaha'a'e tunahu

nugu nu'onirota'a'e mene zamare'ehehe? 11 E'a beredi
moneo mene ra'eta'a'e nougadu za'e mene edere'ohe? E
bare zi'ohe, Farisea zu Sadukea azaga isiti faine giano'i!”
12'Qugadu ze'e ederiro, ani'e beredi isitiZa moneo mene
reiro, rehano Farisea zu Sadukea azagani'a guriro ihorega
gianoga veize reiro.

Petero'a Iesu'e Keriso Reiro

(Mareko 8:27-30, Luka 9:18-21)

13Tesu'a Kaisaria Filipi haba'a onairotene, ane tahi'atahi'a
gadiziro, raena'a, “Vaze'a ege, Vaze Ubuga, iniu rae
ra'ohe?” 14Ze'a naenaenina'a, “Nu'e Ioane bapatizo, nu'e
Elia ra'ohe. Nu'e Ieremia ga amahi peroveta vazega
‘ahoga ra'ohe.” 15 Ebu ani'a gadizena'a, “Za'a ra'etene

e'e iniu?” 16 Simona Petero'a naenaenina'a, “Ga'e Keriso,
gabone Badi'aga Ubuga.” 17 Iesu'a naenaenina'a, “Iona
ubuga Simona, matu'o'i, mazaga vaze'a ga mazao e'e meme
iho'eha, rehano adureo ege Mama'a ga iho'eha. 18 Ebu e
ga'ohe. Ga'e Petero, huga'e vatava. Ege'a vatava e'e rana
ekalesia, ege mazao fie'ete'e azaga, ohozi'uma, ebu rune
gigi'a'e mene guizi'uma. 19 Badi'a'a ibitozini'ete'e ibihetaga
vava'oga veize kiga ege'a gani'uma. E'ano'o ga'e nagini
rahao gararine, Badi'a adureo zuni garari'uma, ebu ga'a
nagini rahao ahetine, Badi'a adureo zuni aheti'uma.” 20 Ebu
Iesu'a goere riga ziro, raena'a, “E'e Keriso rae vaze ago
z0'i!”

Iesu Runega Moneo Ihoziro

(Mareko 8:31-9:1, Luka 9:22-27)

21 E'e madaganono'o, lesu'a ane rune moneo ane
tahi'atahi'a gadahe ihoziro, raena'a, “Ege'a lIerusalema
onamehuni'uma, ebu vaze boroboro, dibu'o vazega
gihi'agagihi'aga zu Mose goro goe'a ihoze'ete'e azaga maza-
ono'o aduga gehaga hidi'uma. Ze'a uguhi'uma, rehano
e'a mada ugiduga zamagano bare gabode iguni‘'uma.”
22Ebu Petero'a Iesu ane genagano zamahu onamadu roniro,
raena'a, “Mene, Zuhi'a Boro, Badi'a'a gae mazao 'ouge
mene fureni'uma!” 23 Rehano ani'a tehadu Petero niro,
raena'a, “Satani, ege mazaono'o vagino'i! Ga'a ege'a uitoga
veize goere'ohe, mazaga ga'e Badi'a ibio mene zamare'ohe,
rehano vaze ibio zamare'ohe.”

24 Ebu Iesu'a ane tahi'atahi'a ziro, raena'a, “Iniu'a ege
garuna hegotihi are ro'idene, ane ura hagaiga nidu'a
modadu ane satauro odohe'ena'a, ege hegoto'il 25 Iniu'a
ane gabone obone giganine, ani gabone tugutugu mene
hidi'uma. Rehano iniu'a ane gabone ege 'uano modine,
gabone tugutugu hidi'uma. 26 Vaze 'ahogani'a haba nidu'a
madu gabonega mae vaginine, nagi manoga hidi'uma? Gau
‘ahoga hina zu gabone tugutugu mouga mene idaga. 27 Ege,
Vaze Ubuga'e ege Mama agaga zamagano tugure viga teite
onai‘'uma, ebu vaze'a nagini hagairote'e idunagano aneane
naega zini'uma. 28 E hube hune zi'ohe, izidi zae bo'agano
vaze nunu'a izema rudanogano, ege, Vaze Ubugani'a aradu
vaze ibitozini'ete'e horoni'uma.

17

Iesu Iragani'a Nufiro
(Mareko 9:2-13, Luka 9:28-36)
1 Mada fu'o tiba fare garugano Iesu'a Petero, Iakobo zu
Iakobo negoga Ioane zamazadu zege da'o maga boro itiro.

2 E'ea ani iragani'a ze ubumao nufiro. Iragani'a mada
teige agararo ebu dabuagani'a agaga teige uraro. 3 E'e
madagano ze ubumao Mose zu Elia'a fureranadu lesu teite
goeriro. 4 Petero'a Iesu niro, raena'a, “Zuhia Boro, eme
‘ahao radiu'eta'a'e monoga! Ga'a uratine e taruha ugidu
ogora'uma, tiba'e gae veize, tiba'e Mose veize ebu tiba'e Elia
veize.” 5 Ani goere radiu'enogano goze vazavazahogani'a
ovadu ze ogoziro, ebu goze zamaganono'o ago 'ahoga igiro,
raena'a, “Ahi'e ege zamarone, ubudehe. E ani mazao
matue rudau'ohe. Ani goere egohano'i.” 61esu tahi'atahi'a'a
ago e'e igirotene, rihau rudanadu rahao higau guguriro.
7 Rehano Iesu'a aradu oboziro, ebu raena'a, “Iguno'i. Ago
rihano'i.” 8Ze'a dude ehamarotene, vaze nu mene horoziro,
rehano Iesu da'o horoniro.

9 Ze maganono'o ovairote'e madagano Iesu'a ziro,
raena'a, “Za'a horonata'a'e vaze mazao ago rae fureno'i,
onamo ege, Vaze Ubugani'a runeono'o bare gabode
iguni'uma.” 10'Ougadu ane tahi'atahi'a'a gadiniro, raena'a,
“Nougadu Mose goro goe'a ihoze'ete'e azagani'a, 'Elia'e ib-
ite onai'uma,' rae ra'ohe?” 11lesu'a naenaezina'a, “A'e hube.
Elia'e gau nidu'a ruhiboga veize ibite onai'uma. 12 Ebu e
zi'ohe, Elia 'ai amahi onairo. Rehano vaze'a mene ederadu
ani mazao zege'a uratirote'e hagaiga hagairo. E'e teige,
ege, Vaze Ubuga zuni zege mazaono'o aduga hidi'uma.”
13 'Qugadu ane tahi'atahi'a'a Iesu'a Ioane Babatiso'e Elia
idane'ena'a, goerate'e ederiro.

Tahi'a Kome'a Vine Sau'ageta Manoniro
(Mareko 9:14-29, Luka 9:37-43a)

14 Ze'a maga'ono'o vaze guguvaga vage ovairotene vaze
'‘ahogani'a Iesu vage aradu ane zamao tue guguriro, ebu
raena'a, 15 “Zuhia Boro, ege ubude vetugano'il Ani'e
ketokete'ohe ebu ahiri'e gigi'a boro ma'ohe. Ani'a mada
gehaga ire roga rana ga vu rana higau'ohe. 16 E'a ani tutune
gae tahi'atahi'a vage areha, rehano ze'a ani manonoga
mene idaraneha.” 17Iesu'a naenaeziro, raena'a, “Za'e Badi'a
mazao mene fi'e'ete'e zu ve'oga hagae'ete'e azaga! E za
teite no'e faga radi'uma? E no'e faga zae mazao zamahe
gigau oboni'umahe?” Ebu tahi'a e'e moga nina'a, “Ubugo
odohe ege vage aro'i.” 18 Ebu Iesu'a vine sau'a ronadu
ane mazaono'o buaro. E'e madagano tahi'a e'e zogone
manoriro.

19 Ebu ani tahi'atahi'a'a zege da'o Iesu vage aradu
gadiniro, raena'a, “Eme'a nougadu vine sau'a hegone
bunoga mene idaraneha?” 20 Ani'a ziro, raena'a, “Mazaga
zae fie'eta'a'e tahiga fase. E hube hune zi'ohe, za'a ege

mazao fie'eta'a'e fufu maga kome'a tiba heuga radu za
maga 'ahi mazao nina'a, "Ahaono'o vaginadu omo onamo'i,’
rae reine, ani'a 'ouge hagai'uma. Za'e ege mazao fiine, gau
nidu'a hagaoga'e idaga.”™

Runega zu Bare Iguni'uma Hariga Reiro
(Mareko 9:31-32, Luka 9:44-45)
227e'a Galilea haba'ano nu'orarotene, Iesu'a ziro, raena'a,
“Ege, Vaze Ubuga'e agirehe 'evoreo ri'ihi'uma. 23 Ze'a
uguhi'uma, ebu mada ugidugano e'a bare iguni'uma.”
'Ougadu Iesu tahi'atahi'a'e zamaze are rudaro.

Kuru Nega Takesiga
247e'a Kaperanauma nega boro feurirote'e enogano, kuru
nega takesi azagani'a Petero vage aradu niro, raena'a, “Ga

miriho vazega'e kuru nega takesil mene hagae'ehehe?”
25 Ani'a raena'a, “O'e, ege ihore vazega'e takesi hagae'ohe.”

Petero'a ne diugirotene, Iesu'a ibite gadiniro, raena'a,
“Peterof, ga nouge rae zamare'ohe? Haba kiniga'e iniu
mazao takesi ufe'ohe, ani haba azaga mazao ga avo'a
azaga mazao?” 26 Ani'a naenaenina'a, “Avo'a azaga mazao
ufe'ohe.” Ebu lesu'a nina'a, “O'e, ane haba azaga'e takesi
mene hagae'ohe. 27 Rehano eme mene magunozifine takesi
hagai'uma. Ga'e du'ura ovoadu kimai feuno'i. Ebu gozone
tiba kimaino'idene, hebe'a mae nahano'i, ebu siliva moniga

tiba$ horoni'uma. E'e madu emetane veize zeno'i.”

18
Iniu'e Gihi'a Hune
(Mareko 9:33-37, 42-48, Luka 9:46-48; 15:3-7; 17:1-2)

1 E'e madagano Iesu tahi'atahi'a'a Iesu vage onaadu
gadiniro, raena'a, “Badi'a'a ibitozini'ete'e zamagano iniu'e
gihi'a hune?” 2Iesu'a tahi'a kome'a 'ahoga hune onaadu
zege bo'agano mae ohoniro, 3 ebu raena'a, “E hube hune
zi'ohe, za'a gihuradu tahi'a kome'a 'ahi mene teigine,
Badi'a'a za mene ibitozini'uma. 4Iniu'a, tahi'a kome'a teige,
ane'a bare mae ovoine, Badi'a'a ibitozini'ete'e zamagano
ani'e gihi'a hune rae ra'ohe. 5 Ebu eg§e mazao fie'ete'e
u'ano tahi'a kome'a 'ahiguga mae gihinine, ani'e ege mae
gihihe'ohe. 6 Iniu'a, tahi'a kome'a 'ahiguga ege mazao
fie'eta'a'e bo'agano, tahi'a 'ahoga'e hagai sau'ano tutune

* 17:20 Fare mirihirote'e nu'e v. 21 madu raena'a, “Kuraune zu zagozagine
da'o vine sau'a 'ahiguga'e hegone bune'ohe. T 17:24 Girikio, takesi moniga'e
Derakima 'aheu. Derakima tiba'e mada tiba gau naega heuga. i 17:25 Girikio,
Simona S 17:27 Girikio, siliva moniga tiba'e Derakima gazaga heuga.

ve'onine, ani'e hadi boro bagaga 'unugano autadu davara
gunigano mae feunine'e ufeta manoga.

7 Raha 'adi azaga, fase vetugaga, aduga hidiuma,
mazaga vaze ibi ve'ogano tutuze'ete'e'e gauga u'ano,
sau'a hagae'ohe. De'eguga'e fureru'ohe rehano, vaze
hagai sau'ano tutuze'ete'e azaga'e, fase vetugaga, aduga
hidi'uma. 8 'Evorego ga odago'a tutu'e ve'o'o'idene, vari'e
modo'i. 'Evore tibagota ga odago tibagota da'o gabone
tugutugu hidoga'e ufeta manoga. U 'evorego 'aheu ga odago
'aheugota ire roga mene hauge'ete'e zamagano mae feu'ine
ufeta aduga. 9 Ubumago'a tutu'e ve'o'o'idene, gude modo'i.
Ubumago naegagota da'o gabone tugutugu hidoga'e ufeta
manoga. U ubumago 'aheugota ire roga mene hauge'ete'e
zamagano mae feu'ine ufeta aduga.

Mamoe Daugirote'e Hari Idaidaga
(Luka 15:3-7)

10 Tahi'a kome'a 'ahiguga tiba zuni gubano'i. Mazaga, e
zi'ohe, zege taufe'ete'e tugure viga'e ege Mama adureo teite
igaiga radiu'ohe.”

12 Za'e nouge zamare'ohe? Vaze 'ahoga mazao mamoega
100, rehano tibani'a daugine, ani nougi'uma? Ani'e
mamoega 99 maga haba'ano modadu daugoga mamoega
vage ragavi'uma. 13 E hube hune zi'ohe, ani'a mamoe tiba
e'e vage meine, mamoe 99 mene daugoga gauga'e vitize
matu'e ruda'uma. 14 E'e teige, zae Moze adureo tahi'a
kome'a 'ahiguga tiba zu daugoga'e mene urate'ohe.

Nabugo Sau'a Mae Dudune'ete'e Ibiga
(Luka 17:3)

15 Ekalesia nabugo'a gae mazao sau'a hagao'idene ane
vage onamadu ganine da'o bo'agano sau'aga ihono'i. Ani'a
egoganadu sau'aono'o gihurine, ga 'ai nabudigota bare
tiburaneha. 16 U ani'a mene egogano'idene, vaze tiba
ga 'aheu zamazadu bare onamo'i, mazaga ganine nagini
ra'ete'e vaze 'aheu ga ugidu zu ederi'uma. 17 Ani'a
ze zu mene egozinine, ekalesia zamagano rae fureno'i
Ani'a ekalesia zuni mene egozeno'idene, ani'e Badi'a agu'a
vazega ga takesi vazega sau'a teige'ohe rae zamaro'i.

18 E hube hune zi'ohe, za'a nagini rahao gararine, Badi'a
adureo zuni garari'uma, ebu za'a nagini rahao ahetine,
Badi'a adureo zuni aheti'uma. 19 E bare hube hune zi'ohe,
rahao 'ada ganine zamaze tiba hina nagini umidine, ege
Mama adureo zae veize hagaozini'uma. 20 Mazaga ege

*
18:10 Fare mirihirote'e nu'e v. 11 raena'a, “Ege, Vaze Ubuga'e daugirote'e
azaga gabozoga veize onairo.”



Mataio 18:21 42 Mataio 18:35

nigano ‘'aheu ga ugidu'a nu'oraune, e'e zege bo'agano
radiu'ohe.

Mene Rae Mode'ete'e Tugure Vazega Hari Idaidaga

21 Ebu Petero'a Iesu vage aradu gadiniro, raena'a, “Zuhia
Boro, ege nabudi'a ege mazao sau'a hagaine, gae nugu e
ani sau'a rae modi'uma? Gae fu'o 'aheu fare ga?” 22Iesu'a
naenaeniro, raena'a, “E ga'ohe, mene gae fu'o 'aheu fare,
rehano barebare rae modo'i!f

23 E'ano'o Badi'a'a ibitozini'eta'a'e hari idaidaga 'ahi
heuga. Kini 'ahogani'a ane mazaono'o moni meirote'e
tugure azaga huzadu ani moni bare meihi rae reiro. 24 Ani'a

'ouge hagairotene, moni borofet meirote'e vazega 'ahoga
ani vage tutune ariro. 25 Ani'e moni baronoga mene idaga
‘ahine, kini'a riga goreniro, raena'a, 'Gae inugo, ubugo
Zu gae mazao gau nidu'a seronadu ege moni barono'il’
26 'Qugadu tugure vazegani'a ani zamao obena hina tugiro,
ebu raena'a, 'Geno mada eno'i, ebu e moni nidu'a ba-
roni'uma.' 27 'Ouge reirotene, zuhi'agani'a vetuganiro ebu
moniga ahiga radu ani tuguniro.

28 E'e garugano tugure vazegani'a ani mazaono'o moni
nuS meirote'e tugure vazega 'ahoga, ani teite tiburu
gau'ete'e, vage onamiro. Ani'a ani matanadu ogorabiga
harinoharo. Ebu raena'a, 'Ege moni barono'i!" 29 'Ougadu
ane vaze tugure vazega'e obena hina tugaro, ebu umin-
ina'a, 'Geno mada eno'i, ebu gae moni baroni‘uma!'
30 Rehano ani hezahiro ebu onamadu ane vazega 'ai gu'a
negano mae ohoniro, onamo ani moni e'e baroni'uma.

31 Tugure azaga nunu'a nagini'a furerarote'e
horonirotene, ze magune rudanadu zege zuhi'a vage
onamiro. Ebu hariga nidu'a ani mazao ihoniro. 32 'Ougadu
zuhi'agani'a tugure vazega ibi'a ibite hunadu niro,
raena'a, 'Ga'e tugure vazega sau'a! Ga'a umihadu ga ege
mazaono'o meirote'e moniga nidu'a ahiga reiro. 33 Ege'a
gae vetugagadate'e teige, gae'a zuni Zae vaze tugure
vazega vetu'aganifo!' 34 Zama gugi'ano zuhi'agani'a ani
aduga hanoga veize gu'ano ohoniro, onamo ane moni
nidu'a barone haugi'uma.

35E'e teige, za'a zae nego nabudi zamaze nidu'a hina zege

sau'a mene rae modine, ege Mama adureo zuni zae mazao
‘ouge hagai'uma.”

T 18:22 Girikio, Gae 490 i 18:24 Girikio, 10,000 Taleniti, a'e muri 16 gau
naega heuga § 18:28 Girikio, 100 Denari, a'e mada 100 gau naega heuga

Rogae Mode'ete'e Moneo

(Mareko 10:1-12)

1 Iesu'a e'e goe'a haugirotene Galilea haba'a modadu
Ioridana vuga moneafa Iudea haba'a onamiro. 2 Vaze
guguvagani'a ani hegotiro ebu ani'a ugi azaga faiziro.

3 Ebu Farisea azaga nu'a Iesu tuhune nurifine ani vage
aradu gadiniro, raena'a, “Goro zamagano, ohoze 'ahogani'a
hagai nunu u'ano inuga mode'ete'e idagahehe?” 4 Ani'a
naenaeziro, raena'a, “Za Buka Zagoga mene me'odirohehe?
Gadahegano Badi'a'a gau nidu'a hagairotene ohoze zu
rogae hagairo. 5 Ebu ani raena'a, 'E'ano'o ohoze'e vi'a
moga modadu rogae teite tibura'uma ebu anianine ahiri
tiba re'uma.’ ¢ E'ano'o ze'e mene 'aheu rehano tiba, ebu
Badi'a'a tibuzirota'a'e vaze'a mene rovoni'uma.”

7 Ze'a gadinena'a, “'Ougine nougadu Mose goro goe'a'e
raena'a, 'Ohoze'e inuga modine fefa mirihadu rogaega
hano'i ebu modo'i,’ rae ra'ohe?” 8lesu'a naenaezina'a, “Za
tegaze riga 'ahine, Mose'a rogae modine'e idaga reiro. Re-
hano gadaheganono'o a'e mene Badi'a urate'ete'e hagaega
ra'ohe. 9 E zi'ohe, inuga'e ubuma gezo hagaiga mene
hagae'ete'e rehano, i'ani'a ani modadu rogae 'ahoga teite
hahurine, ani'e ubuma gezo hagaiga hagae'ohe.”

10 Tesu tahi'atahi'a'a Iesu niro, raena'a, “'Ahigugani'a
i'a inuga mazao fureraune, guruvorau radiu'eta'a'e ufeta
manoga gaogi!” 11 Iesu'a naenaezina'a, “Vaze nidu'a
goere 'ahi mae gihinoga'e mene idaga. Rehano Badi'a'a
danaze'ete'e azaga da'o idaga. 12 Vaze nu'e furerarote'e
madaganono'o ahiri ugigeta radu mene hahure'ohe. Nu'e
vaze'a ahiri ariro. Nu'e Badi'a'a ibitozini'ete'e veize gauihi
radu ze'e mene hahuriro. Iniu'a 'ahi goe'a mae gihinoga
idaga reine, ani'a mae gihini‘uma.”

Tahi'a Kome'akome'a ebu Iesu
(Mareko 10:13-16, Luka 18:15-17)

13 Vazevaze'a tahi'a kome'akome'a tutuze Iesu vage on-
airo, mazaga ani'a ze rana 'evore teadu kuranoga uratiro.
Rehano ane tahi'atahi'a'a tutuze arirote'e azaga roziro.
14 Jesu'a ziro, raena'a, “Tahi'a kome'akome'a ege vage on-
aeta'a'e ago gararo'i. Mazaga Badi'a'a tahi'a kome'akome'a
teige'ete'e azaga ibitozini'ohe.” 15 Ebu ani'a ze rana 'evore
teadu kurarote'e garugano, e'ea igune onamiro.

Ma'ora Vazega
(Mareko 10:17-31, Luka 18:18-30)

19:4 19:4 Gen 1:27 19:5 19:5 Gen 2:24 19:7 19:7 Deut 24:1

16 Vaze 'ahogani'a Iesu vage aradu gadiniro, raena'a,
“Thore vazega, e nagini manoga hagaine gabone tugutugu
hidi'uma?” 17 Iesu'a naenaeniro, raena'a, “Ga'e nougadu
ege mazao nagini'e manoga rae gadimu'ohe? Manoga'e
Badi'a, tibuhuga da'o. Ga'a gabone tugutugu hidihi
ro'idene, Badi'a goro g§oe'a hegoto'i.” 18 Vaze e'e'a
gadinena'a, “No'e goro goe'a hegoti'uma?” Iesu'a nae-
naenina'a, “Vaze ago mano'i, ubuma ago gezano'i, ago
gonotano'i, kota zamagano goere ve'oga ago goero'i, 19vi'u
mogo gubazo'i ebu ga'a gae bare zamare'ete'e teige nabugo
zamaro'i.” 20 Ene izigani'a niro, raena'a, “E goro goe'a 'ahi
nidu'a hagae onae'ohe. Hena nagini hagai'uma?” 21 Iesu'a
nina'a, “Ga'e Badi'a ubumao manoga hune re'uma rae
uratine, onamadu gaugo nidu'a serono'i ebu e'e moniga
zahara azaga zeno'i. 'Ougine ga adureo gau manomano
me'uma. Ebu aradu ege hegoto'i.” 22 Rehano ene izigani'e
ma'ora ufeta boro vazega 'ahine, Iesu goe'a igirotene,
zamagani'a adudu borore'ena'a, iguniro.

23 Jesu'a ane tahi'atahi'a ziro, raena'a, “E hube hune
zi'ohe, ma'ora vazega'e Badi'a'a ibitohau'ete'e vazega
rouga'e riga bagaga. 24 Bare zi'ohe, kamero'e niduru ho'oga
diugoga'e riga. Rehano ma'ora vazega'e Badi'a'a ibito-
hau'ete'e vazega rouga'e ufeta riga.” 25 Ane tahi'agani'a'a
e'e igirotene, zaguzagau rudaro ebu gadinina'a, “'Oug-
ine iniu'a gabone hidi'uma?” 26 Iesu'a giazadu zina'a,
“Vazevaze zege'a bare gabone hidoga'e mene idaga, re-
hano Badi'a'a vaze gabozi'uma. Mazaga ani'e gau nidu'a
hagaoga idaga.”

27Ebu Petero'a niro, raena'a, “Eme ga hegotoga veize gau
nidu'a modiro. 'Ougadu eme'e naega nagini hidi'uma?”
28 Jesu'a ziro, raena'a, “E hube hune zi'ohe. Raha 'ahi
nidu'a'e bare izida'uma madagano, ege, Vaze Ubugani'a

kini ehore haba'ano ehoradu raha nidu'a ibitoha'uma. Ebu
zae, ege hogote'ete'e azaga zuni kini ehoro haba'a 12 rana

ehoradu Isaraela azaga, 12 urabo, kotazi'uma. 29 Ebu iniu'a
ege 'uano nega, negoga, ezega, vi'a, moga, enega ga haba'a
modirota‘a'e naega gae 100 me'uma zu gabone tugutugu
hidi'uma. 30 Rehano ibite'ete'e azaga gehaga'e gonagano
re'uma, u gonaga azaga gehaga'e ibiti'uma.”

20

Vaini Meba Gau Azaga Hari Idaidaga

19:19 19:19 Exodus 20.12-16; Deut 5.16-20 19:19 19:19 Lev 19.18

1 Iesu'a hari idaidaga 'ahoga ziro, raena'a, “Badi'a'a
ibitozini'eta'a'e hari 'ahi heuga. Haba vazega 'ahogani'a
ane vaini meba veize gau'ete'e azaga vagihi radu oherebau
uzeuze onamiro. 2 Ebu vaze nu horozirotene ziro, raena'a,
'Ege meba onamadu gauo'i. Mada tiba gauga moniga™
zini'uma.' 'Ougadu ani ze mebagano tuguziro. 3 Oherebau
mada fu'o gazaga fare meirotene ani bare onamiro. Ebu
maketi haba'ano mene gau'ete'e vaze nu'a edau radoga
horoziro. 4 Ani'a zina'a, 'Za zu ege vaini mebaga onamo'i,
ebu gauga moniga idane zini'uma." 5 Ebu ze ane meba
onamiro. Ani'a madai zu mada ugidu goravagano bare
onamadu 'ouge hagairo. 6 Mada fu'o goravagano ani on-
amirotene vaze nu'e edau ragave'ete'e horozadu gadiziro,
raena'a, 'Za nougadu mada niduga mene gaue'ena'a edau
tauge'ohe?' 7 Ze'a naenaenina'a, 'Mazaga vaze 'ahogani'a
eme gau 'ahoga mene refeha.' Ani'a zina'a, 'Za zuni ege
vaini mebaga onamadu gau'o'i.'

8 Mada'a ovorirotene vaini mebaga vazegani'a meba
taufe'ete'e vazega niro, raena'a, 'Gau azaga huzadu gonaga
vazeganono'o ibite vazega gau moniga zeno'i' 9 Mada
fu'o goravagano huzate'e azaga'e onairotene aneane mada
tiba gau moniga meiro. 10 Ebu ibite gauirote'e azagani'a
onairotene, ze moni ufeta boro me'uma rae zamariro.
Rehano aneane mada tiba gau moniga idane meiro. 11 Ze'a
e'e moniga madu haba vazega mazao maguniro, ebu
tururu'ena'a, niro, raena'a, 12 'Vesu onaate'e azaga'e mada
tahiga da'o gau'eha. U eme'a mada gigi'a zamagano mada
niduga gau boro hagaeha. Rehano ga'e zege moni'e emege
teite idane zeneha!' 13 Haba vazegani'a zege bo'agano
'‘ahoga naenaeniro, raena'a, 'Ege vaze, e'e mene nae da'o
badareha. Ga'e gauadu mada tiba gau moniga me'uma
rae gaha. 14 E'ano'o monigo madu onamo'i. E'e vesu
onate'e vazega gau moni'e §gae moni teite idane ganihi
ra'ohe. 15 Ege'a ege moni hina nagini urate'ete'e hagaine,
ve'ogahe? Ege'a vaze mazao ufeta manoga radu ga'e
ahiahihe'ehehe?” 16 Ebu Iesu'a ziro, raena'a, “E'ano'o
gonaga azaga'e ibiti'uma zu ibite'ete'e azaga'e gonagano
re'uma.”

Iesu'a Ane Rune Bare Reiro
(Mareko 10:32-34, Luka 18:31-34)

17 Tesu'a Ierusalema itirote'e zamagano, ane tahi'a
12 da'o huzadu ibio ziro, raena'a, 18 “Giano'i, eme'e
Ierusalema ite'ohe. Ebu ege, Vaze Ubugani'e, dibu'o vazega
gihi'agagihi'aga zu Mose goro goe'a ihoze'ete'e azagani'a

* 20:2 Mada tiba gau moni'e Denari tiba.

obohe teadu uguhihi re'uma. 19 Ebu Badi'a agu'a azaga
‘evoreo ri'thadu zege'a girihohi'uma, masihi'uma zu satau-
rohi'uma. Rehano mada ugidugano ege'a bare iguni'uma.”

Iakobo zu Ioane Vize'a Iesu Uminiro
(Mareko 10:35-45)

20 Zebede ubuga, Iakobo zu Ioane, vize'a zege zamazadu
Iesu vage ariro, ebu obena hina tugadu uminiro. 2! Iesu'e
gadiniro, raena'a, “Ga'e nigini urate'ohe?” Ani'a naenaen-
ina'a, “Ga'a ibitozini'ete'e madaga mo'idene, ege ubude
'aheu ohozadu gihi'aga igu'a zeno'i.” 22Iesu'a niro, raena'a,
“Za'e nagini umihe'eta'a'e agu'a. Ege'a gagi'uma bioga'e
aduga hidi'ete'e bioga. Zae zuni e'e gagi'umahehe?” Zege'a
naenaenina'a, “O'e.” 23Iesu'a ziro, raena'a, “Ege'a gagi'uma
bioga'e, zae zuni gagi'uma. Rehano gihi'aga igu'a me'uma
azaga'e ege'a meme ohozi'uma. U ege Mama'a ohozi'uma
reirote'e azagani'a da'o ani'a ruhibirote'e igu'a me'uma.”

24 Tesu tahi'a gaubanana'a e'e igirotene, Iakobo zuni
Ioane mazao maguniro. 25 Rehano Iesu'a huze nu'ozadu
ziro, raena'a, “Za edega, Badi'a agu'a azaga haba'ano,
zuhi'agazuhi'agani'a e'e haba'a azaga ibitozini'ohe, ebu
zege gihi'aga iguri azagani'a inaraze hina haba'a azaga
rana edau'ohe. 26 Rehano za'e ago 'ouge hagao'i. Zae
bo'agano iniu'e gihi'a reihi reine, ani'e zae u'ugano
gau'ete'e vazega rae re'uma. 27 Ebu iniu'e zae bo'agano
ibitone vazega reihi reine, ani'e zae tugure vazega rae
re'uma. 28 Za'e ege teige hagao'i, mazaga efe, Vaze
Ubugani'a vaze'e ege tugure azaga re'uma radu mene ariro,
rehano e'e vaze tugure vazega re'uma radu ariro. Ebu vaze
gehaga sau'a u'ano, ege gabone hina Badi'a dibu'o hanoga
veize ariro.”

Ubuma Kuru Azaga Faiziro
(Mareko 10:46-52, Luka 18:35-43)

29 Tesu ani tahi'atahi'a teite Ieriko nega borono'o
igunirotene, vaze guguvagani'a ani hegotiro. 30 Ebu ubuma
kuru azaga 'aheu'e ibi genagano ehore radiunu. Ze Iesu'a
vitau oname'ete'e egadu huaro, raena'a, “Zuhi'a Boro,
Davida mariga, eme vetugafo'il” 31 Vaze guguvagani'a
horozadu roziro, raena'a, “Hezoa!” Rehano ze'e ufeta gihau
huaro. “Zuhi'a Boro, Davida mariga, eme vetugafo'il”
32 Ebu Iesu'a edanadu huziro, raena'a, “Ege'a zae veize
nagini hagai'uma?” 33Ze'a naenaenina'a, “Zuhi'a Boro, eme
ehamatihi!” 34 Ebu Iesu'a vetugazeadu ubumaze oboniro.
Obozirotene zogone ubumaze'a ra'aro ebu ani hegotiro.

21
Ierusalema Diugiro
(Mareko 11:1-11, Luka 19:28-38, Ioane 12:12-19)

1Tesu'a ane tahi'atahi'a teite Ierusalema hanitadu Oliva
magano Benefage negano feuriro. Ebu tahi'aga 'aheu

tuguze'ena'a, ziro, 2raena'a, “Zama mone nega onamo'i. E'e
nega diugine, doniki 'ahoga 'ute touga ubugeta horozi'uma.
Horozo'idene, fuhi'adu ege vage odohe aro'i. 3 Iniu vaze'a
goere nu zoi'dene, 'Zuhi'a Boro'a urate'ohe,’ rae no'i
'Ougine ani zogone tuguzi'uma.”

4 A'e peroveta vazegani'a Badi'a goere reirota'a'e hudaro,
raena'a,

5 “Jerusalema azaga® mazao 'ahige zoi, 'Giano'i! Zae Kini'e
zae vage are'ohe.

Ani'e vagu'a ebu doniki rana ehoreha. Doniki ubuga rana
ehoradu are'ohe.”

6 Ebu tahi'aga 'aheu'a onamadu Iesu'a nagini zirote'e
hagairo. 7 Ze doniki ubugeta odohe ane vage onamadu
dabuaze doniki ubuga garunio zahariro, ebu Iesu ani rana
tiriro. 8 Vaze gehagani'a zege dabua ibio hirau tiro, u vaze
nu'e ire ezaga vari'e madu ibi rana hiraro. 9 Iesu zamao
onamirote'e azaga zu garuna hegotirote'e azagani'a huaro,
raena'a,

“Davida mariga niguno'i!f
Zuhi'a Boro nigano onae'ete'e vazega matu'ohatihi!’
Badi'a hitanao niguno'i!”

10 Ebu Iesu'a Ierusalema diugirotene, ne azaga nidu'a
harae'ena'a gadimutitiro, raena'a, “'Adi iniu?” 11 Ebu vaze
guguvagani'a naenaezina'a, “'Adi'e Iesu, peroveta vazega.
Galilea haba'a Nazareta nega vazega.”

Kuru Nega Deheniro

(Mareko 11:15-19, Luka 19:45-48, Ioane 2:13-22)

12 Ebu Iesu'a kuru nega haba'ano diugiro. Diugadu
dibu'o veize gahunone hoite'ete'e zu serone'ete'e azaga
uhize gururuziro. Moni senise zini'ete'e} azaga fata
zu Tubugo niniga serone'ete'e azaga ehoro haba'a mae
gihuniro. 13 Ebu ani zina'a, “Buka Zagoga zamagano
‘ahige mirihiro, raena'a, 'Badi'a ne'e vaze'a kurau'ete'e

%

nega re'uma.’ Rehano za'a kuru nega'e gonore azaga
haba'a teige hagae'ohe!”

14 Ubuma kuru azaga ebu oda sau'a azagani'a ani vage
kuru nega aradu ani'a faiziro. 15 Ebu dibu'o vazega
gihi'agihi'aga zu Mose goro goe'a ihoze'ete'e azagani'a ani
hagai gigi'a hagairote'e horoniro. Ebu tahi'a kome'akome'a
kuru nega haba'ano huau'ena'a, “Davida mariga ni-
guno'i,” rae reirote'e igiro. 'Ougadu ze magune rudaro.
16 Ebu Iesu gadiniro, raena'a, “Ga tahi'a kome'akome'ani'a
nagini ra'eta'a'e igi'ohe? Ze gararo'il” Ani'a naenaez-
ina'a, “E igi'ohe. Rehano za'e Buka Zagoga mene hune
me'odirohe? A'e raena'a, 'Badi'a'a tahi'a kome'akome'a zu
guragaguragani'a ani nigunoga ihoziro.” 17E'e enogano ani
ze muhizadu Betani nega onamiro ebu ohere e'ea baziro.

Figi Irega Roraro
(Mareko 11:12-14, 11:20-24)

18 Jrarirotene oherebau uzeuze Iesu a Ierusalema bare
onamirote'e zamagano ani vininiro. 19 Ebu figi 1rega ibi

genagano horonadu huga vage onamiro. Rehano ire huga
0'0'a zu rouga da'o horoniro. Ani'a ire e'e niro, raena'a, “Ga
mene bare huda'uma!” Ebu ire e'e'a zogone roraro.

20 Ane tahi'agani'a e'e horonirotene, ze zaguzaganadu
gadiniro, raena'a, “Nougenouge figi iregani'a garihe ro-
raneha?” 21 Iesu'a naenaezina'a, “E hube hune zi'ohe,
za Badi'a mazao fiine zu mene 'ada‘'adine, e'a figi ire
mazao haga'ate'e zae'a zuni hagai'uma. Ebu maga nina'a,
'Gihitadu davara zamagano buano'i, rae reine, ani'e zae
goere igi'uma. 22 Za'a fie'ena'a, nagini kuruo umine'ete'e
gauga'e hidi'uma.”

Iesu Gigi'aga Moneo Gadiniro
(Mareko 11:27-33, Luka 20:1-8)

23 E'e garugano, Iesu'a kuru nega diugadu vaze
ihozirotene, dibu'o vazega gihi'agagihi'aga zu vaze
boroboro'a ani vage onairo. Ebu ze Iesu gadiniro, raena,
“Ga no'e gigi'aga hina 'ahiguga hagae'ohe? Iniu'a 'ahi
gigi'aga ganiro?” 24Iesu'a naenaeziro, raena'a, “Ege zuni
gadimu 'ahoga zinihi. Za'a naenaehine, e zuni no'e gigi‘aga
hina 'ahi gauga hagae'ete'e ihozi'uma. 25 Ioane'a bapatizo
hagainuta'a'e Badi'a mazaono'o ga vaze mazaono'o?” Ze
zege'a bare goaniro, raena'a, “Badi'a mazaono'o reine, 'Za
nougadu loane goere mene mae gihinido?' rae ifi'uma.
26 Rehano vaze'ono'o reine, vaze guguvagani'a eme mazao
maguni'uma rihone'ohe, mazaga zege nidu'a Ioane'e hube

hune peroveta vazega rae mae gihine'ohe.” 27 E'ano'o ze
naenaenina'a, “Eme agu'a.” Ebu Iesu'a zina'a, “Ege zuni
no'e gigi'a hina 'ahiguga hagaete'e mene ihozi'uma.”

Ubuga 'Aheu Hari Idaidaga

28 Ebu Iesu'a dibu'o azaga gihi'agagihi'aga zu vaze
boroboro mazao hari idaidaga 'ahoga ziro, raena'a, “Za hari
idaidaga 'ahi abitadu huga zamaro'i. Vaze 'ahogani'a ubuga
‘aheu teite radiunu. Ani ene ibi'a vage onamadu niro,
raena'a, 'Ubude, ga izidi vaini mebagano gaui onamo'i.
29 Ebu ubugani'a naenaenina'a, 'E mene onami'uma.’ Re-
hano ani vesu'u zamaga gihunadu onamiro. 30 Ebu
mogani'a ubuga vega vage onamadu ene ibi'a nirote'e goe'a
niro. Ene vegani'a naenaenina'a, 'O'e, onami‘'uma.' Rehano
ani mene onamiro. 3! Za'a zamare'etene, ubuga 'aheu
bo'agano iniu'a moga ura hagairo?” Ze'a naenaenina'a,
“Ene ibi'a.”

Ebu Iesu'a hari huga'e ihoziro, raena'a, “E hube hune
zi'ohe, takesi azaga zu moni veize ahirize serone'ete'e
azaga'e Badi'a'a ibite ibitozini'uma. Zege'a zae vitizi'uma.
32Toane Babatiso'e ibi duduga ihozoga radu zae vage onairo,
rehano za mene mae gihiniro. U takesi azaga zu moni veize
ahirize serone'ete'e azaga'e ani goere mae gihiniro. Za
ze'a hagairota'a'e horoniro rehano, zae sau'anono'o mene
gihuradu ani mene mae gihiniro.”

Hihi Azaga Sau'a Hari Idaidaga
(Mareko 12:1-12, Luka 20:9-19)

33 Iesu'a bare ziro, raena'a, “Hari idaidaga 'ahoga ego'i.
Vaze 'ahogani'a vaini mebaga goraro, ebu hadi gabiriga
meraro. Ani'a vaini vuga gige'ete'e gauga hagairo zu
ehamu'ete'e taruhaga hitanao hadi hina hagairo. Ebu hihi
azaga nu 'evoreo teadu hirive'ete'e madagano huga nu'e
ani'a me'uma rae reiro. Ebu ani'e haba 'ahoga onamadu
mada faga ragaviro.

34 Hirive'ete'e madaga hanitirotene, vaini maga nu mouga
radu ani tugurega azaga'e hihi azaga e'e vage tuguze
onamiro. 35 Rehano ze'a tugure azaga obone teadu tiba'e
bouniro, 'ahoga'e maro ebu 'ahoga'e hadi hina mau bo-
hiniro. 36 Hena ani'a tugurega azaga ibi'a vitine ufeta
gehaga ze vage bare tuguziro. Ebu ze'a tugure azaga e'e
mazao hagai tiba e'e bare hagairo.

37 Gonagano, ani'a ubuga ze vage tuguniro ebu raena'a,
'Ze'e ege ubude u'u gubani'uma gaogi' 38 Rehano hihi
azagani'a ubuga horonirotene, zege'a neneganiro, raena'a,
'Ani'e vaini mebaga 'adi me'uma vazega. Aro matihi, ebu

vaini mebaga 'adi emege'a me'uma!' 39 E'ano'o ze'a ani
obone teadu vaini mebaganono'o ani uhine bunadu mau
runiro.” 40 Ebu Iesu'a dibu'o azaga gihi'agagihi'aga zu vaze
boroboro gadize'ena'a, “'Ougadu vaini mebaga vazega'e
hihi azaga e'e vage onaine, ze mazao nagini hagai'uma?”
41 Ze naenaenina'a, “Ani'a hihi azaga e'e mau ruzi'uma.
Ebu vaini mebaga'e hihi azaga 'ahoga nu zini'uma, ebu
hirive'ete'e madagano zege'a ani huga nu ha'uma.”

42 Tesu'a ziro, raena'a, “Za'e Buka Zagoga mene
me'odirohe? A'e raena'a,

'Vaze'a hadi hina ne ogorarotene, ze'a mene uratadu mae
modirote'e hadiga'e, gauga boro hadiga raha.

'‘Adi'e Zuhi'a Boro'a hagairote'e hagaiga. Emege'a
giane'etene, manoga taugi.'

43 E'ano'o ege'a zi'ohe, Badi'a'a zae Isaraela azaga mene
ibitozini'uma ebu Badi'a'a ane ura hagae'ete'e haba'a
'ahoga azaga ibitozini'uma. 44 Iniu'a hadi e'e rana higaune,
ani vahegu tahitahi'uma, zu hadi e'e'a iniu rana higaune,
ani'e se'eti'uma.”

45 Dibu'o azaga gihi'agihi'aga zu Farisea azagani'a Iesu
hari idaidaga igirotene, Iesu'a zege moneo reirota'a'e

ederiro. 46 E'ano'o ze'e ani obone tihi reiro. Rehano vaze
guguvagani'a ze mazao maguni'uma radu rihoziro, mazaga

ze ani'e peroveta vazega rae mae gihiniro.

22

Mui Boro Harti idaidaga
(Luka 14:15-24)
1Tesu'a hari idaidaga 'ahoga hina bare goreziro, raena'a,
2 “Badi'a'a ibitozini'eta'a'e kini 'ahoga heuga. Ani'a ubuga
veize hahu muiga hagairo. 3 Ebu huzirote'e azaga mui
augoga veize tugure azaga zege vage tuguziro. Rehano ze'e
onaoga hezahiro.
4Ebu ani'a tugure azaga nu 'ahoga bare tuguziro, raena'a,
'Ege'a huzate'e azaga 'ahige zo'i. “Zae veize ege'a mui
ruhibeha. Boromakau zu mani igaga maneha ebu gau
nidu'a 'ai ruhibeha. Hahu muiga u'a aro'i!” 5Rehano ze tega
riraro. 'Ahoga'e mebaga onamiro, ebu 'ahoga'e moni vagi
onamiro. ¢ Nu'e tugure azaga oboze teadu rae sausauziro
ebu zimi ruziro. 7 Kini'a e'e igirotene, ani magune rudaro.
Ebu uti azaga tuguzadu gorugoru azaga e'e zimi haugiro zu
neze zuni hufi haoniro.

8 Ebu ane tugure azaga huzadu ziro, raena'a, 'E hahu
muiga 'ai ruhibe idaneha, rehano e'a huzirote'e azaga'e
onaoga mene idaga. 9 E'ano'o ibi boro onamadu horozite'e
azaga nidu'a mui aroga veize huzo'i!” 10 Ebu ane tugure
azagani'a ibi boro onamadu hidirote'e azaga nidu'a,
manoga zu sau'a azaga nu'oziro. Ebu tutuze onamadu mui
nega nu'oru iriva'oniro.

11 Ebu kini'a i'udi azaga diuge giazirotene, vaze
‘ahogani'a hahu mui dabuaga mene vidanoga horoniro.
12 Ani gadiniro, raena'a, 'E§e vaze, ga'e hahu dabuaga
mene vidaneha. Nougenouge 'adi diugi areha?’ Rehano
ani goere 'ahoga mene reiro. 13 Ebu kinigani'a ane
gau azaga zina'a, "Evo'a zu odaga batuno'i, ebu enone
uzabogano duine feuno'i! Ane e'ea nia'uma zu gononega
atiti'uma.” 14 Gonagano Iesu'a ziro, raena'a, “Badi'a'a vaze
gehaga huze'ohe, rehano ani'a ibitozini'ete'e azaga veize
ohotirota'a'e tahiga da'o.”

Takesi Moniga Roma Kiniga Hau'ete'e
(Mareko 12:13-17, Luka 20:20-26)

15 Ebu Farisea azagani'a onamadu Iesu'a §oere ve'oga
'‘ahoga rouga veize nougenouge so'onihi radu tiburu
neneganiro. 16 Ebu ze'a zege tahi'atahi'a zu kini Heroda
mone azaga'e lesu mazao tuguziro. Ze ani vage ona-
madu niro, raena'a, “Ihore vazega, eme edega ga'e huga
da'o goere'ohe zu Badi'a'a urate'ete'e ibiga hugano da'o

ihoze'ohe. Ebu vaze boro zu kome' a idaidazadu vaze u'ano
zamago mene hagane'ohe. 17 E'ano'o eme efo'i. Ga'e nouge

rae zamare'ohe? Roma kiniga takesi moniga haune, idaga
ga mene?”

18 Rehano Iesu'e zege zama sau'a'e ederadu ziro, raena'a,
“Za'e, zama guhi azaga! Nougadu e so'ohihi rae
tuhuhe'ohe? 19 Takesi moniga nugo ihoho'i.” Ze Roma
moniga™ tiba mae harotene, 20 ani'a gadiziro, raena'a, “Iniu
viga zu iniu niga'e e'e rana mirihoga?” 21Ze raena'a, “A'e
Roma kiniga viga zu niga.” Ebu ani'a zina'a, “Tena Roma
kiniga gau'e Roma kiniga hano'i, u Badi'a gau'e Badi'a
hano'i.” 22Ze'a ani goere e'e igirotene ze zaguzagaro ebu
muhinadu oname gouriro.

Runeono'o Igune'ete'e Gadimuga
(Mareko 12:18-27, Luka 20:27-40)
23 E'e madagano Sadukea azaga nu'a Iesu vage onairo.
Sadukea duguru'e vaze'a runeono'o mene bare iguni'uma
rae reiro. Ebu ze Iesu gadiniro, raena'a, 2¢ “Thore vazega,

* 22:19 Giriki, Denari



Mataio 22:25 52 Mataio 22:40

Mose'a goro goe'a ‘'ahige mirihiro. 'Ohoze 'ahogani'a
rudanadu ani inuga'e ubuga o'o'a reine, ohoze negogani'a
gozobaga teite hahuradu negoga rudarote'e niga mouga
veize ene furenoha'umat.

25Hari 'ahi zamaro'i. Negoga nidu'a fu'o 'aheu fare'a radi-
unu. Ibi'ani'a hahuriro ebu ubuga o'o'ano rudaro. E'ano'o
negoga 'aheugani'a gozobaga teite hahuriro. 26 Rehano
ani zuni ubuga o'o'ano rudaro. Ebu negoga ugiduga zu
onamo fu'o 'aheu farega mazao hagai idagani'a fureraro.
27 Gonagano gozoba zuni rudaro. 28 'Ougadu runeono'o
bare iguni'uma madagano rogae a'e iniu inuga re'uma?
Mazaga ohoze nidu'a fu'o 'aheu fare ani teite hahuriro.”

29 Jesu'a naenaeziro, raena'a, “Za'a zamare'eta'a'e ve'oga,
mazaga Buka Zagoga ga Badi'a gigi'a'e agu'a. 30 Runeono'o
bare iguni'uma madagano, vaze'e mene hahuri'uma, re-
hano ze'e tugure viga adureo heuga re'uma. 3! Runeono'o
bare igune'ete'e moneo, Badi'a'a reirota'a'e za mene
me'odirohehe? Ani'a 'ahige reiro, raena'a, 32 'E'e Abera-
hamo Badi'a, Isako Badi'a zu Iakobo Badi'a.f Ze amahi
rudaro, rehano ze vine'e gabode'ete'e u'ano, Badi'a'e zege
Badi'a rae reiro. Badi'a'e mene rune azaga Badi'a, rehano
gabone azaga Badi'a.” 33 Vaze guguvaga ani'a ihozirote'e
goe'a igirotene, zaguzagaro.

Goro Goe'a Gihi'aga Hune
(Mareko 12:28-34, Luka 10:25-28)

34 Ebu Farisea azagani'a Iesu'a Sadukea azaga gadimu
naenaenadu hebeze hunirote'e hariga igirotene, ze
nu'oraro. 35 Zege bo'agano Mose goro ihoze'ete'e vazega
‘ahogani'a Iesu tuhune nurihi radu gadiniro, raena'a,
36 “Thore vazega, Mose goro goe'a nidu'a zamagano no'e
goro goe'a'e gihi'aga hune?”

37Iesu'a naenaeniro, raena'a, “Goro goe'a gihi'aga hune'e
‘ahi'e'e. 'Gae Badi'a Zuhi'a Boro, zamago nidu'a hina,
vinego nidu'a hina zu zamaronego nidu'a hina zamaro'i.'
38 A'e goro ibi'a zu gihi'aga hune ra'ohe. 39 Ebu goro
gihi'agan hune 'ahoga'e 'ahiguga. 'Gae'a gae bare za-
mare'ete'e teige, gae nabugo zamaro'i.' 40 Mose goro goe'a
nidu'a ebu peroveta azagani'a ihozirote'e goe'a nidu'a'e
goro 'aheu e'e rana edau hagairo.”

Keriso'e Iniu Mariga?
(Mareko 12:35-37, Luka 20:41-44)

T 22:24 Duet 25:5-6 i 22:32 Exod 3:6  22:37 22:37 Deu 6:5 22:39 22:39

41 Farisea azagani'a nu'orarote'e zamagano, Iesu'a
gadiziro, raena'a, 42 “Za'a Keriso'e nouge rae zamare'ohe?
Ani'e iniu mariga?” Ze naenaenina'a, “Davida mariga.”
43 Tesu'a gadizena'a, “'Ougadu Davida'e nougadu Vine
Zagogani'a ibitohanadu Keriso mazao 'Zuhi'a Boro, rae
hunehehe? Davida 'ahige reiro, raena'a,

44 'Badi'a'a ege Zuhi'a Keriso niro, raena'a,
“Ege eda'e moneo ehoro'i, onamo ege'a agirego nidu'a
madu odago 'u'ugano ti'uma.”

45 Davida'a Keriso mazao 'Zuhi'a Boro,’ rae huniro.
E'ano'o Keriso'e mene Davida mariga ra'ohe.” 46 Ebu
vaze tibani'a zuni Iesu mene naenaeni goreniro. E'e
enoganono'o vaze 'ahogani'a Iesu inare gadimu'ete'e mene
bare hagairo.

23

Vaze Ibitozi'ete'e Azaga Roziro
(Mareko 12:38-40, Luka 11:37-52, 20:45-47)

1 Ebu Iesu'a vaze guguvaga zu ane tahi'atahi'a ziro,
raena'a, 2 “Mose goro goe'a ihoze'ete'e azaga zu Farisea
azaga'e Mose goro goe'a vaze ihoze'ete'e igu'ano ehore'ohe.
3 E'ano'o ze'a nagini rae'ete'e egozenadu hagao'i. Rehano
zege hagai'e ago hegoto'i, mazaga ze'e zae ihoze'ete'e
idunagano mene hagae'ohe. 4 Ze ihore'e riga hune, e'ano'o
vaze'a hegotoga mene idaga. Ze'e vaze da'o aduga boro
zini'ohe, rehano ze 'evore hudu'a tiba hina zu mene hune

danaze'ohe. . . ) )
5 Ze'a, vaze'a horozoga veize, gau nidu'a hagae'ohe.

Badi'a goere fefaga ufe'ete'e umaga ufeta rafane hagaadu
amusize rana tatuhe ute'ohe zu dabuaze fagafe'ohe. 6§ Mui
zamagano ehoro haba'a manogano zu nu'onu'o nega
zamagano vaze boroboro'a ehore'ete'e haba'ano ehorihi
ra'ohe. 7 Vazevaze'a ne hunio hidine, 'Thore Vazega,'* rae
gubaze zouga urate'ohe.

8 Rehano vaze 'ahogani'a zae mazao 'Thore Vazega' rae
huzo'idene gararozo'i, mazaga ege da'o zae ihore vazega zu
zae nidu'a'e idaga da'o nego zu eze tiba heuga. 9 Ebu rahao
'ada vaze 'ahoga 'Mama,' rae ago huno'i, mazaga adureo
Badi'a da'o'e zae Moze. 10 Ebu vaze 'ahogani'a zae mazao
'Ibitohau'ete'e Vazega' rae huzo'idene garazo'i, mazaga ege,
Keriso da'o ibitoze vazega. 11 Zae bo'agano vaze gihi'a
reine, zae tugure azaga rae re'uma. 12 Iniu'a bare niga mae

22:44 22.44 Salamo 110:1 * 23:7 Girikio, Rabi

itine, Badi'a'a niga mae ovoi'uma, u iniu'a bare niga mae
ovoine, Badi'a'a niga mae gihini'uma.

13-14 Mose goro goe'a ihoze'ete'e azaga zu Farisea azaga,
za'e zama guhi azaga! Fase vetugaga, aduga hidi'uma,
mazaga za'e Badi'a'a ibitozenoga urate'ete'e azaga ibize
'ue'ohe. Zae'a bare mene urate'ohe ebu urate'ete'e azaga
zuni garare'ohe.T

15 Mose goro goe'a ihoze'ete'e azaga zu Farisea azaga, za'e
zama guhi azaga, fase vetugaga, aduga hidi'uma. Vaze tiba
zamaga gihunadu zae ihore hegotoga veize za davara zu
haba rana ragave oname'ohe. Ebu vaze tiba ma'etene, ani
ihonadu zae teige hagai sau'ano hegote'ohe. Ebu zae teige,
ani'a ire roga tugutugu diugadu aduga'e zae vitize gae 'aheu
hide ibitohau'ohe.

16 Za'e ubuma kuru azaga heuga, rehano ubuma kuru
azaga ibitozini'ohe. Fase vetugaga, aduga hidi'uma. Za'a
raena'a, 'Iniu'a kuru nega nigano goitore'eta'a'e huga o'o'a.
Goitore a'e mene hagaine zuni idaga. Rehano iniu'a
kuru nega zamagano golo hina goitorine'e riga, e'ano'o
ani'a ane goitore tihitihini'uma." 17 Za'e ubuma kuruga
kauriga azaga! Za golo'e kuru nega vitine ufeta gihi'a rae
ra'ohe. Rehano kuru nega'e ufeta gihi'a, mazaga golo'e
kuru nega zamagano ti'ete'e u'ano golo e'e zagoga rae
ra'ohe. 18 Ebu za'e raena'a, 'Iniu‘'a dibu'o fataga nigano
goitore'eta'a'e huga o'o'a. Goitore e'e mene hagaine zuni
idaga. Rehano iniu'a dibu'o fatagano gahunonega hina
goitorine riga, e'ano'o ani'a ane goitore tihitihini'uma.'
19 Za'e hube hune ubuma kuru azaga! Za gahunone'e
dibu'o fataga vitine ufeta gihi'a rae ra'ohe. Rehano dibu'o
fataga'e ufeta gihi'a, mazaga gahunone'e dibu'o fataga rana
ti'ete'e u'ano gahunonega e'e zagoga rae ra'ohe. 20 E'ano'o
iniu'a dibu'o fataga nigano goitore'eta'a'e dibu'o fataga ebu
e'e ranao gau nidu'a hina goitore'ohe ra'ohe. 2! Ebu iniu'a
kuru negano goitore'eta'a'e kuru nega nigano ebu de'ea
radiu'eta'a'e, Badi'aga nigano goitore'ohe ra'ohe. 22 Zu
iniu'a adure nigano goitore'eta'a'e, Badi'a ehoro haba'a
hina zu e'e rana ehore'eta'a'e, Badi'aga nigano goitore'ohe
ra'ohe.

23 Mose goro goe'a ihoze'ete'e azaga zu Farisea azaga, za'e
zama guhi azaga, fase vetugaga, aduga hidi'uma. Mazaga

T 23:13-14 Fare mirihirote'e nu'e v. 14 e'e, raena'a, “Mose goro goe'a
ihoze'ete'e azaga zu Farisea azaga, za'e zama guhi azaga! Fase vetugaga, Badi'a
aduga hidi'uma, mazaga za'e gozoba gau gonotanadu mene mazagaroze'ohe.
Ebu vaze gehaga zamao faga kurau'ena'a, za'e dubu vazega manoga rae
gurire'ohe. E'e u'ano, aduga boro hidi'uma.” (Mareko 12:40 zu Luka 20:47)



Mataio 23:24 55 Mataio 23:35

za'e tirara mebagano ega ga murari teige kome'a fase
veize gaubanana tiba Badi'a hau'ohe. Rehano Mose goro
goe'ano gau ufeta boro'e igi mode'ohe. A'e hagai duduga
hagae'ete'e, vaze vetugazi'ete'e zu mene gurine'ena'a,
zama nidu'a hina hagae'ete'e ra'ohe. Za gau boro 'adi'e
hagao'i, ebu kome'akome'a zuni hagao'i. 24 Za'e ubuma
kuruga azaga heuga ebu ubuma kuruga azaga ibitozini'ohe!
Za'e vu zamagano ofene horone'etene beu'e modadu
gage'ohe, rehano kamelo'e une tauge'ohe.t

25 Mose goro goe'a ihoze'ete'e azaga zu Farisea azaga, za'e
zama guhi azaga, fase vetugaga, aduga hidi'uma! Za'e bioze
zu siuvaze enoga da'o vuzu'e dehene'ete'e azaga, mazaga
zamaze'e toraga zu ununu'a iri'ave'ohe. 26 Ubuma kuruga
Farisea azaga! Bio zu siuva zamaga geno vuzu'e deheno'i,
'‘ougine enoga zu dehera'uma.

27 Mose goro goe'a ihoze'ete'e azaga zu Farisea azaga,
za'e zama guhi azaga, fase vetugaga, aduga hidi'uma! Za'e
rune iduga uruga hina feninoga heuga. Rune iduga enoga
gianine manoga taugi, rehano zamaga'e rune azaga isine zu
torare nidu'a iri'ave'ohe. 28 E'e teige, vaze'a zae §iaze'etene,
duduga azaga rae zamare'ohe, rehano zamaze'e zama guhi
zu hagai sau'ani'a iri'ave'ohe.

29 Mose goro goe'a ihoze'ete'e azaga zu Farisea azaga,
za'e zama guhi azaga, fase vetugaga, aduga hidi‘umal!
Za'e vougaze'a ibite zimirote'e peroveta azaga ebu hagai
duduga azaga, zege rune iduga nega ogoru'ohe ebu ro-
horohone'ohe. 30 Ebu za raena'a, 'Eme vougafe madagano
radifone, peroveta azaga goruzihi radu zege teite mene
tiburafo.' 3! Za'a 'ouge ra'eta'a'e, za'e zae bare peroveta
azaga goruzirote'e azaga mariga rae ra'ohe. 32 Vougaze'a
peroveta azaga goruzirote'e teige, zae zuni 'ouge hagao'i!
33Za'e mohe! Zarama ubugaubuga! Ire rogao mae feuzine
feranoga'e mene idaga.

34E'ano'o ege'a peroveta azaga, huhuzaga azaga zu Mose
goro goe'a ihoze'ete'e azaga zae vage tuguzi'uma. Rehano
nu'e za'a goruzi'uma zu nu'e sataurozi'uma, ebu nu'e zae
nu'onu'o negano masizi'uma zu haba 'ahoganono'o haba
'ahoga ze hegotadu sausauzi'uma. 35 Vougaze'a duduga
azaga nidu'a goruziro. A'e ibite Adamu ubuga, duduga
vazega Abela mau runirote'e e'eano'o onao gonagano
Berekia ubuga Zakaria maro. Zakaria'e dibu'o fataga zu
Badi'a ne zagoga hune bo'agano mau runiro. 'Ougadu e'e

i 23:24 Ofene zu Kamelo'e Badi'a'a ago ano'i rae reirote'e gauga. Zege'a
manoga hidoga veize Badi'a goro goe'a mene hegote'ohe.

naega nidu'a'e za'a me'uma. 3¢ E hube hune zi'ohe, e'e
aduga nidu'a'e izidi egani'a me'uma.

Ierusalema Aduga Hidi'uma
(Luka 13:34-35)

370, Ierusalema azaga, Ierusalema azaga! Zae'a peroveta
azaga zimiro zu Badi'a'a tuguzirote'e azaga hadi hina
zimi ruziro. Kokoroku rogaegani'a isaga zamagano ubuga
gugube'ete'e teige, e mada gehaga zae nu'ozihi reiro,
rehano za'e mene uratiro. 38 E'ano'o giano'i, neze fahau
radi'uma! 39 Ebu za'e ege mene bare horohi'uma onamo
zae'a raena'a, 'Zuhi'a Boro nigano onae'ete'e vazega mae
gihino'i!"”

24

Kuru Nega Fahe Haugi'uma rae Reiro
(Mareko 13:1-2, Luka 21:5-6)

1 Tesu'a kuru neganono'o igune buau onamirotene,
ane tahi'atahi'a ani vage onaadu kuru nega iraga nunu
manomano ihoniro. 2 Rehano ani'a ziro, raena'a, “Za
gau 'adi nidu'a horone'ehehe? E'e hube hune zi'ohe,
hadi 'ahogani'a hadi 'ahoga ranao mene radi'uma madaga
onai'uma. Agire azagani'a e'e nidu'a fahe ruruni‘'uma!”

Mada Gonagano Hagai Nu Badega
(Mareko 13:3-13, Luka 21:7-19)

3Tesu'a Olive magano ehorirotene, ane tahi'atahi'a zege
da'o ani vage sifu onamadu gadiniro, raena'a, “Ga efo'i,
kuru nega mazao 'ahi gauga'e nani'a furera'uma? Mada
gonagano zu ga'a bare onai'uma madagano, nagi hagai nu
badegani'a furera'uma?”

4 Ani'a naenaeziro, raena'a, “Vaze'a zae mene tutuze
ve'ozoga veize giano'i. 3 Vaze gehagani'a ege nio aradu, 'E'e
Keriso' rae re'uma. Ebu ze'a vazevaze tutuze ve'ozi'uma.
6Za'e uti hariga zu uti goe'a nunu ra'ete'e igi'uma, rehano
ago rihano'i. 'Ahiguga'e ibite furera'uma, rehano mada
gonaga'e zogone mene ari'uma. 7 Haba'a 'ahogani'a
haba'a 'ahoga teite utiti'uma, zu gavamani 'ahogani'a
gavamani 'ahoga teite utiti'uma. Haba nunu zamagano
zaga'a hia'uma zu haba'a hagarete'e'a furera'uma. 8 E'e
nidu'a'e aduga gadahega rae re'uma, rehano aduga nu ize
furera'uma.

9 Ebu vaze'a za oboze teadu sausauzi'uma, zu zimi
ruzi'uma. Ege u'ano haba azaga nidu'ani'a he'ehe'ezi'uma.
10 E'e madagano vaze gehagani'a ege mazao fie'ete'e'a

23:39 23:39 Salamo 118:26

daugi'uma, revotiti'uma zu he'ehe'etiti'uma. 11 Guriro per-
oveta azaga gehaga zuni igunadu vaze gehaga so'ozi'uma.
12 Vaze sau'ani'a ufeta bororu'ete'e u'ano, vaze gehagani'a
zege nabudize mene zamari'uma. 13 Rehano iniu'a zamaga
obone gigane onamo gonaga meine, ani'e gabone tugutugu
hidi'uma. 4 Ebu Badi'a'a ibitozini'ete'e hari manoga'e
raha 'adi nidu'a zamagano bororanadu haba'ahaba'a azaga
nidu'a igi'uma. E'e enogano mada gonagani'a onai'uma.

Ierusalema Ruini'uma
(Mareko 13:14-23, Luka 21:20-24)

15 Ibite peroveta vazega, Daniela'a gau nidu'a ruine'ete'e
vazega sau'a 'ahoga moneo goeriro. Vaze e'e'a haba zagoga
sausaune'ete'e za'a horoni'uma madagani'a ari'uma. (Buka
Zagoga me'ode'ete'e vazega, goere huga 'adi faine edero'i.)
16 E'e madagano Iudea haba'ano radiu'ete'e azaga'e maga
ferau ito'i. 17 Iniu'a ne enona radiu'ete'e vazega'e gauga
mouga veize nega zamaga ago diugo'i. 18 Meba zamagano
hihe'ete'e vazega zuni dabua mouga veize ago bare on-
amo'i.

19E'e madagano ahi'eta rogaega zu nune hina ene guraga
gubuze'ete'e rogaega, ze'e fase vetugaga, feranoga mene
idaga u'ano, aduga hidi'uma. 20 Irugu madagano™ ga Bana
Madagano mene feranoga veize kurano'i, 21 mazaga e'e
madagano vaze nidu'a aduga boro hidi'uma. Badi'a'a
gadahegano gau nidu'a hagairote'e'ono'o onao izidi, aduga
‘ahiguga mene fureraro. Vehu'u zuni mene bare fur-
era'uma. 22 Zuhi'a Boro'a e'e madaga mene futufine, vaze
tiba zuni mene gabode radi'uma. Rehano ane'a mae
ohotirote'e azaga u'ano, e'e madaga futufi'uma.

23 Ebu vaze 'ahogani'a zina'a, 'Giano'i, Keriso'e 'ahi
e'el" ga 'Omo 'e'e!l' rae zo'idene, e'e goe'a ago mae
gihino'i. 24 Mazaga guriro kerisoga zu guriro peroveta
azagani'a fureranadu hagai nu badega boro bagaga zu
zaguzaga'uma hagaiga hagae'ena'a, vaze so'ozi'uma. Ze'a,
Badi'a'a ohotirote'e azaga zuni tutuze so'ozoga idaga reine,
'‘ougi'uma. 25 Zamare rado'il E'e madagani'a izema fu-
rarogano, ege'a zae ibite ihozeha. 26 E'ano'o vaze 'ahogani'a
zina'a, 'Giano'i, Keriso'e haba boha'ano,' ro'idene, gianihi
radu ago onamo'i, ga 'Giano'i, ani'e ne zamagano,' ro‘idene,
e'e goe'a ago mae gihino'i. 27 E, Vaze Ubugani'a bare onaine,
vaze nidu'a hune'a horohi'uma. A'e, viri'a vazahadu
mada'a ite'ete'e mone'ono'o ovoe'ete'e moneo aganadu

%

vaze nidu'a horone'ete'e heuga. 28 Nagini'a rudanate'e
haba'ano gaoza'a nu'ora'uma.

Vaze Ubugani'a Ovai'uma
(Mareko 13:24-27, Luka 21:25-28)
29 Ebu aduga madagani'a haugine, zogone 'aha'a fur-
era‘'uma:

'Mada'a uzabora'uma ebu bato'e mene agara'uma.
Buzuva'e adureono'o rururu bua'uma, ebu inaraga adureo
hagahagani'uma.'

30 Ebu hagai nu badegani'a adureo fureranadu ege, Vaze
Ubugani'a ovae'ete'e ihozi'uma. E'e horozine, raha 'ahao
haba'ahaba'a azaga nidu'a niau gouri'uma. Ebu ege, Vaze
Ubugani'a adureo goze zamagano gigi'a zu agaga manoga
madu ovai'uma ebu vazevaze'a e'e horoni'uma. 3! Ebu
hena, sura'i boro gihau hudadu ege'a ege tugure viga
tuguzi'uma. Ebu zege'a haba nidu'a, haba gonaganono'o
haba gonagano, Badi'a'a ohotirote'e azaga nu'ozi'uma.

Figi Irega Hari Idaidaga
(Mareko 13:28-31, Luka 21:29-33)

32 Figi irega mazao nagini'a fureru'ete'e gianadu edero'i.
Ezagani'a butiru itadu rougani'a udufa'oga horonetene
irugu madaga haniteha rae edere'ohe. 33 E'e teige, e'a rate'e
‘ahigugani'a fureranoga horono'idene, ege, Vaze Ubugani'a
bare ovaite'e haniteha rae edero'i. 3¢ E hube hune zi'ohe,
izidi ega'e mene haugi'uma onamo ‘'ahiguga nidu'ani'a
furera'uma. 35 Adure zu raha'e haugi'uma, rehano ege
goere'e mene haugi'uma.

Ruhibe Rado'i
(Mareko 13:32-37, Luka 12:39-44, 1:26-30)

36 Rehano nani'a 'ahigugani'a furera'uma'e emege nidu'a
agu'a. Adureo tugure viga ebu ege, Badi'a Ubuga zunif
agu'a. U ege Mama da'o edega. 37 Ege, Vaze Ubugani'a
bare onai'uma madagano'e Noa madaga teigi'uma. 38 Zobo
boro'a izema zubuzoga madagano vazevaze'a radiunute'e
radonegano ogaunu, gaginu zu hahurinu onamo Noa'a gasi
boro diugiro. 39 Rehano ze'a nagini'a furera'uma mene
ederiro, onamo zobo boro'a zubuzadu hunuhune gouriro.
Ege, Vaze Ubugani'a bare onaine, e'e madaga teigi'uma.
40 E'e madagano vaze 'aheu'e mebao gaue radiu'ete'e za-
magano, 'ahoga'e zamaha'uma, u 'ahoga'e mode iguni'uma.

24:29 24:29 Isaia 13:10, 34:4; Joel 2:10 T 24:36 Fare mirihoga nu'e, “Badi'a
Ubuga zuni” mene ra'ohe.

41 Rogae 'aheu'e uvahu mirune radi'u'ete'e zamagano,
'‘ahoga'e zamaha'uma, u 'ahoga'e mode iguni‘'uma

42 E'ano'o fairu giano'i, mazaga za agu'a no'e madagano
zae Zuhi'a Boro'a onai'uma. 43 Za'e 'adi zamaro'i.
Ne vazegani'a gonore vazega'e no'e madagano ani ne
onai'uma rae ederine, ani'e nega faine taufi'uma ebu
gonore vazega'e diugoga mene idara'uma. 44 E'ano'o zae
zuni ruhibe rado'i, mazaga ege, Vaze Ubuga'e za'a mene
edere'ete'e madagano bare onai'uma.

45 Tugure vazega 'ahoga'e huhuzaga zu zama tibano
gauine, zuhi'aga'e ani teite matu'i'uma. Ebu vaze a'e
tugure azaga gihi'aga mae ohonadu 'ahige re'uma, raena'a,
'Tugure azaga nidu'a taufo'i Ogomuze zuni mada
idunane zeno'i.' 'Ougadu ani'e haba 'ahoga onami'uma.
46 Tugure vazega'e 'ouge gauine, zuhi'agani'a bare feuradu
horoni'uma ebu ani matuadu manohuga ha'uma. 47 E hube
hune zi'ohe, ani'e zuhi'agani'a ane tohe nidu'a taufe'ete'e
vazegano ohoni'uma. 48 Rehano tugure vazega'e sau'a
reine, ane'a bare raena'a, 'Ege zuhi'a'e vehu'u faganobu'u
onai'uma,' rae zamari'uma. 4% Ebu tugurega azaga nidu'a
bouzi'uma zu gagone azaga teite ufeta ogau gage sauta'uma.
50 Ebu zuhi'aga'e, ane'a mene edere'ete'e zu mene za-
mare'ete'e madagano bare onaadu, 5! ahiriga udi tahi-
tahi'uma ebu zama guhi azagani'a radiu'ete'e haba'ano
ohoni'uma. E'ea, ani nia‘'uma zu gonone atiti'uma.”

25

Nogoba Gaubanana Hari Idaidaga

1 Tesu'a bare ziro, raena'a, “E'e madagano Badi'a'a
ibitozini'eta'a'e nogoba gaubanana teigi'uma. Ze ihureze
meiro ebu hahu ohoze iziga hidihi radu mui haba'a
onamiro. 2 Zege bo'agano fu'o'e hahizaga ebu fu'o'e
huhuzaga. 3 Hahizaga azaga'e ihureze odohiro, rehano
ihure vuga'e mene meiro. 4 U huhuzaga azaga'e ihurezeta
ihure vuga biozeo abe odohiro. 5 Ebu hahu ohoze izigani'a
mene garihe arirotene, ze ubumaze anozadu bazubazu
uhiro.

6 Ohere nemanema ze ago 'ahoga igiro, raena'a,
'Hahu ohoze izigani'a feureha! Buanadu mae zouno'i!
7'Ougirotene nogoba nidu'a evatadu ihureze ruhibiro. 8 Ebu
hahizaga azagani'a huhuzaga azaga umiziro, raena'a, 'Za
ihure vuga nugo eme rifo'i, mazaga eme ihure'e vidau'ohe.’
9 Ze naenaezina'a, 'Mene, 'ahi'e za zu emege nidu'a veize
mene idaga. Thure vuga serone'ete'e vazega vage onamadu
zae veize hoito'i.'

10 Rehano ze ihureze vuga hoitoga u'a onamirote'e
enogano, hahu ohoze izgani'a feuriro. Ebu ihureze zu
ihureze vuga ruhibirote'e azagani'a ani teite mui haba'a
diugiro ebu ibihetaga'e hararo. 11 Vesu'u hahizaga no-
gobagani'a feuradu raena'a, 'Zuhi'a Boro! Zuhi'a Boro!
Ibiheta vla\{aofo'i!' 12Rehano ani zina'a, 'E hube hune zi'ohe,
e za agu'a.

13 E'ano'o tohutohe rado'i, mazaga ege'a bare onai'uma
madaga'e za'e agu'a.

Tugure Azaga Ugidu Hari Idaidaga
(Luka 19:11-27)

14 Badi'a'a ibitozini'eta'a'e haba faga ragave'ete'e vazega
‘ahoga hariga heuga. Ani'a igunirotene, tugurega azaga
huzadu ani gau taufoga veize gauga ziniro. 15 Zege
tibatiba inaraze idunagano, 'ahoga'e moni silivaga fuse™
fu'o, 'ahoga'e fuse 'aheu ebu 'ahoga'e fuse tiba ziniro. Ebu
ani'a haba faga ragaviro.

16 Moni silivaga fusega fu'o meirote'e vazega'e zogone
onamadu e'e moniga hina gauadu moni silivaga fusega
fu'o ragate hidiro. 17 Moni silivaga fusega 'aheu meirote'e
vazega zuni 'ouge hagaadu moni silivaga fusega 'aheu
ragate hidiro. 18 Rehano moni silivaga fusega tiba meirote'e
vazega'e onamadu rahao idu hu'iro ebu zuhi'aga moni e'ea
gure tiro.

19 Mada faga garugano tugure azaga zuhi'a'a bariro.
Ebu ze ani moni hina nougenouge gauirote'e ederifine
huziro. 20 Moni silivaga fusega fu'o meirote'e vazegani'a
moni fusega fu'o bare ragate hidirota'a'e odohe aradu niro,
raena'a, 'Zuhi'a, ga'a moni silivaga fusega fu'o iniro. Ebu
ege'a moni e'e hina gauadu bare fuse fu'o ragate hideha.'
21 Zuhi'agani'a nina'a, 'Manoga taugi, ga'e tugure vazega
manoga ebu zamago nidu'a hina faine gaueha. Ga'a gau
tahiga veize zamago nidu'a faine gauate'e u'ano, ege'a gau
gehaga taufe'ete'e vazegano oho'i'uma. Aro'i, ege teite
matu'ihi!'

22 Ebu moni silivaga fusega 'aheu meirote'e vazegani'a
aradu niro, raena'a, 'Zuhi'a, ga'a moni silivaga fusega
‘aheu iniro. Ebu ege'a moni e'e hina gauadu bare fuse
'‘aheu ragate hideha.' 23 Zuhi'agani'a nina'a, 'Manoga
taugi, ga'e tugure vazega manoga ebu zamago nidu'a
hina faine gaueha. Ga'a moni tahiga hina zamago nidu'a
faine gauate'e u'ano, ege'a moni boro taufe'ete'e vazagano
oho'i'uma. Aro'i, ege teite matu'ihi!’

%
25:15 Girikio, talanta. Talanta tiba'e silivaga 34kg heuga.

24 Ebu moni siliva fusega tiba meirote'e vazegani'a aradu
niro, raena'a, 'Zuhi'a, ga'e vaze riga. E ederiro vaze'a
gorarote'e gauga ga'a hirive'ohe ebu vaze'a taufirote'e
gauga ga'a ma'ohe. 25 E'ano'o ga moni'a daugi'uma rae
rihonadu rahao gure tiro. Gae moni 'ahi bare mo'i.
26 Zuhi'agani'a naenaeniro, raena'a, 'Ga'e tugure vazega
sau'a ebu tubuga! Vaze'a gorarote'e gauga zu vaze'a tau-
firote'e gauga ege'a ma'ohe rae zamarirohe? 27 'Ougiritene
ga nougadu moni ti'ete'e negano ege moni mene tiro?
'Ougifone e bare aradu moni e'e ragate meifo.'

28 Hena zuhi'agani'a niro, raena'a, 'Moni silivaga fusega
tiba ani mazaono'o bare madu gau banana meirote'e
vazega hano'i. 29 Iniu'a nagini hidirote'e faine odohe
gauine, ani borofe hidi'uma. Rehano iniu'a nagini hidirote'e
mene faine odohe gauine, ani mazao nagini kome'a zuni
meini'uma. 30 Ebu tugure vazega sau'a 'ahi enona uzabo
zamagano mae feuno'i. De'ea ani nia'uma ebu gonoga
atiti'uma.”

Mamoe zu Gouti
31 Ebu Iesu'a raena'a, “Ege, Vaze Ubugani'a agaga
inaragageta tugure viga nidu'a teite onai'uma madagano,

e'a kini ehoro haba'ano ehoradu vaze ibitozini'uma.
32Haba azaga nidu'a ege zamao nu'ozadu vaze rovozi'uma.

A'e mamoe taufe'ete'e vazegani'a mamoe gouti'ono'o
rovoze'ete'e teigi'uma. 33 Ebu iniu vaze mamoe heuga'e ege
eda'e moneo zu iniu vaze gouti heuga'e ege kauri moneo
ohozi'uma.

34 Ebu ege, kinize'a eda'e mone azaga zi'uma raena'a,
'Zae, ege Mama'a manohuga zini'ete'e azaga, aro'i, ebu
ege'a ibitohau'ete'e zamagano rado'i. A'e Badi'a'a raha
‘ahi hagairote'e madaganono'o ruhiniro. 35 Mazaga e
vinihinutene, za'a ogomu inido, e irinehe mo'ohinutene, vu
inido ebu e i'udo vazega reinutene, zae neo huhe zouhido.
36 Dabuahe o'o'a reinutene, dabua inido, ugihinutene ege
taufido ebu gu'a negano radiunutene, giahiro.'

37 Ebu duduga azagani'a naenaeni'uma, raena'a, 'Zuhi'a
Boro, eme nani'a ga'e vini'oga horoadu ogomu ganido?
Nani'a eme ga'e irigo mo'o'oga horonadu vu ganido?
38 Nani'a eme ga'e i'udo vazega reirote'e horonadu neo
hugade zou'ido? Nani'a eme dabuago 'o'o'a reirote'e
horonadu dabua ganido? 39 Nani'a eme ga ugi'irote'e ga
gu'a negano radirote'e horonadu ga gia'i amido?’ 40 Ebu
ege, kinize'a naenaezi'uma, raena'a, 'E hube hune zi'ohe,
ege negohe ga ezehe 'ahi bo'agano gonaga vazega 'ahoga
veize 'ouge hagaidota'a'e, ege veize hagaido ra'ohe.’

41 Ebu ege, kinize'a vaetadu kauri mone azaga zi'uma,
raena'a, 'Zae, Badi'a'a magunozini'ete'e azaga, ege maza-
ono'o vagino'i, ebu Satani zu ane tugure viga veize
ruhinirote'e radiu tugutugu ire rogaga zamaga diugo'i
42 Mazaga e vinihinutene, za'a ogomu men inido, e irinehe
mo'ohinutene, vu mene inido. 43 E i'udo vazega reinutene,
neo mene huhe zouhido, dabuhe o0'0'a reinutene, dabua
mene inido, ebu ugihinutene zu gu'a negano radiunutene,

mene taufido.' _ )
44 'Ougadu ze'a naenaeni'uma, raena'a, 'Zuhi'a Boro,

nani'a eme ga'e vini'irote'e ga irigo mo'o'irote'e ga i'udo
vazega reirote'e ga dabuago 'o'o'a reirote'e ga ugi'irote'e
ga gu'ano radirote'e horo'adu mene dana'ido?' 45 Ege'a
naenaezi'uma, raena'a, 'E hube hune zi'ohe, 'ahi azaga
bo'agano gonaga vazega 'ahoga veize mene hagairota'a'e,
ege veize mene hagairote'e ra'ohe.! 46 Ebu kauri mone
azaga'e vagine gouradu aduga tugutugu hidi'uma, u
duduga azaga'e gabone tugutugu hidi'uma.”

26

Iesu Ma'uma Ibiga Vagiro

(Mareko 14:1-2, Luka 22:1-2, Ioane 11:45-53)

1Tesu'a goere e'e nidu'a rae haugirotene, ane tahi'atahi'a
ziro, raena'a, 2 “Zae edega, mada 'aheu enogano Igine
Mode'ete'e Muiga'e me'uma ebu ege, Vaze Ubuga'e satau-
rohihi radu vaze'a obohe ti'uma.”

3 E'e madagano dibu'o azaga gihi'agagihi'aga zu vaze
boroboro'a dibu'o azaga gihi'aga, niga Kaiafa, ane neo
nu'oraro. 4 Ebu Iesu sifu obone teadu manoga veize ibiga
go'ane vagiro. 5 Rehano ze raena'a, “Igine Mode'ete'e
Muiga madagano'e mene idaga. 'Ougine vaze guguvagani'a
utitofi'uma.”

Rogae 'Ahogani'a dehoro Iesu rana Beu'iro
(Mareko 14:3-9, Ioane 12:1-8)

6 Iesu'e Betania negano, ibite lefera'a meirote'e vazega,
Simona neo radiro. 7 Ani ogomu fataga zamao tave
ehore'ena'a, ogaue'ete'e zamagano, rogae 'ahogani'a de-
horo hohoga manoga naega boro'e bioga kome'a manohuga

iriva onadu mae onairo. Ebu Iesu vadinio beu'iro. 8 Iesu
tahi'atahi'a'a 'e'e horonirotene, ze maguniro, raena'a,

“Nougadu dehoro 'ahi'e hauge tauge'ohe? 9 A'e moni boro
hina seronadu zahara azaga zinifo!”

10 Jesu'a tahi'aga nagini reirote'e ederadu ziro, raena'a,
“Za nougadu rogae 'adi aduga hau'ohe? Ani'e ege veize
manoga hune hagaeha. 11 Zahara azaga'e mada nidu'a

zae bo'agano radi'uma, u e'e mada nidu'a zae teite mene
radi'uma. 12 Ani'a dehoro hohoga manoga ege ahiri rana
beu'ata'a'e, ege rune veize ruhineha. 13 E hube hune zi'ohe.
Raha nidu'a zamagano no'e haba'ano Badi'a hari manoga
haramine, ani'a hagata'a'e me'odadu ani zamari‘'uma.”

Iuda'a Iesu Revoha'uma Reiro
(Mareko 14:10-11, Luka 22:3-6)

14 E'e enogano Iesu tahi'aga 12 zamagano tahi'a 'ahoga,
niga Iuda Isakariota'e dibu'o azaga gihi'agagihi'aga vage
onamiro, 15 ebu gadiziro, raena'a, “Iesu zae 'evoreo ri'inine,
moni nugu ini'uma?” 'Ougirotene ze moni silivaga 30
me'odadu haro. 16 E'e madaganono'o ani Iesu zege evorao
ri'inoga veize ibiga vagiro.

Igine Mode'ete'e Muiga

(Mareko 14:12-26, Luka 22:7-23, Ioane 13:21-30, 1Co
11:23-25)
17 Isiti O'o'a Berediga Muiga®™ madaga ibi'a'e Igine
Mode'ete'e Muiga rae reiro. Iesu tahi'atahi'a ane vage
onaadu gadiniro, raena'a, “Ga ura'e eme Igine Mode'ete'e
Muiga ogomuga'e nouma ruhibe ti'uma?” 18 Ani'a nae-
naeziro, raena'a, “lerusalema diuge onamadu vaze 'ahoga
vago'i ebu no'i, 'Thore vazegani'a 'ahige ra'ohe: Ege mada
‘ai haniteha. E tahi'aheta ga neo Igine Mode'ete'e Muiga
ogomuga au tibura'uma.” 19 Ebu Iesu tahi'atahi'a'e Iesu'a
zirote'e hagaiga hagaadu Igine Mode'ete'e Muiga ruhibiro.

20 Gorava ugano reirotene, Iesu ani tahi'aga 12 teite
ogau tiburaro. 21 Ebu ze ogau'ete'e zamagano, Iesu'a ziro,
raena'a, “E hube hune zi'ohe, zae bo'agano vaze 'ahogani'a
ege revoni'uma.” 22 Ebu ze zamaze adudanadu garuga
garugano lesu gadiniro, raena'a, “Zuhi'a Boro, egehehe?”
23 Ane'a naenaezina'a, “Izidi ege teite idaga siuvao tare
au'ete'e vazegani'a revoni'uma. 24 Ibite Buka Zagogano
mirihirote'e goe'a idunagano, ege, Vaze Ubugani'a hube
ruda'uma. Rehano revoni'uma vazegani'e, fase vetu'aga,
aduga hidi'uma. Ani'e mene furerafone manoga reifo.”
25Ebu ani revoha'uma vazega, [uda'a nina'a, “Ihore vazega,
egehehe?” Iesu'a naenaenina'a, “O'e, vazega'e gae.”

26 Ze ogau'ete'e zamagano, Iesu'a beredi madu kuraro,
ebu vahegadu ane tahi'atahi'a ziniro. Ebu raena'a, “'Adi'e
ege ahiri. Madu ano'i.” 27 Ebu ani'a vaini vuga bioga madu
kuraro, ebu zini'ena'a ziro, raena'a, “Zae nidu'a, 'ahi gago'i.
28 Mazaga bio 'adi zamagano'e ege ru. Ege'a vaze gehaga
sau'aze rae modoga veize rudanadu ruhe'a be'uti'uma. A'e,

%
26:17 Isiti O'o'a Berediga Muiga'e mada fu'o 'aheu fare zamagano hagae'ohe.

Badi'a'a vaze teite goitorirote'e goe'a'e ege ru hina bare
idane'ohe. 29 E zi'ohe, vaini vuga 'ahi mene bare gagi'uma,
izidi'ono'o onamo ege Mama'a ibitohau'ete'e madagano zae
teite vaini vuga iziga gagi'uma.” 30 Ebu ze bada 'ahoga mae
haugadu Olive maga onamiro.

Petero'a Iesu O'oni'uma Reiro
(Mareko 14:27-31, Luka 22:31-34, Ioane 13:36-38)
31 Ebu Iesu'a ane tahi'atahi'a ziro, raena'a, “Izidi ohere
zae nidu'a ege u'ano muhihe fera'uma. Mazaga Buka
Zagoga zamagano 'ahige mirihiro, raena'a,

'Badi'a'a mamoe taufe'ete'e vazega mau runi'uma. Ebu
mamoe'e ferau gouri'uma.'

32Rehano e'a runeono'o bare igunine, Galilea haba'a ibite

onamadu e'ea zae hidi'uma.” . )
33 Petero'a Iesu niro, raena'a, “Zege nidu'a ferau

muhi'i'uma rehano, e'e mene ferau muhi'i'uma!” 34Iesu'a
naenaenina'‘a, “E hube hune ga'ohe, izidi ohere izema koko-
roku'a uganogano, ga'e gae ugidu ege o'ohi'uma.” 33Rehano
Petero'a goere giharo, raena'a, “E mene o'o'i'uma. Gae teite
rudaune zuni idaga!” Ebu ane tahi'atahi'a nidu'a zu 'ouge
reiro.

Getesemane Haba'ano Kuraro
(Mareko 14:32-42, Luka 22:39-46)

36 Ebu Iesu ane tahi'atahi'a teite Getesemane haba'a
onamiro. Onamirotene, Iesu'a ziro, raena'a, “'Adao ehore
rado'i, u e'e kuranoga veize omo onami'uma.” 37 Ebu ani'e
Petero zu Zebedeo ubuga 'aheu, Iakobo zu loane, tutuze
onamiro. Ani zamaga ariro zu adudaro. 38 Hena ani zina'a,
“E'e zamahe are rudau'ohe. 'Adao radadu ege teite evate
rado'i.”

39 Ebu ani tahiga faga onamadu rahao gugure'ena'a
kuraro, raena'a, “Ege Mama, idaga ro'idene ege mazaono'o
bio 'adi mae vagino'i. Rehano mene ege ura, gae ura da'o
hagao'i.”

40 Ebu Iesu ane tahi'a ugidu vage bare onairotene, ze
bazuna haniziro. Ani Petero niro, raena'a, “Za mada
tahiga zuni ege teite mene evate radiuhehe? 4! Za'a hagai
ve'oga 'ahoga mene hagaifine, evate radiu'ena'a, kurano'i.
Zamaze'e hube hune kuranoga urate'ohe, rehano ahirize'e
inaraga o'o'a.”

42 Ebu Iesu'a bare onamadu gae 'aheuga kuraro, raena'a,
“Ege Mama, e bio 'ahi hube hune gagi'uma reine, gae

26:31 26:31 Zec 13:7

ura hagao'i.” 43 Ani bare onairotene, ze bazuna haniziro,
mazaga ubumaze'a anoziro.

44 Ani ze muhizadu bare onamiro. Ebu gae ugiduga
kurau'ena'a, ibite kurarote'e goe'a bare reiro. 45 Ebu Iesu'a
ane tahi'atahi'a vage bare onaadu ziro, raena'a, “Za ize
baze'ehehe zu ahirize ohone'ehehe? Madaga 'ai maha.
Ege, Vaze Ubuga'e, hagai sau'a azaga 'evorao ri'ihi'uma.
46 Jgunadu onamihi. Giano'i! E revoni'ete'e vazega 'ai
feureha.”

Iesu Obone Tiro
(Mareko 14:43-50, Luka 22:47-53, Ioane 18:3-12)

47 Jesu ani ize goere'ete'e zamagano, ane tahi'a 12
bo'agano ‘'ahoga, Iuda'a vaze guguvaga teite feuriro.
Vaze guguvaga e'e dibu'o azaga gihi'agagihi'aga zu vaze
boroboro'a tuguzadu benisi zu somori boro mae ariro.
48 Ebu Iesu revohaue'ete'e vazegani'a, ane'a hagai'uma
gauga ibite ihoziro, raena'a, “Ege'a hidadu fura'ini'uma
vazegani'e Iesu. Ani obone to'i” 49 Ebu ani'a zo-
gone Jesu vage onamadu niro, raena'a, “Ihore vazega!
Manogahehe?” Ebu fura'iniro. 50 Iesu'a naenaeniro,
raena'a, “Vazehe, ga'a ahao nagini hagai'uma gauga
hagao'i.”

Ebu Iuda teite onairote'e azagani'a onamadu Iesu obone
tiro. 51 Rehano Iesu gati vazega 'ahogani'a benisiga ahase
bunadu dibu'o azaga gihi'aga tugure vazega udiro, ebu
tegaga vari'e butiro. 52 'Ougadu Iesu'a niro, raena'a,
“Benisigo bare igu'ano to'i! Benisi hina vaze matihi raete'e
azaga'e zege zuni benisi u'ano ruda'uma. 33 Ege'a Mamahe
uminine, ane'a tugure viga gehaga bagaga garihe tuguzadu
emege biri'uma. A'e ga agu'ahehe? 54 Rehano Buka
Zagogano ege mazao 'ahigugani'a furera'uma reirote'e
goe'a'e izidi hudanoga veize, ege'a mene 'ouge umini'uma.”

55 Ebu Iesu'a vaze guguvaga ziro, raena'a, “Za'e gonore
vazega obone ti'ete'e teige, benisi ebu somori boro madu
ege obohe touga veize arahehe? Mada nidu'a e'e kuru nega
haba'ano ihore radiunu. E'e madagano za'e mene obohe
tiro. 56 Rehano peroveta azagani'a mirihirote'e §oe'ani'a
hudafine, 'ahigugani'a fureraneha.” Ebu ane tahi'atahi'a
nidu'a'e muhine feraro.

Kotao Edaro
(Mareko 14:53-65, Luka 22:54-55, 22:63-71, Ioane 18:13-
14, 18:19-24)

57 Ebu Iesu obonetirote'e azagani'a dibu'o azaga gihi'aga,
niga Kaiafasi ne tutune onamiro. @ Mose goro goe'a
ihoze'ete'e azaga zu vaze boroboro'e irina de'ea nu'oraro.

58 E'e madagano, Petero'e faganono'o Iesu hegotadu dibu'o
azaga gihi'aga ne haba'ano feuriro. Ne diugadu kuru nega
taufe'ete'e azaga teite ehore'ena'a, nagini'a furera'uma
veize giane radiro.

59 Dibu'o azaga gihi'agagihi'aga zu nuo'nu'o boro
auge'ete'e azaga'e Iesu manoga veize guriro goe'agoe'a
vaze mazao vagiro. 60 Vaze gehagani'a guriro goe'a ani
mazao reiro, rehano gau ve'oga 'ahoga mene horoniro.
Gonagano vaze 'aheu'a igune edaro. 61 Ebu raena'a “Vaze
‘ada‘a 'ahige reiro. 'E'a Badi'a kuru nega ruinadu mada
ugidu zamagano bare ogoraune idaga.'” 62'Ouge reirotene
dibu'o azaga gihi'agani'a igune edanadu Iesu niro, raena'a,
“Ga ze goere mene naenaeni'umahe? Ze'a ga'e ve'oga rae
goere'ohe. Ga ze mazao goere nu re'umahe?” 63 Rehano
Iesu'e sifu radiro. Ebu dibu'o azaga gihi'agani'a niro,
raena'a, “Radiu'ete'e Badi'a'aga nigano gadimu'ohe. Badi'a
zamao huga ro'i. Ga'e Keriso, Badi'a Ubuga ga mene? Efo'i.”
64Jesu'a naenaeniro, raena'a, “O'e, ga'a e'e Keriso rae eheha.
Rehano e zi'ohe, zama moneo ege, Vaze Ubuga'e Gigi'a Boro
Badi'aga eda'e moneo ehoradu ibitozenoga zu adure gozega
zamagano ovaoga horoni'uma.”

65 'Ouge reirotene, dibu'o azaga gihi'agani'a dabuaga
zegadu ziro, raena'a, “Vaze 'adi'e Badi'a rae sausaune'ohe!
Eme ani'e ve'oga rae ra'ete'e vazega mene bare vagi'uma.
Izidi ani'a Badi'a rae sausaunata'e zae nidu'a egeha! 66Za
ani mazao nagini hagai'uma rae zamare'ohe?” Ze'a nae-
naeniro, raena'a, “Ani'e ve'oga. Runeo tuguni'uma.” 67 Ebu
ze'a iraga 'ue so'abide vaniro zu evoreze hina bouniro.
Vaze nu'a ubumaga dabua hina u'adu fa'one arahiro, 68 ebu
raena'a, “Hei, Keriso! Iniu'a fa'o'eha efo'i.”

Petero'a Iesu O'oniro
27)(Mareko 14:66-72, Luka 22:56-62, Ioane 18:15-18, 18:25-

69 Petero'a dibu'o azaga gihi'aga ne haba'ano ehore
radirotene, tugure rogaega 'ahogani'a ane u'a onaadu
niro, raena'a, “Gae zu Galilea vazega Iesu teite radi-
udo.” 70 Rehano Petero'a zege nidu'a zamao 'o'oniro,
raena'a, “E ga nagini ra'eta'a'e e agu'a!” 7! Ebu ani'a
haba gabiriga ibihetaga u'a onamirotene, tugure rogaega
‘ahogani'a horonadu vaze ziro, raena'a, “'Adi'e Nazareta
vazega lesu teite radiudo.” 72 Ebu ani bare riga 'o'oniro,
raena'a, “E'e hube hune vaze a'e agu'a!” 73 Mene mada
faga enogano, e'ea edarote'e azagani'a Petero vage onaadu
niro, raena'a, “Hube ga zuni ane tahi'a 'ahoga, mazaga gae
ago iraga'e Galiliea haba'a ago iraga.” 74 Ebu ani'a gihau

te'ote'au goeriro, raena'a, “E guririne aduga hidi'uma! E
vaze a'e agu'a!l” Ani 'ouge reirotene, kokoroku'a ugaro.
75 Ebu Petero'a Iesu ibite nirote'e §oe'a zamariro. Iesu'a
raena'a, “Kokoroku'a 'izema uganogano, ga'a ege gae ugidu
‘o'ohi'uma.” Ebu ani haba gabiriga mode buanadu niau
rudaro.

27

Iesu'e Pilato Vage Tutune Onamiro
(Mareko 15:1, Luka 23:1-2, Ioane 18:28-32)

1 Oherebau uzeuze dibu'o azaga gihi'agagihi'aga zu vaze
boroboro'a nu'oranadu Iesu manoga veize goaniro. 2 Ebu
ze ani autadu Roma vazega gavana, Pilato vage tutune
onamiro.

Iuda'a Ane Bare Bodaniro
(Apostolo 1:18-19)

3Jesurevoharote'e vazega, Iuda'a Iesu ruda'uma reirote'e
goe'a igirotene, ani hagairote'e u'ano zamagani'a adudaro.
E'ano'o siliva moniga 30 madu dibu'o azaga gihi'agaghi'aga
zu vaze boroboro bare ziniro. 4 Ebu raena'a, “E sau'a 0'o'a
vazega revohaneha 'ahine, sau'a hagaeha.” Rehano zege'a
raena'a, “A'e ga'a bare hagaeha, mene emege. Gae edegano
hagao'i.” 3'Ougirotene, Iuda'a kuru nega zamagano moniga
feuniro ebu onamadu ane bare bodane runiro.

6 Dibu'o azaga gihi'agagihi'agani'a moniga madu raena'a,
“'Adi'e vaze manoga moniga 'ahine, kuru nega moniga teite
tibune touga'e mene idaga.” 7 Ze go'anirote'e enogano, e'e
moniga hina gogore hagae'ete'e vazega haba 'ahoga hoitiro,
ebu raena'a, “"Ahao avo'a azaga guri'uma.” 8 E'ano'o haba
e'e, 'Ru Haba'a' rae hunadu izidi zuni de'uge rae hune'ohe.
9 A'e peroveta vazega, leremia'a ibite reirote'e goe'ani'a
hudaro, raena'a,

“Zege'a siliva moniga 30 meiro.
A'e Isaraela azagani'a vaze e'e naega reiro.
10 Ebu Zuhi'a Boro'a ihirote'e teige, ze'a moniga e'e hina
gogore hagae'ete'e vazega haba hoitiro.”

Iesu Pilato Zamao Kotaniro
19 g%areko 15:2-15, Luka 23:3-5, 23:13-25, Ioane 18:33—

11 Ebu Iesu'e Roma vazega gavana, Pilato zamao edau
radiro. Pilato'a Iesu gadiniro, raena'a, “Ga'e Iuda azaga
kinihehe?” Iesu'a naenaenina'a, “O'e, ga hube ra'ohe.”
12Rehano dibu'o azaga gihi'agagihi'aga zu vaze boroboro'a

27:10 27:10 Zec 11:12-13, Ere 32:6-9

ani mazao ve'oga rae riga goerirotene ani mene nae-
naeziro. 13 Pilato'a hena gadiniro, raena'a, “Ze'a ga'e
ve'oga ra'ete'e goe'a gehaga hina ga agirogane'ete'e mene
igi'ehehe?” 14Rehano Iesu'a zege goere riga 'ahoga zu mene
naenaeziro. E'ano'o Pilato'a zaguzagaro.

15 Igine Mode'ete'e Muiga madagano'e Roma azaga ga-
vana'a Iuda azagani'a umide'ete'e idunagano gu'a nega
vazega 'ahoga tugune bunido. 16 E'e madagano gu'a
negano vaze 'ahoga, niga Barabasi'a radiunu. Ani'e niga
boro. 17 Vaze guguvagani'a nu'orarotene, Pilato'a gadiziro,
raena'a, “Za ura'e iniu tugune buni'uma, Baraba ga Keriso
rae'ete'e vazega, lesu?” 18 Mazaga Pilato'e, ze'a Iesu
ahi'ahinirote'e u'ano, ane evorao lesu ri'inirote'e edega.

19 Ebu Pilato'a kota haba'ano ehorinute'e zamagano,
inugani'a ani veize goere tuguriro, raena'a, “Vaze e'e mazao
gau 'ahoga ago hagao'i. Ani'e sau'aga o'o'a. E'e ohogore
ohere ani igunanadu zamahe'a adudaneha.”

20 Rehano Barabasi'e tugune bunadu Iesu'e manoga veize,
dibu'o azaga gihi'agagihi'aga zu vaze boroboro'a vaze
guguvaga tugutuguziro. 21 Pilato'a bare gadiziro, raena'a,
“Vaze 'aheu zamagano, za ura'e e'a iniu tugune buni‘uma?”
Ze nina'a, “Barabasi!” 22 Ebu Pilato'a gadizena'a, “Hena
Keriso rae'ete'e vazega, lesu'e nougi'uma?” Zege nidu'a
raena'a, “Sataurono'i!” 23 Pilato'a gadizena'a, “Nouga'ahi?
Ani nagini sau'a hagaeha?” Rehano zege'a bare bare
houna'e huau'ena'a, “Sataurono'i!”

24Pjlato'e zege'a ani goere mene igi'uma rae ederiro. Ebu
vaze guguvagani'a ufeta magune haraete'e horonirotene,
vaze guguvaga ubumao vu tahiga madu 'evo'a vuzu'iro.
Ebu zina'a, “E 'evorehe vuzu'eha, e'ano'o vaze aha'a
rudaune ege sau'a'e 0'o'a re'uma. Zae da'o e'e naega mo'i.”
25 'Ougadu vaze nidu'a naenaenina'a, “Ani rudaune, e'e
naega'e emege zu marigafe'a me'uma!” 26 Ebu ani zege
veize Barabasi gu'anono'o mae buniro. Rehano Iesu'e uti
azaga tuguzadu masine sausauniro ebu ani satauronoga
veize zege 'evora ri'iniro.

Uti Azagani'a Iesu Girihoharo

(Mareko 15:16-20, Ioane 19:2-3)

27 Gavana uti azaga nu'a Iesu'e gavana ne zamaga tutune
onamiro ebu uti azaga nidu'a huze nu'oziro. 28 Ebu
ze dabuaga fuhi'ohanadu dabua kanaga duhuga hune
vidanoharo. 29 Ebu hena ire ezaga meigameiga gurunadu
vadinigano redoharo zu Gubu somoriga eda'e evo'ano
obonoharo. Ebu obena hina ani mazao gugure'ena'a
girihoraro, raena'a, “Nigunihi, Tuda azaga kini!” 30 Ebu

so'abidevaniro zu somori e'e bare madu vadigano mau
radiro. 31 Girihohau haugirotene, vidanoharote'e dabuaga
fui'adu ane dabua bare vidoharo. Ebu satauronoga radu
tutune onamiro.

Iesu Satauroniro

(Mareko 15:21-32, Luka 23:26-43, Ioane 19:17-27)

32 Uti azagani'a Iesu tutune onamirote'e zamagano,
Kurene vazega 'ahoga, niga Simona, ani'e ane habaono'o
onae'enogano hidiro. Ze'a ani obone teadu Iesu satauro
mae heratoharo. 33 Ebu ze Gorogota rae hune'ete'e haba'a
onamiro. Gorogota huga'e 'Vadini Isiga'. 34 E'e haba'ano
feurirotene, ze vaini vuga gau 'ahoga gigi'a bagaga teite
mirunadu gagoharo. Rehano tuhune nuradu ani gagoga

mene uratiro. ) _ o B
35 Ze lesu satauronirote'e garugano, kagusi arahoga

arahadu zege bo'agano dabuaga gahugotitiro. 36 Ebu e'ea
ze ehoradu Iesu taufe radiro 37 Iesu satauro hitagano, ani'a
nagi hagai sau'a hagairote'e ihozifine, 'Adi'e Iesu, Iuda
Azaga Kini' rae mirihiro. 38 Ebu gonore azaga 'aheu zuni
ani teite idaga satauroziro. 'Ahoga'e ane eda'e moneo zu
'ahoga'e ane kauri moneo ikokoziro.

39 Ebu uhigano vitau onamirote'e azagani'a, vadinize
mirune'ena'a, Iesu rae sausauniro, raena'a, 40 “Ga'e kuru
nega fahadu mada ugidu zamagano bare ohoni'uma reiro.
Ga Badi'a Ubuga ro'idene satauro'ono'o buanadu gae bare
gabo'o'i!” 41 Ebu dibu'o azaga gihi'agagihi'aga, Mose goro
goe'aihoze'ete'e azaga zu vaze boroboro'a zuni girihoharo.
427e raena'a, “Ani'a vaze gabozinu, rehano ane'a ane bare
mene gabone'ohe! Ani'e Iuda azaga kini ra'ohe. E'ano'o
izidi hune sataurono'o bua ovaine eme ani mazao fi'umal!
43 Ani'e Badi'a mazao fie'ohe. E'ano'o Badi'a'e uratine,
izidi ani gabonifo, mazaga ani raena'a, 'E Badi'a Ubuga,'
rae reiro.” 44 Ebu gonore azaga 'aheu ani teite idaga
sataurozirote'e'a zuni ani girihoharo.

Iesu Rune
(Mareko 15:33-41, Luka 23:44-49, Ioane 19:28-30)

45 Madai kirikiri meirotene, haba nidu'a uzabo'a 'uiro
onamo gorava mone mada ugidu. 46 Gorava madaga
ugidu meirotene, Iesu'a gihau huaro, raena, “Elj, Eli*, lama
sabatani?” Goere e'e hugani'e, 'Ege Badi'a, ege Badi'a, ga
nougadu giahe modeha?' 47 De'ea edau radirote'e azaga
nu'a goere e'e egadu ze raena'a, “Ani peroveta vazega
Elia hune'ohe.” 48 Ebu ze bo'agano 'ahogani'a duradu vu
romane zoune'ete'e gauga meiro. Ebu vaini vuga gigi'a

* 27:46 'Ahoga'e, Eloi 27:46 27:46 Salamo 22:1

iri'avonadu Iesu'a gagoga veize Gubu somoriga rana teadu
ite haro. 49 Rehano vaze nu'a raena'a, “Ago, gezo! Elia'a
ovaadu gaboni'uma ga mene gianihi.”

50 Ebu lesu'a bare gihau huanadu iriga ri'iro. 51 E'e
madagano kuru negano zagoga hune haba'a ue'ete'e
dabuagani'a hitaganono'o 'u'uga zigau 'a'adaro. Ebu raha'a
hagariro zu vatava'a 'a‘adu bohatu gouriro. 52 Ebu rune
iduga 'a‘'adaro zu Badi'a moneo azaga gehaga ahirize'a
gabode igune gouriro. 33 Ebu ze rune iduga haba'anono'o
iguniro. Iesu'a gabode igunirote'e enogano, ze Ierusalema
onamadu de'ea vaze §ehaga mazao fureraro.

54 Roma uti azaga gihi'aga zu ane uti azaga Iesu
taufe radirota'a'e raha'a hagarirote'e zu nagini'a de'ea
furerarote'e horonirotene, ze rihau rudaro, ebu raena'a,
“Hube hune vaze adi'e Badi'a Ubuga!” 55 De'ea rogae
gehaga zuni faganono'o ehamu radiro. Ze'e Iesu dananoga
veize Galilea haba'anono'o ani hegotiro. 56 Zege bo'agano
Magadala rogaega Maria ebu Iakobo zu Iosefa vize Maria
ebu Zebedeo ubuga, Iakobo zu Ioane, zege vize'a radiro.

Iesu Guriro
(Mareko 15:42-47, Luka 23:50-56, Ioane 19:38-42)

57 Gorava mone mada'a zuburirotene, ma'ora vazega
niga Iosefa'a ariro. Ani'e Arimatea haba'a vazega zu Iesu
tahi'a 'ahoga. 58 Ani Iesu ahiri guroga veize Filato umini
onamiro. Uminirotene, Filato'a uti azaga zeadu Iesu ahiri

ani evora ri'iniro. 39 Ebu Josefa'a Iesu ahiri maadu dabua
iziga uruga hina umiro, 60 ebu Iosefa ane rune iduga iziga,

vatava hu'irote'e zamagano Iesu ahiri tiro. Ebu hadi boro
hina ibihetaga kiune 'uadu mode onamiro. 61 U Magadala
rogaega Maria zu Maria 'ahoga'e idu monegano ehoradu
murire radiro.

Uti Azaga Idu Haba'a Taufiro

62 Trarirotene, a'e Bana Madaga. Dibu'o azaga
gihi'agagihi'aga zu Farisea azagani'a Filato vage onamiro.
63 Ebu Filato niro, raena'a, “Vaze boro, guriro vazega a'a'e
ani ize gaboga zamagano reirote'e goe'a eme'a zamare
radiu'ohe. Ani raena'a, 'E mada ugidugano runeono'o bare
gabode iguni'uma.' 64 E'ano'o mada ugidu zamagano uti
azagani'a ani idu faine taufoga veize eme umi'e'ohe. Mene
‘ougine, ane tahi'atahi'a'a aradu ani ahiri gonota'uma, ebu
vazevaze zina'a, 'Ani runeono'o bare iguneha,' rae re'uma.
'Ougine ze'a vaze ufeta so'ozi'uma. A'e ibite so'ozirota'a'e
vitini'uma.” 65 Ebu Filato'a naenaeziro, raena'a, “Uti azaga
nu madu idu faine taufe rado'i.” 66 'Ougirotene ze uti azaga
teite onamadu idu ibiheta hadiga faifaine hararo ebu vaze'a

mene vava'ifine gudune 'ahoga tiro. Ebu uti azagani'a idu
taufe radiro.

28

Runeono'o Bare Iguniro
(Mareko 16:1-8, Luka 24:1-12, Ioane 20:1-10)

1 Bana Madaga garugano, fura oherebau uzeuze, Maga-
dala rogaega Maria zu Maria 'ahogani'a idu gianoga radu
onamiro. 2 E'e madagano tabara haba'a borofe hagariro.
Ebu Zuhi'a Boro tugure vigani'a adure'ono’'o ovaadu idu
hadiga kiune vaginiro ebu e'e rana ehoriro. 3 Ani iraga'e
vazavazahe'ete'e teige ebu dabuaga'e goze teige uraro. 4Idu
taufe'ete'e azaga'e ani rihanadu rereraro ebu rune azaga
teigiro.

5 Ebu tugure vigani'a rogae 'aheu ziro, raena'a, “Ago
rihano'i. Ege edega za'e satauronirote'e vazega, lesu
vage'ohe. 6 Ani'e ahao o'o'a, mazaga ani reirote'e teige,
runeono'o iguneha. Aro'i ebu ani'a bazate'e haba'a giano'i.
7 Ebu za garihe onamadu ane tahi'atahi'a zo'i, raena'a,
‘Ani'e runeono'o iguneha. Ebu ibite Galilea haba'a ona-
madu e'ea za'a ani horoni'uma.' Ege'a zeate'e faine ego'i.”

8 E'ano'o rogaerogae'a rihozeta zu matu'uzeta idu
haba'anono'o garihe igunadu Iesu tahi'atahi'a zouga veize
zege vage dure onamiro. 9 E'e madagano Iesu'a tabara ze
hidiro, ebu raena'a, “Za manogahehe?” 'Ouge reirotene ze
ani uhiga ariro ebu odaga obonadu matu'oharo. 19 Ebu
Iesu'a zina'a, “Ago rihano'i. Onamadu ege nego duguru
zina'a, 'Galilea haba'a onamo'i,’ rae zo'i. E'ea zege'a ege
hidi'‘uma.”

Idu Taufirote'e Azaga Hariga

11 Rogaerogae'a onamirote'e zamagano, idu taufirote'e
azagani'a ne onamiro ebu nagini'a furerarote'e hariga
dibuo azaga gihi'agagihi'aga ihoziro. 12 Dibu'o azaga
gihi'agagihi'agani'a vaze boroboro teite nu'oranadu
goaniro ebu idu taufirote'e uti azaga moni boro ziniro.
13 Ebu zina'a, “Za'e 'ahige rae roi, 'Ane tahi'atahi'a ohere
aradu eme bazu'enona ani ahiri gonotu feraneha.' 14 'Ahi
harigani'a Roma gavana vazega mazao feurine, eme zae
u'ano ani mazao goeri'uma ebu za'a bazirote'e moneo
aduga mene hidi'uma.” 15 E'ano'o idu taufirote'e uti
azagani'a moni madu zege'a zirote'e idunagano goeriro.
Ebu e'e hariga'e Iuda azaga zamagano bororaro zu izidi
madagano zuni vaze'a ‘ouge ra'ohe.

Iesu'a Tahi'aga Goereziro
(Mareko 16:14-18, Luka 24:36-49, Ioane 20:19-23, Apos-
tolo 1:6-8)

16 Ebu Iesu tahi'a 11 Galilea haba'a onamadu ani'a
reirote'e magano feuriro. 17 Feurirotene, ze ani horonadu

ani mazao kuraro. Rehano nu zamaze'a tugahiro.

18 Ebu Iesu'a ze vage aradu ziro, raena'a, “Gigi'aga adureo
ebu rahao nidua'e ege eneha. 19 E'ano'o za'e onamadu
haba'ahaba'a azaga nidu'a ege tahi'atahi'a rouga veize
zamazo'i. Moga, Ubuga zu Vine Zagoga nigano bapatizozo'i,
20 ebu ege'a goerezirote'e goe'a nidu'a zege'a hegotoga
veize ihozo'i. Ebu 'ahi zamaro'i: E igaiga zae teite radiu'ohe
onamo mada gonaga re'uma.”

Iesu Keriso Hari Manoga Mareko'a
Mirihiro

Ioane bapatizo'a haramiro
(Mataio 3:1-12, Luka 3:1-18, Ioane 1:19-28)

1 Badi'a Ubuga, Iesu Keriso hari manoga*ni'e 'ahige
fureraro. 2 Peroveta vazega* niga Isaia*'a, buka zagoga*
zamagano tina'a, 'ahige reiro.

'Giano'i! Badi'a'a gae zamao hari odohe dure'ete'e
vazega ‘'ahoga ibite tuguni'uma, gae veize ibi
fainifine. 3Haba boha'anono'o, rae huau'ohe. “Zuhi'a
Boro* ibi faine hagae to'i! Ane ibi mae duduno'i!”'

4 Ebu hari odohe dure'ete'e vazega, niga Ioane Babatiso'a
haba boha'a onairo. Ani harame'ena'a, 'ahige reiro.
'Sau'anono'o gihuradu bapatizo mo'i! Zae sau'a Badi'a'a
mae vaginifine.! 5 Iudea* haba'a azaga nidu'a zuni
Ierusalema ne azaga nidu'a, Ioane vage onamiro, hariga
egoga veize. Ebu ane ane sau'a rae furenadu, Ioridana
vugano bapatizo meiro.

6 Joane, ani dabua'e kamelo iguga, kibaiga'e boromakau
ogaga, ogomuga'e fihore ebu 'avore godaga. 7 Ani
harame'ena'a, 'ahige reiro. 'Vaze 'ahoga, ege garunio
onai'uma vazega, ani gigi'a'e gihi'a, u e gigi'a'e zuhu'a. Ane
teite mene idaga. E ani oda babagano guguraduni, ani oda
gauga miniga fuhi'ohanoga zuni mene idaga. 8 E'e vu hina
bapatizozeha. U ani'e Vine Zagoga* hina bapatizozi'uma.'

Ioane'a Iesu bapatizoniro

(Mataio 3:13-17, Luka 3:21-22)

9 E'e madagano, Galilea haba'ano ne niga Nazareta,
e'ano'o lesu'a onairo. Ebuni Ioridana vugano, Ioane'a
Iesu bapatizoniro. 10 Jesu'a vuono'o gaba tire'enogano,
adure'a 'a‘'adu'ete'e zogone horoniro. Ebu Vine Zagoga
tubugo niniga teige horoniro. Ani Iesu vage ovairo. 11 Ebu
adureono'o ago 'ahoga igiro. 'Ahige reiro, 'Ga'e ege ubude,
ege zamarone. E ga mazao matu'u boro.’

Satani'a Iesu so'oniro
(Mataio 4:1-11, Luka 4:1-13)

12 Ebuni Vine Zagogani'a Iesu, haba boha'a tugune
onamiro. 13 Mada gae gazaga gaubanana (40) de'ea radiro.
Satani*'a so'onido. Agire gauga zuni de'ea radiro. Rehano
tugure viga* nu'a ovaadu dananiro.

Iesu'a Galilea haba'ano ane gau mazaga fureniro.
(Mataio 4:12-17, Luka 4:14-15, Ioane 4:43-45)

14 Joane gu'ano ohonirote'e garugano,” Iesu ani Galilea
onamiro. Ebu Badi'a hari manoga harame ragaviro.
15'Badi'a'a reirote'e madaga 'ai feureha. Badi'a'a gigi'a iziga
hina ibito zini'ete'e* madaga 'ai haniteha. Hagai sau'a sau'a
modo'i ebu Badi'a hari manoga mae gihino'i!'

Iesu'a vaze gazaga huziro, ane garuna hegotoga veize
(Mataio 4:18-22)

16 Galilea du'uraga boro* genagano, Iesu'a
oname'enogano, vaze aheu'a re'eva feunirote'e horoziro,
Simona ebu negoga Aniderea teite. Zege gau'e gozone
mau'ete'e. 17 Ebu Iesu'a ziro, raena'a, “Ege garuna hegoto'i!
Vaze re'evazi'ete'e vazega rouga veize ihozi'uma.” 18 Ze ai
zogone re'eva modadu ane hegote onamiro.

19 Tahiga faga onamiro. E'e zamagano, vaze aheu
negogeita horoziro, Iakobo ebu Ioane, Zebedeo ubuga. Ze'e
zege gasiranao re'eva faine radiro. 20 Horozirotene, huziro.
Ebu zege moze Zebedeo'e gasi rana mode onairo. Ane'a
meirote'e azaga teite muhize onairo. Ebu Iesu garunio
hegote onamiro.

Iesu'a, vine sau'ani'a ragano reirote'e vazega fainiro
(Luka 4:31-37)

21 Tesu ebu ane garunio hegotirote'e azaga, ne niga
Kaperanaumao feuriro. Bana Madaga* madagano ani Iuda
kuru nega diugiro, ebu ihoziro. 22 Vaze vaze'a ani ihozoga
igirotene, zamaze zaguzagaro. Mazaga Mose goro goe'a*
ihoze'ete'e azaga* teige mene haramiro, rehano Badi'a
goere gigi'a hina ihoziro.

23 E'e zamagano, vine sau'a*'a ragano reirote'e vazega
'‘ahogani'a, Iuda kuru nega diugiro, ebu 'ahige houna'e
goeriro. 24 'lesu, Nazareta ne vazega! Eme vage nagini
u'ano onaeha? Ga emege ugufoga radu, onaa ga? E edega
ga iniu. Ga'e Badi'a gigi'a vazega!' 25 Iesu'a vine sau'a
ta'iroharo. 'Ago goero'il Vaze 'adi mazaono'o buano'il'
26 Ebu vine sau'ani'a, buanoga rae, ketokete'ena'a, gihau
ganiganaro. Ebu vine sau'a ai buaro.

27Vaze nidu'a horonadu, zamaze nidu'a zaguzagaro. Ze'e
zege'a bare gadititiro. "Adi nagini? Nagini iziga ihofe'ohe?
Vaze 'adi'e gigi'eta. Vine sau'a zuni zi'etene, egadu,
egohu'ohe.' 28 E'ebano'o, Iesu hariga, Galilea haba'ano
garihe bororaro. Ebu haba nidu'a igi haugiro.

* . - . A o
1:14 A'e zuhi'a Heroda'a mogaga bare meirote'e u'ano, Ioane'a 'Ga hagai
sau'a hagaeha' reiro. E'e u'ano zuhi'a Heroda'a magunadu, gu'ano ohoniro.

Iesu'a Petero emoga rogaega fainiro
(Mataio 8:14-17, Luka 4:38-41)

29 E'ebu'y, Iesu ani Iuda kuru neganono'o buau onamiro.
Simona ebu Aniderea duguru ne diugiro. Iakobo ebu
Ioane zu zege teite diugiro. 30 Simona emoga rogaega'e
uginiro 'ahine, baze radiro. Ahi'a'e gigi'a bagaga. Iesu'a
feurirotene, ihoniro. 3! Iesu'a ane vage onamadu evo'ano
meiro, ebu mae ohonirotene, ahi'a gigi'ani ai daugiro. Ebu
ani'a igunadu Iesu veize ogomu gorohe haro.

Iesu'a vaze gehaga faiziro

32 Gorava moneo, mada'a ovoe'ete'e zamagano, ugi azaga
ebu vine sau'ani'a ranao reirote'e azaga, ane vage tutuze
onairo. 33 Ebu ne azaga nidu'a'e'e ane ibihetao muririro.
34Ugi nunu azaga gehaga ani'a faiziro. Ebu vine sau'a sau'a
gehaga hegoze buziro. Ani'a, vine sau'a sau'a'a goeroga
'uiro, mazaga zege edega ani iniu.

Galilea haba'ano Iesu'a haramiro
(Mataio 4:23-25, Luka 4:42-44)

35 Irara moneo, mada ize mene agaranogano, lesu'a
igunadu, haba boha'a 'ahoga onamiro, ebu e'a ku-
raro. 36 Ebu Simona nabugeta Iesu vage vage onamiro.
37 Horonirotene, 'ahige rae niro. 'Vaze nidu'a ga vage'ohe.’
38 Ebu ani'a zina'a, 'Eme ne uhiga uhiga onamihi, e'ea zuni
haramoga. Mazaga e'e de'e u'ano onairo." 39 Ebu ani,
Galilea haba'ano nega nega nidu'a onamadu, Iuda kuru
nega zamagano haramiro, ebu vine sau'a sau'a hegoze
buziro.

Lefera Vazega Fainiro
(Mataio 8:1-4, Luka 5:12-16)

40 Lefera vazega 'ahogani'a ani vage onairo, ebu ane
zamao obena hina tugadu niro, raena'a, “Zuhi‘a Boro, ga
urato'idene faiho'i!” 41 Iesu'a vetuganiro, e'ano'o 'evo'a
einadu vaze e'e oboniro, ebu raena'a, “E urate'ohe. Gae
manoro'i!”” 'Ougadu lefara e'e'a zogone daugiro.f ebu

niro. 'E_urate'ohe. Ga ai manoro'i’ 42 Ebu ani
lefera'a tabara daugiro, ebu ani 'ai manoriro. 43 Ebu

zogone tugune'enaqa, goere riga hina niro, 44 naena'a,
“Nagini'a gae mazao fureranata'a'e vaze 'ahoga ago no'i!
Rehano dibu'o vazega vage onamadu ahirigo ihono'if!
Ebu leferaono'o manoreha rouga veize, Mose'a reirote'e
dibu'oga Badi'a hano'il 'Ougine vaze'a ga 'ai manore
huneha rae ederi'uma.”

T 1:41 Zege goro'e, lefera vazega'e toraga radu, mene oboneete. I 1:44 A'e,
ani'a ahiri udahadu manoreha reifine

45 Rehano vaze e'e'a onamadu, hari e'e, vaze vaze mazao
rae gehaniro. E'e u'ano, Iesu'e ne hunio diugoga mene
idararo. E'ano'o haba boha'ano radiro. Ebu vaze vaze'a,
haba 'ahoga 'ahoganono'o, ane vage onaido.

2

Iesu'a ahi'a mene hagane'ete'e vazega fainiro
(Mataio 9:1-8, Luka 5:17-26)

1 Mada nu garugano, Iesu ani Kaperanauma nega bare
onamiro. Ebu ani'a ane bazuni negano diugirote'e hariga,
ne azagani'a igiro. 2 E'ano'o vaze gehagani'a Iesu'a
radirote'e nega onairo. E'ano'o ehoro haba'a nidu'a vaze'a

iri'aviro. Ibiheta haba'ano zuni iri'aviro. Iesu'a Badi'a
hari manoga haramo ziniro. 3 Vaze gazagani'a, Iesu vage,

ahi'a mene hagane'ete'e vazega odohe onairo. 4 Rehano
vaze gehaga 'ahine, Iesu uhiga onamoga mene idararo.
Mene idararotene, Iesu'a ehorirote'e hitagano binu fahiro.
Ebu ahi'a mene hagane'ete'e vazegani'a baze'ete'e farataga,
mini hina ovoe dabaniro. 3 Zege'a Iesu mazao fie'ete'e,
Iesu'a horonirotene, ahi'a mene hagane'ete'e vazega niro.
'Ahige reiro. 'Ubude! Ga sau'a 'ai rae 'ueha.'

6 Mose goro goe'a ihoze'ete'e vazega nu'e, e'e zamagano
ehoriro, ebu zamazeo zamariro. 7 'Ahige reiro. 'Nouga'ahi
vaze 'ahi 'ouge goere'ohe? 'Adi'e Badi'a ni sausaune'ete'e
goe'a. Iniu'a da'o sau'a mae vagini'uma? Badi'a'a da'o
hagai‘'uma.'

8 Zege'a 'ouge zamarirotene, Iesu ani zege'a zege zege
zamao 'ouge zamarirote'e, ane zamao ederiro. Ebu ziro.
'Za nouga'ahi zae zamao 'ouge rae zamare'ohe? 9 Ahi'a
mene hagane'ete'e vazega nouge nouge rae nine, goe'a'e
ufiga? 'Gae sau'a 'ai rae modeha' rae ni'ete'e ga 'Igunadu
onamo'i' rae ni'ete'e? 10 Rehano e ani manoni‘'uma ebu ani
sau'a zu rae modi'uma, mazaga ege, Vaze Ubuga'e raha
'adao vaze sau'a rae mode'ete'e gigi'aga meirote'e zuni za
ihozi'uma.” Ebu Iesu'a ahi'a mene hagane'ete'e vazega e'e
nina'a, 11 “Ege'a ga'ohe. Iguno'i ebu faratago odohadu nego
onamo'il”

12 Ani iguniro. Ebu Farataga mae gihinadu, vaze nidu'a
ubumao e'e neganono'o buaro. Ebu zege nidu'a zaguza-
ganadu, Badi'a niga mae gihiniro, ebu 'ahige reiro. 'Ibite
‘ahiguga mene horoniro.'

Iesu'a Levi huniro
(Mataio 9:14-17, Luka 5:33-39)

13 Jesu ani Galilea du'uraga boro genaga bare onamiro.
Vaze guguvaga nidu'a, ani vage onairo, ebu ani'a ihoziro.

14 Tesu'a bare ibio onamirote'e zamagano, Alefeo ubuga
Levi horoniro. Ani |itakesi moni|rga* ufe'ete'e negano
ehoriro, ebu Iesu'a niro. 'Ege garuna aro'il’ Ebu ani'a
igunadu, Iesu garuna hegotiro.

15 Tesu'a Levi neo ogarote'e zamagano, takesi azaga
zu hagai sau'a azaga gehagani'a Iesu zu ane tahi'atahi'a
teite ogau tiburaro. Mazaga vaze gehafa bagagani'a,
Iesu garuna igaiga hegotido 'ahine. 16 Ebu Mose goro
goe'a ihoze'ete'e Farisea azagani'a, Iesu horoniro, |itakesi
moni|rga guge'ete'e azaga zu, sau'a azaga rae zi'ete'e teite
ogau'enogano. Ebu Ilesu tahi'a tahi'a gadiziro. 'Nougadu
Iesu'e |itakesi moni|rga guge'ete'e azaga zu, sau'a azaga
rae zi'ete'e teite ogau tiburu'ohe?™ 17 Ebu Iesu'a e'e egadu
ziro, raena'a, “Ugi 0'o'a azaga'e gohe vazega mene vage'ohe,
rehano ugi azagani'a ani vage'ohe. E'e teige, e'e hagai
duduga rae zamare'ete'e azaga huzoga radu mene onairo.
Rehano hagai sau'a rae zamare'ete'e azaga huzoga radu
onairo.”

Ogomu zagozage'ete'e gadimaro
(Mataio 9:14-17, Luka 5:33-39)

18 Mada ‘'ahogano, Ioane tahi'a tahi'a zuni Farisea
azaga*ni'a, Mose goro goe'a idunagano zagozagiro. Mene
ogaro. Vaze nu'a onaadu, lesu gadiniro. 'Ahige reiro.
'Toane tahi'a tahi'a, zuni Farisea tahi'aga'e zagozage'ohe.
Rehano nougadu gae tahi'a'e mene zagozage'ohe?' 19Iesu'a
ziro. 'Ahige reiro. 'Zamaro'i! Hahure'ete'e madagano,
ohoze hahu iziga'a, ane'a huze'ete'e vazega teite ogau'ete'e
zamagano, ze zagozafi'uma ga mene? Zege'a ohoze
hahu iziga teite radiu'ete'e madagano mene zagozagi'uma.
20 Rehamo e'e madaga onai'uma. Agire azagani'a ohoze
hahu iziga, ane vaze nidu'a mazaono'o mae vagini'uma. E'e
madagano zege'a zagozage'ena'a, mene oga'uma.'

21 Vaze ‘'ahogani'a dabua iziga vari'e madu dabua
amahiga mene banini'uma, mazaga dabua si'iga iziga'a
amahiga hutubadu borofe ziga'uma. 22 Vaze tibuhuga zuni
mani ogaga mahiga zamagano |ivaini|r vuga* iziga mene
igi'uma. (A'e |ifainafu|r vuga heuga) Igine, vehu'u mani
ogaga fu'uradu, ziga'uma. Ebu |ivaini|r vugani'a sori'uma.
| iVaini| r vuga zu mani ogagani'a sauta'uma. E'ano'o
| ivaini| r vuga iziga'e mani ogaga iziga zamagano da'o
igi'uma.'

Bana Madaga zagoe'ete'e gadimaro
(Mataio 12:1-8, Luka 6:1-5)

2:16 Ze'e vaze 'uguga teite tiburu ranoga'e sau'a rae zamariro.

23 Bana Madaga 'ahogano, Iesu ani, tahi'aga teite |iuiti|
r* (wheat) mebaga genagano onamiro. Ebu tahi'aga'e
| iuiti| r maga riri'e madu, au onamiro. 24 Farisea
azagani'a Iesu gadiniro. 'Giano'i! Ze'e nougadu Bana
Madaga goroga varade'ena'a, |iuiti|r hirive'ohe?' 25 Ebu
Iesu'a naenaeziro. 'Za buka zagoga zamagano, Davida'a
nagini hagairota'a'e, me'odiro ga? Davida ani, ane uti
azaga teite ogomuze'a haugadu, vinize ruziro. 26 Abiata
ani'e, Badi'a gahunohau'ete'e nega zuhi'aga gihi'a reirote'e
madagano, Davida'a Badi'a ne diugiro. Badi'a ubumao
tirote'e |iberedi|rga* Abiata'a mae hanadu, aro. A'e Badi'a
gahunohau'ete'e nega zuhi'agani'a da'o au'ete'e |iberedi|
rga, rehano aro. Ebu ane teite onairote'e azaga zuni mae
ziniro.'

27 Ebu lesu'a ziro. 'Badi'a'a, Bana Madaga'e, vaze'a
manoga hidifine hagairo. Badi'a'a vaze mene hagairo,
Bana Madaga veize. 28 E'ano'o, ege, Vaze Ubuga'e, Bana
Madaga ibitohau'ete'e zuhi'aga.'

3

Iesu'a evo'a beoga vazega fainiro

(Mataio 12:9-14, Luka 6:6-11)

1Tesu ani Iuda kuru negano bare diugiro. Evo'a beoga
vazega 'ahoga zuni e'ema. 2 Farisea azaga zuni e'ea Iesu
murirohaudo. Iesu'a Bana Madaga madagano, vaze e'e
faini'uma ga mene rae zamare radiro, kotao mae ohonoga
veize. 3 Ebu Iesu'a evo'a beoga vazega nina'a, 'ahige
reiro. 'Igunadu aro'i!’ 4 Ebuni Iesu'a murire'ete'e azaga
gadize'ena'a, 'ahige reiro. 'Mose goro goe'a'e, Bana Madaga
madagano nagini hagaine idaga ra'ohe? Vaze danazi'uma
ga sausauzi'uma? Gabozi'uma ga zimi'uma?' Rehano ze
mene naenaeniro. 5 E'ano'o Iesu ani magune'ena'a, ehamu
ragaviro, zuni zege zama tuhiga u'ano, vetugazi ruziro.
Ebuni evo'a beoga vazega niro. 'Evo'o eino'il' reiro. Ani
einiro, ebu evo'a ai manoriro.

6 E'ebone, Farisea azaga ai Iuda kuru neganono'o buau
gouriro. Ebu Heroda teite rau'ete'e azaga teite nu'oranadu,
Iesu manoga ibiga vagido.

Guguva du'ura boro genagano
7Tesu'e, ane tahi'a tahi'a teite Galilea du'uraga boro on-
amiro. Ebuni Galilea haba'anono'o vaze guguvaga ani teite
giriu onamiro. Ebu guguva boro'a, Iudea haba'anono'o,
8 Jerusalema neganono'o, Idumea haba'anono'o, Ioridana
vuga mone afaono'o, ebu Turo ebu Sidona haba'anono'o
onairo, mazaga ze'e Iesu'a nagini hagairote'e hariga nidu'a

igiro 'ahine. 9 Ebuni ane tahi'a ziro. 'Ege veize gasi
'‘ahoga mae to'i, vaze guguvagani'a tu'ihe ruhi'uma bobo.'
10 Mazagani'e, ibite ani'a ugi azaga guguva ai faizirote'e
u'ano, ugi azaga nidu'a bibititiro, 'evoreze ani mazao
'u'utoga rae. 11 Ebuni vine sau'ani'a ragano reirote'e
azaga'a lesu horonidotene, ane zamao guguradu, houna'e
goerido. 'Ga'e Badi'a Ubuga!' 12 Rehano ani'a goere riga
hina zina'a, 'Ago rae fureno'i!' rae reido.

Iesu tugure azaga gaubanana aheu fare (12) meiro
(Mataio 10:1-4, Luka 6:12-16)

13 E'e garugano, Iesu ani maga 'ahoga itiro. Ane'a
uratirote'e azaga huziro, ebuni ze ani vage onamiro.
14 Ebuni ani'a gaubanana aheu fare (12) zamaziro, zege'a
ane gatinoga, zuni haramo tuguzoga veize, 15 zuni Badi'a
gigi'a zenadu, vine sau'a hegoze buzoga veize. 16 Simona'e
niga 'ahoga Petero rae turahiro. 17 Iakobo ani negogeta
Ioane, ze'e Zebedeo ubuga. Nize 'ahoga'e Boanere. E'e
hugani'e 'adure'a gudau'ete'e, e'e ubuga.' 18 ebu Aniderea,
Filifo, Batolomeo, Mataio, Tomasi, lakobo, ani Alefeo ubuga,
Tadeo, Simona, ani Zelote vazega,* 19 ebu Iuda Isakariota,
ani vesu'u Iesu revoharote'e* vazega.

Iesu zu Belezebulo
(Mataio 12:22-32, Luka 11:14-23, 12:10)

20 Ebu Iesu ani bazuni nega onamiro. Rehano vaze
guguvaga hena bare nu'orarote'e u'ano, ani, tahi'aga teite
oganoga zuni mene idararo. 2! Nabugani'a hariga igiro,
ebu ani bare tutune onamoga veize onairo. Mazaga vaze
ai raena'a, 'Ani ai baboraneha.' reiro.

22 Terusalema neganono'o, Mose goro goe'a ihoze'ete'e
azaga ovairo. Ebu 'ahige reiro. 'Ani'e Satani, niga Beleze-
bulo, e'e'a ragano reiro. Ebu ani'e, Belezebulo inaraga hina
vine sau'a sau'a hegoze buze'ohe.’

23 Ebuni Iesu'a huzadu, hari idaidaga* 'ahoga ziro.
'Ahige reiro. 'Satani'a satani 'ahoga nouge nouge hegoze
buzi'uma?' 24'|iGavamani|r nega tiba zamagano, zege'a
rovotadu, utitifone, e'e |igavamani|r negani'e mene edau
gigarafo. 25 Ebu iduhu tiba zamagano, zege'a rovotadu,
utitifone, e'e iduhugani'e mene edau gigarafo. 26 Ebu satani
zamagano, zege'a bare utitadu, rovotifone, ze mene edau
gigarafo, rehamo haugifo. 27 Vaze 'ahogani'a ize gezo
inara vazega ogoru tadu ane neo diugi'uma zu ani tohe
gonota'uma.

*
3:18 Zelote vazega'e Isaraela nega veize Roma gavamani teite utitidote'e
vazega

28 Hubehune ege'a zi'ohe. vaze sau' a nidu' a ebu Badi' a
rae sausaune' ete' e goe' a zu Badi' a' a rae modi' uma. 29U
Vine Zagoga rae sausaunine, ani sau'a'e mene agutu modi'
uma, rehano igaiga ane mazao radiu tugutugu.'

30 Jesu'a hari idaidaga 'ouge reirota'a'e, ze raena'a, 'Ani'e
vine sau'ageita.' reiro 'ahine.

Iesu vi'a ebu negoga
(Mataio 12:46-50, Luka 8:19-21)

31 E'e garugano, lesu vi'a ebu negogani'a Iesu vage
onairo. Ne enogano edanadu, goere tuguriro, Iesu hunoga
veize. 32Vaze gehagani'a gurune ehoriro, ebu zege'a nina'a,
'Giano'i! Vi'u ebu negogo'e enoneo edau'ohe. Ga vage'ohe.'
33 Ani'a naenaezina'a, 'ahige reiro. 'Nanuhe ebu negohe'e
iniu?" 34 Ebuni ani'a, gurune ehoridote'e azaga ehamu
ragave'ena'a, ziro. 'Ahige reiro. 'Nanuhe ebu negohe'e
'adi'e'e. 35 Badi'a ura hagae'ete'e azaga, ze'e negohe, ezehe
ebu nanuhe.'

4

Hari idaidaga, ezone feune gorau'ete'e
(Mataio 13:1-9, Luka 8:4-8)

1 Tesu'a du'ura boro genagano bare ihoziro. Ebu vaze
guguvagani'a ani babagano nu'orarotene, ani ai gasio
tiradu, zamagano ehoriro du'ura ragano. Vaze guguvaga
nidu'a'e rahao du'ura boro genagano nu'oraro.

2 Ebu ani'a hari idaidaga hina gau gehaga ihoziro.
Thoze'ena'a, ziro, raena'a, 3 'Ego'i! Hihi vazega 'ahogani'a
mebagano ezone gora onamiro. 4 Ebu feune guzuhirotene,
nugone ibio buaro, ebu nini'a onaadu, au haugiro. 5 Nu'e
hadi haba'ano buaro. Rahaga'e severaga. Ezogani'e garihe
guhuriro, mazaga rahaga'e mene baruga. 6 Ebu mada'a
hiarotene, ane gigi'ani'a guhuga manadu imiraro, mazaga
taiga o'o'a. 7 Ezone nu'e ve renogano rururaro. Ve renoga
guhure bororadu ezone guhuga simariniro, ebu mene iniro.
8 Rehamo ezone nu'e haba manogano buarota'a'e, faine
guhuriro. Faine bororaro, ebu faine hudaro. Hudarotene,
nu'e huga gae ugidu gaubanana (30) hagairo. Nu'e huga
gae fu'o tu tiba fare gaubanana (60) hagairo. Nu'e huga gae
gaubanana gaubanana (100) hagairo.' 9 Ebu Iesu'a reiro.
“Tegageta vazega'e faifaine egadu huga edero'i!”

Nougadu Iesu'a hari idaidaga reiro
(Mataio 13:10-17, Luka 8:9-10)

10 Neganu'u, Iesu ane da'o rougano, iniu iniu ane teite
rau'ete'e azagani'a ane tahi'a tahi'a teite Iesu vage ona-
maduni, hari idaidaga reirote'e gadimaro. 11 Ebu ani'a ziro,
“Za'e Badi'a'a ibitozini'ete'e moneo 'u'uru ti'ete'e ihoze'ohe.
Vaze 'ahoga 'ahoga'e hari huga nidu'a hari idaidaga hina
da'o ihoze'ohe. 12 A'a'e 'ahigugani'a furerafine.

Zege ehamatite'eba, mene horonoga, zege abiti'udemo,
mene ederoga, Zege zama Badi'a mazao mene
gihuroga veize, ebu Badi'a'a zege sau'a mene rae
modoga veize.'

Iesu'a ezone hariga huga faine rae fureniro
(Mataio 13:18-23, Luka 8:11-15)

13 Ebu lesu'a gadiziro. 'Za hari idaidaga 'ahi mene
edere'ehehe? 'Ougine, hari idaidaga 'ahoga 'ahoga huga'e
nouge nouge ederi'uma? 14 Ezone gorau'ete'e vazegani'a
Badi'a hari gorau'ohe. 15 Ibio buau'ete'e ezoga'e 'ahiguga.
Ze goere igi'ete'e zamagano, satani'a garihe onaadu, zege
zamao gorarote'e hariga mae vagine'ohe. 16 Ezone hadi
haba'ano rururu'eta’ e, Badi' a goere igi'etene matu'uzeta
mae gihine'ohe. 17 Rehano ze taiga o'o'a 'ahine, mene faga
radi'uma. Badi'a goere u'ano, aduga gehaga hidi'etene,
zogone uite'ohe. 18 Ezone ve renoga zamagano rururu'
eta'e, ze Badi'a goere igi'ohe. 19 Rehano raha gauga ufeta
zamare'ohe, obone'ete'e tohega ufeta zamare'ohe, ebu gau
nu gehaga urate'ohe. E'ano'o Badi'a goere 'uadu mene
ini'ohe. 20 Rehano ezone raha manogano rururarota'a'e,
Badi'a goere igi'ohe zu mae gihine'ohe. Ebu hudau'ena’a,
nu'e huga gae 30, nu'e huga gae 60, nu'e huga gae 100
ini'ohe.

Thure hari idaidaga
(Luka 8:16-18)

21 Jesu'a hena ziro. 'Ahige reiro. 'Thure meine'e, siuva
'u'ugano ga bazuni na'aga 'u'ugano mene ti'uma. Thure
ti'ete'e haba'ano ti'uma. 22 'U'uru radiu'ete'e tohega nidu'a
furera'uma. Ebu ogone ti'ete'e tohega zuni giani‘'uma.
23 Tegageta vazega'e igi'uma.'" 24 Ebu ziro. 'Igi'ete'e goe'a
zamare rado'i! Badi'a goere'e 'ahiguga. Ga nouge nouge
igi'ete'e, e'e idane, Badi'a'a gani'uma, ebu goere 'ahoga
'‘ahoga zuni gani'uma. 25 Igi'ete'e vazegani'e, zamaga
'‘a'ada'uma. Mene igi'ete'e vazegani'e, zamaga tahiga
'a'adu'ete'e zuni, Badi'a'a mae vagini'uma.'

Hari idaidaga, ezone, ane'a bare guhure'ete'e
26 Jesu'a bare ziro. 'Badi'a'a ibito zini'uma ibigani'e
‘ahiguga. Vaze 'ahogani'a mebao ezone feune gorau'ohe.

27 Qhere baze'ohe. Madai ragave'ohe. Ebu ezone'a
guhure'ohe, ebu farau'ohe. Rehamo goranoga vazegani'e
agu'a nouge nouge guhuradu, farau'ohe. 28 Raha ane'a
bare guhunadu, huga hagae'ohe: Ibite guhure'ohe, ebu
di'iru'ohe. Ebu gonagano di'iru'ete'e zizugano huga
hagae'ohe. 29 Hugani'a hudau'etene, kari hina vari'e'ohe,
mazaga hirive'ete'e madagani'a feura'ahi.’

Badi'a'a Ibitozini'ete'e Moneo Goeriro
(Mataio 13:31-32,34, Luka 13:18-19)

30 Ebu Iesu'a bare reiro. 'Badi'a'a ibitozini'eta'a'e nagini
hina idani'uma, ga nagi hari idaga hina idani'uma? 31 A'e
ire niga fufu,* e'e ezoga heuga. Rahao gorau'ete'e za-
magano, maga'e komega fase, haba nidu'a zamagano.
32 Rehano goraune, guhuradu fara'uma, ebu borora'uma.
Ire fouga 'ahoga 'ahoga vitine fara'uma. Ebu ezaga boro
boro'a fara'uma. Ebu e'e zauhagano nini'a onaadu, neze
hagai'uma.'

33 Tesu ani hari idaidaga, 'ahiguga gehaga hina vaze
mazao haramiro. Zege edega idane haramiro. 34 Ani'e hari
idaidaga hina da'o ziro. Rehamo ane tahi'a tahi'a teite da'o
radirote'e madagano bone, ani'a huga nidu'a ihoziro.

Iesu'a zavara boro 'uiro
(Mataio 8:23-27, Luka 8:22-25)

35 E'e madagano gorava moneo Iesu'a ane tahi'a tahi'a
zina'a, “Eme du'ura mone afa farihi.” 36 Iesu tahi'a tahi'a'a
vaze guguvaga muhizadu, gasio ehoriro, Iesu'a ehorirote'e
gasigano. Ebu onamiro. Gasi nu zuni tibano onamiro.
37 Ebu zavara boro'a onairo. Sa'u'a gasio kafere diugiro,
gasi ho'ogano. Ebu vu'a gasio 'ariga iriva'iro. 38 Rehamo
Iesu ani gasi ariga guzuo evane kobega hina gatite baziro.
Ebu ze onamadu Iesu evaniro, ebu niro. 'Thore vazega,
ga mene zamare'ehehe, eme 'ariga rudau'eta'a'e?' 39 Ebu
Iesu'a evatadu zavara riga goeriro, ebu sa'u niro. 'Ago
hagao'i! Ago hagaro'i!' Zavara'a daugiro. Hagani o'o'a ebu
gokeni o'o'a. 40 Ebu ziro. 'Za nougadu rihau'ohe? Za Badi'a

mazao ize mene fie'ehehe? 4! Rehano ze'e riho boro ebu
goretitiro. 'Vaze 'ahi'e nagi vaze? Zavara zu sa'u'a zuni ani

goere egohu'ohe.’'

%)

Iesu'a vine sau'ani'a ragano reirote'e vazega fainiro
(Mataio 8:28-34, Luka 8:26-39)

* 4:31 Fufu'e Papua New Guinea haba'ano'e mini, rehano Iudea haba'ano'e,
ze fufu'e ire.

1 Tesu ebu ane tahi'a tahi'ani'a, Galilea du'uraga mone
afao feuriro. Haba niga Gerasa, e'a feuriro. 2Iesu ani'a ane
tahi'a tahi'a teite gasiono'o buarotene, rune haba'anono'o
onairote'e vazega teite hidiro. Ani'e vine sau'ani'a ragano
reirote'e vazega. 3 Ani'e idu haba'ano radiudo. Vaze
‘ahogani'a batunoga zuni mene idaga. 4 Gae gehaga
ani odaga zu evo'a batunido, rehamo mene idaraudo.
Igaiga batu ri'ido, ebu odaga batunirote'e auriga mau
ri'i guzuhido. Vaze'a obone toga zuni mene idaraudo.
5 Madai ebu ohere nidu'a idu haba'ano zuni haba magano
ganiganau ragavido, ebu ahi'a hadi hina ru'ido.

6 Ani'a faganono'o Iesu horonirotene, ane u'a dure
onairo, ebu ane zamao obena hina tugadu guguriro. 7 Ebu
vine sau'ani'a, ane mazaono'o gihau houna'e goeriro.
'Ahige reiro. 'lesu, Badi'a, Niga Boro Ubuga, Ga'e ege
mazao nagini urate'ohe? Badi'a nigano e ga umi'e'ohe.
Aduga ago eno'il' 8 Mazaga Iesu'a ibite niro. 'Ahige reiro.
'Vine sau'a, vaze 'ahi mazaono'o buano'il’ 9 Ebu lesu'a
vaze 'ahi gadiniro. 'Ga nigo iniu?" Ebu raena'a, 'E ni'e
“Legioni™”, mazaga eme'e gehaga 'ahine.’ 10 Ebu Iesu bare
bare uminiro, e'e haba'anono'o mene tuguze buzoga.

11U maga kobega 'ahogano, aba g§ehagani'a ogau radiro.
12 E'ano'o vine sau'a sau'ani'a Iesu uminiro. 'Eme tugufo'i
aba mazao, emege zege ragano rouga." 13 Iesu'a tuguziro.
Ebu vine sau'a sau'ani'a vaze e'e mazaono'o buanadu, aba
ragano re' onamiro. E'ebone aba nidu'a, daha aheu (2000)'a
maga duduga taugiono'o dure dure ovoadu, du‘ura boroo
rafatadu, hunuhuniro.

14 Aba taufe'ete'e azagani'a feraro, ebu ne boro zu ne
kobega kobega azaga mazao hariga haire gehaniro. Ebu
vaze vaze'a nagini'a furerarote'e gianoga radu, onamiro.
15 Ebu ze'a Iesu vage onairotene, vine sau'a gehagani'a
ragano reirote'e vazegani'a, ehore radiu'enogano horoniro.
Ani'e dabua hagairo. Zamagani'e idaga horonirotene, ze
riharo. 16 E'e horonirote'e azagani'a me'odo ziniro. Vine
sau'ani'a ragano reirote'e vazega, zu aba'a nougirote'e
me'odo ziniro. 17 Ebu Iesu mazao umidiro, Iesu'a zege
habaono'o vaginoga.

18 Jesu'a gasio diuge'enogano, vine sau'a'a ragano
reirote'e vazega ani uminiro, raena'a, 'Ege zuni gae teite
amihi.’ 19 Rehano Iesu'a ani gararena'a, 'ahige rae niro.
'Nabugo vage onamo'il Ebu Zuhi'a'a gae veize hagao
ganate'e hagaiga boro nidu'a me'odo zeno'i! Ebu zuhi'a'a

* 59 Ee hugani'e uti azaga daha fu'o tu tiba fare (6000) heuga

ga nouge nouge vetugagadate'e me'odo zeno'i!' 20 Ebu ani
baradu, e'e haba'a, nega gaubanana onamiro, ebu Iesu'a ani
ranao nagini hagairote'e hariga rae fureniro. E'e igirote'e
azaga nidu'a zaguzagaro.

Iairo aboga ebu Iesu dabuaga obonirote'e rogaega
(Mataio 9:18-26, Luka 8:40-56)

21 Tesu ebu ane tahi'a tahi'ani'a, du'ura boro mone
afa fare onamirotene, e'ea bone du'ura genagano, vaze
gehagani'a ane mazao nu'oraro. 22 JTuda kuru nega
giane'ete'e vazega* 'ahoga, niga'e Iairo'a onairo. Iesu
horonirotene, odaga babagano guguradu, 23 zamaga nidu'a
hina Iesu uminiro, raena'a, 'Aboehe kome'a'e ugi boro'a
madu, 'ariga rudau'ohe. E'ano'o e umi'e'ohe. Aro'i ebu
evo'o ani ranao to'i, ane manoradu gabodoga.' 24Ebu Iesu'a
ane teite onamiro. Vaze gehaga bagaga zuni giriu onamiro
'ahine, naenaeono'o bibine onamiro.

25 Bato ugigani'a madu, muri gaubanana aheu fare (12)
zamagano, igaiga ruau radirote'e rogaega e'ea. 26 Gohe
vazega gehagani'a gianiro, rehano adudu radiro. Tohega
nidu'a mode haugiro, rehano ufeta hune sautaro. 27 Ani
Iesu hariga igirotene, vaze gehaga gunugano diugiro Iesu
garunio, ebu dabuaga oboniro. 28 Mazaga ani'e 'ahige
zamariro. 'E'a dabuaga tahiga obonine zuni, manori‘uma.'
29 Ebu garihe hune ruarote'e ai haugiro. Rogae ane'a, ane
ahiri zamagano, ane ugi ai haugirote'e ederiro.

30 Ebu Iesu ani, ane mazaono'o gigi'a inaragani'a
buarote'e ederiro. E'ano'o vaze gehaga gunugano garihe
tehiro. Ebu vaze vaze gadiziro. 'E dabua iniu'a

oboneha?' 3! Ebu Iesu tahi'a tahi'ani'a naenaeniro. 'Gae
e'e horone'ohe, vaze gehagani'a bibi'e'ete'e. Ga nougadu

'ahige ra'ohe, “Iniu'a ege dabua oboneha?”' 32 Rehano
tehe vago vagiro. Iniu'a oboneha radu, vagiro. 33 Rogae
e'e'a, nagini'a ane mazao furerarote'e ederiro 'ahine,
gigarone'ena'a, rereranadu onairo. Ebu ane zamao
guguriro. Ebu ane hari huga nidu'a Iesu niro. 34 Iesu'a
rogae niro. 'Aboe, Gae' a ege mazao fiate' e u' ano ugigo'
a manoreha. Matu'ugota onamo'i, ebu ahi'o ugiga o'o'a
rado'il'

35 Iesu ani ize, 'adige rae goere'ete'e zamagano, tugure
azaga, Iuda kuru nega giane'ete'e vazega neono'o onairo,
ebu lairo nina'a, 'Ga abogo ai rudaneha. Ga nougaduni
ihore vazega mazao ize umide'ohe?' 36 Iesu'a ze hari
‘omo igirotene, ani re'ore'iro, ebu kuru nega giane'ete'e
vazega nina'a, 'Zamago ago adufo'i! Ege mazao zamago
tiba hanadu, inaro'i! 37 Ebu ani vaze guguvaga ane

teite onamoga garariro, rehano Petero, Iakobo, ebu Iakobo
negoga, loane, zege da'o tutuze onamiro.

38 Ze, kuru nega giane'ete'e vazega neo feurirotene,
vaze gehagani'a harae gunugunirote'e horoniro. Ze niau
ganiganau radiro. 39 Ani diugadu, 'ahige rae ziro. 'Za
nougadu ufeta niau gunugune'ohe? Rogae kobe'a ani mene
rudaneha. Ani baze'ohe.' 40 Ze egofoharo. Rehano zege
nidu'a enona tuguze buziro. Rogae kobe'a vi'a moga ebu
ane teite onairote'e azaga ugidu da'o tutuze diugiro, rogae
kobe'a'a baze'ete'e haba'ano. 4! Ebu Iesu'a evo'a maduni,
‘ahige rae niro. 'Tarita kumi' Goere e'e hugani'e 'Rogae
kobe'a, ege'a ga'ohe. Iguno'i!’ 42 Ebu rogae kobe'a'a garihe
hune igunadu, edau ragaviro. Ani muri'e gaubanana aheu
fare (12). Ze e'e horonirotene, zaguzagaro. 43 Iesu'e goere
riga hina iraduguziro. 'Rogae kobe'a 'adi gabonate'e hariga
ago rae gehano'il' Ebu zina'a, 'Rogae kobe'a 'adi ogomu nu
hano'i!'

6

Iesu Nazareta nega onamiro
(Mataio 13:53-58, Luka 4:16-30)
1 Jesu'a haba e'e modadu, ane'a bororarote'e haba'a
onamiro. Ane tahi'a tahi'a zuni ane teite onamiro. 2 Bana
Madaga madagano, Iuda kuru nega zamagano ihoziro. Ebu

vaze gehagani'a ani haramo igirotene, zege nidu'a zaguza-
garo. 'Ahige reiro. 'Vaze 'adi gigi'a nidu'a noumaono'o
meiro? Nagi edega haro? Gigi'a inaraga hagae'ete'e
hagaiga nouge nouge hagae'ohe? 3 Ani ne ogoru'ete'e
vazega. Ani Maria ubuga, Iakobo, Iosefa, Iuda ebu Simona
negoga. Ani ezega nu zu emege habao 'ada radiu'ohe.’
'Ouge rae radu, ze Iesu goere mene mae gihiniro. 4 Ebu
Iesu'a ziro. 'Peroveta vazegani'e gubane'ohe, rehano ane'a
bororarote'e haba'ano, zu nabuga ubumao, ebu ane neo'e,
mene gubane'ohe.' 5 E'ea gigi'a inaraga hagae'ete'e hagaiga
hagaoga mene idararo. Rehano ugi azaga tiba tiba da'o
‘evorega ranao teadu, faiziro. 6 Ani 'ahige rae zamariro.
"Ahi duguru hagai'e 'ahigugahehe?' Mazaga ze'e Iesu
goere mene mae gihiniro.

Iesu'a ane tahi'a gaubanana aheu fare tuguziro
(Mataio 10:5-15, Luka 9:1-6)

E'ebu'u Iesu ani'e e'e haba'ano, nega negano Badi'a
goere ihoze ragavido. 7 Ebu ani'a vaze gaubanana aheu
fare huziro, ebu aheu aheu tuguziro. Vine sau'a hegoze
buze'ete'e gigi'aga ziniro. & Ebu 'ahige rae ziro. 'Zae ragavo
madagano o'o'a huga ago mo'i. |iBeredi|r, tunahu ago mo'i.

| iMoni|r vainao ago odoho'i. Rehano tuguze da'o mo'i
9 Tamakaze'e hagao'i. Dabua tiba da'o hagao'i. 'Ahogani
zZu ago mo'i.’

10 Ebu 'adige rae ziro. 'No'e haba'ano ne 'ahoga
diugo'idene, e'ea da'o rado'i, ogano'i, ebu bazo'i. Onamo'i.
Ebuni e'e haba'anono'o iguno'i. 11 Haba 'ahogano ne azaga
mene mae zouzadu, mene ego zeno'idene, haba modo'i,
odaze hu'uruga fode buno zeno'i, ze'a nagini hagaate'e
ederoga veize.'

12Vaze gaubanana aheu fare (12) onamiro, ebu haramiro
vaze vaze zege sau'anono'o gihuroga. 13 Zege'a vine sau'a
gehaga hegoze buziro. Ebu ugi azaga gehaga mazao dehoro
aso ziniro, ebu faiziro.

Ioane Babatiso'a rudaro
(Mataio 14:1-12, Luka 9:7-9)

14 Zuhi'a Heroda*'a Iesu hariga igiro, mazaga Iesu niga
vaze gehagani'a ederiro. Vaze nu'e 'ahige reiro. 'Toane
Babatiso'a runeono'o bare gabodiro. E'ebano'o ani'a gigi'a
inaraga hina 'ahige hagae'ohe.' 15 Rehano vaze nu'e 'ahige
reiro. 'Ani'e Elia." Ebu vaze 'ahoga 'ahoga'e 'ahige reiro.
'‘Ani'e peroveta vazega 'ahoga. Peroveta ibi'a heuga.'
16 Rehano Heroda ani'a e'e igirotene, 'ahige reiro. 'Ege'a
radu, 'unuga vari'e ri'irote'e vazega, niga Ioane, ane'a bare
gabodiro.'

17-18 Thite Heroda'a negoga, niga Filipo, inuga meiro.
Inuga niga'e Herodia. Ebu Ioane'a ani mazao bare bare
niro, raena'a, “Gae'a negogo inuga meirota'a'e Badi'a goro
vari'eha.” E'ano'o, Heroda'a vaze tugunadu Ioane obone
tiro, ebu gu'ano ohoniro. 19 E'ano'o Firifo inuga Herodia'a
Ioane magunoharo, ebu matihi reiro. Rehano mene
idararo. 29 Mazaga Heroda'e Ioane rihonadu, tuganiro.
Heroda ani edega, Ioane ani hagai manoga hagae'ete'e
vazega, zu gigi'a vazega. E'ano'o manoga mene uratiro.
Heroda ani Ioane haramo igirotene, ada'adaniro, rehano
matu'iro.

21 Rehano madaga ai onairo. Heroda'a furerarote'e
madaga zamarirote'ea, ogomu boro hagairo. Ebu ne
zuhi'aga zuhi'aga, zuni uti gihi'aga gihi'aga, ebu Galilea
haba vaze boro boro* huziro, onaoga veize. 22E'e zamagano
Herodia abogani'a diugi' onaadu, zavonirotene, Heroda
zuni e'ea ehorirote'e azaga matu'iro. Ebu Heroda'a rogae
tahi'aga niro. 'Ahige reiro. 'Ga nagini urate'ete'e tohega
umido'i! Ege'a gani'uma." 23 Ani'a hubehune raena'a,
‘ahige rae niro. 'Ga nagini urate'ete'e tohega umidine,

ege'a gani'uma. Ege'a giane radiu'ete'e haba'a ruga zuni
gani'uma.'

24 Ebu rogae tahi'aga buanadu, vi'a gadiniro. 'Ahige
reiro. 'E nagini umidi'uma?’ Vi'ani'a raena'a, 'loane
Babatiso vadiga' reiro. 25 Ebu rogae tahi'agani'a Heroda
vage garihe bare onamiro. Ebu 'ahige reiro. 'Toane Babatiso
vadiga siuvao teadu, izidi 'ada inine manoga.' 26 E'e
igirotene, Heroda ani'e zamaga adudaro, zuni zamaga ariro.
Rehano ani'a hubehune rae nirote'e u'ano, zuni e'e igirote'e
azaga u'ano, ane goere vari'oga mene uratiro. 27 Ebu ane uti
vazega 'ahoga tuguniro, Ioane Babatiso vadini vari'e re'adu,
odohe aroga veize. Ani onamadu, gu'ano Ioane 'unu vari'e
ri'iro. 28 Vadiga' e siuvao teadu odohe ariro, ebu rogae tahi'
aga hanadu ane' a vi' a odohe haro.

29 Joane tahi'a tahi'ani'a e'e igirotene, onamadu, Ioane
ahi'a meiro. Ebu rune haba'a idugano teadu hararo.

Iesu'a vaze guguvaga daha fu'o (5000) gubuziro

(Mataio 14:13-21, Luka 9:10-17, Ioane 6:1-14)

30 Apostolo azaga* Iesu vage bare onairo. Ebu zege'a
nagini hagairote'e zu vaze vaze ihozirote'e hariga nidu'a
me'odoharo. 31 Ebu Iesu'a rae ziro. 'Ege teite aro'i! Vaze

0'0o'a haba'a onamihi! Ebu e'ea ahirize ohono'i!' rae reiro.
Mazaga vaze gehagani'a zege vage oname onairo. E'ano'o

ogau'ete'e madaga zu o'o'a. 32 Hena zege da'o gasi hina
vaze o0'0'a haba'a onamiro.

33Vaze gehagani'a zege'a onamirote'e horozadu, ze zege
zege'a zamariro. Ebu zege nidu'a zege zege ne'ono'o buaro.
Ebu dure dure onamiro. Ebu ibite feuriro, Iesu'a tahi'aga
teite onamirote'e haba'ano. 34 Zege'a hebetadu, Iesu'a
gasiono'o buarotene, vaze guguvaga boro horoziro, ebu
vetugaziro. Mazaga ze'e mamoe heuga. Giaze'ete'e azaga
o'o'a. E'ano'o hari gehaga ihoziro.

35 Goravararotene, Iesu tahi'a tahi'ani'a onaadu, Iesu
niro, raena'a, “"Ahi'e haba boha'a ebu mada 'ai zubureha.
36 Vaze guguvaga tuguzo'i, ne uhiga 'ahoga 'ahoga onamadu
ogomuze hoiti'uma.” 37 Ane'a naenaezina'a, 'ahige reiro.
'Zae'a ogomu zeno'i!' Ebu hena ze'a niro, raena'a, "Ahi
eme nougi'uma? Emege'a onamadu, sinahu aheu (200) kina
hina |iberedi|r hoitadu, zini'umahehe?' 38 Iesu'a gadiziro.
'‘Ahige reiro. 'Zae mazao |iberedi|r nugu? Onamadu
giano'i!l' Ze'a horonirotene, niro. '|iBeredi|r fu'o zu gozone
aheu.’

39 Hena Iesu'a ane tahi'a tahi'a ziro, vaze nidu'a ve
ragano 'a‘ane 'a‘ane ehoroga rae. 40 Amage vaze vaze'a
sinahu tiba tiba (100), ebu gae fu'o gaubanana, gae fu'o

gaubanana (50) ehoriro. 41 Ebu Iesu'a |iberedi|r fu'o zu
gozone aheu madu, adure ite gianiro, ebu Badi'a uminiro,
ebu |iberedi| r vahegadu, ane tahi'a tahi'a ziniro, vaze
vaze zenoga veize. Ebu gozone aheu zuni vahegadu
gahugiro. 42 Zege nidu'a au ubararo. 43 Ane tahi'a'a
tunahuo |iberedi|r gaha'a gaha'a zu §ozone gaha'a gaha'a
ufirotene, tunahu gaubanana aheu fare (12) iriva'oniro.
44 Ogarote'e zamagano, ohoze da'o me'odirotene, daha fu'o
(5000) hidiro.

Vu rana onamiro
(Mataio 14:22-33, Ioane 6:15-21)

45 E'e enogano lesu'a tahi'aga ziro, raena'a, “Gasio tiradu
ibite mone afa fare onamo'i” U lesu'a 'ize e'ea vaze
guguvaga tuguziro. 46 Tuguze modirote'e enogano, ani
haba maga itaduni, Badi'a mazao kuraro. 47 Ohererarote'e
zamagano, gasi'e du'ura boro nemagano, ebu Iesu'e ane
da'o gabao radiro. 48 Zavara boro'a zege zamao hudi onairo
‘ahine, ze'e revo revo giziro. lesu'a e'e horoniro. E'ebuni
ohereda'o, Iesu ani zege vage du'ura ragano edau onamiro.
Ebu ani'a vitize onamihi reiro. 49 Iesu'a du'ura ragano
edau onamirote'e horonirotene, ze 'ane, ani'e vine raduni,
huaro. 359 Zege nidu'a horonadu, riharo. Rehano Iesu'a
garihe goreziro, ebu 'ahige reiro. 'Zamaze rinedo'i! 'Ahi
ege. Ago rihano'i!' 51 Ani'a zege teite gasio ehoriro, ebu
zavara'a daugiro. Zavara'a daugirotene, ze'e zaguzagau
gouriro. 52 Mazaga ze'e gigi'a inaraga hina vaze guguvaga
gubuzirote'e hagaiga huga, mene fairu zamariro. Zege
zama'e mene 'a'adaro 'ahine.

Ugi azaga faiziro
(Mataio 14:34-36)

53 Zege'a du'ura boro farirotene, Genesareta haba'ano
hebeti' onamiro, ebu gasi e'a ute tiro. 54 Gasiono'o
buarotene, vaze'a Iesu iraga horoniro. 55 Ebu ze e'e
haba zamagano dure onamiro. Ebu ne azaga Iesu hariga
igirotene, ugi azaga farata hina odohe onaido. 56 Ne boro,
ne komega nidu'a, ane'a no'e no'e onamidotene, ugi azaga
ne hunio tiro. Ebu Iesu uminiro, ani dabua ariga tahiga zuni
obonoga radu. Ebu iniu'a obonirote'e azaga'e manoriro.

7

Ibi'a azaga ihozidote'e goe'a

(Mataio 15:1-9)

1 Farisea azaga Iesu teite nu'oraro. Mose goro goe'a
ihoze'ete'e azaga nu zuni, Ierusalemaono'o onaadu, zege

teite nu'oraro. 2 Ebuni Iesu tahi'a nu'a 'evoreze torahoo
ogaudote'e horoziro. A'e zege goro ibigano mene vuzu'ido.

3 Farisea azaga zuni Iuda azaga* nidu'a zege hagai'e,
ibi'a azaga'a ihozirote'e idunagano, 'evoreze mene faine
vuzu'ine, mene oga'uma. * Ebu hoihoi haba'anono'o
barine zuni, mene oga'uma. Rehano zege'a gezo vire
dehera'udu'u, oga'uma. Ebu ibi'a azaga goro gehaga zuni
hagaido, bio zuni gogore vuzu'e'ete'e goroga. S5 E'ano'o
Farisea azaga zuni Mose goro goe'a ihoze'ete'e azagani'a
gadiniro, raena'a, 'Nougaduni gae tahi'a tahi'a'e ibi'a azaga
goro'e mene zamare borofe'ohe? Rehano 'evoreze torahoo
ogau'ohe?'

6 Jesu ani naenaezina'a, 'ahige reiro. 'Peroveta vazega
Isaia'e za, zamaze aheu azaga rae zamare'ena'a, buka
zagoga zamagano 'ahige tirota'a'e, hubehune tiro.

'Adi azagani'e hebe hina da'o rae gihihe'ohe. U
zamaze'e nuo. 7 Ege mazao kurau tauge'ohe. Zege
‘iradugu goe'ani'e vaze goro goe'a da'o.

8 Za'e Badi'a goro goe'a enonani'ohe. U vaze goro goe'a
uratohau rinede'ohe.’'

9 Hena bare zina'a, 'Za'e Badi'a goro goe'a zamare
dogo'arau'ena'a, enonani'ohe, zae ibi'a azaga'a ihozidote'e
goe'a da'o obone radoga veize. 10 Mazaga Mose ani
raena'a, “Vi'u mogo gubazo'i.” ebu 'Iniu‘'a ane vi'a moga
rae sausauzo'idene, mau runo'i’ 11 Rehano za'e 'ahige
ra'ohe. Vaze 'ahogani'a moga ga vi'a nifo, raena'a, “E ga
dana'oga mene idaga, mazaga ege tohe'e ga ganifo, rehano
Badi'a ha'uma.” 12'Ouge reifone, za'e, e'e vazegani'a, vi'a ga
moga mene danani'uma ra'ohe. 13 E'ano'o za'e, zae'a ihoze
oname'ete'e ibi'a azaga'a ihozidote'e goe'a u'ano, Badi'a
goere rae mode'ohe. Za hagai 'uguga gehaga hagae'ohe.’

Vaze sausaune'ete'e gauga
(Mataio 15:10-20)

14 Ebuni Iesu'a vaze guguvaga bare huziro. Ebu raena'a,
'Zae nidu'a, ego'i, ebu edero'il 15 Enoneono'o hebeo
diuge'ete'e ogomugani'e vaze mene sausaune'ohe. Rehano
zamaono'o bua' onae'ete'e gaugani'a vaze sausaune'ohe.
16 Tegageta vazegani'e igi'uma.’

17 Jesu ani vaze guguvaga muhizadu, ne diuge onamiro.
Ebu ane tahi'a tahi'a'a, goere e'e huga ihozoga veize ani
gadiniro. 18 Ebuni ani'a naenaezina'a, ahige reiro. 'Zae zuni
zamaze mene 'a‘adu'ehehe? Enone'ono'o hebeo diuge'ete'e
ogomugani'e vaze mene sausaune'ohe. 19 Mazagani'e
zamao mene diuge'ohe. Rehamo isio da'o diuge'ohe. Ebuni

mode'ete'e haba'anono'o buau'ohe.! Goere 'adi ra'eta'a'e,
Iesu ani, ogomu nidu'a a'a'e anoga idaga rae ra'ohe.

20 Hena bare zi'ena'a, 'Zamaono'o bua' onae'ete'e
gaugani'a, vaze sausaune'ohe. 21 Mazagani'e vaze za-
maono'o zamarone sau'ani'a bua' onae'ohe: nogoba teite
giriu baze'ete'e, 22 gonore, gorugoru, vaze hahu teite
baze'ete'e, te'one, hagai sau'a, guriro, ubuma gezoga,
ahiahi, guriro goe'a aduga, niga bare gihine, ebuni hagai
taugi tauge. 23 'Adi sau'a nidu'ani'e vaze zamaono'o
fureru'ohe. Ebu vaze sausaune'ohe.’

TuroFenise* rogaega Iesu mazao firo
(Mataio 15:21-28)

24 Tesu e'ano'o igunadu, Turo zuni Sidono haba'a on-
amiro. Ebuni ne 'ahogano diugiro. Ani ura'e ane'a
onairote'e, vaze'a ederoga mene uratiro. Rehamo vaze'a
mene ederadu, Iesu'a 'u'uru radoga ibiga o'o'a.

25U rogae 'ahoga abogani'e, vine sau'ani'a rana reirote'e.
E'e rogaegani'a Iesu hariga igirotene, onairo. Ebu Iesu
odaga babagano guguriro. 26 Ani'e |iGuriki|r* rogaega,
TuroFenise haba'ano bororaro. Ani Iesu uminiro, vine sau'a
aboga mazaono'o hegone bunoga veize.

27 Rehano Iesu'a nina'a, 'ahige reiro. 'Ne tahi'aga isize
ge au usuranoga. Mazaga tahi'a ogomu madu, guni veize
feuno zenoga'e mene manoga.' 28 Rogae ani naenaeniro.
'Ahige reiro. 'Zuhi'a Boro, hube, rehano guni'e fata 'u'ugano
tahi'a ogomu mumuga au'ohe.' 29 Ebuni ani'a rogae bare
nina'a, 'ahige reiro. 'Ga goere'e idaga bobo, ne onamo'i.
Vine sau'a ai abogo mazaono'o buaneha.'

30 Ebuni rogae ai ane ne onamiro. Abogani'e ane bazuni
fatagano baze'enogano haniniro. U vine sau'ani'e ani
zamaono'o buaro.

Iesu'a tega 'uhu zu goe'a o'o'a vazega fainiro

31 Ebuni Iesu ani Turo haba'a modirotene, Sidono ebu
ne gaubanana haba'anono'o vitau onamiro. Ebu Galilea
du'uragano feuri' onamiro.

32 Ebuni vaze nu'a tega 'uhu zu goe'a o'o'a vazega, Iesu
vage zamahu onairo. Ebu uminiro, ane evo'a ane ranatoga
veize. 33 Iesu'a guguva zamaganono'o zamahu vaginiro.
Ebu evo'a hudu'a hina tegaga ho'oga ru'uniro. Ebu
so'abidadu, mazaga oboniro. 34 Ebu adure ite giane'ena'a,
heriro. Ebu 'ahige rae niro. 'Efata’ (Goere e'e hugani'e
'Tegago bohatano'i’) 35 Ebu tegagani'a bohataro, mazaga zu
manoradu, fairu goeriro.

36 Jesu'a ziro, vaze 'ahoga 'ahoga mazao mene hairoga.
Rehano ani'a bare bare zirotene, ze'e bare bare haire

ragaviro. 37 Zege zama nidu'a zaguzagaro, raena'a, 'Ani, gau
nidu'a faifaine hagae'ohe. Tegaze 'uhuga azaga faizadu,
goere igi'ohe. Ebu goe'a 0'0'a azaga faizadu, goere'ohe.’

8

Iesu'a vaze daha gazaga (4000) gubuziro
(Mataio 15:32-39)

1 E'e madagano, vaze guguvagani'a bare nu'oraro. Ze'e
ogomuze o'o'a. Iesu'a tahi'aga huziro, ebu ziro. 2 'E'e
'ahi duguru vetugazi'ohe, mazaga ze mada ugidu ege teite
radeha, zu ogomuze 0'0o'a. 3 Vinini tare nezeo tuguzine, ibio
higau bauri'uma. Nu'e haba faganono'o onaeha.’

4 Ebu tahi'agani'a ane gadiniro. 'Haba boha'ano
‘ada, noumao ogomu gehaga horonadu, 'ahi duguru
gubuzi'uma?' 5 Iesu'a gadizena'a, 'ahige reiro. 'Zae mazao
|iberedi|r nugu'e'e?" Ebu ze'a, 'Fu'o tu aheu fare (7)' rae
reiro.

6 Ebu vaze guguvaga zina'a, 'Rahao ehoro'il’ 'Ougadu
beredi fu'o aheu fare madu Badi'a uminiro. Ebu vahegadu
vaze guguvaga zenoga veize ane tahi'aga ziniro. Ebu
tahi'aga'a gahugiro. 7 Ze'e gozone komega nu zuni'e'e.
Iesu'a e'e veize kuraro, ebu tahi'aga zina'a, 'Gahuge ra-
gavo'il' reiro. 89 Zege nidu'a au ubararo. Vaze nidu'a'e
4000. Ebu iberedi gaha'agaha'a tunahuo mae mae ufiro.
Tunahu fu'o aheu fare iriva'oniro. 10 Ebu zege nidu'a
tuguziro. Iesu ani zogone igunadu, tahi'aga teite gasio
ehoradu, Dalumanuta haba'a mone onamiro.

Farisea azagani'a hagai nu badega uratiro
(Mataio 16:1-4)

11 Farisea azagani'a onairo, ebu Iesu teite goere hina
naenaetitiro. Iesu so'onoga rae, Iesu'a, Badi'a gigi'a hina
hagai nu badega* hagaoga uratiro. 12 Iesu ani here'ena'a,
zamagani'a adudaro, ebu ‘'ahige reiro. 'Nougadu 'ahi
azaga'e hagai nu badega urate'ohe? E hubehune zae zi'ohe.
'‘Ahi duguru veize hagai nu badega'e mene hagai'uma.'

13 Ebu ani'a muhiziro. Bare gasio ehoradu, du'ura mone
afa fare onamiro.

Farisea azaga zu Heroda |iisiti|r (yeast)*
(Mataio 16:5-12)
14Tesu tahi'a'e |iberedi|r mouga agutaro 'ahine, ze'e tiba
da'o gasio ufi odohiro. 15 Iesu'a iraduguzena'a 'ahige reiro.
'Faine giano'i! Heroda zu Farisea azaga |iisiti|r giano'i!'
16 Ze'a go'ane'ena'a, “Eme'a iberedi mene odoheha 'ahine,
'ouge ra'ohe.”

17 Tesu'a ze nagini go'anirota'a'e ederirotene, ziro,
raena'a, “Nougadu beredi nu mene odohate'eano'o
go'ane'ohe? Za'e ize mene ederehehe ga mene
zamarehehe? Zamaze uzabogahehe?' 18 Ubumazeta,
rehano mene ehamu'ehehe? Tegazeta, rehano mene
igi'ehehe? Za mene zamare'ehehe, 19 ege'a vaze daha fu'o
(5000) veize, |iberedi|r fu'o (5) vahegirota'a'e? |iBeredi|r
gaha'a gaha'a'e tunahu nugu iriva'oniro?' Zege'a nina'a,
'Gaubanana aheu fare (12)' reiro. 20 Jesu'a zina'a, 'Ebu
vaze daha gazaga (4000) veize, |iberedi|r fu'o tu aheu fare
(7) vahegirotene, |iberedi|r gaha'a gaha'a'e tunahu nugu
iriva'oniro?' Zege'a naenaeni'ena'a, 'Fu'o tu aheu fare (7)'
reiro. 21'Za ize mene zamare'ehehe?' Iesu'a 'ouge rae
gadiziro.

Betesaida negano Iesu'a vaze ubumaga kuruga fainiro

22 Tesu'a tahi'aga teite Betesaida negano feuriro.
Feurirotene, vaze nu'a vaze ubumaga kuruga, Iesu vage
abine onairo. Ebu ubumaga obonoga rae, umidiro. 23 Iesu'a
vaze ubumaga kuruga evo'ano abinadu, ne huni enoga
tutune onamiro. Ebu vaze ubumagano so'abidadu,
evo'a ubumaga ranatiro. Iesu'a gadiniro. 'Ga g§au
nu horone'ehehe?’ 24 Vaze ubumaga kurugani'a, dude
ehamanadu, 'ahige naenaeniro. 'Vaze horoze'e rehano, ire
teige edau ragave'ohe.' 25 Ebuni Iesu'a evo'a bare ubumaga
ranatirotene, vaze ubumaga kuruga riga ehamaro, ebuni
ubumaga manoriro. Gau nidu'a faine horoniro. 26 Iesu'a
ane ne tugune oname'ena'a, 'ahige reiro. 'Betesaida nega
ize ago diugo'i!’

Petero'a Iesu'e Keriso rae reiro
(Mataio 16:13-20, Luka 9:18-21)

27 Ebu Iesu'a tahi'aga teite Kaisaria Filipi haba'a nega
nega onamiro. Onamirote'e zamagano, Iesu'a tahi'aga
gadiziro. 'Ahige reiro. 'Vaze vaze'a raena'a, e'e iniu rae
ra'ohe?’ 28 Ebu zege'a niro. 'Vaze nu 'ane, ga'e Ioane
Babatiso rae ra'ohe. Nu'e raena'a, Elia* rae ra'ohe, ebu vaze
nu'e raena'a, peroveta vazega 'ahoga rae ra'ohe.' 29 Ane'a
gadiziro, raena'a, 'Za'a ra'etene, e'e iniu?' Petero'a raena'a,
'Ga'e Keriso.'" reiro. 30 Iesu'a iraduguziro. 'Petero'a izidi
ra'eta'a'e, vaze 'ahoga 'ahoga ago zo'i!'

Iesu'a aduga hidi'uma hariga ebu rune hariga reiro
(Mataio 16:21-28, Luka 9:22-27)
31 Ebu Ilesu'a gadahe ihoziro, raena'a, 'E§e, Vaze
Ubuga*ni'a aduga gehaga hidi'uma. Ebu vaze boro boro,
zuni Badi'a gahunohau'ete'e nega zuhi'aga boro boro, ebu

Mose goro goe'a ihoze'ete'e azagani'a he'ehe'ehi'uma, ebu
uguhi'uma. Ebuni mada ugidu zamagano bare gabode
iguni'uma.' 32 Ani'a goere 'adi dogo'ani rae fureniro. Ebu
Petero'a Iesu ane genagano mae niro, ebu 'Ga'e ago 'ouge
ro'i!'" rae roniro. 33 Ronirotene, Iesu'a tehadu, ane tahi'a
tahi'a giaze'ena'a, Petero ta'iroharo. 'Ahige reiro. 'Ege
mazaono'o vagino'i! Satani! Ga'a zamare'eta'a'e, Badi'a
ibio mene zamare'ohe, rehano vaze ibio zamare'ohe.'

34 Ebuni ani'a vaze guguvaga zuni ane tahi'a huziro.
Ebu 'ahige rae ziro. 'Iniu'a ege garunio hegoti'uma
ro'idene, ane edega hagaiga modo'i, ebuni ane satauro*
heratadu, ege garunio hegoto'i! 35 Mazaga ahiri moneo
da'o zamare'ete'e vazegani'e, gabonega sausauni'uma. Ege
veize zuni Badi'a hari manoga veize, ahiri moneo mene
zamare'ete'e vazega'e, gabone manoga hidi'uma. 36 Vaze
‘ahogani'a haba nidu'a u'ano, gabonega modine, nagini
manoga hidi'uma? 37 Ane'a ane gabone mouga veize, nagini
hina e'e naega hagai'uma? 38 Izidi'e vaze'a Badi'a mazao
mene fie'ohe, ebu hagai sau'a hagae'ohe. Vaze'a ege u'ano
zuni ege goere u'ano mazagaronine, ege, Vaze Ubuga zuni
ani u'ano mazagarohi'uma. E'e madagano, ege Mama
agaga manoga* zamagano, tugure viga zagoga zagoga teite
ege'a ovai'uma.

9

1 Ebu hena 'ahige rae ziro. 'E hubehune zi'ohe. Za nu
'‘ada radiu'eta'a'e, mene ruda'uma, onamo Badi'a'a gigi'a
inaraga hina ibitohanoga veize onai'uma. E'e horoni'uma.'

Iesu iragani'a nufiro
(Mataio 17:1-13, Luka 9:28-36)

2Mada fu'o tu tiba fare enogano Iesu'a Petero, Iakobo ebu
Ioane zamazadu, zege da'o maga boro itiro. Ebuni zege
ubumao Iesu iragani'a nufiro. 3 Zuni dabuagani'a 'uranadu,
vazavazahiro. Haba nidu'a zamagano vaze'a mene 'ouge
vuzu'e dehene'ohe. 4 Ebuni Elia'a Mose* teite zege mazao
fureranadu, Iesu goreniro. 5 Petero'a Iesu nina'a, 'Thore
vazega! Eme 'adama radiu'eta'a'e manoga taugi. Nugo
taruha ugidu ogoratihi, tiba gae veize, tiba Mose veize ebu
tiba Elia veize.' ¢ Ani agu'a, nagini re'uma'e. E'ano'o 'ouge
reiro, ze rihau rudaro 'ahine. 7 Ebu goze'a feuradu, zege
‘uiro. Ebu goze zamaganono'o ago 'ahoga igiro, raena'a,
"Adi'e ege Ubude, ege zamarone. Goe'a egohano'i!' 8 Zege'a
ehamarotene, vaze 'ahoga mene horoniro, rehano Iesu da'o
horoniro.

9 Ze'a maganono'o ovairote'ea, Iesu'a ziro, raena'a,
“Zae ubumao fureranate'e gaugani'e, vaze mazao ago rae
fureno'i, onamo Vaze Ubugani'a runeono'o bare gabode
igunogano.” 10 Zege'a ani §oere egoharo. Rehano zege
da'o bone go'ane vagiro, raena'a, 'lesu'a runeono'o bare
gabode iguni'uma ra'eta'a'e nagini?’ 11 Ebuni zege'a Iesu
gadinena'a, 'Nougadu Mose goro goe'a ihoze'ete'e azagani'a
raena'a, “Ibite'e Elia'a onai'uma.” ra'ohe? 12 Iesu'a
naenaezina'a, 'ahige reiro. 'Elia'e hubehune ibite onai‘'uma,
gau nidu'a mae izifoga. Nougadu ibite bone buka zagoga
zamagano'eraena'a, “Vaze Ubuga'e aduga gehaga hidi'uma,
ebu rae o'o'ni'uma.” reido? 13 Rehano ege'a zi'ohe. Elia
ai onaeha, ebu vaze nu'a ane mazao zege ura hagaiga
hagaeha, ibite buka zagoga zamagano tirote'e teigena'a.’

Iesu'a, vine sau'ani'a ohoze kome'a ragano reirote'e
fainiro
(Mataio 17:14-21, Luka 9:37-43a)

14 Tesu zuni Petero, Iakobo ebu Ioane, zege gazaga'a
ane tahi'a fu'o tu gazaga fare mazao feuri 'ovoiro. Vaze
guguvagani'a, zege fu'o tu gazaga fare edau gegezoga
horoziro. Ebu Mose goro goe'a ihoze'ete'e azagani'a, Iesu
tahi'a tahi'a teite rotetiro. 15 Ebu vaze guguvagani'a Iesu
horonirotene, zaguzaganadu, ane vage dure onamiro, ebu
hidadu matu'oharo. 16 Iesu'a ane tahi'a gadizena'a, 'Zege
teite nagini u'ano rotete'ohe?" rae ziro. 17 Ebu vaze
'‘ahogani'a guguva zamaganono'o naenaeni'ena'a, 'Thore
vazega, e ubudehe gae vage tutune onaeha, mazaga ani'e
vine sau'ani'a ragano radu, goeroga mene idaga. 18 Vine
sau'ani'a agatini'etene, rahao mae feune'ohe. Hebe'anono'o
busure'ohe. Gonoga atite'ohe, ebu ahi'ani'a taidu'ohe. E
gae tahi'a tahi'a mazao, vine sau'a hegone bunoga veize
gadimana rehano, ze hegone bunihi ra, rehano mene
idaraneha.'

19 Amage Iesu'a zina'a, 'O! Za Badi'a mazao mene fie'ete'e

azaga! E za teite nouge da'o radiu ona'uma? E nouge
ihoze oname'e'uma? Tahi'a kobe'a tutune aro'i ege vage.'
reiro. 20 Zege'a ane vage tutune ariro. Vine sau'ani'a Iesu
horonirotene, tahi'a kome'a mae ketoketoniro. Rahao higau
bauriro, ebu kiure ragaviro, ebu hebe'anono'o busuriro.
21Tesu'a moga gadiniro. 'Ahige reiro. 'No'e madagano ani
ugi 'ahi meiro?" Mogani'a nina'a, 'Ani kome'a madagano
meiro.'" 22 Ebu raena'a, 'Igaiga ire roga zamagano zu
vu zamagano, vine sau'ani'a mae feune'ohe, ani ura'e
gabonega sausaunihi raduni. Ga fainoga edega ro'idene,
vetugafo'i ebu danafo'il' 23 Iesu'a niro. '“Ga edega

ro'idene” rae ihi'ehehe? Badi'a mazao fie'ete'e vazegani'e,
nagi gauga hagaoga'e edega. 24 Tahi'a kome'a mogani'a
garihe gihau niro. 'Ahige reiro. 'E Badi'a mazao fie'ohe.
Rehano ege'a mene idaru'ete'e moneo, danaho'i!"

25 Jesu'a vaze gehagani'a dure onairote'e horozirotene,

vine sau'a ta'iroharo. 'Ga, vaze mae uhune'ete'e zu mae
babone'ete'e vinega sau'a!l Ege'a ga'ohe. Ane mazaono'o

buano'i! Ane ragano bare ago ro'i!' 26 Vine sau'ani'a gihau
ganiganau'ena'a, tahi'a kome'a mae ketoketonadu, buaro.
Ebu tahi'a kome'ani'a rune teige baziro. Vaze gehagani'a
ani horonadu, ze 'ane ani rudaneha reiro. 27 Rehano Iesu'a
evo'ano mae gihiniro, ebu tahi'a kome'ani'a igune edaro.

28 Tesu'a ne 'ahoga diugirotene, tahi'agani'a sifu sifu
gadiniro. 'Nouga'ahi emege'a vine sau'a hegone bunoga
mene idaraneha?' 29 Iesu'a zina'a, 'Vine sau'a 'ahiguga'e
kuru hina da'o hegoze buze'ohe. Mene kuraune'e, vine
sau'a 'ugugani'e hegoze buzoga'e mene idaga.'

Iesu'a rune hariga bare reiro
(Mataio 17:22-23, Luka 9:43b-45)
30 Jesu'a ane tahi'a tahi'a teite e'e haba'a mode igunadu,

Galilea haba'ano vitau onamiro. Ebu Iesu'e ane'a noumao
radiu'ete'e, vaze'a ederoga mene uratiro. 3! Mazaga ani'e

tahi'aga ihoze'ena'a, onamiro 'ahine. 'Ahige reiro. 'Ege,
Vaze Ubugani'e, vaze'a me'uma, ebu uguhi'uma. Ebu
mada ugidu zamagano bare gabode iguni'uma.' 32 Rehano
ze'e, ani'a goerirota'a'e mene zamariro, ebu ze'a gadinoga
riharo.

Iniu'e hitagano ra'ohe?
(Mataio 18:1-5, Luka 9:46-48)

33 Ze'a Kaperanauma negano feuriro. Zege'a ne
diugirotene, lesu'a tahi'aga gadiziro. 'Za ibio onaate'e
zamagano, nagini go'ane onaeha?' reiro. 34 Rehano ze'e
mene goreniro, ibio onaate'e zamagano iniu niga boro
raena'a, zege'a zege bare go'aziro 'ahine. 35 Ebu Iesu'a
ehoradu, ane tahi'a gaubanana aheu fare (12) huziro. Ebu
‘ahige rae ziro. 'Iniu'a niga boro reihi reine, ani'a ane bare
'u'ugano re'uma, ebu tugure vazega re'uma. 3% Ebu ani'a
ohoze kome'a zamahanadu, zege zamao ohoniro, ebu evo'a
hina ohanadu, 'ahige rae ziro. 37 'Iniu'a ege u'ano tahi'a
kome'a 'ahiguga mae gihinine, ani'e ege mae gihihe'ohe.
Ebu iniu'a ege mae gihihine, ani'e ege da'o mene mae
gihihe'ohe, rehano Badi'a, ege Mama zuni mae gihine'ohe.’

Iniu'a mene rofine, ani eme danafe'ohe
(Luka 9:49-50)

38 Joane'a Iesu niro. 'Thore vazega, vaze 'ahogani'a
gae nigano vine sau'a sau'a hegoze buzirote'e emege'a
horoniro, ebu emege'a ani garariro, ani'e emege teite
mene rau'e 'ahine.' 39 Rehano Iesu'a ziro. 'Ani ago
gararo'i!l Mazaga e@e nio gigi'a inaraga hagae'ete'e
hagaiga* hagae'ete'e vazega, e'e hagaiga enogano, ege ni
mene sausaune goeri'uma. 40 Mazaga eme mene rofe'ete'e
vazegani'e, emege danafe'ete'e vazega. 41 E hubehune
zi'ohe. Gae'a Keriso niga mae gihine'ete'e u'ano, iniu'a
gagone vuga ganine, ani'e hubehune e'e naega me'uma.’'

Hagai sau'ano tutune ve'one'ete'e

(Mataio 18:6-9, Luka 17:1-2)

42'Tahi'a kome'a 'ahiguga ege mazao fie'ete'e zamagano,
iniu'a hagai sau'ano tutune ve'onihi reine, ani'e hadi boro
bagaga 'unugano autadu, davarao mae feunine, manoga.
43 Ebu evo'o'a mae ve'o'o'idene, vari'e modo'i! Evo'o naega
o'o'are'udemo, 'ouge gabone hidoga'e manoga. Hena evo'o
aheu radu, radiu tugutugu irega* diugoga'e sau'a. 45 Ebu
odago'a tutu'e ve'o'o'idene, vari'e modo'i! Odago naega
0'o'a re'udemo, 'ouge gabone hidoga'e manoga. Hena
odago aheu radu, radiu tugutugu irega diugoga'e sau'a.
47 Ebu ubumago'a tutu'e ve'o'o'idene, gude modo'i! Ubu-
mago tiba re'udemo, 'ouge Badi'a'a ibitohau'ete'e haba'a
diugoga'e manoga. Hena ubumago aheu radu, radiu
tugutugu irega diugoga'e sau'a. 48 E'e haba'ano radiu
tugutugu idiga gehagani'a, vaze ahi'a au radiu'e'uma, zuni
iregani'e mene vida'uma.

49 Vaze nidu'a'e ire hina dehezi'uma. 50 Dama'e manoga,
rehamo dama'a aberaune, nouge nouge bare inini'uma?
Zama'a manorifine, dama zamao to'i, zuni nabudizeta tone
radiu tiburano'i!"

10

Iesu'a rogae hegone'ete'e goe'a ihoziro

(Mataio 19:1-12, Luka 16:18)

1Tesu'a e'e haba'a mode igunadu, Iudea haba'a onamiro.
Ebu Ioridana vugano fariro. Ebu vaze guguvagani'a ane
vage bare isau onairo. Iesu ani, ane'a igaiga hagaidote'e
teige, ihoziro. 2 Ebu Farisea azaga nu'a Iesu tuhune nurifine
ani vage aradu gadiniro, raena'a, “Vaze 'ahogani'a inuga
hegonoga'e idagahehe?” 3Iesu'a naenaezina'a, 'ahige reiro.
'Mose goro goe'a'e nouge ra'ohe?' 4 Zege'a niro. 'Mose'a
raena'a, ohoze'a inuga hegonoga veize, fefa teadu, inuga
ha'uma, ebu hegoni'uma.” 5 Rehano Iesu'a ziro. 'Za'e
tegaze riga 'ahine, Mose'a goro goe'a 'adi tiro. 6 Rehano

gadahegano, Badi'a'a haba nidu'a hagairote'e zamagano,
“Badi'a'a ohoze zu rogae hagairo. 7 E'ano'o ohoze'a vi'a
moga muhizi'uma, ebu ani inugeta tibura'uma, 8 ebu ani
anine aheu rehano tiba re'uma.” E'ano'o ze'e mene aheu,
rehano tiba. 9 E'ebano'o Badi'a'a tibunirota'a'e, vaze'a
mene 'a'ani'uma.’'

10Vesu'u zege'a neo diugi' onamirotene, Iesu, tahi'agani'a
gadiniro. Ani'a ihozirote'e moneo gadimaro. 11 Ebu Iesu'a
ziro. 'Iniu'a inuga hegonadu, rogae 'ahoga meine, a'e
ani'a inuga gahine ahete'ete'e hagaiga teite idaga. 12 Ebu
rogae'ai'a modadu, ohoze 'ahoga meine, ani zunii'a gahine
ahete'ete'e hagaiga hagae'ohe.’'

Iesu'a tahi'a kome'a kome'a veize Badi'a uminiro
(Mataio 19:13-15, Luka 18:15-17)

13 Vaze nu'a Iesu vage eneze zamaze onairo, lesu'a
evo'a ranao touga veize. Rehano Iesu tahi'a tahi'a'a
roziro. 14 Iesu'a e'e horonirotene, zamaga guginiro. Ebu
tahi'aga ziro. 'Tahi'a kome'a kome'a tuguzo'i, ege vage
aroga! Ago gararo'ill Mazaga Badi'a'a ibitohau'ete'e
vazega'e, tahi'a kome'a kome'a teige Badi'a goere igi'ete'e
vazega. 15 E hubehune zi'ohe. Iniu'a tahi'a kome'a teige,
Badi'a'a ibitohau'ete'e mene mae gihinine, Badi'a'a mene

ibitoha'uma." 16 Ebu Iesu'a tahi'a kome'a tiba tiba ohane
gihinadu, manina tiro, ebu evo'a zege ranao teadu, Badi'a

uminiro.

Ma'ora vazega

(Mataio 19:16-30, Luka 18:18-30)

17Tesu ani'a igunadu, ibio onamirotene, ohoze 'ahogani'a
dure onairo, ebu Iesu babagano obena hina tugadu,
gadiniro. Thore vazega manoga, e nagini hagaine, gabone
tugutugu hidi'uma?' 18 Ebu Iesu'a nina'a, 'ahige reiro.
'Ga nougaduni “E manoga” ra'ohe? Vaze manoga'e 0'0'a.
Rehano Badi'a da'o'e manoga. 19 Ga'e Mose goro goe'a
edega. A'e “Vaze ago mano'i. Inugo ago gahine aheto'i.
Ago gonotano'i. Ago gurire goero'i. Ago 'u'uru mo'i. Vi'u
mogo gubazo'i.”' 20 Ebu ani'a Iesu niro. 'Thore vazega,
e'e kobeganono'o onao izidi, Mose goro goe'a e'e nidu'a
hagaido.' 21 Iesu'a ubuma 'ue, ane gianiro, matu'oharo,
ebu 'ahige rae niro. 'Ga'e gau 'ahoga ize mene hagaeha.
Onamo'i! Gae tohe zuni habago nidu'a hoite modo'i,
ebu e'e |imoni|rga'e toheze o'o'a azaga zeno'i! 'Ougine,
gabone manoga me'uma Badi'a mazao. Ebuni ege garunio
aro'i!' 22 Ani'a e'e goe'a igirotene, vetugararo. Ebu zamaga
are'ena'a, onamiro, mazaga ani'e ma'ora* vazega 'ahine.



Mareko 10:23 98 Mareko 10:38

23 Tesu'a tahi'aga giaze ragavadu, ‘'ahige rae ziro.
'Ma'ora vazega'e, Badi'a'a ibitohau'ete'e vazega rouga'e riga
bagaga." 24 Ebu zege'a e'e goe'a igirotene, zaguzagaro.
Rehano Iesu'a bare ziro. 'Ege tahi'a tahi'a, Badi'a'a
ibitohau'ete'e vazega rouga'e riga bagaga. 25 Kamero'e
niduru ho'oga diugoga'e riga. Rehano ma'ora vazega'e
Badi'a'a ibitohau'ete'e vazega rouga'e ufeta riga.” 26 Ze e'e
igirotene, zamaze nidu'a zaguzagaro, ebu Iesu niro. 'Ahige
reiro. "Ougine, iniu'a da'o gabone hidi'uma?' 27 Iesu'a
giazadu, ziro. 'Vaze ane'a bare gabone hidoga'e mene
idaga, rehano Badi'a'a vaze gabozi'uma. Mazaga ani'e gau
nidu'a hagaoga idaga.' 28 Petero'a Iesu goreniro. 'Giano'i!
Eme tohe nidu'a modadu, §ae garuna hegote'ohe' 29 Iesu'a
rae ziro. 'E hubehune zi'ohe. Vaze 'ahogani'a nega, negoga,
ezega, vi'a, moga, enega ga haba'a, ege u'ano zu Badi'a
hari manoga u'ano modine, 30 ani izidi madagano gae
sinahu e'e bare me'uma. Nega, negoga, ezega, vi'a, enega
ebu haba'a bare me'uma, rehano aduga zuni hidi'uma.
Ebu mada gonagani'a onaine, gabone tugutugu* me'uma.
31 Rehano ibite'ete'e azaga gehaga'e vesi'uma, u vese'ete'e
azaga gehaga'e ibiti'uma.'

Iesu'a gae ugidugano ane rune hariga reiro

(Mataio 20:17-19, Luka 18:31-34)

32 Tesu ebu ane tahi'a tahi'a'a, Ierusalema ibigano on-
ame'egano, Iesu'a ibitiro. E'e gianirotene, ze'e zaguza-
garo. Hegotirote'e azaga zuni riharo. Ebu Iesu'a ane
tahi'a gaubanana aheu fare (12) bare huze onairo. Ebu
nagini'a ane mazao furera'uma, e'e ihoziro. 33 'Ahige
reiro. “Giano'i, eme'e Ierusalema ite'ohe, ebu ege, Vaze
Ubugani'e dibu'o vazega gihi'agihi'a zu Mose goro goe'a
ihoze'ete'e azagani'a obohe ti'uma. Ebu zege'a raena'a,
'Ga'e ruda'uma,’ re'uma. Ebu Badu'a agu'a azaga* 'evoreo
ri'thi'uma. 34 Zege'a girihoni'uma, so'abide vahi'uma,
masihi'uma, ebu uguhi'uma. Ebuni mada ugidu zamagano,
bare gabode iguni'uma.'

Iakobo ebu Ioane'a Iesu uminiro
(Mataio 20:20-28)

35 Zebedeo ubuga, Iakobo zuni Ioane'a Iesu vage onaadu,
‘ahige rae niro. 'Thore vazega, eme gau 'ahoga gae'a
hagaofoga ra'ohe.’ 36 Iesu'a gadize'ena'a, 'Za ura'e, e'a
nagini hagao zinihi ra'ohe?' 37 Ze'a raena'a, 'Gae'a zuhi'a
me'uma madaga mo'idene, eme aheu, 'ahoga eda'e mo-
neo, 'ahoga kauri moneo ohofo'i, eme nife boro reifine.’
38 Rehano Iesu'a zina'a, 'Za'e agu'a, nagini umide'eta'a'e.

Ege'a gage'ete'e bioga'e aduga hidi'ete'e bioga, zae zuni e'e
hina gagi'umahehe? Zuni ege bapatizohi'uma bapatizoga
hina zae zuni bapatizozi'umahehe?' 39 Zege'a 'O'e' rae niro.
Ebu Iesu'a zina'a, 'Ege'a gagi'uma bioga'e, zae zuni e'e hina
gagi'uma, zuni ege bapatizohi'uma bapatizoga hina, zae
zuni bapatizozi'uma. 49 Rehano eda'ehe naeo zuni kaurihe
naeo ehori'uma azaga'e, ege 'ane mene re'uma. Rehamo
e'e haba'a'e, Badi'a'a ohozi'uma reirote'e azagani'a da'o
ehori'uma.' 4! Iesu tahi'a gaubanana (10)'a e'e igirotene,
Iakobo zuni Ioane mazao maguniro. 4% Ebu Iesu'a huze
nu'ozadu ziro. 'Za edega, avo'a haba'a zamagano, zuhi'a
rae zi'ete'e azagani'a, e'e ne azaga ibitozini'ohe ebu zege
gihi'a azagani'a ze urate'ete'e idunagano ne azaga ragano
hagae'ohe. 43 Rehano za'e ago 'ouge hagao'i! Zae bo'agano
iniu'e gihi'a reihi reine, ani'e zae tugure vazega heuga
rae re'uma. 44 Ebu iniu'a niga boro reihi reine, ani'e, zae
nidu'a veize tugure igi'ete'e vazega re'uma. 45 Mazaga ege,
Vaze Ubugani'a onairota'a'e, mene vaze'a ege tugure egoga
veize, rehamo ege'a vaze tugure hagaoga veize, ebuni vaze
gehaga sau'a u'ano, ege gabone hina Badi'a dibu'ohanoga
veize.'

Ieriko negano ubumaga kuruga fainiro
(Mataio 20:29-34, Luka 18:35-43)

46 Jesu ebu ane tahi'a tahi'ani'a Ieriko negano feuriro.
Ebuni Iesu ani, ane tahi'a tahi'a ebu vaze guguvaga teite
Ieriko nega mode oname'enogano, ubumaga kuruga zuni
umido vazega, niga Batimeo'a ibi genagano ehore radiro.
Ani'e Timeo ubuga. 47 Ani'a Iesu, Nazareta ne vazega hanite
onairote'e igirotene, huau iguniro. 'lesu, Davida Ubuga,
ege vetugaho'il' 48 Vaze gehagani'a rone'ena'a, 'Hezoa!'
rae niro. Rehano ani bare gihau bagaga huaro. 'Davida
Ubuga, ege vetugaho'i!' 49 Ebu Iesu'a edanadu, 'ahige reiro.
'Hune aro'i.' Ebu ubumaga kuruga vazega huniro. 'Ahige
rae niro. 'Zamago tiba hano'i! Iguno'i! Ani'a hugade'ohe.'
50 Ane'a ogote'ete'e dabuaga modadu, garihe iguniro, ebu
Iesu vage onamiro. 5! Iesu'a gadiniro. 'Ga ura ga mazao
nagini hagaihi?' Ubumaga kuruga vazegani'a niro. 'Thore
vazega, e ehamatihi ra'ohe.’ 52 Ebu Iesu'a niro. 'Onamo'i!
Gae'a Badi'a mazao fie'ete'e'a gae bare fai'eha.' Ebu garihe
hune ubumaga ra'arotene, Iesu garunio hegotiro.

11

Iesu Keriso'a Ierusalema nega diugiro
(Mataio 21:1-11, Luka 19:28-40, Ioane 12:12-19)

1Tesu'a, ane tahi'a tahi'a teite Ierusalema nega hanitiro,
ebu ne aheu, niga Betefage ebu Betania zuni hanitiro. Ebu
Olive maga uhigano bone, Iesu'a tahi'aga aheu tuguziro,
2 ebu ziro. 'Zazore mone nega onamo'i. E'e negano feurine,
vaze'a ize mene ehorirote'e |idoniki|r ubuga batune touga
horoni'uma. Fuhi'adu mae onao'i. 3 Vaze'a gadizena'a, “Za
nagini nouge'ohe?” ro'idene, 'ahige rae zo'i. “Zuhi'a Boro'a
urate'ohe. Vesu'u bare mae onai'uma.” '

4 Ze onamiro, ebu |idoniki|r ubuga ibiheta genagano
batune touga horoniro. Ani'e ibio edau radiro, ebu zege'a
fuhi'iro. 5 E'ea edau radirote'e azagani'a gadiziro. 'Ahige
reiro. 'Za nougadu |idoniki|r ubuga e'e fuhi'e'ohe?' 6 Ebu
ze'a naenaezina'a, Iesu'a zirote'e goe'a zirotene, tuguze

onamiro. = } _
7 Ze'a |idoniki| r ubuga Iesu vage mae onairo. Ebu

zege dabua |idoniki|r garugano hirau tirotene, Iesu'a e'e
rana ehoriro. 8 Ebu vaze §ehagani'a zege dabua ibio hirau
tiro. Vaze nu'e, ire ezaga rougeita butuono'o vari'e madu,
ibi rana tiro. 9 Ebu Iesu zamao onamirote'e, zu garuna
onamirote'e azagani'a, rae huau'ena'a, 'ahige reiro.
'Hosana!* Badi'a niga mae gihino'i! Zuhi'a Boro nigano
onae'ete'e vazega matu'ohatihi!’ 10 Emege mama
Davida'a ibitoharote'e e'e madagani'a onai'uma.
Matu'ohatihi! Hosana! Hitanao Badi'a niga mae
gihino'i!"

11 Ani'e Ierusalema negano feuriro, ebu Badi'a
gahunohau'ete'e Nega* zamagano diugiro. Gau nidu'a
giane ragave haugirotene, goravararo 'ahine, tahi'aga
teite Betania nega bare onamiro.

Iesu'a |ifigi|r irega* roniro
(Mataio 21:18-19)

12 Trarirotene, oherebau Iesu ebu ane tahi'a tahi'a'a,
Betania neganono'o vinini tare onairo. 13 Ebu |ifigi|r irega
rougeta haba faganono'o moneni horonirotene, Iesu'a |
ifigi| r irega u'a onamiro, huga gianoga rae. Ani'a uhiga
onairotemo, huga o'o'a. Rouga da'o horoniro. Mazaga |
ifigi| r'a mene hudau'ete'e madaga. 14 Ebu Iesu'a |ifigi|
r irega niro. 'Vaze'a ga hugo mene bare a'uma onamo
tugutugu, mazaga ga'e mene bare huda'uma." Ebu ane
tahi'a tahi'a'a Iesu'a reirote'e igiro.

Iesu'a hoihoi azaga Badi'a gahunohau'ete'e Negaono'o
uhiziro

(Mataio 21:12-17, Luka 19:45-48, Ioane 2:13-22)

15 Tesu ebu ane tahi'a tahi'a, Ierusalema nega bare
itirotene, Badi'a gahunohau'ete'e Nega diugiro. Iesu ani,

Badi'a gahunohau'ete'e Nega zamagano, gahunohanoga
veize hoite'ete'e hoihoi azaga, uhize gururuziro. Iudea |
imoni|r hina senise'ete'e azaga fataga, zuni tubugo niniga
hoite'ete'e azaga ehoro gauga mae gihuniro. 16 Ebu vaze
garariro. Badi'a gahunohau'ete'e Nega zamagano tohe
odohe diuge oname buanoga mene uratiro. 17 Ebu ani'a
ihoze'ena'a, 'ahige rae ziro. 'Buka zagoga zamagano 'ahige
tiro ga? “Ege ne'e vaze nidu'a kuru nega re'uma” Rehano
zae'a ege kuru nega zamagano gonore monede hagae'ohe.’

18 Badi'a gahunohau'ete'e nega zuhi'aga, zuni Mose
goro goe'a ihoze'ete'e azagani'a, e'e hariga igirotene,
Iesu manoga ibiga vagiro. Mazaga vaze nidu'a ani'a
ihoze'ete'e egadu, =zaguzagaro ‘'ahine, Iesu rihoniro.
19 Gorava urirotene, Iesu ebu ane tahi'a tahi'a, Ierusalema
neganono'o bare Betania nega onamiro.

|iFigi|r iregani'a rorarote'e moneo Iesu'a ihoziro
(Mataio 21:20-22)

20 Oherebau ibio onamirote'eba, |ifigi|r irega horoniro.
Ane huga mo'aganono'o rorau ovoiro taiga. 21 Ebu Petero'a,
Iesu'a |ifigi|r irega nirote'e goe'a zamariro. Ebu Iesu niro,
raena'a, 'Thore vazega, giano'i! Gae'a rone sausaunate'e |
ifigi| r irega roraneha.’ 22 Ebu Iesu'a naenaeziro. 'Badi'a
mazao fio'i! 23 E hubehune zi'ohe. Iniu'a maga 'adi nina'a,
“Gihitadu, davara zamagano buano'i” rae re'uma. Ebu
zamaga mene 'ada'adi'uma. Zuni ane'a rate'e hagaiga
hubehune furera'uma rae zamari'uma. 'Ouge Badi'a mazao
fine, hugani'a ane mazao furera'uma. 24 E'ano'o zi'ohe.
Nagini nagini kurau'ena'a, umidi'uma. Ebu hubehune
e'e hidi'uma rae zamaradu, fi'uma. 'Ouge hagaine, huga
hidi'uma. 25 Za'a edanadu, kuraune, vaze'a zae mazao
hagai sau'a hagaate'e rae modo'i. 'Ougine, moze adureo
radiu'ete'e'a zae hagai sau'a zuni rae modi‘'uma.'

Ierusalema zuhi'aga azagani'a Iesu gigi'aga gadiniro
(Mataio 21:23-27, Luka 20:1-8)

27 Ze lerusalema negano bare feuriro. Iesu'a, Badi'a
gahunohau'ete'e Nega zamagano oname'enogano, Badi'a
gahunohau'ete'e nega zuhi'aga boro boro, zuni Mose goro
goe'a ihoze'ete'e azaga, ebu vaze boro boro'a, ani vage
onairo. 28 Ebu zege'a gadiniro. 'No'e gigi'aga hina hagai
e'e hagae'ohe? Iniu'a e'e gigi'aga ganiro?"

29 Tesu'a naenaeziro. 'Ege'a gadimu tiba gadizi'uma.
Zae'a naenaehine, ege'a zi'uma, no'e gigi'aga hina
hagai 'ahi hagae'ohe. 30 Ioane'a zinirote'e bapatizoga'e,
Badi'aono'o ga vazeono'o? Naenaeho'i.'

31Zege'a zege da'o neneganiro. 'Ahige reiro. '‘Badi'aono'o
reine, ani 'ahige re'uma. “Tena nougadu ani goere mene
mae gihinido?” 32U “Vazeono'o reine, ...” ' Vaze g§ehagani'a
maguni'uma rihoniro. Mazaga vaze nidu'a 'ahige rae
zamariro, Ioane'e hubehune peroveta vazega.

33 E'ano'o Iesu naenaeniro. 'Ahige reiro. 'Eme agu'a.'
Ebu Iesu'a ziro. 'Ege zuni no'e gigi'aga hina hagai 'ahi
hagae'etadi mene ihozi'uma.'

12

|iVaini|r* mebaga giane'ete'e azaga hariga idaidaga
(Mataio 21:33-46, Luka 20:9-19)

1 Jesu'a hari idaidaga hina goreziro. 'Vaze 'ahogani'a
| ivaini| r mebaga goraro, ebu hadi gabiriga meraro. |
iVaini| r maga edene gige'ete'e iduga hadi rana hu'iro.
Ehamu'ete'e taruhaga hitanao hadi hina hagairo. Ebu e'e
mebaga, meba giane'ete'e azaga ziniro, ane veize gauoga
veize. Ebu avo'a haba'a onamiro.

2 |iVaini|r maga hirive'ete'e madaga feurirotene, tugure
vazega meba giane'ete'e azaga vage tugune onamiro, |
ivaini|r maga nu mouga veize. 3 Rehano ze'a obone teadu
bouniro, ebuni evo'a isoga tugune baroniro. ¢ Tugure
vazega 'ahoga hena bare tuguniro. Rehano ze'a vadigano
maro, ebu mazagarone runiro. 5 Hena 'ahoga tuguniro,
rehano mau runiro. Vaze gehaga zuni tuguziro, rehano nu
bouziro, nu zimi ruziro. 6 Ane mazao ize tiba da'o'e'e, ane
ubuga zamarone. Gonagano, ani tugune'ena'a, 'ahige reiro.
'Ani ege ubude 'ahine, goe'a egoha'uma.’ 7 Rehano ani'a
feurirotene, meba giane'ete'e azagani'a nenegane'ena'a,
'ahige reiro. 'Tahi'a 'adi'e meba vazega igu'a me'uma
vazega. Aro matihi! Mebaga'e emege'a me'uma.' 8 Ebu ze'a
obone teadu, mau runiro, ebuni |ivaini|r mebaga enogano
modiro.

9 |iVaini| r mebaga vazega'e nagini nougi'uma? Ani'e
onaadu, meba giane'ete'e azaga zimi haugi'uma. Ebuni |
ivaini| r mebaga vaze 'ahoga 'ahoga zini'uma. 10 Za buka
zagoga zamagano, 'ahige tirote'e goe'a'e me'odiro ga?

“Ne ogoru'ete'e azagani'a mene uratadu, mae
modirote'e hadigani'e, gauga boro hadiga re'uma.
11'Adi'e Zuhi'a Boro'a hagairote'e hagaiga. Emege'a
giane'etene, manoga taugi.'

12 Tesu teite goerirote'e azagani'a, hari idaidaga 'ahi'e
zege veize reirote'e ederirotene, ze ura Iesu obone tihi reiro.
Rehano vaze guguvaga rihoziro. E'ano'o Iesu modadu
onamiro.

Roma zuhi'aga ani |itakisi moni|rga
(Mataio 22:15-22, Luka 20:20-26)

13 Tudea vaze boro boro'a, Farisea azaga zu Heroda teite
rau'ete'e azaga Iesu mazao tuguziro, ane goere gonaga
egoga raduni. 14 Ze ani vage onairo, ebu 'ahige reiro. 'Thore
vazega, eme edega, ga'e huga da'o ra'ete'e vazega, zuni
vaze mazao mene rihau'ete'e vazega. Mazaga ga vaze tohe
mene giane'ete'e vazega. Rehano goere huga hina Badi'a
ibi ihofe'ohe. E'ano'o gadimu'ohe. Roma zuhi'aga |itakesi
moni|rga haune, idaga ga mene? Eme |itakesi|r naega
ha'uma ga mene?'

15 Rehano Iesu ani edega, ze zamaze nufe zamariro.
Zege goere teite mene idaga. Ebu 'ahige reiro. 'Za
nougadu so'ohihi ra'ohe? |iMoni|r hadiga odohe aro'i, ege
gianifine.' 16 Ze tiba odohe ariro. Iesu'a madu gadiziro.
'Iniu vine ebu iniu ni 'ahi'e'e?' Zege'a naenaeniro. 'Roma
zuhi'aga ni ebu viga.'

17Tesu'a ziro. 'Roma zuhi'aga* |imoni|r'e Roma zuhi'aga
ane hano'i, ebu Badi'a |imoni|r'e Badi'a ane hano'i!" Ebu
zege huga ani goereono'o zaguzagaro.

Runeono'o bare iguni'uma goe'a
(Mataio 22:23-33, Luka 20:27-40)

18 Sadukea azaga* Iesu vage onairo. Ze'e 'ahige zamariro.
Rune azagani'e mada gonagano mene iguni'uma. Zege'a
Iesu gadiniro. 'Ahige reiro. 19 Thore vazega, Mose'a emege
veize 'ahige tiro. “Vaze 'ahoga negoga rudaune, rehano ane
inuga ubuga o'o'a reine, ane negogani'a bare me'uma, ebu
negoga veize ubuga fureni'uma” 20 Negoga nidu'a fu'o tu
aheu fare (7) radiudo. Negoga ibi'a'e hahuriro, ebu rudaro,
rehano ubuga o'o'a. 2! Negoga aheugani'a gozobaga teite
hahuriro. Rehano rudaro, ebu ubuga o'o'a. Ebu negoga
ugiduga zuni hahuriro, rehano hagai idagani'a fureraro.
22 Ebu negoga nidu'a fu'o tu aheu fare'a tiba tiba gozoba
teite hahuriro, rehano nidu'a rudau haugadu, ubudeze
0'o'a. Hena vesu'u gozoba zuni rudaro. 23 Runeono'o bare
iguni'uma madagano, ani'e iniu inuga re'uma? Mazaga
ohoze fu'o tu aheu fare teite hahuriro 'ahine.'

24Tesu'a 'ahige rae ziro. 'Za hube ve'ore'ohe. Buka zagoga
huga mene ma'ohe, zuni Badi'a gigi'a agu'a. 25 Runeono'o
bare iguni'uma madagano, ze'e mene hahuri'uma, rehamo
ze'e adureo radiu'ete'e aneruga heuga. 26 Za'e runeono'o
iguni'uma ga mene, gadimu'ehehe? Mose buka zamagano
butu hariga'e'e. Za e'e hariga me'odiro ga, Badi'a'a Mose
nouge nouge nirote'e? A'e 'ahige reiro. “E'e Aberahamo*
Badi'a, zu Isako* Badi'a, ebu Iakobo* Badi'a.” 27 Ani'e

mene rune azaga Badi'a, rehamo gabone azaga Badi'a. Ze
ahirize'e rudaro, rehano vineze ize gaboga. Za'e ve'oga
boro bagaga.'

Goro goe'a gihi'a
(Mataio 22:34-40, Luka 10:25-28)

28 Mose goro goe'a ihoze'ete'e vazega 'ahogani'a onairo,
ebu zege'a go'anirote'e igiro. Iesu'a faifairu naenaezirote'e
igirotene, Iesu gadiniro. 'Goro goe'a nidu'a zamagano no'e
goro goe'a'e gihi'a?" 29 Iesu'a naenaeniro, raena'a, 'Goro
goe'a gihi'a hune'e 'ahi'e'e. “Isaraela™ azaga, ego'il Zuhi'a
Boro, emege Badi'a'e ane da'o Zuhi'a tibuhuga. 30 Ebu
zamago nidu'a hina, gabonego nidu'a hina, zamarogo
nidu'a hina, inarago nidu'a hina Zuhi'a Boro, gae Badi'a
zamaro'il” 31 Goro goe'a 'ahoga, e'e hegotoga'e 'ahi'e'e.
“Gae'a gae bare zamare'ete'e teige, nabugo zuni zamaro'i!”
Goro goe'a aheu 'adi'e goere boro. Goro goe'a 'ahoga
‘ahogani'a goere aheu 'adi mene vitinoga.'

32 Mose goro goe'a ihoze'ete'e vazegani'a naenaeniro,
raena'a, 'Manoga taugi! Ihore vazega, ga'e hube hugano
goere'ohe. Badi'a'e tiba. 'Ahoga'e o'o'a. 33 Ebu zamaga
nidu'a hina, edega nidu'a hina, inaraga nidu'a hina, Badi'a
zamare'ete'e, zuni vaze'a ane bhare zamare'ete'e teige,
nabuga zuni zamare'ete'e, e'e hagaiga'e boro bagaga. Gau
nunu Badi'a hau'ete'e hagaiga zagoga'e, e'e hagaigani'a
vitinoga." 34 Ebu ani'a dogo'ani naenaenirote'e, Iesu'a
igirotene, 'ahige rae niro. 'Ga nariga Badi'a'a ibitohau'ete'e
vazega ra'ohe.! E'e enogano vaze nidu'a ani gadinoga
riharo.

Keriso'e Davida ubuga zu Davida Zuhi'a
(Mataio 22:41-46, Luka 20:41-44)

35 Ebu Iesu Badi'a gahunohau'ete'e Nega zamagano
ihozirote'ea, 'ahige reiro. 'Nouga'ahi Mose goro goe'a
ihoze'ete'e azagani'e 'ahige ra'ohe, Keriso'e Davida ubuga?
36 Mazaga Davida ani, Vine Zagogani'a edega hanadu, 'ahige
reiro.

“Badi'a'a ege Zuhi'a, Keriso 'ahige rae niro.
Ege eda'e moneo ehoro'i, onamo gae teite utite'ete'e
azaga odago 'u'ugano edeze gahizi'uma.”
37 Davida 'ane'a, e'e vazega hune'ena'a, Zuhi'a reiro.
'Ougine, ani'e nouge nouge Davida ubuga?" Ebu vaze
guguvaga matu'uzeta Iesu goere igiro.

Iesu'a Mose goro goe'a ihoze'ete'e azaga hagai u'ano
haramo ziniro.
(Mataio 23:1-36, Luka 20:45-47)

38 Tesu'a ihozirote'e zamagano, 'ahige reiro. 'Mose goro
goe'a ihoze'ete'e azaga giazo'il Ze niguzoga raduni, dabua
faga hagaadu, oname onae'ohe, ebu vaze vaze'a ne hunio
hidine, zuhi'a raduni, gubaze gorezihi ra'ohe. 39 Iuda kuru
nega zamagano, vaze boro boro'a ehore'ete'e haba'ano
ehorihi ra'ohe, ebu tiburu ogau'ete'e haba'ano zuni, ehoro
haba'a manogano da'o ehorihi ra'ohe. 40 Ebu gozoba
so'onadu, tohega nidu'a meine'ohe, zuni kuru faga gurire
kurau'ohe. E'ano'o zege hagai sau'a, e'e naega'e boro
bagaga me'uma.'

Gozoba'a Badi'a gahunanirote'e |imoni|rga
(Luka 21:1-4)

41 Jesu ani, Badi'a gahunani'ete'e | imoni|r maugaga
uhigano ehoriro. Vaze gehagani'a mauga zamagano |
imoni|r ufirote'e giane radiro. Ma'ora azaga gehagani'a |
imoni|r boro ufiro. 42U tohega 0'0'a gozobagani'a onaadu,
|imoni |r komega aheu ufiro. A'e toea aheu heuga. 43 Ebu
Iesu'a tahi'aga huze nu'oziro, ebu 'ahige rae ziro. 'E
hubehune zi'ohe. Tohega 0'0'a gozobagani'a ofata'a'e, vaze
‘ahoga 'ahogani'a ofate'e teite mene idaga. Gozoba'e boro
bagaga ofeha. 44 Mazaga ma'ora azagani'a ofata'a'e, zege
|imoni|r gehagaono'o tahiga da'o ofeha. Rehano gozoba
'adi'e ane mazao radiu'ete'e moniga nidu'a ofeha. Ani'a
ogomuga hoite a'uma moniga nidu'a ufi haugeha.'

13

Kuru Nega Fahe Haugi'uma rae Reiro
(Mataio 24:1-2, Luka 21:5-6)
1Tesu ani Badi'a gahunohau'ete'e Neganono'o buarotene,
ane mazaono'o edega ma'ete'e vazega 'ahogani'a 'ahige rae
niro. 'Thore vazega, giano'i! Hadi iraga zuni ne iraga 'adi
nugo giano'i! Manohuga taugi!' 2 Rehano Iesu'a nina'a,
'ahige reiro. 'Ne boro 'adi horone'ehehe? Hadi 'ahoga hadi
‘ahoga ani ranao mene radi'uma madaga onai'uma. Agire
azaga nidu'a fahe ruruni'uma.’

Mada gonagano ibiti'uma hagaiga
(Mataio 24:3-14, Luka 21:7-19)

3 Iesu ani Olive magano, a'e Badi'a gahunohau'ete'e
Nega naenaegano ehorirotene, Petero, Iakobo, Ioane ebu
Aniderea zege'a sifu gadiniro. 4 'Efo'i! A'e no'e madagano?
E'e hagaiga nidu'a furera‘'uma madagano, nagi hagai nu
badegani'a ibite furera'uma?' 5 Iesu'a zina'a, 'ahige reiro.
'Za Giano'i! Hena vaze'a tutuze so'ozi'uma. © Vaze
gehagani'a ege ni radu onai'uma, ebu 'ahige re'uma. “E'e

Keriso” Ebu vaze gehaga tutuze so'ozi'uma. 7 Uti hariga,
haba hani'a, ga haba faganono'o ego'idene, ago rihano'i!
'Adi'e furera'uma gauga, rehano mada gonaga'e ize, izema.
8 Mazaga avo'a negani'a, avo'a nega teite utiti'uma. |iGava-
mani|r 'ahogani'a, |igavamani|r 'ahoga teite utiti'uma.
Haba nunu zamagano haba'a hagari'uma. Zaga zuni
hia'uma. Rehano a'e gadahegano aduga hidi'ete'e da'o.
Aduga nu ize mene fureraneha.

9 Zae'a bare dugute to'i! Mazagani'e kanisoro azaga
zamao ohoze ti'uma. Ebuni Iuda kuru nega zamagano
bouzi'uma. Ege u'ano, |igavamani|r vazega zu zuhi'a, zege
zamao eda'uma. Ebu zege ubumao ege hari manoga rae
fureni'uma. 10 Mada §onaga ize, izema mougano, Badi'a
hari manoga'e, haba nidu'a zamagano haramo zini‘uma.
11 Ebu no'e madagano oboze teadu, kotao ohozo'idene,
nagini goe'a re'uma rae, ago zamare borofo'i! Madagani'a
feuro'idene, zae'a goeri'uma goe'a zini'uma. Za'e e'e
da'o rae fureno'i! Mazaga zae'a goeri'uma goe'a'e, zae'a
mene goere'ohe. Rehamo Vine Zagogani'a goere'ohe.
12 Negogani'a negoga revohanadu, ma'uma. Ebu mogani'a
ubuga revohanadu, ma'uma. Ebu ubudeze'a vi'a moga
maguno zini'uma, ebu runeo tuguzi'uma. 13 Vaze vaze
nidu'a ege ni u'ano, za he'ehe'ezi'uma. Rehano edau gigaru
onamo meite'e vazega'e gabone hidi'uma.

Sausauze'ete'e riho gauga eda'uma madaga

(Mataio 24:15-28, Luka 21:20-24)

14 Rehano sausauze'ete'e riho gauga ani, ane'a mene
eda'uma haba'ano eda'uma. E'e horono'idene, Me'ode'ete'e
vazega edero'i! Iudea haba'ano radiu'ete'e azaga haba
maga u'a ferau onamo'i! 15 Ne tougarigano ahi'a
ohone'ete'e vazegani'e bare ovoadu, ne mene diugi'uma,
ane tohe mouga veize. Rehano fera'uma. 16 Mebao
gaue'ete'e vazegani'e, ane dabua mouga veize mene
bari'uma. Rehano fera'uma. 17 E'e madagano, ahi'eta
rogaega zuni, nune hina ene guraga gubuze'ete'e rogaega,
ze'e vetugaga. Feranoga mene idaga. 18 Irugu madagano,
e'e madagani'a mene fureranoga veize kurano'i! 19 Mazaga
e'e madagano vaze nidu'a aduga hidi'uma. Badi'a
ani'a gadahegano gau nidu'a hagairote'eano'o onao izidi,
‘ahiguga hagaiga mene fureraro. Vehu'u zuni 'ahiguga
mene bare furera'uma. 20 Zuhi'a Boro ani'a, e'e madaga
mene futufine, vaze tiba zuni mene gabode radi'uma.
Rehamo ane'a mae tirote'e azaga* u'ano, e'e madaga
futufi'uma reiro.

21 Ebu vaze 'ahogani'a zina'a, 'Giano'i, Keriso'e 'ahi e'e!"
ga 'Omo 'e'e!'" rae zo'idene, e'e goe'a ago mae gihino'il
22 Mazaga guriro Kerisoga zuni guriro peroveta azaga
furera'uma. Ebu Badi'a'a rae tirote'e azaga tutuze so'ozihi
radu hagai nu badega boro bagaga zu zaguzaga'uma
hagaiga hagai'uma. 23 E'ano'o zae'a bare dugute to'i!
Hagai nidu'a, ane'a ize, izema fureranogano, zae veize rae
furene'ohe.'

Vaze Ubugani'a ovai'uma
(Mataio 24:29-31, Luka 21:25-28)

24 Ebu aduga hidi'uma madaga haugine, e'e madagano
mada'e uzabora'uma. Bato'e mene agara'uma. 25 Buzuva'e
adureono'o rururu bua'uma. Ebu adure giane'ete'e
gigi'agani'e hagahagari'uma. 26 Ebu e'e madagano ege,
Vaze Ubugani'a g§oze zamagano ovai'uma. Gigi'a inaraga
boro zuni agaga manoga madu ovai'uma. Ebu vaze
vaze'a e'e horoni'uma. 27 Ebu hena ege'a tugure viga
tuguzi'uma. Ebu haba nidu'anono'o, Badi'a'a rae tirote'e
azaga nu'ozi'uma. Haba gonaganono'o haba gonaga azaga
nu'ozi'uma.

Madaga hanite'ete'e edero'i!
(Mataio 24:32-35, Luka 21:29-33)

28 Figi irega mazao nagini'a fureru'ete'e gianadu, edero'i.
Ezagani'a butiru itadu rougani'a udufa'oga horonetene
irugu madaga haniteha rae edere'ohe. 29 E'e teige
‘ahigugani'a fureru'ete'e horonine'e, ege, Vaze Ubugani'a
adureono'o bare ovaite'e edero'i. 30 Hubehune zi'ohe. Izidi
radiu'ete'e azaga mene haugi'uma, onamo 'ahigugaguga
nidu'a furera'uma. 3! Adure zu raha'e haugi'uma. U ege
goere'e radiu tugutugu.

Guhiu rado'i!
(Mataio 24:36-44)

32 Rehano nani'a 'ahigugani'a furera'uma, emege nidu'a
agu'a. Adureo radiu'ete'e aneruga zuni agu'a. Badi'a Ubuga
zuni agu'a. U ege Mama da'o edega. 33 Zae'a dugute
to'il Giane rado'i! Mazaga za agu'a, e'e madaga nani'a
onai'uma. 34A'e, vaze'a ane ne modadu, oname'ete'e heuga.
Ani'a igune'ete'e madagano, ane tugure azaga mazao, gau
tiba tiba zini'uma. Ebu ibiheta giane'ete'e vazega nina'a,
“Ehamu rado'i!” re'uma. 35 E'ano'o fairu giano'i! Mazaga za
agu'ane zuhi'aga nani'a bare onai'uma. Gorava ohe'ano ga,
ohere nemanema ga, irara moneo ga, ohereda'o, za agu'a.
36 Ani'e, za agu'a madagano, bare onai'uma. Ebu zae'a

baze'enogano hanizine, nougi'uma? 37 Ege'a zae zi'ete'e
goe'a'e, vaze nidu'a zuni zi'ohe: Giane rado'i!'

14

Iesu ma'uma ibiga vagiro
(Mataio 26:1-5, Luka 22:1-2, Ioane 11:45-53)

1 'Ahi madaga'e, Pasika muiga* zuni |iisiti|r o'o'a |
iberedi| rga au'ete'e muiga madaga*, mada aheu izema
mougano. Badi'a gahunohau'ete'e nega zuhi'aga boro boro,
zuni Mose goro goe'a ihoze'ete'e azaga, ze 'u'uru monede,
Iesu obone teadu, manoga ibiga vagiro. 2 Mazaga ze
raena'a, 'Pasika muiga madagano mene hagai'uma. Hena
vaze guguvagani'a utitofi'uma.'

Rogae 'ahogani'a dehoro Iesu rana beu'iro
(Mataio 26:6-13, Ioane 12:1-8)

3 Tesu ani'e Betania negano, Simona, ibite lefera'a
meirote'e vazega ne zamagano radiro. Ze ehore
ogau'enogano, rogae 'ahogani'a botorogeta diugiro. Botoro
hadi niga Alabasita*, zamagano'e dehoro, niga Narudo,
naega'e'e boro, e'e varadadu, Iesu vadini rana ovoe beu'iro.
4 Rehano vaze nu de'ea bone magunadu, gadititina'a,
'Nagini u'anono'o dehoro manoga mode tauge'ohe? 3 A'e
hoitifone, kina sinahu ugidu (300) vitinifo. E'e |imoni|rga'e
tohega o0'o'a azaga zinifo.' 'Ouge rae roniro.

6 Rehano Iesu'a raena'a, 'Ago gararo'i!l Nougaduni ani
aduga hau'ohe? Ani'e hagai manoga ege mazao hagaeha.
7 Mazaga tohe o'o'a azagani'e, zae teite igaiga radiu'ohe.
Vesu'u za faizine, idaga. U e'e zae teite igaifa mene
radi'uma. 8 Ani'e ane edega hagaiga hagaeha. E ize mene
gurogano, ani'e, dehoro ege ahirio ibite be'uneha, vesu'u
ege ahiri guroga veize. 9 E hubehune zi'ohe. Haba nidu'a
zamagano no'e haba'ano Badi'a hari manoga haramine,
ani'a hagaate'e hagaiga hariga re'uma, ane zamaroga veize.

Iuda Isakariota'a Iesu revoharo
(Mataio 26:14-16, Luka 22:3-6)

10 Tuda Isakariota, Iesu mazaono'o edega ma'ete'e vazega
'‘ahoga, Badi'a gahunohau'ete'e nega zuhi'aga boro boro
vage onamiro, Iesu revohanoga veize. 11 Ze e'e goe'a
igirotene, matu'e rudaro. Ebu '|iMoni|r gani'uma' rae niro.
Iuda ani, Iesu revoha'uma madaga manoga vagiro.

Pasika muiga hagae tiro

(Mataio 26:17-19, Luka 22:7-13)

12 | iIsiti| r o'o'a |iberedi| rga au'ete's muiga madaga
ibi'ano, a'e Pasika zamarifine, dibu'o mamoega ubuga

mau'ete'e madaga, lesu tahi'a tahi'a'a, Iesu gadiniro. 'No'e
onamadu, gae veize Pasika ogomuga hagae ti'uma?'

13 Ane tahi'a aheu tuguze'ena'a, ‘'ahige rae ziro.
'Terusalema nega ito'il Ohoze 'ahogani'a vu gogorega
gudu'oga horoni'uma. Ebu ani garuna hegoto'i! 14 Ane'a
diugi'uma negano, e'e nega vazega goreno'i. “Thore vazega
‘ahige ra'ohe. Ege'a, ege tahi'a tahi'a teite, Pasika muiga
a'uma nega zamaga'e, nou'e'e?” 15 Ani'a hitanao ne boro
zamaga 'ahoga ihozi'uma. Ane'a ege Pasika muiga veize, ne
zamaga ruhine teate'e horoni'uma. De'ea hagae to'i.' 16 Ani
anine igunadu, ne boro itiro. Ebu Iesu'a zirote'e horoniro.
Ze Pasika muiga ruhine tiro.

Iuda'a Iesu revoha'uma hariga ibite ziro
(Mataio 26:20-25, Luka 22:22-23, Ioane 13:21-30)

17 Goravararotene, Iesu ani, ane tahi'a tahi'a gaubanana
aheu fare teite onairo. 18 Ze ehore ogarote'e zamagano,
Iesu'a 'ahige rae ziro. 'E hubehune zi'ohe. Za 'ahogani'a
revoni'uma. Ani, ege teite idaga ogau'ete'e vazega.' 19 Ze
zamaze adudaro, ebu ane ane'a, 'E mene hehe?' rae niro.

20 Jesu'a naenaezi'ena'a, 'A'e zae 'ahoga, gaubanana aheu
fare zamagano, |iberedi|r ege teite idaga siuvao 'u'une
au'ete'e vazega. 21 Ege, Vaze Ubugani'e, buka zagoga
zamagano tirote'e idagano onami'uma. Rehano, ege, Vaze
Ubuga revoni'uma vazega'e, fase vetugaga! Ani'e mene
furerafone, manoga.'

Zuhi'a ane mui gonaga au tiburaro
(Mataio 26:26-30, Luka 22:14-20)

22 Ze ogarote'e zamagano, lesu'a |iberedi|r madu, Badi'a
uminiro. Ebu |iberedi| r vahegaduni, gahugiro. Ebu
raena'a, 'Madu, ano'i. 'Adi ege ahiri.'

23 Hena |ivaini|r vuga bioga 'ahoga meiro. Badi'a mazao
matu'ohanadu, ziniro. Ebu ze bio tibanono'o tahi tahe
gagiro. 24 Ebu Iesu'a ziro. "Adi ege ru. Vaze gehaga u'ano
be'ute'ohe. Ege ru hina Goro Iziga ti'ohe. 25 E hubehune
zi'ohe. E |ivaini|r vuga mene bare gagi'uma, onamo
Badi'a'a ibitohau'ete'e haba'anobu'u iziga gagi'uma.'

26 Ebu ze badahadu, Olive maga buau onamiro.

Iesu'a Petero niro. 'Ga'a ege o'ohi'uma’
(Mataio 26:31-35, Luka 22:31-34, Ioane 13:36-38)
27Tesu'a ane tahi'a tahi'a zina'a, 'ahige reiro. 'Zae nidu'a
muhihe fera'uma. Mazaga buka zagoga zamagano 'ahige

“Badi'a'a mamoe giane'ete'e vazega mau runi'uma.
Ebu mamoe'e ferau gouri'uma.”

28 Rehano e rudanadu, runeono'o bare gabode iguni'uma.
E'e enogano, e ibite Galilea ona'uma, ebu zae teite hidi'uma.'
29 Petero'a raena'a, 'Vaze nidu'a muhi'e fera'uma, rehano

e'e mene fera'uma." 30 Iesu'a Petero niro. 'E hubehune
ga'ohe. Izidi ohere kokoroku'a gae aheu ize, izema

uganogano, ga'e gae ugidu ege o'ohi'uma.’' 31 Rehano Petero
ani goere giharo. 'Nagini'a ege mazao fureraune, e gae teite
ruda'uma madagano zuni, e'e ga mene rae o'o'i'uma.’ Ane
tahi'a nidu'a 'ouge reiro.

Iesu Getesemane haba'ano kuraro
(Mataio 26:36-46, Luka 22:39-46)

32 Tesu ebu ane tahi'a tahi'ani'a, Getesemane haba'a
onairo. Ebu Iesu'a tahi'aga zina'a, 'ahige reiro. 'E kurau'e
bobo, 'aha geno ehore rado'il' 33 Ebu Petero, Iakobo ebu
Ioane, zege ugidu zamaze onamiro. Onamirotene, Iesu ani
zamaga ufeta riharo, zuni zamaga adudaro. 34 Ebu 'ahige
rae ziro. 'E'e zamahe are rudau'ohe. 'Adao radadu, zae'a
zae bare duguzo'il’

35 Hena tahiga mo bade onamiro. Ebu rahao guguradu,
kuraro, raena'a, 'Idaga ro'idene, mada aduga 'adi mae
vagino'i!' 36 Ebu 'ahige reiro. 'Ege Mama, ga gau nidu'a
hagaoga edega. Ege mazaono'o bio 'adi, gau aduga 'adi mae
vagino'i! Rehano mene ege ura. A'e gae ura da'o hagao'i!'

37Hena baradu, ane tahi'a ugidu baze'enogano, horoziro.
Ebu Petero nina'a, 'ahige reiro. 'Simona, ga baze'ehehe?
Mada tiba (1 hour) zu dugu'ogani mene idaranahehe?
38 Dugute to'i ebu kurano'i, so'oso'o goe'a mene egaduni,
hagai sau'a mene hagaifine! Zamaze'e hubehune urate'e
rehano, ahirize'e zorere'ohe.'

39 Ebu ani bare onamaduni, ibite kurarote'e teige kuraro.
40 Hena ani'a bare onaadu, zege ugidu baze'enogano
horoziro. Mazaga ubumaze'a ufeta anoziro. Ze'e agu'a
nouge nouge Iesu naenaeni'uma.

41 Jesu'a bare onamadu, kuranadu, gae ugidugano bare
onairo. Ebu 'ahige rae ziro. 'Za ize baze'ehehe, ebu ahirize
ohone'ehehe? E'e da'o. Madaga 'ai onaeha. Giano'i! Ege,
Vaze Ubugani'e, vaze sau'a sau'ani'a me'uma. 42 Iguno'i!
Eme haoze onamihi! Giano'i! Revoni'ete'e vazega 'ai
onaeha.'

Iesu obone tiro
(Mataio 26:47-56, Luka 22:47-53, Ioane 18:3-12)

43 Jesu ani ize goere'ete'e zamagano, Iuda, gaubanana
aheu fare (12) vazega 'ahogani'a onairo. Vaze gehaga zuni
kari ebu somori boro madu, ane teite onairo. Ze'e Badi'a
gahunohau'ete'e nega zuhi'aga boro boro zuni, Mose goro

goe'a ihoze'ete'e azaga ebu, vaze boro boro'a, tuguziro.
44 Reva vazegani'a, ane'a hagai'uma gauga ibite ihoziro,
raena'a, 'Ege'a hidadu, fura'inite'e vazegani'e, ei'e'e. Obone
to'i, ebu faine zamahu onamo'i.'

45 Tuda'a feurirotene, Iesu vage onamiro. Ebu 'Thore
vazega boro!'" rae nina'a, fura'iniro. 46 Ebu ze'a Iesu
evo'ano obone tiro. 47 Ane teite edau radirote'e vazega
'‘ahogani'a, kariga ahase bunadu, Badi'a gahunohau'ete'e
nega zuhi'aga gihi'a tugure vazega agatinirotene, tegaga
vari'e buniro. 48 Iesu'a zina'a, 'ahige reiro. '"Za'e, gonore
vazega obone ti'ete'e teige, kari ebu somori boro madu,
ege obohe touga veize onaahehe? 49 Mada nidu'a e'e zae
teite Badi'a gahunohau'ete'e Nega zamagano ihozido. E'e
zamagano za'e mene obohe tido. Rehano 'adi'e buka zagoga
zamagano tirote'e furera'uma hagaiga.'

50 Ebu tahi'aga nidu'a ani muhine feraro.

510hoze tahi'aga 'ahogani'e, Iesu garunao hegotiro. Ani'e
ahi'a isoga, rehano dabua afa'a vidaro. Iesu obone tirote'e
azagani'a, ane zuni obone tihi reirotene, 52 dabuaga da'o
meiro. Ane huga'e firina feraro.

Iudea zuhi'aga nidu'a nu'orarote'e nemagano lIesu'a
edaro

(Mataio 26:57-68, Luka 22:54-55, 22:63-71, Ioane 18:13-14,
18:19-24)

53 Badi'a gahunohau'ete'e nega zuhi'aga gihi'a* u'a,
Iesu zamahu onamiro. Ebu Badi'a gahunohau'ete'e nega
zuhi'aga boro boro, zuni vaze boro boro, ebu Mose goro
goe'a ihoze'ete'e azaga nidu'a nu'oraro. 3% Petero ani'e,
Iesu hegohegote onamiro. Ebu Badi'a gahunohau'ete'e
nega zuhi'aga gihi'a gabiri zamagano diugiro. Ani, ne e'ea
gaue'ete'e azaga teite ehoradu, ireo idiro.

55 Badi'a gahunohau'ete'e nega zuhi'aga boro boro, zuni
Iudea kanisoro azaga* nidu'a, Iesu matite'e veize, nouge
nouge kotai'uma goe'a vagiro, rehano mene horoniro.
56 Mazaga vaze gehagani'a Iesu guriro hariga rae fureniro
'ahine, goereze mene tiba.

57 Ebu vaze nu'e igunadu, Iesu guriro hariga 'ahige
rae fureniro. 38 'Eme'e ani'a 'ahige reirote'e igiro. “E'e
Kuru Nega Zagoga* 'adi, vaze'a hagairote'e gauga fahadu,
mada ugidu zamagano, Badi'a ne ‘'ahoga, vaze'a mene
hagai'uma gauga, ohoni'uma.” ' 39 Rehano e'e hariga zuni
mene idararo.

60 Badi'a gahunohau'ete'e nega zuhi'aga gihi'a'a, zege
zamao igunadu, Iesu gadiniro. 'Ahige reiro. 'Ga mene

naenaezi'ehehe? Vaze vaze 'aha'a goere aduga gae rana
ti'eta'a'e, ga nouge re'uma?'

61 Rehano Iesu ani'e sifu radiro, mene naenaeniro. Badi'a
gahunohau'ete'e nega zuhi'aga gihi'a'a bare gadiniro.
'Ahige reiro. 'Ga Keriso, emege'a mae gihine'ete'e vazega
ubuga hehe?' 62 Jesu'a naenaeni'ena'a, 'ahige reiro. 'O'e,
e'e Keriso. Za'e ege, Vaze Ubugani'a, Badi'a gigi'eta eda'e
moneo, ehorite'ea horohi'uma. Ebu adure goze zamagano
ovaite'ea horohi'uma.'

63Badi'a gahunohau'ete'e nega zuhi'aga gihi'a'a dabuaga
obonadu, zigiro.* Ebu 'ahige reiro. 'Ei'e'e. Ani matite'e
veize mazaga mene vagi'uma. 64 Badi'a ni sausaune'ete'e
goe'a za egeha. Za nouge zamare'ohe?' Zege nidu'a ani
maune, manoga rae reiro.

65 Ebu vaze nu'e so'abide vaniro. Ebu hena ubumaga
aute 'uadu, bouniro. Ebu 'ahige reiro. 'Ga'e peroveta
vazega! Ro'il Iniu'a bou'eha?' Ebu tugure vazega nu'a hena
fa'oniro.

Petero'a Iesu o'oniro
(Mataio 26:69-75, Luka 22:56-62, Ioane 18:15-18, 18:25-27)

66 Petero ani'a ne 'u'ugano radirotene, Badi'a
gahunohau'ete'e nega zuhi'aga gihi'a veize gaue'ete'e
rogae tahi'aga 'ahogani'a onairo. 67 Ani Petero'a ireo
idirote'e horonirotene, ane giane runiro. Ebu 'ahige rae
niro. 'Gae zuni Iesu, Nazareta ne vazega teite radiudo.’
68 Rehano Petero ani e'e goe'a o'oniro, raena'a, 'Gae'a
nagini ra'eta'a'e, e'e agu'a. E mene zamare'ohe." Ebu
buau'ete'e gabiriga ibihetaga u'a onamiro. Ebu kokoroku'a
ugaro.

69 Rogae tahi'aga ani horonadu, ani uhigano edarote'e
azaga bare zina'a, 'ahige reiro. 'Vaze 'adi'e Iesu mazaono'o
edega ma'ete'e vazega 'ahoga.’ 70 Rehano Petero'a bare rae
o'oniro.

Vesu'u ani uhigano edarote'e azaga, bare Petero nina'a,
‘ahige reiro. 'Hubehune ga'e ane vaze 'ahoga. Mazaga gae
zuni Galilea vazega.' 71 Rehano Petero ani, goere huga goe'a
hina rae fureniro. Ebu hubehune raena'a, 'ahige reiro.
'Ga'a ra'ete'e ohozega a'a'e, e agu'a.'

72 Ebu hena kokoroku'a bare ugaro. Ebu Petero'e Iesu'a
'ahige nirote'e goe'a zamariro. 'Kokoroku'a gae aheu
izema uganogano, ga'e gae ugidu ege o'ohi'uma." E'e
zamarirotene, ani niau rudaro.

* 14:63 'Adi'e Badi'a niga sausaune'ete'e goe'a u'ano, Iuda azaga hagae
furenidote'e hagaiga.

Pirato'a Iesu gadiniro

(Mataio 27:1-2, 27:11-14, Luka 23:1-5)

10Oheredao uzeuze, Badi'a gahunohau'ete'e nega zuhi'aga
boro bhoro'a, vaze bhoro boro, ebu Mose goro goe'a
ihoze'ete'e azaga, kanisoro azaga nidu'a teite go'aniro.
Ebu Iesu utadu, tutune onamiro. Roma gavana* Iudea
haba'a giane'ete'e vazega, niga Pirato, ani evora ri'iniro.
2 Pirato'a gadiniro. 'Ga'e Iuda azaga zuhi'agahehe?' Iesu'a
naenaenina'a, 'Gae'a e'e ra'ete'e.' 3 Badi'a gahunohau'ete'e
nega zuhi'aga boro boro'a goere aduga aduga gehaga ani
rana goeriro. 4 Pirato'a hena bare gadiniro. 'Ga mene
naenaezi'ehehe? Giano'i, goere aduga aduga gehaga gae
rana goere'ete'e!" 5 Rehano Iesu ani mene bare goeriro.
E'ebone Pirato ani doudiro.

Pirato'a Iesu satauronoga veize tuguniro
(Mataio 27:15-26, Luka 23:13-25, Ioane 18:39—19:16)

6 Pasika muiga madagano igaiga, Iudea azagani'a
umidirote'e idunagano, gutaudote'e vazega 'ahoga tugune
bunido. 7 E'e madagano §u'a negano gutarote'e azaga
teite vaze 'ahoga niga Barabasi'a radiudo. Ani'e uti-
tirote'e zamagano vaze 'ahoga marote'e vazega. & Vaze
guguvagani'a Pirato vage onairote'ea, uminiro, ane'a
igaiga hagaidote'e hagaiga hagaoga. 9 Pirato'a gadiziro,
raena'a, 'Za'e zae veize Iuda azaga zuhi'aga 'omo tugune
bunoga urate'ehehe?’ 10 Mazaga Pirato ani edega, Badi'a
gahunohau'ete'e nega zuhi'aga boro boro'a ane evora
Iesu ri'inirota'a'e, zege'a ahiahiniro 'ahine. 11 Rehano
Badi'a gahunohau'ete'e nega zuhi'aga boro boro'a Barabasi
tugune bunoga rae, vaze guguvaga gunugano inare goeriro.
12 Ebu Pirato'a hena bare gadiziro. 'Tena, zae'a Iuda
azaga zuhi'aga rae hune'eta'a'e nougi'uma?' 13 Ze naenaeni
houna'iro, raena'a, 'Sataurono'i!' 14 Pirato'a hena gadiziro.
'Nouga 'ahi? Ani nagini hagai sau'a hagairo?' Rehano
ze bare bare houna'ena'a, 'Sataurono'i!’ reiro. 15 E'ano'o
Pirato ani, vaze guguvaga zama'a ehoroga rae, Barabasi
tugune buniro. Ebu Iesu ani, Pirato goere idunagano
masinadu, satauronoga veize tuguniro.

Uti azaga Iesu girihoharo
(Mataio 27:27-31, Ioane 19:2-3)
16 Uti azagani'a Iesu gavana ne zamaga tutune onamiro.

Ebu ze'a nabudize nidu'a huze nu'oziro. 17 Ebu dabua
kanaga vidoharo. Vadigano'e ire renoga mae guadu, ovoe

redoharo, zuhi'a rouga raduni. 18 Ebu 'evore gihine'ena'a,

‘ahige reiro. 'Iuda azaga zuhi'aga o! Mada manoga!'
19 Gubu hina vadigano bouniro, ebu so'abide vaniro, ebu
obena hina tugadu, so'one kuraro. Zege nidu'a tibutibe
'ouge hagairo. 20 Ebu girihohau haugirotene, dabua
kanaga fuhi'ohanadu, ane dabua hina bare vidoharo. Ebu
satauronoga rae, tutune buniro.

Iesu satauroniro
(Mataio 27:32-44, Luka 23:26-43, Ioane 19:17-27)

21 Kurune ne vazega, niga Simona'a guni'a neganono'o
onairo. Ani'e Alesana ebu Rufo moze. Ebu uti azagani'a
tugutuguniro, Iesu satauro odohoga veize. 22 Ebu Iesu
tutune onamiro, habaniga Gologota. E'e goe'a hugani'e
'Vadini isiga haba'a’. 23 Murava niga muro* e'e teite tibune
be'unirote'e |ivaini|r vuga Iesu haro, ane ahiri'a mene
ufeta giginoga veize. Rehano mene gagiro. 24 Ebu lesu
satauroniro. Iesu dabua nidu'a'e hadi arahohanadu, iniu'a
me'uma radu, §gahugotitiro. 25 Ani satauronirota'a'e, ohere-
bau mone mada fu'o gazaga (9am) zamagano. 26 Nagini
u'ano satauronirote'e goe'a'e 'ahige tiro. 'TUDA AZAGA
ZUHI'AGA' 27 Gonore azaga aheu ane teite idaga satau-
roziro, 'ahoga ane eda'e moneo, ebu 'ahoga ane kauri
moneo. 28 A'e buka zagoga zamagano tirote'e §oe'ani'a
fureraro. 'Ahige reiro. 'Ani'e hagae taugi tauge'ete'e azaga
teite tibune me'odiro.’

29 Uhigano vitau onamirote'e azagani'a, vadinize
mirune'ena'a, roniro. 'Ahige reiro. 'Uuu! Ga Kuru Nega
Zagoga fahadu, mada ugidu zamagano ohoni'uma reirote'e
vazega! 30 Satauroono'o buanadu, gae'a gae bare gabo'o'il'
31 Badi'a gahunohau'ete'e nega zuhi'aga boro boro'a, Mose
goro goe'a ihoze'ete'e azaga teite Iesu girihohau'ena'a,
goretitiro. 'Ahige reiro. 'Ani vaze gabozido. Rehano
ani'a ane bare mene gabone'ohe. 32 Keriso, Isaraela azaga
zuhi'aga, satauroono'o buano'i, emege'a gia'adu, gae
mazao fioga veize." Ane teite idaga sataurozirote'e azaga
zuni goere sau'a hina roniro.

Iesu'a rudaro
(Mataio 27:45-56, Luka 23:44-49, Ioane 19:28-30)

33 Madai madaga (12am) reirotene, haba nidu'a uzabo-
raro, onamo gorava madaga ugidu (3pm) meiro. 34 Gorava
madaga ugidu (3pm) meirotene, Iesu'a gihau huaro. 'Eloi,
Eloi, lama sabatani?' Goere e'e hugani'e, 'Ege Badi'a, ege
Badi'a, ga nougadu giahe modeha?' 35 Satauro uhigano
edarote'e azaga nu, e'e igirotene, 'ahige reiro. 'Giano'i! Ani
Elia hune'ohe.' 36 Vaze 'ahogani'a dure onaadu, vari maga

fu'ure'ete'e heuga 'uruga, |ivaini|r vuga gigi'a zamagano
taradu, gubu somogano autiro. Ebu Iesu gohani haro,
gagoga veize. Ebu 'ahige reiro. 'Guhiano'i, nugo gianihi,
Elia'a ovaadu, mae buni'uma ga mene.' 37 Iesu ani gihau
huaro. Ebu iriga re'adu, rudaro. 38 Ebu e'e zamagano, Kuru
Nega Zagoga 'ue'ete'e dabuaga hitanaono'o zigau 'a'adu
ovoiro, ebu aheu reiro. 39 Uti vazega boro 'ahogani'a,
Iesu satauro zamao edanadu, giane radiro. Ani'a Iesu'a
‘ouge rudarote'e horonirotene, 'ahige reiro. 'Hubehune
vaze 'adi'e Badi'a Ubuga.'

40 Rogae nu zuni mono'o edanadu, §ianiro. Zege
bo'agano'e, Maria, ani Magadala nega rogaega; zuni Maria,
ani Iakobo zuhu'a zu losefa vi'ze; ebu rogae 'ahoga,
niga Salome. 41 Ze'e, Iesu'a Galilea haba'ano radirote'e
madagano, ane teite onamiro, ebu tugurega egoharote'e
rogaega. Ebu Iesu teite Ierusalema nega erirote'e rogaega
gehaga zuni e'ea.

Iesu hadi iduga zamagano tiro
(Mataio 27:57-61, Luka 23:50-56, Ioane 19:38-42)

42 Goravararo. A'e Bana Madaga izema mougano,
ogomu hagae ti'ete'e madagano, 43 Iosefa, Arimatea ne
vazega, Iudea kanisoro vaze boro 'ahoga, ani zuni Badi'a'a
ibitoha'uma madaga guhinirote'e vazega. Ani Pirato vage
onamoga mene riharo. Ani onamadu, Iesu ahiri umidiro.
44 Pirato ani, Iesu'a hube rudana ga mene rae zamariro.
Uti vazega boro 'ahoga hunadu, Iesu'a hube rudana ga
mene rae gadiniro. 45 Ani mazaono'o lesu'a rudarote'e
igirotene, Iosefa tuguniro, Iesu ahiri mouga veize. 46 Iosefa
ani, dabua 'uruga manoga hoitiro. Iesu satauroono'o mae
bunadu, dabua hina 'umiro. Ebu hadi iduga zamagano tiro.
E'e iduga'e vatava hu'irote'e iduga. Ebu hadi boro hina
idu ibihetaga kiune 'uiro. 47 Maria, Magadala ne rogaega,
zuni Maria, Iosefa vi'a, anianine Iesu tirote'e haba'a giane
radiro.

16

Iesu'a bare gabode iguniro

1 Bana Madaga madaga haugirotene, Maria, ani Ma-
gadala nega rogaega, zu Maria, ani Iakobo vi'a, ebu
rogae 'ahoga, niga Salome, zege ugiduni murava hohoga
manoga hoitiro, Iesu ahiri zauhohanoga veize. 2 Fura
madagano, irarirotene, ze'e idu haba'a onamiro. 3Zege da'o
neneganiro, raena'a, 'Iniu'a idu '‘uoga hadiga 'omo kiune
vaginofi'uma?' 4Ebuni ze'a dude igunirotene, hadi'e avo'ao
kiune touga horoniro. Hadiga'e boro bagaga. 5 Zege huga

idu haba'a zamaga diugirotene, ene maragaga 'ahogani'a,
eda'e moneo ehorirote'e horoniro. Dabuagani'e 'uruga
bagaga zuni faga bagaga. Rogae ugidu ai vineze de'oriro.
6 Rehano ani'a ziro, raena'a, 'Ago rihano'il Za'e Iesu,
Nazareta nega vazega, satauronirote'e vazegZa vage'ohe.
Ani ai gabode iguneha. Ani 'adao o'o'a. Ane ahi'a tirote'e
igu'a giano'i! 7 Ai onamo'i! Iesu tahi'a tahi'a ebu Petero zo'i!
'‘Ahige rae zo0'i, “Iesu'a ibite Galilea onami'uma. E'eabu'u,
ani'a zirote'e idunagano, ane teite hidi'uma.”' & Ebuni
zege huga idu haba'anono'o ferau buaro, mazaga ahirize
rereraro, ebu vineze zuni de'oriro. Ebuni goere 'ahogani
zuni vaze 'ahoga mene ziro, mazaga riharo 'ahi.

Iesu'a Maria, Magadala ne rogaega mazao fureraro

9 Fura madagano, oherebau uzeuze, Iesu ani gabode
iguniro, ebuni Maria, Magadala ne rogaega, ani mazao
ibite fureraro. Ani'e vine sau'a fu'o tu aheu fare (7)
ane mazaono'o hegoze buzirote'e rogaega. 10 Ani ona-
madu, Iesu teite radiudote'e azaga, zege zamaze are'ena'a,
niarote'e zizugano ziro. 11 Ze'e, Iesu ai runeono'o bare
gabode igunirote'e, zuni Maria'a ani horonirote'e hariga
igiro. Rehano ani goere mene mae gihiniro.

Iesu'a ane mazaono'o edega ma'ete'e vazega aheu mazao
fureraro
12Vesu'u ani anine Ierusalema ne guni'aga onamirotene,
Iesu'a zege zamao fureraro, rehano iraga'e nufiro. 13 Ani
anine baradu, nabudize ziro, rehano zege goere mene mae
gihiniro.

Iesu'a ane tahi'a tahi'a tuguziro

14 Hena mada 'ahogano, Iesu tahi'a gaubanana tiba
fare (11) ze'a ogaudote'e zamagano, Iesu'a zeg§e mazao
fureraro. Ebuni ta'iro zini goreziro, vaze goere rae
mode'ete'e u'ano, zuni zege'a fefene'ete'e u'ano. Mazaga
ani'a gabode igunirote'ea horonirote'e azaga goere'e mene
mae gihiniro. 15 Ani'a ziro, raena'a, 'Haba nidu'a onamo'i!
Hari manoga, vaze nidu'a mazao haramo'i! 16 Haramo
mae gihini'uma zuni bapatizoni'uma vazegani'e, Badi'a'a
gaboni'uma. U mene mae gihini'uma vazegani'e, Badi'a
kota boro madagano, ibigani'a tura‘'uma. 17 Haramo mae
gihini'uma azagani'e hagai nu badega 'adi hagai'uma: vine
sau'a ege nigano hegoze buzi'uma, ago izigano goeri'uma,
18 mohe sau'a mae gihini'uma, rune muravaga gagi'uma,
rehano mene sausauzi'uma, 'evoreze ugi azaga ragano
ti'uma, ebu manori'uma.'



Mareko 16:19 117 Mareko 16:20

Tesu'a adure itiro B _ ]
19 Zuhi'a Iesu'a goreze haugirotene, Badi'a'a ani adure

goha, mae gihine itiro. Ebu Badi'a eda'e moneo ehoriro.
20 Ze ai onamadu, haba nidu'a zamagano haramiro. Zuhi'a
Boro zuni zege teite gaue tiburaudo, ebuni gigi'a inaraga
hagae'ete'e hagaiga hina zege goere idaneete.

Iesu Keriso Hari Manoga Luka'a
Mirihiro

Luka'a Vaze Boro Teofirasi veize Buka Mirihiro

1-2 Vaze boro Teofirasi, ege Luka, gae veize buka 'adi
mirihe'ohe. Iesu'a gauga gadahenirote'ano'o onamo ane'a
runeono'o bare igunirote'e zamagano, emege bo'agano
Iesu'a hagainute'e horonirote'e azaga'e radiunu. Ze'e
Iesu hari zu ani ihore moneo vaze me'odirote'e tugure
azaga, ebu ze emege zuni ihofiro. Vesu vaze gehagani'a
zu tugure azaga me'odirote'e idunagano Iesu hari moneo
mirihiro. 3 Ege'a zuni e'e hariga nidu'a'e gadaheganono'o
onao izidi faifaine udahiro. Ebu ege'a gae veize hari 'adi
faine dogo'ani ti miriho gane'eta'a'e manoga rae zamariro,
4 mazaga ibite vaze'a gae iho'irote'e hariga'e hari huga rae
gae'a ederifine.

Ioane Babatiso'a Furera'uma Hariga

5 Heroda ani Iudea haba'a kiniga reirote'e madagano,
Badi'a dibu'o hau'ete'e vazega 'ahoga niga Zakaria'a ra-
diunu. Ani'e Abia urabo vazega 'ahoga ebu Abia rae
ra'eta'a'e Badi'a dibu'o hau'ete'e azaga urabo 'ahoga. Ani

ebu inuga niga Elisabeta'e Arona® mariga azaga. 6 Zakaria
zu Elisabeta'e Badi'a goro goe'a hagaiga nidu'a faifaine
hagaido zu mene ve'onido. E'ano'o ze'e Badi'a zamao
duduga rae reiro. 7 Rehano ze ubudeze o'o'a, mazaga
Elisabeta ani'e gabani zuni anianine'e ufeta vouriro.

8 Mada 'ahogano Abia urabo azagani'a gau'ete'e madaga
meiro. E'ano'o Zakaria ani zuni kuru negano ane
urabo azaga teite Badi'a dibu'o hau'ete'e gauga hagainu.
9 'Ougirotene ze'e zege hagai idunagano, kuru negano
diugadu uvahu hohoga hufite'e vazega vagiro. Ebu e'e
veize kagusi arahoga hagairotene, Zakaria meiro. 10 Ebu
Zakaria'a uvahu hohoga hufi'ete'e haba'a zamaga diugiro
zu vaze guguvaga'e kuru nega enoneo kurau radiunu.

11 E'e zamagano Zuhi'a Boro tugure viga'a* Zakaria
mazao fureraro. Ani'e uvahu hohoga hufi'ete'e fataga
eda'e moneo edaro. 12 Ebu Zakaria'a e'e horonirotene,
viga de'oniro zu rihau rudaro. 13 Rehano tugure viga'a
niro, raena'a, “Zakaria! Ago rihano'i! Badi'a'a gae kuru
igiro, e'ano'o ga inugo Elisabeta'e ubugo 'ahoga fureni'uma.

%
1:5 Arona'e Mose negoga ebu Badi'a dibuo hau'dote'e vazega

Ebu niga'e Ioane rae turaho'i! 14 Ga'e ani u'ano matu'e
ruda'uma, ebu vaze gehaga zuni ane'a fureranate'e moneo
matu'i'uma. 15 Mazaga ani'e Zuhi'a Boro zamao niga boro
re'uma. Ebu vaini vuga zu vu sau'a mene gagi'uma. Zu
vi'a isi zamaganono'o Vine Zagogani'a ani ibito ha'uma.
16 Ani'e Isaraela azaga gehaga sau'azeono'o mae gihuzadu
Zuhi'a Boro zege Badi'a vage tutuze onai'uma. 17 Ani
viga zu gigi'aga'e peroveta vazega Elia teigi'uma. Ani'e
Zuhi'a Boro izema onaogano onai'uma. Ebu Moga zu
ubuga zamaze mae tibuzifine danazi'uma. Zu Badi'a mene
hegote'ete'e azaga'e duduga azaga horozadu Badi'a hego-
tifine tutuzi'uma, ebu vaze'a Zuhi'a Boro veize ruhibifine
ihozi'uma.”

18 Zakaria'a tugure viga niro, raena'a, “E voureha ebu ege
rogae zuni voureha. Gae goere'a furera'uma'e, e nouge-
nouge ederi'uma?” 19 Ebu tugure viga'a naenaenina'a, “E'e
Gabiriera. E'e Badi'a zamao edau'ena'a, tugure igi'ete'e
aneruga. Badi'a'a gae hari manoga 'adi gouga radu ege
tuguheha. 20 Giano'i! Madagani'a onaine, ege'a rate'e goe'a
hugani'a furera'uma. Mazaga ga'e ege goere mene mae
gihinate'e u'ano, ga'e goeroga mene idara'uma, onamo gae
ubugo'a furera'uma.”

21 U vaze guguvaga'e enonao Zakaria guhini'ena'a, ani
nougadu kuru nega zamagano fagahune radiu'ohe rae
zamarinu. 22 Ebu Zakaria kuru neganono'o buarotene,
ani ze gorezoga mene idararo. Ani 'evore hina da'o
gorezido, zu hebe'a'e adudaro. E'ano'o ze'e ani'a kuru nega
zamagano igunu teige horonirote'e ederiro. 23 Ebu Zakaria
kuru negano Badi'a mazao gaue'ete'e madaga haugirotene,
Ierusalema haba'a modadu nega onamiro.

24E'e enogano ani inuga Elisabeta'e ene tiro, ebu bato fu'o
ani neo radiunu. 25 Ani raena'a, “Zuhi'a Boro'a danahadu
e ene teha! Ene mene meirote'e mazagaroga izidi Zuhi'a
Boro'a mae vagineha!”

Iesu'a Furera'uma Hariga

26 Elisabeta'a ene tirote'e enogano bato 6 radirotene,
Badi'a'a tugure viga Gabiriera Galilea haba'a Nazareta
negano Maria vage ovoe tuguniro. 27 Maria'e ohoze teite
ize mene bazirote'e nogobaga. Ani'e Davida mariga vazega
‘ahoga niga Iosefa teite ira'auniro. 28 Gabiriera'a Maria vage
onairotene, ani niro, raena'a, “Badi'a'a manoga ganate'e
rogaega! Matu'o'il Zuhi'a Boro'e gae teite radiu'ohe.”
29 Maria ani e'e igirotene, zaguzagaro zu ada'adaniro, ebu
'Goere 'adi huga'e nagini?' rae zamarinu. 30 Ebu tugure
viga'a nina'a, “Maria! Ago rihano'il Mazaga Badi'a'e gae

mazao matu'e'ohe. 3! Giano'i! Ga'e ene te'adu ubugo
‘ahoga fureni'uma ebu niga'e Iesu rae turahi'uma. 3% Ani'e
niga boro re'uma ebu vaze'a ani'e Badi'a gihi'a ubuga rae
re'uma. Ebu ane vouga kini Davida teige, Zuhi'a Boro
Badi'a'a ani'e kini rae re'uma. 33 Ani'a Isaraela azagaf
kiniga tugutuguga re onami'uma, zu ibito zini'ete'e mene
haugi'uma.” 3¢ Ebu Maria'a tugure viga nina'a, “E'e ohoze
teite bazoga ize agu'a. Nougenouge ugugani'a furera'uma?”
35 Ebu tugure viga'a naenaenina'a, “Vine Zagogani'a gae
vage ovai'uma, zu Badi'a gihi'a gigi'a'e gae zauha gadi'uma.
E'ano'o furera'uma tahi'aga'e zagoga re'uma zuni Badi'a
ubuga rae huni‘'uma. 36 Giano'i! Ga nabugo Elisabeta zuni
vouga ebu ani'e gabani rae huniro. Rehano ene ohozega
teadu izidi bato 6 'ai maha. 37 Badi'a'e gau nidu'a hagaoga
idaga!” 38 Ebu Maria'a tugure viga nina'a, “E'e Zuhi'a
Boro tugure rogaega. Gae'a rata'a'e ege mazao fureraune
manoga.” Ebu tugure viga'a ani mazaono'o vaginiro.

Maria'a Elisabeta Vage Onamiro

39 E'e garugano Maria ani garihe igunadu Iudea guni'a
nega 'ahoga onamiro. 40 Ani feuradu Zakaria ne diugiro.
Ebu Elisabeta niro, raena'a, “Manogahehe?” 41 Elisabeta'a
Maria ago igirotene, ubuga'e isi zamagano hagariro, ebu
Vine Zagogani'a Elisabeta mazao iri'aviro. 42 Ebu ani'a
Maria gihau nina'a, “Badi'a'a manohuga ganeha. Gae'a
rogae nidu'a vitizoga. Ga'a furenite'e tahi'aga zuni Badi'a'a
manohuga ha'uma. 43 Ege Zuhi'a Boro vi'a'e ege vage
onaeha! Badi'a'a ege veize manoga boro hagaeha! 44E'e ga
ago egatene, ege isi zamagano tahi'a kobe'a'e matu'e'ena'a
hagareha. 45 Ga'e Badi'a manohuga hide'ete'e rogaega,
mazaga Zuhi'a Boro'a ganirote'e §oe'a mae gihiniro.”

Maria'a Zuhi'a Boro Matu'o Haro
46 Ebu Maria'a reiro, raena'a,

“Ege Zuhi'a Boro nigune'ohe!

47 Ebu zamahe'e ege sau'anono'o gabohe'ete'e Badi'aga
mazao matu'e rudau'ohe,

48 mazaga e'e tugure rogaega zu nihe zuhu'a rehano,
Badi'a'a e mene agutaro.

Izidiono'o onamo mada nidu'a, vaze nidu'a'a re'uma,
raena'a, 'Ga'e Badi'a'a manohuga gane'ohe!'

49 mazaga inarago gigi'a Badi'agani'a gau boro ege veize
hagaeha. Ebuni ani'e zagoga!

T 1:33 Giriki, Iakobo nega

50 Badi'a'e ane gubaze'ete'e azaga zu ze mariga nidu'a
vetugazi'ohe.

51 Ani'e evo'a inaraga hina gau gigi'aga hagairo, ebu zege
bare mae gihize'ete'e azaga hegoze gururuziro.

52 Ani'e kini zege ehoro haba'anono'o hegoze vagiziro, ebu
nize mae ovoe'ete'e azaga mae gihiziro.

53 Ani'a vinize'ete'e azaga §au manoga zenadu ze idararo.
U ma'ora azaga'e 'evore isoga tuguze onamiro.

54-55 Badi'a'a emege vouga Aberahamo zu ane mariga veize
goitoriro, raena'a, 'E zae izidi'ono'o mada tugutugu
vetugazi'e'uma.'

Ebu izidi ani'a goitorirote'e goe'a zamaradu ege zu ane
Isaraela tugure azaga danafiro.”

56 Ebu Maria ani Elisabeta teite bato ugidu radadu bare
nega onamiro.

Ioane Babatiso'a Fureraro

57 Elisabeta'a ene ma'ete'e madaga meirotene, ani ubuga
fureniro. 58 Ebu nega azaga zu nabugani'a Elisabeta'e
Badi'a'a manohuga boro harote'e egadu ze ane teite
matu'iro. 39 Ebu mada 8 meirotene, ze tahi‘'a 'adi ahi'a
ogaga rana iguri hagae'ete'e hagaigal gianifine onairo.
Zege tahi'a 'adi niga'e moga Zakaria ni turahihi reiro.
60 Rehano vi'ani'a ziro, raena'a, “Mene, ani niga'e Ioane
rae turahi'uma.” 61 Ebu ze'a naenaenina'a, “loanehe?
Ga nabugo bo'agano ni 'adi'e o'o'a!” 62 Ebu ze 'evore
hina moga goreniro. “Ga'a zamare'etene, niga iniu rae
re'uma?” 63 Ebu Zakaria'a ire rafaga umidadu e'e rana
mirihiro. 'Niga'e Ioane re'uma." Ze'a e'e horonirotene,
zege nidu'a zaguzagaro. 64 E'e madagano Zakaria hebe'a
'‘ai zogone nahanadu goerirotene agogani'a buaro, ebu
Badi'a niguniro! 65 Ne azaga nidu'a nagini'a furerarote'e
horonadu riharo. Ebu Iudea guni'a nega azaga nidu'a
zuni e'e hari nidu'a igiro. 66 E'e igirote'e azaga nidu'a'e
‘ahige zamariro. 'Tahi'a 'adi'e zama moneo vaze nagiga
re'uma?' Mazaga Zuhi'a Boro 'evore gigi'agani'a hubehune
ane mazao radiunu.

Zakaria'a Badi'a Niguniro

67 E'e enogano Vine Zagogani'a Ioane moga Zakaria
zamao iriva'iro, ebu ani'a Badi'a'ono'o goere reiro, raena'a,

T 1:50 A'e Isaraela azaga hagai, Badi'a goitorirote'e vazega rae ihozifine.

68 «Zuhi'a Boro Isaraela azaga Badi'a mazao matu'o hano'i!
Mazaga ani'e Isaraela azaga vage onadu danaziro,
ebu agire azaga evora'ono'o mae vagiziro.

6970 A'e ibite Badi'a'a ane peroveta zagoga azaga
hebeono'o reirote'e goe'ani'a hudaro. Badi'a'e
emege sau'aono'o gabofifine, ane tugure vazega
Davida mariga'ono'o Keriso tuguniro.

71 Keriso'e emege agire azaga mazaono'o gabofi'uma,
ebu emege he'ehe'efe'ete'e azaga evora'ono'o mae
vagifi'uma.

72 Badi'a'e vougafe vetugaziro, ebu zege teite goitorirote'e
goe'a zamariro,

73 a'e vougafe Aberahamo mazao goitorirote'e goe'a.

74 Badi'a'e emege agire azaga evora'ono'o mae vagifi'uma,
e'ano'o emege mene rihau'ena'a, ane gau hagai'uma.

75 Ebu emege gabone zamagano, zamafe nidu'a Badi'a
hanadu ane zamao hagai duduga da'o hagae'ena'a,
gauga hagai'uma.”

76 Ebu Zakaria'a ubuga nina'a,

“loane ubude, ga'e Hitagahune Badi'aga veize gau'ete'e
peroveta vazega rae hugadi'uma, mazaga ga'e Zuhi'a
Boro ibi ruhiboga veize ane zamao onami'uma.

77 Ebu vaze hagai sau'a'ono'o gabone zini'ete'e ibiga Is-
araela azaga ihozi'uma.

78Badi'a'a emege vetugafi rufe'ete'e u'ano, emege gabofoga
veize Keriso tuguni‘uma. Mada'a igunadu hi-
tana'ono'o emege rana agagani'a hiau'ete'e teige,
Keriso'a onai'uma.

79 Ebu Keriso'a uzabo zu rune zamagano radiu'ete'e agaga
zini'uma, ebu uniho manoga ibigano ibitofi'uma.”

80E'e enogano Ioane 'ai bororaro, ebu vine moneo inariro.
Ani haba boha'ano radiudo, onamo Isaraela azaga mazao
feure haraminu.

2

Iesu'a Fureraro
(Mataio 1:18-25)
1E'e madagano Roma haba'a kiniga niga Augusto, ani'a
ane gau hagae'ete'e azaga veize goere 'ahige tuguriro. “Za
Roma haba'a nidu'a zamagano radiu'ete'e azaga nidu'a nize
mo'i*!” 2 Kurenio'e Siria haba'a gavana vazega ra'ete'e

* .
2:1 sensisi

zamagano ni ma'ete'e ibi'aga meiro. 3 E'ano'o vaze nidu'a'e
nize zouzifine, zege zege haba onamiro.

4 Josefa'e Galilea haba'ano Nazareta negano radiunu.
Ani'e Davida mariga zu Beterehema nega'e Davida haba,
e'ano'o ani Iudea haba'ano Beterehema nega onamiro.
5 Josefa'e Maria ira‘'auniro, e'ano'o ani'e Maria teite nize
zounoga veize onamiro. Maria'e ahi'eta. 67 Ze'a Betere-
hema negano feurirotene, i'udo nega zamagano'e bazuni
haba'a o'o'a. E'ano'o ze'e boromakau negano radiro.
E'ea radinute'e zamagano, ene fureni'uma madaga meiro.
Ebu Maria'e ubuga ibi'a fureniro, zu dabua hina 'umadu,
boromakau gubune'ete'e siuvaga zamagano ufi tiro.

Aneru'a Mamoe Taufe'ete'e Azaga mazao Fureraro

8 E'e ohe'ano, mamoe taufe'ete'e azaga'e Beterehema
nega uhigano haba taugigano mamoe taufe radiudo. ° Ebu
Zuhi'a Boro tugure viga'a tabara zege mazao fureraro. Ebu
Zuhi'a Boro agagani'a agazirotene, ze'e rihau rudaro.

10 Rehano tugure viga'a ziro, raena'a, “Ago rihano'i,
rehano abito'il E hariga manoga zae ihozoga radu
areha. Vaze nidu'ani'a e'e igine matu'i'uma. 11 Izidi
zae sau'a'ono'o gabozi'uma vazega, Keriso Zuhi'a Boro'e

Davida habao fureraneha. 12 Za'e tahi'a kome'a dabua
hina 'umadu boromakau gubune'ete'e siuvaga zamagano

bazunoga horonine, za tahi'aga'e Keriso rae ederi'uma.”

13 Aneru e'e'a 'ouge reirotene, tabara adure'ono'o tugure
viga guguvagani'a fureranadu ani teite Badi'a matu'o haro,
raena'a,

14 “Hitanao'e Badi'a nigune'ohe! U rahao'e Badi'a'a matu'o
zini'ete'e azaga bo'agano uniho manofe'ohe!”

15 Aneru nidu'a'a goere haugirotene muhizadu adure
itiro. Ebu mamoe taufe'ete'e azaga'e zege'a bare
neneganiro, raena'a, “Aro, Zuhi'a Boro'a edemafe'ate'e
gaugani'a hudanate'e gianoga veize Beterehema nega on-
amihi!”

16 'Ougadu ze garihe Beterehema nega onamiro.
Ebu Maria zu losefa vagadu tahi'a kome'a boromakau
gubune'ete'e siuvaga zamagano baze'enoga horoniro.
17 Ebu ze tahi'a kome'a moneo tugure viga'a goerirote'e
goe'a ihoziro. 18 Vaze nidu'a'e mamoe taufe'ete'e azagani'a
reirote'e goe'a igirotene zaguzagau gouriro. 19 Rehano
Maria ani 'ouge furerarote'e hagaiga nidu'a mae zamao
ofadu zamare radiu tauginu. 20 Mamoe taufe'ete'e azaga'e
tugure viga'a zirote'e goe'a nidu'a furerarote'e horoniro zu

igiro. E'ano'o ze Badi'a nigune'ena'a, bare mamoeze 'u'a
onamiro.

21 Mada 8 meirote'e zamagano, tahi'a 'adi'e ahi'a ogaga
rana iguri hagairo, ebu vi'a mogani'a niga Iesu rae turahiro.
A'e vi'a ize ene mene tougano tugure viga'a reirote'e niga.

Iesu Ierusalema Haba'a Zamahu Itiro

22 Maria'a Iesu furenirote'e enogano, mada 40 'ai vitaro.
E'ano'o Mose goro goe'a idunagano, Iosefa zu Maria'e ahi-
rize dehene'ete'e madaga meirotene, tahi'a kome'a Zuhi'a
Boro zamao ohonifine, Ierusalema haba'a zamahu itiro.
23 Mazaga Zuhi'a Boro goro goe'a'e raena'a, 'Ene ohozega
ibi'a'e nidu'a Badi'a veize radu zagozagoni'uma ebu Zuhi'a
Boro ha'uma,' 24 ebu Zuhi'a Boro goro goe'a'e bare raena'a,
'Badi'a dibu'o hafine, vi'a zu moga'e Tubugo niniga 'aheu ga
nini komega 'aheu Badi'a ha'uma.' E'ano'o ze tahi'a kome'a
zamahanadu Ierusalema haba'a itiro.

Simeona'a Iesu moneo Goeriro

25 E'e madagano Ierusalema haba'ano ohoze 'ahoga niga
Simeona'a radiunu. Ani'e hagaiga duduga zu Badi'a goere
hegote'ete'e vazega. Ani'e Isaraela azaga gabozi'uma
vazega Keriso guhine onainu, ebu Vine Zagoga'e ani mazao
radiunu. 26 Vine Zagogani'a Simeona ibite 'ahige ihoniro,
raena'a, “Ga'e mene ruda‘'uma onamo Keriso horoni'uma.”

27 Ebu Simeona'e Vine Zagogani'a ibito hanadu kuru
nega diugiro. E'e madagano Mose goro goe'a idunagano
hagaoga veize Iesu'e vi'a mogani'a zamahu diugiro. 28 Ebu
Simeona'a Iesu mae ohanadu Badi'a matu'o haro, raena'a,

2930 «Zuhi'a Boro, ga'a ibite ihiro, raena'a, 'Simeona,
ga izema rudanogano vaze sau'a‘'ono'o gabozite'e
vazega, Keriso horoni‘uma.'

E izidi ubumahe hina ani horonehal! E'ano'o ege,
gae tugure vazega'e zama rogegaheta rune moneo
tuguhe onamo'i!

31Zuhi'a Boro, ga'e vaze nidu'a zamao Keriso ruhibiro.

32 Agaga teige, ani'e Iuda mene azaga Badi'a ihozi'uma.
Zu ani u'ano, gae tahi'a Isaraela azaga nize rae
gihizi'uma.”

33 Jesu vi'a moga'e Simeona'a Iesu moneo reirote'e goe'a
igirotene zaguzagaro. 34 Ebu Simeona'a ze veize kuraro,
zu vi'a Maria niro, raena'a, “Tahi'a 'adi'e Badi'a'a ohotiro.
Isaraela azaga nu'e ani mene mae gihinine, ze'e gabone
ibiganono'o bua'uma. U vaze nu'e ani mae gihinine,
ze'e gabone ibigano eda'uma. Ebu vaze'a ani mazaono'o

Badi'a'a gaue'ete'e horoni'uma, rehano vazevaze'a ani
'u'u'i'uma. 35 Ebu hena, vaze zamaroneze sau'a nidu'a
furera'uma. Ebu zama moneo'e tahi'a 'ahi u'ano, benisi'a
goune'ete'e teige, zamago'e aduda'uma.”

Ana'a Iesu moneo Goeriro

36 Peroveta rogaega 'ahoga niga Ana, ani zuni Ierusalema
haba'ano radiunu. Ani'e Fanuela aboga ebu Asera mariga
rogaega. Ani'e rogae vougaga. Ani hahuradu muri 7
enogano i'ani'a rudaro. 37 Ebu gozoba radiu onamo izidi
muriga 84 'ai meiro. Ani'e igaiga kuru nega onaminu ebu
madai zu ohere zagozage'ena'a, Badi'a mazao kuraunu.

38 Simeona'e Maria zu Iosefa teite goerirote'e zamagano,
Ana'a zege vage onadu Badi'a matu'o haro. Ebu tahi'a e'e
moneo vaze ziro, raena'a, “Vaze nidu'a'e Ierusalema agire
azaga 'evoreono'o mae buzite'e vazega faga hune guhine
onae'ohe. Tahi'a 'ahi'e zege'a guhine'ete'e vazega!”

39 Josefa zu Maria'e Badi'a goro goe'a idunagano
Ierusalema haba'ano gau nidu'a haugirotene, ze Galilea
haba'ano onamadu Nazareta nega bare feuriro. 40 Tahi'a
kome'a Iesu 'ai bororaro zu inariro. Ebu ani vaze huhuzaga
reiro, zu Badi'a manoga'e ane mazao radiunu.

Iesu'a Kuru Negano Goeriro

41 Muri nidu'a Igine Mode'ete'e Muiga madagano Iesu
vi'a moga'e Ierusalema haba'a itido. 42 Iesu ani muri 12
meirotene, igaiga hagaidote'e teige, e'e Muiga augifine
zege'a lerusalema haba'a itiro.

43 Ebu Mui haugadu Iesu vi'a moga'e neze onamiro.
Rehano ze Iesu'e Ierusalema haba'ano muhinirota'e agu'a.
44 Josefa zu Maria ze'e 'ahige zamariro, 'lesu'e vaze
gunugano oname'ohe.’ Ze ibio oname'ena'a mada tiba
vitinirotu'u, nabudize zu zege teite onamirote'e azaga
bo'agano Iesu vagiro. 45 Ebu ani mene horonirotene, ze
bare ani vage'ena'a Ierusalema haba'a itiro.

46 Fbu mada ugiduga zamagano, kuru negano Iesu
horoniro. Ani'e Mose goro goe'a ihoze'ete'e azaga teite
ehore radiunu, ebu zege goere iginu, zu gadimu nu
hagainu. 47 Vaze nidu'a'e Iesu edega zu ane'a nae-
naezirote'e goe'a igirotene zaguzagaro.

48 Vi'a mogani'a horonandu ze zuni zaguzagaro. Vi'ani'a
Iesu niro, raena'a, “Ubude! Nougadu 'ougeha? Eme
zamafe adudu'ena'a gae vageha!” 499Ebu Iesu'a naenaeniro,
raena'a, “Za nougadu e vageha? 'Ahi'e ef§e mama ne,

e'ano'o e radeha. Za a'e mene ederahehe?” 50 Rehano vi'a
moga'e ani'a nagini reirota'a'e mene ederiro.

51 E'e enogano lesu ani zege teite Nazareta nega ovoiro,
ebu zege tugure igiro. Vi'a'e Iesu mazao furerarote'e
gauga nidu'a ane zamao zamare radiunu. 52 Iesu ani
zamaronegani'a faine bororaunu zu ahi'ani'a farau bororu
itinu. Ebu Badi'a zu vaze'a ane mazao matu'inu.

3

Ioane'a Iesu Ibi Ruhiniro
(Mataio 3:1-12, Mareko 1:1-8, Ioane 1:19-28)

1 Tiberio Kaisara ani Roma haba'a nidu'a kiniga radu
muri 15 zamagano ibitohaunu. E'e madagano Ponitio
Pilato'e Iudea haba'a gavanaga. Heroda'e Galilea haba'a
kiniga, negoga Firifo'e Iturea zu Tarakonito haba'a kiniga
ebu Rusania'e Abirene haba'a kiniga.

2 U Anasi zu Kaiafa'e Badi'a dibu'o hau'ete'e azaga
gihi'aga reiro. E'e zamagano Zakaria ubuga Ioane'e haba
boha'ano radiunu ebu Badi'a goere'a ane mazao buaro.
3 Ani'e Ioridana vuga uhigano haba'a haba'a nidu'a ona-
madu haramiro, raena'a, “Saua‘'ono'o gihuradu bapatizo
mo'i! 'Ougine, Badia'a sau'aze rae modi'uma!”

4 Amahi Peroveta vazega Isaia'a bukao™ Ioane moneo
‘ahige mirihiro.

“Vaze 'ahogani'a haba boha'ano huau'ohe, raena'a,

'Zuhi'a Boro'a onai'uma ibiga ruhibo'i!l Ane ibi mae
duduno'!

5 Ebu do'oga nidu'a tuni'uma, maga boro zu maga
zuhu'a nidu'a mae rahani'uma, 1ibi be'oga
be'oga duduni'uma, haba bekuga bekuga nidu'a
sebani'umat.

6 Ebu vaze nidu'a Badi'a'a vaze sau'aze'ono'o gaboze'ete'e
horoni'uma.”

7 Ebu vaze guguvaga bapatizo mouga radu Ioane vage
arirotene, Ioane'a ziro, raena'a, “Za'e, Zarama mohega
ubuga ubuga! Vaze'a zae mazao 'ahige reiro, raena'a,
'‘Badi'a'ono'o magunu'a onaine ferau muhino'i!' Re-
hano feranoga'e mene idara‘'uma! 8 U ibite hagai
sau'aono'o gihurirote'e hagaiga fureno'i! Ebu ago 'ahige
zamaro'i, 'Eme'e Aberahamo mariga, e'ano'o Badi'a'a mene
magunofi'uma." Mazaga, e zae zi'ohe, Badia'a hadi 'adi
madu Aberahamo mariga nufine zuni idaga. 9 Giro 'ai ire
taigano teha. E'ano'o huga manoga mene ini'ete'e irega'e
udi higonadu ire rogao feuni‘uma.”

%
3:4 Isaia 40:35 T 3:5 Hari idaidaga. Huga'e sau'a nidu'a mae mode'ete'e

10 Joane'a 'ouge reirotene, vaze guguvagani'a gadiniro,
raena'a, “Eme nouge hagaifone manoga?” 11 Ebu ani'a
naenaeziro. “Iniu dabuaga 'aheu ro'idene tiba'e dabuaga
0'0'a vazega hano'i, ebu iniu ogomugeta ro'idene vininate'e
vazega teite gahugotito'i!”

12 Takesi ufe'ete’'e azaga zuni bapatizo mouga radu ariro
ebu Ioane gadiniro, raena'a, “Ihore vazega, eme nouge
hagaifone manoga?” 13 Ani'a naenaeziro. “Takesi ufo'idene,
gavamani'a ra'ete'e idunagano da'o ufo'i, zu ago vitau
ufo'i!”

14 Ebu uti azagani'a zu gadiniro, raena'a, “Eme nouge
hagaifone manoga?” Ani'a naenaeziro. “Vaze moni ago
meize taugo'i, ebu guriro moneo vaze ago debaze taugo'i!
Zae moni gaugano da'o matu'o'i!”

15 Mazaga vazevaze'e Keriso'a are'ete'e guhininu, ze 'ane,
'Toane'e Keriso!', rae zamariro. 16 Ebu Ioane'a zege nidu'a
naenaeziro, raena'a, “E'e vu hina bapatizozeha. Rehano
onai'uma vazega'e gigi'aga gihi'a. Ani'e ege vitihoga zu
ege'a ani tamaka miniga fuhi'e'ete'e tugurega vazega rae
rouga zuni mene idaga. Ani'e Vine Zagoga zu ire roga hina
abatisozi'uma. 17 Maho hirive'ete'e madagano, vaze'a kari
hina rouga tenadu maho hu'i'ohe, ebu iguga manone'ohe zu
meba hare dehene'ohe. Ebu huga'e suaba zamagano ti'ohe,
rehano iguga'e ire rogao hufi haone'ohe. E'e teige, ani'a
vazevaze rovozi'uma.}”

18 Ebu Ioane'a goere gehaga nunu hina vazevaze
iraduguze'ena'a, hari manoga hina haramoziniro.
19 Toane'a Galilea haba'a kiniga Heroda Antifasi zuni
ta'iroharo. = Mazaga ani'e negoga inuga niga Herodia
meinadu ane teite hahuriro, zu hagai sau'a sau'a gehaga
hagaido. 20 Ebu Heroda'e sau'a e'e nidu'a ranao 'ahoga
ragatiro. A'e Ioane gu'ano zouniro.

Iesu Babatisoniro
(Mataio 3:13-17, Mareko 1:9-11)

21 JToane'e izema gutanogano, vaze nidu'a bapatizo
meirotene, Iesu zuni bapatizo meiro. 'Ougadu Iesu
ani kurau'ete'e zamagano adure'a bohataro, 22 ebu Vine
Zagogani'a Tubugo niniga teige ane rana ehori ovairo.
Ebu ago 'ahogani'a adure'ono'o goeriro, raena'a, “Ga'e ege
ubude. Ege'a gae zamare borofe'ohe ebu ga mazao matu'e
rudau'ohe.”

Iesu Mariga Duguru
(Mareko 1:1-17)

317 Giriki, vuidi hirive'ete'e hariga idaidaga



Luka 3:23 128 Luka 3:38

23 Jesu'e muriga 30 reirotene, ani gauga gadaheniro.
Vaze'a ani'e Iosefa ubuga rae zamariro.

Iosefa'e Heli ubuga,

24 Heli'e Matati ubuga, Matati'e Levi ubuga, Levi'e Melki
ubuga, Melki'e Ianai ubuga, Ianai'e Iosefa ubuga,

25 Josefa'e Matatia ubuga, Matatia'e Amosi ubuga, Amosi'e
Nahumu ubuga, Nahum'e Esli ubuga, Esli'e Nagai
ubuga,

26 Nagai'e Ma'ati ubuga, Ma'ati'e Matatia ubuga, Matatia'e
Semein ubuga, Semein'e Ioseka ubuga, Ioseka'e Ioda
ubuga,

27Toda'e Ioanan ubuga, Ioanan'e Resa ubuga, Resa'e Zeruba-
bele ubuga, Serubabele'e Sealtiele ubuga, Sealtiele'e
Neri ubuga,

28 Neri'e Melki ubuga, Melki'e Adi ubuga, Adi'e Kosam
ubuga, Kosam'e Elmadam ubuga, Elmadam'e Ere
ubuga,

29 Fre'e Iosua ubuga, Iosua'e Eliesere ubuga, Eliesere'e
Iorim ubuga, Iorim'e Matat ubuga, Matat'e Levi
ubuga,

30 Levi'e Simeon ubuga, Simeon'e Tuda ubuga, Iuda'e Iosefa
ubuga, Iosefa'e Ionam ubuga, Ionam'e Eliakim ubuga,

31 Eliakim'e Melea ubuga, Melea'e Mena ubuga, Mena'e
Matata ubuga, Matata'e Natana ubuga, Natana'e
Davida ubuga,

32 Davida'e Iese ubuga, Iese'e Obed ubuga, Obede'e Boa
ubuga, Boa'e Salmon ubuga, Salmon'e Nason ubuga,

33 Nason'e Aminadaba ubuga, Aminadaba'e Admina ubuga,
Admina'e Areni ubuga, Areni'e Hesron ubuga,
Hezron'e Perez ubuga, Perez'e Tuda ubuga,

34 Tuda'e Iakobo ubuga, Iakobo'e Isako ubuga, Isako'e
Aberahamo ubuga, Aberahamo'e Tera ubuga, Tera'e
Nahoro ubuga,

35 Nahoro'e Seruga ubuga, Seruga'e Reu ubuga, Reu'e Pelegi
ubuga, Pelegi'e Ebere ubuga, Ebere'e Sela ubuga,

36 Sela'e Kenana ubuga, Kenana'e Afasada ubuga, Afasada'e
Sema ubuga, Sema'e Noa ubuga, Noa'e Lameki ubuga,

37 Lameki'e Metusela ubuga, Metusela'e Enoka ubuga,
Enoka'e Iaredi ubuga, Iaredi'e Mahalalela ubuga,
Mahalalela'e Kenana ubuga,

38 Kenana'e Enosi ubuga, Enosi'e Seti ubuga, Seti'e Adamu
ubuga, Adamu'e Badi'a ubuga.

4

Satania'a Iesu Tuhune Nuriro
(Mataio 4:1-11, Mareko 1:12-13)
1Tesu'e Ioridana vuga mode igunirotene, Vine Zagogani'a

ane rana inare hune radadu haba boha'a tutune onamiro.
2 E'ea, mada 40 zamagano Satani'a Iesu tuhune nuriro.

E'e madagano ani ogomu 'ahoga mene aro, e'ano'o mada
gonagano ani vinine runiro.

3 Ebu Satani'a Iesu niro, raena'a, “Ga'e Badi'a ubuga
ro'idene, hadi 'adi neadu gihune beredio no'i!” 4Iesu'a nae-
naenina'a, “Mene! Buka Zagogano raena'a, 'Vaze'e beredio
da'o mene gabode radi'uma. Rehano vine ogomugano zuni

radi'uma.” ) )
5 Ebu Satani'a Iesu tutunadu hitaga haba'a itadu zogone

vaze'a ibitohau'ete'e haba'a boroboro nidu'a ihonirg. ¢ Ebu
ani'a nina'a, “Ege'a ga'e haba boroboro de'e ibito ha'uma
gigi'aga zu manohuga nidu'a gani'uma. A'e efe enoga
gauga 'ahine, ege'a urate'ete'e vaze hau taugoga zuni
idaga da'o. 7 E'ano'o ga e mazao kuraune, de'e nidu'a
gae gani'uma!” 8 Ebu Iesu'a naenaenina'a, “Mene! Buka
Zagogano raena'a,

'Zuhi'a Boro gae Badi'a mazao da'o kurano hano'i, zu ane
gau da'o hagao'il”

9 Ebu Satani'a zamahanadu Ierusalema haba'a onamiro.
Ebu kuru nega hitaga huneo ohonadu niro, raena'a, “Ga

Badi'a ubuga ro'idene ada'ono'o rafato'i! 10 Mazaga Buka
Zagogano raena'a,

'‘Badi'a'a dugu'oga veize aneruga tuguzi'uma.
11Ze'a 'evoreze hina mae gihi'i'uma 'ahine, gae oda'e hadio
mene tutuha'uma.”

12 Rehano Iesu'a naenaeniro. “Mene! Buka Zagogano
raena'a, 'Zuhi'a Boro gae Badi'a ago tuhuno'i!”

13 Ebu Satani'e Iesu tuhune haugirotene, mada manoga
'‘ahoganobu'u bare tuhuni'uma radu mode iguniro.

Iesu'a Galilea Haba'ano IThoziro
(Mataio 4:12-17, Mareko 1:14-15)
14Tesu'e Vine Zagoga gigi'agani'a iri'avonadu bare Galilea

haba'a onamiro. Ebu ane hari'e haba nidu'a zamagano
bororaro. 15 Ani'a nu'onu'o negano ihozido ebu zege
nidu'a'e ani niguniro.

Nazareta Azagani'a Iesu Hezahoharo

(Mataio 13:53-58, Mareko 6:1-6)

16 Ebu Iesu'e Nazareta nega onamiro. E'e Nega'e
ane'a bororarote'e haba'a. Bana Madagano ane'a igaiga
hagainute teige, nu'onu'o negano diugi onamiro. Ebu Buka
Zagoga me'odoga radu igune edaro. 17 Igune edarotene
kuru nega giane'ete'e vazegani'a Isaia peroveta'a mirihi-
rote'e bukaga mae haro. Ebu ani'a vava'adu me'odi'uma
haba'a horoniro. A'e 'ahige rae mirihiro.*

18 “Zuhi'a Boro Viga'e ege rana reiro. Zahara azaga mazao
hari manoga haramoga veize ani'a ege ohotiro.

Ebu Sau'ani'a batuzirote'e azaga fuhi'e aheti'uma, ubuma
kuru azagani'a ehama'uma zu adugani'a gahizirote'e
azaga'e ahete modi'uma', rae furenoga veize, Badi'a'a
ege tuguhiro.

19 Ebu zuni Zuhi'a Boro'a ane vaze gaboze'ete'e madaga
momeo furenoga radu tuguhiro.”

20 Tesu'a buka me'ode haugirotene buka 'uadu mae
harote'e vazega bare haro ebu ehoriro. Nu'onu'o nega
zamagano vaze nidu'a ani giagianiro. 21 Ebu Iesu'a
gadaheni ziro, raena'a, “Za'a egate'e Buka Zagogano goe'a
e'e 'ai izidi 'ada hudaneha.” 22 Zege nidu'a ani mae gihine
goeriro zu ani hebeono'o buaudote'e goe'a manoga egadu
zaguzagaro. Rehano, ze raena'a, “Ani'e Iosefa ubuga! Eme'e
ani goere mene igi'uma.”

23 Ebu Iesu'a ziro. “E edega za'e e§e mazao goere 'ahi
ra'ohe, raena'a, 'Gohe vazega, ibite gae'a ugigo faino'i,
ebu vaze 'ahoga ugi faino'il' Ebu raena'a, 'lesu, ga
Kaperanauma negano hagai gigi'a hagairote'e teige, gae
haba 'adao zuni hagao'i! 'Ougine, emege'a gae g§oere'e mae
gihini'uma.' 24 E hube hune zi'ohe. Zae'a e§e goere mene
mae gihine'ete'e teige, peroveta azaga zuni zege habao
vaze'a mene mae gihize'ohe.

25Rehano zamaro'i! Peroveta vazega niga Elia madagano,
muri ugidu zu gaha'a zamagano irugu'a mene ru'aro,
e'ano'o Isaraela haba'a nidu'a zamagano zahara boro'a
buaro. E'e madagano gozoba gehaga'e Isaraela haba'ano
radiunu. 26 Rehano Elia'e Badi'a'a Isaraela gozoba azaga
mazao mene tuguniro. Ani'e Sidoni haba'a uhigano ne
'‘ahoga niga Zarepatio radiunute'e gozobaga 'ahoga mazao
tuguniro. Zarepati nega'e mene Isaraela haba'a

27 Ebu peroveta vazega niga Elisa madagano Isaraela
haba'ano lefera azaga gehagani'a radiunu, rehano ze mene
dehene faiziro. U Siria haba'a vazega niga Na'amani da'o

* 4:17 Isaia 61:1-2

dehene fainiro. Siria haba'a zu mene Isaraela haba'a. Ege
zuni adama hagai gigi'a mene hagai'uma, rehano ne 'ahoga
vage onami'uma, mazaga za'e mene mae gihihe'ohe.”

28 Jesu'a 'ouge reirotene, nu'onu'o nega zamagano vaze
nidu'a magune rudaro. 29 Zege nidu'a igunadu, e'e
haba'anono'o ani tugune vaginiro. Ebu dofarao duine
feunoga radu, neze ogorarote'e haba'a hitaga tutune itiro.
30 Rehano Iesu'a vaze gunugano onamadu ane edegano
daugiro.

Iesu'a Vine Sau'a Hegone Buniro
(Mareko 1:21-28)

31Ebu Iesu'a Galilea haba'ano Kaperanauma nega ovoadu
Bana Madagano nu'onu'o negano vaze ihoziro. 32 Vaze
nidu'a ani'a ihozoga igirotene zaguzagaro, mazaga ani
goere'e gigi'a, Badi'a goere heuga.

33 Bana Madaga 'ahogano vine sau'ageta vazega 'ahoga'e
nu'onu'o negano radiro. Ani'a houna'iro, raena'a, 3¢ “Iesu
Nazareta vazega! Eme ago gunugunu'o'i! Ga eme ruifoga
radu arahehe? Ga iniu'e e edega. Ga'e Badi'a vaze
zagoga!” 35Iesu'a vine sau'a ta'iroharo, raena'a, “Hezo'a!
Vaze e'e mazaono'o buanoi!” Ebu vine sau'ani'a zege nidu'a
bo'agano vaze e'e mae rahao higonadu buau daugiro.
Rehano vaze a'e mene omatiro.

36 Vaze nidu'a zaguzagaro ebu zege zege'a bare raena'a,
“Ani goere'e nagiga? Ani'a inaraga zu gigi'aga hina vine
sau'a zeatene ze egohanadu buaneha!” 37 Ebu Iesu hariga'e
uhiga uhiga haba'a nidu'a bororaro.

Vaze Gehaga Faiziro
(Mataio 8:14-17, Mareko 1:29-34)
38Jesu'e nu'onu'o nega modadu Simona ne onamiro. De'ea
Simona emoga rogaega'e ahi'ani'a gigine runiro, e'ano'o ani
fainoga veize vaze'a Iesu uminiro. 39 Ebu Iesu'e ani uhigano
edanadu ahi'a gigi'a e'e goere riga hina hegone buniro.
'‘Ougadu ugi e'e'a ani mazaono'o vaginiro. Ebu Simona
emogani'a zogone igunadu zege veize ogomu gorohe ziniro.
40 Ebu mada'a ovoe'ete'e zamagano, vazevaze'a ugi iraga
nunu Jesu vage tutuze onamiro, ebu lesu'a evo'a zege
tiba tiba rana teadu manore haugiro. 4! Vine sau'a
sau'a'e Iesu'e Keriso rae ederirote'e u'ano, ze vazevaze
mazaono'o buarotene, huaro, raena'a, “lesu, ga'e Badi'a
ubuga!” Rehano Iesu'e, ze'a ani rae furenoga mene uratiro,
e'ano'o ani'a tairo zenadu goereze gararoziro.

Iesu'a Harame Ragaviro
(Mareko 1:35-39)

42 Oherebau uzeuze Iesu'e ane da'o radoga radu vaze
o'o'a haba'a onamiro. U vaze guguvagani'a Iesu vage
onaadu mene muhize igunoga veize uminiro. 43 Rehano
Iesu'a ziro, raena'a, “E'e haba 'ahoga 'ahogano zuni Badi'a'a
ibitohau'ete'e haba'a hariga manoga harami'uma, mazaga
de'e u'ano, ege tuguhiro.” 44 Ebu ani Iudea haba'ano
nu'onu'o negano harame ragaviro.

)

Iesu'a Ane Tahi'atahi'a Zamaziro
(Mataio 4:18-22, Mareko 1:16-20)

1 Mada ‘'ahogano Iesu'a Galilea du'ura genagano
edau'ena'a, Badi'a goere haraminu. Ebu vaze guguvaga'e
ani haramo abitoga veize bibitite onamiro. 2 Iesu'a du'ura
genagano gasi 'aheu horoniro, u gasi azaga'e buanadu
re'evaze vuzu'e radiunu. 3 Iesu'a Simona gasio tiradu niro,
raena'a, “Tahiga duine buno'i!” Ebu Iesu'e gasi zamagano
ehoradu vaze guguvaga haramo ziniro.

4 Ani harame haugirotene, Simona niro. “Hoe'a mone
onamo'i, ebu re'eva feunadu gozone re'evano'i!” 3Simona'a
naenaeniro, raena'a, “Eme ohere faga gau boro hagae'ena'a
re'eva rehano, mene maneha. Rehano e ga goere mae
gihinadu re'eva feuni'uma.” 6 Ebu ze'a re'eva feunirotene,
re'eva zamagano'e gozone gehagani'a oganadu re'eva'e
zigaro. 7 E'ano'o danazoga veize gasi 'ahogano nabudize
huze zaveziro. Ebu ze aradu gasi 'aheu'e gozone hina
iriva'onadu ariga zuburiro.

8-10 Simona zu ane teite radirote'e azaga nidu'a gozone
gehaga e'e horonirotene, ze zaguzagau rudaro. Zebedi
ubuga 'aheu nize Iakobo zu loane'e Petero teite gauinu,
e'ano'o zege zuni zaguzagaro. Ebu Simona, niga 'ahoga'e
Petero, ani'a hagai 'uguga horonadu Iesu oda babagano
higau bauriro. Ebu raena'a, “Zuhi'a Boro! E'e sau'a
vazega, e'ano'o ege mazaono'o vagino'il”” Iesu'a nae-
naeniro. “Ago rihano'i! Izidiono'o onamo mada nidua ga'e
vaze re'evazi'uma.” 11 Ebu ze hebeti onaadu gauze nidu'a
modadu ane hegote onamiro.

Lefera Vazega Fainiro
(Mataio 8:1-4, Mareko 1:40-45)

12 Tesu'e nega 'ahogano radirote'e zamagano, lefera vaze
'ahogani'a ane vage onairo. Ani'a Iesu horonadu ane
zamao rahao guguriro, ebu uminiro, raena'a, “Zuhi'a Boro,
ga urato'idene, faiho'i!” 13 Ebu Iesu'a 'evo'a einadu vaze
e'e oboniro, ebu raena'a, “E urate'ohe. Gae manoro'i!”
'Ougadu lefara e'e'a zogone daugiro.



Luka 5:14 133 Luka 5:26

14 Ebu Iesu'a goere riga hina niro, raena'a, “Nagini'a gae
mazao fureranata'a'e vaze 'ahoga ago no'i! Rehano Badi'a
dibu'o hau'ete'e vazega vage onamadu ahirigo ihono'i*!
Ebu leferaono'o manoreha rouga veize, Mose'a reirote'e
dibu'oga Badi'a hano'il 'Ougine vaze'a ga 'ai manore
huneha rae ederi'uma.” 15Rehano Iesu hari'e garihe bororu
onamiro. Ebu vaze guguvagani'a lesu goere abitoga zu
ugize'a manoroga radu ane vage onairo. 16 Rehano mada
rae rae Iesu ane da'o vazega o'o'a haba'a onamadu e'ea
kuraudo.

Iesu'a Ahi'a Mene Hagane'ete'e Vazega Fainiro

(Mataio 9:1-8, Mareko 2:1-12)

17 Mada 'ahogano Iesu'a harame'ete'e zamagano, Farisea
azaga zu Mose goro goe'a ihoze'ete'e azagani'a Ilesu
uhigano ehore radiunu. Ze'e Galilea haba'a zu Iudea
haba'ano nega ‘'ahoga ‘'ahoga'ono'o ebu Ierusalema
haba'aono'o onairo. Ebu Zuhi'a Boro gigi'a inaraga'e
Iesu'a vaze faizoga veize ane rana reiro.

18 E'e madagano vaze nu'e ahi'a mene hagane'ete'e
vazega farata hina herate onamadu Iesu zamao bazune tihi
reiro. 19 Rehano ze'a vaze guguvaga 'ahine, ibihetaono'o
odohe diuoga mene idararo. E'ano'o ze binu hitaga
itadu binu mae bohaniro. Ebu vaze guguvaga bo'agano

farata mini hina ovoe dabanadu Iesu zamao bazune tiro.
20Ze'a Iesu mazao fie'ete'e Iesu'a horonirotene, ani raena'a,

“Vazehe, ga sau'a 'ai rae modeha!” 21 Farisea azaga zu
Mose goro goe'a ihoze'ete'e azaga'e zege'a bare zamariro,
raena'a, “Ani'e nagi vazega? Nougadu Badi'a sausaune
goere'ohe? Badi'a'a da'o vaze sau'a rae mode'ohe!”

22 JTesu ani zege'a nouge rae zamarirota 'ai ederadu nae-
naeziro, raena'a, “Za nougadu ege goere 'adi zamare'ohe?
23 Ani mazao nougenouge nine, goe'a'e ufiga? 'Gae sau'a 'ai
rae modeha' rae ni'ete'e ga 'Igunadu onamo'i' rae ni'ete'e?
24Rehano e ani manoni'uma ebu ani sau'a zu rae modi'uma,
mazaga ege, Vaze Ubuga'e raha 'adao vaze sau'a rae
mode'ete'e gigi'aga meirote'e zuni za ihozi'uma.” Ebu Iesu'a
ahi'a mene hagane'ete'e vazega e'e nina'a, “Ege'a ga'ohe.
Iguno'i ebu faratago odohadu nego onamo'i!”

25 Ebu vaze e'e'a zogone zege zamabe'ano'o igune
edanadu farataga meiro ebu Badi'a ni mae gihine'ena'a
nega onamiro. 26 Vaze nidu'a'e zaguzaganadu rihau radaro.
Ebu Badi'a gihiniro, raena'a, “Eme izidi hagai nu badega
horoneha!”

%
5:14 A'e, ani'a ahiri udahadu manoreha reifine

Levi Zamaharo
(Mataio 9:9-17, Mareko 2:13-22)

27 E'e enogano lesu'e haba e'e mode igunirotene takesi
vazega 'ahoga, niga'e Levi horoniro. Ani'e takesi haba'ano
ehore radiunu. Ebu Iesu'a niro, raena'a, “Ege hegoto'il”
28 Ebu Levi ani gauga nidu'a modadu ani hegotiro.

29 Levi'a ane neo Iesu veize ogomu boro hagairo. E'ea
takesi azaga gehaga zu vaze nunu zege teite ogau tibu-
raunu. 30 Rehano Farisea azaga zu zege moneo Mose goro
goe'a ihoze'ete'e azagani'a Iesu tahi'atahi'a mazao magune
goeriro, raena'a, “Za'e nougadu takesi azaga zu sau'a azaga
teite ogau tiburu'ohe?”

31 Ebu Iesu'a naenaeziro, raena'a, “Ugi 0'o'a azaga'e gohe
vazega mene vage'ohe, rehano ugi azagani'a ani vage'ohe.
32 E'e teige, e'e duduga rae zamare'ete'e azaga huzoga radu
mene onairo. Rehano hagai sau'a rae zamare'ete'e azaga
huzadu zege sau'anono'o gihuroga veize onairo.”

Ihore Iziga
(Mataio 9:14-17, Mareko 2:19-22)

33 Ebu hena vaze nu'a Iesu niro, raena'a, “Ioane bapatizo
tahi'atahi'a'e ogomu moneo mada gehaga zagozage'ohe zu
kurau'ohe. Farisea azaga tahi'atahi'a zuni 'ouge hagae'ohe.
Rehano nougadu ga tahi'atahi'a'e igaiga ogau'ohe?”

34 Ebu Iesu'a ziro, raena'a, “Hahure'ete'e madagano,
ohoze hahu izigani'a huze'ete'e azaga'e ane teite ogau tibu-
raune, ze mene zagozagi'uma. 35 Rehano zege mazaono'o
ohoze hahu iziga'e mae vagini'uma madagani'a onaine, ze'e
vetuga ranadu zege'a zagozagi'uma.”

36 Ebu Iesu'a bare hari 'ahoga idaniro, raena'a, “Vaze
‘ahogani'a dabua iziga vari'e madu dabua amahiga mene
banini'uma. Baninine, dabua iziga'e mae zigi borofi'uma,
ebu dabua iziga'e amahiga teite horone tibunoga zuni mene
manoga re'uma.

37 Ebu vaze 'ahogani'a vaini vuga baige T amahiga
zamagano vaini vuga iziga mene be'une ufi'uma. Be'une
ufine, vaini vugani'a baige e'e iri'avadu be'uti'uma. Ebu
vaini vuga'e sore rururanadu baige amahiga sausauni'uma.
38 E'ano'o vaini vuga iziga'e, baige izigano beu'e ufi'uma.
39Rehano vaini vuga amahiga gagidote'e azaga'e vaini vuga
iziga mene urate'ohe, mazaga ze'e raena'a, “Amahiga'e
ufeta manoga?t!”

T 5:37 Giriki, 'baige', Gouti ogaga hina hagairote'e baige I 5:39 Hari
idaidaga e'e zamagano, gau iziga'e Iesu ihore idaniro zu gau amahiga'e Iuda
azaga goro goe'a idaniro

Bana Madaga Zuhi'aga
(Mataio 12:1-8, Mareko 2:23-28)

1Bana Madaga 'ahogano Iesu'a ane tahi'atahi'a teite vuidi
mebaga zamagano onamiro. Ebu ane tahi'atahi'a'a vuidi
maga riri'e madu 'evoreze hina hasiga mute vaginadu huga
aro. 2 Rehano Farisea azaga nu'a horozadu ziro, raena'a,
“Za'e nougadu Bana Madaga goroga varade'ena'a, vuidi
hirive'ohe?”

3 Iesu'a naenaeziro, raena'a, “Za'e Buka Zagoga za-
magano, Davida'a nagini hagairota'a'e me'odiro ga?
Davida ani ane gatinirote'e azaga teite ogomuze haugadu
vinize ruziro. 4 E'ano'o ani'e Badi'a ne diugadu dibu'o
azagani'a da'o au'ete'e dibu'o berediga aro. Ani'e goro
goe'a varadiro ebu ane gatinirote'e azaga zuni ziniro.”
5 Ebu Iesu'a zina'a, “Ege, Vaze Ubuga'e, Bana Madaga
Zuhi'aga.”

'Evo'a Rudanoga Vazega Fainiro
(Mataio 12:9-14, Mareko 3:1-6)

6 Ebu Bana Madaga 'ahogano, Iesu'a nu'onu'o nega
diugadu vazevaze ihoziro. E'ea eda'e nae 'evo'a rudanoga
vazega zuni radiunu. 7 Mose goro goe'a ihoze'ete'e azaga zu
Farisea azaga'e Iesu'a Bana Madagano vaze e'e faini'uma ga
mene rae ehamu radiro. Mazaga ani'a vaze e'e fainine, zege
kotao ohonoga uratiro.

8Rehano Iesu ani'e ze'a nouge rae zamarinuta'a'e ederiro.
Ebu 'evo'a rudanoga vazega niro, raena'a, “Igunadu vaze
guguvaga zama 'ada eda aro'i!” Ebu ani eda onamiro. 9 Ebu
Iesu'a zina'a, “E za gadize'ohe. Mose goro goe'a'e Bana
Madaga zamagano nagini hagaine idaga ra'ohe? Manoga
hagai'uma ga sau'a hagai'uma? Gabozi'uma ga zimi'uma?”
10Tesu'a zege nidu'a giaze gemadu vaze e'e niro, raena'a,
“'Evo'o eino'i!” Ani'a einirotene, 'evo'ani'a manoriro.

11 Rehano ze magune rudanadu zege zege'a Iesu mazao
nagini hagai'uma rae goaniro.

Iesu'a Apostolo Azaga 12 Zamaziro

(Mataio 10:1-4, 4:23-25, Mareko 3:13-19)

12 E'e madagano Iesu ani maga onamadu ohere faga
Badi'a mazao kuraro. 13 Ebu oherebau moneo ani
tahi'atahi'a huze tibuziro. Ebu tahi'a 12 da'o zamazadu
Apostolo azaga rae huziro.

14 Nize'e 'ahi'e'e: Simona niga 'ahoga'e Petero, Petero
negoga niga Aniderea, Iakobo, Ioane, Filipo, Batolomeo,
15 Mataio, Tomasi, Alefeo ubuga niga Iakobo, Roma

gavamani utito zini'ete'e duguruga® vazega niga Simona,
16 Takobo ubuga niga Iuda ebu Iesu revoharote'e vazega,
Isakariota vazega niga Iuda.

Iesu'a Haba Sebagano Haramiro

17 E'e enogano, Iesu ani tahi'atahi'a teite maganono'o
ovaradu haba sebagano edaro. E'e haba'ano'e ane
hegote'ete'e azaga guguvaga ebu haba nunu azaga
gehagani'a radiunu. Ze'e Iudea haba'a, Ierusalema nega
boro zu davara genaga nega boro Taea ebu Sidonaono'o
Iesu hari abitoga zu ugize faizoga radu ariro. 18 Ebu Iesu'a
vine sau'ani'a diugadu sausauzirote'e azaga zuni faiziro.
19Zege nidu'a ani ahiri obonihi reiro, mazaga ugi faine'ete'e
inaraga'e ani mazaono'o buanadu zege nidua manoriro.

Badi'a Manohuga ebu Aduga
(Mataio 5:1-12)
20 Ebu Iesu'a ane tahi'atahi'a giaze'ena'a ziro, raena'a,

“Za, zahara azaga'e Badi'a manohugazeta, mazaga Badi'a'a
ibitozini'ohe.

21 Izidi za, vinize'ete'e azaga'e Badi'a manohugazeta,
mazaga isize mini'uma.

Izidi za, niau'ete'e azaga'e Badi'a manohugazeta, mazaga
vesu'u matu'e egofi'uma.

22 Ege, Vaze Ubuga, hegote'ete'e u'ano, vaze'a he'ehe'ezine,
hezahine, goere sau'a zine ebu za sau'a rae reine, za'e
Badi'a'a manohuga hidi‘uma.

23 Zae vouga'a peroveta azaga mazao zuni 'ouge
hagaido. '‘Ugugani'a za mazao furerano'idene
matue'ena'a zavono'i! Mazaga peroveta azaga teige,
Badi'a'a adureo zae naega boro ra'ohe.

24 Rehano za, ma'ora azaga'e fase, Badi'a aduga hidi'uma.
Mazaga za'e ibite gau manoga nidu'a mae haugiro
'ahine, vesu'u mene bare me'uma.

25 1zidi za, ogau isi mini'ete'e azaga'e fase, Badi'a aduga
hidi'uma, mazaga vesu'u vinizi'uma.

Izidi za, matu'e egofe'ete'e azaga'e fase, Badi'a aduga
hidi'uma. mazaga vesu'u niau'ena'a vetugara'uma.

26 Vaze nidu'a'a za niguzine, fase, Badi'a aduga hidi'uma,
mazaga vougaze'a zuni guriro perovetaga azaga
‘ouge niguzido.

Agire Azaga Zamaro'i
(Mataio 5:38-48, 7:1-5, 12, 7:17-20, 12:34-35)

* 615 Giriki, duguruga niga'e Zealota

27 Ege goere egoni'ete'e azaga'e zi'ohe. Agireze azaga
zamaro'i zu he'ehe'e'ete'e azaga mazao manoga hagao'i!
28 Za rae sausauze'ete'e azaga'e Badi'a manohuga hidoga
veize umino'i zu zae mazao hagai sau'a hagae'ete'e azaga
veize kurano'i! 29 Vaze'a ganigo fa'ono'idene, naega zu
notonohano'i! Vaze'a dabuago mei'adu hena bare 'ahoga
zuni meihi ro'idene, a'a zu hano'il 30 Iniu'a nagini
umi'o'idene hau taugo'i, ebu iniu'a gaugo mae buro'idene,
ago bare mo'i! 31 Vaze'a zae mazao hagai manoga
hagae'ete'e urato'idene, zae zuni zege mazao hagai manoga
hagao'i!

327a'a zae vetugazi'ete'e azaga da'o vetugazine, Badi'a'a
mene niguzi'uma. Sau'a azaga zuni zefe vetugazi'ete'e
azaga vetugazi'ohe. 33 Ebu za'e zae mazao manoga
hagae'ete'e azaga mazao da'o manoga hagaine, Badi'a'a
mene niguzi'uma. Sau'a azaga zuni 'ouge hagae'ohe. 34 Ebu
za'e gauze bare zini'uma ra'ete'e azaga da'o zinihi reine,
Badi'a'a mene niguzi'uma. Sau'a azaga zuni gauze bare
meini'uma rae zamare'ena'a, sau'a azaga gauze zini'ohe.

35 Rehano agireze azaga vetugazo'i, zu zege mazao
manoga hagao'il Ebu bare naenaeni'uma rae mene za-
mare'ena'a zeno'il 'Ougine, Badi'a'a naega boro zini'uma,
ebu za'e Gihi'a Hune Badi'a ubuga re'uma. Mazaga Badi'a
mene matu'o hau'ete'e azaga ebu sau'a hagae'ete'e azaga
zuni Badi'a'a vetugazi'ohe. 36 Zae Mama Badi'a'a vaze
vetugazi'ete'e teige, zae zuni vaze vetugazo'i!

Vaze Sau'a rae Ago Ro'i

37 Vaze mazao sau'a azaga rae ago zo'i! 'Ougine Badi'a'a
zae zuni sau'a azaga rae mene zi'uma. Vaze'a sau'a
hagao'idene, riga ago gorezo'il 'Ougine Badi'a'a zuni
zae sau'a riga mene gorezi'uma. Zege sau'a rae modo'i!
'Ougine Badi'a'a zuni zae sau'a rae modi‘uma.

38 Gauze zeno'i! 'Ougine Badi'a'a manohuga zini'uma.
Badi'a'a za'e iri'avone fosafosanoga, taugoga, zu'izu'inoga
ebu fora'aga beu'e ruruno zini'uma. Za'a vaze mazao nagini
hagaine, Badi'a'a zae mazao 'ouge hagai'uma.”

39Tesu'a hari 'ahoga idaniro, raena'a, “Kuruga vazegani'a
kuruga vazega ibitohaune, anianine ho'ona 'uite ovoi'uma.
40 Tahi'a'e ani ihore vazega mene vitini'uma. Rehano iniu
faifaine ihonine, ani zuni ihore vazega teigi'uma.

41 Ga'e nabugo ubumao be'a dinunuga giane'ohe. Rehano
nougadu gae ubumao be'a gado irega mene giane'ohe?
42 Gae'a ubumago be'a gado irega izema gianogano, negogo
mazao 'ahige ra'ohe. 'Negohe, ubumago be'a dinunu e'e

mae vaginihi!' Ga, zama guhi vazega! Ibite geno gae mazao
gado irega e'e mae vagino'i! Ebu ga'a faine ehamanadu
negogo mazao ubuma dinunuga mae vagini'uma.

Ire ebu Ani Maga

43 E'e teige, ire manoga'e maga sau'a mene ini'ohe, u ire
sau'a'e maga manoga mene ini'ohe. 44Ire'e maga horonadu
nagi irega edere'ohe. Figi maga'e ire renoga zamagano
mene ini'‘ohe zu vaini maga'e gunu renoga zamagano mene
ini'ohe. 45 E'e teige, vaze manoga'e zamagano manoga
zamaradu manoga furene'ohe, ebu sau'a vazega'e sau'a
zamaradu sau'a furene'ohe. Mazaga nagini zamagano
iri'ave radiu'eta‘a'e hebe'a'ono'o buau'ohe.

Egadu Hagae'ete'e Azaga
(Mataio 7:24-27)

46 Za'e ege mazao, 'Zuhia Boro, Zuhia Boro,' rae huhe'ohe,
rehano nougadu e'a goere'ete'e hagaiga'e mene hagae'ohe?
47 Ege vage onaadu goerehe egadu hagae'ete'e vazega'e
iniu heuga rae ege'a ihozi'uma. 48 Ani'e raha hu'i vo-
hutuna ovoadu vatava riga rana nega ohone'ete'e vazega
heuga. Zobozobo'a feuradu ne e'e haganine, ne a'e edau
gigara'uma, mazaga haba rigano ogoraro. 49 Rehano ege
goere egadu hagaiga mene hagae'ete'e vazega'e, haba
zoregano nega ogoru'ete'e heuga. Zobozobo'a feuradu ne
e'e haganine, zogone higanadu fahau guzuhi'uma.

7

Uti Azaga Gihi'a’'a Iesu mazao Firo
(Mataio 8:5-13, Ioane 4:43-54)

1Tesu ani vazevaze veize e'e goe'a nidu'a rae haugirote'e
enogano, ani ane tahi'atahi'a teite Kaperanauma nega
onamiro. 2 E'ea Roma uti azaga gihi'a 'ahogani'a radi-
unu. Ane'a borofe vetugani'ete'e tugurega vazega'e ugine
sausaunadu nariga rudaro. 3 Uti azaga gihi'a'e Iesu hariga
igirotene, Iesu'a onaadu ane tugure vazega faine gabonoga
uratiro. E'ano'o ani Iuda vaze boroboro'a Iesu uminoga
veize tuguziro.

45 Ebu ze'e Iesu mazao feuri aradu, zamaze nidu'a hina
uminiro, raena'a, “Uti azaga gihi'a ani manoga taugi!
Mazaga ani eme vetugafe'ohe ebu eme veize nu'onu'o nega
ogoraro. Ga ani dananine manoga!” 6 E'ano'o Iesu'e zege
teite uti azaga gihi'a ne onamiro.

Ze ani ne uhigano feurirotene, uti azaga gihi'a'a ane vaze
nu lesu vage tuguziro. Ebu ze'a Iesu mazao aradu niro,
raena'a, “Uti azaga gihi'a'e 'ahige raha. 'Zuhia Boro, ga

e neo diugoga rae ago zamaro'i, mazaga e'e mene vaze
manoga. 7 E'ano'o ga vage mene ameha. Goere da'o ro'i!
'Ougine ege tugure vazegani'a manori'uma. 8 Mazaga e'e
vaze 'ahoga 'u'ugano gaue'ohe, zu uti azaga ege 'u'ugano
gaue'ohe. Ege'a vaze 'ahi nina'a, 'Onamo'il' reine, ani'e
oname'ohe, ebu 'ahoga omo nina'a, 'Aro'il' reine, ani'e
are'ohe. Ege'a tugure vazega 'ahoga nina'a, "Adi hagao'i!'
reine, ani'e hagae'ohe.”

9 Iesu'a e'e goe'a igirotene, ani zaguzagaro. Ebu ani
vaetadu ane hegotirote'e azaga ziro, raena, “Ege'a zi'ohe.
Badi'a mazao 'ahige fie gigaru'ete'e vazega'e Isaraela azaga
zamagano ize mene horoneha!” 10 Ebu ze bare uti azaga
gihi'a ne onamirotene tugure vazega'e manoroga haniniro.

Iesu'a Gozoba Ubuga Rune'ono'o Gaboniro

11 E'e enogano, Iesu'a ne 'ahoga niga Naina onamiro.
Ane tahi'atahi'a zu vaze gehagani'a ani gatiniro. 12 Ebu
ze onamadu ne gutu'agano feurirotene, ne azaga'e rune
vazega herate buni ariro. A'e gozoba 'ahoga ubuga. Ani
tibuhuga e'e da'o fureniro. Ne azaga gehaga zuni gozoba
e'e teite ariro. 13 Iesu'a gozoba e'e horonirotene, ani
vetuganiro, ebu nina'a, “Ago nianoi!” 14 Iesu'a 'ouge rae
neadu mauga heratirote'e azaga vage onamadu mauga
obonirotene ze tue edaro. Ebu ani raena'a, “Ene iziga, ege'a
ga'ohe. Iguno'i!” 15'Ouge rae nirotene, rune vazegani'a
igune ehoradu goe'a gadaheniro! Ebu Iesu'a bare vi'a

‘evoreo modiro. ]
16 Zege nidu'a rihau rudaro zu Badia matuo haro, raena'a,

“Peroveta boro'a eme bo'agano fureraneha! Badi'a'a ane
vaze, emege danafeha!” 17 Ebu lesu'a nagini hagairote'e
harigani'a Iuda haba'a ebu uhiga haba'a nidu'ano bororaro.

Iesu zu Ioane Babatiso
(Mataio 11:2-19)
18 Joane Babatiso'e gu'a negano radiute'e zamagano
tahi'agani'a ane vage onamadu Iesu'a hagairote'e hariga

nidu'a me'odo haro. Ebu Ioane'a ane tahi'a 'aheu huze
onaadu ziro. 19 “Zuhi'a Boro Iesu vage onamadu 'ahige

gadino'i, 'Onai'uma ra'ete'e vazega Keriso'e gahe ga eme
vaze 'ahoga guhini'uma?”

20 Ebu ze'e Iesu mazao feurirotene, ani niro, raena'a,
“loane Babatiso'a gadinoga veize eme tugufeha. Ani
raena'a, 'Onai'uma ra'ete'e vazega Keriso'e gahe ga eme
vaze 'ahoga guhini'uma?”

21E'e madagano Iesu'a ugi nunu meirote'e vazega gehaga
faiziro, vine sau'a sau'a hegoze buziro ebu ubuma kuru
azaga gehaga bare ehamanoga radu faiziro. 22 E'ano'o Iesu



Luka 7:23 140 Luka 7:34

ani vaze 'aheu e'e naenaeziro, raea'a, “Bare onamadu za'e
nagini horonate'e zu egate'e moneo Ioane ihono'i! Ubuma
kuru azaga'e ehamu'ohe, oda sau'a azaga'e edau'ohe, lefera
azaga'e manore deheru'ohe, tegaze uhuga azaga'e igi'ohe
zu rune azaga'e bare gaboze'ohe. Ebu zahara azaga hari
manoga haramo zini'ohe. 23 Ege mazao fi mene mode'ete'e
vazega'e manohuga hidi'umal”

24 Joane'a tuguzirote'e azagani'a igunirotene, Iesu'a
Ioane moneo vaze guguvaga ziro, raena'a, “Za vaze nagiga
horonoga veize haba boha'a onamiro? Zavara'a imi vega
hudi naeninaeni'ete'e horonoga radu onamirohe? Mene!
25'Ougadu za vaze nagiga horonoga veize onamiro? Naega
boro dabuaga vidau'ete'e vazegahe? Mene! Dabua
manomano vidau'ete'e zu gau manomanogeta radiu'ete'e
vazega'e kini neo radiu'ohe. 26 'Qugadu vaze nagiga
horonoga veize onamiro? Peroveta vazegahe? O'e! Ege'a
zi'ohe. Peroveta azaga nidu'a vitize'ete'e vazega'e Ioane.
27 Joane moneo Buka Zagogano 'ahige mirihiro, raena'a

'Giano'i! Badi'a'a gae zamao vaze 'ahoga ibite tuguni'uma.
Ani'e gae zamao gae ibi ruhibi'uma.’

28 Joane'a Keriso ibi ruhibirote'e u'ano, ani'e rahao 'ada
radiu'ete'e vazega bo'agano vaze nidu'a vitine'ohe. Rehano,
Badi'a'a ibitozini'ete'e zamagano gonaga vazega zu loane
vitine'ohe.”

29 Ebu Iesu goere igirote'e azaga nidu'a zu takesi azaga
raena'a, “Hube, Badi'a hagae'ete'e ibi'a'e duduga!”, mazaga
ze'e loane'a bapatizozadu gihuriro. 30 U Farisea azaga
zu Mose goro goe'a ihoze'ete'e azaga'e Ioane bapatizo
hezaho hanadu mene gihuriro. 'Ougadu zege veize Badi'a'a
urate'ete'e hagaiga zu hezaho haro.

31 Jesu'a bare raena'a, “Izidi azaga'e naginio idazi'uma?
Ze iniu heuga? 32 Ze'e tahi'a kome'a kome'ani'a ne hunio
ehoradu arahe'ete'e heuga. Ze rovonadu none tahi'agani'a
mone tahi'aga mazao harae huhu'uhi'ena'a,

'Eme muio zavonoga radu sura'i hodeha, rehano za mene

zavoneha. o
Ebu eme rune haba'ano niau goinaheha, rehano za

mene nianeha.’

33 Joane bapatizo'a onaadu ogomu mene audo zu vaini
vuga mene gagido. 'Ougadu za rae modiro, raena'a, 'Toane'e
vine sau'ageta.' 34 U ege, Vaze Ubuga'e onaadu ogomu
au'ohe ebu vaini vuga gage'ohe. Rehano za e rae mode'ohe,

raena'a, '‘Ani'e ogomu fu'a zu vaini vuga fu'a. Ebu ani takesi
azaga zu hagai sau'a azaga teite tiburu'ohe." 35 Rehano
Badi'a hegote'ete'e azaga huhuzaga'e ege zu Ioane'e duduga
rae re‘'uma.”

Hagai Sau'a Rogaegani'a Iesu Rana Dehoro Be'uniro

36 Mada 'ahogano Farisea vazega 'ahoga niga Simona'a
Iesu ane teite oganoga veize huniro. Ebu Iesu ani Farisea
vazega ne onamadu oga'uma haba'ano taviro. 37 E'e
haba'ano'e hagai sau'a hagainute'e rogaega ‘'ahogani'a
radiunu. Ani'e Iesu'a Farisea vazega neo ogauete'e ed-
erirotene, dehoro hohoga manoga naega boro bio kome'a
manohuga iriva'onadu mae onamiro. 3% Ebu rogae'a ne
diugadu Iesu garuga onamadu niau'ena'a, odaga babagano
guguriro. Ebu niga vugani'a Iesu oda rana sore buanadu
abune vanirotene, iguga hina odaga zauhe iminiro. Ebu
gubane'ena'a, odaga fura'inadu dehoro beu'iro.

39 JTesu oganoga radu hunirote'e Farisea vazega Simona'a
rogae e'e'a 'ouge hagairote'e horonirotene, ani ane zamao
zamariro, raena'a, “Vaze 'adi'e peroveta vazega reine, ani
rogae nagigani'a obone'eta'e ederi'uma. Ebu rogae 'ahi'e
sau'a rae ederi'uma!” 40 Ebu Iesu'a niro, raena'a, “Simona,
e hari 'ahoga ge'uma.” Simona'a nina'a, “Ihore vazega,
eho'il”

41 Ebu Iesu'a hari me'odo haro, raena'a, “Vaze 'aheu'a
vaze 'ahoga mazao moni gezo madu bare ha'uma reiro.
‘Ahogani'a moni 500 meiro, a'e 500 mada gauga moniga.
U 'ahogani'a'e moni 50 meiro, a'e 50 mada gauga moniga.
42 Ebu vaze 'aheu'e moni vazega mazao moni baronoga
mene idararo, e'ano'o moni vazegani'a zina'a, 'Ahiga, ago
barono'i!™”

Iesu'a hari e'e haugirotene, Simona gadiniro, raena'a,
“'Ougine, anianine bo'agano'e iniu'a moni vazega mazao
ufeta zamare borofi'uma?” 43 Simona'a naenaeniro. “E
zamarone, vaze moni 500 madu moni vazegani'a gararo
harote'e vazega.” Ebu Iesu'a nina'a, “Ga naenae'e duduga.”

44 Ebu Iesu'a rogae tehe gianadu Simona niro, raena'a,
“Ga rogae 'ada'a ege mazao hagate'e horonahe? E ga
ne diugatene, ga'e odahe vuzu'oga veize vu mene eneha.
Rehano rogae 'ahi'e ege oda ani ni vuga hina abunadu
iguga hina zauhe imineha. 45 Ga'e mene gubahe fura'iheha,
rehano rogae 'ahi'e ege'a diugi arate'e'ano'o odahe mene
ri‘iri'i fura'ineha. 46 Ga'e vadiniheo dehoro mene beu'eha,
rehano ani'a e odao dehoro hohoga manoga beu'eha.
47 E'ano'o ege'a ga'ohe. Moni 500 madu moni vazega'a
gararo harote'e vazega teige, rogae 'ahi'e ane sau'a gehaga

‘ai rae modeha, e'ano'o ani ege zamare borofadu 'ouge
hagaeha. Rehano moni 50 madu moni vazega'a gararo
harote'e vazega teige, sau'a ufiga hagae'ete'e vazega'e ane
sau'a tahife rae modi'uma ebu e tahife zamari'uma.”

48 Ebu Iesu'a rogae nina'a, “Ga sau'a 'ai rae mod-
eha.” 49'Ougirotene, Iesu teite ogarote'e azaga'e zamariro,
raena'a, “'Ahi'e iniu? Ani vaze sau'a zuni rae modehehe?”
50 Ebu Iesu'a rogae niro. “Ga'e ege mae gihiheha, e'ano'o
gae sau'anono'o gabodeha. Zamago rogenadu onamo'i!”

8

Rogae Rogae'a Iesu Dananiro

1 E'e enogano Iesu'e haba nunu zu ne 'ahoga 'ahoga
onamadu Badi'a'a ibitohau'ete'e haba'a, hariga manoga
haraminu ebu tahi'aga 12 zuni ane gatininu. 2 Ebu
vine sau'ani'a ragano reirote'e zu ugi nunu'a meirote'e
rogaega rogaega'e ugize manoradu Iesu duguru danaziro.
Ze bo'agano Magadala nega rogae niga Maria ani'e vine
sau'a 7 raganono'o hegone bunirote'e rogaega. 3 Ebu
Kuza inuga niga Ioana. Kuza ani'e kiniga Heroda gau
zu nega taufe'ete'e vazega. Rogae 'ahoga niga Susana zu
rogae 'ahoga 'ahogani'a zege zege gau hina Iesu ebu ane
tahi'atahi'a danaziro.

Ezone Feune Gorarote'e Hari Idaidaga
(Mataio 13:1-23, Mareko 4:1-20)

4Mada 'ahogano vaze guguvagani'a Iesu haba nunuono'o
Iesu vage ariro. 'Ougadu Iesu'a hari 'ahoga idaniro, raena'a,

5 “Hihi vazega 'ahogani'a mebagano ezone gora onamiro.
Ani mebagano ezone feune ragavirotene, nu'e oda ibigano
rururaro. E'e ezonega'e vaze'a rana edau oname onainu
zu nini'a onadu au haugiro. ¢ Ezone nu'e hadi haba'ano
rururaro. E'e ezonega'e guhuriro, rehano roraro, mazaga
raha'e mene abu'a. 7Ezone nu'e ve renogano rururaro. Ebu
ezone zu ve renoga tibano guhure bororaro. Rehano ve
renogani'a ezone guhuga simarinadu mene iniro. 8 U ezone
nu'e raha manogano rururadu faine guhure bororaro, ebu
vesu huga'e gae 100 hudaro.” Iesu ani goere haugirotene,
ani gihau goeriro, raena'a, “Tegageta vazega'e faifaine
egadu huga edero'i!”

9 Ebu Iesu tahi'atahi'a’'a hari e'e huga ani gadiniro.
10 Jesu'a naenaeziro, raena'a, “Za'e Badi'a'a ibitozini'ete'e
moneo 'u'uru ti'ete'e ihoze'ohe. Rehano vaze nu'e hari huga
nidu'a hari idaidaga hina ihoze'ohe, e'ano'o ze'e huga mene
ederi'uma. Peroveta azagani'a amahi 'ahige reiro, raena'a,

'Ze'e Badi'a'a nagini hagae'eta'e horone'ohe rehano, huga'e
mene horoni'uma.

Ze'e Badi'a'a nagini ra'eta'e igi'ohe rehano, e'e huga'e mene
ederi'uma.'

11 Ege'a ezone feune gorau'ete'e hariga idaidaga huga'e
rae deheni'uma. Ezone'e Badi'a goere. 12 Ezone ibio
rurune'eta'a'e, vaze'a Badi'a goere igi'ohe. Rehano ze'a
Badi'a goere mene mae gihinadu gabone mene hidifine,
Satani'a zege zamaono'o Badi'a goere mae vagine'ohe.
13 Ezone hadi haba'ano rururu'eta'e, Badi'a goere igi'etene
matu'uzeta mae gihine'ohe. Rehano ze fie'e ire taiga
o'o'a heuga, e'ano'o mada tahiga da'o fie'ohe. Ebu
Satani'a tuhuze nuri'etene uite'ohe. 14 Ezone ve renoga
zamagano rururu'eta'e, ze Badi'a goere igi'ohe. Rehano
radiu'ete'e madagano, zamarone aduga borofe'ohe, haba
tohega ufeta zamare'ohe zu haba gauga manomano hina

ufeta matu'e'ohe.  E'ano'o ze'e mene ini'che, 15 U
ezone raha manogano rururu'eta'e, mene gurire'ena'a

zama manogano Badi'a goere igi'ohe. Ebu ze'e aduga
hide'e rehano, Badi'a'a matu'e'ete'e hagaiga hagae'ena'a,
hudau'ohe.

Thure Hari Idaidaga
(Mareko 4:21-25)

16 Vaze 'ahogani'a ihure hufine siuva hina mene ogone
ti'uma ga fata 'u'ugano mene ti'uma. Rehano ne diuge'ete'e
vaze'a agaga horonoga veize, midau ti'ete'e haba'ano mi-
dau'ohe. 17 Thure'a gau nidu'a agane'ete'e teige, 'u'uru ra-
diu'ete'e gauga nidu'a furera'uma. Ebu ogone gahine'ete'e
gauga zuni horoni'uma. 18 E'ano'o ege'a zi'ete'e goe'a
faine zamare ego'il Faifaine zamare igi'ete'e azaga'e,
Badi'a'a edega boro zini'uma. U mene faine zamare igi'ete'e
azaga'e, Badi'a'a ze'e tahiga edega rae zamare'ete'e zuni
mae vagini'uma.

Iesu Vi'a ebu Negoga
(Mataio 12:46-50, Mareko 3:31-35)

19 E'e enogano Iesu vi'a ebu negoga duguru'a ani vage
onamiro, rehano vaze guguvaga 'ahine ani uhiga onamoga
mene idararo. 20 Ebu vaze 'ahogani'a Iesu niro, raena'a,
“Ga vi'u zu negogo duguru'a gia'ihi radu ne enona edau
radiu'ohe.” 21 Ebu Iesu'a naenaeziro, raena'a, “Badi'a goere
egadu hagaiga hagae'ete'e azaga'e ege nanu zu ege nego.”

Zavara 'Uiro
(Mataio 8:23-27, Mareko 4:35-41)

22 Mada 'ahogano Iesu'a ane tahi'atahi'a teite gasio tiradu
ze ziro, raena'a, “Aro, du'ura moneafa fare onamihi.” Ebu
ze fare onamiro. 23 Ze fare oname'ete'e zamagano, Iesu
ani baziro. Ebu zavara boro'a feuradu vu'a gasi kafere
diugadu fo'ariro. Ze'e ariga runeo diugiro! 24 'Ougirotene,
Iesu tahi'atahi'a'a ani evaniro, raena'a, “Zuhi'a Boro, Zuhi'a
Boro, eme izidi hunuhune'ohe!”

Ebu Iesu'a evatadu zavara zu sa'u riga goreziro, raena'a,
“Sifu radadu rogerano'i!” Ani 'ouge reirotene, zavara zu
sa'u'a haugiro zu du'ura'a rogeraro. 25 Ebu Iesu'a ziro,
raena'a, “Za ege mazao mene fie'ohe!” Rehano, zege nidu'a
rihau'ena'a zu zaguzagau'ena'a, gadititiro. “Ahi'e iniu?
Ani'a zavara zu sa'u riga gorezitene, goe'a egohu'ohe!”

Vine Sau'ageta Vazega Fainiro
(Mataio 8:28-34, Mareko 5:1-20)

26 E'e enogano, lesu zu ane tahi'atahi'a'a Galilea du'uraga
moneafa ruhau faradu Gerasa™ azaga habao hebetiro.
27 Tesu ani gasiono'o buarotene, e'e haba'ano vine sau'a
sau'ageta vazega 'ahogani'a Iesu hidiro. Ani'e mada faga
firina zu negano mene radiunu, rehano 'idu haba'ano
radiudo. 2829 Vine sau'ani'a vaze 'adi'e mada gehaga
ibitohaudote'e u'ano, haba e'e azagani'a auri miniga riga
hina evo'a zu odaga batune teadu taufe radiudo. Rehano
ani'a mini e'e ri'i guzuhadu vine sau'ani'a tugune haba

boha'a onamido. L )
Ani'a Iesu horonirotene, Iesu'a riga goreniro, raena'a,

“Vine sau'a toraga, ani mazaono'o buano'i!” Ani Iesu zamao
higau bauradu ganiganaro, raena'a, “lesu, Gihi'ahune
Badi'aga Ubuga! Ga'e efe mazao nagini urate'ohe? E
umi'e'ohe, aduga ago eno'i!” 30 Ebu Iesu'a gadiniro, raena'a,
“Ga nigo iniu?” Ebu ani'a naenaeniro. “E ni'e Legioni!T”,
mazaga vine sau'a §ehaga vaze e'e ranao radiunu. 3! Vine
sau'a sau'ani'a Iesu uminiro, raena'a, “Eme ho'one gonaga
o'o'anot ago tugufo'i!” 32 E'e madagano aba gehaga'e haba
magano ogaunu. E'ano'o vine sau'a sau'a'a bare Iesu
uminiro. “Eme aba e'e mazao diugoga tugufo'i!” Iesu'a
naenaezina'a, “Idaga, bu'anadu onamo'i!” 33 Ebu vine sau'a
sau'a 'ai vaze e'e mazaono'o buanadu aba gehaga mazao
diuge gouriro. Aba gehaga 'ai maga be'ano'o dure ovoadu

du'urao hunuhune rudaro. .
34 Aba taufe'ete'e azagani'a nagini'a furerarote'e

horonadu, ferau uhiga nega zu haba'a haba'a onamiro.

%

Ebu e'e hariga vazevaze mazao me'odiro. 35 Vaze
gehaga'a nagini'a furerarote'e gianoga veize Iesu vage
onamiro. Ze onamirotene, vine sau'ageta vazega e'e
dabua vidanadu zamarone manogano Iesu oda babagano
ehorirote'e horoniro. E'ano'o ze'e rihau §ouriro. 36 Ebu
furerarote'e hagaiga nidu'a horonirote'e azagani'a haba
‘ahoga 'ahoganono'o onairote'e azaga mazao lesu'a vine
sau'ageta vaze e'e nougenouge gabonirote'e me'odoziniro.
37'0ugadu Gerasa haba'a azaga nidu'a'e riho'a mae gouriro.
Ebu ze'e Iesu'a e'e haba'anono'o vaginoga veize uminiro.
E'ano'o Iesu'e gasio tiradu bare du'ura moneafa fare
onamiro.

38 Vine sau'aono'o manorirote'e vazega'e Iesu teite on-
amoga veize uminiro. Rehano Iesu'a ani tugune'ena'a,
niro. 39 “Mene. Ga bare nego onamadu Badi'a'a gae mazao
hagai manoga hagate'e nabugo ihozo'i!” E'ano'o ani bare
onamadu ne nidu'a ragave'ena'a, Iesu'a ani mazao nagini
hagairote'e hagaiga me'odo ziniro.

Iairo Aboga ebu Ugi Rogaega
(Mataio 9:18-26, Mareko 5:21-43)

40 Jesu'a faradu ruhau hebetirotene, vaze gehagani'a
hidadu mae gihiniro, mazaga ze'e mada faga guhiniro.
41Ebu vaze 'ahoga niga Iairo'a onamadu Iesu oda babagano
guguriro. Ani'e nu'onu'o nega giane'ete'e vazega gihi'aga.
Ani'a Iesu uminiro, raena'a, “E ne aradu aboehe faino'i!”
42 Ani aboga'e tibuhuga e'e da'o zu muriga'e 12. Ani'e ugine
sausaunadu ariga rudaro.

Ebu Iesu'a Iairo teite ane ne onamirote'e zamagano
vaze guguvagani'a naenaeno'o bibine runiro. 43 Vaze
gehaga bo'agano, rogae 'ahoga'e rogae ugi'a madu muri 12
zamagano adudu radiro. Rehano gohe vazega 'ahogani'a
zu manonoga mene idararo. 44 Ebu ani'e ugigani'a
manoroga veize Iesu garuna hegote aradu dabuaga ariga
tu'iniro.  'Ougirotene, ugigani'a garihe hune haugiro!
45 Ebu Iesu'a gadimaro, raena'a, “Iniu‘a e tu'iheha?” Vaze
nidu'a'a naenaenina'a, “Eme mene tu'i'eha.” Ebu Pe-
tero'a raena'a, “Zuhia Boro, vaze guguvagani'a bibi'e'ete'e
u'ano, vaze gehagani'a ga tu'i'eha.” 46 Rehano Iesu'a
niro, raena'a, “E edereha, vaze 'ahogani'a tu'ihadu e
mazaono'o gigi'a inarahe'a buaneha, ebu vaze e'e faineha.”
47 Tesu'a 'ouge zirotene rogae e'e ani mazao nagini'a
furerarote'e u'uranoga mene idaga rae zamariro. Ebu ani
rihau'ena'a rereru Iesu vage onadu ani oda babagano tuge
guguriro. Ebu ani nougadu Iesu dabu'a tu'inate'e, zu garihe
manorate'e hariga vaze nidu'a ziro. 48 Ebu Iesu'a rogae

e'e nina'a, “Aboe, ga'e ege mazao fiate'e u'ano, ugigo'a
manoreha. E'ano'o matu'ugota onamo'i!”

49 Tesu ani rogae e'e gorene'enogano vaze 'ahogani'a
Iairo neono'o onaadu Iairo niro, raena'a, “Ga abogo 'ai
rudaneha. E'ano'o ihore vazega'a ga ne onamoga veize ago
umine bano'i!” 50Rehano Iesu'a hari e'e egadu, Iairo nina'a,
“Zamago ago adufo'i! Ege mazao fio'i! 'Ougine, ga abogo'e
bare gabodi'uma.”

51 Ebu ze oname Iairo neo feuriro. Iesu'a Petero,
Iakobo, Ioane zu rogae kome'a vi'a moga da'o tutuze neo
diugiro, u vaze 'ahoga 'ahoga'e mene zamaze zouziro.
52 Ze diugirotene, vaze nidu'a'a ne zamagano harae niau
radiunu. Ebu lesu'a ziro, raena'a, “Ago niano'i! Ani'e
mene rudaneha, rehano baze'ohe.” 33 Ze'a ani egofoharo,
mazaga ze'e rogae tahi'a'a rudanata'a'e edega. 54 Ebu
Iesu'a rogae kome'a abine gihinadu hune niro, raena'a,
“Ege tahi'a, iguno'i!” 55 E'e zamagano ani vigani'a bare
onaadu garihe hune gabode iguniro. Ebu lesu'a e'ea
radirote'e azaga ziro, raena'a, “Ogomu nu hano'i!” 36 Ani
vi'a moga'e zaguzagau rudaro. Rehano Iesu'a goere riga
zina'a, “Nagini'a fureranata'e vaze ago zo'i!”

9

Iesu'a Ane Tahi'a Tahi'a 12 Tuguziro
(Mataio 10:5-15, Mareko 6:7-13)

1Tesu'a ane tahi'atahi'a 12 huze nu'oziro. Ebu vine sau a
nidu'a uhize buze'ete'e zu ugi azaga faize'ete'e gigi'aga

ziniro. 2 Ebu Badi'a'a ibitohau'ete'e haba'a moneo vaze
ihozoga zu ugi azaga faizoga veize tuguziro. 3 Izema ani'a

ze tuguzogano, raena'a, “Zae ragavo zamagano o'o'a huga
ago mo'i! Tugu, tunahu, ogomu, moni zu dabu'a 'ahoga
zuni ago odoho'i! 4 No'e haba'ano ne 'ahoga diugo'idene,
e'ea da'o rado'i! Ebu zae'a haba e'e mode'ete'e madaga
ro'idene, ne e'e mode iguno'i! 5Haba 'ahogano ne azagani'a
zae mene mae zouzadu ne e'e modo'idene, odaze hu'uruga
zauhe mode manaho'il A'e ze'a mene gihurine, aduga
hidi'uma rae ihozi'uma.” 6 Ebu Iesu tahi'atahi'a 12 nega
negano ragavadu hari manoga haramiro zuni ugi azaga
manoziro.

Heroda Iesu mazao Zamare 'Ada’adiro
(Mataio 14:1-12, Mareko 6:14-29)

7 Heroda Antipasi, Galilea haba'a kiniga'e Iesu hariga
igirotene, ani'e zamaga 'ada'adiro, mazaga vaze nu'a
raena'a, “Iesu'e Ioane Babatiso. Ani'a ibite rudanadu
bare gabodeha.” 8 U vaze nu'e raena'a, “Ani'e peroveta

vazega, Elia. Ani'a bare fureraneha,” ebu vaze nu'e
raena'a, “Ani'e peroveta ibi'aga vazega 'ahoga, ebu bare
gabodeha.” 9 Rehano Herod'a 'ahige reiro, “Ahi'e mene
Ioane, mazaga ani'e goruniro. Nougadu vaze'a 'Ani'e Ioane,’
rae goane'ohe?” E'ano'o ani Iesu'e iniu vaze rae gianihi
reiro.

Iesu'a Vaze 5,000 Gubuziro
(Mataio 14:13-21, Mareko 6:30-44, Ioane 6:1-14)

10 Apostolo azagani'a Iesu vage bare onairo. Ebu zege'a
nagini hagairote'e nidu'a Iesu me'odo haro. Ebu Iesu'a sifu
zege teite vaginadu Betesaida haba'a onamiro. 11 Rehano
vaze guguvaga ze ani'e no'e oname'eta'e ederadu zege
nidu'a ani hegotiro. Ebu Iesu'a ze mae gihizadu Badi'a'a
ibitohau'ete'e haba'a ziro zu ugi azaga faiziro.

12 Gorava rarotene, Iesu tahi'atahi'a 12 ani vage aradu
niro, “'Ahi'e haba boha'a. Ogomu vagoga ebu ohere
bazoga veize, vaze nidu'a ne uhiga uhigano tuguzoil!”
13 Rehano Iesu'a reiro, raena'a, “Zae'a ogomu zeno'i!” Ebu
ze ani naenaeniro. “Mene idaga! Eme mazao'e beredi
fu'o ebu gozone 'aheu da'o. Vaze gehaga 'ahi gubuzoga
veize, ogomu gehaga hoitine manoga!” 14 E'ea vaze nidu'a
bo'agano ohoze da'o'e nidu'a 5,000 radiunu.

Iesu'a ane tahi'atahi'a ziro, raena'a, “Ze 'ahige zo'i, '50
rovonerovone ehoro'i” 15'0Ougadu Iesu reirote'e idunagano
vaze nidu'a ehoriro. 16 E'e garugano Iesu'a beredi fu'o
zu gozone 'aheu madu adure giane'ena'a, Badi'a mazao
manoga taugi reiro. Ebu beredi zu gozone tahi tahe vahege
ane tahi'atahi'a zinadu ze gahuge gemiro. 17 Zege nidu'a
au ubararo ebu Iesu tahi'atahi'a ogomu gaha'a gaha'a'e
tunahu nidu'a 12 iriva'oniro.

Petero'a Iesu'e Keriso rae Reiro
(Mataio 16:13-16, Mareko 8:27-30)

18 Mada 'ahogano Iesu'e ane da'o kurau radiro, ebu ane
tahi'atahi'a da'o ane teite radiro. Ebu lesu'a ze gadiziro,
“Vaze'a e'e iniu rae ra'ohe?” 19Zege'a naenaenina'a, “Nu'e
'Toane Babatiso’, nu'e 'Elia,’ ra'ohe. Nu'e raena'a, 'Amahi
rudarote'e peroveta vazega 'ahogani'a gabode iguniro.”
20 Ebu Iesu'a gadiziro, raena'a, “U za'a ra'etene e'e iniu?”
Petero'a nina'a, “Ga'e Badi'a'a tugu'irote'e vazega, Keriso!”
21Tesu'a goere riga ziro, raena'a, “'Adi goe'a vaze 'ahoga
ago zo'il”

22 Ebu ani raena'a, “Ege, Vaze Ubugani'a aduga
gehaga hidi'uma. Vaze boroboro, Badi'a dibu'o hau'ete'e
gihi'agagihi'aga zu Mose goro goe'a ihoze'ete'e azagani'a

he'ehe'ehi'uma zu uguhi'uma. Rehano mada ugidu za-
magano bare gabode iguni'uma.”

Iesu Hegote'ete'e Ibiga
(Mataio 16:24-28, Mareko 8:34—9:1)

23 Ebu Iesu'a zege nidu'a zina'a, “Iniu'a ege garuna
hegoti'uma ro'idene, ane ura hagaiga nidu'a modadu, mada
nidu'a ane satauro odohe'ena'a, ege hegoto'i! 24 Mazaga
iniu vaze ane gabone obone giganine, ani gabone tugutugu
mene hidi'uma. Rehano iniu vaze ane gabone ege 'uano
ahetine, gabone tugutugu hidi'uma. 25 Vaze 'ahogani'a
haba nidu'a madu gabonega mae vaginine, nagini manoga
hidi'uma? 26 Vaze'a ege zu ege goere o'onine, ege'a
ege agagano, mamahe agagano ebu tugure viga zagoga
agagano bare ovaine, ege, Vaze Ubuga zu ani o'oni'uma.
27E hube hune zi'ohe, faifaine ego'i! 1zidi zae bo'agano vaze
nunu'a, izema rudanogano, Badi'a'a ibitohau'ete'e haba'a
horoni‘'uma.

Iesu Iragani'a Nufiro
(Mataio 17:1-8, Mareko 9:2-8)

28 Mada fu'o ugidu fare garugano Iesu'a Petero, Iakobo
ebu Ioane zamaze maga rana kuranoga radu itiro. 29 Ani
kurau'ete'e zamagano, iragani'a nufiro zu dabuagani'a
uranadu vazavazahiro. 30-31E'e madagano vaze 'aheu, Mose
zu Elia'a fureradu ze Iesu teite goaniro.

32 Petero zu lesu tahi'a 'aheu'e baze rudaro. Ze'a
evatirotene Iesu agaga zu ani uhigano vaze 'aheu edanoga

horoziro. 33 Mose ebu Elia'a Iesu muhinoga madaga
meirotene, Petero'a Iesu niro, raena'a, “Zuhi'a Boro, eme
‘adama radiu'ete'e manoga taugi! Emege ugidu'a nugo
taruha ugidu ogoratihi, tiba'e gae veize, tiba'e Mose veize
ebu tiba'e Elia veize.” Petero ani'a nagini ra'eta'e agu'a.
34 Ani 'ouge reirotene goze'a ovadu ogoziro, e'ano'o ze
rihau rudaro. 35 Ebu goze zamaganono'o Badi'a ago 'ahoga
igiro, raena'a, “'Ahi'e ege Ubude, ege'a ohotirote'e vazega.
Ani goere egohanoi!” 36 Ago'a haugirotene Iesu ane da'o
horoniro. Zege ugidu'a nagini horonirote'e vaze 'ahogani'a
mene rae fureniro.

Tahi'a Kome'a Vine Sau'ageta Manoniro

(Mataio 17:14-18, Mareko 9:14-27)

37 Mada e'e garugano lIesu zu ane tahi'atahi'a teite
maganono'o ovairo, ebu vaze guguvaga hidiro. 3% Vaze
guguva zamaganono'o vaze 'ahogani'a Iesu huniro, raena'a,
“Thore vazega, e ga umi'e'ohe. Ege ubude tibuhuga 'adi
gabono'i! 39 Vine sau'ani'a ani agatohau'etene, tabara huau

ganigana'ena'a, bero'ude geme'ohe zu hena hebe'anono'o
busure'ohe. Vine sau'a'a mada nidu'a ani zamao ra-
diu'ena'a, ahi'a sausaune'ohe. 40 Ege'a gae tahi'atahi'a
mazao vine sau'a e'e hegone bunoga radu umizeha, rehano
ze mene idaraneha.”

41 Jesu'a vaze guguvaga e'e naenaeziro, raena'a, “Za'e
Badi'a mazao mene fi'e'ete'e zu ve'ore'ete'e azaga! E mada
faga zae teite zamahe gigane mene obone ti'uma!” Ebu
tahi'a e'e moga nina'a, “Ubugo odohe 'adi aro'i!” 42Mogani'a
tahi'a e'e tutune ona'ete'e zamagano, vine sau'ani'a ahi'a
rana radu higau bauriro zu bero'ude gemiro. Ebu Iesu'a
vine sau'a roniro, raena'a, “Tahi'a ahi'a'ono'o buano'i!”
'Ougadu vine sau'a‘e zogone buanadu tahi'a e'e manoriro.
Iesu'a ani moga bare haro. 43 Ebu vaze nidu'a Badi'a
gigi'aga boro horonadu zaguzagaro.

Runega Hariga Bare Reiro
(Mataio 17:22-23, Mareko 9:30-32)

Vaze nidu'a Iesu'a hagairote'e hagaiga horonadu zaguza-
garotene, Iesu'a ane tahi'atahi'a ziro, raena'a, 44 “Goere
'adi faifaine zamaro'i! Ege, Vaze Ubuga, agirehe 'evorao
ri'thi'uma.” 45Rehano ane tahi'atahi'a'e ani'a nagi ra'eta'a'e
mene zamariro, mazaga ze'a mene ederoga veize huga e'e
u'uruga. Ebu ze'e ani'a ra'eta'e moneo bare gadimanoga'e
riharo.

Iniu'e Niga Gihi'aga Ra'ohe?
(Mataio 18:1-5, Mareko 9:33-37)

46 Tesu tahi'atahi'a boagano iniu'e niga gihi'aga radu
zege'a bare tairotitiro. 47 Iesu'a ze nagini zamare'ete'e
horonadu tahi'a komega zamahu ane babagano ohoniro.
48 Fbu ziro, raena'a, “Iniu'a ege u'ano tahi'a komega
‘ahiguga mae gihinine, ani'e ege mae gihihe'ohe. Ebu iniu'a
ege mae gihihine, ani'e ege da'o mene mae gihihe'ohe,
rehano ege tuguhirote'e Badi'a zuni mae gihine'ohe. Zae
boagano iniu'a ane bare niga mae ovoine, Badi'a ubumao
ani'e niga gihi'aga rae ra'ohe.”

Eme Mone Vazega'e Iniu?
(Mareko 9:38-40)
49Joane'a Iesu niro, raena'a, “Zuhi'a Boro, vaze 'ahogani'a
gae nigano vine sau'a sau'a hegoze buzirote'e emege'a
horoniro, ebu emege'a ani garariro, mazaga ani'e emege
teite mene tiburu'ohe.” 50 Rehano Iesu'a ziro. “Ani ago
gararo'i! Za mene agire'ete'e vazegani'e, zae mone vazega.”

Samaria Azagani'a Iesu Hezahoharo

51 Jesu'e adure iti'uma madagani'a hanitirotene ani
Ierusalema haba'a onamoga radu inare zamariro. 52 Ebu
ani vaze nu ibite tuguziro. Ze'e Iesu veize ruhibifine
Samaria nega onamiro. 33 Rehano ne azagani'a Iesu mene
mae gihiniro, mazaga ani'e Ierusalema haba'a onaminu.
54 Tesu tahi'a 'aheu, Iakobo zu Ioane'a horonadu Iesu
gadiniro. “Zuhi'a Boro, ga uratine, eme'a Badi'a uminadu
adureono'o ire roga tuguni'uma ebu ze hufi haozi'uma!”
55 Rehano Iesu'a tehadu roziro. “Ago 'ouge ro'i!” 56 Ebu ze
ne 'ahoga onamiro.

Iesu Hegote'ete'e Vazega
(Mataio 8:19-22)

57 Ze ibio oname'enogano, vaze 'ahogani'a aradu lesu
niro, raena'a, “Ga'a no'e onamine, e ga hegoti'uma.”
58 [esu'a naenaenina'a, “Butu guniga'e bazuni haba'azeta,
ebu hitana niniga'e nezeta. Rehano ege, Vaze Ubuga'e
bazunihe haba'a'e o'o'a.”

59 Ebu Iesu'a vaze 'ahoga huniro, raena'a, “Ege hegoto'i!”
Rehano vaze e'e'a raena'a, “Zuhia Boro, e geno mamahe
guri onamihi ra'ohe.” 60Iesu'a nina'a, “Vine ruga azaga'a
rune azaga guri'uma. U ga'e aradu Badi'a'a ibitozini'ete'e
moneo harame ragavo'i!”

61 Ebu vaze 'ahogani'a raena'a, “Zuhi'a Boro, e ga
hegoti'uma. Rehano e ize ibite nabudihe uhizi onamihi.”
62Jesu'a naenaenenina'a, “Mene. Iniu'a tehe'ena‘'a mebaga
afidaune, mene faine afida'uma. E'e teige, iniu'a ege hego-
tadu tehe gau nunu zamarine, ani'e Badi'a'a ibitohau'ete'e
haba'a veize gauoga mene idaga.”

10

Iesu'a Ane Tahi'a 72 Tuguziro

(Mataio 11:20-24)

1E'e garugano lesu Zuhi'a Boro'a vaze 72 zamaziro. Ebu
ane'a onamihi reinute'e nega nidu'a zu haba'a nidu'ano
'aheu 'aheu ibite tuguziro. 2 Ebu lesu'a ziro, raena'a,
“Hirivi'uma gauga'e gehaga bagaga, rehano gauga azaga'e
mene gehaga. E'e teige, Badi'a ederihi ra'ete'e azaga'e
gehaga bagaga, rehano ani goere haramoga veize gauga
azaga'e o'0o'a. E'ano'o gauga azaga nu tuguzadu ani goere
haramozoga veize hirive'ete'e Zuhi'aga, Badi'a umino'i!
30namo'i! Butu guniga bo'agano mamoe tuguze'ete'e teige,
e za agire azaga bo'agano tuguze'ohe. 4 Moni, nihara ga
tamaka 'ahoga ago mae odoho'i! Ebu ibio vaze 'ahoga
hido'idene mada haugena'a ago goreno'i!

5 Vaze 'ahoga neo diugo'idene ibite 'ahige ro'i, 'Badi'a'a
zama rogega zini'uma!' 6 Ne e'e zamagano vaze 'ahoga'e
zama rogega vazega reine, za'a rate'e zama rogega'e ani
rana radi'uma. U mene reine, zama rogega e'e zae bare
vagi'uma. 7 Diuge'ete'e negano da'o rado'i! Ebu zege'a
zini'ete'e ogomuga ano'i zu gago'i, mazaga gauga azagani'a
naega ma'ete'e teige, zae zuni ogomu zini'uma. Ne 'ahoga
'‘ahogano'e ago edau ragavo'i!

8 Nega 'ahoga onamadu mae gihizo'idene, nagi ogomuga
zini'ete'e ano'i! 9 Ebu e'ea ugi azaga faizadu haramozeno'i,
raena'a, 'Badi'a'a ibitozini'ete'e zae uhigano feureha.' 10U
nega 'ahoga onamadu mene mae gihizo'idene, ibi boro
onamo'i! 11 Ebu zo'i, raena'a, 'Badi'a'a zae sau'a ederifine,
zae haba konoga odafeo kadaranate'e 'ada zauhe mode
manahe'ohe. Rehano edero'i, Badi'a ibitozini'ete'e zae
uhigano feureha!” 12Ebu Iesu'a bare ziro, raena'a, “Giano'i,
e hube hune zi'ohe! Ibite Sodoma haba'a azaga'e sau'a
boro u'ano, Badi'a'a ruiziro. Rehano Badi'a'a sau'a manoga
rovoni'uma madaga meine, zae mene mae gihize'ete'e nega
azaga'e ufeta aduga boro vitine hidi'uma.

13 Korasini azaga zu Betesaida azaga, za fase ve-
tugaga, aduga boro hidi'uma! Zae mazao hagai gigi'aga
hagainuta'a'e Turo zu Sidona azaga mazao hagaifone, ze'e
sau'aono'o garihe zamare gihurifo. Ze dabua gu'a vidau
ehoradu vega vadinizeo ase guzuhe'ena'a, zege'a zamare
gihurifo. 14 Kota madagano, za'e Turo zu Sidono azaga
aduga vitine hidi'uma.

15 Zae Kaperanauma azaga, zae'a zamare'etene za Badi'a
haba'ao gubazi'uma ra'ehe? Mene! Za'e rune haba'ano mae
feuzi'uma. 16 Iniu'a zae goere egozinine, a'e ege egoni'ohe,
zu iniu'a za hezahozinine, a'e ege hezahoni'ohe. Ebu iniu'a
ege hezahonine, ege tuguhirote'e Badi'a hezahohau'ohe.”

17 Ebu Iesu tahi'a 72 onamadu ane'a zirote'e gauga
hagairo. Ze barirotene, matu'uzeta feuriro. Ebu Iesu
me'odoharo, raena'a, “Zuhia Boro, eme ga nigano vine
saua hegozatene, ze eme goere egadu feraneha!” 18 Iesu'a
ziro, raena'a, “O'e, vazabu adureono'o agaru ovaoga teige,
Satani'a garihe fase vaginate'e horoneha. 19 Giano'i! Mohe
ga asiasi edeze ruzoga teige, emege agire Satani gigi'a
vitinifine, ege'a inara gigi'aga ziniro. Gau 'ahogani'a mene
sausauzi'uma. 20 Rehano vine sau'a sau'ani'a za goere
egate'e veize ago matuo'i! U matuo'i, mazaga Badi'a'a za
ni'e ane habao mirihiro.”

Iesu'a Matu'e Kuraro
(Mataio 11:25-27, 13:16-17)

21 E'e madagano lIesu'e Vine Zagogani'a ragano radu
matu'e rudaro. Ebu Badi'a kurau niro, raena'a, “Mama,
ga'e adure zu raha Zuhi'aga! E nigu'e'ohe, mazaga gae'a
eda'ega zu edega boro azaga mazao hube hune hagaiga 'ahi
u'u'rutiro. Rehano tahi'a teige, edega o'o'a rae zamarete'e
azaga mazao'e fureniro. Mama, a hube! 'Ouge hagirota'e
gae'a urate'ete'e gauga.” 22 Ebu vaze zina'a, “Ege Mama'a
gau nidu'a ege iniro. Vaze 'ahoga'e e'e agu'a, rehano ege
Mama da'o edega. Ebu vaze 'ahoga'e ege Mama agu'a,
rehano ege, Ane Ubuga da'o edega. Ebu e ege Mama moneo
ihozoga veize ohote'ete'e azaga da'o ege Mama edega.”

23 Ebu lesu'a ane tahi'atahi'a tehe giazadu sifu ziro,
raena'a, “Za, matu'o'i, mazaga nagini'a fureru'ete'e hagaiga
horone'ohe. 24 Ege'a zi'ohe. Peroveta zu kini azagani'a,
zae'a horone'ete'e hagaiga 'adi gianihi reinu, rehano mene
horoniro. Ebu zae'a igi'ete'e hariga 'adi igihi reinu, rehano
mene igiro.”

Samaria Vazega Manoga Hari Idaidaga

25 Mada 'ahogano Mose goro goe'a ihoze'ete'e vazega
‘ahogani'a igunadu Iesu tuhune nurihi rae zamare'ena'a,
gadiniro, raena'a, “Ihore vazega, e nougenougine, gabone
tugutugu hidi'uma?” 26 Ebu Iesu'a naenaenina'a, “Goro
goe'ano'e nouge rae mirihiro? Ga'a nouge me'ode
horone'ohe?” 27 Ebu vaze e'e'a naenaenina'a, “Goro goe'a
‘ahige ra'ohe, 'Gae Badia Zuhi'a Boro'e, zamago nidu'a hina,
vinego nidu'a hina, inarago nidu'a hina zu zamaronego
nidu'a hina zamaro'i! Ebu gae'a gae bare zamare'ete'e teige
nabugo zu zamaro'i!” 28 Ebu Iesu'a nina'a, “O'e, a hube. Ga
'‘ouge hagaine, gabone tugutugu hidi'uma.”

29 Ebu vaze e'e'a, Iesu'a ani mazao 'Ga'e duduga,' ra'ete'e
uratiro, e'ano'o Iesu bare gadiniiro. “Iniu'e ege nabudihe?”
30 Ebu Iesu'a hari 'ahoga idane naenaeniro.

“Mada ‘'ahogano Iuda vazega 'ahoga'e Ierusalema
habaono'o Ieriko nega boro ovoinu. Ebu ibi nemao gonore
azaga hidiro. Ze dabuaga ni fuhi'adu gauga nidu'a meiro.
Ebu boune'ena'a ariga mau runiro, zu e'ea bazune mode
feraro.

31 E'e madagano, Badi'a dibu'o hau'ete'e vazega
‘ahogani'a e'e ibigano ovoiro. Ebu omatirote'e vazega e'e
horonirotene, genagano teige vitaro. 32 Vesu kuru negano
gaue'ete'e Levi idu'u vazega 'ahoga zuni e'e ibigano ovoadu
vazega e'e horoniro, rehano ani zu genagano teige vitaro.

33 E'e enogano Samaria vazega 'ahogani'a e'e ibigano
ovoiro ebu vaze e'e horonadu vetugani runiro. 34 Ebu ane
vage onamadu gabonihi radu dehoro zu vaini vuga hina

idiriga rana beu'adu 'umiro. Ane doniki rana mae ohonadu
i'udo nega tutune onamadu e'ea taufe radiro. 35 Ebu baze
irarirotene, ani'a ne izema mode rafogano, moni nu™ madu
i'udo nega vazega haro. Ebu nina'a, 'Ani taufe rado'i!
Moni 'ahi'e mene idaga ro'idene, ege'a barine, ragate bare
gani'uma.”

36 Tesu hari e'e haugirotene, Mose goro goe'a ihozi'ete'e
vaze e'e gadiniro, raena'a, “Vaze ugidu 'adi bo'agano,
gae zamarone'e iniu'e gonore azaga hidirote'e vazega
nabuga?” 37 Ani'a Iesu naenaenina'a, “Ane vetuganirote'e
ebu dananirote'e vazega.” Iesu'a nina'a, “O'e, izidi onamo'i,
ebu gae zu ani teige 'ouge hagao'i!”

Iesu'a Mareta zu Maria Ne Diugiro

38 E'e garugano lesu'a ane tahi'atahi'a teite aune ona-
madu ne 'ahogano feuriro. Ebu rogae niga Mareta'a negano
mae zouziro. 39 Ebu negoga niga Maria, ani'e Zuhi'a Boro
oda babagano ehoradu nagini reinute'e igi radiunu. 40 U
Mareta'e i'udo vazega veize ruhibe'ena'a, zamaga gugine
radiro. E'ano'o Iesu vage onaadu nina'a, “Zuhi'a Boro,
negohe'e re'ore'adu mene danahe'ohe. Ege da'o gaue'ohe!
Ga e'e mene zamare'ehe? Ane danahoga veize no'i!”

41 Zuhi'a Boro'a naenaeniro, raena'a, “Mareta, ege
vaze, ga'e gau gehaga u'ano zamago'e adudu'ohe zu
gunugunu'e'ohe. 42 Rehano gau boro'e tiba da'o, a'e
ege goere igi'ete'el Maria'a e'e ederadu ege babagano
ehore'ena'a abite'ohe, e'ano'o vaze 'ahogani'a ani mene
gararoha'uma.

11

Iesu'a Tahi'aga Kuru Ihoziro
(Mataio 6:9-15, 7:7-11)

1 Mada 'ahogano Iesu'e haba 'ahogano kurau radiro.
Kuru haugirotene, ane tahi'a tibani'a aradu niro, raena'a,
“Zuhi'a Boro, Ioane Babatizo'a ane tahi'atahi'a kuru ibiga
ihozirote'e teige, emege zuni nougenouge kurau'ete'e
ihofo'i!”” 2 Ebu Iesu'a ziro, raena'a, “Kurano'idene 'ahige
kurano'i!

'Mamal!

Eme umi'e'ohe, vaze'a gae guba'e'ena'a ga nigo'e zagoga
re'uma,

ebu ga'a vaze nidu'a ibitozi'uma.

3 Mada tiba tiba eme'a au'ete'e ogomuga rife'eno'i!

%
10:35 Giriki, 'Denari 'aheu’, Mada 'aheu naega

4 ebu emege'a eme sausaufe'ete'e azaga nidu'a zege sau'a
rae mode'ete'e teige,
emege sau'a zu rae modofo'i!
Ebu Emege' a hagai sau' a hagaihi ra' eta' a' e ago tutufo'
il”

5Ebu Iesu'a zina'a, “Hari 'ahoga idani'uma. Zae bo'agano
vaze tiba'e vazegeta reifo. Ohere nema 'ahogano ani ane
vaze vage onamadu uminifo, raena'a, 'Vazehe, fase, beredi
ugidu nu eno'i,  mazaga e vazehe 'ahogani'a izidu'u i'udoni
feureha, rehano e neheo nagini ha'uma ogomuga o'o'a.”

7 Iesu'e ane tahi'atahi'a gadiziro, raena'a, “Ane vaze'a
ne zamaganono'o 'ahige naenaeni'uma ga? 'Nagini hugane
irare'ohe! Ibiheta 'ai bireha, ebu e tahi'aheta baze'e 'ahine,
igunadu gau ni '‘ahoga mene gani'uma!' Mene, ani'e mene
'ouge re'uma! 8 E zi'ohe, ane vaze u'ano da'o, igunadu
berediga mene ha'uma, rehano ani'a bare bare umine'ete'e
u'ano, igunadu umide'ete'e gauga ha'uma.

9 E'ano'o e'e zi'ohe. Za nagini urato'idene, Badi'a
mazao umido'i, 'ougine zini'uma. Za nagini vago'idene,
Badi'a mazao wumido'i, 'ougine hidi'uma. Badi'a'a
danazoga uratine, ibihetao toketokero'i, 'ougine ibiheta
vavaozini'uma. 10 Umide'ete'e vazega'e ha'uma, vage'ete'e
vazega'e hidi'uma ebu toketokere'ete'e vazega'e ibiheta

vavaoha'uma. N o
11 Zae bo'agano moze nagiga'e, ane ubugani'a gozone

umidine, mohe ha'umahe? 12 Ebu ubugani'a bare
kokoro maga umidine, mogani'a asiasi ha'umahe? Mene
'ougi'umal 13 Za'e hagai sau'a azaga rehano, gau
manomano ubudeze zenoga urate'ohe. E'e teige, zae Moze,
adureo radiu'eta'a'e, ane mazao umide'ete'e azaga, Vine
Zagoga hube hune zini'uma!”

Iesu zu Belezebulo
(Mataio 12:22-30, 12:43-45, Mareko 3:20-27)

14 Mada 'ahogano Iesu'a mene goere'ete'e vaze 'ahoga
mazao vine sau'a hegone buniro. Ani bare goerirotene,
vaze guguvaga'e zaguzagaro. 15 Rehano vaze nu'e horonadu
raena'a, “lesu'a vine sau'a sau'a zuhi'aga Satani, niga
'‘ahoga Belezebulo, ane inaraga hina vine sau'a hegoze
buze'ohe.” 16 U nu'e Iesu obone tihi radu tuhune nuri'ena'a
reiro. 'Badi'a'ono'o hagai nu badega hagao'i!

17 Rehano Iesu'a ze nouge rae zamarirota'e ederadu ziro,
raena'a, “Haba tiba zamagano zege'a rovotadu utitifone,
e'e haba'e ane bare ruini'uma. Ebu ne tiba zamagano
zege'a rovotadu utitifone, ne e'e ane bare ruini'uma. 18Za'e
ege'a Belezebulo inaraga hina vine sau'a hegone bune'ohe

rae ra'ohe. Rehano 'ougine, Satani'e zege bare rovozadu
utiti'uma ebu zege haba'e mene edau gigara'uma. E'ano'o
e inara'e mene Belezebulo'ono'o, rehano Badi'aono'o!
19 Ege'a Belezebulo inaraga hina vine sau'a hegoze buzi-
fone, zae tahi'atahi'a'e iniu inara hina vine sau'a hegoze
buze'ohe? Zae tahi'atahi'a'e zae mazao ve'oga rae re'uma.
20 Rehano ege'a vine sau'a'e Badi'a inaraga hina hegoze
buzine, za edero'i, Badi'a'a zae ibitozini'ohe.

21 E hari 'ahoga idaidani'uma. Inara vazega'e uti
gauga gauga hina nega taufine, ani gauga nidu'a manoga
radi'uma. 22 Rehano inaraga ufeta boro vazega 'ahogani'a
aradu vaze 'adi utite raharahanine, ane bire'ete'e uti
gauga nidu'a meine haugi'uma. Ebu ane ne gauga zu
nidu'a meinadu gahuge guzuhi'uma. Hari 'ahi teige, e'e
Satani inaraga vitinoga, e'ano'o hegoze buze'ohe. 23 Iniu
e mene teite reine, ani ege agirehi'ete'e vazega. Ebu iniu
Badi'a mazao vaze nu'oze'ohe radu ege teite mene gaue
tiburu'ete'e reine, ani Badi'a mazao'ono'o vaze rovoze'ete'e
vazega.”

24 Ebu Iesu'a zina'a, “Vine sau'a ani vaze 'ahoga
maza'ono'o buau'etene, ani haba boha'ano ragave'ohe
ebu ahi'a ohonoga radu haba 'ahoga vage'ohe. Rehano
mene horone'etene, ani 'ahige ra'ohe, raena'a, 'E ege'a
vaginate'e vazega vage bare onamihi.' 25 Ani baradu vaze
e'e horonetene, ani'e nega dehega hune zu idaidane touga
heuga. 26 Ebu vine sau'a e'e'a onamadu hena vine sau'a
nidu'a fu'o 'aheu fare, a'e ufeta hune sau'a, zamaze'ohe,
ebu vaze e'e mazao diuge radiu'ohe. Ebu vaze e'e ani ufeta
hune sautu'ohe, ibite mene heuga.”

27 Tesu'a goere'ete'e zamagano rogae 'ahogani'a vaze
guguvaga bo'aganono'o goere iguniro, raena'a, “Gae
fure'irote'e zu gubue borofirote's vi'uga'e Badi'a'a
manohuga haro!” 28 Rehano Iesu'a naenaenina'a, “Badi'a
goere egadu hagaiga hagae'ete'e azaga'e Badi'a manohuga
hide'ohe.”

Iona Hagai nu Badega
(Mataio 12:38-42, Mareko 8:12)

29 Tesu vage onairote'e azaga'e ufeta gehararotene,
Iesu'a ziro, raena'a, “Izidi ega'e sau'a, 'Hagai nu badega
ihofo'i!" rae ra'ohe. Rehano e hagai nu badega'e
mene furenozini'uma, u peroveta vazega Iona mazao
furerarote'e hagai nu badega re'uma. 30 Iona mazao
nagini'a furenirote'e hagaiga'e Nineva azaga mazao hagai
nu badega reiro. E'e teige, ege mazao nagini'a furera'uma
hagaiga'e izidi ega mazao hagai nu badega re'uma.

31 Ibite madagano Siba haba'a kini rogaegani'a haba
faganono'o kini Solomona goere abitoga veize onamiro.
Izidi Solomona vitinoga vazega'e ege, rehano za ege goere
abitoga mene urate'ohe. E'ano'o Badi'a kota madagano
Siba kini rogaegani'a izidi ega zamao edanadu zi'uma,
raena'a, 'Za'e ve'oga!' 32 Ibite madagano Nineva azaga'e
Iona haramo abitadu sau'aono'o gihure gouriro. Izidi
Iona vitinoga vazega'e ege, rehano za'e ege goere abitoga
mene urate'ohe ebu mene gihure'ohe. E'ano'o Badi'a
kota madagano Nineva azagani'a izidi ega zamao edanadu
zi'uma, raena'a, 'Za'e ve'oga!"”

Ahiri Agaga

(Mataio 5:15, 6:22-23)

33 Ebu lesu'a ziro, raena'a, “Vaze 'ahogani'a ihure hufine
mene 'u'uru ti'uma ga tunahu hina mene ogone modi‘uma.
U vaze'a ne diugine agaga horoni'uma radu midau ti'ete'e

haba'ano midau ti'uma. i}
34 Ga ubuma'e ahi'o ihurega heuga. Ga ubumago manoga

reine, ga ahiri'e agagani'a iriva'i'uma. Rehano sautaune, ga
ahiri'e uzabo'a iriva'i'uma. 35 E'ano'o gae zamao agaga'e
uzabo ga mene giano'i! 36 Ga ahiri'e agagani'a iriva'adu
uzaboga 'ahoga o'o'a reine, a'e agaga bagaga ihurega gae
rana agaru'ete'e heuga.”

Iesu'a Farisea zu Mose Goro Goe'a Thoze'ete'e Azaga
Ro'aze Goeriro

(Mataio 23:1-36, Mareko 12:38-40, Luka 20:45-47)

37 Iesu'a goere haugirotene, Farisea vazega 'ahogani'a
ane teite oganoga veize uminiro. Ebu lesu'a ani ne
onamadu ogomu fataga zamaine ehoriro. 38 Farisea
vazega'e Iesu'a izema oganogano 'evo'a mene vuzu'irote'e
horonirotene ani zaguzagaro, mazaga zege vouga hagaio,
'Evo'a ibite vuzu'adu ogafo,’ rae reiro. 39 Ebu Zuhi'a Boro'a
Farisea azaga ziro, raena'a, “Farisea azaga, za'e bhioze
zu siuvaze enoga da'o vuzu'e dehene'ete'e azaga heuga,
mazaga 'evoreze vuzu'e'ohe rehano, zamaze'e ununu zu
sau'a toraga hina iri'ave'ohe. 40 Za'e mene huhuzaga!
Badi'a'a enone da'o mene hagairo, rehano zama zuni
hagairo. Evoreze da'o ago vuzu'o'i, rehano zamaze zuni

deheno'i! 41 E'ano'o zae mereki zamagano gauze® zahara
azaga zeno'i! 'Ougine za'e Badi'a ubumao'e dehega taugi
re'uma., ] o .

42 Farisea azaga, zae fase vetugaga, aduga boro hidi'umal!

Mazaga za'e tirara nebagano ega zu murari teige kome'a
fase gaubanana tiba Badi'a hau'ohe. Rehano vaze

* 11:41 Zae'a meirote'e gauze

mazao hagai duduga hagae'ete'e zu Badi'a zamare'ete'e
igi mode'ohe. Za gau boro 'adi'e hagao'i, ebu kome'a
kome'a zuni hagao'i! 43 Farisea azaga, zae fase vetugaga,
aduga boro hidi'uma! Mazaga za'e nu'onu'o negano

vaze boroboro'a ehore'ete'e haba'ano ehorihi ra'ohe. Ebu
vazevaze'a nu'onu'o haba'ano hidine, 'Zuhi'a’ rae gubaze

gorezihira'ohe. 44 Zae, fase vetugaga, aduga boro hidi'uma!
Mazaga za'e rune iduga u'uruga heuga. Rune ahi'a'e idu
zamagano ruhuga rehano, vaze'a e'e rana oname onae'ohe.
E'e teige, vaze'a horoze'etene zamaze'e toraga rae mene
edere'ohe.”

45 Mose goro goe'a ihoze'ete'e vazega 'ahogani'a Iesu niro,
raena'a, “Ihore vazega! Ga 'ouge goere'ete'e eme zu rae
sausaufe'ete'e heuga.” 46 Iesu'a naenaenina'a, “Mose goro
goe'a ihoze'ete'e azaga, zae zuni fase vetugaga, aduga boro
hidi'uma! Mazaga za ihore'e riga hune, e'ano'o vaze'a
hegotoga reine mene idaga. Za'e vaze da'o aduga boro
zini'ohe, rehano zae 'evore hudu'a tiba hina zu mene
hune danaze'ohe. 47 Zae, fase vetugaga, aduga boro
hidi'uma! Mazaga peroveta azaga'e vougaze'a zimiro,
ebu zae'a ze rune iduga rohorohone'che. 48 Vougaze'a
peroveta azaga zemadu zae'a iduze rohorohone'eta'a'e, za'e
vougaze'a hagai duduga hagairo rae ra'ohe. 49 E'ano'o
Badi'a huhuzaga, ani reiro, raena'a, 'Ege'a peroveta azaga
zu apostolo azaga nu zege mazao tuguzi'uma, ebu nu'e
zimi'uma, u nu'e sausauzi'uma,' reiro. 30 Badi'a'a raha 'adi
hagairote'e madaganono'o peroveta azaga zimiro. E'ano'o
e'e adugaga nidu'a'e, izidi egani'a odohi'uma. 51 A'e
ibite Abela mau runirote'e e'eano'o onao gonaganobone
Sakaria maro. Zakaria'e dibu'o fataga zu Badi'a ne
zagoga hune bo'agano mau runiro. E hube hune zi'ohe,
e'e aduga nidu'a'e izidi egani'a odohi'uma. 52 Za, Mose
goro goe'a ihoze'ete'e azaga, fase vetugaga, aduga boro
hidi'uma! Mazaga vaze'a Badi'a edega me'uma nega ibi-
hetaga vava'e'ete'e kiga'e, zae'a u'uru ti onae'ohe. E'ano'o
za'e mene diugi'uma, ebu Badi'a ederoga veize diugihi
ra'ete'e azaga zuni zae'a 'ue'ohe.”

53Tesu'e goere haugadu ne be'ano'o buarotene, Farisea zu
Mose goro goe'a ihoze'ete'e azagani'a ane mazao magunu
monede riga gadigadiniro. 54 Mazaga ani'e nagini nu rae
ve'onine adugano mae ohonihi rae inariro.

12

Goe'a Riga zu Inaraga
(Mataio 10:26-33, 12:32, 10:19-20)

1 E'e madagano, vaze guguvagani'a nu'oraro 'ahine,
odaze rana edaro. Ebu Iesu'a ane tahi'atahi'a ibite ziro,
raena'a, “Farisea azaga hagaize giano'il Mazaga ze'e zama
guhi azaga ebu Isiti heuga. 2 Rehano izidi 'u'uruga gau'a
nidu'a Badi'a'a furene haugi'uma. 3 E'ano'o ohere nagini
sifu ra'ete'e goe'a nidu'a hunio agao igi'uma. Ebu bazuni
nega zamagano nagini gumude ra'ete'e goe'a nidu'a vaze'a
egoga veize ne binuga hitaganono'o harami'uma.

4 Nego nabudi, ego'i, e hube hune zi'ohe! Ahiri mau'ete'e
azaga ago rihozo'i, mazaga ze ahiri da'o mau'ohe re-
hano, vine sausaunoga'e mene idara'uma. 5 U rihoni'uma
vazega'e Badi'a da'o! Mazaga ani'e vaze manadu ire rogao
mae feuze'ete'e gigi'aga'e obone ti'ohe. Hube hune ani da'o
rihoni'uma!

6 Vaze'e tiburi niniga fu'o moni kome'a™ hina hoite'ohe.
Ze'e mene gau boro, rehano Badi'a'a e'e tibuhuga ramo
mene agutu mode'ohe. 7 Badi'a'a zae zamaradu vadini
iguga nidu'a nugu'e edega. E'ano ago rihano'i, mazaga za'e
Badi'a ubumao tiburi niniga vitinoga.

8 Giano'i! E hube hune zi'ohe. Iniu'a vaze ubumao
raena'a, 'E'e lesu mone,' rae reine, ege, Vaze Ubugani'a ani

zu Badi'a tugure viga ubumao raena'a, 'Vaze adi'e ege none,’
re'uma. 9 Ebu iniu'a vaze ubumao e rae o'ohine, ege zu
Badi'a tugure viga ubumao ani rae o'oni'uma. 10 Iniu'a
ege, Vaze Ubuga rae sausauhine, Badi'a'a ani sau'a rae
modoha'uma. U iniu'a Vine Zagoga rae sausaunine, ani

sau'a'e mene rae modoha'uma. )
11 Za'e e hegote'ete'e u'ano, kota veize tutuze ona-

madu nu'onu'o nega, zuhi'aga zu gihi'aga azaga zamao
ohozo'idene, nouge za biri'uma zu nouge rae goeri'uma
moneo ago zamare ada'ado'i, 12 mazaga za edanadu nouge
rae goerite'e moneo Vine Zagog'ani'a ihozi'uma.”

Ma'ora Vazega mazao Goere rae Idaniro

13 Vaze 'ahogani'a vaze guguvaga bo'aganono'o Iesu niro,
raena'a, “Ihore vazega, mamafe'a mode rudarote'e tohega
nu rovonadu naega ege enoga veize negohe no'i!” 14Iesu'a
naenaenina'a, “Nego, vaze 'ahogani'a toheze gahuge'ete'e
hagaiga veize e mene ohohiro.” 15 Ebu Iesu'a ziro, raena'a,
“Za ununu hagaiga mene hagaifine, zamaze gigano'i!
Mazaga vaze'a tohe gehagaono'o gabone mene hide'ohe.”

16 Ebu ze hari 'ahige idaniro, raena'a, “Ma'ora vazega
'ahoga'e mebagano ogomu manomano'a hudaro. 17 E'ano'o
ani ane'a bare zamariro, raena'a, 'E ogomuhe godogoga
nega'e 0'o'a. E nagini hagai'uma?' 18 Ebu ani raena'a,

12:6 Girikio, 'Assaria aheu', moni kome'a

'E 'adigine manoga! Ogomu ti'ete'e nega ibi'a'e fahadu
boro iziga ogoratihi ebu ogomuhe zu tohehe nidu'a e'ea
zouni'uma.' 19 Ebu ani ane bare raena'a, 'E muri faga radiu
onamite veize ogomu boro hune ruhibe teha. E'ano'o e'e
ogau'ena'a zu gage'ena'a matu'e onami'uma!" 20 Rehano
Badi'a'a niro, raena'a, 'Ga'e mene huhuzaga! Ege'a izidi
ohere gae gabone mae vaginine, ga'a ruhibate'e tohe'e
iniu'a me'uma?"”

21 Jesu'a goere gonagano reiro, raena'a, “De'eguga
vazega'e ane tohe da'o ruhibe'ohe, rehano Badi'a moneo
ani'e mene ma'ora vazega ra'ohe.”

Ago Zamare Adudano'i
(Mataio 6:25-34)

22 Ebu Iesu'a ane tahi'atahi'a ziro, raena'a, “E'ano'o e
zi'ohe. Zae gabone veize nagi ogomu a'uma ga ahirize veize
nagi dabua vidi'uma rae ago zamare adudano'i! 23 Mazaga
gabone zu ahiri' e ogomu zu dabua vitinoga. 24 Nugo gaoza
zamaro'il Ze ezone mene gorau'ohe zu mene hirive'ohe.
Ogomuze nu'one'ete'e haba'a zu o'o'a, rehano Badi'a'a
gubuze'ohe. Za'e nini vitize hune'ohe! 25 Zae bo'agano
iniu'e zamare adudaune, gabone'a tahiga zuni fara'umahe?
Mene! 26 Gau kome'a e'e hagaoga zu mene idaga reine, za
nougadu gau 'ahoga veize zamare adudu'ohe?

27 Butu kakaga'e nougenouge guhure'ete'e giano'il Ze
mene gaue'ohe ga dabuaze mene turine'ohe. Rehano e
zi'ohe, butu kakaga 'ahoga'e ma'ora vazega kini Solomona'a
hagairote'e dabuaga manomano vitinoga. 28 Ebu butu
vega'e izidi gaboga, hena ohogore'e vaze'a masinadu ireo
hufi hauni'uma, rehano Badi'a'a faifaine manohuni'ohe.
Za'e ve vitinoga, e'ano'o Badi'a'a hubehune dabua vi-

dauzini'uma. Rehano za'e Badi'a mazao mene borofe
fie'ohe! 29 Nagini a'uma zu gagi'uma rae ago zamare

adudano'i! 30 Mazaga Badi'a agu'a azaga'a 'ahiguga nidu'a
vage'ohe, rehano Moze'e za'a e'e gauga urate'eta'e edega.
31 'Ougine Badi'a'a ibitozini'ete'e vago'i, ebu e'e §auga
nidu'a zuni zini'uma!

32 E'ano'o za'e, mamoe kome'a kome'a heuga, ago ri-
hano'i, mazaga ane'a ibitohau'ete'e haba'a zinifine, Moze
ani matu'e rudau'ohe. 33 Ebu toheze seronadu moniga'e
zahara azaga zeno'i! 'Ougine mene ziga'uma tunahugano
toheze nu'one'ete'e teige, toheze adureo nu'oni'uma. E'ea
tine, mene haugi'uma ebu de'ea'e gonore zu zuhi'a mene
sausauni'uma. 34 Mazaga za'a toheze nouma tine, za-
maroneze zu de'ea ti'uma.”

Zuhi'a Boro'a Onaite'e veize Ruhibo'i
(Mataio 24:45-51)

35 Jesu'a ziro, raena'a, “Za'e, tugure azaga teige, gau
dabuaga hagae ruhibe rado'i, ebu ihureze zu agane modo'i!
36 Ebu zuhi'aze hahu muiganono'o ne u'a bare feuradu
ibihetao toketokerine ibiheta garihe vava'e'ete'e teige,

Zuhi'a Boro'a onaite'e veize ruhibo'i! 37 Zuhi'aze'a bare
onaadu tugure azaga'e ani guhine radiu'ena'a ruhibe'ete'e

horozine, ani matu'o zenadu manohuga zini'uma. E hube
hune zi'ohe, zuhi'aze'a gau dabuaga vidanadu ogau'ete'e
fatagano ohozadu ogomu zini'uma. 38 Ebu zuhi'aze'a ohere
ga uzeuze feuradu tugure azagani'a ani guhine radiu'ete'e
horozine, matu'o zenadu manohuga zini'uma.

39 Za'e 'adi zamaro'i! Vaze 'ahogani'a §onore vazega'e
no'e madagano ani ne onai'uma rae ederine, gonore
vazega'e diugoga mene idarafine, ani'e nega faine
taufi'uma. 49 E'ano'o zae zuni ruhibe rado'i, mazaga
ege, Vaze Ubuga'e za'a mene edere'ete'e madagano bare

onai‘'uma.” ] ) _
41 Ebu Petero'a niro, raena'a, “Zuhi'a Boro, gae'a

hari 'adi'e emege veize da'o ga vaze nidu'a veize zuni
idane'ohe?” 42 Zuhi'a Boro'a naenaenina'a, “E'e iniu
huhuzaga zu zama tibano gau'ete'e azaga zi'ohe. Tugure
vazega 'ahoga'e huhuzaga zu zama tibano gauine, zuhi'a'e

ani teite matu'i'uma. Ebu vaze e'e tugure azaga
gihi'aga mae ohonadu 'ahige re'uma, raena'a, 'Tugure
azaga nidu'a taufo'i! Ogomuze zuni mada idunane

zeno'i!' 'Ougadu ani'e onami'uma. 43 Tugure vazega'e
‘ouge gauine zu zuhi'agani'a bare feuradu horonine, ani
matuadu manohuga ha'uma. 44 E hube hune zi'ohe,
ani'e zuhi'agani'a ane tohe nidu'a taufe'ete'e vazegano

ohoni'uma. ) )
45 Rehano tugure vazega'e ane'a bare raena'a, 'E zuhi'a'e

vehu'u faganobu'u onai'uma,’ rae zamaradu tugurega
azaga nidu'a bouzine zu ufeta ogau gage baboraune,
46 zuhi'aga'e, ane'a mene edere'ete'e madagano bare on-
aadu aduga boro ha'uma ebu zama tibano mene gauirote'e
azagani'a radiu'ete'e haba'ano ohoni'uma. 47 Tugure
vazega'e ane zuhi'a'a nagini urate'ete'e hagaiga edega
rehano, mene ruhibine zu hagaiga mene hagaine, ani'e
boune sausauni'uma. 48 U tugure vazega'e ane zuhi'a
ura mene ederadu ve'oga hagaine, ani'e fa'one taugi'uma.
Iniu'e Badi'a mazaono'o manohuga boro hidine, Badi'a'a
ani gau boro hagaoga urati'uma.

Mene Uniho Manoga Rehano Rovoti'uma
(Mataio 10:34-36)

49 Jesu'a bare ziro, raena'a, “Ege'a raha 'adi hufoga radu
ire roga mae onairo. Ebu ire roga'e amahi raha 'adi iri
radiune matu'i'uma. 50 Rehano e aduga hidite'e bapatizoga
'‘ahoga me'uma zu zamahe'e aduga onamo §onaga me'uma.
51 Za'a zamare'etene, ege'a raha 'adi uniho manoga mae
ovairo ga? Mene! Ege'a rovoze guzuhoga veize ovairo.
52 Izidiono'o onamo zama moneo ne azaga'e rovoti'uma,
mazaga nu'e ege mazao fie'ohe, u nu'e mene fie'oche. Ne
e'e azaga'e fu'o reine, zege bo'agano rovotadu ugidu'a
‘aheu teiteagiretiti'uma, ga 'aheu'a ugidu teite agiretiti'uma.
53 A'e mogani'a ubuga teite agiretiti'uma ga ubugani'a moga
teite agiretiti'uma. Ebu vi'ani'a aboga teite agiretiti'uma
ga abogani'a vi'a teite agiretiti'uma. Ebu vi'ani'a ubuga
inuga teite agiretiti'uma ga ubuga inugani'a i'a vi'a teite
agiretiti'uma.”

Madaga'e Nougenouge Ederi'uma
(Mataio 5:25-26, 16:2-3)

54 Jesu'a vaze guguvaga ziro, raena'a, “Goze'a gutanoga
horone'etenef, za'a raena'a, 'Trugu'a ru'a‘'uma.” A hube,
irugu'a ru'a‘'uma. 55 Ebu ohere goze'a bororanadu
nahudu'etenef, za'a raena'a, 'Mada'a hia'uma." A hube,
mada'a hia'uma. 56 Zae, zama guhi azaga! Adure zu raha
iraga horone'etene nagini'a furera'uma zae edega. U izidi
madagano nagini'a fureru radiu'ete'e mene faine zamare

horone'ohe. o . }
57 Zae'a zae bare nagini'e hagai duduga rae mene

edere'ohe. 58 E hari 'ahoga idani'uma. Ga'e vaze 'ahoga
moni madu mene bare haune, ani'a gae kotao oho'ihi radu
ani teite onami'uma. E'e zamagano ganine ge ibio uniho
manofo'i! Mene 'ougine, ani'a ga kota ibitohau'ete'e vazega
‘evorao oho'i'uma, ebu gu'a nega taufe'ete'e vazega evorao
oho'adu gu'a negano oho'i'uma. 39 E hube hune ga'ohe, ga
mene bua'uma onamo gae'a ani moni nidu'a bare ha'uma.”

13

Sau'a'ono’o Gihuradu Badi'a Vage Aro'i
1E'e madagano vaze nu'e Iesu vage aradu niro, raena'a,
“Galilea azaga nu'e Badi'a dibuo hau radiu'ete’'e zamagano
Pilato, Roma gavana vazega, ani'a uti azaga nu tuguzadu ze
zemeha.” 2Iesu'a naenaeziro, raena'a, “Za'a zamare'etene,
ze sau'a'e Galilea azaga nu omo sau'a ro'anoga 'ahine,
'ouge rudaneha rae ra'ohe? 3 Mene! Ege'a zi'ohe, za'e

T 12:54 Girikio, 'Mada zubure'ete'e moneo goze'a ite'etene’ 1 12:55 Girikio,
'Za guzu'ono'o zavara horone'etene’

zae sau'anono'o mene gihurine, zae zuni zege teige 'ouge
ruda'uma. 4 Ebu za edega, Siloami haba'ano ne hitagani'a
fahanadu vaze 18 rudaro. Za'a zamaretene, ze sau'a'e
Ierusalema azaga nidu'a sau'a ro'anoga rae ra'ohe? 5 Mene!
Ege'a zi'ohe, za'e zae sau'anono'o mene gihurine, zae zuni
‘ouge ruda'uma.”

Figi Irega Huga O'o'a Hariga Idaniro

6 Ebu Iesu'a hari 'ahoga idaniro. “Vaze 'ahogani'a vaini
nebagano figi irega goraro. E'e enogano, ani'a huga nu
re'oga veize onairo, rehano huga'e o'o'a. 7 E'ano'o neba
giane'ete'e vazega niro, raena'a, 'E muri ugidu zamagano
huga re'oga veize ona rehano, huga ni 'ahoga mene
horoneha. E'ano'o udi higono'i, mazaga haba iriva'one
tauge'ohe!' 8 Ebu neba giane'ete'e vazegani'a naenaenina'a,
“Ege zuhi'a, ge muri tiba modo'il Ege'a mazagano busi
mumuga teadu giani'uma. 9 'Ougadu muri tiba zamagano
hudaune manoga, u mene hudano'idene, udi higono'i!"”

Iesu'a Bana Madagano Oda Sau'a Rogaega Fainiro

10 Bana Madaga 'ahogano Iesu'e nu'onu'o negano Badi'a
goere ihoze radiunu. 11 E'ea rogae 'ahogani'a radiunu.
Vine sau'a'a ani ragano radu garuga mae beonadu muri
18 mene edau faraunu. 12 Iesu'a ani horonirotene, hunadu
Iesu vage onairo. Ebu Iesu niro, raena'a, “Rogae, ga ugi 'ai
manoreha.” 13Iesu'a 'evo'a ane rana trio, ebu ani'a zogone
edau fararo zu Badi'a matu'oharo.

14 Rehano nu'onu'o nega giane'ete'e gihi'a'e maguniro,
mazaga lesu'a Bana Madagano ugi rogaega fainiro. Ani'e
vaze ziro, raena'a, “Eme mada 6 zamagano gaui'uma.
E'ano'o ugi azaga'e e'e madagano aradu faizi'uma, mene
Bana Madagano!”

15 Ebu Zuhi'a Boro'a naenaeziro, raena'a, “Zama guhi
azaga! Za'e Bana Madaga madagano boromakau zu
donikize vu gagoga veize maguono'o fui'e buze'ohe. 16 E'e
teige, Satani'a rogae 'adi, Aberahamo mariga, muri 18
ogoru tiro, ebu ege'a Bana Madagano 'ouge fui'e modiro.
E'e hagai duduga hagaeha!”

17 Ani 'ouge reirotene, magunoharote'e azaga nidu'a'e
mazagaroziro, u vaze guguvaga nidu'a'e, ane'a hagai
manomano nidu'a hagairote'e u'ano, matu'iro.

Badi'a'a Ibitozini'ete'e Moneo Goeriro
(Mataio 13:31-33, Mareko 4:30-32)

18 Ebu Iesu'a zina'a, “Badi'a'a ibitozini'eta'e nagini heuga?

Nagini hina idani'uma? 19 A'e Guava™ maga kome'a tiba

* 13:19 Girikio, Fufu

vaze'a madu nebagano gorau'ete'e heuga. Ebu guhure ire
boro radu nini'a rafiu are ezagano kamadu nega ogora'uma.

20Tesu'a bare zina'a, “Badi'a'a ibitozini'eta'a'e nagini hina
rae idani'uma? 21 A'e isiti heuga. Rogae'a isiti tahiga madu
uvahuga gehaga teite mirune tibune'ohe onamo 'uvahu
nidu'a mini'ohe.”

Ibiheta Kokosiga

(Mataio 7:13-14, 7:21-23)

22 Tesu'e Ierusalema haba'a oname'ena'a, haba'a
haba'ano zu nega negano ihoze onaminu. 23 Ebu vaze
‘ahogani'a gadiniro, raena'a, “Zuhi'a Boro, Badi'a'a vaze
nu'a da'o sau'aze'ono'o gabozi'umahe?” Iesu'a naenaeziro,
raena'a, 24 “Gabone tugutugu ibiga diugihi roidene, ibiheta
kokosi'ano diugo'i! Ege'a zi'ohe, e'e diugoga veize inare
gauo'i, mazaga vaze gehaga'e e'e diugihi ra'ohe rehano,
mene idara‘'uma! 25 Ne vazegani'a edanadu ibiheta
haraune, za'e enonao edanadu toketokeri'uma, raena'a,
'Zuhi'a Boro, ibiheta vava'o'il' Rehano ani naenaezi'uma,
raena'a, 'E za noumaono'o onata'e agu'a.’ 26 Ebu za 'ai
re'uma, raena'a, 'Eme Zae teite ogau tiburaunu zu ga'e
emege ne ibigano ihofinu, e'ano'o ga'e eme edega!'
27 Rehano ani naenaezi'uma, raena'a, 'Za'e noumano'o
onata'e e agu'a. Za hagai sau'a azaga, ege mazaono'o
vagino'i!'

28 Fbu Badi'a'a ibitohau'ete'e zamagano Aberahamo,
Isako, Iakobo zu peroveta azaga nidu'ani'a radiu'ete'e
horozi'uma, u za'e enona be'a giaze mode taugi'uma. Ebu
za'e nia'uma zu magunadu gononeze atiti'uma. 29 Iuda
mene azagani'a naenaeono'o onadu Badi'a'a ibitohau'ete'e
zamagano ehoradu ogau tibura'uma. 30 Giano'i! Ibite'ete'e
azaga'e vesi'uma, ebu vesi'ete'e azaga'e ibiti'uma.

Iesu'a Ierusalema Haba'a U'ano Niaro
(Mataio 23:37-39)

31 E'e madagano Farisea azaga nu'a Iesu vage onadu
niro, raena'a, “'Adano'o vaginadu haba 'ahoga onamo'i,
mazaga kini Heroda'e ga gamihi ra'ohe!” 32 Iesu'a nae-
naeziro, raena'a, “Ani'e butu guniga so'oso'oga heuga. Ani
onamadu 'ahige no'i, 'E mada mene fagano vine sau'a
hegoze buzi'uma zu ugi azaga faizi'uma, ebu hena ege
gau nidu'a hagae haugi'uma. 33 Nagini'a ege mazao
furera'uma rehano, e'e izidi oname madagano Ierusalema
haba'a onami'uma. Mazaga peroveta azaga'e Ierusalema
haba'a enogano mene ruda'uma.

340, Ierusalema azaga, Ierusalema azaga! Zae'a peroveta
azaga zimiro zu Badi'a'a tuguzirote'e azaga hadi hina zimi

ruziro. Kokoroku'a isaga zamagano ubuga gugube'ete'e
teige, e'e mada gehaga zae taufihi reiro, rehano za'e mene
uratinu! 35 E'ano'o giano'i, neze fahi'uma! Ebu za'e ege
mene bare horohi'uma onamo zae'a raena'a, 'Zuhi'a Boro
nigano onae'ete'e vazega mae gihino'i!"”

14

Iesu'a Bana Madagano Ugi Vazega Fainiro

1 Bana Madaga ‘'ahogano Iesu'a Farisea azaga
ibitozini'ete'e vazega neo ogomu anoga veize onamiro.
Ebu vazevaze'a ani uhigano giagianiro. 2 E'ea Iesu zamao
vaze 'ahoga'e ahi'a uginadu menoga radiunu. 3 Ebu Iesu'a
Mose goro ihoze'ete'e azaga zu Farisea azaga gadiziro,
raena'a, “Za'a zamare'etene Bana Madagano ugi vazega
fainoga idaga ga mene?” 4Ze'a mene naenaeniro. lesu'a
'‘evo'a ugi vazega obone'ena'a, fainadu tugune vaginiro.
5 Ebu Iesu'a zina'a, “Zae bo'agano Bana Madagano iniu
ubuga ga boromakau'a idu zamaga ovoine, garihe mae
gihini'uma ga mene?” 6Ze'e mene bare naenaeniro.

Hagai Ovoroga Hagao'i

7 Iesu'a huzirote'e azaga hitana ehorogano ehoroga
horozirotene, ani'a hari 'ahoga idaniro, raena'a, 8 “Vaze
‘ahogani'a hahu muiga augoga veize ga hugadine, hitana
ehorogano ago ehoro'il 9 Mazaga ufeta hitaga vazega
zuni hunine, ganine huzate'e vazegani'a onadu gani'uma,
raena'a, 'Ga ehoro haba'a vaze 'adi hano'il' 'Ougine ga'e
nouge rae zamari'uma? E'e bone mazagaro'adu raha
ehoroga vage onami‘uma.

10 E'ano'o muie'ete'e vazegani'a hugado'idene, raha
ehorogano ehoro'il 'Ougine, mui hagae'ete'e vazegani'a
horo'adu ga vage ari'uma. Ebu ga'ena'a, 'Vazehe, igunadu
hitana ehorogano ehoro'il’ 'Ougadu gae teite huzate'e
azagani'a ga nigu'i'uma. 11 Iniu vaze ane'a bare niga mae
itine, ani'e mae ovoi'uma, u iniu vaze ane'a bare niga mae
ovoine, ani'e mae gihini'uma.”

12 Ebu Iesu'a vaetadu ani hunirote'e vazega e'e niro,
raena'a, “Ogomu ga mui veize huzo'idene, vazego, negogo,
nabugo ga gae uhigano radiu'ete'e ma'ora azaga ago huzo'i!
'Ougine ze'a ga bare naenae'e hugadi'uma. 13 Rehano
ga muio'idene, zahara azaga, oda sau'a azaga, edanoga
mene idaga azaga ebu ubumaze kuruga azaga huzo'il
14 'Ougine za'e Badi'a'a manohuga zini'uma. Mazaga
ze'e baronoga'e mene idaga ‘'ahine, duduga azagani'a

bare gabode igune'ete'e madagano, ga'e Badi'a'a naega
gani'uma.”

Mui Boro Hariga Idaniro
(Mataio 22:1-10)

15 Tesu teite ogau radirote'e vazega 'ahogani'a Iesu goere
igirotene, ani Iesu niro, raena'a, “Badi'a'a ibitohau'ete'e
haba'ano ogau tiburu'ete'e azaga'e matui'umal”

16 Ebu Iesu'a hari 'ahoga idaniro, nina'a, “Mada 'ahogano
vaze 'ahogani'a mui boro ruhibadu vaze gehaga huziro.
17 Mui madaga reirotene, ani tugure vazega'e huzirote'e
azaga mazao tugunadu 'ahige ziro. 'Mui boro veize gau
nidu'a ruhina 'ahine, za'e nidu'a, izidi aro'i’ 18 Ebu
tugure vazega'e 'ouge goeriro, rehano ze tiba tiba'e goere
nufenufiro. Ibite nirote'e vazegani'a raena'a, 'E haba iziga
hoiteha, e'ano'o e e'e giani onamihi. E mene amate'e
moneo ago maguno'i!' 19 Ebu vaze 'ahogani'a raena'a, 'E
boromakau 10 hoiteha. E'ano'o e ze manoga ga mene
rae tuhune nurihi. E mene amate'e moneo ago maguno'il’
20 Ebu vaze 'ahogani'a raena'a, 'E izidu'u hahureha, e'ano'o

e mene ami'uma.' _ ) _
21 Tugure vazega ani'e bare onamadu ze'a reirote'e goe'a

zuhi'aga ihoniro. Ani'a ihonirotene mui vazega'e magune
rudaro ebu tugure vazega niro, raena'a, 'Ne ibigano zu ibi
kokosigano garihe onamadu zahara azaga, oda sau'a azaga,
ubumaze kuruga azaga zu edanoga mene idaga azaga
huzo'i!" 22 Tugure vazega onamadu 'ouge hagairo. Ebu bare
onaadu zuhi'aga niro, raena'a, 'Zuhi'a, ga'a ehate'e gauga
hagaeha, rehano ne ize mene iriva'eha." 23 Zuhi'agani'a
tugure vazega niro, raena'a, 'Ibi boro zu maga nega ibigano
buau onamadu vaze vago'i ebu tutuze aro'i! Vaze hina ege
ne iriva'o'no'i! 24 Giano'i! Ege'a ibite mui veize huzirote'e
azaga nidu'a'e, ege mui tahiga zu mene augi'uma.”

Iesu Hegote'ete'e Ibiga

(Mataio 5:13, Mareko 9:50)

25 Mada 'ahogano vaze guguvaga hune'a Iesu garuna
hegotinu. Ebu Iesu'a vaetadu ziro, raena'a, 26 “Iniu'a ege
garuna hegotoga urato'idene, ege zamare borofo'i! Moga
zu vi'a, inuga zu ubuga, negoga zu ezega, ebu gabonega
zuni ago zamare borofo'il 'Ouge hagaine, ani'e ege tahi'a
rae re'uma. 27Iniu'a ane satauro odohadu ege garuna mene
hegotine, ani'e ege mene tahi'a rae re'uma.

28 E hari 'ahoga idani'uma. Zae bo'agano, vaze 'ahogani'a
ne hitaga ogoranoga uratine, ibite geno ehoradu moni nugu
hina ogoru haugi'uma rae giani'uma. Zu ani moniga'e
ne e'e ogoranoga veize idaga ga mene rae giani'uma.

29 Igite ohonadu mene ogoru haugine, vaze gehagani'a e'e
horonadu giriho ha'uma. 30 Ze'e raena'a, 'Vaze 'adi'e ne
ohoniro, rehano haugoga'e mene idaraneha!'

31 Ebu kini 'ahogani'a kini 'ahoga teite uti onamine, ani
ibite geno ehoradu zamare'ena'a, 'Ege uti azaga'e 10,000
ebu 'ahoga uti azaga'e 20,000. E'e kiniga teite utitine, ani
vitini'uma ga mene?' rae giani'uma. 32 Ani vitinoga mene
idaga reine, kiniga e'e ize fagano, ani teite uniho manoga
mouga veize hari odohe dure'ete'e vazega tuguni'uma.
33 E'e teige, zae bo'agano iniu vaze ane gau nidu'a hune
modoga moneo ibite mene zamarine, ani'e ege tahi'a rae

mene re'uma.” .
34 Ebu lesu'a ziro, raena'a, “Za'e dama heuga. Dama'e

manoga, rehano inigani'a daugine, nougenouge damaga
bare hagai'uma? 35 Damaga mene bare hagaine, raha ga
ogomu guhune'ete'e busiga'e mene manoga, e'ano'o mae
modi'uma. Za tegazeta ro'idene, ege goere faifaine abito'i!”

15

Mamoe'a Daugirote'e Hariga Idaidaga
(Mataio 18:12-14)

1 Mada 'ahogano takesi azaga ebu hagai sau'a azagani'a
nu'oranadu Iesu goere abitinu. 2 Rehano Farisea azaga
ebu Mose goro goe'a ihoze'ete'e azaga ze mene matuiro
ebu ufeta goereriro, raena'a, “Iesu'e hagai sau'a hagae'ete'e
azaga mae zouze'ohe ebu zege teite ogau tiburu'ohe.”

3 Ebu Iesu'a hari 'ahoga idaniro. 4 “Zae bo'agano vaze
‘ahoga'e mamo'ega 100, rehano tibani'a daugine, ani'e
mamo'e 99 haba boha'a nobe'a modadu daugoga mamo'ega
vage ragavi'uma. 3 Ani horone meine, ani matu'e rudanadu

mae ane herao ti'uma. 6 Ebu ani bare ne onamadu ane
vaze, negoga zu nabuga huze nu'ozi'uma. Ebu ra'ena'a,

'E'e ege mamo'e daugoga gauga horoneha, e'ano'o ege teite
matuihi!' 7 E zi'ohe. Hari e'e teige, hagai sau'a vazega
tiba'e ane sau'a'ono'o gihurine, adureo ani mazao ufeta
matu'i'uma. Sau'a‘'ono'o gihuri'uma hagaiga o'o'a ra'ete'e
duduga azaga 99 vitizi'uma.”

Moni'a Daugirote'e Hari Idaidaga

8 Jesu'a hari 'ahoga idaniro, raena'a, “Rogae 'ahoga'e
moniga nidu'a® 10, rehano tibani'a daugine, ani nagini
hagai'uma? Ani ihurega tinadu ne fode'ena'a, haba nidu'a
faine giane vagi'uma. 9Ebu horone meine, ane vaze, negoga
zu nabuga huzadu zina'a, 'Ege'a daunirote'e moni tiba

%
15:8 Girikio, 10 Derakema', Derakema tiba'e mada tiba gau naega

vage horoneha, e'ano'o ege teite matu'ihi!’ 10 E za zi'ohe.
E'e teige, Exhagai sau'a vazega tibani'a ane sau'a‘'ono'o
gihurine, Badi'a tugure viga'e matu'i'uma.”

Ubugani'a Daugirote'e Hari Idaidaga

11 Ebu Iesu'a hari 'ahoga bare idaniro. “Vaze 'ahogani'a
ubuga 'aheu teite radiunu. 12 Mada 'ahogano ubuga
vegani'a moga niro, raena'a, 'Mama, gae tohego zamagano
eini'uma gau nidu'a 'ai eno'i!" Ebu mogani'a ane gau ubuga
‘aheu veize a'anadu ziniro.

13 Mada nu garugano, ubuga vegani'a §auga nidu'a
nu'onadu haba faga vagine onamiro. Ebu e'ea ani mene
faine zamaradu moniga au tauge'ena'a nidu'a modiro.
14 Ani moniga nidu'a mode haugirotene, e'e haba'ano

zahara boro'a buaro ebu ani vinine runiro. 15 E'ano'o ani
gauoga veize e'e haba'a vazega 'ahoga vage onamiro, ebu

vazegani'a ani haba boha'ano aba taufe'ete'e gauga haro.
16 Ani e'ea vinine runadu ani ura boro'e aba ogomu atihi
reinu, rehano vaze 'ahogani'a ogomu 'ahoga mene haro.

17 Gonagano zamagani'a bohatanadu ani ane bare reiro,
raena'a, 'Ege mama veize gaue'ete'e azaga'e ogomuze
gehaga bagaga, u e'e ahama vinihe ruhe'ohe. 18 E mama
vage bare onami'uma ebu 'ahige ni'uma. “Mama, e'e ga
zu Badi'a mazao hagai sau'a hagaeha. 19 E'ano'o e gae
ubugo rae ago huho'i, rehano gae veize gaue'ete'e azaga
teige huho'i!” 20 'Ouge rae zamaradu ani igunadu moga
vage bare onamiro.

Ani ize fagano onairotene, mogani'a horoniro. Ani'e
vetuganeadu ani ubuga 'u'a dure onamiro ebu ahainadu
fura'iniro. 2! Ubugani'a moga niro, raena'a, 'Mama, e'e
Badi'a zu ga mazao hagai sau'a hagaeha, e'ano'o e gae
ubugo rae ago huho'i!' 22 Rehano mogani'a tugure azaga
zina'a, 'Dabua manoga garihe odohe aradu vidanohano'i!
'Evore adiriga redohano'i, zu tamaka redohano'il 23 Ebu
boromakau modohuga iga reite'e odohe aradu mano'i! Eme
au matu'i'hi! 24 Mazaga e ubude 'ahi'e rudaro ebu bare
gabodeha, ani daugiro ebu bare horone maha!" E'ano'o
tugure azagani'a ani'a reirote'e gauga nidu'a hagairo. Ebu
mui boro hagadu zege nidu'a matue tiburaro.

25E'e zamagano ubuga ibi'ani'a mebao gaue radiunu. Ani
ne u'a bare onamadu uhigano feurirotene, muie haraoga
igiro. 26 Ebu ani tugure vazega 'ahoga hunadu nagini'a
fureranate'e gadiniro. 27 Tugure vazegani'a naenaenina'a,
'Negogo ani manoga bare feureha, e'ano'o mogo'a boro-
makau modohuga iga manadu mui boro hagaeha.' 28'Ouge

reirotene ubuga ibi'a ani magune rudaro ebu ne zamaga
diugoga mene uratiro.

Ebu mogani'a buanadu uminiro, raena'a, 'Ne diugadu
ege teite muio matui'hi!" 29 Rehano ani'a naenaenina'a,
'Mama, zamaro'i! E muri gehaga tugure vazega teige gae
veize gau'e onae'ohe zu gae goere mene hezahohaunu.
Rehano e'e ege vazehe duguru teite matu'u veize gae'a gouti
ubuga tiba zu mene maro. 30 U ubugo aha'a ubuma gezo
hagaigano gae moni mode haugadu ne u'a bare onatene, ga
boromakau modohuga iga mano haneha!" 31 Ebu mogani'a
niro, raena'a, 'Ege ubude! Ga mada nidu'a ege teite
radiu'ohe, e'ano'o e gau nidu'a'e gae veize. 32 U negogo
ani'e rudaro ebu bare gabodeha, zu daugiro ebu bare
horoneha. E'ano'o emege'a mui hagadu matu'i'uma!”

16
Ma'ora Vazega Gau Taufe'ete'e Vazega Hari Idaidaga
1 Jesu'a ane tahi'atahi'a hari 'adi idaniro. “Ma'ora

vazega gau nidu'a taufe'ete'e vazegani'a radiunu. Mada
'‘ahogano ma'ora vaze e'e'a ane gau taufe'ete'e vazegani'a
ani moni au hauginute'e igiro. 2'Ougadu ma'ora vazega'e
ani hunadu niro, raena'a, 'Gae moneo hari egata'e hube-
hehe? Ga'a ege moni hina nougenouge gauinute'e faine
me'odono'i, mazaga ga'e ege gau mene bare taufi'umal'

3 'Ouge nirotene, ani'a ane bare reiro, raena'a, 'Ege
zuhi'a'a gauono'o mae vagiheha. E izidi nougi'uma?
E ahiri gauga moneo inarahe 'o'o'a zu moni umidoga
mazagarohe'ohe. 4 O, e nougi'uma'e edereha! 'Ahige
hagaine, gau 'ahi modi'uma rehano, vazevaze'a zege neo

huhe zouhi'uma,' o _ .
5 'Ougadu ani'a ane zuhi'a gau meirote'e azaga tiba

tiba huziro. Ebu ani'a zege bo'agano vaze tiba gadiniro,
raena'a, 'Ga'a ege zuhi'a gau'e nugu meiro?' 6 Vaze e'e
naenaenina'a, 'E olive dehoroga 800 galeni meiro." Gau

taufe'ete'e vaze'a niro. 'Gae'a meirote'e umine meirote'e
so'aga mo'i, ebu ehoradu 400 galeniga rae bare mirihe to'i!'

7 Ebu hena vaze 'ahoga gadiniro. 'Ga ege zuhi'a gau nugu
meiro?'" Vaze e'e'a naenaenina'a, '100 vuidi baige boro
meiro.' Ani'a niro. 'Gae so'a madu 80 baige rae bare mirihe
to'i!'

8 Ma'ora vazegani'a ani gau taufe'ete'e vazegani'a nagini
hagairote'e igirotene, ani guriro vazega rehano, niguniro,
mazaga hagaiga'e huhuzaga.”

Iesu'a reiro, raena'a, “E'e teige, raha adao Badi'a agu'a
azaga'e zege veize gauoga ufeta huhuzaga. Agaga azaga

vitize'ohe. 9 Ege'a zi'ohe, za'e raha ada gau madu vaze
danazo'i zu ze teite vazetito'i! Gaugo nidu'a haugadu zae
zu rudaune, za'e tugutugu haba'a mae zouzi'uma.

10 Iniu'a gau komega veize ane zama hina faine hagaine,
gau boro zuni 'ouge hagai'uma. U iniu'a gau kome'ano
guririne, gau boro zuni guriri'uma. 11 Ebu za'a rahao ada
gau mene faine odohe gauine, Badi'a'ono'o vine ma'oraga
huga mene me'uma. 12 Za vaze nu gau mene faine odohe
gauine, zae gauga mene me'uma.

13 Tugure vazega'e zuhi'a 'aheu veize gauoga mene
idaga. 'Ougine ani 'ahoga'e zamari'uma, u ‘'ahoga'e
he'ehe'eni'uma. Ebu 'ahoga veize faine gaui'uma, u
‘ahoga'e turuni'uma. E'e teige, za'e Badi'a ebu moni veize
gauoga mene idaga.”

14 Farisea azaga'e moni zamare borofe'ete'e u'ano, Iesu
goere igirotene, ze Iesu egofoharo. 15 'Ougadu Iesu'a ziro,
raena'a, “Vaze ubumao za'e zae'a bare duduga ra'ohe,
rehano Badi'a'e zae zama'e sau'a rae edega. Vaze'a
gau boro ra'ete'e gauga'e, Badi'a'a agirohau'ena‘'a mene
urate'ohe.

16 Joane Babatiso'a izema onairote'e madagano, Mose
goro goe'a zu peroveta azagani'a mirihirote'e goe'a vaze
ibitoziniro. E'e garugano Badi'a hari manoga'e ege'a
harame'ohe, ebu vaze gehaga'e Badi'a'a ibitohau'ete'e
haba'a diugoga veize inare'ohe. 17 Adure zu raha'e
daugi'uma, rehano Mose goro goe'a kome'a hune zuni mene
daugi'uma.

18 Mose goro goe'a 'ahoga idani'uma. Hahu ohoze'a inuga
modadu rogae 'ahoga teite hahurine, ani'e daro'e'ohe. Ebu
ohoze 'ahoga'e i'ani'a modirote'e rogaega teite hahurine,
ani zuni daro'e'ohe.”

Ma'ora Vazega ebu Lazaro

19 Tesu'a hari 'ahoga idaniro, raena'a, “Ma'ora vazega
'‘ahogani'a radiunu. Ani dabua miriga manoga vidaunu
zu mada nidu'a ani ogomu manoga aunu ebu ne manoga
huneo radiunu. 20 U ani ne gabiriga ibihetagano zahara
vazega niga Lazaro'a radiunu. Ani ahiri'e idiri gunuga.
21 Ani ma'ora vazegani'a fatao oganadu mumugani'a ruru-
raudote'e ufe atihi reinu. Rehano guni'a aradu ane idiri
ubidinu.

22 Gonagano Lazaro'a rudarotene tugure viga'a ovadu
Aberahamo vage zamahu itiro. Ebu ma'ora vazega zuni
rudanadu guriro. 23 Ma'ora vaze§a viga'e rune haba'a
onamadu ani e'ea huau ganiganau'ena'a ite ehamaro, ebu
fagano Aberahamo babagano Lazaro horoniro. 24 'Ougadu

ani'a huaro, raena'a, 'Aberahamo, mama! Ege vetugaho'i!
Lazaro tugunadu ane 'evo'a hudu'a vuo taradu mazanehe
amunano'i! E ire roga duhuga zamagano gigi'a boro
hide'ohe!" 25 Rehano Aberahamo'a naenaeniro, raena'a,
"'Ubude, ga 'ahi zamaro'i! Ga'a rahao gabode radiudote'e
madagano gau manomano hidinu, u Lazaro ani aduga
hidinu. 'Ahine Lazaro ani izidi ahao matu'e rudau'ohe, u
ga'e gigi'a hide'ohe. 26 Gau 'ahoga zuni 'ahi e'e, emege
bo'agano'e dofara boro. Vaze 'ahoga ahano'o ga mone fare
amoga mene idaga, ebu eme none fare aroga mene idaga.'

27'0Ouge reirotene, ma'ora vazegani'a naenaeniro. 'Mama
Aberahamo, e ga umi'e'ohe. Lazaro ege ne tugune onamo'i!
28 E negohe nidu'a fu'o. Ze rudaune aduga hide'ete'e
haba'a 'ahi mene aroga veize, Lazaro ane onamadu ege'a
ahao gigi'a hide'ete'e ihozi'uma.'" 29 Rehano Aberahamo'a
nina'‘a, 'E 'ouge mene hagai'uma, mazaga Mose zu peroveta
azaga miriho'e e'e radiu'ohe. Ze uratine mirihoga e'e
me'odi'uma ebu e'e moneo ederi'uma.' 30 Ebu ani nina'a, 'O
mene, mama Aberahamo! Vaze 'ahoga runeono'o zege vage
tugunine, ze'e hagai sau'anono'o gihuri'uma." 31 Rehano
Aberahamo'a niro. 'Ze Mose zu peroveta azaga mene
egozinine, runeono'o gabode igune'ete'e vazega zuni mene
hune egoha'uma.”

17

Iesu'a Sau'a Rae Mode'ete'e zu Fiie'ete'e Ihoziro
(Mataio 18:6-7, 21:22, Mareko 9:42)

1 Mada 'ahogano Iesu'a ane tahi'atahi'a ziro, raena'a,
“Vaze sau'a moneo tutuze'ete'e'e gauga'e mada nidu'a fur-
era'uma, rehano vaze hagai sau'ano tutuze'ete'e vazega'e,
fase vetugaga, aduga hidi'uma. 2 Ani'a kome'a kome'a
bo'agano tibani zu sau'ano tutune ihonine, e'e vazega'e
hadi horega unugano aute varahadu davarao feunine'e
manoga. 3 E'ano'o tohutoho'i! Ekalesia nabugo'a sau'a
hagao'idene, riga goreno'i, raena'a, 'Ga ve'oreha hagai
sau'a ago hagao'i!' Ebu ani hagai sau'anono'o gihuro'idene,
sau'aga rae modo'i! 4 Ani'a mada tiba zamagano gae 7 sau'a
gae mazao hagaine zu gae 7 bare onaadu 'E ga mazao hagai
sau'a hagaeha,' rae ro'idene, ane sau'a agutu modo'i!”

5 Mada 'ahogano apostolo azagani'a Zuhi'a Boro niro,
raena'a, “Eme ga mazao fiie'ete'e ufeta borofo'i!” 6 Zuhi'a
Boro'a naenaezina'a, “Za'a ege mazao fie'eta'a'e fufu maga
kome'a tiba heuga rehano, za'a Irimo irega nina'a, 'Irimo
ire, gae'a bare taigota igunadu davarao guhuro'i,' rae reine,
ani za goere egozini'uma.”

7Iesu'a bare zina'a, “Zae bo'agano vaze 'ahogani'a tugure
vazega 'ahogageta reine, tugure vazega e'e'a mebao raha
houni'uma ga mamoe taufi'uma. Ebu gauono'o bare onaine,
ane zuhi'a'a 'ahige re'umahe, 'Aro'i, ehoradu ogano'i'?
Mene! 8 Ani zuhi'a'a 'ahige re'uma, raena'a, 'Ege veize
gorava ogomuga goroho'i, dabarano'i, ebu e ibite oga'uma
zamagano danaho'i! E'e garuganobu'u ga'a ogano'i!' 9 Ebu
tugure vazega'e gau hagate'e veize ani zuhi'a'a manoga
taugi rae mene ni'uma. 10 E'ano'o za zuni Badi'a'a zeate'e
gauga hagae haugo'idene, za 'ahige ro'i, 'Eme tugure azaga
rogega. Eme'e gau'e taugeha.”

Lefera Azaga 10 Manoziro

11 JTesu ani Ierusalema haba'a u'a onaminu. Ebu ani
Samaria zu Galilea haba'a nemagano onamiro. 12 Ani de'e

haba'ano ne 'ahoga diugirotene, lefera azaga 10 fagano
edanadu Iesu horoniro. 13 Ebu gihau huaro, raena'a,
“Zuhi'a Boro Iesu, eme vetugafadu dehefe faifo'i!” 14Iesu'a
horozadu ziro, raena'a, “Badi'a dibu'o hau'ete'e azaga vage
onamo'i, ebu ahirize ihozo'i! Ze'a za manora ga mene rae
giazi'uma.” Ebu ze ibio oname'ete'e zamagano, leferaze'a

deheru manoriro. o _
15 Vaze tiba'e leferagani'a manoroga horonirotene, Iesu

vage bare onadu gihau huau'ena'a, Badi'a niga niguniro.
16 Vaze 'adi'e Samaria vazega. AniIesu oda babagano rahao
ovoe guguradu niro, raena'a, “Zuhi'a Boro, ga'a deheheha!
Manoga taugi!” 17 Ebu Iesu'a gadiniro, raena'a, “E vaze 10
dehe faizeha, rehano vaze 9 nou'e'e? 18 luda mene vazega
ga'a da'o baradu Badi'a nigunahehe?” 19Ebu Iesu'a vaze e'e
niro, raena'a, “Igune edanadu onamo'i! Gae'a ege mazao
fie'ete'e'a gabo'eha.”

Badi'a'a Ibitohau'ete'e Haba'a Ihoziro

(Mataio 24:23-28, 24:37-41)

20 Mada ‘'ahogano Farisea azagani'a Iesu gadiniro,
raena'a, “Badi'a'a ibitohau'ete'e haba'a'e nani'a ari'uma?”
Iesu'a naenaeziro. “Badi'a'a ibitohau'ete'e haba'a'e
onae'ete'e vaze'a ubumaze hina gianoga mene idaga.

21 'Ani ahama ra'ohe,’ ga 'Ani omoa ra'ohe,’ de'uge mene
rae re'uma, mazaga Badi'a'a ibitohau'ete'e haba'a'e zae
bo'agano™ radiu'ohe.”

22 Ebu Iesu'a ane tahi'atahi'a ziro, raena'a, “Za'a zazore
mone mada 'ahogano, ege, Vaze Ubuga giahihi re'uma,
rehano za'e e mene horohi'uma. 23 Vaze'a raena'a, 'Giano'i,
Iesu omo'e'e' ga 'lesu 'ahi'e'e,’ rae zo'idene, ago buau
onamo'i zu ago hegoto'i! 24 E, Vaze Ubugani'a bare onaine,

* 17:21 zae zamagano

vaze nidu'a hune'a horohi'uma. A'e, viri'a vazahadu adure
nae ruganono'o nae ruga aganadu vaze nidu'a horone'ete'e
heuga. 25 Rehano e'e gauga izema fureranogano, e'e aduga
gehaga hidi'uma zu izidi azagani'a ege hezahohi'uma.

26 Ege, Vaze Ubugani'a bare onai'uma madagano'e
vazevaze'a Noa madagano hagainute'e teigi'uma. 27 E'e
madagano vazevaze'a radiunute'e radonegano ogaunu,
gaginu zu hahurinu onamo Noa'a gasi boro diugiro.
'Ougadu zobo'a onaadu zege nidu'a ruize haugiro. 28 Ebu
ege, Vaze Ubugani'a bare onai'uma madagano'e vaze-
vaze'a Lota madagano hagainute'e teigi'uma. Zege'a
radiunute'e radonegano ogaunu, gaginu, maketinu, hihinu
ebu neze ogoraunu. 29 Rehano Lota'a Sodoma haba'a mode
igunirotene, ire roga zu ire roga hadigani'a adureono'o
irugu teige rururu ovoiro ebu nidu'a hune ruize haugiro.
30 Ege, Vaze Ubugani'a adureono'o bare onaine, a'e e'e
madaga teigi'uma.

31 E'e madagano iniu'a ne enona radiu'ete'e vazega'e
gauga mouga veize nega mene diugi'uma! Meba zamagano
hihe'ete'e vazega zuni nega mene bare onami'uma! 32Nugo
zamaro'i, Lota inuga'e nougadu rudaro! 33 Iniu vaze
ane gabone obone giganine, ani gabone tugutugu mene
hidi'uma. Rehano iniu vaze ane gabone ege 'uano ahetine,
gabone tugutugu hidi'uma. 34 E zi'ohe, e'e bare onaite'e
ohe'ano vaze 'aheu'e evane tibano bazi'uma. E'e zamagano
‘ahoga'e zamaha'uma, u 'ahoga'e mode iguni'uma. 35 Rogae
‘aheu'e uvahu mirune radi'u'ete'e zamagano, 'ahoga'e
zamaha'uma, u 'ahoga'e mode iguni'umaf” 37 Ebu ane
tahi'atahi'a'a gadiniro, raena'a, “Zuhi'a Boro, 'ahi'e nouma

furera'uma?” Iesu'a naenaeziro. “Nagini'a rudanate'e
haba'ano gaoza'a nu'ora'uma.”

Gozoba'a Bare Bare Uminirote'e Hari Idaidaga

1 Mada 'ahogano Iesu ane tahi'atahi'a'a kuruo igaiga
kuranoga zu mene ahetoga veize hari 'ahoga idaniro.
2 Ani raena'a, “Haba 'ahogano kota ibitohau'ete'e vazega
'‘ahogani'a radiunu. Ani'e Badi'a mene rihoninu zu vaze
mene gubazinu. 3 E'e haba'ano gozoba 'ahogani'a zuni
radiunu. Ani mada nidu'a bare bare kota ibitohau'ete'e
vazega vage onamadu niro, raena'a, 'Ege agire vazega'a ege
mazao hagairote'e hagaiga'e mene duduga. E'ano'o ga ani

T 17:35 Mirihe farirote'e 'ahoga'e v. 36 'ahige ra'ohe, 'Ohoze 'aheu'a mebao
gau'ete'e zamagano, 'ahoga'e zamaha'uma, u 'ahoga'e mode igui'uma.'

mazao nagini'e hagai duduga ihono'i!" 4 Kota ibitohau'ete'e
vazega ani faga hune gozoba e'e dananoga mene uratiro.
Rehano vesu'u ani ane'a bare raena'a, 'E Badi'a mene
rihone'ohe zu vaze mene gubaze'ohe. 5 Rehano gozoba
ada'a, e ufeta gunuguhe'ohe! E'ano'o e ani kota abiti'uma
ebu ani'e duduga rae ni'uma. 'Ouge mene hagaine, ani bare
bare onaadu ihi'uma ebu e fugofugohe ruhi‘uma!””

6 Ebu Zuhi'a Boro'a raena'a, “Kota ibitohau'ete'e vazega
ani zuni mene duduga vazega. Rehano ani'a nagini ra'ete'e
faine abito'i! 7 Badi'a'e, ane'a ohotirote'e azagani'a ohere
zu madai ani uminine, ani zogone nagini duduga ra'ete'e
gauga zini'uma ebu danazoga'e mene sasi'uma. 8 E zi'ohe,
Badi'a'a nagini duduga ra'ete'e gauga garihe zini'uma.
Rehano ege, Vaze Ubugani'a bare onai'uma madagano,
Badi'a mazao fie'ete'e vaze nu horozi'uma ga mene?”

Farisea Vazega zu Takesi Ufe'ete'e Vazega

9 Jesu'a zege'a zege bare duduga rae ra'ete'e zu vaze
edeze gahize'ete'e azaga mazao hari 'ahoga idaniro. 10 Ani
raena'a, “Mada 'ahogano vaze 'aheu, Farisea vazega zu
takesi vazegani'a kuranoga radu kuru nega itiro. 1! Ebu
Farisea vazegani'a edanadu 'ahige kuraro, raena'a, 'Badi'a,
manoga taugi! Mazaga e'e vaze sau'azeta nu, a'e gonore
azaga, hagai sau'a azaga ebu ubuma gezo azaga mene
heuga. Takesi ufe'ete'e vazega omo zu mene heuga! 12 Fura
tiba zamagano, e gae 'aheu zagozage'ohe zu e'e hide'ete'e
gauga nidu'a zamagano gaubanana tiba ga gane'ohe.' 13U
takesi vazega ani fagano edaro. Ani adure goha zu mene ite
ehamanadu 'u'uga fa'ofa'one'ena'a kuraro, raena'a, 'Badi'a,
e'e sau'a vazega, vetugaho'i!”

14 Ebu Iesu'a raena'a, “E zi'ohe, Badi'a'a Farisea vazega'e
mene duduga reiro. Rehano takesi vazega ani duduga radu
ani nega onamiro. Iniu vaze ane'a bare niga mae itine,
Badi'a'a niga mae ovoi'uma, rehano iniu vaze ane'a bare
niga mae ovoine, Badi'a'a niga mae iti'uma.”

Iesu zu Tahi'a Kome'a Kome'a
(Mataio 19:13-15, Mareko 10:13-16)

15 Mada 'ahogano vaze nu'a zege tahi'a kome'a kome'a
tutuze Iesu vage ariro, mazaga Iesu'a 'evo'a zege rana touga
uratiro. Rehano ani tahi'atahi'a'a tutuze arirote'e azaga
roziro. 16 Rehano Iesu'a tahi'a kome'a kome'a huziro ebu
vaze e'ea zina'a, “Tahi'a kome'a kome'a ege vage tuguzo'i,
zu ago gararo'i! Mazaga Badi'a'a ibitohau'ete'e vazega'e,
tahi'a kome'akome'a teige Badi'a goere igi'ete'e vazega.
17 E hube hune zi'ohe. Tahi'a kome'a teige, iniu'a Badi'a'a

ibitohau'ete'e mene mae gihinine, ani Badi'a'a ani mene
ibitoha'uma.”

Ma'ora Vazega
(Mataio 19:16-30, Mareko 10:17-31)

18 Tuda azaga ibitozini'ete'e vazega 'ahogani'a Iesu
gadiniro, raena'a, “Ihore vazega manoga, e nagini hagaine
gabone tugutugu hidi'uma?” 19 Iesu'a niro, raena'a, “Ga
nougadu e manoga rae huhe'ohe? Badi'a ane da'o huga
hune manoga, u vaze 'ahogani zu mene hune manoga.
20 Rehano ga gadimu moneo naenae'ihi. Mose goro goe'a
ga edega. A'e 'ahi'e'e: Ubuma ago gezano'i, vaze ago
mano'i, ago gonotano'i, kota zamagano goere ve'oga ago
goero'i ebu vi'u mogo gubazo'i! Ga goro goe'a hagaiga 'ahi
hegote'e ga?” 21 Ani'a naenaeniro, raena'a, “E kome'anono'o
'ahi gauga nidu'a hagae hune'ohe.” 22Iesu'a e'e igirotene,
ani niro, raena'a, “Ga gau tiba igine'ohe. Gaugo nidu'a
seronadu zahara azaga zeno'i! 'Ougine ga radone tugutugu
haba'ano naega me'uma. Ebu aradu ege hegoto'i!”

23 Ani'a Iesu goere igirotene, zamagani'a adudu bororaro,
mazaga ani'e ufeta ma'ora vazega 'ahine. 24 Ebu Iesu'a
vaze 'e'e horonadu niro, raena'a, “Ma'ora azaga'e Badi'a'a
ibitohau'ete'e vazega rouga'e riga bagaga. 25 Kamero'e
niduru ho'oga diugoga'e riga. Rehano ma'ora vazega'e
Badi'a'a ibitohau'ete'e vazega rouga'e ufeta riga.”

26 E'e igirote'e azagani'a raena'a, “'Ougine iniu'a da'o
gabone hidi'uma?” 27Iesu'a naenaezina'a, “Vaze'a hagaoga
mene idaga gauga'e, Badi'a'a hagaoga idaga.” 28 Ebu
Petero'a niro, raena'a, “Eme gau nidu'a modadu ga garuna
hegote'ohe.” 29 Jesu'a zina'a, “E hube hune zi'ohe. Vaze
'‘ahogani'a Badi'a'a ibitohau'ete'e veize, nega, inuga, ne-
goga, vi'a moga ga tahi'aga mode igunine, 30izidi madagano
ani naega gae gehaga hidi'uma, zu zama moneo gabone
tugutugu me'uma.”

Iesu'a Ane Rune Bare Go'aniro
(Mataio 20:17-19, Mareko 10:32-34)

31 Ebu Iesu'a ane tahi'atahi'a 12 nu'ozadu ziro, raena'a,
“Zae edega eme lerusalema haba'a ite'ohe. E'ea feurine,
peroveta azagani'a ege, Vaze Ubuga, moneo mirihirote'e
gaugani'a huda'uma. 32 E'e Roma azaga evora ri'ihi'uma.
Ebu ze'a girihohi'uma, mazagarohi'uma zu ege rana
so'abidi'uma. 33 Ebu masihi'uma zu uguhi'uma, rehano
mada ugidugano bare gabode iguni'uma.” 34 Rehano
ani goere huga'e 'u'uruga 'ahine, Iesu tahi'atahi'a'e ani'a
zirote'e goe'a huga mene ederiro.

Iesu'a Ubumaga Kuruga Vazega Fainiro
(Mataio 20:29-34, Mareko 10:46-52)

35 Tesu'e Ieriko haba'a hanitiro. E'ea ubuma kuruga
vazega 'ahoga'e ibi genagano ehoradu vaze mazao moni
umidinu. 36 Ani vaze guguvagani'a harae vitau'ete'e
egadu nagini'a fureru'ete'e gadimaro. 37 Ze'a nina'a, “Iesu
Nazareta vazegani'a vitau'ohe.” 38 Ze'a 'ouge nirotene, ani
huau iguniro, raena'a, “Iesu, Davida mariga vazega, ege
vetugaho'i!” 39 Ebu ibite'ete'e azagani'a riga goreniro. “Ga
sifu rado'i’” Rehano ani gihau bagaga huauna'a, “Davida
mariga vazega, ege vetugaho'!” 40Iesu ani e'e igirotene,
tue edanadu ebu zina'a, “Ohoze e'e tutune aro'i!” 41 Ubuma
kuru vazegani'a aradu Iesu'a gadiniro, raena'a, “Ga ege'a
ga veize nagini hagaoga urate'ohe?” Ani'a naenaenina'a,
“Zuhi'a Boro, e ehamatihi!” 42 Iesu'a niro, raena'a, “Nugo
ehamano'il Mazaga gae'a ege mazao fie'ete'e'a mano'eha.”
43Ebuvaze e'e ubumaga'e zogone manoradu ehamu idararo
zu Badi'a nigune'ena'a, Iesu garuna hegotiro. Vaze nidu'a
e'e horonirotene, zege zuni Badi'a niguniro.

Zagaio zu lesu

1Tesu ani Ieriko haba'ano feuradu vitau onamiro. 2 E'ea
vaze 'ahoga niga Zagaio'a radiunu. Ani'e takesi azaga

gihi'aga zu ma'ora vazega. 3 Ani Iesu gianihi reiro, rehano
ani'e vaze futu'a 'ahine vaze guguvaga bo'aganono'o Iesu
horonoga'e mene idararo. 4 E'ano'o ani Iesu horonoga
radu dure ibitadu ibi genagano Nuguri irega 'ahoga sibiriro,
mazaga lesu ani e'e ibigano vita'uma. 35 Ebu lesu'a e'e
haba'ano feurirotene, ani ite ehamanadu Zagaio huniro,
raena'a, “Zagaio! Garihe bua ovao'il E izidi gae neo
radi'uma.” 6 Zagaio ani garihe sibire buanadu matu'u
borogeta ane neo Iesu mae gihiniro. 7 Vaze vaze'a e'e
horonadu zege nidu'a gumude goeriro, raena'a, "lesu ani'e
hagai sau'a vazega neo diuge radiu'ohe!”

8 Ebu ane ne zamagano, Zagaio'a igune edanadu Zuhi'a
Boro niro, raena'a, “Zuhi'a Boro, giano'il E izidi ege
gau gaha'a zahara azaga zini'uma. Zu ege'a vaze mazao
guriradu gau 'ahoga meiniro reine, ege'a gae gazaga bare
barono zini'uma.” 9'Ougadu Iesu'a naenaeniro, raena'a,
“Izidi gae zu gae teite ne tibano radiu'ete'e azaga'e Badi'a'a
zege sau'anono'o gabozeha, mazaga gae zuni gae vouga
Aberahamo teige Badi'a mazao fie'ohe. 10 Ege, Vaze
Ubuga'e, daugirote'e azaga vagoga zu Zabozoga veize
onairo.”

Tugure Azaga 10 Hari Idaidaga

(Mataio 25:14-30)

11 Tesu'a lerusalema haba'a hanitirotene vazevaze'a
‘ahige zamariro, raena'a, 'lesu ani Ierusalema haba'a

diugine, ani kini re'uma ebu Badi'a'a ibitohau'ete'e
haba'a'e zogone furera'uma." E'ano'o ze lesu goere ize
abite'ete'e zamagano, lesu'a hari 'ahoga idaniro, raena'a,

12 “Vaze 'ahoga'e niga boro. Ani'a kini rouga radu haba
faga onamihi ebu bari'uma rae reiro. 13 'Ahine ani izema
onamogano, tugurega azaga 10 huzadu zege nidu'a moni
tiba tiba® ziniro. Ebu zina'a, "Moni 'ahi hina moni borofo'i
onamo ege'a bare onai'uma.’ 14 U ane haba azagani'a
ani kini rouga mene uratiro. Ebu ane garuna hari odohe
dure'ete'e azaga tuguzadu haba zuhi'aga mazao uminiro,
raena'a, 'Ani emege kini rouga mene urate'ohe!’

15 Rehano haba zuhi'agani'a ani kinio ohonadu bare
onairo. Ane'a moni zinirote'e tugure azaga huzadu ze'a
nougenouge moni borofirote'e ederihi rae reiro. 16 Ebu
tugure vazega ibi'ani'a ane vage onaadu raena'a, 'Zuhi'a,
ga'a inirote'e moni tiba hina moni 10 hagaeha.' 17 Ane
zuhi'a'a nina'a, 'Manoga taugi! Ga'e tugure vazega
manoga! Ga gau kome'a faine odohe gaueha u'ano, nega
nega nidu'a 10 giane'ete'e vazegano oho'i'uma.' 18 Tugure
vazega 'aheugani'a onaadu zuhi'aga nina'a, 'Zuhi'a, ga
inirote'e moni tiba hina bare moni fu'o hagaeha.' 19 Ane
zuhi'a'a naenaeniro, raena'a, 'Manoga taugi! Ga zuni
neganega nidu'a fu'o giane'ete'e vazegano oho'i'uma.’

20 Rehano tugure vazega 'ahogani'a onaadu raena'a,
'Zuhi'a, ga moni ahi'e'e. Ege'a mene daunoga veize
dabua hina umadu u'uru tiro. 2! Ga'e vaze riga. Vaze'a
tirote'e gauga ga'a ma'ohe, zu vaze'a gorarote'e gauga ga'a
hirive'ohe. E'ano'o e ga mazao rihanadu 'ouge hagairo.'
22 Ane zuhi'a'a naenaeniro, raena'a, 'Ga'e tugure vazega
sau'a! Ga'a ra'ete'e goe'a u'ano, e ga aduga gani'uma! E'e
vaze riga radu vaze'a ti'ete'e zu gorau'ete'e gauga ma'ohe
rae ederifone, 23 ga nougadu e moni moni negano mene
tiro? 'Ougifone e bare aradu moni e'e bare ragate meifo.
24 Ebu ani vaetadu uhira edarote'e azaga ziro. 'Ani mazao
moni tiba e'e mo'i, ebu moni 10 mate'e tugure vazega
hano'i!" 25 Rehano ze'a nina'a, 'Zuhi'a, ani moni 10 amahi
maha." 26 Ani naenaezina'a, 'O'e, rehano e 'ahige rae
zihi. Iniu vaze nagini hide'ete'e faine odohe gauine, ani
hena borofe hidi'uma. Rehano iniu vaze nagini hide'ete'e
mene faine odohe gauine, ani mazao nagini kome'a zuni

* 19:13 Girikio, 'Mina', Mina tiba'e mada 100 naega

meini'uma. 27 Ebu ege'a kini rouga mene uratirote'e agire
azaga tutuze aradu ege zamao mau ruzo'i!”

Iesu'a Ierusalema Haba'a Diugiro
(Mataio 21:1-11, Mareko 11:1-11, Ioane 12:12-19)

28 'Quge radu lesu ani ane tahi'atahi'a zamao Ierusalema
haba'a u'a itiro. 29 Olive magano Betefage zu Betania
negano feurirotene, ane tahi'a 'aheu tuguziro. 30 Ebu
zina'a, “Zama mone nega onamo'i. Diugine, doniki mod-
ohuga, vaze 'ahogani'a mene ehoroga gauga e'ea 'ute touga
horoni'uma. Ebu fuhi'adu 'ahi mae aro'i! 31 Vaze 'ahogani'a
gadizena'a, 'Nougadu fui'e'ohe?' ro'idene, 'Zuhi'a Boro'a
urate'ohe,' rae no'i!”

32 Jesu'a zirote'e idunagano ze onamiro ebu doniki mod-
ohuga horoniro. 33 Ze e'e fuhi'e'enogano, doniki modohuga
e'e azagani'a gadiziro, raena'a, “Za nogadu e'e fuhi'e'ohe?”
34 Ze'a naenaenina'a, “Zuhi'a Boro'a urate'ohe.” Ze 'ouge
reirotene doniki modohuga azagani'a ziniro. 35 Ebu ze
doniki modohuga mae Iesu vage onamadu dabuaze doniki
modohuga garunio zahariro, ebu Iesu ani rana tiriro.

36 Jesu'a oname'ete'e zamagano, vaze guguvagani'a

dabuaze ane ibio hirau onamiro. 37 Ebu ani Olive
maganono'o ovoe'ete'e ibiga hanitiro. E'ea Iesu garuna

hegote'ete'e vaze guguvaga nidu'a oname'enogano
matu'uzeta huau'ena'a, Badi'a niguniro, mazaga ze Iesu'a
hagainute'e hagai gigi'aga nidu'a horoniro. 38 Ze'a raena'a,

“Zuhi'a Boro ane nigano onae'ete'e kiniga niguno'i!
Adureo uniho manoga,
ebu hitana huneo Badi'a nigunoga!”

39 Rehano vaze guguvaga bo'agano Farisea azaga nu'a
raena'a, “Ihore vazega, ga garuna hegote'ete'e azagani'a
'ouge ra'ete'e gararo'il” 40 Iesu'a naenaeziro. “E mene
‘ougi'uma. E zi'ohe, ze mene niguhine, hadi zege'a huanadu
ege niguhi'uma.”

41 Jesu'a Ierusalema haba'a hanitadu haba'a e'e
horonirotene niaro. 42 Ebu raena'a, “Ierusalema azaga,
izidi za'e Badi'a teite uniho manoga ma'ete'e ibiga edega
reifone, gabone hidifo. Rehano zae fase, izidi'e za e'e
edenoga mene idaga. 43 Mada 'ahogani'a furera'uma.
E'e madagano zae agire azagani'a raha gabi'a merau
ganagegezi'uma, ebu zamao haozi'uma. %4 Zege'a zae
haba zu haba azaga nidu'a rahao zimi feuzi'uma. Ebu zae
ne ogorarote'e hadiga'e nidu'a fahe guzuhi'uma, mazaga
Badi'a'a zae vage onairote'e madaga mene ederiro 'ahine.”



Luka 19:45 178 Luka 20:11

Iesu'a Kuru Nega Deheniro
(Mataio 21:12-17, Mareko 11:15-19, Ioane 2:13-22)

45 Jesu'a Ierusalema haba'a diugadu kuru nega onamiro.
Ani de'e haba'ano gau nunu serone'ete'e azaga horozadu
hegoze buziro. 46 Ebu zina'a, “Buka Zagoga zamagano
‘ahige mirihiro, raena'a, 'Badi'a ne'e vaze'a kurau'ete'e
nega re'uma.” Rehano zae'a kuru nega'e gonore haba'a
teige hagae'ohe!”

47 E'e garugano Iesu'a mada nidu'a kuru negano vaze
ihozinu. Rehano Badi'a dibu'o hau'ete'e gihi'agagihi'aga,
Mose goro goe'a ihoze'ete'e azaga zu vaze boroboro'a ani
matihi reiro. 48 Rehano ze ani ma'uma ibiga mene hidiro,
mazaga vaze nidu'a Iesu'a reinute'e goe'a faifaine abitinu.

Iesu Gigi'aga Moneo Gadiniro
(Mataio 21:23-27, Mareko 11:27-33)

1 Mada 'ahogano Iesu'a kuru negano Badi'a hari manoga
haraminu zu vaze ihozinu. E'e madagano Badi'a dibu'o
hau'ete'e gihi'agagihi'aga, Mose goro goe'a ihoze'ete'e
azaga zu vaze boroboro'a ani vage onamiro. 2 Ebu ze Iesu
gadiniro, raena, “Eme efo'i, ga no'e gigi'aga hina hagai e'e
hagae'ohe? Iniu'a 'ahi gigi'aga ganiro?” 3lesu'a naenaeziro,
raena'a, “Ege zuni gadimu 'ahoga zinihi. 4 Ioane'a bapa-
tizo hagainuta'a'e Badi'a mazaono'o ga vaze mazaono'o?
Eho'il”

5Zege'a zege da'o neneganiro. “Badi'a mazaono'o reine,
'Za nougadu Ioane goere mene mae gihinido?' rae ifi'uma.
6 U vaze mazaono'o reine, vaze nidu'a hadi hina ugue
rui'uma, mazaga zege nidu'a Ioane ani'e hube hune per-
oveta vazega rae mae gihiniro.” 7E'ano'o ze naenaenina'a,
“Eme agu'a Ioane gigi'a'e noumano'o meiro.” 8 Ebu Iesu'a
zina'a, “Ege zuni no'e gigi'a hina hagai 'ahi hagaete'e mene
ihozi'uma.”

Hihi Azaga Sau'a Hari Idaidaga
(Mataio 21:33-46, Mareko 12:1-12)

9 Jesu'a vaze mazao hari 'ahi idaniro. “Vaze 'ahogani'a
vaini mebaga goranadu hihi azaga nu'evora ti'ena'a, 'ahige
reiro. 'Hirivi'ete'e gauga nu e'a me'uma.” Ebu ani'a
haba 'ahoga onamadu mada faga ragavinu. 19 Vaini maga
ri'i'ete'e madaga reirotene, vaini maga nu mouga radu ani
tugurega vazega 'ahoga hihi azaga e'e vage tugune on-
amiro. Rehano ze'a bounadu 'evo'a isoga tugune baroniro.
11 Ani hena tugure vazega 'ahoga bare tuguniro, rehano ani
zuni bouniro, mazagarone runiro zu 'evo'a isoga tuguniro.

12Ebu ani tugure vazega ugiduga bare tuguniro, rehano e'e
vazega'e ruharo zu uhine baroniro.

13 Gonagano vaini mebaga vazegani'a 'ahige reiro.
'E nagini hagai'uma? Ege ubude zamarone tahi'aga
tuguni'uma, giseha ze ani u'u gubani'uma." 'Ougadu ani
tuguniro.

14 Rehano hihi azagani'a horonirotene, zege'a
neneganiro. 'Ani'e vaini mebaga 'adi me'uma vazega!
'‘Aro matihi, ebu vaini mebaga 'adi emege'a me'uma!'
15 E'ano'o ze'a vaini mebaganono'o ani uhine bunadu mau
runiro. 'Ougadu vaini mebaga vazeg'e ze mazao nagini
hagai'uma? 16 Ani onaadu hihi azaga e'e mau ruzi'uma ebu
vaini mebaga'e vaze nu zini'uma.”

Vaze'a hari e'e igirotene, ze niro, raena'a, “'Ahiguga
mene fureraune manoga!” 17 Rehano Iesu'a giazadu zina'a,
“'Ouge rouga idaga, rehano Buka Zagoga zamagano 'ahige
mirihirote'e goe'a huga'e zamaro'i!

Vaze'a hadi hina ne ogorarotene, ze'a mene uratadu mae
modirote'e hadigani'e, gauga boro hadiga raha.

18 Vaze 'ahoga hadiga e'e rana higaune, ani vahegu
tahitahi'uma, zu hadiga e'e'a vaze 'ahoga rana higaune,

ani'e se'eti'uma.”. . _ . )
19 Mose goro goe'a ihoze'ete'e azaga zu Badi'a dibu'o

hau'ete'e gihi'agagihi'aga'e Iesu hari idaidaga zege veize
reirote'e ederirotene, ze'e Iesu zogone obone tihi reiro.
Rehano ze mene 'ougiro, mazaga vaze guguvagani'a ze
mazao maguni‘'uma radu rihoziro.

Roma Kiniga Takesi Moniga
(Mataio 22:15-22, Mareko 12:13-17)

20 Mose goro goe'a ihoze'ete'e azaga zu Badi'a dibu'o
hau'ete'e gihi'agagihi'agani'a Iesu faine gianiro. Ze'e u'uru
gaue'ena'a duduga rae gurire'ete'e azaga madu Iesu mazao
tuguziro, mazaga lesu ani gau nu rae ve'onine Roma
gavana vazega mazao utoga reiro. 2! Ebu ze Iesu vage
onamadu gadiniro, raena'a, “Ihore vazega, eme edega ga'e
huga da'o goere'ohe zu ihoze'ohe. Ebu vaze boro zu
kome'a idaze'ohe, zu Badi'a'a urate'ete'e ibiga hugano da'o
ihoze'ohe. 22 E'ano'o 'ahi gadimatihi. Roma kiniga takesi
moniga haune, idaga ga mene?”

23 Tesu ani ze'a ani so'one'eta‘a‘'e ederiro, ebu zina'a,
24 “Roma moniga™ ihoho'i! Iniu viga zu iniu niga e'e rana
touga?” Ze'a naenaeniro. “A'e Roma kinigaf viga zu niga.”

E3
20:24 Girikio, 'Denari’ T 20:24 Girikio, 'Kaisara'

25 Ebu ani'a ziro. “Tena Roma kiniga gau'e Roma kiniga
ane hano'i, u Badi'a gau'e Badi'a ane hano'i!” 26 E'ano'o
ze vazevaze ubumao lesu'a reirote'e goe'a'e ve'oga ra'ete'e
mene idararo. Ebu lesu'a gadimuze naenaenirote'ano ze
zaguzagadu sifu radiro.

Runeono'o Igune'ete'e moneo Goe'a
(Mataio 22:23-33, Mareko 12:18-27)

27 E'e garugano Sadukea azaga nu'a lesu vage ariro.
Sadukea azaga'e vaze'a runeono'o mene bare gabode
iguni'uma rae reiro. 28 Ze Iesu gadiniro, raena'a, “Ihore
vazega, Mose'a goro goe'a 'ahige mirihiro. 'Ohoze
'‘ahogani'a rudanadu ane inuga'e enega 'o'o'a reine, ochoze
negogani'a gozobaga teite hahuradu ani rune negoga niga
mouga veize ene fureno ha'uma. 29 Negoga nidu'a 7
radiudo. Ibi'ani'a hahuriro ebu ubuga o'o'ano rudaro.
30 Negoga 'aheugani'a gozobaga teite hahuriro, rehano ani
zuni ubuga o'o'ano rudaro. Ebu negoga ugiduga zuni ani
teite hahuriro, rehano hagai idagani'a fureraro. 31 Ebu
negoga nidu'a 7 gozoba teite hahuriro, rehano nidu'a rudau
haugadu, ubudeze 'o'0'a reiro. 32 Hena vesu'u gozoba zuni
rudaro. 33 'Ougadu runeono'o bare iguni'uma madagano
rogae a'e iniu inuga re'uma? Mazaga ohoze 7 ani teite
hahuriro.”

34 Jesu'a naenaeziro, raena'a, “Hahu'e raha azaga 'adi
veize ra'ohe. 35 Rehano runeono'o bare igunadu Badi'a
habao radoga idaga ra'ete'e azaga'e mene hahuri'uma.
36 Ebu ze mene bare ruda‘'uma, mazaga ze'e tugure viga
heuga. Ze'e runeono'o igunirote'e azaga u'ano, Badi'a
ubuga ra'ohe.

37 Runeono'o bare iguni'uma moneo, Mose'a zuni Buka
Zagoga zamagano mirihiro. Ani butu zamagano Badi'a
hidirotene, 'ahige huniro, raena'a, 'Aberahamo Badi'a, Isako
Badi'a zu Iakobo Badi'a!' Mazaga ze amahi rudaro rehano,
ze vine'e gabode'ena'a Badi'a'e zege Badi'a rae reiro.
38 Badi'a'e mene rune azaga Badi'a, rehano gabone azaga
Badi'a. Zege nidu'a ani ubumao'e gaboga.”

39 Ebu Mose goro §oe'a ihoze'ete'e azaga nu'a naenaeniro.
“IThore vazega, ga faifaine raha!” 40 E'e enogano ze Iesu
inare gadine'ete'e mene bare hagairo.

Keriso'e Iniu Mariga?
(Mataio 22:41-46, Mareko 12:35-37)
41 Ebu Iesu'a ziro, raena'a, “Nougadu vaze'a Keriso'e
Davida mariga ra'ohe? 42 Davida ane'a Keriso moneo
Salamo bukagano 'ahige mirihiro.

'Badi'a'a ege Zuhi'a Keriso niro, raena'a,
“Ege eda'e moneo ehoro'i,
43 onamo efe'a agirego nidu'a madu odago 'u'ugano
ti'uma.”

44 Davida'a Keriso mazao 'Zuhi'a’ rae huniro. E'ano'o
Keriso'e Davida mene mariga ra'ohe.”

Mose Goro Goe'a Ihoze'ete'e Azaga Giano'i
(Mataio 23:1-36, Mareko 12:38-40, Luka 11:37-54)

45 Vaze nidu'a abitirote'e zamagano, Iesu'a ane
tahi'atahi'a ziro, raena'a, 46 “Mose goro goe'a ihoze'ete'e
azaga faine giazo'i! Ze niguzoga raduni, dabua faga hagadu
oname onaihi, ebu vazevaze'a ne hunio hidine, 'Vaze boro,’
rae gubaze gorezihi ra'ohe. Nu'onu'o nega zamagano vaze
boroboro'a ehore'ete'e haba'ano ehorihi ra'ohe, zu muio
zuni ehoro haba'a manogano da'o ehorihi ra'ohe. 47 Ebu
ze'e gozoba so'ozadu toheze nidu'a meize'ohe, zu kuru
fagafe gurire kurau'ohe. E'ano'o zege hagai sau'a u'ano,
aduga boro bagaga hidi'uma.

Gozoba'a Gahunanirote'e Moniga
(Mareko 12:41-44)

1 Tesu ani kuru negano ma'ora azagani'a Badi'a
gahunani'ete'e moni maugagano zege gahunone ufi'ete'e
horoziro. 2U ani zahara gozobaga 'ahoga zuni moni kome'a
‘aheu ofoga horoniro. 3 Ebu ane tahi'atahi'a ziro, raena'a,
“E hube hune zi'ohe, Zahara gozobaga 'ada'a ofata'e vaze
'ahoga 'ahogani'a ofate'e teite mene idaga. Gozoba'e boro
hune ofeha. 4 Ma'ora azagani'a zege moni gehagaono'o
tahiga da'o ofeha. U gozoba 'adi'e zahara rogaega, rehano
ane mazao radi'u'ete'e moniga nidu'a ofeha.”

Mada Gonagano'e Hagai nu Badega
(Mataio 24:3-14, Mareko 13:3-13)

5 Iesu tahi'atahi'a nu'a kuru nega hadi manoga hina
ogorarote'e zu Badi'a harote'e rohorohoga biri ragano
tirote'e go'aniro. Rehano Iesu'a ziro, raena'a, 6 “Izidi zae'a
horone'ete'e gauga e'e nidu'a'e agire azagani'a ruine hune
haugi'uma. Madagani'a onaine hadi 'ahoga ani ranano
mene radi'uma.”

7'Ougadu ze lesu gadiniro, raena'a, “Ihore vazega, 'ahi

gauga'e nani'a furera'uma? E'e hagaiga nidu'a furera'uma
madagano, nagi hagai nu badegani'a ibite furera'uma?”
8 Ani'a naenaeziro. “Giano'i, vaze'a tutuze ve'ozi'uma! Ze'e
ege niradu onai'uma, zu 'ahige re'uma, raena'a, 'E'e Keriso,'



Luka 21:9 182 Luka 21:24

ebu 'Madaga 'ai haniteha!" Rehano goereze ago ego'i! o Uti
zu agato hariga ego'idene, ago rihano'i! 'Ahi gauga'e ibite
furera'uma, rehano mada gonaga'e zogone mene ari'uma.”
10 Ebu hena ani ziro, raena'a, “Haba'a 'ahogani'a haba'a
'‘ahoga teite utiti'uma, zu gavamani 'ahogani'a gavamani
'‘ahoga teite utiti'uma. 11 Haba nunu zamagano haba'a
hagare'ete'e boro'a furera'uma, zaga'a hia'uma zu ugi
boro'a furera'uma. Ebu adureono'o riho gauga zu hagai
nu badega boroboro'a furera‘'uma.

12 Rehano 'ahi gauga ize mene fureranogano, vaze'a za
oboze teadu sausauzi'uma, zu nu'onu'o negano zu gu'a
negano ohoze ti'uma. Ege u'ano, kini zu gavana azaga
mazao ri‘izi''uma. 13 E'e'a fureraune, zae'a zege mazao
ege hari rouga madaga re'uma. 14 Zae moneo nagini
goe'a re'uma rae ago ibite zamare borofo'i! 15 Mazaga
za'a nagini re'uma goe'a'e ege'a huhuzazi'uma, e'ano'o
agireze 'ahogani'a zuni mene agatozi'uma. 16 Zae vize
moze, negoze, nabudize zu vazeze'a revozini'uma ebu za
nu'e runeo tuguzi'uma. 17 Za'e ege hegote'ete'e 'u'ano
vaze nidu'ani'a he'ehe'ezi'uma. 18 Rehano iguze zuni hube
hune mene ruizi'uma. 19 Zae'a edau gigaraune za'e gabone
tugutugu hidi'uma.

Ierusalema Haba'a Ruini'uma
(Mataio 24:15-21, Mareko 13:14-19)

20 Terusalema haba'a'e uti azagani'a ganageganoga
horono'idene, a'e Ierusalema haba'a ruini'uma madaga
'‘ai haniteha rae ederi'uma. 21 E'e madagano Iudea
haba'ano radiu'ete'e azaga'e haba maga ferau ito'il
Ierusalema haba'a zamagano radiu'ete'e azaga'e ferau
vagino'i! Ierusalema haba'a enogano radiu'ete'e azaga'e
Ierusalema haba'a ago diugo'i! 22 Mazaga e'e madagano
Badi'a'a Ierusalema azaga aduga hune zini'uma. Ebu Buka
Zagogano peroveta azagani'a mirihirote'e gauga nidu'a
huda'uma. 23 E'e madagano ahi'eta rogaega zu nune
hina ene guraga gubuze'ete'e rogaega, ze'e fase vetugaga,
feranoga mene idaga u'ano, aduga hidi'uma. Raha 'ahi'e
aduga boro bagaga hidi'uma ebu Badi'a'a vaze mazao
maguno zini'uma. 24 Ze nu'e venisi hina gouze ruzi'uma,
ebu nu'e oboze teadu, gu'a azaga teige, 'avo'a haba'a nunuo
tutuze onami'uma. Iuda mene azagani'a Ierusalema haba'a
sausaune radi'uma onamo zege mada'a haugi'uma.

Iesu'a Onaite'e Madaga
(Mataio 24:29-31, Mareko 13:24-27)

25 Mada, bato zu buzuva ragano hagai nu badega
horoni'uma. Ebu raha 'ada haba nunu zamagano,
davara zu sa'u boroboro guguga u'ano vaze nidu'a rihau
ruda'uma ebu zamaze'a ada'adi'uma. 26 Vaze'a nagini

rahao ada furera'uma rae zamare'ena'a rlhau rudanadu hi-
gau bauri'uma, mazaga adure gianete'e gigi'agani'a'e haga-

hagari'uma. 27 Ebu e'e madagano ege, Vaze Ubugani'a goze
zamagano gigi'a inaraga boro zuni agaga manoga madu
ovai'uma. Ebu vazevaze'a e'e horoni'uma. 28 'Ahi gaugani'a
gadahe furerano'idene, igunadu dude ehamano'i, mazaga
Badi'a'a zae gabozi'uma madaga 'ai haniteha.”

Figi Irega Hari Idaidaga

(Mataio 24:32-35, Mareko 13:28-31)

29 Ebu Iesu'a hari 'ahoga idaniro, raena'a, “Figi irega zu
ire nidu'a giano'i! 30 Rougani'a udufa'oga horono'idene,
a'e irugu madaga haniteha rae edere'ohe. 31 E'e teige,
‘ahigugani'a fureranoga horono'idene, a'e Badi'a'a ibito-
hau'ete'e haba'a haniteha rae edero'i! 32 E hube hune
zi'ohe, izidi radiu'ete'e azaga'e mene haugi'uma on-
amo 'ahigugagugani'a furera'uma. 33 Adure zu raha'e
haugi'uma, rehano ege goere'e mene haugi'uma.

Ruhibe Rado'i i _
34 Tohutohe rado'i! Za mene 'ougine, re'ore'ete'e,

gage'ete'e zu gaboneze zamare borofe'ete'e u'ano, za-
maze'e aduda'uma. Ebu ege'a bare onae'ete'e madagano'e
zaguzaga'uma, mazaga e'e 'ahiri minigani'a mani zu aba
tabara 'ahirini'ete'e teigi'uma. 35 Raha 'adi azaga nidu'a
e'e madaga hidi'uma. 36 E'ano'o adugani'a fureraune,
ferau'ete'e zu ege, Vaze Ubuga zamao edau'ete'e veize,

mada nidu'a kurau'ena'a tohutohe rado'i!”
7 Mada nidu'a Iesu ani kuru negano ihozinu, u ohere

nlduae vaginadu Olive maga onamadu e'ea radiunu.
38 Ebu oherebau uzeuze vaze nidu'a Iesu goere abitoga
veize kuru nega onaminu.

22

Iuda'a Iesu Revoharo

(Mataio 26:1-5, Mareko 14:1-2, 14:10-11, Ioane 11:45-53)

1 Isitiga O'o'a Beredi Muiga, niga ‘'ahoga'e Igine
Mode'ete'e Muiga madaga hanitiro. 2 Badi'a dibu'o
hau'ete'e gihi'agagihi'aga zu Mose goro goe'a ihoze'ete'e
azagani'a lesu manoga ibiga vagiro, mazaga vaze
guguvagani'a ederine, utiti'uma radu rihoziro.

3 Isakariota vazega niga Iuda'e Iesu tahi'a 12 zamagano
tahi'a 'ahoga. Satani'a ane zama diugiro. 4 Ani Badi'a

dibu'o hau'ete'e gihi'agagihi'aga zu kuru nega taufe'ete'e
gihi'agagihi'aga vage onamiro. Ebu zege 'evoreo Iesu
ri'inite'e ibiga vage goeriro. 5 Ze matu'e rudanadu Iuda
mazao goere tiro, nina'a, “Moni gani'uma.” 6 Iuda ani
naenaezina'a, “Manoga!” Ebu ani vaze guguvaga o'o'a
zamagano lesu ri'inoga veize mada manoga vagiro.

Igine Mode'ete'e Muiga Ruhibe Tiro
(Mataio 26:17-25, Mareko 14:12-21, Ioane 13:21-30)

7 Isiti O'o'a Berediga Muiga madaga ibi'a'e Igine
Mode'ete'e Muiga ebu dibu'o mamoega ubuga mau'ete'e
madaga, e'e reiro. 8 Iesu ani Petero zu Ioane tuguze'ena'a,
ziro. “Onamadu emege oganoga veize Igine Mode'ete'e
Muiga ruhibe to'i!”” 9 Ebu zege'a gadiniro. “Ga
ura'e nouma ruhibe ti'uma?” 10 Ane'a naenaezina'a,
“Ego'il! Ierusalema haba'ano diugine, ohoze 'ahogani'a
vu gogorega odohe'ete'e horoni'uma. Ebu ani garuna
hegotadu ane'a diugi'uma nega diugo'i! 11 Diugadu e'e ne
vazega 'ahige goreno'i, 'Thore vazegani'a ane tahi'atahi'a
teite Igine Mode'ete'e Muiga™ a'uma nega zamaga'e nou'e'e
rae gadimu'ohe.'! 12 Ebu ani'a ne hitagano bazuni nega
boro 'ahoga ihozi'uma zu ruhibe teate'e gauga horoni‘uma.
De'ea ogomufe ruhibe to'i!” 13 Ze igunadu onamiro, ebu
Iesu'a zirote'e gauga nidu'a horoniro. 'Ougadu Igine
Mode'ete'e Muiga ruhibe tiro.

Igine Mode'ete'e Muiga Aro
(Mataio 26:26-30, Mareko 14:22-26, 1Ko 11:23-25)

14 Madagani'a feurirotene, Igine Mode'ete'e Muiga afine,
Iesu ani apostolo azaga teite e'e nega zamagano ehoriro.
15 Ebu ani'a ziro, raena'a, “E izema aduga hidogano, zae
teite Igine Mode'ete'e Muiga 'ahi anoga hubehune uratiro.
16 Mazaga ege'a zi'ohe, e'e Muiga 'ahi'e mene bare a'uma
onamo Badi'a'a ibitohau'ete'e madagano Igine Mode'ete'e
Muiga hugani'a hubehune huda‘'uma.”

17 Ebu ani vaini vuga bioga madu Badi'a mazao ku-
ranadu ziro, raena'a, “'Ahi madu zae zuni tahitahe
gago'i! 18 Mazaga ege'a zi'ohe, e'e vaini vuga mene bare
gagi'uma, onamo Badi'a'a ibitohau'ete'e haba'a madagani'a
onai'uma.” 19'0Ougadu ani beredi meiro, zu Badi'a mazao
kuranadu vahege tahitahadu ziniro. Ebu zina'a, “Beredi
'adi'e ege ahiri. Zae zini'ohe. Ege zamaroga radu hagaiga
'adi hagao'i!”

20 Gorava ogomuga enogano ani vaini vuga bioga madu
ziro, raena'a, “Bioga 'adi zamagano'e ege ru. Ege'a

* 22:11 Igine Mode'ete'e Muiga mamoega

zae u'ano rudanadu ruhe'a be'uti'uma, a'e goitore iziga
ra'ohe. 21 Rehano giano'i! Ege revoni'uma vazega'e
emege teite ogau tiburu'ohe. 22 Ege, Vaze Ubuga'e Badi'a
urao ruda'uma. Rehano ege revoni'uma vazega'e aduga
hune hidi'uma.” 23'0Ougadu ze bare gadimutitiro, raena'a,
“Emege bo'agano iniu'a 'ouge hagai'uma?”

Iniu'e Niga Boro?

24 Ebu Iesu tahi'atahi'a bo'agano iniu'e niga boro
raena'a zege'a bare ta'irotitiro. 25 Iesu'a zina'a, “Avo'a
kinigakinigani'a zege haba azaga zuhi'azi'ohe, ebu
gigi'azeta azagani'e haba azagani'a 'Du'u vazega' rae
huze'ohe. 26 Rehano za'e ze teige ago 'ougo'i! Zae bo'agano
iniu'a niga boro reihi reine, ani'e vaze niga kome'a heuga
rae re'uma. Ebu iniu'e zuhi'a reihi reine, tugure vazega
heuga rae re'uma. 27 Iniu'e niga boro? Ehore ogau'ete'e
vazega ga tugure vazega? A'e ehore ogau'ete'e vazega.
Rehano e'e zae bo'agano tugure vazega heuga.

28 Ege'a aduga hide onainute'e zamagano za'e ege
teite radiu onaeha. 29 E'ano'o ege Mama'a vaze nidu'a
ibitozini'ete'e gigi'aga inirote'e teige, e zae zuni e'e gigi'aga
zini'ohe. 30 Ebu ege'a ibitohau'ete'e haba'ano za'e ege teite
oga'uma, zu kini'a ehore'ete'e haba'ano ehoradu Isaraela
azaga, 12 urabo, ibitozini'uma.”

Petero’a Iesu O'oni'uma
(Mataio 26:31-35, Mareko 14:27-31, Ioane 13:36-38)

31 Ebu Iesu'a Simona niro, raena'a, “Simona, Simona!
'Adi ego'i! Satani'a, vuiti zuizuine'ete'et teige, zae zama
tuhunoga veize Badi'a umineha. 32 Rehano Simona, e gae'a
ege mazao fie'ete'e'a mene daugifine gae rana kuraneha.
E'ano'o gae'a gihuradu ege vage bari'uma madagano
negogo duguru inarazono'i!” 33 Petero'a naenaenina'a,
“Zuhi'a Boro, e'e gae teite guta'uma, ebu gae teite ruda'uma
zuni idaga!” 34Iesu'a niro, raena'a, “Petero, ege'a ga'ohe,
ohogore uzeuze gae'a gae ugidu 'o'ohena'a, e agu'a rae
re'uma. E'e garuganobu'u kokoroku'a uga'uma.”

35 Ebu Iesu'a ziro, raena'a, “Ege gau hagaoga veize
tuguzirote'e madagano za'e moni, nihara ebu tamaka mene
odohe onamiro. E'e zamagano za idararo ga mene?” Ze nae-
naenina'a, “Idararo.” 36 Ebu Iesu'a raena'a, “Izidi'e vaze'a
mene danazi'uma, e'ano'o monize zu niharaze odoho'i!
Iniu iniu'e vesinize o'o'a ro'idene, dabuaze seronadu venisi

hoito'if! 37 Ibite ege moneo peroveta vazega Isaia'a Buka

T 22:31 Vuiiti hirive'ete'e zamagano, vuiiti zuizuinine, huga'e zamagano

radi'ohe ebu ogaga'e buau rururu'ohe i 22:36 E'e goere idaidaga. Huga'e
'‘Aduga hidoga u'ano ruhibo'i'

Zagogano 'ahige mirihiro, raena'a, 'Vaze'a ani'e gonore
azaga zamagano 'ahoga rae reiro.' Ege'a zi'ohe, e'e goe'a'e
hube hune furera'uma. Ege hari ibite mirihirota'a‘e nidu'a
hudau onae'ohe.” 38 Zege'a naenaeniro, raena'a, “Zuhi'a
Boro, emege mazao'e venisi 'aheu.” Iesu'a ziro. “'Ai ahiga!”

Iesu'a Olive Magano Kuraro
(Mataio 26:36-46, Mareko 14:32-42)

39 Ebu Iesu ani igaiga hagainute'e teige Olive maga 'u'a
buau onamiro. Zu ane tahi'atahi'a ane hegotiro. 40 Iesu'e
e'e haba'ano feurirotene, ani zina'a, “'Aha radiu'ena'a,
Satani'a so'oso'ozine ege mazao fie'ete'e'a mene daugifine,

kurano'i!” 41 Ebu Iesu ani mobade onamadu obena hina
tugadu kuraro, 42 raena'a, “Mama, §a urato'idene, ege

mazaono'o bioga aduga 'adi mae vagino'i! Rehano mene
ege ura, gae ura da'o hagao'i!” 43 Ebu tugure viga'a
adureono'o ane vage ovadu inaraharo. 44 Ani zamaga ufeta
adudu'ena'a, zamaga tiba hanadu bare kuraro. E'ano'o
irairaniro ebu irairagani'a ru teige rahao sore buaro.

45 Tesu ani kuru haugadu ane tahi'atahi'a vage bare
onamirotene ze bazuna haniziro. Mazaga ze'e vetuga
rarote'ano'o ahirize'a taoraro. 46 E'ano'o ani'a ziro, raena'a,
“Zanougadu baze radiu'ohe? Iguno'i! Satani'a so'0oso'ozadu
ege mazao fie'ete'e mene daugifine, kurano'i!”

Iesu Obone Tiro
(Mataio 26:47-56, Mareko 14:43-50, Ioane 18:3-11)

47 Jesu'a goere'enogano, vaze guguvagani'a ani vage on-
airo. Ebu Iesu tahi'a 12 bo'agano Iuda'a ibitadu fura'inoga
veize Iesu uhiga onairo. 48 Rehano Iesu'a raena'a, “Iuda,
ga'e ege Vaze Ubuga revonoga veize fura'ihi'ohe?” 49 Iesu
tahi'atahi'a'e nagini'a furera'uma ederirotene, ze Iesu
niro, raena'a, “Zuhi'a Boro, eme vesini hina utitozinine
idagahehe?” 50 Ebu ane tahi'a 'ahogani'a venisi ahase
bunadu Badi'a dibu'o hau'ete'e gihi'aga tugure vazega
vari'iro. 'Ougadu eda'e tegaga buniro. 5! Rehano Iesu'a
raena'a, “Ago 'ougo'i!” Ebu Iesu'a vaze e'e tega obonadu
faine manoniro.

52 Tesu obonetouga veize onairote'e azaga, Badi'a
dibuo hau'ete'e gihi'agagihi'aga, kuru nega giane'ete'e
gihi'agagihi'aga zu vaze boroboro'e Iesu'a ziro, raena'a,
“Za'e gonore vazega obone ti'ete'e teige, vesini ebu somori
boro madu ege obohe touga veize onaahehe? 33 Mada
nidu'a e'e zae teite kuru negano radiunu. E'e zamagano
za'e mene obohe tiro. Rehano izidi'e za'a ege obohe'ete'e
madaga zu uzabo gigi'a madaga feureha.”

Petero'a Iesu O'oniro
(Mataio 26:57-58, Mareko 14:53-54, 14:66-72, Ioane 18:12-
18, 18:25-27)

54 Ze Iesu obone teadu Badi'a dibu'o hau'ete'e gihi'aga
ne tutune onamiro. Petero zu faganono'o zege garuna
hegotiro. 33 Vaze nu e'e ne gabi'a zamagano ire roga hofadu
ehore gegemagiro. Petero zuni zege teite ehoriro.

56 Tugure rogaega 'ahogani'a Petero'e ire roga duhugano
ehore'enogano horoniro. Ani giane rune'ena'a, ziro. “Vaze
'adi zuni Iesu teite radiudo!” 57 Rehano Petero ani o'oniro,
raena'a, “Rogae, e vaze a'e agua!” 58 Mene faga enogano
vaze 'ahogani'a horonadu niro, raena'a, “Ga zuni Iesu ga-
tine'ete'e vazega 'ahoga!” Rehano Petero'a nina'a, “Ohoze,
e'e mene!” 59 Mada tahiga garugano, vaze 'ahogani'a
te'ote'au goeriro, raena'a, “Vaze 'adi hube hune Iesu teite
radiudo, mazaga ani zuni Galilea vazega!” 60 Rehano
Petero'a naenaeniro. “Ohoze! E ga'a nagini ra'eta'a'e
agu'al”

Petero ani ize goere'ete'e zamagano, kokoroku'a ugaro.
61 Zuhi'a Boro'a vaetadu Petero gianiro. 'Ougadu Pe-
tero ani Zuhi'a Boro'a 'ahige nirote'e zamariro, 'Ohogore
uzeuze kokoroku'a izema uganogano, ga'a gae ugidu ege
o'ohi'uma." 62 Ebu ani Badi'a dibu'o hau'ete'e gihi'aga
neono'o buanadu niau rudaro.

Uti Azagani'a Iesu Garegareniro
63Jesu giane'ete'e azagani'a ani garegareniro zu bouniro.
64 Ze ani ubumaga 'uadu bare gadigadiniro, raena'a, “Ga
peroveta vazega 'ahine, iniu'a bou'ate'e vazega ihofo'i!”
65 Ebu goere sau'a sau'a hina garegareniro.

Vaze Gihi'aga Gihi'agani'a Iesu Gadiniro
(Mataio 26:59-66, Mareko 14:55-64, Ioane 18:19-24)

66 Irarirotene, vaze boroboro'a tibano nu'oraro. Ze'e
Badi'a dibu'o hau'ete'e gihi'agagihi'aga zu Mose goro goe'a
ihoze'ete'e azaga. Zege kota zamagano Iesu mae ohoniro.
67 Ebu zege'a niro, raena'a, “Efo'i! Ga'e Kerisohe?” Iesu'a
naenaeziro, raena'a, “Ege'a 'O'e' rae zine, za'e ege goere
mene mae gihini'uma. 68 Ebu ege'a 'E Keriso ga?' rae
gadizine, za'e mene naenaehi'uma. 9 Rehano izidiono'o
zama mone ege, Vaze Ubugani'a Badi'a gigi'aga eda'e naeo
ehori'uma.”

70 Zege nidu'a gadiniro, raena'a, “Tena ga'e Badi'a Ubuga-
hehe?” Ane'a zina'a, “O'e, zae'a e'e iniu rae ihi'ohe.” 71 Ebu
zege'a zege bhare neneganiro, raena'a, “Eme Iesu'e ve'oga
rae ra'ete'e vazega mene vagi'uma, mazaga emege'a ane
hebeono'o goere ve'oga rate'e hube hune egeha!”

23

Pilato Zamao Iesu Mae Ohoniro
(Mataio 27:1-2, 27:11-14, Mareko 15:1-5, Ioane 18:28-38)

1Kota e'e azaga nidu'a iguniro, ebu Iesu tutune onamadu
Pilato zamao ohone tiro. 2 Ebu zege'a Pilato mazao Iesu
sau'a rae fureniro, raena'a, “Vaze 'adi'e emege ne azaga
so'ozadu ibi ve'ogano tutuze'ohe. 'Roma Kkiniga mazao
takesi ago hano'i,’ rae ra'ohe zu ane'a bare raena'a, 'E'e
kini zu Keriso,' rae ra'ohe!” 3E'ano'o Pilato'a Iesu gadiniro,
raena'a, “Ga'e hube Iuda azaga kinihe?” Iesu'a naenaeniro.
“O'e, ga'a ra'eta'e hube.” 4'Ougadu Pilato'a tehadu Badi'a
dibuo hau'ete'e gihi'agagihi'aga zu vaze guguvaga ziro,
raena'a, “E ani mazaono'o ve'oga 'ahoga mene horoneha.”
5 Rehano ze te'ote'au goeriro, raena'a, “lesu ani, Galilea

haba'anono'o ITudea haba'a nidu'a onamo Ierusalema 'ahi
haba'ano zuni, vazevaze ihoze'ena'a hagai ve'oga ibigano

tutuze'ohe!” 6 Pilato ani goere 'adi igirotene, gadiziro.
“Iesu ani'e Galilea vazegahe?” 7 Ebu Iesu'e kini Heroda'a
giane'ete'e Galilea haba'a vazega rae ederiradu ani Heroda
vage tuguniro. E'e madagano Heroda ani Ierusalema

haba'ano radiudo. ] . B
8 Heroda'a Iesu horonirotene, ani matu'e rudaro, mazaga

ani amahiono'o Iesu gianihi rae zamarinu. Ani ibite Iesu
hariga igiro 'ahine, Iesu'a hagai gigi'a hagaoga horonihi
reiro. 9 E'ano'o Heroda ani gadimu gehaga Iesu mazao
hagairo, rehano Iesu'a mene naenaeniro. 10 Badi'a dibu'o
hau'ete'e gihi'agagihi'aga zu Mose goro goe'a ihoze'ete'e
azagani'a igunadu goere riga gehaga Iesu rana goeriro.
11 Heroda ani ane uti azaga teite Iesu girihoharo. Ebu
dabua manoga hagaohanadu Pilato vage bare tugune
onamiro. 12 Ibite Heroda ebu Pilato'e agiretitido, rehano
e'e madagano'e vazetitiro.

13 Ebu Pilato ani Badi'a dibu'o hau'ete'e gihi'agagihi'aga,
vaze boroboro ebu haba azaga huze nu'oziro, 14 zina'a,
“Za'e vaze 'adi'e vaze ibi ve'ogano ibitoziniro radu tutune
areha. Ege'a zae zamao gianatene, zae'a ane moneo
rate'e ve'oga 'ahogani mene horoneha. 15 Heroda'a zuni
Iesu mazao ve'oga 'ahogani mene horonadu ani emege
vage bare tugune onaeha. Giano'i! Iesu mazao'e runeo
tuguni'uma ve'ogani'e o'o'a! 16 E'ano'o ege'a uti azaga
tuguzadu Iesu masini'uma ebu tugune buni'uma®.”

18 Rehano vaze guguvaga nidu'a huau iguniro, raena'a,
“Vaze adi'e mano'i, u Barabasi'e tugune buno'i!” 19 Barabasi

* 23:16 Mirihe farirote 'ahoga'e v. 17 'ahige ra'ohe, 'Izidi Igine Mode'ete'e
Muigano ani'a vaze 'ahoga gu'a'ono mae bunifo'

ani Ierusalema haba'ano gavamani utitoziniro zu vaze
zimiro. E'ano'o ani gu'ano ohoniro. 20 U Pilato ani
vaze guguvaga teite ta'irotitiro, mazaga ani Iesu tugune
bunihi reiro. 21 Rehano ze'a huaro, raena'a, “Sataurono'i!
Sataurono'i!” 22 Pilato'a gae ugidugano ziro, raena'a, “Ani
nagi ve'oga hagaeha? E ani rune moneo tuguni'uma ve'oga
‘ahogani'a mene horoneha. E'ano'o e ani masine taugi'uma
ebu tugune buni'umal”

23 Rehano vaze guguvagani'a Iesu satauronoga veize
gihau teote'au huaro. Zege ago'e ufeta boro hune u'ano,
24 Pilato'a ze'a urate'ete'e ibigano hagaoziniro. 25 'Ougadu
ani gavamani utitozinirote'e zu vaze goruzirote'e vazega,
Barabasi gu'anono'o mae buniro. U vaze guguvagani'a
uratirote'e idunagano, Iesu'e satauronoga veize uti azaga
evora ri'iniro.

Iesu Satauroniro
(Mataio 27:32-44, Mareko 15:21-32, Ioane 19:17-27)

26 Uti azagani'a Iesu tutune onamirote'e zamagano,
Kurene vazega 'ahoga niga Simona, ani'e ane habaono'o
onae'enogano ibio hidiro. Uti azagani'a obone teadu lesu
satauro mae heratoharo ebu Iesu garuna onamiro. 27 Vaze
guguvagani'a zuni Iesu hegote onamiro. Zege bo'agano
rogaerogae'a Iesu vetuganadu niau kuaro. 28 Iesu'a tehadu
zina'a, “lerusalema rogaerogae, ege u'ano ago niano'i,
rehano zae zu ubudeze veize niano'i! 29 Mazaga aduga boro
hidi'uma madaga 'ai onai'uma. E'e madagano vazevaze'a
'ahige re'uma, raena'a, 'Gabani rogaega zu ene ize 'izema
mouga rogaegani'e manoga taugi!' 30 E'e madagano ze
magamaga kome'a boro zina'a, 'Fahanadu emege gahifo'i!'
31E'e ire gaboga heuga, rehano za'a sataurohi'ohe. 'Ougine
za'e, ire roga azaga heuga, aduga ufeta boro hidi'uma.”

32 Gonore boro vazega 'aheu zuni Iesu teite zemoga radu
tutuze onamiro. 33 Ebu ze'e haba 'ahoga niga Vadini Isiga
feuriro. E'ea Iesu ebu gonore vazega 'aheu satauroziro,
vaze 'ahoga'e eda'e moneo zu 'ahoga'e kauri moneo. 34 Ebu
Iesu'a sataurono'o reiro, raena'a, “Mama, zege hagai sau'a
agutu modo'i, mazaga ze'e nagini hagae'eta'a'e agu'a.” Ze'a
iniu'e Iesu dabua me'uma radu kagusi arahoga arahiro.

35 Vazevaze'e edanadu muririnu. U vaze ibitozini'ete'e
azaga'e lesu girihoharo, raena'a, “Ani vaze 'ahoga'ahoga'e
gaboziro. Ani'e Keriso, Badi'a'a ohotirote'e vazega reine,
ane'a bare gaboni'uma!” 36 Uti azagani'a zuni arahoharo
ebu vaini vuga gigi'a gagoharo. 37 Ebu ze nina'a, “Ga'e Iuda
azaga kini ro'idene, §ae'a gae bare gabo'0'i!” 38Iesu satauro
hitagano'e 'ahige mirihiro, 'Tuda Azaga Kini'.

39 Satauro rana'ono'o gonore boro vazega 'ahogani'a
Iesu roniro, raena'a, “Ga'e Keriso ro'idene, gae'a gae bare
gabo'o'i ebu emege zuni gabofo'i!” 40 Rehano gonore boro
vazega 'ahogani'a gonore boro vazega omo goere riga hina
naenaenina'a, “Ga Badi'a mene rihone'ehehe? Gae zuni ane
teite idaga ruda'uma ebu Badi'a hidi'uma. 41 Emetane'e
emege sau'a u'ano rudau'ohe, rehano vaze 'adi'e hagai
sau'a 'ahogani mene hagairo.” 42 Ebu ane'a lesu niro,
raena'a, “lesu, gae'a ibitohau'ete'e haba'a ona'idene ege
zuni zamaro'i!” 43Iesu'a naenaenina'a, “Hube hune §a'ohe,
izidi ga'e ege teite Badi'a habao radi'uma.”

Iesu'a Rudaro
(Mataio 27:45-56, Mareko 15:33-41, Ioane 19:28-30)

44 Madai kirikiri meirotene, haba nidu'a uzabo'a 'uiro
onamo gorava mone mada ugidu. 45 Mada mene hiaro
ebu kuru nega dabuagani'a nemao zigau 'a'adaro. 46 Ebu
Iesu'a gihau huaro, raena'a, “Mama, ege vine'e gae 'evoreo
ti'ohe!” Ani 'ouge reirote'e enogano 'ai, iriga ri'iro.

47 Roma uti azaga ibitozini'ete'e gihi'aga'e nagini'a fur-
erarote'e horonirotene, ani Badi'a niguniro ebu raena'a,
“Hube hune vaze 'adi'e duduga!” 48 Iesu satauro rudarote'e
muririrote'e azaga guguvagani'e nagini'a furerarote'e
horonirotene, ze zuni vetuga ranadu neze 'u'a barobaro

‘uhiro. 49 Rehano Iesu vaze nidu'a zu Galilea haba' anono 0
hegotlrote e rogaerogaega nidu'a faganono'o nagini'a fur-

erarote'e muririro.

Iesu Guriro
(Mataio 27:57-61, Mareko 15:42-47, Ioane 19:38-42)

50-51 Tudea haba'ano Arimatea vaze 'ahoga niga Iosefa
radiunu. Ani'e vaze manoga zu duduga, zuni Badi'a'a
ibitohau'ete'e haba'a guhininu. Ani'e vaze ibitozini'ete'e
azaga boro zamagano boro 'ahoga, rehano vaze boroboro'a
Iesu matihi reirotene ani ze goere mene mae gihiniro.
52 Ane'a Pilato vage onamadu eda'e'eda'e uminiro, raena'a,

“Iesu rune ahi'a eno'i!”” Ebu hena Pilato'e reiro. “O'e”.
ugadu u u ahiri unadu
53 'Ougadu Iosefa'a sataurono'o Iesu ahiri mae bunad

dabua hina 'umiro. Ebu Iesu ahiri vatava varadirote'e
'iduga izigano tiro. 54 A'e Bana Madaga veize ruhibe'ete'e

madaga goravaga, ebu Bana Madaga hanitiro.

55 Galilea haba'anono'o Iesu teite onairote'e rogaerogae'e
Iesu ahiri mae onamirote'e hegotiro ebu ahi'a tirote'e
haba'a horoniro. 56 'Ougadu ze neze bare onamadu Iesu
ahiri aso hanoga veize murava hohoga zu dehoro hohoga
manoga ruhibiro. Rehano Mose goro goe'a idunagano Bana
Madaga 'ahine, ze ahirize ohone baniro.

Iesu'a Runeono'o Bare Gabodiro
(Mataio 28:1-10, Mareko 16:1-8, Ioane 20:1-10)

1 Fura oherebau uzeuze rogaerogae ze'a ruhibirote'e
ahiri ase'ete'e muravaga hohoga madu idu onamiro. 2 Ze
feurirotene, idu 'ue'ete'e hadiga boro kiune vaginoga
horoniro. 3 Ebu ze diugiro, rehano Zuhi'a Boro Iesu ahiri
mene horoniro. 4 Ze nagini'a ani mazao fureranate'e
zamare 'ada'adiro. E'e madagano vaze 'aheu'a tabara zege
babagano edaro. Ze'e dabua vazavazahoga vidaro. 3 Ebu
rogaerogae'a rihau rudanadu zege mazao ovoe guguriro.
Rehano vaze 'aheu'a ziro, raena'a, “Za nougadu gabone
vazega rune haba'ano vage'ohe? 6 Ani ahao'e '0'0'a, rehano
ani bare gabode iguneha! Ani'a Galilea haba'ano nagini
zirote'e zamaro'i! 7 Ani'a raena'a, 'Ege, Vaze Ubuga'e
revonadu sau'a azaga evora ri'ini'uma ebu sataurohi'uma,
rehano mada ugidugano bare gabode iguni'uma.” 8'Ouge
reirotene, rogaerogae'a lesu'a reirote'e goe'a zamariro.

9 Rogaerogae'a idu haba'anono'o bare onaadu zege
mazao nagini'a furerarote'e nidu'a Iesu tahi'a 11 zu
ane vaze nunu nidu'a ziro. 10 Idu haba'a onamirote'e
rogaerogae'e Magadala rogaega niga Maria, 'ahoga'e niga
Ioana, Iakobo vi'a niga Maria ebu rogae nunu. Ze'e nagini'a
fureranate'e apostolo azaga mazao rae fureniro. 11 Rehano
Iesu tahi'atahi'a'a ze goere'e giriho hariga radu mene
mae gihiniro. 12 U Petero ani igunadu idu haba'a dure
onamiro. Ani'a guguradu idu zamaga gianirotene, Iesu
ahiri umirote'e dabuaga da'o horoniro. Ebu ani nagini'a
fureranate'e zamare 'ada'ade'ena'a, ne bare onamiro.

Iesu'a Emausa Nega Ibigano Fureraro
(Mareko 16:12-13)

13 E'e madagano rogaerogae goere igirote'e azaga
bo'agano tahi'a 'aheu'a Emausa nega ibiga onaminu. E'e
nega'e Ierusalema haba'anono'o ani faga'e 11 kilomita.
14 Anianine ibio oname'ena'a nagini'a fureranate'e §auga
nidu'a go'ane onaminu. 15 Zege'a go'ane oname'enogano,
Iesu ane'a zege uhiga aradu idaga onamiro. 16 Zege
horoniro rehano, mene ederiro a'e Iesu, mazaga ze ani
mene ederoga veize biriro.

17 Jesu'a ziro, raena'a, “Ganine oname'ena'a, nagini
go'ane'ohe?” Ebu ze vetugarau'ena'a tue edaro. 18 Ze
bo'agano vaze 'ahoga niga Kuleopa'a naenaeniro, raena'a,
“Izidi Ierusalema haba'ano nagini'a fureranata'a'e vaze
nidu'a edega. Ga'e e'ea radiunu rehano, ga'a da'o
agu'ahehe?” 19]esu'a zina'a, “Nagini'a fureraneha?” Zege'a

nina'a, “A'e lesu, Nazareta vazega hariga. Badi'a zu vaze
nidu'a zamao ani peroveta vazega raha. Ani'e hagaiga
gigi'a hagainu zu goere gigi'a haraminu. 20 Rehano Badi'a
dibu'o hau'ete'e gihi'agagihi'aga zu vaze ibitozini'ete'e
azagani'a Iesu manoga radu Roma gavana 'evorao ri‘iniro
ebu satauroniro. 21 Eme'e ani Isaraela azaga agireono'o mae
vagizi'uma vazega rae zamariro. Ebu Izidi Iesu rudarote'e
madaganono'o onao mada ugidu maha.

22U eme bo'agano rogaerogae nu'a zaguzagufeha. Ze
ohereda'o idu haba'a onameha, 23 rehano Iesu ahi'a
mene horoneha. Ebu ze bare onaradu, raena'a, 'Aneru'a
emege mazao fureranadu Iesu'e bare gabodeha rae raha.’
24 Emege bo'agano vaze nu'a idu haba'a onamatene,
rogaerogae'a rate'e teige, ze zuni Iesu ahi'a'e mene
horoneha.”

25 Jesu'a ziro, raena'a, “Za'e mene huhuzaga! Peroveta
azagani'a reirote'e goe'a mene garihe mae gihine'ohe.
26 Peroveta azagani'a raena'a, 'Keriso'e 'ouge aduga
me'uma, ebu hena gabodadu ane haba agagano
diugiuma.” 27 Iesu'a Buka Zagoga zamagano Mose'ono'o
onamo peroveta azagani'a ani moneo mirihirote'e goe'a
nidu'a faine ihoze onamiro.

28 Ebu ze Emausa nega hanitiro, rehano Iesu'e ize ibio
onamihi reiro. 29 Ze Iesu radoga radu uminiro, raena'a,
“Gorava raneha zu mada'e haugeha. E'ano'o emege teite
bazihi!” 'Ougadu ani zege ne diugi' onamiro.

30 Ani ogomu veize zege teite ehoriro. Ebu beredi madu
Badi'a mazao kuranadu vahege ziniro. 3! E'e zamagano

ubumaze'a bohatanadu 'Ahi'e Iesu!" rae ederiro. Rehano
zege ubumao ani daugiro. 32 Ebu anianine goretitiro,

raena'a, “Ibio ane'a eme teite goeratene zu Buka Zagoga
huga me'odofeatene, zamafe'a matu'e rudaneha!”

33 Ebu tahi'a 'aheu'a Emausa nega'ono'o zogone igunadu
Ierusalema haba'a bare itiro. E'ea Iesu tahi'a 11 zu
zege teite radiunute'e vaze nu haniziro. 34 Ze raena'a,
“Hube hune Iesu ani bare gabodeha ebu Simona™ mazao
fureraneha!” 35'Ougadu tahi'a 'aheu e'e'a zuni zege mazao
Emausa ibigano nagini'a fureranate'e zu Iesu'a beredi
vahege'enogano lesu ederate'e hariga me'odoziniro.

Iesu'a Tahi'aga mazao Fureraro

(Mareko 16:14, Ioane 20:19-23, Apostolo 1:4-5)

36 Ze harize me'ode'ete'e zamagano lesu'a tabara zege
bo'agano edaro, ebu raena'a, “Zama rogega zae teite

%
24:34 Niga 'ahoga'e Petero

rado'i!”” 37 Rehano ze'e ane vine horone'ohe rae za-
mare'ena'a, zaguzagaro zu rihau rudaro. 38 Iesu'a gadiziro,

raena'a, “Za'e nougadu rihau'ohe? Nougadu 'Ahi'e iniu?'
rae zamare doude'ohe? 39 'Ahi ege! Ege 'evore zu oda
giano'i! Ebu obohe nuro'i! E vine reifone, modarehe zu
isinehe 0'o'a reifo. Rehano za horohe'ete'e teige, e'e modare
zu isineheta.” 40 Ani 'ouge radu 'evorega zu odaga ihoziro.
41 Rehano ze matu'e rudanadu zaguzagarote'e u'ano, ze ize
Iesu goere mene mae gihiniro. Ebu Iesu'a gadiziro, raena'a,
“Zae mazao ogomu nu e'ehehe?” 42Zege'a gozone kiroga
harotene, 43 ani'a madu zege ubumao aro.

Iesu'a Ane Tahi'atahi'a Goere Gonaga Ziro
(Mataio 28:16-20, Mareko 16:15-18, Apostolo 1:6-8)

44 Ebu Iesu'a ziro, raena'a, “Ege'a zae teite radiunute'e
madagano 'ahige goreziro. 'Mose goro, peroveta azaga
buka zu Salamo zamagano ege moneo mirihirote'e goe'a
nidu'a hube hune hudafo.” 45'Ougadu Iesu'a, zege Buka
Zagoga goe'a huga ederifine, zamaze bohaniro. 46 Ani ziro,
reana'a, “Buka Zagoga zamagano 'ahige mirihiro. 'Keriso'e
aduga hidi'uma, ebu mada ugidu zamagano runeono'o
bare gabodi'uma. 47 Ebu ani tahi'atahi'a'a, Ierusalema
haba'aono'o onamo haba nidu'ao, ane nigano hari manoga
harami'uma, raena'a, 'Gihuro'i! 'Ougine, Badi'a'a hagaize
sau'a agutu modi'uma!' 48 Za'e e'e goe'ani'a hudanata'a'e
horoneha, e'ano'o vaze 'ahoga 'ahoga zuni ege hari
haramozini'uma. 49 Gi'ano'i! Mama'a goere tirote'e Vine
Zagoga ege'a zae mazao tuguni'uma. E'ano'o Ierusalema
haba'ano guhiu rado'i, onamo Vine Zagogani'a ovadu
gigi'aga hina iriva'ozi'uma.”

Iesu'a Adure Itiro
(Mareko 16:19-20, Apostolo 1:9-11)

50Ebu Iesu'a Ierusalema haba' aono 0 ze tutuzadu Betania
nega uhiga onamiro. Ebu evo'a gihinadu zege veize

kuraro. 5! Ani kurau'ena'a, ze muhizadu adure goha
mae gihine itiro. 52 Ebu ze Iesu nigunadu matu'uzeta
Ierusalema haba'ano bare onamiro. 33 Ze igaiga kuru
negano radiu'ena'a, Badi'a niga mae gihininu.

Apostolo Azaga Hagai

Goere Gadahega

Buka 'adi'e “Apostolo azaga hagai” Uare (Kware) goereo
tiro. Uare goere'e Garihe (Garia) goere teite ago tiba.
Uare zu Gariheo goere'ete'e azaga'e nidu'a 1300. Ze'e
Central Province, Rigo District haba'ano radiu'ohe. A'e Port
Moresby-ono'o 70 kilomita south-east oname'ohe.

“Goere huga”'e buka 'adi gonagano tiro, §oere aduga
ga igaiga mene igi'ete'e goe'a buka zagogano tirote'e huga
ihozoga veize.

Buka mazaga

1 Hari 'adi'e Teofilo veize ti'ohe. Ege'a ibite tirota'a'e,
Iesu'a gauidote'e zuni ihozidote'e nidu'a, ebu 2 onamo
Vine Zagogani'a ibitohau'ena'a apostolo azaga goere ziniro,
ebu adure goha mae itiro. Apostolo azaga'e Iesu'a in-
ahe meirote'e azaga. 3 Iesu ani zaharaneadu rudarote'e
enogano, mada gae gazaga gaubanana (40) apostolo azaga
mazao fureraro. E'e zamagano ani 'ize §aboga ra'ete'e
ihozoga veize hagai gehaga fureno zinido, ebu Badi'a'a
zuhi'azi'uma goe'a rae furenido. ¢ Zege'a nu'orarote'e
madaga 'ahogano lesu'a goere ziniro, raena'a, “lerusalema
negano geno rado'i, onamo Mama'a rae tirote'e goe'ani'a
hudanoga veize guhiano'i! E'e goe'a'e za ege mazaono'o
igiro, raena'a, 5 Ioane Babatiso'e vu hina bapatizozido
rehano, za'e, mada gehaga 'izema mougano, Vine Zagoga
hina bapatizozi‘'uma.”

Iesu adure goha mae gihine itiro

6 Mada 'ahogano ze bare nu'orarote'e zamagano, Iesu
gadiniro, raena'a, “Zuhi'a Boro, e'e madagano'e emege'a
Isaraela haba'a bare madu emege'a emege bare giafoga

veize ibitofi'uma hehe?” . N
7Iesu'a naenae zina'a, “E'e madaga'e Mama'a ane nigano

rae tiro. Za'e mene ederi'uma gauga. 8 Rehano Vine
Zagogani'a zae vage ovami'uma madagano za'e gigi'aga
me'uma. Ebu za'e ege hari rae fureni'uma, Ierusalema
negano, Iudea haba'ano, Samaria haba'ano onamoo haba
gonaga.”

9 Tesu ani, 'ouge reirote'e enogano, zege ubumao adure
goha mae gihine itiro, ebu goze'a 'uiro. 10Iesu'a adure goha
ite'enogano, ze adure gohani gagau giane rune radiunu.
Ebu giano'i! Aneru aheu'a zege genagano edaro. Ze dabua

‘uruga hagairo, 11 ebu raena'a, “Galilea azaga, za nougadu
de'ea edau'ena'a adure gohani giane'ohe? Iesu ani zae
mazaono'o adure goha mae gihine iteha. Ani'e 'ouge itate'e
horonate'e teige vesu'u bare ovami'uma.”

Hitaga negano kurau nu'oraro

12 Ebu ze Olive maganono'o bare Ierusalema nega itiro.
E'e ibiga'e kilomita tiba heuga. 13 Ze Ierusalema nega
feurirotene, hitaga nega itadu zege'a radiu'ete'e haba'a
diugiro. E'e zamagano'e, Petero, Ioane, Iakobo, Aniderea,
Firifo, Tomasi, Batolomeo, Mataio, Alofeo ubuga, niga
Iakobo, Zelote vazega, niga Simona, ebu Iakobo ubuga, niga
Iuda. 14 Zege nidu'a nu'oru'ena'a, zamaze tibunadu igaiga
kuraunu. Rogae nu, zu lesu vi'a Maria, zu Iesu negoga
duguru zuni zege teite nu'oraunu.

Matia'a Iuda iguri meiro

15E'e madaga 'ahogano Zuhi'a Boro mone azaga nu'onu'o
bo'agano Petero'a igune edaro. Zege nidu'a'e maga tiba
zu gae aheu gaubanana (120) heuga. 16 Ebu zina'a, “Nego
nabudi, ibite Vine Zagogani'a Davida neadu, buka zagogano
tirota'a'e hudaro. A'e Iuda'a Iesu obone tirote'e azaga
ibito zinirote'e hariga. 17 Iuda'e Iesu'a inahe meirote'e
tahi'aga 'ahoga. Ane zuni emege teite gau tiba hagaido.
18 Rehano ani'e reva moniga hina haba 'ahoga hoitiro. E'ea
vadini ibine uite ovoiro, ebu ahi'ani'a fu'uradu isigani'a
gudau rururaro. 19 Hari 'adi'e Ierusalema azaga nidu'a
igiro. E'ano'o zege'a haba a'a'e zege goereo Akeledama rae
huniro. Goere e'e huga'e ru haba'a.

20 Mazaga Salamo zamagano 'ahige tiro, raena'a,

‘Ane haba'e gahuturano'i!
E/gze tiba zu e'ea mene radi'uma.' (Salamo 69:25)

u

'Vaze 'ahogani'a ane gau igu'a me'uma.' (Salamo 109:8)
21 E'ano'o eme'e vaze 'ahoga me'uma, Iuda iguri mouga.
Zuhi'a Boro Iesu'a emege teite radiudote'e madaga nidu'a,
emege teite raudote'e vazega 'ahoga me'uma. 22 E'e
madaga'e, Ioane'a Iesu bapatizonirote'eano’'o onamo Iesu
emege mazaono'o adure goha mae gihine itirote'e. Ebu ane
zuni lesu'a bare gabode igunirote'e rae furenifine.”

23 E'ano'o zege'a vaze aheu meiro. Vaze 'ahoga'e
Barasaba rae hune'ete'e Iosefa, niga 'ahoga'e Iusito, ebu
vaze 'ahoga'e Matia. 24 Ebu ze Badi'a uminiro, raena'a,
“Zuhi'a Boro, ga'e vaze zama nidu'a edega. E'ano'o
ihofo'i, vaze aheu 'adi bo'agano gae'a mate'e vazega'e iniu?
25 Tuda'a modirote'e apostolo gauga igu'a mouga veize.

Iuda'e ane hagai sau'a u'ano ane'a radi'uma haba'a diugiro.
26 Ebu ze'e e'e veize kagusi arahoga hagairotene, Matia
meiro. E'ano'o Matia ani apostolo azaga gaubanana tiba
fare teite me'ode tibuniro.

2

Pentekosi madagano Vine Zagogani'a ovairo

1Tesu'a bare gabode igunirote'e garugano fura fu'o zu
aheu fare (7) radirotene, Pentekosi” madaga meiro. E'e
madagano Zuhi'a Boro mone azaga nidu'a haba tibano
nu'oru radiro. 2 E'e zamagano zavara boro'a onae'ete'e
teige guguga boro'a adureono'o tabara gudau ovairo. E'e
gugugani'a zege'a nu'orarote'e nega iriva'oniro. 3 Ebu ire'a
duhuru'ete'e heugani'a mazane teige rovotadu, vaze tiba
tiba ranao duhuranoga horoniro. 4Ebu Vine Zagogani'a e'ea
radiunute'e azaga nidu'a iriva'oziro, ebu Vine Zagogani'a
ibito zenadu, goere 'ahoga 'ahogano goeriro.

5 E'e madagano'e, Iuda azaga haba 'ahoga 'ahogano
radiu'ete'e'a, Pentekosi muiga 'augoga rae lerusalema nega
onaadu e'ea radiunu. Ze'e Badi'a gubane'ete'e azaga.
6 E'e haraga igirotene, vaze guguvagani'a isau onairo.
Ebu ze zamaze 'ada'adaziro, mazaga Zuhi'a Boro mone
azagani'a ane ane goereo goeroga igiro 'ahine. A'e Iuda
azagani'a haba 'ahoga 'ahogano radiu'ete'e goe'a. 7 Ebu ze
zaguzaganadu, 'ahige reiro. “'Adi duguru'e nidu'a Galilea
azaga rehano, 8 nouga'ahi emege tiba tiba goereo §oeroga
igi'ohe? 9 Eme'e Patia azaga, Media azaga, Elama azaga,
ebu Mesopotamia haba'ano, Iudea zu Kapadokia haba'ano,
Ponto zu Asia haba'ano radiu'ete'e azaga, 10 Ferigia zu Pa-
mufulia haba'ano, Izipi haba'ano radiu'ete'e azaga, zu Libia
haba'a zamagano Kurene nega uhigano radiu'ete'e azaga.
Ebu Roma negano radiu'ete'e azaga. 11E'e zamagano'e Iuda
azaga zu, luda mene azaga rehano zamaze gihuradu Iuda
azaga teite kurau tiburu'ete'e azaga. Ebu Kerete 'umuga
azaga zu Arabia haba'a azaga. Eme zege'a Badi'a gigi'a
hagaiga emege tiba tiba goereo ra'ete'e igi'ohe.” 12 Ze
zaguzagaro ebu zamaze 'ada‘'adaziro, ebu “'Adi nagini?”
rae gadititiro. 13 Rehano vaze nu'e giriho zini'ena'a, 'ahige
reiro. “Ze vaini vuga borofe gageha.”

Petero'a vaze guguvaga mazao haramiro

14 Ebu Petero'a apostolo azaga gaubanana tiba fare
(11) teite igune edanadu, vaze guguvaga mazao agoga

*

2:1 Pentekosi goere e'e huga'e gae fu'o gaubanana (50). Igine Mode'ete'e
Muiga madaganono'o me'ode onamo mada gae fu'o gaubanana meine, Pen-
tekosi Muiga madaga me'uma.

borofe'ena'a haramiro. “Iuda azaga, zu Ierusalema negano
radiu'ete'e azaga nidu'a, e'e, hagai 'ada'a nouge nouge
fureranate'e rae bohanihi. Ege goere fairu abito'i! 15 Za'e
‘adi duguru'e vaini vuga gageha rae zamare'e gaogi. Ze
mene gageha. 'Adi 'ize oherebau, mada fu'o zu gazaga fare
(9 koroko). Vaze'e oherebau mene gagi'uma.

16 Rehano ‘'adi'e peroveta vazega Ioela'a amahi rae
furenirote'e hagaigani'a fureraneha.
17'Badi'a'a zi'ohe.
Mada gonaga madaga madagano,
vaze nidu'a mazao ege Vine Zagoga
ovoe be'unadu, iriva'ozi'uma,

Ebu ubudeze zu aboeze'a
ege hari rae fureni'uma.

Zae ohoze iziga iziga'e

Badi'a'a ihoze'ete'e hagaiga
zamaze hina horoni'uma,

zu vaze boroboro'e Badi'a'a
ihoze'ete'e hagaiga iguna'uma.

18 E'e madaga madagano tugure azaga
gu'a teige gaue'ete'e (slaves),

ohoze zu rogae mazao zuni

ege Vine Zagoga ovoe be'unadu,
iriva‘ozi'uma,

ebu zege zuni ege goere

rae fureni'uma.

19 Ebu ege'a zaguzaga'uma hagaiga
adureo fureni'uma,

zu ege tahi gigi'a hagaiga

rahao fureni'uma.

A'e ru, ire roga ebu gisi boro.

20 Mada'e uzabora'uma, ebu

bato'e ru teige kanara‘'uma.

E'e garuganobu'u Zuhi'a mada boro
zu manoga hune'a onai‘'uma.

21 Ebu Zuhi'a Boro mazao
umide'ete'e azaga nidu'a'e

gabone hidi'uma.' (Ioela 2:28-32)

22 Tsaraela azaga, goere 'adi ego'i! Za edega. Iesu,
Nazareta nega vazega ani, Badi'a'a tugunadu, gigi'a
hagaiga, zaguzaga'uma hagaiga zu Badi'a tahi hagaiga
gehaga zae bo'agano hagaido. Badi'a ani e'e hagaiga
Iesu mazaono'o hagaadu, lesu'e ane'a tugunirote'e rae
deheniro. 23 Ebu Iesu ani zae 'evoreo ri'inirota‘'a'e, Badi'a'a
amahi toganirote'e zu furera'uma rae ederirote'e hagaiga.
Ebu za'e Badi'a goro goe'a agu'a azaga zeadu, satauroo
ikokoneadu runediro. 24 Rehano e'e vazega'e Badi'a'a

rune zamagano ganiganau'ete'eano’'o mae vaginadu, bare
gaboniro, mazaga rune gigi'aga'e Iesu obone touga mene
idaga 'ahine.
25 Davida ani Iesu hari 'ahige rae reiro.
'E'e mada nidu'a ege uhigano
Zuhi'a Boro horoninu.
Mazaga ani ege eda'e moneo radiu'ohe.
E'ano'o gau 'ahogani'a zuni
mene hagahi'uma.
26 E'ano'o zamahe'a matu'e'ohe,
zu hebehe hina
Badi'a nigune'ena'a, matu'e'ohe.
E'a zamare'etene, ahirihe zuni
runeono'o bare gaboni'uma
rae re'uma.
27 Mazaga ga'e ege'a rudaune,
vinehe rune haba'ano
mene modi'uma,
ebu gae tugure hagae hune'ete'e vazega'e
ahi'ani'a ruhuranoga veize

mene modi'uma.
28 Ga'e gabone ibiga ihoheha.

E'e gae zamao matu'u hina
iriva'ohi'uma.' (Salamo 16:8-11)

29 Nego nabudi, e hubehune zi'ohe. Vougafe Davida'e
rudanadu guriro, ebu ani idu'e izidi 'ize radiu'ohe. 30 Ani'e
peroveta vazega 'ahine, ani edega Badi'a'a ane mazao goe'a
rinede tiro, raena'a, Davida mariga 'ahogani'a ane iguri

madu Kinj re'uma. o
31 Davida ani vesu'u furera'uma hagaiga horone'ena'a,

Keriso'a bare gabode iguni'uma hariga rae fureniro,
raena'a, rune haba'ano ani mene modi'uma, zu ahi'a'e

mene ruhura'uma. _ 32 Ebu Jesu 'adi'e Badi'a'a bare
gaboniro. Emege nidu'a e'e horonadu, rae furene'ohe.

33 Ebu ani'e Badi'a eda'e moneo ohoniro, ebu Moga maza-

ono'o Vine Zagoga madu emege mazao ovoe be'unadu

iriva‘ofiro. Vine Zagoga'e Badi'a'a tuguni'uma rae tirote'e.

Ebu za'e e'e hagaiga izidi 'ada horone'ete'e zu igi'ete'e.
34U Davida ani Keriso teige adure goha mene mae gihine

itiro. Rehano ani 'ahige reiro.

'‘Badi'a'a ege Zuhi'a Boro niro.

Ege eda'e moneo ehoro'i!

35 Onamoo ege'a agirego mae raharahazi'uma." (Salamo

110:1)

36 E'ano'o Isaraela azaga nidu'a fairu edero'i! Zae'a satau-

ronirote'e vazega, lesu'e, Badi'a'a Zuhi'a Boro zu Keriso rae

ohoniro.”

37 Ze e'e igirotene, zamaze tugano babaharo, ebu Petero
zu apostolo azaga gadiziro. “Negofe duguru, eme nagini
hagaine manoga?”

38 Petero'a naenaezina'a, “Zae nidu'a, zamaze gihuno'i,
ebu Iesu Keriso nigano bapatizo mo'i! 'Ougine Badi'a'a zae
sau'a rae modi'uma, ebu Badi'a'a Vine Zagoga zini'uma.
39 Badi'a'a goere 'adi rae tirota'a'e, Zuhi'a Boro emege
Badi'a'a zamazi'uma azaga nidu'a veize. A'e zae, ubudeze
zu haba faga faga azaga nidu'a.”

40 Ebu ani bare goere gehaga hina haramiro, zu bare bare
iraduguziro, raena'a, “Hagai ve'oga azaga 'adi mazaono'o
vaginadu, gabone mo'i!” 41 E'ano'o iniu iniu'a ane haramo
mae gihinirota'a'e bapatizoziro. Ebu e'e madagano vaze
maga boro ugidu (3000) heuga bapatizo madu zege moneo
ragate mae zouziro.

Badi'a mone azaga tibano nu'oraro

42 Ze'e zamaze tiba hanadu, apostolo azagani'a ihozi-
dote'e abito zinido ebu danatitido, tiburu ogaudo, zu tibano
kuraudo. 43 Ebu apostolo azagani'a zaguzaga'uma hagaiga
zu Badi'a tahi gigi'a hagaiga gehaga hagaido, ebu vaze
nidu'a zamazeo Badi'a rihone runiro. 44 Badi'a mazao
fiirote'e azaga nidu'a tibano nu'oru radiudo, ebu gauze
nidu'a gahugotitido. 45 Ebu habaze, neze zu toheze
seronadu, iniu monize'a ferezinute'e nidu'a, zininu. 46 Ze
mada nidu'a Dibu'o Negano tibano nu'oranadu kuraudo.
Ebu ane ane neo matu'uzeta zu zama tiba teite ogau
tiburaudo, 47 zu Badi'a nigunido, ebu Ierusalema azaga
nidu'a zege mazao matu'inu. Mada nidu'a Zuhi'a Boro'a
gabone hide'ete'e azaga ragate ragate mae zouzido.

3

Odaga sau'a vazega fainiro

1Mada 'ahogano Petero zu Ioane'a kuru madagano Dibu'o
Nega itiro. A'e gorava mone mada ugidu (3 koroko)
zamagano. 2 U ibiheta 'ahoga, niga Iraga Manoga ra'ete'e
genagano, odaga sau'a vazegani'a ehore radiro. Ani'e
‘ouge fureniro, ebu mada nidu'a e'e haba'a tutune onamido,
ebu Dibu'o Nega diuge'ete'e azaga mazao moni umidinu.
3 Ani Petero zu Ioane'a Dibu'o Nega diugihi ra'enogano
horozadu, moni umiziro. 4 Rehano Petero zu Ioane'e giane
runadu, Petero'a niro, raena'a, “Eme giafo'i!” 50daga sau'a
vazegani'e gau 'ahoga ini'uma rae zamare giaziro.

6 Rehano Petero'a niro. “E monihe o'o'a rehano, ege
mazao radiu'ete'e gauga gani'uma. Ege'a ga'ohe. Iesu
Keriso, Nazareta nega vazega nigano igunadu onamo'il”

7Ebu Petero'a ane eda'e 'evorega madu mae gihinirotene,
odaga zu kekegani'a tabara inariro. & E'ano'o ani rafate
igunadu edaro, ebu oname onainu. Ebu rafate on-
ame'ena'a zu Badi'a nigune'ena'a zege teite Dibu'o Nega
diugiro. 9 Vaze nidu'a ane'a Badi'a nigune'ena'a on-
ame'ete'e horonirotene, 10 ani'e Dibu'o Nega ibihetaga,
niga Iraga Manogano igaiga ehoradu, vaze mazao moni
umidinute'e vazega rae reiro. Ebu ane mazao nagini'a
furerarote'e u'ano, zaguzagau rudaro.

Petero'a Dibu'o Negano haramiro

11 0daga manorirote'e vazegani'a Petero zu Ioane hegote
ragavinute'e zamagano, vaze nidu'a zaguzaganadu, zege
vage isau dure onairo. A'e Solomona touragi ra'ete'e
haba'ano. 12 Petero'a vaze gehagani'a onaoga horozirotene,
ziro, raena'a, “Isaraela azaga, za nouga'ahi zaguzagau'ohe?
Zu nouga'ahi giagiafe'ohe? Za'a zamare'etene, emege'a
gigi'afe hina vaze 'adi faina ga? Ga emege'a hube hune
Badi'a gubane'ete'e u'ano faina ga?

13 Aberahamo, Isako, Iakobo, zu vougafe'a kurano hau-
dote'e Badi'agani'a ane tugure vazega Iesu mae ite nigune
gihiniro. Rehano zae'a Pirato 'evoreo ri'iniro. Ebu Pirato'e
tugune bunihi rae zamariro rehano, zae'a Pirato zamao
he'ehe'eniro. 14 Za'e Vaze Zagoga zu Duduga he'ehe'eniro,
ebu vaze runedirote'e vazega 'ahoga mae bunoga veize
umidiro. 15 Za'e gabone zini'ete'e Zuhi'aga maro, rehano
ani'e Badi'a'a runeono'o bare gaboniro. Ebu eme e'e

horonadu 'ada rae furene'ete’e. o
16 Ebu Iesu mazao fie'ete'e u'ano vaze 'adi faineha. Za
edega vaze 'adi'e mene edau ragavido. Iesu ni gigi'aga

u'ano zu Badi'a mazao fie'ete'e Iesu'a rifate'e u'ano vaze
‘ada'a manore huneha. Zae nidu'a 'ada horone'ete'e,
17 Nego nabudi, ege edega, Iesu marote'e madagano

bone za'e agu'a, ani mazao nagini hagairota'a'e, zu zae
vaze boroboro zuni agu'a. 18 Rehano Badi'a'a peroveta
azaga nidu'a hebeono'o amahi rae furenirota'a'e Badi'a'a
'ahige hagae huniro, raena'a, 'Badi'a'a tugunite'e Kerisoga'e
zaharani'uma.'

19 E'ano'o zamaze gihunadu Badi'a mone ro'i, zae sau'a
vuzu'e modoga! 20 'Ougine, Zuhi'a Boro'a vineze izifi'uma
madagani'a onai'uma, ebu zae gabozoga veize Badi'a'a
amahi, Keriso rae ohonirote'e vazega tuguni'uma. Niga'e
Iesu. 21 Rehano ani'e adureo ‘'ize radi'uma, onamo
gau nidu'a izifi'uma madagani'a onai'uma. A'e Badi'a'a
amahi peroveta zagoga azaga tuguzadu rae furenirote'e
hagaiga. 22 Mose'a raena'a, 'Zuhi'a Boro zae Badi'a'a, zae
bo'aganono'o peroveta vazega 'ahoga ege heuga zae veize

tuguni'uma. Ani'a nagini zite'e nidu'a ego hano'i! 23 Iniu'a
ani goere mene ego haune, zege nidu'a Badi'a'a meirote'e
azaga mazaono'o mae vagizadu ruizi'uma.' 24 Samuela zu
ane garunio peroveta azaga onairote'e nidu'a zuni izidi
fureru'ete'e gauga irina rae furenido.

25 Za'e peroveta azaga mariga, zu Badi'a'a zae vouga
mazao rinede tirote'e goe'a meirote'e azaga. Mazaga
Badi'a'a Aberahamo nina'a, 'Habao radiu'ete'e iduhuga
nidu'a'e marigoono'o manogahe me'uma.' 26 Badi'a'a ane
Tugure Vazega tugunirotene, Isaraela azaga zae mazao
ibite tuguniro, zae tiba tiba hagaize sau'anono'o mae
vagizadu manoga zinifine.”

4

Petero zu Ioane oboze tiro

1Petero zu Ioane 'ize vaze gehaga goreze'ete'e zamagano,
dibu'o hau'ete'e azaga, Dibu'o Nega giane'ete'e boro, zu
Sadukea azagani'a zege u'a onairo. 2 Ze'e apostolo azaga
aheu mazao magune rudaro, mazaga ze vaze ihoze'ena'a,
Iesu'a runeono'o bare gabodirote'e teige, vaze'e runeono'o
bare gabodi'uma rae, haraminu 'ahine. 3 E'ano'o Petero
zu loane oboze tiro, ebu mada 'ai zuburiro 'ahine, gu'a
haba'ano ohozadu, e'ea baze irariro. 4 Rehano zege haramo
igirote'e azaga'e gehagani'a zege goere mae gihiniro, ebu
mae gihinirote'e azaga'e maga boro fu'o (5000) heuga re'
itiro.

5 Irarirotene, kanisoro azaga, vaze boroboro zu goro
goe'a ihoze'ete'e azagani'a lerusalema negano nu'oraro.
6 Nu'onu'o zamagano'e, dibu'o hau'ete'e gihi'aga, niga
Anasi, ebu Kaiafa, Ioane zu Alesana, ebu dibu'o hau'ete'e
gihi'aga nabuga duguru. 7 Petero zu loane'e zege zamao
mae ohozadu gadiziro, raena'a, “No'e gigi'aga hina, ga iniu
nigano odaga sau'a vazega 'adi faineha?”

8 Ebu Petero ani Vine Zagogani'a iriva'onadu ziro,
raena'a, “Isaraela Kanisoro azaga zu Iuda azaga boroboro,
9 odaga sau'a vazega mazao hagai manoga hagaate'e zu
nouge nouge ani fainate'e gadimu'e hehe? 10 'Ougine,
zae zu Isaraela azaga nidu'a 'adi edero'i! Iesu Keriso,
Nazareta nega vazega nigano vaze 'adi'e manore hunadu,
zae zamao edau'ohe. Iesu'e zae'a satauroniro rehano,
Badi'a'a runeono'o bare gabonirote'e vazega. 11 Ani'e
'Zae, ne ogoru'ete'e azagani'a,
he'ehe'enirote'e hadiga rehano,
izidi du'e'ete'e hadiga boro
re' onaeha.' (Salamo 118:22)

12E'ano'o Iesu ane'a da'o emege gabofi'uma. Mazaga haba
nidu'a zamagano Badi'a'a emege gabofoga veize'e ane da'o
tuguniro.”

13 Vaze boroboro'e, Petero zu Ioane'a inare §oeroga
horozirotene, zaguzagaro, mazaga zege'a giazirotene, Pe-
tero zu Ioane'e mene mirihirote'e azaga, edega o'o'a. Zu
ze edega, anianine'e Iesu teite raudote'e azaga. 14 Zuni
odaga sau'ani'a manorirote'e vazegani'a Petero zu Ioane
teite edanoga horoniro 'ahine, goere 'ahoga rouga mene
idararo.

15 E'ano'o “Petero zu Ioane'e kanisoro nu'onu'o
haba'anono'o mae buzo'i” radu, ze'e zege da'o go'aniro,
16 raena'a, “Eme zege mazao nagini hagaine manoga?” rae
gadititiro. “Ierusalema azaga nidu'a'e edega, zege'a gigi'a
hagaiga boro hagaata'a'e. Eme zege hagai o'onoga mene
idaga. 17 Rehano hari 'ada'a ne azaga bo'agano bororatite'e
'uoga veize, riho goe'a zini'uma, raena'a, 'lesu nigano vaze
mazao ago bare goero'il’

18 Ebu ze'e bare huze zouzadu, “Iesu nigano ago hune
zu bare goero'i, zu ago hune zu bare ihozo'i” rae
ziro. 19 Rehano Petero zu Ioane'a naenaezina'a, “Zae'a zae
bare gadizo'i! Badi'a ubumao, Badi'a goere mene egadu,
zae goere egoga'e manoga ga? 20 Mazaga eme'e nagini
horonirote'e zu igirote'e goe'a mene rae furenine'e mene
idaga.”

21 Ebu kanisoro azagani'a bare riho goe'a zeadu, tuguze
buziro. Ze'e adugano tuguzite'e ibiga mene horoniro,
mazaga nagini'a fureranate'e u'ano vaze nidu'a Badi'a niga
nigune radiro 'ahine. 22 Gigi'a hagaigano manorirote'e
vazega muriga'e gae gazaga gaubanana (40) vitinoga.

Iesu mazao fie'ete'e azagani'a Badi'a mazao kuraro

23 Petero zu Ioane'e tuguze buzirotene, Iesu mone azaga
vage onamiro, ebu dibu'o hau'ete'e boroboro zu vaze
boroboro'a zirote'e goe'a me'odo ziniro. 24 Zege'a goere e'e
igirotene, zamaze tibano teadu agoze borofe'ena'a Badi'a
mazao kuraro, raena'a, “Zuhi'a Boro, ga'e adure, raha,
davara zu e'e zamagano radiu'ete'e gauga nidu'a hagairo.
25 Gae'a Vine Zagoga tugunadu, §ae tugure vazega vougafe
Davida hebeono'o goeriro, raena'a,
'Nougaduni Iuda mene azagani'e
magune rudaro,
zu haba 'ahoga 'ahoga azagani'e
huga mene hidi'uma hagaiga
hagaihi rae neneganiro?
26 Kini azaga haba giane'ete'e'a

utitoga radu onairo,
ebu vaze gihi'a gihi'ani'a
zege teite tibano nu'oraro,
Zuhi'a Boro Badi'a zu Keriso teite utitoga veize." (Salamo
2:1-2)
27 E'e hagaiga'e hubehune fureraro. Heroda zu Pontio
Pirato'a Iuda mene azaga zu Isaraela azaga teite Ierusalema
negano nu'oranadu, Iesu matihi rae neneganiro. Iesu'e
gae Tugure Vazega zagoga, gae'a Keriso rae ohonirote'e
vazega. 28 Rehano ze'e, gae'a irina gae gigi'ao zu urao
furera'uma rae reirote'e hagaiga Iesu mazao hagairo.
29Zuhi'a Boro, izidi zege'a riho goe'a efate'e zamaro'i! Eme,
gae tugure azaga inara rifo'i, emege'a inare hunadu gae
goere rae furenoga veize! 30 Ebu evo'o 'eino'i, ugi azagani'a
manoroga, zu gae tahi gigi'a fureno'i ebu zaguzaga'uma
hagaiga hagao'i, Iesu, gae Tugure Vazega zagoga nigano!”
31 Ze kurau haugirotene, zege'a nu'orarote'e haba'ani'a
hagahagariro. Ebu zege nidu'a Vine Zagogani'a iriva'oziro,
ebu Badi'a goere inare rae fureniro.

Iesu mazao fie'ete'e azagani'a gauze gahugo titiro

32 Tesu mazao fie'ete'e azaga'e zama zu zamaroneze
tibano tinu. Vaze 'ahogani'a “'adi'e ege da'o tohe” rae
mene reiro, rehano “vaze nidu'a tohe” rae gahugo titiro.
33 Ebu apostolo azagani'a inare hune'ena'a Zuhi'a Iesu'a
bare gabodirote'e hariga rae furene onaminu, ebu Badi'a
gahunone manoga boro'a zege nidu'a mazao radiunu. 34 Ze
tohe 'ahogani'a zu mene fereziro, mazaga habazeta azaga
zu nezeta azagani'a e'e seronadu, moniga'e apostolo azaga
vage odohe onaadu, 35 zamazeo tiro, ebu moni'a fereze'ete'e
azaga gahugo zinido.

36 Vaze 'ahoga, niga Iosefa, Levi iduhu zu Kupro 'umuga
vazega. Ani'e apostolo azagani'a Banabasi rae hunido. Ni
e'e huga'e inara zini'ete'e vazega. 37 Banabasi ani'e ane
haba seronadu, moniga'e apostolo azaga zamao tiro.

)

Anania zu Safira

1 Vaze 'ahoga niga Anania. Inuga'e Safira. Ze habaze
bo'aga tahiga seroniro. 2 Ebu Anania ani inugeta goere
idanadu, e'e moniga nu'e obone tiro. Ebu gaha'a da'o
apostolo azaga vage odohe onamadu, zamazeo tiro.

3 'Ougadu Petero'a nina'a, “Anania, nougadu zamago'e
Satani'a iriva'onadu, Vine Zagoga mazao gurireha? Ga'e
seronirote'e moniga ruga gae veize obone teha. ¢ Haba

a'a'e, mene seronirote'e madagano'e gae haba. Seronirote'e
enogano zuni e'e moniga'e gae moni. E'e hina gae ura
gauga hagaoga idaga. Rehano ga nougadu 'uguga hagaiga
hagai'uma rae zamareha? De'uge mene zamarifo. Ga'e
vaze mazao mene gurira rehano, Badi'a mazao gurireha.”

5 Anania'e goere e'e igirotene, higau bauradu rudaro.
Ebu e'e hariga igirote'e azaga'e nidu'a rihau rudaro. 6 Ebu
Tahi'a iziga nu'a onaadu, dabua hina ahi'a 'umiro, ebu
herate bunadu, guriro.

7 Mada ugidu (3 hours) enogano, inugani'a diugi' on-
airo. Ani agu'a nagini'a fureranata'a'e. 8 Ebu Petero'a
gadiniro, raena'a, “Eho'i! I'u'a odohe onaate'e moniga'e
zae haba seronirote'e moniga hehe?” Ani'a naenaen-
ina'a, “O'e, naega'e dei'e'e.” 9 Petero'a niro, raena'a,
“Nougaduni ganine goere idanadu Zuhi'a Boro Vinega
so'oneha! Giano'i! I'u gurate'e azagani'e ibihetao e'e diugi'
onae'ete'e. Gae zuni zege'a herate bugadi'uma.”

10 'Quge ra'ete'e zamagano ani'e Petero oda babagano
higau bauradu rudaro. Ebu i'a gurirote'e tahi'aga iziga
izigani'a diugi' onaadu Safira'a rudanoga horoniro. E'ano'o
herate bunadu i'a uhigano guriro. 11 Ekalesia azaga nidu'a
zu e'e hariga igirote'e azaga nidu'a'e rihau rudaro.

Apostolo azagani'a vaze gehaga faiziro

12 Apostolo azagani'a Badi'a tahi gigi'a hagaiga zu za-
guzaga'uma hagaiga gehaga vazevaze bo'agano hagaido,
ebu Iesu mazao fie'ete'e azaga nidu'a Solomona touragio
nu'oraudo. 13 Iesu mazao mene fie'ete'e azaga'e zege
teite 'augoga mene idaga 'ahine, tibani zuni mene 'augiro,
rehano vazevaze'a Iesu mazao fie'ete'e azaga horozadu,
“Ze'e vaze manoga.” reiro. 14 Rehano ohoze zu rogae
gehagani'a Iesu mazao fiadu, ragate ragate me'ode tibuzido.
15 'OQugadu ibi genagano zuni, ugi azaga tutuze onaadu,
geda rana bazuze tido, Petero'a ibio onaadu zege uhigano
vitatite'ea, ane ahiri zauhagani'a zauhazite'eba, ugize'a
manoroga. 16 Ebu Ierusalema uhiga nega neganono'o zuni
vaze guguvagani'a ugi azaga zu vine sau'ani'a rana reirote'e
azaga tutuze onaido, ebu zege nidu'a‘'e manorido.

Apostolo azaga sausauziro

17 Ebu dibu'o hau'ete'e gihi'aga zu ane teite rau'ete'e
azaga nidu'a ahiahize ruziro. Ane teite rau'ete'e azaga'e
Sadukea azaga. 18 E'ano'o ze'e apostolo azaga oboze teadu,
gu'ano ohoziro. 19 Rehano Zuhi'a Boro tugure viga'a e'e
ohe'ano gu'a nega ibihetaga vava'adu mae buziro. 20 Ebu
tugure viga'a zina'a, “Onamo'i, ebu Dibu'o Nega zamagano

edanadu, gabone iziga 'adi hariga nidu'a vazevaze me'odo
zeno'i!” 21 E'e egadu irarirotene, Dibu'o Nega diugadu,
vazevaze ihoziro.

U dibu'o hau'ete'e gihi'aga zu ane teite rau'ete'e azagani'a
nu'oranadu, kanisoro azaga zu Isaraela vaze boroboro
nidu'a huze nu'oziro, ebu apostolo azaga gu'a neganono'o
tutuze onaoga veize vaze tuguziro. 22 Rehano zege'a
gu'a negano feurirotene, apostolo azaga mene horoziro.
E'ano'o bare onamadu, zina'a, 23 “Gu'a nega ibihetaga'e
fairu biroga, zu gu'a nega gadine'ete'e azaga'e ibihetao
edau'enoga horoneha. Rehano ibiheta vava'atene, za-
magano'e vaze 'ahoga mene horoneha.” 24 E'e hariga
igirotene, Dibu'o Nega giane'ete'e boro zu dibu'o hau'ete'e
boroboro'e e'e hagaiganono'o nagini'a furera' onami‘uma,
rae zamare 'ada'adaziro. B

25 Ebu vaze 'ahogani'a onaadu, ziro, raena'a, “Giano'i!
Zae'a gu'a negano ohozate'e azagani'e Dibu'o Nega za-
magano edanadu, vaze ihoze'ohe.” 26 E'ano'o Dibu'o Nega
giane'ete'e boro'a ane tahi'a teite onamadu, apostolo azaga
tutuze bare onairo. Ze mene agato ziniro, mazaga vaze ri-
hoziro, igite vazevaze'a magunadu hadi hina zimi ruzi'uma
rihoga.

27 Ebu apostolo azaga tutuze onairotene, kanisoro azaga
zamao ohoziro, ebu dibu'o hau'ete'e gihi'agani'a gadiziro,
raena'a, 28 “Eme goro §oe'a riga zae ziniro, vaze 'adi nigano
vazevaze mene ihozoga. Rehano Ierusalema azaga nidu'a
zae'a ihoze haugadu, vaze e'e'a rudarote'e aduga'e emege
rana ti'ohe”

29 Petero zu apostolo azagani'a naenaezina'a, “Eme Badi'a
goere igi'uma, u vaze goere'e mene igi'uma. 30 Iesu'e
zae'a satauroo midau teadu rudaro rehano, vougafe'a
kurano haudote'e Badi'agani'a runeono'o bare gaboniro.
31 Izidi e'e vazega'e vaze ibito zini'uma Zuhi'aga, zu
vaze gabozi'uma vazega radu, Badi'a'a ane eda'e moneo
ohoniro. A'e Isaraela azagani'a zamaze gihunadu, sau'aze
Badi'a'a rae modoga veize. 32 Eme'e e'e hagaiga horonadu
rae furene'ohe, zu Vine Zagoga zuni e'e rae furene'ohe.
Vine Zagoga'e Badi'a'a ane goere igi'ete'e azaga mazao
tuguniro.”

Gamaliela'a iradugu goe'a ziniro

33 Kanisoro azagani'a Petero goere igirotene, magune
rudaro, ebu zimi ruzihi reiro. 34 Rehano Farisea vazega
'‘ahoga, niga Gamaliela'a kanisoro azaga bo'agano igune
edaro. Ani'e goro goe'a ihoze'ete'e vazega, ebu vaze nidu'a
ani gubaniro. Ani zina'a, “'Ahi duguru gezo enona tuguze

buzo'i!” 35 Ebu ane'a kanisoro azaga ziro, raena'a, “Isaraela
azaga, fairu zamaro'i, 'adi duguru mazao nagini hagaihi
ra'eta'a'e! 36 Muri nu onamirote'e'a, Teuda'a igunadu, 'E'e
nihe boro' radu, vaze maga gazagani'a (400) ani hegotiro.
Rehano ani'e mau runiro, ebu ani hegotirote'e azaga
nidu'a'e ferefere'uhiro. Ebu ani'a hagaidote'e hagaiga'e
nidu'a haugiro. 37 Ani garugano, vaze nidu'a ni meirote'e
(census) madagano, Galilea vazega niga Iuda'a igunadu,
vaze nu zamazadu Roma gavamani teite utitihi reiro.
Rehano ane zuni mau runiro, ebu ani hegotirote'e azaga'e
ferefere'uhiro. 38 Ege iradugu goe'a 'ahi'e'e. 'Adi duguru
mazao gau 'ahoga ago hagao'il Tuguze buzo'il Mazaga
hagai 'adi'e vaze mazaono'o reine'e, ane'a haugi'uma.
39 Rehano hagai 'adi'e Badi'a mazaono'o reine'e, za 'uoga
mene idara'uma, zu za'e Badi'a utito ha'uma.”

40 Ebu zege'a Gamaliela goere mae gihiniro, ebu apostolo
azaga huze zouzadu, uti azagani'a masiziro. Ebu “Iesu
nigano ago goero'i!” rae zeadu, tuguze buziro.

41 Apostolo azaga'e kanisoro neganono'o matu'e'ena'a
buaro, mazaga ze'e Badi'a'a ane ubumao ra'ete'e azaga
radu, Iesu niga u'ano nize sausaune'ete'e zamagano
tuguziro 'ahine. 42 Ebu ze'e mada nidu'a Dibu'o Nega
zamagano zu ne tibatibano ihozido, ebu “lesu'e Keriso”
raena'a, hari manoga ihozido zu haramido.

6

Zuhi'a Boro tahi'a danazoga gaugano vaze fu'o zu aheu
fare ohoziro

1 Zuhi'a Boro tahi'a'a geharu onaminute'ea, Iuda azaga
bo'agano, Giriki goe'ano goere'ete'e'a, Heberu goe'ano
goere'ete'e mazao ufeta goeriro. Ze'e raena'a, “Mada
nidu'a ogomu gahuge'etene, eme gozoba'e ogomu moneo
igize mode'ohe.” 2E'ano'o apostolo azaga gaubanana aheu
fare'a (12) Zuhi'a Boro tahi'a tahi'a nidu'a nu'ozadu ziro,
raena'a, “Eme, apostolo azaga'e Badi'a goere haramoga
mene hagaadu, ogomu gahuge'ete'ea mada haugoga'e
mene idaga. 3 Nego nabudi, zae bo'aganono'o vaze fu'o
zu aheu fare (7) ohozo'il Zae'a giazadu, zamazeo Vine
Zagogani'a iriva'oze'ete'e zu faifaine zamare'ete'e azaga
mo'i! Eme e'e gauga zege 'evorao ri'ini'uma. ¢ U eme
mada'e kuru zu haramo moneo da'o ti'uma.”

5 Goere e'e igirotene, zege nidu'a e'e goe'a mae gihiniro.
Ebu vaze 'ahoga niga Stefano meiro. Ani'e Badi'a mazao
fie gigaru'ete'e zu Vine Zagogani'a iriva'one'ete'e vazega.

Zuni Firifo, Porokoro, Nikanoro, Timona, Pamena zu An-
tioka vazega, niga Nikolao meiro. Nikolao'e Iuda mene
vazega rehano, zamaga gihunadu Iuda azaga teite kurau
tiburu'ete'e vazega. 6Ze apostolo azaga zamao ohoziro, ebu
apostolo azagani'a kuranadu, 'evoreze zege rana tiro.

7 Ebu ze Badi'a goere harame gehane onamiro. Ebu
Zuhi'a Boro tahi'a'a Ierusalema negano geharu onamiro,
zu dibu'o hau'ete'e azaga gehaga zuni Iesu mazao fiiro.

Stefano obone tiro

8 Stefano'e Badi'a'a gahunone manoga zu gigi'a boro
hina iriva'oniro ‘'ahine, vaze bo'agano zaguzaga'uma
hagaiga zu Badi'a tahi gigi'a hagaiga boroboro hagaido.
9 E'e madagano'e, gutarote'e teige tugure vazega
hagairote'eano'o vaginirote'e azagani'a Iuda azaga
kuru nega 'ahogano nu'oraudo. E'e kuru nega'e tugure
vazeganono'o vaginirote'e azaga kuru nega rae huniro. U
mada 'ahogano, e'e azaga nu'a Stefano teite ta'iro titiro.
Ze'e Tuda azagani'a Kurene haba'anono'o, Alesandria
neganono'o, Kilikia haba'a zu Asia haba'anono'o onairo.
10 Stefano ani Vine Zagogani'a iriva'onadu faifaine
zamare'ena'a goeriro ‘'ahine, ze naenaenouga mene

idararo. . _ .
11 F'ano'o ze sifu vaze nu so'oze tuguzadu 'ahige

rae fureniro, raena'a, “Stefano ani Mose zu Badi'a rae
sausaunoga emege'a egeha.”

12 E'ano'o zege'a vaze guguvaga, vaze boroboro zu goro
goe'a ihoze'ete'e azaga tutuze so'ozadu, harae iguniro.
Ebu ze Stefano obone teadu, kanisoro azaga zamao tutune
onamiro. 13 Ebu zege'a vaze nu tuguzadu guriro §oe'a
rae fureniro, raena'a, “Vaze 'adi'e Dibu'o Nega zu Mose
goro goe'a rae sausaune'ena‘'a mene gonabe'ohe. 14 Ani
'ahige rae rouga egeha. 'lesu, Nazareta nega vazegani'a
Dibu'o Nega fahi'uma, ebu Mose'a emege mazao ri'inirote'e
hagaiga'e gihuni'uma.'” 15 Kanisoro azaga nu'onu'o za-
magano ehorinute'e azaga nidu'a Stefano giane runirotene,
ani iraga'e tugure viga heuga horoniro.

7

Stefano'a kanisoro azaga zamao goeriro

1E'ano'o dibu'o hau'ete'e gihi'agani'a gadiniro, raena'a,
“Zege'a gae rana ti'ete'e goe'a'e huga hehe?” 2 Stefano'a
naenaeniro, raena'a, “Nego nabudi, ege'a goerite'e egono'i!
Agaga Boro Badi'agani'a vougafe Aberahamo mazao fur-
eraro, ani 'ize Mesopotamia haba'ano radiunute'ea. A'a'e
ane'a Harani nega ‘'izema onamogano. 3 Ebu Badi'a'a

Aberahamo niro, raena'a, 'Gae haba zu nabugo mode
iguno'i! Ebu ege'a iho'ite'e haba'a onamo'i!’

4 E'ano'o ane'a Kaledea azaga haba modadu, Harani
nega onamadu e'ea radiunu. Ebu mogani'a e'ea rudarote'e
enogano, Badi'a'a bare tugunadu, zae'a izidi radiu'ete'e
haba'a 'adi onairo. 35 Rehano e'e madagano'e Badi'a
ani haba tahigani zuni Aberahamo mene haro. Rehano
Aberahamo ubuga'e 'izema furenogano, Badi'a'a ane mazao
goere rae tina'a, 'ahige reiro. 'Ga zu gae marigo, garugoo
onaite'e azagani'a haba 'adi me'uma.' ¢ Ebu Badi'a'a 'ahige
rae niro, 'Ga marigo'e haba fagano radi'uma, ebu muri
maga gazaga (400) gutarote'e teige tugure hagae'ena'a,
gaui'uma, ebu tuguze sausauze ruzi'uma. 7 Ebu marigo
tugutuguzirote'e azaga, zege hagai sau'a naega, ege'a
hagai'uma. E'e garuganobu'u marigo'e e'e haba'a mode
onaadu, haba 'adao ege mazao kura'uma.

8 Ebu Badi'a'a Aberahamo'e ane mone reifine ane teite
goere rinede tiro. Ebu Badi'a'a goere rinede tirote'e rae
furenoga radu, 'Ohoze ahiri rana iguri hagao'i' rae reiro.
E'ano'o ubuga Isako'a furerarotene, mada fu'o zu ugidu fare
(8) meirotene, ahi'a rana iguri hagairo. Ebu Isako ubuga'e
Iakobo, ebu Iakobo ubuga'e vougafe gaubanana aheu fare
(12). Ebu zege mazaono'o Iuda azagani'a gehararo.

9 Takobo ubuga duguru'e negoze losefa mazao ahiahi
meiro 'ahine, Iosefa'e vaze mazao seroniro, ebu hoitirote'e
vazegani'a Izipi haba'a tutune onamiro, gutarote'e teige
tugure vazega hagaifine. Rehano Badi'a'e Iosefa teite
radiudo, 10 ebu ani aduga hididote'e zamaganono'o mae
vaginido. Badi'a'a edega boro Iosefa haro 'ahine, Izipi
kiniga Farao'a Iosefa'e manoga rae horoniro. Ebu Farao ani
Izipi haba'a nidu'a zu ane gau nidu'a gianoga veize Iosefa'e
Izipi gihi'agano mae ohoniro.

11 Ebu zahara boro'a Izipi zu Kanana haba'a nidu'ao
furerarotene, e'e azaga gaboneze'a rirau gouriro. Agife
Iakobo duguru zuni ogomuze'a haugiro. 12 Ebu Iakobo
ani, Izipi zamagano ogomu'e'e ra'ete'e igirotene, ubuga
duguru tuguziro, ogomu nu hoitoga veize. A'e Izipi haba'a
onamirote'e gadahega. 13 Gae aheugano tuguzirotene,
Iosefa'a negoga duguru ihoziro, ani'e iniu. Ebu Farao zuni
Iosefa negoga duguru'a onairote'e hariga igiro. 14 Ebu
Iosefa ani moga Iakobo zu nabuga nidu'a onaoga veize
goere tuguriro. Negoga, nabuga nidu'a'e gae fu'o zu
aheu fare gaubanana zu fu'o fare (75). 15 E'ano'o Iakobo
ani Izipi haba'a onamiro, ebu ane zu ubuga nidu'a'e e'ea
rudaro. 16 Ahirize'e Sekemu haba'a odohe onairo, ebu

Aberahamo'a hoitirote'e idugano guriro. A'e Aberahamo'a
Hamoro ubuga duguru mazaono'o Sekemu haba'ano moni
hina hoitirote'e haba'a.

17 Ebu Badi'a'a irina Aberahamo nirote'e §oe'ani'a®
huda'uma madagani'a hanitirotene, Isaraela azaga'e Izipi
haba'ano gehararo. 18 U kini 'ahoga, Iosefa hariga agu'a
vazegani'a Izipi kiniga reiro. 19 Ani'e goro goe'a sau'a
ohonadu, agife duguru sausauze ruziro, ebu 'Eneze guraga
mae modo'i, zege rudanoga veize!' rae tugutuguziro.

20 E'e zamagano Mose'a fureraro. Ani'e Badi'a ubumao
ene manoga taugi. Ebu bato ugidu ani'e Mose ane
moga neo gubuniro. 21 Mose ani enoneo ti modirotene,
Farao abogani'a horone madu, ane ubuga raena'a gubune
borofiro. 22 Ebu Mose'e Izipi azaga edega nidu'a ma'ena'a
bororaro, ebu inarageta goerido zu hagaiga hagaido.

23 Mose ani muriga gae gazaga gaubanana (40) reirotene,
ane nabuga Isaraela azaga giazi' onamihi reiro. 24 Ane'a
giazi' onamirote'e zamagano, Izipi vazega 'ahogani'a Is-
araela vazega 'ahoga sausaune'enogano horoniro. E'ano'o
ani'a danane'ena'a, e'e naega hagaihiradu Izipi vazega mau
runiro. 25 Mose ani 'ahige rae zamariro, nabuga duguru'e
ederi'uma, ani'e zege danazoga veize Badi'a'a tuguneha.
Rehano ze 'ouge mene zamariro.

26 Trarirotene, bare onamiro, ebu Isaraela vazega aheu'a
utite'enogano horoziro. Ani utize'a haugoga veize 'ahige
rae ziro, raena'a, 'Nouga'ahi ga negogota sausautite'ohe?'

27 Rehano nabuga sausaune'ete'e vazegani'a Mose duine
vaginadu ‘'ahige reiro, raena'a, 'Ga'e iniu'a emege
zuhi'afi'uma zu kotafi'uma vazegano oho'iro? Ga'a mene
zuhi'afi'uma. 28 Ga'e ohogore Izipi vazega mau runate'e
teige ege zuni uguhihi ra'e hehe?" 29 Mose'a goere e'e
igirotene, ani Midiana haba'a ferau onamiro, ebu ani gariga
rehano e'ea radiudo, ebu hahuradu ubuga aheu reiro.

30 Muri gae gazaga gaubanana (40) enogano Sinai maga
uhigano haba boha'ano butu'a duhuru radiu'ete'e za-
maganono'o, tugure viga'a Mose mazao fureraro. 31 Mose
ani butu'a kode duhuru'enogano horonirotene, "Omo'e
nagini?’ rae zamariro. Ani fairu gianoga radu uhiga
onamirotene, Zuhi'a Boro ago igiro. 32 'E'e vougago Badi'a.
Aberahamo, Isako, Iakobo duguru Badi'a." Mose ani e'e
igirotene, rihanadu rereraro, ebu ehamanoga zu mene
idararo.

*
7:17 A'e Isaraela azaga Izipi haba'ano gutarote'e teige tugure azaga
hagairote'eano'o Badi'a'a mae vagizi'uma reiro.

33 Ebu Zuhi'a Boro'a nina'a, 'Tamaka mae vagino'i,
mazaga gae'a edau'ete'e haba'a'e zagoga. 34 E hubehune
Izipi haba'ano Isaraela azaga sausauze'ete'e horozeha, zu
ganiganau'ete'e egeha. E'ano'o aduganono'o mae vagizoga
veize ovaeha. Izidi ga'e Izipi haba'a bare tugu'e on-

ami'uma." o )
35 Mose 'adi'e Isaraela azagani'a he'ehe'ene'ena'a, 'ahige

nirote'e vazega. 'Ga'e emege zuhi'afi'uma zu kotafi'uma
vazegano iniu'a oho'iro? Ga'a mene zuhi'afi'uma.' Rehano
Mose ani'e Isaraela azaga zuhi'azite'e zu aduganono'o
mae vagizite'e veize Badi'a ane'a tuguniro. A'e butu'a
kode duhuru'ete'e zamagano tugure viga'a Mose mazao
fureranadu, goere e'e haro. 36 Ebu Mose ani Isaraela
azaga Izipi haba'anono'o tutuze vagiziro. E'e zamagano za-
guzaga'uma hagaiga zu Badi'a tahi gigi'a hagaiga hagaido.
Ebu Izipi haba'ano zu Davara Kanaga ra'ete'ea, ebu haba
boha'ano muri gae gazaga gaubanana (40) 'ouge hagaido.
37 Mose 'ada'a Isaraela azaga 'ahige rae ziro, raena'a,
'‘Badi'a'a zae bo'aganono'o peroveta vazega 'ahoga ege
heuga tuguni'uma." 3% Mose ani haba boha'ano vougafe
nu'onu'o zamagano radiro. Ebu vougafe zu tugure viga
nemagano edaunu. Ebu Sinai magano tugure viga'a Mose
teite goeradu, gabone goe'a haro, ebu emege mazao zuni
ri'iniro.

39 Rehano vougafe'e Mose goere egoga mene urato haro.
Ebu Mose he'ehe'enadu, zamaze hena, Izipi haba'a bare
onamihi reiro, 49 ebu Aroni nina'a, 'Emege ibitofoga veize
badi'a nugo hagaofo'i! Mose ani Izipi haba'anono'o tutufe
vagifiro rehano, izidi ani mazao nagini'a fureranata'a'e eme
agu'a.’ 41 E'ano'o ze guriro badi'aga boromakau ubuga
iragano hagairo. Ebu ze ani dibu'o hanadu, 'evoreze hina
hagairote'e badi'aga nigune'ena'a e'e matu'uga hagairo.
42E'ano'o Badi'a'a garuni ziniro, ebu zege'a mada, bato zu
buzuva mazao kuranoga rae re'ore'oze modiro. Hagai a'a'e
peroveta azagani'a buka zagoga zamagano tiro, raena'a,
'Isaraela azaga, za'e haba boha'ano
muri gae gazaga gaubanana (40)
ege, mene dibu'oniro zu gahunoniro.

43 Za'e badi'a 'ahoga, niga Moroko,

ane kuru nega taruhaga,

zu badi'a rae hune'ete'e

buzuvaga 'ahoga, niga Refani,

zae'a kurano hanoga radu

hagairote'e badi'aga herate ragavinu.

E'ano'o za'e, ege'a Babulonia haba'a ro'ane,
haba fagano tuguze modi‘'uma.' (Amos 5:25-27)”

44 Stefano'a bare 'aune goere'ena'a, “Vougafe'a haba
boha'ano radiudote'e madagano, zege mazao'e Mose goro
goe'a ti'ete'e taruhaga 'e'e. A'e Badi'a'a Mose neadu,
nouge nouge horonirote'e §auga idane hagairo. 45 Muri
nu enogano vougafe'a moze mazao taruha e'e mae
‘auniro. Ebu Badi'a'a Iuda mene azaga haba 'adaono'o
hegoze vagizadu, losua'a vougafe ibito zini'ena'a haba
'adi meiro. Ebu taruha e'e odohe diugadu, e'ea ohoniro,

onamo Davida'a fureraro. 46 Davida'e Badi'a'a_urato
haro. Ebu ani'a Badi'a umine'ena'a, vougafe Iakobo'a

kurano haudote'e Badi'agani'a radi'uma nega ogoratihi
reiro. 47 Rehano e'e nega'e Davida ubuga, Solomona'a
Badi'a veize ogoraro.

48 Rehano Niga Hitaga Hune Badi'agani'e vaze'a
hagae'ete'e negano mene radi'uma. E'e raena'a, peroveta
vazega 'ahogani'a 'ahige reiro.

49 'Zuhi'a Boro'a 'ahige ra'ohe.

Adure'e ege ehoro haba'a,

zu raha'e ege oda ohone ti'ete'e haba'a.
E'ano'o za'e ege ne ogoronouga

mene idaga,

zu ege'a radi'uma haba'a

ogoronouga mene idaga.

50 Adure zu raha gauga nidu'a

ege 'evore hina hagairo.' (Isaia 66:1-2)

51 Za'e tega riga azaga! Zamaze'e tuga zu Badi'a
goere mene egohu'ohe. Ebu Vine Zagoga igaiga hezaho
hau'ohe. Zae vouga'a hagaidote'e hagaiga, zae zuni
hagae'ohe. 52 Peroveta azaga bo'agano zae vouga'a mene
sausaunidote'e vazega 'ahoga 'e'e ga? Vaze Dudugani'a
onaite'e hariga irina rae furenirote'e azaga zuni zege'a zimi
ruzido. Ebu izidi za'e e'e vazega onairotene, revo hanadu
mau runiro. 53 Za'e Badi'a'a tugure viga tuguzadu goro
goe'a meiro, rehano goro goe'a a'a‘'e hezaho haro.”

Stefano hadi hina mau runiro

54 Stefano goere igirote'e azaga'e zamaze gugize ruziro,
ebu ani mazao gononeze atitiro. 55 Rehano Stefano'e Vine
Zagogani'a iriva‘'onadu, adure gohani giane'egano, Badi'a
agagani'a borofe agaru'ete'e horoniro, zuni Iesu'a Badi'a
eda'e moneo edanoga horoniro. 56 Ebu Stefano'a raena'a,
“Giano'i! E adure'a bohatanoga horone'ohe, ebu Vaze
Ubugani'a Badi'a eda'e moneo edau'ete'e horone'ohe.”

57 E'e igirotene, ze 'evoreze hina tegaze 'uiro, ebu huau
borofe'ena'a, zege nidu'a ani u'a dure onamiro. 58 Ebu
Ierusalema neganono'o ahase onamadu, hadi hina mau

sausauniro. Kota zamagano guriro goe'a Stefano rana
ri'inirote'e azagani'e dabuaze mae vaginadu, ene iziga
'‘ahoga, niga Saulo oda babagano tiro.

59 Zege'a hadi hina mau'ete'e zamagano, Stefano ani
Badi'a mazao kurau radiro, raena'a, “Zuhi'a Iesu, ege vine
mae gihino'i!” 60 Ebu obenaga hina tugadu huaro, raena'a,
“Zuhi'a Boro! Zege hagai sau'a 'adi naega zege rana ago
to'i!” Ani 'ouge reirotene, 'ai iriga ri'iro.

1 Stefano mau runirota'a'e, Saulo ani mae gihiniro.

Ekalesia azaga sausauziro

Stefano'a rudarote'e madagano Ierusalema ekalesia
azaga sausauze ruze'ete'e hagaigani'a fureraro. E'ano'o
zege nidu'a zege zege edegano Iudea zu Samaria haba'a
ferau onamiro, u apostolo azaga'e mene. 2 Rehano
Badi'a hubehune gubane'ete'e azaga nu'e Stefano ahiri mae
guriro, ebu niaro zu zamaze are rudaro. 3 E'e zamagano
Saulo ani neganega diugadu, ohoze rogae ahase buzadu
gu'ano ohozido, ebu ekalesia mae guzuhe onamiro.

Firifo'a Samaria haba'a onamiro

4 Ekalesia azaga, Ierusalema neganono'o ferarota'a'e,
haba'a haba'a onaminutene, Badi'a goere haramido.
5 Firifo ani Samaria haba'ano ne 'ahoga ovoadu, Keriso
hari haramiro. ¢ Vaze guguvagani'a Firifo haramo igiro,
zu Badi'a tahi gigi'a hagaiga hagaoga horonirotene, zege
nidu'a Firifo haramo faifaine abito haro. 7 Mazaga vine
sau'a sau'ani'a, zege'a ragano reinute'e azaga gehaga
mazaono'o gihau bagaga huau ganiganau'ena‘'a buaudo.
Ebu ahi'a mene haganinute'e azaga zu oda sau'a azaga
gehagani'a manorido. 8 E'ano'o e'e negano'e matu'u boro'a
iri‘aviro.

Nabone vazega, niga Simona

9 Vaze 'ahoga, niga Simona ani, Firifo'a 'izema onaogano
e'e negano radiunu. Ani'e muri nu zamagano baidi zu
naho gauga hagaido, ebu Samaria azaga e'e horonirotene,
zaguzagaudo. Ani ane'a bare “nihe boro” raena'a, niga mae
gihinido. 10 Ebu Samaria azaga, zuhu'anono'o onamo boro
gonaga nidu'a, ani goere faifaine abito haunu, raena'a,
“Vaze 'adi'e Badi'a gigi'ani'a rana radu gigi'aga furene'ohe.
E'e badi'aga'e 'gihi'a’ rae hune'ete'e.” reinu. 11 Ani amahi
baidi zu naho gauga hagaadu, vaze zaguzaguzinute'ea, ani
goere ego haunu. 12 Rehano Firifo'a Badi'a'a zuhi'azi'uma
hariga manoga zu Iesu Keriso ni rae haramirotene, ze ani



Apostolo 8:13 213 Apostolo 8:28

goere'e hube rae gihiniro, ebu ohoze zu rogae, bapatizo
meiro. 13 Ebu Simona ane zuni, e'e goe'a mae gihinadu,
bapatizo meiro, ebu Firifo hegote ragavinu. Zuni Firifo'a
Badi'a tahi hagaiga zu gigi'a hagaiga boroboro hagaoga
horonidotene, zaguzagaudo.

14 Samaria azagani'a Badi'a goere mae gihinirote'e
hariga, apostolo azagani'a lerusalema negano igirotene,
Petero zu Ioane'e Samaria azaga u'a tuguziro. 15 Ebu ze
e'ea feurirotene, Samaria azaga veize kuraro, zege'a Vine
Zagoga mouga veize, 16 mazaga Vine Zagogani'e zege zege
mazao 'ize mene ovainu. Rehano ze'e Zuhi'a Boro Iesu
nigano bapatizo da'o meiro. 17 Ebu Petero zu Ioane'a
'evoreze zege rana tirotene, ze'e Vine Zagoga meiro.

18 Simona ani, apostolo azagani'a 'evoreze vaze rana
teadu, Vine Zagoga meirote'e horonirotene, moni zini'ena'a,
'ahige reiro, 19 raena'a, “Ege zuni gigi'a e'e eno'il Ege
‘evorehe vaze rana tite'eba, zege Vine Zagoga mouga.”

20 Rehano Petero'a naenaenina'a, “Monigo'e gae teite
rudau onamo'i! Ga Badi'a gigi'a'e moni hina hoitoga
idaga rae zamare'e hehe? 21 Badi'a gau 'adi zamagano
nigo o'o'a, mazaga ga zamarone'e Badi'a ubumao mene
duduga. 22 Zamago gihunadu hagai sau'a a'e modo'i,
ebu Zuhi'a Boro mazao umido'i! Nougine Zuhi'a Boro'a
'uguga zamaronega zamagoo meirote'e, agutu modi'uma.
23 Mazaga ege'a horo'e'etene, ga zama'e ahiahi sau'ani'a
iriva'e'ohe, zu hagai sau'ani'a zamago obone ti'ohe.” 24 Ebu
Simona'a Petero zu Ioane umize'ena'a, “Ege veize Zuhi'a
Boro mazao kurano'i, gae'a rate'e gaugani'a efe mazao
mene fureranoga veize!”

25 Ebu Petero zu Ioane'e, Zuhi'a Boro'a zege ubumao
hagaidote'e hagaiga rae fureniro, zu Zuhi'a Boro goere
haramiro. E'e enogano ze igunadu Samaria ne gehagano
Badi'a hari manoga harame ragave'ena'a, Ierusalema nega
bare itiro.

Firifo'a Etiopia haba'a vazega hidiro

26 Zuhi'a Boro tugure viga'a Firifo niro, raena'a, “Igunadu
Ierusalema neganono'o Gaza nega ovoe'ete'e ibiga guzu
ovoro'il A'e haba boha'a ibiga.” 27 E'ano'o ani igunadu
e'e ibigano ovoirotene, Etiopia vazega boro 'ahogani'a e'e
ibigano ovoe radiu'enogano hidiro. Ani'e Etiopia kuiniga,
Kanedake rae hune'ete'e veize gaue'ete'e vazega zu oma
arinute'e vazega. Ani kuini moni nidu'a gianinu. Ani
Badi'a mazao kuranoga rae Ierusalema nega itadu, 28 bare
ovoirote'e zamagano. Ani'e hosi'a hutube'ete'e kiuga
zamagano ehoradu, peroveta vazega, Isaia bukaga me'ode

radiunu. 29 E'e zamagano Vine Zagogani'a Firifo niro,
raena'a, “Kiu 'omo u'a onamadu, e'e teite giriu onamo'i!”
30 E'ano'o Firifo'a kiu u'a dure onamirotene, e'e
vazegani'a Isaia bukaga me'ode'enoga igiro. E'ano'o Fir-
ifo'a gadinena'a, “Ga'a me'ode'ete'e goe'a huga'e, edega
hehe?” 31 Ane'a naenaenina'a, “E hubehune mene idaga.
Vaze 'ahogani'a ihohine ederi'uma.” 'Ouge radu Firifo
uminiro, ane teite kiu ranao ehoroga.
32 Ane'a buka zagoga me'odirota'a'e 'ahi'e'e:
“Ani'e matihi radu tutune oname'ete'e
mamoega teige,
Zu mamoe iguga vari'e'ete'e
vazega 'evorao
sifu radiu'ete'e mamoega
ubuga teige, mene goeriro.
33 Ani'e niga mae ovoe'ena'a,
guriro goe'a hina kotaniro.
Iniu'a ane mariga hariga

rae fureni'uma? o
Rae furenoga'e mene idaga,

mazaga gabonega raha 'adaono'o
mae vaginiro 'ahine.” (Isaia 53:7-8)

34 Etiopia vazegani'a Firifo gadinena'a, “E gadimu'ohe.
Peroveta vazega'e ane'a bare, ane hari ra'e ga, vaze 'ahoga
hariga?” 35 E'ano'o Firifo ani, buka zagoga goe'a, e'eano'o
gadaheni'ena'a, Iesu hari manoga ane veize rae fureniro.

36 Ze ibio oname'egano, vu horoniro. Ebu Etiopia
vazegani'a raena'a, “Giano'i! Vu 'ahi'e'e. E bapatizohine
idaga hehe?” [ 37 Ane'a naenaenina'a, “Gae'a zamago
nidu'a hina Badi'a mazao fiine idaga.” Ebu Etiopia
vazegani'a raena'a, “E, Iesu Keriso'e Badi'a Ubuga rae, mae
gihine'ohe.”] 38 Ebu ane'a raena'a, “Tena kiu tuo'i!” reiro.
Ebu anianine kiuono'o buanadu, vu zamagano ovoe edaro,
ebu Firifo'a bapatizoniro. 39 Zege'a vuono'o gaba tirirotene,
Zuhi'a Boro Vine Zagogani'a Firifo zogone mae vaginiro.
E'ano'o Etiopia vazega'e Firifo mene bare horoniro, rehano
ani matu'ugeta bare onamiro.

40 U Firifo ani Azoto negano feuriro, ebu ani e'e haba'ano
oname'ena'a, neganega nidu'ao hari manoga haramido,
onamo Kaisarea negano feuriro.

9

Saulo'a zamaga gihuniro

1Saulo ani 'ize Zuhi'a Boro tahi'a tahi'a zimi hunihi rae
radiunu. Ebu dibu'o hau'ete'e gihi'aga vage onamadu,

2 uminiro, raena'a, “Damaseko negano Iuda azaga kuru
nega nidu'a veize so'a miriho'il A'e Damaseko negano
iniu iniu Keriso Ibio oname'ete'e azaga horozine, ohoze
zu rogae, oboze teadu lerusalema nega tutuze onaoga
veize.” 3 Ani Damaseko ibigano ne hanitirotene, adureono'o
agagani'a ani rana tabara agara' ovairo. 4 Ebu Saulo ani
rahao higau bauradu, ago 'ahoga igiro, raena'a, “Saulo,
Saulo! Ga nougadu ege sausauhe ruhe'ohe?” 5 Saulo'a
gadine'ena'a, “Zuhi'a Boro, ga iniu?” Ane'a naenaenina'a,
“E'e Iesu, gae'a sausauhe ruhe'ete'e vazega. 6 Ga iguno'i,
ebu Damaseko nega onamo'il Gae'a hagai'uma gauga
e'eabu'u ge'uma.”

7 Saulo teite onamirote'e azaga'e edau radiu'ena'a
mene goeriro, mazaga ze ago igiro rehano, vazega
mene horoniro. 8 Saulo'e rahaono'o igunadu ubumaga
ra'anirotemo, gau 'ahoga mene horoniro. E'ano'o ze Saulo
'evo'ano abinadu, Damaseko nega diugi' onamiro. 9 Saulo'e
mada ugidu ehamanoga mene idararo, ebu vu gagoga zu
oganoga mene idararo.

10 Damaseko negano'e Zuhi'a Boro tahi'a 'ahogani'a radi-
unu. Niga'e Anania. Zuhi'a Boro'a iguna teige ane mazao
fureranadu goreniro. “Anania!” Ane'a naenaenina'a,
“Zuhi'a Boro, e 'ada.” reiro. 11 Zuhi'a Boro'a nina'a,
“Igunadu, ibi duduga ra'ete'e ibigano onamo'i, ebu vaze
niga Iuda, ane ne onamo'il Ebu Taso vazega 'ahoga, niga
Saulo, ani veize e'ea gadimano'i, mazaga ani Badi'a mazao
kurau'ohe. 12U Saulo ani igunu'ete'e teige'ete'ea, ege'a vaze
‘ahoga mae fureno hanadu horoniro. Niga Anania. Ani
diugadu, Saulo rana 'evo'a tiro, ane bare ehamanoga veize.”

13 Anania'a naenaenina'a, “Zuhi'a Boro! Vaze gehagani'a
ani hari me'odoga igiro. Zu ane'a lerusalema negano
Badi'a mone azaga sausauzidote'e hagaiga nidu'a igiro.
14 Ebu Damaseko negano zuni dibu'o hau'ete'e boroboro'a
tugunadu onaeha, gae nirae kurau'ete'e azaga nidu'a oboze
touga veize.” 15 Rehano Zuhi'a Boro'a nina'a, “Onamo'i!
Vaze 'adi'e gauhe hagaoga veize ege'a mae tiro, luda mene
azaga zu zege kini azaga, zu Isaraela azaga mazao ege ni
rae furenoga veize. 16 Ebu ege ni u'ano aduga boro hidite'e
ihoni'uma.”

17 E'ano'o Anania ani onamadu Iuda ne diugiro, ebu
‘evo'a Saulo rana teadu, 'ahige reiro, raena'a, “Saulo nego!
Zuhi'a Boro Iesu, gae'a 'adi onae'egano ibio hidirote'e
Zuhi'aga, ane'a tuguhadu onaeha, gae bare ehamanoga
veize, zu Vine Zagogani'a gae zamao iriva'oga veize. 18 Ebu
gozone egoga heugani'a ubumaga 'uirote'e'a tabara fitire

buaro, ebu ani bare ehamaro. 'Ougadu ani igunadu
bapatizo meiro, 19 ebu ogomu nu anadu, ahi'ani'a bare
inariro.

Saulo'a Damaseko negano Keriso harame gadaheniro

Saulo ani Damaseko negano mada nu Zuhi'a Boro tahi'a
tahi'a teite radiro. 20 Ebu zogone Iuda azaga kuru
nega nega onamadu, “lIesu'e Badi'a Ubuga” rae haramiro.
21 Tuda azagani'a e'e igirotene, zege nidu'a zaguzagaro,
ebu raena'a, “Vaze 'adi'e Ierusalema negano Iesu ni rae
kurau'ete'e azaga sausauzirote'e vazega. ‘'Adao zuni e'e
azaga oboze teadu, dibu'o hau'ete'e boroboro vage tu-
tuze onamoga radu onaeha.” 22 Rehano Saulo ani inare
hune'ena'a harame onaminu, ebu Iesu'e hubehune Keriso
rae dogo'anirotene, Iuda azaga, Damaseko negano ra-
diu'ete'e'a naenaenouga mene idararo.

23 Mada gehaga haugirote'e enogano, Iuda azaga'e Saulo
matihi radu neneganiro, 24 rehano Saulo ani ederiro. Iuda
azaga'e ohere zu madai Damaseko gabi'a ibihetagano Saulo
matihi radu ganato haunu. 25 Rehano ane tahi'a tahi'a'a
Saulo ohere zamahanadu, fora'a boro zamagano ohonadu,
ne gabi'a boha'anono'o mini hina dabane buniro.

Saulo'a Ierusalema negano haramiro

26 Ebu Saulo ani Ierusalema nega onamadu, Zuhi'a
Boro tahi'a tahi'a teite 'augihi reiro, rehano zege nidu'a
Saulo rihoniro, mazaga ze 'ane, ani'e mene Zuhi'a Boro
tahi'a, rae zamariro. 27 Rehano Banabasi'a Saulo zama-
hanadu, apostolo azaga vage tutune onamiro, ebu Saulo'a
Damaseko ibigano Zuhi'a Boro horonirote'e zu, Zuhi'a
Boro'a gorenirote'e zu, Damaseko negano Iesu nigano inare
haramirote'e, me'odo ziniro. 28 E'e enogano, Saulo ani
apostolo azaga teite Ierusalema negano re'ore'e oname
onainu, zu Zuhi'a Boro nigano inare haraminu. 29 Ebu
Saulo ani Iuda azaga, Giriki goe'ano goere'ete'e teite ta'iro
titiro, ebu ze Saulo ma'uma ibiga vagiro. 30 Rehano Zuhi'a
Boro mone azagani'a e'e ederirotene, Kaisarea nega tutune
ovoiro, ebu Taso negano tuguniro.

31 Ebu Iudea haba'a, Galilea haba'a zu Samaria haba'a
nidu'a zamagano ekalesia azagani'e uniho manoga madu
inarinu, zu Zuhi'a Boro gubaninu. Ebu Vine Zagoga zuni
danaze'ena'a nabudize'a geharu onaminu.

Petero'a Ainea fainiro
32U Petero ani haba 'ahoga 'ahoga onaminute'ea, ne niga
Lidao Zuhi'a Boro mone azaga giazi' onamiro. 33 Ebu vaze
‘ahoga, niga Ainea hidiro. Ani'e ahi'a mene haganinu, ebu

muri fu'o zu ugidu fare (8) baze da'o radiunu. 34 Ebu
Petero'a nina'a, “Ainea, Iesu Keriso'a fai'e'ohe. Iguno'i,
ebu evanego hego'i!” Ebu ani zogone iguniro. 35 Ebu Lida
nega zu Saroni haba'a azaga nidu'a, ane'a edau ragavoga
horonirotene, zamaze gihunadu Zuhi'a Boro mazao fiiro.

Petero'a Tabita runeono'o gaboniro

36 U Iopa negano'e rogae 'ahoga, niga Tabita'a radiunu.
Ani'e Zuhi'a Boro mone rogaega 'ahoga. Tabita'e Heberu
goe'a, u Giriki goe'ano'e Doreka™. Ani'e igaiga hagai
manoga hagaido, zu gauze o'o'a azaga danazido. 37 Petero'a
Lida negano radiunute'e zamagano Tabita ani uginadu
rudaro. E'ano'o ani viro hanadu hitaga negano bazune tiro.

38 U Lida nega'e Iopa nega uhigano. E'ano'o Zuhi'a boro
tahi'a tahi'a'a Petero'e Iopa negano radiu'ete'e igirotene,
vaze aheu ane vage tuguziro. Ebu ze Petero uminiro
raena'a, “Ga emege teite garihe aro'i!” 39 Ebu Petero
ani zege teite onamiro. Ebu feurirotene, hitaga nega
tutune itiro. E'ea gozoba nidu'a Petero edau varahiro, ebu
niau'ena'a dabuaze zu nahune 'ue'ete'e koutiga ihoniro. A'e
Doreka'a gabogano turino zinirote'e.

40 Ebu Petero ani zege nidu'a tuguze buziro, ebu obenaga
hina tugadu, Badi'a mazao kuraro. Ebu rune rogaega
moneni gianadu niro, raena'a, “Tabita, iguno'il” Ebu
ani ubumaga ra'aro, ebu Petero horonadu, igune ehoriro.
41 Petero'a Tabita 'evo'ano madu mae gihine ohoniro. Ebu
Zuhi'a Boro mazao fie'ete'e azaga zu gozoba nidu'a huze
diugiro. Ebu Tabita'a gabodate'e ihoziro.

42 E'e hariga'e Iopa nega azaga nidu'a igiro, ebu vaze
gehagani'a Zuhi'a Boro mazao fiiro. 43 Ebu Petero ani Iopa
negano mada nu radiunu. Ani'e vaze 'ahoga, niga Simona
teite radiunu. Ani gau'e boromakau ogaga guhadu faininu.

10

Korunelio'a Petero huniro

1Vaze 'ahoga niga Korunelio'a Kaisarea negano radiunu.
Ani'e Itali uti azaga rae huze'ete'e ibito ziniro.” 2 Ani zu
ane neo radiu'ete'e azaga nidu'a'e Badi'a zamare'ete'e zu
gubane'ete'e azaga. Ani'e Iuda azaga, tohe'a fereze'ete'e
azaga borofe danazido, ebu igaiga Badi'a mazao kuraudo.
3 Gorava 'ahogano mada ugidu (3 koroko) zamagano,
igunu'ete’e teigiro. E'e zamagano Badi'a tugure viga'a ane
mazao furera' ovaroga faifaine horoniro. Ebu tugure viga'a,

* *
9:36 E'e huga'e “dia”. 10:1 Ani uti azaga maga tiba (100) ibito ziniro.

“Korunelio!” rae huniro. 4 Korunelio ani gigarone'ena'a,
giane runiro. Ebu gadimaro, raena'a, “Zuhi'a Boro, ga
nouge'ohe?”

Aneru'a naenaenina'a, “Ga kuru zu gahugone'e Badi'a'a
horonadu, zamare radiu'ohe. 35 Izidi 'ada vaze nu Iopa
negano tuguzo'i, vaze 'ahoga niga Simona zamahanoga
veize. Niga 'ahoga'e Petero rae hune'ohe. ¢ Ani'e vaze
'‘ahoga, niga Simona, e'e neo radiu'ohe. Simona'e boro-
makau ogaga guhadu faine'ete'e vazega. Ani ne'e davara
genagano.”

7 Ani gorenirote'e aneruga 'ai barirotene, Korunelio
ani, ane tugure vazega aheu zu ane uti vazega 'ahoga
ane tugure hagae'ete'e huze onairo. Uti vazega a'a'e
Badi'a zamare'ete'e vazega. & Korunelio ani, ane mazao
furerarote'e nidu'a ihoziro, ebu Iopa negano tuguziro.

Petero'a Korunelio ne onamiro

9 Ze oname iraradu madai mone reirotene, Korunelio'a
tuguzirote'e azaga'e Iopa nega hanitiro. E'e zamagano
Petero ani, kuranoga rae ne binuga sebaga itiro.f 10 Ebu
kurau'enogano vininiro 'ahine, ogatihi reiro. Ebu vaze'a
ogomu 'ize ruhine'ete'e zamagano, Petero ani igunu'ete'e
teigiro. 11 E'e zamagano adure'a bohatanoga horoniro,
ebu dabua rafaga boro bagaga heugani'e ariga gazagano
obonadu raha none ovoe dabane'enoga horoniro. 12 E'e
ragano'e odaga gazaga maniga nunu nidu'a, dare'ete'e
avazo heuga nunu, zu adure niniga nunu gehaga horoniro.
13 Ebu ago 'ahoga igiro, raena'a, “Petero, iguno'i! E'e
manadu ano'i!” 14 Rehano Petero'a naenaenina'a, “Zuhi'a
Boro, a mene hune zu idaga. E'e Iuda azaga goro goe'a
zamagano mene dehega ga sau'a rae hune'ete'e bonariga'e
mene au onaido.” 15 Bare hena ago igiro, raena'a, “Badi'a'a
dehenate'e bonariga'e mene dehega rae ago ro'i!” 16 E'e
hagaigani'e gae ugidu fureraro. E'e garugano dabua
rafaga'e zogone adure goha bare itiro.

17 Petero'a horonirote'e huga'e nagini rae zamare
'ada‘'adinute'e  zamagano, Korunelio'a tuguzirote'e
azagani'e Simona ne vage'ena'a, ibihetagano edaro. 18 Ze
huau gadimu'ena'a, “Vaze niga Simona, niga 'ahoga Petero
rae hune'ete'e, ani 'ahama radiu'e hehe?” 19 Petero ani,
horonirote'e huga'e nagini rae 'ize zamare radiu'enogano,
Vine Zagogani'a Petero niro, raena'a, “Giano'i, Simona!
Vaze ugidu'a ga vage'ohe. 20 Jgunadu ne zamaga diugi'

T 10:9 Zege ne'e binu'e funu o'o'a, rehano raha hina sebaga hagaido.

ovoro'i! Ago zamare 'ada‘'ado'i, rehano zege teite onamo'i,
mazaga ege'a tuguzeha.”

21 Petero ani ovoadu, vaze ugidu ziro, raena'a, “Zae'a
vage'ete'e vazega'e ege. Za nougadu onaeha?” 22 Zege'a
naenaenina'a, “Eme'e vaze 'ahoga, niga Korunelio, ane'a
tugufadu onaeha. Ani'e Itali uti azaga ibito zini'ete'e
vazega. Ani vaze duduga zu Badi'a gubane'ete'e vazega.
Iuda azaga nidu'a ani nigune'ohe. Ebu tugure viga
zagogani'a Korunelio niro, raena'a, 'Vaze 'ahoga niga Pe-
tero, ani gae ne zamahu aro'i, ane'a nouge reite'e igifine.'”
23E'ano'o Petero ani vaze ugidu ne zamagano mae zouzadu,
e'ea baziro.

Irarirotene, Petero'e zege teite iguniro. Ebu Zuhi'a Boro
mazao fie'ete'e azaga nu zuni Iopa neganono'o ane teite
onamiro. 24 Ebu oname ohereranadu, bare irarirotene,
gorava moneo Kaisarea negano feuriro. U Korunelio
ani, nabuga zu ane vaze manoga manoga huze nu'ozadu,
guhiu radiunu. 25 Petero'a Korunelio neo diugirotene,
Korunelio ani Petero teite hidadu, Petero odaga babagano
gugure'ena'a matu'o haro. 26 Rehano Petero'e “Korunelio,
iguno'i!” raena'a, ani mae gihiniro, ebu raena'a, “Ege zu
vaze taugi.”

27 Petero ani Korunelio teite goere'ena'a ne zamaga
diugiro, ebu vaze gehagani'a nu'oranoga horoziro. 28 Ebu
Petero'a ziro, raena'a, “Za Iuda azaga goro edega. Eme'e
Iuda mene azaga teite mene unihe'ohe. Rehano Badi'a'a
ihina'a, 'Vaze 'ahoga hune'ena'a, mene dehega ga sau'a rae
mene re'uma.’ 29 E'ano'o gae'a §oere tuguratene, mene
hezaha rehano, onaeha. E'ano'o e gadimu'ohe. Nouga
‘ahine huheha?”

30 Korunelio'a naenaenina'a, “Mada gazaga modate'ea,
gorava mone mada ugidu zamagano (3 koroko) e'e nehe
zamagano kuraunu. E'e zamagano vaze 'ahogani'a ege
zamao tabara edaro. Ani dabua'e vazavazahoga. 31 Ebu
ane'a raena'a, 'Badi'a'e gae kuru iginu zu gahugonego
horoninu. 32 'Ougadu vaze nu Iopa negano tuguzo'i, ebu
vaze ‘'ahoga, niga Simona zamahano'il Niga 'ahoga'e
Petero. Ani'e vaze 'ahoga, niga Simona, ane neo radiu'ohe.
Simona'e boromakau ogaga guhadu faine'ete'e vazega.
Ani ne'e davara genagano.' 33 E'ano'o e garihe fase gae
veize goere tugureha, ebu gae'a onaata'a'e manoga taugi.
E'ano'o emege nidu'a izidi Badi'a zama 'adao nu'oraneha,
Zuhi'a Boro'a ganirote'e goe'a nidu'a egoga veize.”

Iuda mene azaga Badi'a hari manoga igiro

34 Ebu Petero ani §oere gadaheniro, raena'a, “E izidi
hubehune edereha. Badi'a'e Iuda azaga da'o mene
mae gihize'e rehano, vaze nidu'a hune mae gihize'ohe.
35 Haba'a haba'a nidu'a zamagano Badi'a gubane'ete'e zu
hagai duduga hagae'ete'e azaga'e Badi'a'a mae gihize'ohe.
36 Zae edega, Badi'a'a Isaraela azaga mazao hari manoga
tugurirota'a'e. A'e Iesu Keriso-ono'o zama rogega me'uma
hariga. Ani'e vaze nidu'a Zuhi'a Boro. 37 Za edega, ibite
Ioane Babatiso'a harame'ena'a, 'Babatiso mo'i!' reiro, zu e'e
enogano Galilea haba'anono'o onamo Iudea haba'a nidu'a
zamagano, nagini'a furerarota'a'e. 38 Ebu Badi'a'a Iesu,
Nazareta nega vazega, Vine Zagoga zu gigi'a haro. Ebu ani
ragave'ena'a, gau manoga hagao zinido, zu vine sau'ani'a
ragano reirote'e azaga nidu'a faizido, mazaga Badi'a'e ane

teite radiunu. _ B
39 Tesu'a 'ouge Iudea haba'a nidu'a zamagano, zu

Ierusalema negano hagaidote'e hagaiga nidu'a, eme

horoniro. Ebu ani'e satauroneadu mau runiro. 49 Rehano
ani'e Badi'a'a mada ugidu zamagano bare gaboniro. Ebu

vaze'a lesu horonoga veize, Badi'a'a zege mazao fureno
ziniro. 4! Vaze nidu'a'e mene horoniro rehano, a'e emege
zu Badi'a'a ohotirote'e azagani'a da'o. Ebu ane'a runeono'o
bare gabode igunirote'e enogano eme'e ane teite ogau
tiburaro. 42 Ebu Iesu'a tugufiro, vazevaze mazao haramoga.
'lesu'e, gabone zu rune azaga kotazoga veize Badi'a'a
ohonirote'e rae fureno'il’ reiro. 43 Ebu peroveta azaga
nidu'a'a hariga 'ahige rae furene'ohe. Iesu Keriso mazao
fiine, e'e azaga nidu'a Iesu niono'o Badi'a'a zege sau'a agutu
modi'uma.”

Badi'a'a Iuda mene azaga Vine Zagoga ziniro

44 Petero'a 'ize goere e'e harame radiunute'ea, goere igi
radiunute'e azaga nidu'a mazao Vine Zagogani'a ovairo.
45 U e'e zamagano Iuda azaga, lesu mazao fie'ete'e'a

Petero teite onaadu_ehore radiunu. Ze'e ahiri rana
iguri hagairote'e azaga. Zege'a, Iuda mene azaga mazao

zuni Badi'a'a Vine Zagoga ovoe be'unadu, iriva'ozoga
horonirotene, zaguzagaro, 46 mazaga Iuda mene azagani'a
goere 'ahoga 'ahoga hina goere'enoga zu Badi'a ni-
gune'enoga igiro 'ahine.f

E'e horonirotene, Petero'a raena'a, 47 “Badi'a'a zege
mazao zuni Vine Zagoga tuguneha, emege mazao
tugunirote'e teige. E'ano'o ege'a zamare'etene, ‘'adi
duguru'e igu'a o'o'a rehano bapatizo mouga idaga.”

i 10:46 Iuda azaga ze 'ane ahiri rana iguri o'o'a azaga'e Badi'a'a mene mae
gihizi'uma rae zamariro. Iuda azaga'e ahirize rana igurizeta, u Iuda mene
azaga'e igurize o'o'a.



Apostolo 10:48 221 Apostolo 11:14

48 E'ano'o Petero'a Korunelio duguru ziro, raena'a, “Iesu
Keriso nigano bapatizo mo'i!”” Ebu e'e enogano zege'a
Petero uminiro, zege teite mada nu radoga veize.

11

Petero'a Ierusalema ekalesia azaga mazao Badi'a'a Iuda
mene azaga veize nagini hagairote'e rae fureniro

1Tudea haba'a nidu'a zamagano, apostolo azaga zu Zuhi'a
Boro mone azagani'a, Iuda mene azaga zuni Badi'a goere
mae gihinirote'e igiro. 2 E'ano'o Petero'a Ierusalema nega
itirotene, ahirize igurizeta azaga Iesu mazao fie'ete'e'a Pe-
tero roniro, 3 raena'a, “Ga'e luda mene azaga ne onamadu,
zege teite ogau tiburaro. Ze'e ahirize rana iguri o'o'a
azaga.”

4 Ebu Petero ani nagini'a furerarote'e nidu'a dogo'ani
rae fureno ziniro, raena'a, 5 “E'e Iopa negano radadu,
kurau'egano, igunu'ete'e teigiro, ebu dabua rafaga boro
heuga ariga gazagano obonadu adureono'o ovoe dabaniro,
ebu ege uhigano re' ovairote'e horoniro. 6 Ege'a faine
gianirotene, rahao odaga gazafa maniga nunu, agire
maniga, dare'ete'e avazoga heuga zu adure niniga nunu
gehaga horoniro. A'e emege, Iuda azagani'a mene au'ete'e
bonariga.

7Ebu ago 'ahoga igiro, raena'a, 'Petero, iguno'i! Manadu
ano'i!" 8 Ebu ege'a raena'a, 'Zuhi'a Boro, a mene hune
zu idaga! E'e Iuda azaga goro goe'a zamagano mene
dehega ga sau'a ra'e hune'ete'e bonariga ege hebeo mene
au onaido.’" 9 Rehano ago 'ahogani'a adureono'o bare
naenaehiro, raena'a, '‘Badi'a'a dehenate'e bonariga'e ufire
rae ago ro'il' 10 E'e hagaigani'e gae ugidu fureraro. E'e
garugano bone dabua rafaga zu e'e rana tirote'e gauga
nidu'a adure goha bare mae itiro.

11 'Qugirote'e  zamagano Kaisarea neganono'o
tuguzirote'e vazega ugidu'a ege'a radirote'e negano feuri'
onairo. 12 Ebu Vine Zagogani'a ihina'a, 'Zege teite onamo'i!
Ze'e Tuda mene azaga rehano, ago zamare 'ada'ado'il’
Ebu Zuhi'a Boro mone azaga fu'o zu tiba fare (6) 'ada'a
gatihena'a, Kaisarea nega ovoiro. Ebu eme'e ege veize
goere tugurirote'e vazega neo feuradu diugiro. 13 Ebu e'e
vazegani'a ane neo tugure viga'a nouge nouge furerarote'e
hariga rae furenofiro. Aneru'a 'ahige rae niro, raena'a,
'lTopa negano vaze nu tuguzo'i, ebu vaze 'ahoga niga
Simona zamahano'i! Niga 'ahoga'e Petero. 14 Ani'e hari
'ahoga rae fureno zini'uma, ebu gae zu gae neo radiu'ete'e
azaga nidu'a'e e'e egadu gabone hidi‘'uma.'

15 Ebu ege'a goere gadahirotene, Vine Zagogani'a zege
vage ovairo, ibite emege vage ovairote'e teige. 16 E'e
horonirotene, e Iesu'a ifirote'e goe'a zamariro, raena'a,
'Toane Babatiso'e vu hina bapatizoziro, u za'e Vine Zagoga
hina bapatizozi'uma.'" 17 Ebu emege'a Zuhi'a Iesu Keriso
mazao fiirote'e madagano Badi'a'a gahunone rifirote'e
teige, ITuda mene azaga zuni gahunone ziniro. E'ano'o
e'e Badi'a hagai 'uvoga mene hune idaga.” 18 Zege'a e'e
igirotene, mene bare goeriro, rehano Badi'a nigune'ena'a,
‘ahige reiro, raena'a, “Tena, Iuda mene azaga zuni
Badi'a'a zamazadu, gabone tugutugu mouga veize zamaze
sau'anono'o gihuziro.”

Antioka ekalesia

19U Stefano marote'e madaganono'o Iesu mazao fie'ete'e
azaga mazao agire'a fureraro. E'ano'o ze'e Ierusalema
neganono'o feranadu, Poinikia haba'a, Kupro umuga, zu
Suria haba'ano Antioka nega onamiro. Ze'e Iuda azaga
mazao da'o hari manoga harame'ena'a feraro. 20 Rehano
Kupro zu Kurene azaga nu'a Antioka nega onamadu, Giriki
azaga mazao zuni Zuhi'a Boro Iesu hariga haramiro. 21 Ebu
Badi'a gigi'ani'a zege ranao radiunu 'ahine, vaze gehagani'a
haramoze mae gihinadu Iesu mazao fiiro, ebu Zuhi'a Boro
mone reiro.

22 E'e hariga Ierusalema ekalesia azagani'a igiro. Ebu
vaze 'ahoga niga Banabasi tugune onamiro, Antioka nega.
23 Ani Antioka negano feurirotene, Badi'a'a gahunone
manoga zenate'e horonadu, matu'e rudaro. Ebu zege
nidu'a inaraziro, raena'a, “Zamaze nidu'a hanadu Zuhi'a
Boro mazao fie gigaru rado'i!” 24 Mazaga Banabasi'e vaze
manoga zu Vine Zagogani'a ane mazao iri'aviro, zu Zuhi'a
Boro mazao hubehune fie'ete'e vazega. 'Ougadu vaze
gehaga bagagani'a Zuhi'a Boro moneo reiro.

25 E'ebu'u Banabasi ani, Saulo vagoga radu Taso nega
onamiro. 26 Ebu Saulo horonirotene, zamahanadu Antioka
nega bare onamiro. Ebu ze'e muri tiba e'e ekalesiaga azaga
teite nu'oranadu, vaze gehaga bagaga ihozido. Ebu Antioka
neganobu'u, Zuhi'a Boro tahi'a tahi'a'e, “Kristeni” rae huze
gadaheziro.

27'0uginute'e zamagano, peroveta azaga nu'a Ierusalema
neganono'o Antioka nega ovairo. 28 E'e zamagano vaze
‘ahoga niga Agabo'a, nu'onu'o zamagano iguniro. Ebu
Vine Zagogani'a ibito hanadu 'ahige rae fureniro, raena'a,
“Haba nidu'a zamagano zahara boro'a furera'uma.” Ebu
zahara boro'e, Klaudio'a Roma zuhi'aga reirote'e madagano
fureraro. 29 E'ano'o Antioka negano Zuhi'a Boro tahi'a



Apostolo 11:30 223 Apostolo 12:11

tahi'a'a, ane ane inarao moni nu'onadu, Iudea haba'ano
Zuhi'a Boro mone azaga veize tuguri'uma reiro. 30 Ze
nu'one haugirotene, Banabasi zu Saulo 'evoreo ri'inadu,
Ierusalema ekalesia boroboro veize odohe itiro.

12

Iakobo'e runediro, u Petero'e gu'ano ohoniro

1 'Ouge hagairote'e zamagano, kini Heroda Agripa'a™
tuguzadu, lerusalema ekalesia azaga nu sausauzoga rae
oboze tiro. 2 Ebu ane'a tuguzadu, Ioane negoga, niga
Iakobo, diribi hina mau runiro. 3 'Ougirote's moneo
Iuda azagani'a matu'oga horonirotene, Petero zuni obone
tiro. ‘'Adi'e Mene Mini'ete'e 'Uvahuga Au'ete'e Muiga
madagano 'ougiro. 4 Petero obone teadu gu'ano ohoniro,
ebu uti azaga 'evorao tiro. Uti azaga, Petero gadinirote'e
nidu'a'e gaubanana fu'o zu tiba fare (16), ebu vaze gazaga
gazagani'a mada 'aune 'aune gadine gauido. Heroda ani
ura'e, Igine Mode'ete'e Muiga garuganobu'u mae bunadu,
hunio kotani'uma reiro.

5 E'ano'o Petero'e gu'ano ohone modiro. U ekalesia
azagani'e ane veize Badi'a mazao inare kuraunu.

Aneru'a Petero gu'a neganono'o mae buniro

6 Irarine, Heroda'a Petero kotani'uma reirote'e ohe'ano,
Petero'e auri adiriga aheu hina batunadu uti azaga aheu
bo'agano baze radiunu, ebu uti azaga aheu 'ahoga'e gu'a
nega ibihetagano edau radiro. 7 E'e zamagano Zuhi'a Boro
tugure viga'a tabara fureraro, ebu gu'a nega zamaga'e
agararo. Aneru ani, Petero rebega moneo fa'ofa'onadu
evaniro, ebu raena'a, “Garihe iguno'i’” 'Ouge reirotene,
auri adirigani'a 'evo'anono'o butau buaro. 8 Ebu tugure
viga'a nina'a, “Kiba'igo rinedo'i, ebu tamakago hagao'i!”
Ebu ani 'ougiro. Aneru'a bare nina'a, “Ogoto dabuaga
vidanadu, ege hegote aro'i!”

9 Petero ani, tugure viga hegote buaro, rehano e'e
zamagano tugure viga'a hagairota'a'e, mene huga rae
zamarinu. Ani 'ane igunu'ete'e teige'ohe rae zamarinu.
10 Ze'e, uti azagani'a giane edau'ete'e haba'a aheu vitiniro,
ebu enona auri ibihetagano feuri' onairotene, e'e ibihetaga

zuni ane'a bohataro. Ebu e'eano'o buau onamiro. Ebu ibio
mene faga oname'enogano, tugure viga'a tabara muhiniro.

11 E'eabu'u Petero ani, zamaga bohataro, ebu raena'a,
“E izidi edereha. ‘'Adi'e huga. Zuhi'a Boro'a tugure

*
12:1 Heroda Agripa-'e Heroda I ga 'Herod the great' rae hune'ete'e, ane agi.
Heroda I-'e Mataio 2:1 zamagano.

viga tuguneha, ebu Heroda 'evoraono'o zu Iuda azagani'a
togahirote'e hagaiga sau'anono'o mae vagiheha.”

12 E'uge ederirotene, Petero ani Ioane vi'a, niga Maria
ne onamiro. Ioane niga 'ahoga'e Mareko. Vaze gehaga'e

ane neo nu'oranadu kurau radiunu. 13 Petero'a enone
ibihetagano toketokerirotene, tugure rogaega, niga Roda'a

gianoga rae onamiro. 14 Ani Petero ago iraga igirotene,
matu'e rudanadu, ibiheta'e vava'oga mene zamariro, re-
hano ne bare dure diugiro, ebu ziro, raena'a, “Petero'a
ibihetao edau'ohe.” 15 Rehano zege'a nina'a, “Ga baborana
gaogi.” “A hube rehi!” rae te'ote'arotene, zege'a raena'a,
“A'e Petero ane tugure viga'a gaogi.” reiro.

16 Rehano Petero ani, bare bare toketokeriro. Ebu
zege'a igunadu, ibiheta vava'irotene, Petero horoniro, ebu
zaguzagau rudaro. 17 Petero ani, 'evore hina garare'ena'a,
“Ago harao'i’” reiro, ebu Zuhi'a Boro'a nouge nouge
gu'a neganono'o mae bunirote'e me'odo ziniro. Ebu ziro,
raena'a, “Nagini'a fureranata'a'e, Iakobo zu Zuhi'a Boro
mone azaga ihozo'i!” Ebu ani'e haba 'ahoga onamiro.

18 Trarirotene, gu'a nega gadine'ete'e azagani'a “Petero'e
nougeha?” rae harae iguniro. 19 Heroda Agripa ani,
uti azaga tuguzadu Petero faifaine vagiro. Ebu mene
horonirotene, Petero gadinirote'e azaga gadigadiziro. Ebu
gadi azaga'e zimi ruzoga veize tuguziro. Ebu Heroda ani,
Iudea haba'anono'o igunadu, Kaisarea nega ovoiro, ebu
e'ea mada nu radiro.

Heroda Agripa'a rudaro

20 Heroda Agripa'e Turo zu Sidono nega azaga mazao
magune radiu onainu. Rehano Turo zu Sidono nega
azaga'e tiburanadu, Heroda giani' onamiro. Ze'e Heroda
tugure vazega boro, niga Balasto teite vazetadu, Heroda
teite uniho manoga mouga rae umidiro, mazaga ze'e
Heroda'a giane'ete'e haba'anono'o ogomuze igaiga meido
‘ahine. 21 Heroda giani'uma madaga meirotene, ani kini
dabuaga hagaadu kini ehoro haba'ano ehoriro. Ebu hunio
nu'orarote'e azaga mazao haramiro. 22 E'e igirotene, e'e
azagani'a gihau bagaga goeriro, raena'a, “'Adi'e badi'a'a
goere'ohe, mene vaze'a.” 23'Qugirotene, Zuhi'a Boro tugure
viga'a zogone Heroda runediro, mazaga ani'e vazevaze'a
ane nigunirotene, ani ane'a bare niguniro, u Badi'a huga'e
mene niguniro. Ebu idi'a ahi'a anadu rudaro.

24U Badi'a goere'e bororu onaminu, ebu vaze gehagani'a
egadu mae gihiniro.

25 Banabasi zu Saulo'e ekalesia azaga moni zini' on-
amirote'e gauga haugirotene, Ierusalema neganono'o

bariro. Tahi'a 'ahoga niga Ioane zu zamahu Antioka nega
ovoiro. Ani niga 'ahoga'e Mareko.

13

Hari manoga harame ragavoga veize Banabasi zu Saulo
meiro
1 Antioka ekalesiaga zamagano'e peroveta azaga zu ihore
azaga 'e'e. Nize'e Banabasi, Simeona, niga 'ahoga'e Nigera,
ebu Kurene vazega, niga Lukio, Manaena, ani'e Kini Heroda
Antipasi teite tibano bororarote'e vazega, ebu Saulo. 2Mada
‘ahogano ze ogomu moneo zagozage'ena'a Zuhi'a Boro
mazao kurau radiunu. E'e zamagano Vine Zagogani'a ziro,
raena'a, “E Banabasi zu Saulo'e ege gau veize meirobobo,
ege veize avo ohozo'i!” 3E'ano'o ze zagozagiro zu kurarote'e
enogano, 'evoreze Banabasi zu Saulo rana teadu kuraro,
ebu tuguze onamiro.

Paulo'a ibite harame ragavirote'e

Kupro 'umugano haramiro

4 Paulo zu Banabasi ze'e, Vine Zagogani'a tuguze'ena'a,
Seleukia togatogaga ovoiro, ebu e'eano'o gasi hina Kupro
‘umuga ruhau fariro. 5 Ebu Salami negano feurirotene,
Iuda azaga kuru nega nega diugadu Badi'a goere haramiro.
Ioane, niga 'ahoga'e Mareko zuni e'ea, zege danazoga veize
gatiziro.

6 Ze e'e 'umuga nidu'a ne 'ahoga 'ahoga onamo Pafo
negano feuriro. Ebu Iuda vazega 'ahoga hidiro. Ani'e
nabone zu guriro peroveta vazega, niga Bari-lesu®. 7 Ani
e'e 'umuga gavanaga teite vazetite radiunu. Gavana
vazega niga'e Seregio Paulo. Ani vadiga manoga, faifairu
zamare'ete'e vazega. Ani Badi'a goere igihi reiro. E'ano'o
vaze tugunadu, Banabasi zu Saulo ane ne huze onairo.

8 Rehano nabone vazega e'e, niga 'ahoga'e Eluma. A'e
Giriki goe'a. Goere e'e huga'e nabone. Ane'a zege
goere 'ue'ena'a ta'iro ziniro. Ebu gavana'a Iesu mazao
mene fioga veize gunugununiro. 9 U Saulo, niga 'ahoga'e
Paulo, ani Vine Zagogani'a iriva'onadu, Eluma giane
runiro, ebu raena'a, 10 “Ga'e Satani ubuga. Hagai duduga
nidu'a agireni'ete'e vazega. Guriro zu so'0so'o hagaigani'a
gae zama iri'avonoga. Ebu Zuhi'a Boro ibi duduga
gunugunune'ete'e hagaiga mene mode'ohe. 11 Giano'i!
Zuhi'a Boro gigi'a'a gae rana raha. Ga'e ubumago'a
kura'uma, ebu mada nu agaga horonoga mene idara'uma.”

%
13:6 Bari-lesu, goere e'e huga'e Iesu ubuga.

Ebu goze zu uzabo'a ubumaga zogone 'uiro, ebu tu-
fatufe'ena'a 'evo'ano abinoga veize vaze vagiro. 12 Ebu
gavana vazega'e furerarote'e hagaiga horonirotene, Iesu
mazao fiiro. Zu Zuhi'a Boro hagai ederadu, zaguzagaro.

Paulo'a Pisidia haba'ano Antioka negano haramiro

13 Paulo zu ane teite onamirote'e azaga'e Pafo neganono'o
igunadu, Pamufulia haba'ano Perega nega gasi hina ruhau
onamiro. E'eabu'u loane ani, Paulo duguru muhizadu,
Ierusalema nega bare onamiro. 14 Ze'e Perega neganono'o
onamo, Pisidia haba'ano Antioka negano feuriro. Ebu
Bana Madaga madagano, Paulo zu Banabasi'a Iuda azaga
kuru nega diugadu ehoriro. 15 Ebu goro goe'a zu peroveta
azaga goere me'odirote'e enogano, Iuda azaga kuru nega
giane'ete'e azagani'a, Paulo duguru veize goere tuguriro.
“Negofe duguru, za emege veize inara goe'a e'e ro'idene,
haramine idaga hehe?”

16 Paulo ani igunadu 'evo'a mae gihiniro, zege'a goe'a
ego hanoga veize. Ebu goe'a gadaheniro, raena'a, “Is-
araela azaga, zu Iuda mene azaga Badi'a gubane'ete'e,
ego'i! 17 Isaraela azaga Badi'a'a, agife duguru meiro, ebu
zege'a Izipi haba'ano radiunute'ea, Badi'a'a danaze'ena'a
gehararo zu inariro. Ebu Badi'a'a ane gigi'a boro hina
Izipi haba'anono'o tutuze buziro. 18 Ebu muri gae gazaga
gaubanana (40) haba boha'ano onamirote'e zamagano,
ze'e Badi'a goere mene ego haunu rehano, Badi'a'a mene

mubhiziro. 19 Kanana haba'ang haba fu'o zu aheu fare (7)
azaga'e, Badi'a'a zimi haugadu, habaze'e Isaraela azaga

ziniro. 20 Muri maga gazaga zu gae fu'o gaubanana (450)
zamagano, 'ouge hagainu.

E'ebu'u Badi'a ani, Isaraela azaga bo'aganono'o Isaraela
azaga ibito zini'uma azaga tiba tiba ohoze onaminu.
'Ouge hagae onamo peroveta vazega Samuela'a fureraro.
21 E'ebu'u Isaraela azaga'e, kini 'ahogani'a ibito zenoga
uratiro. E'ano'o Badi'a'a Saulo ohoniro. Ani'e Kisa ubuga,
Beniamini iduhu vazega. Ani, muri gae gazaga gaubanana
(40) Isaraela azaga ibito ziniro. 22 Rehano Badi'a ani, Saulo'e
kini gauganono'o mae vaginadu, Davida madu Kkini igu'ano
ohoniro. Ani'e Badi'a'a raena'a, 'Iese ubuga Davida'e, ege
zama'a urato hau'ete'e vazega. Ani'e ege'a urate'ete'e
gauga nidu'a hagai'uma.' reiro.

23 Badi'a ani, ibite rae tirote'e ibigano, Davida marig-
anono'o vaze gabozi'uma vazega fureno ziniro, ebu ani
Isaraela azaga mazao tuguniro. Niga'e Iesu. 24 Ani 'izema
onaogano, Ioane Babatiso'a Isaraela azaga nidu'a mazao
haramiro, raena'a, “Sau'anono'o gihuradu, bapatizo mo'i!”

reiro. 25 Joane'a ane gau hauge'enogano 'ahige reiro,
raena'a, 'Zae'a zamare'etene, e'e iniu? E'e mene Keriso.
E'e vazega'e ariga onae'ohe. E'e ane tugure vazega radu,
tamakaga miniga fuhi'o hanoga zu mene idaga. Ani ni'e
ege ni vitinoga.'”

26 Ebu hena Paulo'a 'aune §oere'ena'a, “Nego nabudi,
Aberahamo iduhu mariga azaga, ebu Iuda mene azaga,
Badi'a gubane'ete'e! Emege veize, Badi'a ani, vaze
gabozi'uma goe'a tuguriro. 27 lerusalema azaga zu zege
ibito zini'ete'e azaga, ze'e Iesu'e Keriso rae mene zamarinu,
zu Bana Madaga Madaga nidu'a, peroveta azaga goere
me'odidote'e, e'e huga'e mene ederinu. Rehano zege'a
Iesu kotanadu runeo tugunirotene, e'e goe'a hagae huniro.
28 Ze'e Iesu runeo tugunite'e mazaga mene horoniro re-
hano, satauroneadu rudanoga veize Pirato uminiro.

29 Ebu buka zagogano tirote'e goe'a nidu'a ane mazao
hagae haugirotene, satauroono'o mae bunadu, idu za-
magano tiro. 30 Rehano Badi'a'a runeono'o bare gaboniro.

31 Ebu Iesu ani_ibite Galilea haba'anono'o ane teite
Ierusalema nega itirote'e azaga mazao mada gehaga za-

magano fureraudo. Ebu ze izidi 'ize Isaraela azaga mazao
e'e hariga me'ode furene'ohe.

32 Eme izidi, 'ada hari manoga rae furene'ohe: Badi'a'a
amahi vougafe mazao rae tirote'e goe'a'e, 33 vougafe
mariga emege mazao ane'a hagae huneha. E'e hagaiga'e
Iesu runeono'o bare gaboniro. 'Adi'e Salamo aheuga (sec-
ond) zamagano lesu hariga tirote'e'a hudaneha, raena'a,
'Ga'e ege Ubude. 1zidi e'e, ga Mogo raha.' (Salamo 2:7)

34 Badi'a'a Iesu runeono'o bare gaboniro, zu ahi'a'e

mene ruhura‘'uma reirote'e hagaiga'e buka zagogano 'ahige
touga.

Badi'a'a raena'a,

'E'e, Davida mazao zini'uma rae tirote'e
gahugonega manoga zae zini'uma.

E'e gahugonega'e zagoga,

zu e'e goe'a'e hudau huni'uma.' (Isaia 55:3)
35 Ebu Salamo 'ahogano zuni 'ahige tiro.
Davida'a Badi'a nina'a,

'Ga'e, gae Vaze Zagoga ahi'ani'a
ruhuranoga veize

iduo mene modi'uma.' (Salamo 16:10)

36 Goere 'adi'e Davida hariga mene tiro, mazaga Davida
ani'e, ane radone madagano Badi'a ura gauga hagae
haugirotene, rudaro. Ebu ane zuni vougaga idu haba'ano
guriro, ebu ahi'a'e ruhuraro. 37 U Badi'a'a runeono'o bare
gabonirote'e vazega'e 'ahi'a mene ruhuraro.

38 E'ano'o nego nabudi, 'adi edero'i! Eme'e, Badi'a'a
zae hagai sau'a agutu modi'uma goe'a'e, Iesu'a nagini
hagaofirote'eano'o zae mazao harame'ohe. 39 Mose
goro goe'a hagae'ete'eano'o, za Badi'a'a za ane ubumao
duduga rouga mene idararo, mazaga vaze hagai'e sau'a
da'o 'ahine. Rehano vaze hagaiga sau'a e'e nidu'a'e,
iniu'a Iesu mazao fiine, Iesu'a nagini hagaofirote'eano'o
Badi'a'a agutu modadu, e'e sau'aganono'o mae vagizi'uma.
40 E'ano'o peroveta azagani'a reirote'e hagaiga zae mazao
mene fureranoga veize giano'il 41 'Ahige touga, raena'a,
'Giano'i!

Za'e, Badi'a goere he'ehe'ene

goere'ete'e azaga,

zaguzagano'i, ebu rudano'i!

Mazaga e'e, zae radone madagano

hagai 'ahoga fureni‘uma.

Vaze'a, nagini'a furera'uma rae,

zae ihozine zuni,

“'Uguga hagaiga'e

mene furera'uma.” radu,

e'e goe'a mene mae gihini'uma.” (Habakuku 1:5)

42 Paulo ani Banabasine, Iuda azaga kuru neganono'o
buau'enogano, e'ea kurarote'e azagani'a umiziro, zege
moga Madaga Zagogano zuni goere e'e 'aune bare
haramoga. 43 Vaze 'ai rururu gourirotene, Iuda azaga,
zu Iuda mene azaga, Badi'a mone gihurirote'e gehagani'a
Paulo zu Banabasi hegotiro, ebu Paulo zu Banabasi'a
iraduguziro, raena'a, “Badi'a gahunonega manoga za-
magano fie gigaru onamo'i!”

44 Bana Madaga Madaga bare meirotene, ne e'e azaga'e
nariga nidu'a Zuhi'a Boro goere egoga veize nu'oraro.
45 Rehano Iuda azagani'a, vaze gehagani'a nu'orarote'e
horonirotene, ze ahiahi meiro, ebu goere sau'a hina,
Paulo'a haramirote'e goe'a 'ue'ena'a ta'iro haro.

46 Paulo zu Banabasi'e goere figare'ena'a, “Eme, ibite zae
Iuda azaga veize Badi'a goere rae fureneha. Rehano izidi
za'e Badi'a goere hezaho hanadu, zae'a zae bare gabone
tugutugu mene me'uma azaga rae raha. E'ano'o eme
izidiono'o Iuda mene azaga veize harame oname'e'uma.
47 Mazaga Zuhi'a Boro'a eme 'ahige rae ifiro.

'E, Iuda mene azaga mazao

ege goere rae furenite'e agaga
rouga veize ga oho'iro,

gae'a haba nidu'a zamagano
Zuhi'a Boro'a vaze gabozi'uma
hariga ihozoga veize.' (Isaia 49:6)

48 Tuda mene azagani'a e'e igirotene, ze'e matu'iro, ebu
Zuhi'a Boro goere niguniro. Ebu gabone tugutugu mouga
veize, Badi'a'a ohotirote'e azaga'e nidu'a ane goere mae
gihiniro. 49 Ebu Zuhi'a Boro goere'e e'e haba'a nidu'a
zamagano gehararo.

50 Rehano Iuda azaga'e, Iuda rogae nize boro azaga Badi'a
gubane'ete'e zu e'e nega ibito zini'ete'e azaga tutuzadu,
Paulo zu Banabasi sausauzoga rae haraharaziro. Ebu e'e
haba'anono'o hegoze vagiziro. 51 E'ano'o ze, e'e moneo
goeri'uma heuga, odaze hu'uruga fode rurunadu, Ikonio
nega onamiro. 52 Ebu Zuhi'a Boro tahi'a tahi'a'e matu'e
rudaro, zu Vine Zagogani'a iri'avoziro.

14

Paulo zu Banabasi'a Ikonio negano haramiro

1 Paulo ani Banabasine Ikonio negano onamirotene,
igaiga hagae'ete'e teige Iuda azaga kuru negano diugiro,
ebu e'ea faifairu haramadu, Iuda azaga zu Giriki azaga
gehaga bagagani'a Iesu mazao fiiro. 2 Rehano Iuda
azaga, lesu mazao mene fiirote'e'a, luda mene azaga zama
gunugununiro. Ebu Paulo duguru agirezouga veize Iuda
mene azaga zama aro. 3 Paulo zu Banabasi'e e'ea faga
hune radadu, Zuhi'a Boro veize inare haramiro. Ebu Zuhi'a
Boro'a gahunofi'uma hariga'e goe'a huga reifine, Zuhi'a
Boro'a apostolo azaga 'evore hina ane tahi gigi'a hagaiga
zu zaguzaga'uma hagaiga hagao ziniro. 4 Rehano e'e nega
azagani'e rovotadu, nu'e Iuda azaga mone reiro, u nu'e
apostolo azaga mone reiro.

5Ebu Iuda mene azaga nu zu Iuda azaga nu'a zege ne ibito
zini'ete'e azaga teite tiburanadu, hadi hina apostolo azaga
zimi sausauzoga veize, neneganiro. 6 Rehano Paulo zu
Banabasi'e e'e hariga igirotene, e'e nega modadu Lukaonia
haba'a ferau onamiro. Ebu Lusitera zu Derebe negano zu
e'e uhiga uhiga haba'ano 7 hari manoga harame onaminu.

Paulo zu Banabasi'a Lusitera negano odaga sau'a vazega
fainiro

8 U Lusitera negano odaga sau'a vazega 'ahogani'a ehore
radiunu. Ani'e 'ouge fureniro, ebu mene hune zu edau
onaminu. 9 Ani Paulo'a haramirote'e igi radiro. Ebu
Paulo'a giane runirotene, ani Badi'a mazao fie'e 'ahine,
Badi'a'a odaga faini'uma rae zamariro. 19 Ebu Paulo'a gihau
gorene'ena'a, “Igune edano'i!” rae niro. Ebu ani zogone
rafate igunadu edau ragaviro.

11 Ebu vaze guguvagani'a, Paulo'a hagairote'e hagaiga
horonirotene, ze Lukaonia goe'ano huaro, raena's,
“Badi'a'a vaze radu emege vage ovaeha.” 12 Ebu Banabasi'e
Dio reiro, u Paulo'e Hereme reiro, mazaga Paulo ani igaiga

haramido 'ahine.* 13 Dio dibu'o nega'e Lusitera nega
enogano. E'ea dibu'o hau'ete'e vazegani'a, vaze guguvaga
teite boromakau nu zu gegene hagairote'e kakaga Lusitera
nega ibihetaga odohe onairo. Ebu apostolo azaga dibu'o
zinihi reiro.

14 Rehano Banabasi ani Paulone, ne azagani'a nagini
hagaihi ra'ete'e igirotene, mene hagai'uma hagaiga radu
zamaze adudanadu, dabuaze zigiro. Ebu vaze guguvaga
gunugano dure diuge'ena'a, huau goeriro, raena'a,

15 “Nego nabudi, za nougadu 'uguga hagaiga hagae'ohe?
Emege zuni vaze taugi, zae teite idaga. Eme zae mazao
hari manoga haramifine onaeha, zae'a huga o'o'a hagaiga
e'e modadu, hubehune radiu'ete'e Badi'aga vage onaifine.
Ani'e adure, raha zu davara hagairo, ebu e'ea radiu'ete'e
gauga nidu'a hagairo. 16 Amahi madagano bone, haba'a
haba'a azaga nidu'a zege zege edega hagaiga hagainutene,
Badi'a'a giaze modinu. 17 Rehano vaze'a Badi'a zamar-
ifine ane'a hagai manoga manoga fureninu. Zae veize
adureono'o irugu tuguninu, ogomu madaga madaga furen-
inu, ebu ogomu boro zininu, zu matu'u hina zamaze
iri‘avoninu.”

18 Ze 'ouge reiro rehano, ne e'e azaga'e boromakau
manadu, gahuno zinihi radu te'ote'aro. Rehano gonagano
e'e hagaiga 'uoga idararo.

19 E'e garugano Iuda azaga nu'a Antioka zu Ikonio
neganono'o onaadu, e'e nega azaga zama aro. E'ano'o
ze'e Paulo hadi hina maro, ebu ze 'ane ani rudaneha radu,
ne enogano ahase buniro. 20 Rehano Zuhi'a Boro tahi'a
tahi'a'a gabagegene edau'enogano, ani igunadu, e'e nega
bare diugiro. Irarirotene, Paulo ani Banabasi teite Derebe
nega onamiro.

Suria haba'a Antioka nega bariro

21 Paulo ani Banabasine Derebe negano hari manoga
haramiro, ebu Zuhi'a Boro tahi'a tahi'a'a e'e negano
gehararo. E'e enogano ze Lusitera, Ikonio nega zu
Pisidia haba'a Antioka nega bare onamiro. 22 Ze e'ea
Zuhi'a Boro tahi'a tahi'a inara ziniro, ebu “Iesu mazao
fie gigarano'i!” rae inaraziro. Ebu 'ahige reiro. “Eme
aduga gehaga hidi'udu'u, Badi'a'a zuhi'afi'ete'e zamaga

* 14:12 Dio zu Hereme'e Giriki azaga badi'a. Hereme'e hari odohe dure'ete'e
badi'aga.

diugi'uma.” 23 Paulo ani Banabasine, neganega ekale-
siagano Iesu mazao fie'ete'e azaga ibito zenoga veize vaze
nu ohoziro. Ebu ogomu moneo zagozage'ena'a zege veize
kuraro. Ebu zege'a fie'ete'e Zuhi'aga Boro 'evorao tiro.

24 Ebu Pisidia haba'a vitau onamadu Pamufulia haba'a bare
onamiro. 25 Ebu Perega negano Badi'a goere haramirotene,

Atalia nega ovoiro.

26 Ebu Atalia neganono'o gasi hina bare ruhau onamo,
Suria haba'a Antioka negano feuriro.

U zege ragavo, hari manoga harame'eta'a'e Antioka
neganono'o gadaheniro. Antioka ekalesia azaga'e,
tuguzirote'e zamagano, Badi'a gahunone manogani'a
Paulo zu Banabasi rana rouga radu, Badi'a 'evorao teadu
tuguziro.

Ebu anianine e'e gauga hagae haugadu izidu'u 'ada
bare'ete'e. 27 Zege'a Antioka negano feurirotene, ekalesia
azaga nu'oziro. Ebu Badi'a'a zege gauono'o hagaidote'e
nidu'a rae fureniro, ebu Iuda mene azaga zuni Iesu mazao
fil'uma ibiga Badi'a'a bohanirote'e hariga me'odo ziniro.
28 Ebu ze, Zuhi'a Boro tahi'a tahi'a teite mada gehaga e'ea
radiunu.

15

Ierusalema negano Iuda mene azaga Zuhi'a Boro mone
gihurirote'e go'aziro

1 E'e zamagano, vaze nu'a Iuda haba'anono'o Antioka
nega ovoiro, ebu Iuda mene azaga Zuhi'a Boro mone
reirote'e ihoziro, raena'a, “Mose'a ibite agife ihoze'ena'a,
ahiri rana iguri hagao'i reiro. E'ano'o za'e iguri mene
hagaine, gabone mene hidi'uma.” 2 Paulo ani Banabasine
e'e goe'a igirotene, 'uguga hagaiga mene hagai'uma radu,
zege teite ta'iro titiro. E'ano'o Antioka ekalesia azagani'a
Paulo zu Banabasi madu, nabudize nu teite Ierusalema
negano tuguzi‘'uma reiro, zege'a apostolo azaga zu ekalesia
vaze boroboro teite e'e goe'a go'anoga veize. 3 E'ano'o An-
tioka ekalesia azagani'a Paulo duguru Ierusalema negano
tuguziro. Ebu zege'a Poinikia zu Samaria haba'a vitau
onaminutene, nouge nouge Iuda mene azagani'a Zuhi'a
Boro mone gihurirote'e hariga neganegano me'odo ziniro.
Ebu Zuhi'a Boro mone azaga nidu'a, e'e hariga igirotene,
matu'e rudaro. ¢ Zege'a Ierusalema negano feurirotene,
Ierusalema ekalesia azaga, apostolo azaga zu ekalesia vaze
boroboro'a matu'o ziniro. Ebu Badi'a'a zege gauono'o
hagairote'e gauga nidu'a, Paulo duguru'a me'odo ziniro.

5Rehano Farisea azaga, Zuhi'a Boro mazao fie'ete'e azaga
nu'a igunadu, 'ahige reiro. “Iuda mene azaga zuni ahirize
rana Badi'a mone ra'ete'e igu'a hagai'uma, ebu Mose goro
goe'ano tirote'e hagaiga zuni hagai'uma.”

6 E'ano'o apostolo azaga zu ekalesia vaze boroboro'a
goere fainifine nu'oraro. 7 Ze faga §o'anirote'e enogano,
Petero'a igunadu ziro, raena'a, “Nego nabudi, zae nidu'a
edega, ibite zae bo'aganono'o Badi'a'a ege tuguhiro, Iuda
mene azagani'a hari manoga egadu Zuhi'a Boro mazao
fioga veize. 8 Badi'a'e vaze zama edere'ete'e Badi'aga. E'e
Badi'agani'a Iuda mene azaga mazao zuni Vine Zagoga
tuguniro, emege mazao tugunirote'e teige. Badi'a ani
‘ouge'ena'a, Iuda mene azaga zuni mae zouzi'uma rae
ihofiro. 9 Badi'a ubumao'e ITuda mene azaga zu eme'e mene
nunu, mazaga zege'a Zuhi'a Boro mazao fiirote'eano'o,
zege zama Badi'a'a deheniro. 10 Zae'a ra'eta'a'e, emege
zu vougafe'a hagaoga mene idararote'e hagaiga. Rehano
za nougadu, Zuhi'a Boro tahi'a tahi'a e'e, hagai aduga
zinihi ra'ohe. Za 'ouge'ena'a Badi'a tu'ine nurihi ra'ohe.
11 Mene! Eme 'ahige hubehune zamare'ohe. Zuhi'a Boro
Iesu'a gahunofi'ete'eano’'o eme gabofeha. Iuda mene azaga
zuni Badi'a'a e'e ibigano gabozeha.”

12 Petero goere igirotene, e'ea radirote'e azaga nidu'a
mene goeriro. Ebu Paulo ani Banabasine, Badi'a'a
zege gauono'o Iuda mene azaga bo'agano ane tahi gigi'a
hagaiga zu zaguzaga'uma hagaiga hagaidote'e fairu me'odo
zinirote'e zamagano, e'ea radirote'e azagani'e abite radiro.

13 Zege'a goere haugirotene, vaze boro 'ahoga, Iakobo'a
igunadu goeriro, raena'a, “Nego nabudi, ege goere ego'i!
14Badi'a'a nouge nouge Iuda mene azaga zamaradu, Badi'a
mone reifine zege bo'aganono'o gadahegano vaze nu
zamazirote'e hariga, Petero'a rae fureneha. 15 Peroveta
azaga zuni 'ouge rae tiro, raena'a,

16 'Zuhi'a Boro'a 'ahige ra'ohe.
E'e enogano, e'e bare onai'uma.
Ebu Davida'a zuhi'azirote'e nega fahanoga'e,
ege'a bare ogora'uma.

Ane gahutu nega'e

bare ogoru gehani'uma.

Ebu bare izifi'uma.

17 Haba 'ahoga 'ahoga zamagano
radiu'ete'e azagani'a

Zuhi'a Boro vagifine.

Ebu Iuda mene azaga bo'agano
ege mone ra'ete'e azagani'a

Zuhi'a Boro vagifine.

E'e hagaiga fureni'uma

Zuhi'aga Boro'a 'ouge ra'ohe.

18 A'e Zuhi'a Boro'a

amahi rae furenirote'e goe'a.' (Amosi 9:11-12)

19 E'ano'o ege'a zamare'etene, hagai aduga'e, Iuda mene
azaga bo'aganono'o Badi'a mone gihure'ete'e azaga, mene
zini'uma, 20 rehano zege veize so'ao mirihadu, 'ahige goere
tuguri'uma. Ze, guriro badi'aga mazao ti'ete'e ogomuga'e
mene a'uma, ebu vaze 'ahoga'e ane teite mene hahurate'e
vazega teite ibi mene ve'oni'uma, ebu 'unugano harine
runate'e maniga zu ru'e mene a'uma. 21 Mazaga Mose goro
goe'a'e amahiono'o neganegano Iuda azaga kuru negano
Bana Madaga Madagano me'ode harame onaido.”

Ierusalema ekalesia azagani'a Iuda mene azaga, Zuhi'a
Boro mone ra'ete'e veize so'a tuguriro

22 E'ano'o apostolo azaga zu ekalesia vaze boroboro'a
ekalesia azaga nidu'a teite go'anadu, zege vaze nu me'uma
reiro, Paulo zu Banabasi teite Antioka negano tuguzoga
veize. Ze vaze 'ahoga, niga Iuda, niga 'ahoga'e Barasaba, zu
vaze 'ahoga, niga Silasi meiro. Anianine'e Zuhi'a Boro mone
azaga ibito zini'ete'e azaga. 23 Ze so'ao 'ahige mirihadu
tuguriro, raena'a,

“Eme, zae negoze, apostolo azaga, ekalesia vaze boroboro,
zu ekalesia azagani'a, [uda mene azaga Iesu mazao fie'ete'e,
Antioka negano zu Suria zu Kilikia haba'ano radiu'ete'e
mazao matu'u goe'a tugure'ohe.

24 Eme hari 'ahoga igiro. Vaze nu'a emege mazaono'o
amadu, goere nunu hina zamaze mae gunugununiro, ebu
zamaze'a adudarote'e igiro. Rehano ze'e emege'a mene
tuguziro. 25 E'ano'o emege nidu'a go'ane idanadu, vaze nu
maha, ebu negofe manoga Banabasi zu Paulo teite zae vage
tuguzi'uma ra'ohe. 26 Banabasi zu Paulo'e emege Zuhi'a
Boro Iesu Keriso veize zege gabone ahetirote'e azaga.
27 E'ano'o eme Iuda zu Silasi tuguze'ohe, emege'a so'ao
mirihate'e goe'a, zege'a hebe hina zu rae furenoga veize.

28 Vine Zagogani'a ibitofeadu, emege'a go'anate'e goe'a'e
‘ahi'e'e. Eme'e goro hagaiga nunu hagao'i radu, aduga
mene zini'uma. Rehano zae'a hagai'uma hagaiga'e 'ahi
da'o. 29 Guriro badi'aga veize teate'e maniga mene a‘'uma,
ebu ru zu 'unugano harine runate'e maniga mene a'uma,
ebu vaze 'ahoga'e ane teite mene hahurate'e vazega teite
ibi mene ve'oni'uma. Za hagai 'uguga mene hagaine, za'e
hagaize'a manohuda'uma. E'e da'o. Zae nidu'a bazo'i!”

30 E'ano'o zege gazaga'e tuguzadu, Antioka nega on-
amiro, ebu Antioka ekalesia azaga nidu'a nu'ozadu, so'a
ziniro. 31 Ebu zege'a me'odirotene, ze iraduguzi'ete'e goe'a
egadu matu'iro. 32 Iuda ani Silasine'e peroveta azaga.
Ze Zuhi'a Boro mone azaga mazao iradugu goe'a borofe
haramadu, inara ziniro. 33 Ze mada nu e'ea radirote'e
enogano, Antioka negano Zuhi'a Boro mone azaga'e zama
rogega veize zege rana kuranadu bare tuguziro. Ebu ze
Ierusalema nega bare onamiro, zege tuguzirote'e azaga
vage. [ 34 U Silasi'e mene bari'uma radu e'ea radiro.]
35 Paulo zu Banabasi'e Antioka negano radadu, vaze gehaga
teite Zuhi'a Boro goere ihoziro, zu haramo ziniro.

Paulo ani Banabasine rovotiro

36 Mada nu enogano, Paulo'a Banabasi niro, raena'a, “Aro,
emege'a ibite Zuhi'a Boro goere haramirote'e neganega
nidu'a bare onamihi, ebu e'ea Zuhi'a Boro mone azagani'a
nouge radiu'ete'e giazihi.” 37 Banabasi ani ura'e tahi'a
‘ahoga, niga Ioane, niga 'ahoga'e Mareko, ani zuni zama-
hatihi reiro. 3% Rehano Paulo ani, Mareko zamahanoga'e
mene manoga rae zamariro, mazaga Mareko'e ibite Pa-
mufulia haba'anono'o muhize baradu, zege teite mene
gaue onamiro. 39 Paulo zu Banabasi'e goereze'a rira'
onamirotene, ze rovotadu, avoavo onamiro. Banabasi'e
Mareko zamahanadu, Kupro 'umuga ruhau onamiro. 40U
Paulo'e Silasi zamaharo, ebu Zuhi'a Boro mone azagani'a
Zuhi'a Boro gahunone manogani'a zege rana rouga veize,
ze ani 'evoreo teadu iguniro. 41 Ze'e Suria zu Kilikia haba'a
onamadu, e'ea radiu'ete'e ekalesiaga azaga inaraziro.

Paulo'a haba fagano harame
ragavirote'e aheuga

16

Timoteo'a Paulo gatine onamiro

1E'e enogano Paulo ani, Derebe nega onamiro, ebu hena
Lusitera nega onamiro. E'ea Zuhi'a Boro tahi'a 'ahoga, niga
Timoteo'a radiunu. Ani vi'a'e Iuda rogaega. Zuhi'a Boro
mazao fiinu, rehano moga'e Giriki vazega. 2 Zuhi'a Boro
mone azaga, Lusitera nega zu Ikonio negano radiu'ete'e'a,
raena'a, “Timoteo'e vaze manoga.” reiro. 3 Ebu Paulo ani
ura'e, Timoteo'a zege teite onamoga uratiro. Rehano Iuda
azaga e'e haba'ano radiu'ete'e, ze edega Timoteo moga'e
Giriki vazega. E'ano'o Paulo'a Timoteo ahi'a rana iguri
hagairo, hena igite Iuda azagani'a goeri'uma reiro. 4 Ebu ze
neganega ragave oname'ena'a, lerusalema negano apostolo

azaga zu vaze boroboro'a goere idanirote'e goe'a ihozido,
zege e'e hagaigano radoga veize. 5 E'ano'o ekalesia azaga'e
Zuhi'a Boro mazao fie'ete'e moneo inarido, ebu mada nidu'a
Zuhi'a Boro mazao fie'ete'e azagani'a geharu onaminu.

6 Paulo zu ane hegotirote'e azaga, ze Ferigia zu Galatia
haba'ano onamiro, mazaga Vine Zagogani'a Asia haba'ano
haramoga garariro. 7 Ze Musia haba'a diugihi ra'ete'ea
feurirotene, ze ura Bitunia haba'a onamihi reiro, rehano
Iesu Vine Zagogani'a gararo ziniro. 8 E'ano'o ze Mu-
sia haba'a zogoradu, Toroa nega ovoiro. 9 E'e ohe'ano
Paulo ani igunaro. Makedonia vazega 'ahogani‘'a edanadu
umine'enogano horoniro, raena'a, “Makedonia haba'a fare
onaadu, emege danafo'i!” 19Paulo'a iguna e'e horonirotene,
eme, e'ea hari manoga haramoga veize Badi'a'a tugufe'ohe
rae zamaradu, Makedonia haba'a onamoga veize garihe
ruhibiro.

Lidia'a Zuhi'a Boro mazao fiiro

11 Eme Toroa neganono'o gasi hina, rogoroge Samo-
tarake 'umuga ruhau onamiro, ebu irarirotene, Neapoli
togatogaga ruhau onamiro. 12 E'eano'o Filipi nega onamiro.
Filipi nega'e Makedonia haba'a zamagano ne boro zu Roma
azaga ne. Eme mada nu e'ea radiunu.

13 Fura madagano, eme Filipi nega gabi'a enoga buanadu
vu onamiro. Eme 'ane, Iuda azagani'a e'ea nu'oranadu
kurau'e gaogi, rae zamariro. Ebu e'ea ehoradu, nu'ora’
onairote'e rogaega rogaega goreziro. 14 Paulo goere abito
haunute'e rogaega 'ahoga'e niga Lidia. Ani'e Tuatira
nega rogaega, ebu dabua kanaga serone'ete'e gauga boro
hagaido, zu Badi'a kurano haudote'e rogaega. Zuhi'a
Boro'a zamaga bohano haro. E'ano'o ani Paulo goere egadu
mae gihiniro. 15 Ebu Lidia zu ane neo radiu'ete'e azaga
bapatizozirotene, ane'a umifiro, raena'a, “Za, e'e hube hune
Zuhi'a Boro mazao fie'ohe rae zamaro'idene, ege ne onaadu
e'ea rado'i!” Ebu ani 'ouge te'ote'anadu, ane ne zamafe
onamiro.

Paulo ani Silasi ne Filipi gu'a negano ohoziro

16 Mada 'ahogano eme kuru haba'a oname'enogano,
tugure rogae tahi'aga hidiro. Ani'e vine sau'ani'a ane
zamao radiunu. E'ano'o ani'e zama moneo nagini'a fur-
eratite'e rae furenido. Ani'e 'ouge hagae'ena'a ane boro
azaga veize moni boro hagaido. 17 Ani'e, Paulo zu emege
hegote'ena'a, gihau goere iguniro. “'Ahi duguru'e Niga
Hitaga Hune Badi'aga tugure azaga! Ze'e Badi'a'a nouge
nouge za gabozite'e ibiga rae fureno zini'ohe.” 18 Ani mada
gehaga 'ouge da'o hagae onaminutene, Paulo ani e'e egoga

fugoniro. E'ano'o tehadu rogae tahi'aga zamao radiu'ete'e
vinega sau'a e'e niro. “Iesu Keriso nigano, ege'a ga'ohe.
Rogae tahi'aga e'e mazaono'o buano'i!” Goere e'e arigano
vine sau'ani'a rogae tahi'aga mazaono'o buaro.

19 Tugure rogae tahi'aga e'e boro azaga'e ederiro, ani
zege veize moni mene hagai'uma. E'ano'o ze Paulo zu
Silasi oboze teadu, ne hunio ahase onamiro, gavamani
azagani'a kotazoga veize. 2021 Ze Roma gavamani azaga
vage tutuze onamadu ziro, raena'a, “'Adi duguru'e Iuda
azaga. Ze'e hagai nunu vaze ihozadu, emege ne azaga zama
gunugunune'ohe. Zege'a ihoze'eta'a'e, Roma azagani'a mae
gihinoga zu hagaoga'e goro.”

22 Ebu vaze guguvaga zuni Paulo zu Silasi agirezi'ete'e
azaga teite 'augiro. Ebu gavamani azagani'a zege tahi'a
tahi'a tuguzadu, “Dabuaze zigi vaginadu somori hina
bouzo'i!” reiro. 23 Ze bouze sausauzirote'e enogano, guano
ohoziro, ebu gu'a nega gadine'ete'e vazega nina'a, “Fairu
gadizo'i!” reiro. 24 Gu'a nega gadine'ete'e vazega'e e'e goe'a
egadu, gu'a nega zamaga huneo ohoziro, ebu ire aduga
ho'ogano odaze veonadu 'ufune modiro.

25 Ohere nemanemao Paulo ani Silasine'e kuraunu, zu
bada ma'ena'a Badi'a niguninu, ebu gu'a azaga'e abito
zininu. 26 E'e zamagano haba'a tabara gihau hagariro.
E'ano'o gu'a nega ohonirote'e haba'a zuni hagariro. Ebu
gu'a nega ibihetaga nidu'a tabara bohataro, ebu gu'a
azaga 'ufuzirote'e auriga nidu'a butau gouriro. 27 Gu'a
nega gadine'ete'e vazegani'a evatadu, gu'a nega ibihetaga
bohatanoga horonirotene, kariga hizi madu, ane'a bare
gounihi reiro, mazaga ani 'ane gu'a azaga nidu'a feraneha,
rae zamariro. 28 Rehano Paulo'a gihau goere igune'ena'a,
“Ago 'ougo'i! Emege nidu'a 'ada.” reiro.

29 Gu'a nega gadine'ete'e vazega'e gurizabu raena'a ihure
hugane madu gu'a nega dure diugiro. Ebu rereru'ena'a,
Paulo zu Silasi zamao guguriro. 30 Ebu ani gu'a neganono'o
mae buzadu gadiziro, raena'a, “Vaze boroboro, e nagini
hagaine gabone hidi'uma?”

31 Zege'a naenaenina'a, “Zuhi'a Boro Iesu mazao fio'i!
'Ougine, gae zu Zae neo radiu'ete'e azagani'e gabone
hidi'uma.” reiro. 32 Ebu gu'a nega gadine'ete'e vazega
zu negano raidiu'ete'e azaga nidu'a mazao Zuhi'a Boro
goere rae fureno ziniro. 33 Ebu 'ize ohere rehano, gu'a ga-
dine'ete'e vazegani'a anianine tutuze onamadu bouzirote'e
igu'a vuzu'o ziniro. Ebu ane zu negano radiu'ete'e azaga
nidu'a zogone bapatizo meiro. 34 Ebu gu'a nega gadine'ete'e
vazegani'a ane ne tutuze onamadu ogomu ziniro. Ani'e

nega azaga nidu'a teite matu'u boro hagairo, mazaga ze'e
Badi'a mazao fiiro 'ahine.

35 E'e irarirotene, gavamani azagani'a zege gau azaga
tuguziro, gu'a nega gadine'ete’'e vazega nouga veize,
raena'a, “E'e azaga tuguze buzo'i!"”” 36 Ebu gu'a nega
gadine'ete'e vazegani'a Paulo niro. “Gavamani azagani'a
goere tugureha, zae tuguze buzoga veize. E'ano'o izidi 'ada
zama rogegano onamo'il”

37 Rehano Paulo'a gavamani gau azaga ziro, raena'a,
“Eme'e Roma mone azaga. Ze kotao zu mene ohofa rehano,
hunio boufadu gu'ano ohofeha. Ebu izidi ze, hena, sifu
tugufe bufihi ra'ohe. Mene 'ougi'uma! Zege hune'a onaadu,
tutufe bufi'uma.”

38 Gavamani gau azagani'a gavamani azaga vage ona-
madu ziro. “Paulo zu Silasi'e Roma mone azaga.” reirotene,
ze rihau rudaro. 39 E'ano'o gavamani azaga'e zege vage
onamadu umiziro, zege mazao nagini sau'a hagairote'e rae
modoga. Ebu gavamani azagani'a zamaze buzadu umiziro.
“Filipi nega mode iguno'i!” 40 Ebu anianine gu'anono'o
buarotene, Lidia ne onamiro. E'ea Zuhi'a Boro mone azaga
hidadu, inara goe'a ziro, ebu Filipi neganono'o iguniro.

17

Paulo Tesalonika negano

1 Paulo zu Silasi ze Amefipoli zu Apolonia nega vitau
onamadu, Tesalonika negano feuriro. E'e negano'e Iuda
azaga kuru nega 'e'e. 2 Paulo ani igaiga hagae'ete'e teige,
Bana Madaga madagano Iuda azaga kuru nega diugadu,
buka zagoga me'ode'ena'a Iuda azaga teite go'aniro.
'Ouge'ena'a Bana Madaga madaga ugidu meiro. 3 Ani'e
buka zagoganono'o goere 'ahoga 'ahoga me'ode'ena'a,
Keriso'e zaharani'uma ebu runeono'o bare gabodi‘'uma
rae tirote'e, faifairu ihoziro. Ebu 'ahige reiro, “Ege'a
rae furene'ete'e vazega, niga'e Iesu, ane huga'e Keriso.”
4Ebu Iuda azaga nu'e zamaze'a bohatanadu Paulo goere
mae gihiniro, ebu Paulo zu Silasi teite 'augiro, ebu Giriki
azaga gehaga Badi'a gubane'ete'e, zu e'e negano nize boro
rogaega gehaga zuni 'augiro.

5 Rehano Iuda azaga nu'e e'e horonirotene, Paulo zu
Silasi mazao ahiahi meiro. E'ano'o gonore azaga maketi
haba'ano rau tauge'ete'e, mae nu'ozadu, Tesalonika nega
zamagano utitihi radu harae guzuhiro. Ebu Iasoni ne
haonadu Paulo zu Silasi vagiro, vaze guguvaga mazao mae
buzoga veize. ¢ Ze mene horozirotene, Iasoni zu Zuhi'a
Boro mone azaga nu ahasise buzadu, kanisoro azaga zamao

ohoziro, ebu gihau goeriro, raena'a, “Paulo zu Silasi'e haba
nidu'a zamagano vaze mae gunugunuze onaeha. Ebu ze
emege ne zuni diugeha. 7Ebu Iasoni'a ane neo mae zouziro.
Ze'e Roma zuhi'aga goro goe'a vari'e'ohe, mazaga ze'e
kini 'ahoga 'e'e ra'ohe. Niga'e Iesu.” 8 E'ea nu'orarote'e
azaga zu kanisoro azagani'a e'e igirotene, zamaze'a adudu
gouriro. 9 Rehano ze'e Iasoni duguru mazaono'o mae
buzite'e moniga madu, tuguze onamiro.

Paulo Berea negano

10 E'e ohe'ano, Zuhi'a Boro mone azagani'a Paulo zu
Silasi zogone tuguzadu Berea nega onamiro. Berea negano
feurirotene, Iuda azaga kuru nega diugiro. 11 Berea azaga'e
zamaze mene riga, Tesalonika azaga mene heuga. E'ano'o
Paulo'a harame'ete'e goe'a faifairu igiro, zu ane haramo
goe'a'e huga ga mene radu, mada nidu'a buka zagoga
me'ode udahido. 12 Ebu Iuda azaga gehagani'a Zuhi'a Boro
mazao fiiro, zuni Giriki rogaega zu Giriki ohozega nize
boroboro gehagani'a Zuhi'a Boro mone reiro.

13 Rehano Iuda azaga Tesalonika negano radiu'ete'e'a,
Paulo'a Berea negano zuni Badi'a goere haramirote'e
igirotene, zege zuni Berea nega onamadu, Berea azaga
so'oze tutuzadu, nu'oze harairo. 14 E'ano'o Zuhi'a Boro
mone azaga'e Paulo da'o zogone tugune davara haba'a
onamiro. U Silasi zu Timoteo'e Berea negano radiro.
15 Paulo gatinirote'e azaga'e Paulo Atena nega tutune
onamiro. Ebu Paulo'a zege mazao Silasi zu Timoteo veize
goere tuguriro, raena'a, “Ege vage garihe aro'i!” reiro. Ebu
ze goere odohe, Berea nega bare onamiro.

Paulo Atena negano

16 Paulo'a Atena negano Silasi zu Timoteo guhize
radirote'ea, guriro badi'aga gehaga e'ea horonirotene,
zamagani'a adudaro. 17 E'ano'o ani Iuda azaga kuru nega
diugadu, Iuda azaga, zu Giriki azaga Badi'a gubane'ete'e
teite, Iesu Keriso go'anido, zuni mada nidu'a ne huni maketi
haba'ano iniu iniu'a onairote'e teite go'anido. 18 Ebu edega
azaga nu, Epikuro ga Sitoa rae huze'ete'e teite hidadu, goere
'u'ue titiro. Ebu Paulo'a Iesu hariga zu lesu'a rudanadu
bare gabodirote'e rae furenirotene, vaze nu'a 'ahige reiro,
raena'a, “Goe'a fu'a vazega 'adi nagini reihi ra'ohe?” Ebu
hena, nu'a raena'a, “Badi'a 'ahoga nu rae furene'e gaogi.”
reiro.

19 Ebu ze Paulo tutunadu Areopago magano kanisoro
azaga nu'onu'o haba'a onamiro. Ebu zege'a nina'a, “Gae'a
rae furene'ete'e ihorega iziga 'adi'e nagini, eme ura ederihi

ra'ohe, 20 mazaga emege tegao ibite mene hune zu igirote'e
hariga 'ahoga rae furene'ohe. E'ano'o ani huga'e nagini,
eme ura ederihi ra'ohe.” 21 Mazaga Atena azaga, zu haba
'‘ahoga 'ahoga azaga e'ea radiu'ete'e hagai'e 'ahiguga. Zege
nidu'a, zege radiu tauge'ena'a, ihore iziga goeroga zu egoga
da'o uratiro.

22 Ebu Paulo'a Areopago kanisoro azaga zamao edanadu
goeriro, raena'a, “Atena azaga, e za horozatene, 'ahige
zamareha. Za'e badi'a gehaga kurano hau'ete'e azaga.
23 Mazaga ege'a zae neo ragavatene, zae'a kurano hau'ete'e
gauga gehaga horoneha. E'e zamagano dibu'o fatagano
goere 'ahoga mirihoga horoneha, raena'a, “EME AGU'A
BADI'AGA VEIZE”. Za agu'a badi'aga mazao kurau'ohe.
E'ano'o ege'a Badi'a a'e iniu rae furenihi ra'ohe.

24 Badi'a ani, haba zu e'e zamagano radiu'ete'e gauga
nidu'a hagairo. Ani'e Zuhi'a Boro, adure zu raha
zuhi'ani'ohe. 'Ahine dibu'o nega zamagano mene ra-
diu'ohe. A'e vaze'a 'evore hina ogorarote'e nega. 25 Ane
huga'e gabone, gabone iriga zu gau nidu'a vaze nidu'a
zini'ete'e Badi'aga. E'ano'o ane mazao'e ferene'ete'e gauga
0'o'a. Vaze'a ane veize gau 'ahoga mene hagao ha'uma.
26 Badi'a ani, vaze tibuhuga hagaadu, aniono'o haba
'‘ahoga 'ahoga azaga nidu'a hagairo, vaze'a haba nidu'a
zamagano radoga veize. Ebu zege'a radi'uma madaga rae
tiro, zu radi'uma haba'a gonanega hagairo. 27 Badi'a'a
'‘ougirota'a'e, vaze'a Badi'a vagoga veize, ebu inare vagadu
Badi'a hidoga veize. Rehano huga'e ani'e emege nidu'a
mazaono'o mene faga. 28 Mazaga eme ane gabone za-
magano gabode oname'ohe, ebu hagare'ohe, ebu radiu'ohe.
Zae bo'agano bada garahe'ete'e vazega 'ahogani'a 'ahige
tirote'e teige, raena'a, “Emege zuni ane mariga.”

29 Eme Badi'a ene 'ahine, Badi'a huga'e golo (gold) ga
siliva (silver) ga hadi hina vaze'a zamaradu hagae'ete'e
gauga teite idaga rae mene zamari'uma. 30 Ibite bone, vaze
agu'a 'ahine, 'uguga hagaiga hagaidote'ea, Badi'a ani giaze
modido. Rehano izidi'e haba nidu'a zamagano radiu'ete'e
azaga nidu'a ane'a zi'ohe. 'Zamaze gihuno'il' 31 Mazaga
ani'e haba nidu'a zamagano radiu'ete'e azaga ibi dudugano
kotazite'e madaga rae tiro. Ebu kota ibito ha'uma vazega
zuni ohoniro. E'e vazega'e ani'a runeono'o bare gaboniro.
'‘Ouge'ena'a, Iesu'e hube hune vaze nidu'a kotazi'uma rae
fureniro.”

32 Paulo 'ize goere onamihi ra'enogano, Atena azagani'e,
rune vazegani'a bare gabodirote'e goe'a igirotene, vaze
nu'e Paulo egofo haro. U vaze nu'e 'ahige reiro, raena'a,

“E'e hariga'e nougine vesu'u bare igi'uma.” 33 Paulo'e e'e
igirotene, goe'a nemao 'uadu, kanisoro azaga mode iguniro.
34Rehano vaze nu'e Paulo teite 'augadu, Zuhi'a Boro mazao
fiiro. E'e zamagano'e, Areopago kanisoro vazega 'ahoga,
niga Dionusio, zu rogae 'ahoga, niga Damari, ebu vaze
gehaga zuni.

18

Paulo Korinto negano

1 E'e enogano, Paulo ani Atena nega modadu, Korinto
nega onamiro. 2 E'ea Iuda vazega 'ahoga, niga Akula
hidiro. Ani'e Ponto haba'a vazega. Itali haba'anono'o inuga
Priskila teite Korinto nega onaadu, mada nu da'o radiro,
mazaga Roma zuhi'aga, niga Klaudio'a, “Iuda azaga'e
nidu'a Roma neganono'o vagino'i!” rae ziro 'ahine. Ebu
Paulo ani, ze giazi' onamiro. 3 Paulo zu zege moni gauga'e
tiba: taruha ogone'ete'e faraiga rafaga 'aune turinido.
E'ano'o Paulo'e zege teite radadu gauido. 4 Ebu ani'e Bana
Madaga madaga nidu'a, Iuda azaga kuru negano haramido,
ebu Iuda zu Giriki azagani'a Zuhi'a Boro mazao fioga veize
inare goerido.

5 Silasi zu Timoteo'a Makedonia haba'anono'o onairotene,
Paulo ani, mada nidu'a haramo moneo da'o gaue hunido,
ebu Iuda azaga mazao “lesu'e Keriso.” rae dogo'ani
furenido. 8 Rehano ze Paulo haramo 'ue goerinu, zu goere
sau'a hina roninutene, ani'e dabuaga zu'izu'inadu ziro,
raena'a, “Za ire roga diugo'idene, a'e zae sau'a u'ano ro'i!
E'e aduga'e ege mazao o'o'a. E izidiono'o'e onamadu, Iuda
mene azaga mazao harami'uma.”

7Ebu ani, Iuda azaga kuru nega modadu, vaze niga Titio
Iusito, ani ne onamiro. Ani'e Badi'a kurano haudote'e
vazega. Ani ne'e Iuda azaga kuru nega genagano. 8 Iuda
azaga kuru nega ibitohau'ete'e vazega'e niga Krisipo. Ani
zu negano radiudote'e azaga nidu'a Zuhi'a Boro mazao
fiiro. Korinto nega azaga gehaga zuni Paulo haramo egadu,
Zuhi'a Boro mazao fiiro ebu bapatizo meiro.

9 Ohere 'ahogano, Zuhi'a Boro'a igunao Paulo niro. “Ago
rihano'i! Rehano 'ize harame onamo'il Hebe'o ago 'ue
rado'i! 10 Mazaga e'e gae teite radiu'ohe. Vaze 'ahogani'a
zuni sausau'oga veize mene agato ani'uma, mazaga ne
'adao'e ege none re'uma azaga gehaga.” 11 E'ano'o Paulo'e
Korinto negano muri tiba zu bato fu'o tiba fare (6) radadu,
Badi'a goere ihozido.

12 Vaze 'ahoga, niga Galio, ani'a Akaia haba'a gavanaga
reirote'ea, Iuda azagani'a tiburanadu, Paulo obone tiro,

ebu kota haba'a tutune onamiro. 13 Ebu raena'a, “Vaze
‘adi'e, vazevaze'a Badi'a mazao kuranoga veize, zamaze
au'ohe. Badi'a 'ahoga mazao kurau'eta'a'e, Roma azaga
goro.” 14 Ebu Paulo'a goerihi ra'enogano, Galio'a Iuda azaga
ziro, raena'a, “Ego'i! Iuda azaga! Vaze 'ahogani'a goro
vari'ifo, ga hagai sau'a boro hagaifone, ege'a goereze ego
zinifo. 15 Rehano za'e Tuda azaga mone goe'a ga niga ga
goroga nunu moneo ta'irotite go'ano'idene, zae da'o go'ane
faino'i! E'e 'uguga kotaga mene hagai'uma.”

16 Ebu Galio'a kota haba'anono'o tuguze buziro. 17 Ebu
zege nidu'a, Iuda azaga kuru nega ibitohau'ete'e vazega,
niga Sositene obone teadu, kota haba'a 'usigano bouniro. U
Galio'e giane re'ore'iro.

Paulo'a Korinto neganono'o Antioka nega bare onamiro

18 Paulo'a Korinto negano 'ize mada gehaga radirote'e
enogano, Zuhi'a Boro mone azaga muhizadu, Suria haba'a
ruhau onamiro. Priskila zu Akula'a gatine onamiro.
Paulo'e 'ize 'izema ruhanogano, Kenekrea togatogagano
iguga vari'iro, mazaga ani ibite Badi'a mazao kuranadu,
goere rinede tirote'e zamagano radiunu ‘ahine.

19 Ze Efeso negano feurirotene, Priskila zu Akula'e e'ea
ohoze modiro, u ani'e Iuda azaga kuru nega diugadu,
Iuda azaga teite hari manoga go'aniro. 20 Ze'e Paulo'a
zege teite e'ea faga radoga uminiro rehano, ani mene mae
gihiniro. 21 Rehano ani muhize igune'ena'a, 'ahige reiro.
“Badi'a'a uratine, zae vage bare onai'uma.” Ebu ani Efeso
neganono'o ruhau onamiro. 22 Paulo'a Kaisarea negano
feurirotene, Ierusalema nega onamadu, ekalesia azaga teite
hido titiro, ebu bare Antioka nega onamiro.

Paulo'a haba fagano harame
ragavirote'e ugiduga

23 Paulo ani, mada mene @gehaga Antioka negano
radirote'e enogano, e'eano'o igunadu, Galatia zu Ferigia
haba'ano nega 'ahoga 'ahoga onamiro. Ebu Zuhi'a Boro
tahi'a tahi'a nidu'a inaraziro.

24 U Tuda vazega 'ahoga, niga Apolo, ani Efeso nega
onairo. Ani'e Alesandria nega vazega. Ani faifairu
goere'ete'e vazega zu buka zagoga zuni faine ederoga. 25Zu
Zuhi'a Boro ibi fairu ederirote'e vazega, ebu zama nidu'a
hanadu inare goerido zu Iesu hariga hugano da'o ihozido.
Rehano Ioane'a bapatizozirote'e da'o edega. 26 Apolo ani
Iuda azaga kuru negano mene rihau'ena'a goeriro. Rehano
Priskila zu Akula'a goe'a igirotene, neze tutune onamadu,
Badi'a ibi huga faifairu ihoniro.

27 Ebu Apolo'a Akaia haba'a onamihi reirotene, Zuhi'a
Boro mone azagani'a inara goe'a haro. Ebu Akaia haba'ano
Zuhi'a Boro tahi'a tahi'a veize so'a mirihe tuguriro, zege
ani'a onamite'ea mae gihinoga. Apolo'a e'ea feurirotene,
Badi'a'a gahunone manoga zenadu, Zuhi'a Boro mazao
fiidote'e azaga borofe ihoze danazinu. 28 Mazaga ani'a buka
zagoganono'o “lesu'e Keriso” rae ihoze'ena'a, Iuda azaga
teite hunio gihau go'anadu buziro.

19

Paulo Efeso negano

1 Apolo'a Korinto negano radiunute'e madagano, Paulo
ani maga haba'a tihitihine onamadu, Efeso negano feuriro.
E'ea Zuhi'a Boro tahi'a nu hidadu, 2 gadiziro, raena'a, “Za,
Iesu mazao fiirote'e zamagano, Vine Zagogani'a zae vage
ovairo hehe?”

Ze naenaenina'a, “Mene! Eme, Vine Zagoga ra'ete'e zuni
mene igiro.” 3E'ano'o Paulo'a gadizena'a, “Za nagi bapatizo
meiro?” reirotene, ze'a naenaenina'a, “loane bapatizo
meiro.” reiro.

4 Paulo'a raena'a, “loane'a bapatizozirota'a'e, zae'a za-
maze gihunadu, hagai sau'a modoga. Ebu ani zina'a, 'Ege
garuna onaite'e vazega mazao fio'i!l A'e Iesu.' rae reiro.”
5Ze goere e'e igirotene, Zuhi'a Boro Iesu nigano bapatizo
meiro. 6 Ebu Paulo'a 'evo'a zege rana tirotene, Vine
Zagogani'a zege vage ovairo, ebu ze ago 'ahoga 'ahogano
goeriro, ebu Badi'a'a ihozirote'e goe'a rae fureniro. 7 E'e
zamagano'e, ohoze gaubanana zu aheu fare (12) heugani'a
radiro.

8 Ebu Paulo ani, Iuda azaga kuru nega diugadu, e'ea
bato ugidu inare haramido. Ebu Badi'a'a zuhi'azite'e goe'a
Iuda azaga teite gihau go'aniro, zege zuni Iesu mazao
filoga veize. 9 Rehano Iuda azaga nu'e, tega riranadu,
Paulo goere hezaho haro, ebu vaze gehaga ubumao Zuhi'a
Boro ibi sausaune goeriro. E'ano'o Paulo'e Iuda azaga
kuru nega mode buanadu, Zuhi'a Boro tahi'a tahi'a zamaze
onamiro. Ebu vaze 'ahoga niga Turanu, ane'a ihoze'ete'e
nega onamadu, mada nidu'a e'ea go'ane ihozido. 10 'Ouge
hagae onamoo, muri aheu meiro. E'ano'o Iuda azaga zu
Giriki azaga Asia haba'ano radiu'ete'e'a nidu'a, Zuhi'a Boro
goere igiro.

Sikeva ubuga duguru'a vine sau'a hegone bune nuriro
11 Badi'a ani, Paulo gauono'o gigi'a hagaiga igaiga mene
horone'ete'e hagaido. 12 Vaze nu'e, Paulo'a odohe raudote'e

mukoga zu vidau gauidote'e dabuaga afa'a madu, ugi azaga
ranao tidotene, ugize'a manorido, zu vine sau'ani'a buaudo.

13 U Iuda azaga nu haba 'ahoga 'ahogano ragave'ena'a,
vaze mazaono'o vine sau'a hegoze buze'ete'e'a, ze Zuhi'a
Boro Iesu ni rae nuriro. Ze vine sau'a zinu, raena'a,
“Iesu ni, Paulo'a rae harame'ete'e, e'e nigano ga'ohe. Vaze

mazaono'o buano'i!” rae reiro. 14 Dibu'o hau'ete'e boro
'ahoga, niga Sikeva, ane ubuga fu'o zu aheu fare (7) zuni

e'uge hagairo. 15 'Ougirotene, vine sau'ani'a naenaezina'a,
‘ahige reiro. “lesu ege edega, zu Paulo ege edega, u
za'e iniu?” 16 'Ouge radu e'e vinega sau'ani'a radiu'ete'e
vazegani'a, zege rana rafatiro, ebu ani inara'e zege teite
mene idaga 'ahine, zege nidu'a raharahaziro. E'ano'o tahi'a
tahi'a'e firina zu ahirize ruau'ena'a, neono'o ferau buaro.

17 Efeso negano Iuda azaga zu Giriki azagani'a e'e hariga
igirotene, zege nidu'a gigaroziro, ebu Zuhi'a Boro Iesu
ni nigune gihiniro. 18 Ebu Zuhi'a Boro mazao fiirote'e
azaga gehagani'a onaadu, aneane hagai sau'a rae fureniro.
19 Nabone azaga gehaga'e zege murava bukaga odohe
onaadu, vaze nidu'a ubumao hufi haoniro. Hufi haonirote'e
bukaga naega nidu'a me'ode nu'onirotene, siliva moniga
50,000 reiro. 20 'Ouge'ena'a, Zuhi'a Boro goere'e gigi'eita
bororu onamiro zu inare onamiro.

Efeso negano hara boro'a fureraro

21 Efeso negano ‘'ugugani'a furerarote'e garugano,
Vine Zagogani'a Paulo ibito hanadu, ani Makedonia zu
Akaia haba'a onami'udu'u, Ierusalema nega onami‘'uma
rae zamariro, ebu raena'a, “lerusalema nega onamite'e
garugano, Roma nega zu onami'uma.” reiro. 22 E'ano'o
Paulo'e, ane dana vazega aheu, Timoteo zu Erasto Makedo-
nia haba'ano ibite tuguziro, u ani'e mada nu Asia haba'ano

radiunu.
23 E'e madaga heugano, Efeso negano aduga boro'a

Zuhi'a Boro Ibi mae gihine'ete'e azaga moneo fureraro.
24 E'e hagaiga'e 'ahige fureraro. E'ea vaze 'ahoga, niga
Demetrio'a radiunu. U Efeso rogae badi'aga niga'e
Atemisi*. Demetrio'e, siliva hina e'e badi'aga dibu'o
nega kobefe idane hagae'ete'e gauga odohe durido, ebu
tahi'a gehagani'a ane 'u'ugano gauadu, moni boro meido.
25 Demetrio'e, ane gau azaga zu ane gau heuga hagae'ete'e
azaga nu'ozadu ziro, raena'a, “Nego, zae edega, eme'e gau
‘adi hagaadu moni boro ma'ohe. 26 Za, Efeso negano zu
Asia haba'a nidu'a zamagano Paulo'a vaze gehaga zamaze
anadu, tutuze ve'ozirote'e horoniro, zu igiro. Ani raena'a,

* 19:24 Ee badi'aga'e huga gehaga hagai'uma badi'aga rae zamariro.

"Evore hina hagae'ete'e badi'aga'e mene badi'a.' ra'ohe.
27 Nougine eme gau nigani'a sauta'uma, zuni Atemisi,
rogae badi'aga boro, ane dibu'o nega zuni vaze'a huga
0'0'a re'uma. Zu rogae badi'aga, ani niga gihi'a ra'ete'e'a
daugi'uma. Asia haba'a zu haba 'ahoga 'ahogano vaze
nidu'a‘'a kurano hau'e rehano, 'ougi'uma.”

28 Nu'orarote'e azagani'a e'e igirotene, magune rudaro
ebu houna'ena'a, “Efeso azaga rogae badi'aga, Atemisi'e
niga boro bagaga!” reiro. 29 Ebu Efeso nega azaga
nidu'a‘'a houna'adu harae guzuhe huniro. Ebu Make-
donia haba'anono'o Paulo gatine onairote'e azaga, Gaio
zu Aristako, ze oboze teadu, ahase'ena'a, zege nidu'a
Efeso nu'onu'o haba'a idaga dure diugiro. 30 Paulo ani,
vaze guguvaga gorezihi radu zege gunugano diugihi reiro
rehano, Zuhi'a Boro tahi'a duguru'a garariro. 31 Zuni
Asia haba'a gavamanio gaue'ete'e azaga nu'e Paulo vaze.
Zege zuni umide goere tugurena'a, “Nu'onu'o haba'a ago
diugo'i!” reiro.

32 Ebu Efeso nu'onu'o haba'ano'e, vaze guguvaga nidu'a
harae guzuhido. Ze goere 'ahoga 'ahoga rae houna'ido,
rehano e'e zamagano vaze gehaga'e agu'a, nagini u'ano
diugirota'a'e. 33 Iuda azaga nu'a, vaze 'ahoga, niga Alesana,
ani vaze guguvaga zamao duine moneneadu, nougi‘'uma
rae ihoniro. Ane'a e'ea edarotene, hara'a zuhutanoga
veize 'evo'a gihiniro, ebu vaze guguvaga gorezihi reiro.
34 Rehano Alesana'e Iuda vazega. Vaze guguvagani'a e'e
ederirotene, ze nidu'a ago tibano huau'ena'a, “Efeso azaga
rogae badi'aga Atemisi'e niga boro bagaga!” reiro. Goere
tiba e'e da'o barebare rae harae onamo, mada aheu (2
hours) meiro.

35Ne gavamaniga veize seketeri gauga hagae'ete'e vazega
‘ahogani'a vaze guguvaga hara garariro, ebu zege nidu'a
sifu radirotene, ani zina'a, “Efeso azaga, vaze nidu'a edega,
Efeso nega'e rogae badi'aga boro Atemisi dibu'o nega taufe
radiu'ohe, zuni Atemisi iraga hadiga adureono'o ovairote'e
zu taufe'ohe. 36 E'ebano'o Efeso azagani'a 'ouge'eta'a'e,
hagai hugahuga. E'ano'o za ago harao'i! Gurizabuo gau
'‘ahoga ago hagae taugo'i! 37 Za vaze aheu 'adi zamaze
onaa rehano, ze emege kuru negano gau 'ahoga mene
gonotaneha, zu emege rogae badi'aga niga mene sausaune
goereha. 38 Demetrio zu ane gau tiba azaga'e vaze 'ahoga
‘utihi reine'e, kota onamine manoga. Kota'e boha'a, zu
e'ea gavana azagani'a radiu'e 'ahine, e'e haba'ano goere
aduga ane mazao ri'inine manoga. 39 Ga zae mazao goere
‘ahoga e'e reine, Efeso gavamani gorogano ne azagani'a

nu'oru'ete'e zamagano go'anine manoga. 40 Eme'e, izidi
'ada harae guzuhate'e hagaiga u'ano, nougine'e gavamani
azagani'a emege rana aduga ti'uma. Eme'a haraata'a'e
mazaga o'o'a 'ahine, eme'e emege moneo goeroga mene
idara'uma. 4! Ani 'ouge goeradu, vaze guguvaga tuguze
gouriro.

20

Paulo'a Makedonia zu Giriki haba'a onamiro

1 Efeso negano harae gunugunirote'e'a haugirotene,
Paulo ani Zuhi'a Boro tahi'a tahi'a huze nu'ozadu, inara
goe'a ziro, ebu “E'e radihi!” radu, Makedonia haba'a
onamiro. 2 Ani e'e haba'ano oname'ena'a, Zuhi'a Boro
mone azaga inara goe'a gehaga ziniro. E'ebu'u Giriki
haba'ano feuriro. 3 E'ea feurirotene, bato ugidu radiro. E'e
enogano Suria haba'a gasi hina onamihi reirotene, Iuda
azagani'a Paulo matihi radu nenegani'ete'e igiro 'ahine,
anj zamaradu, “Makedonia mone onamadu bari'uma.” rae
reiro.

4 U ane teite oname'eta'a'e, Berea nega vazega, niga
Sapatero, ani'e Puro ubuga, ebu Tesalonika nega azaga'e
nize Aristako zu Sekundo, ebu Derebe nega vazega'e niga
Gaio, ebuni Timoteo, ebu Asia haba'a azaga'e nize Tukiko
zu Torofimo. 5 Ze'e ibite igunadu, Toroa negano guhifiro.
6 U eme'e Beredi Mene Menoga Au'ete'e Muiga hagairote'e
enogano, Filipi neganono'o gasio ruhau onamiro, ebu mada
fu'o (5) ruhau onamadu, Toroa negano guhife'ete'e azaga
teite 'augiro, ebu e'ea mada fu'o zu aheu fare (7) radiro.

7 Satadei gorava ugano, eme Zuhi'a Boro zamare'ete'e
ogomuga au tiburanoga veize nu'oraro. E'e zamagano
Paulo'a harame onamoo, ohere nemanema reiro. Mazaga
irarine, muhize iguni'uma 'ahine. & Eme hitaga negano
nu'oru radiro. E'e zamagano'e ihure gehaga agane tiro.
9 U ohoze tahi'aga 'ahoga, niga Iutiko'a marama rana
ehore radiunu. Paulo'a harame 'au'aune onamirotene,
ani baze rudaro. Baze rudarote'e zamagano, ane huga
ne hitaga ugiduganono'o uitadu, rahao bua' ovoiro, ebu
zege'a mae gihinirotene, rudanoga horoniro. 19 Rehano
Paulo'a ovoradu ane rana guguriro, ebu afunadu 'ahige
reiro. “Ago zamaro'i! Ani gaboga!” 11 Ebu Paulo ani hitaga
nega bare itadu, Zuhi'a Boro zamare'ete'e berediga zege
teite au tiburaro, ebu goere onamo, irarirotene, iguniro.
12 Nu'onu'o azaga'e ohoze tahi'aga gabodate'e zamahu
onamiro, ebu matu'u boro hagairo.

Paulo'a Toroa neganono'o Mileto nega onamiro

13 Paulo ani Aso nega u'a gabao onamiro. U eme'e
ani'a efadu, gasi hina ibite e'e nega onamiro, ebu eme
ani e'eabu'u gasio mae ufi'uma reiro. 14 Ebu Paulo'a Aso
negano emege teite '‘augirotene, gasio ofadu, Mitulene nega
ruhau onamiro. 15 E'eano'o bare ruhau onamo, irarirotene,
Kiosi 'umuga uhigano vitaro. Ebu ruhau onamo, moga
madagano Samosi 'umugano feuriro. Ebu e'e moganobu'u
Mileto negano feuriro. 16 'Ouge ruhau onamirota'a'e,
Paulo'e Asia haba'ano mada'a haugoga mene uratadu,
Efeso nega'e ruhau vitini'uma reiro. Ani ura'e, Pentekosi
madaga 'izema mougano, Ierusalema negano feuroga radu
garihe garihiro.

17 Rehano Mileto negano feurirotene, Paulo'a Efeso
ekalesia vaze boroboro veize goere tuguriro, ane vage
onaoga raduni. 18 Ze onairotene, Paulo'a goreziro, raena'a,
“Zae huga edega, ege'a Asia haba'a diugirote'e madaga
gadaheganono'o onao izidi, mada nidu'a, zae teite nouge
nouge radiunuta'a'e. 19 E Zuhi'a Boro tugure hagaidote'e
zamagano, vagute'ena'a zu nihe vuga sone'ena'a gauido.
Zu Iuda azaga nu'a uguhihi radu, ege mazao hagai sau'a
sau'a hagaido rehano, rinede gauido. 29 Ebu danazi‘'uma
goe'a nidu'a rae furenido, zu hunio ga ane ane neo ihoze
ragavido. 21 Ebu Iuda azaga zu Iuda mene azaga mazao
hari tiba hina da'o harame hunido, raena'a, 'Hagai sau'a
modadu Badi'a vage onamo'i, ebu Zuhi'a Boro Iesu mazao
fio'il"

22 Ebu giano'i! Vine Zagogani'a tugutuguhadu,
Ierusalema nega oname'ohe. Rehano e agu'a, de'ea
nagini'a ege mazao furera'uma. 23 Ege'a ragave'ete'e
neganegano Vine Zagogani'a dehene ihi'eta'a'e, 'E'e gu'ano
ohohi'uma, ebu aduga hidi'uma." 24 E'e 'ouge gabonehe
modine zuni idaga rehano, Zuhi'a Boro Iesu'a inirote'e
ibiga oname haugine, zu gauga hagae haugine manoga.
A'e Badi'a'a manoga vaze gahuno zini'uma hariga manoga
rae furene'ete'e.

25 E zae bo'agano Badi'a'a vaze zuhi'azi'uma hariga
harame ragavido. Giano'i! Izidi e edega, zae nidu'a irahe
mene bare horoni'uma. 26 E'ano'o ege'a izidi 'ada rae
furene'ohe. Zae'a gabone ibiga daunine zuni, e mene
debahi'uma, 27 mazaga Badi'a'a zae'a hagaoga urate'ete'e
goe'a nidu'a rae fureno ziniro.

28 E'ano'o gae gae'a gae bare dugu'e'eno'i, zu ekalesia
azaga nidu'a duguze'eno'i! Ze'e Vine Zagogani'a 'evorezeo
tiro, zae'a giaze'enoga radu. Ebu mamoe narine'ete'e teige,
Badi'a ekalesia azaga narizo'i! Ze'e Badi'a'a ubuga ru hina

meirote'e azaga. 29 E edega ege'a mubhizite'e enogano,
guriro haramo vazega 'ahoga 'ahogani'a agire guniga teige
zae bo'agano diugi'uma, ebu gaboneze manoga sausaune
huni'uma. 30 Zuni zae bo'aganono'o vaze nu'a igunadu,
huga goe'a ve'one ihozi'uma, ebu Zuhi'a Boro tahi'a tahi'a
zamaze a'uma, zege hegotoga veize. 31 E'ano'o dugu'e'eno'i!
Ege'a muri ugidu zamagano madai zu ohere nidu'a nihe
vuga sone'ena'a, zae zae ihozidote'e zamare'eno'i!

32 E izidi za'e Badi'a 'evorao ti'ohe, zu Badi'a gahunone
manoga goe'a zae mazao mode'ohe, danazoga veize.
Ebu e'e goe'ani'a ibito zini'uma, ebu za'e Badi'a'a inahe
meirote'e azaga nidu'a teite gahugonega manoga me'uma.
33 E, zae teite radiunute'e madagano, monize zu dabuaze
veize mene kanaudo. 34 Zae huga ede§a, e 'evorehe
aheu 'adi hina gauadu, ege zu ege teite rau'ete'e azaga
veize nagini'a ferefe'ete'e hoitido. 35 Ebu gabonehe nidu'a
zamagano, inare gauadu gau'a fereze'ete'e azaga danazido,
zae'a giane imanoga. Zu Zuhi'a Boro Iesu Ane Hugani'a
‘ahige reiro, 'Gau vaze mazao Zahuge'ete'e hagaiga'e
vaze mazaono'o ma'ete'e hagaiga vitinoga. Gahuge'ete'e
vazega'e Badi'a'a manoga boro ha'uma." Za e'e Zoe'a
zamare'eno'il”

36 Paulo ani goere haugirotene, obenaga hina tugadu
zege nidu'a teite Badi'a mazao kuraro. 37-38 Ebu ze nidu'a
nianadu, 'unugano ahaini'ena'a fura'iniro. Ze zamaze
are rudaro, mazaga Paulo'a zina'a, “Za'e irahe mene bare
horoni'uma.” reiro 'ahine. Ebu Paulo gatine gasio ohoni'
onamiro.

21

Paulo'a Ierusalema nega onamiro

1 Eme, Efeso ekalesia boroboro teite uhiu haugirotene,
gasio tiradu Koso 'umuga rogoroge onamiro. Ebu baze
irarirotene, Rodo 'umuga ruhau onamiro, ebu hena Asia
haba'ano Patara nega ruhau onamiro. 2 Ebu e'ea, Foinike
haba'a onami'uma gasiga horonirotene, e'e gasigano tiradu
iguniro. 3 Ebu onamo Kupro 'umuga haninirotene, eda'e
moneono'o ruhau vitanadu, Suria haba'a u'a ruhau on-
amiro. Ebu Turo negano hebetiro, mazaga gasi'e e'ea

tohe ruruni'uma 'ahine. 4 U eme Zuhi'a Boro tahi'a tahi'a
vagadu, fura tiba zege teite radiro. Ebu e'e azaga, Vine

Zagogani'a ihozadu, Paulo bare bare garariro, raena'a,
“lerusalema nega ago ito'i!” 5 Rehano iguni'uma madaga
meirotene, bare 'aune onamiro. E'ano'o Zuhi'a Boro tahi'a
tahi'a'e inudeze zu enezeta, gatife ne gutu'agano tugufi'

ovoiro. Ebu e'ea emege nidu'a hesao obenafe hina tugadu
kuraro. 6 Eme zege teite uhiu haugirotene, gasio tiriro. U
ze'e bare ne onamiro.

7 Eme Turo neganono'o 'aune ruhau onamo, Tolemaia
negano hebetiro. A'e emege ruhu gonaga. Ebu e'ea Zuhi'a
Boro mone azaga teite matu'otite goeradu mada tiba zege
teite radiro. 8 Irarirotene, eme odao onamo, Kaisarea
negano feuriro. Ebu hari manoga harame'ete'e vazega
'ahoga, niga Firifo neo radi' onamiro. Ani'e Ierusalema
ekalesia azagani'a vaze fu'o zu aheu fare (7) inahe meirote'e
vazega 'ahoga. 9 Ani aboga nogobaga gazaga (4). Ze Badi'a'a
goere zenadu rae furenido.

10 Eme Kaisarea negano mada gehaga 'ai radirotene, Iuda
haba'anono'o peroveta vazega 'ahoga niga Agabo'a feuri'
ovairo. 11 Ani emege vage onaadu, Paulo kiba'i ga bereta
meiro, ebu e'e hina ane'a bare 'evo'a zu odaga ogoranadu,
‘ahige reiro. “Vine Zagogani'a 'ahige ra'ohe. 'Kiba'i 'adi
vazega'e, luda azaga Ierusalema negano radiu'ete'e'a 'ahige
ogoru ti'uma, ebu Iuda mene azaga 'evorao ri'ini'uma.'”

12 E'e igirotene, eme, Paulo teite raudote'e azaga zu
e'ea radirote'e azagani'a “lerusalema nega ago ito'il”
rae Paulo uminiro. 13 Rehano Paulo'a raena'a, “Za
nougadu niau'ena'a, e zama zorene'ohe? Zuhi'a Boro Iesu
niga u'ano Ierusalema negano gu'ano ohohoga idaga, zu
rudanoga zuni idaga. E zamahe haneha.” 14 Eme ani
gararo gizirotene, e'ea modiro, rehano 'Zuhi'a Boro mazao
mode'ohe!" rae reiro.

15 'Ouge mada nu radirote'e enogano eme, Paulo zu ane
teite rau'ete'e azaga, tohefe ruhinadu, Ierusalema nega
itiro. 16 Kaisarea neganono'o Zuhi'a Boro tahi'a nu zu
eme teite itiro, ebu Ierusalema negano Nasona neo radifine
tutufe onamiro. Ani Kupro vazega, zu amahi Zuhi'a Boro
tahi'a rae onairo.

Paulo'a Iakobo giani' onamiro

17 Eme Ierusalema negano feuri' itirotene, Zuhi'a Boro
mone azagani'a matu'e'ena‘'a mae gihifiro. 18 Irarirotene,
Paulo zu emege nidu'a'e Iakobo giani' onamiro. Ierusalema
ekalesia azaga boroboro nidu'a zuni e'ea. 19 Paulo ani
zege teite hide goretite haugirote'e enogano, ane gau
zamagano Badi'a'a Iuda mene azaga mazao hagairote'e
hagaiga nidu'a fairu dogo'ani rae fureno ziniro.

20 Ze e'e igirotene, Badi'a niguniro. Ebu Paulo nina'a,
“Nego! Gae edega, Iuda azaga'e gehaga bagagani'a 'ai
Iesu ni mae gihineha, ebu zege nidu'a Mose goro goe'a
zu mae gihine hune'ohe. 2! Ze harigo 'ahige igiro. Iuda

azaga nu'e Iuda mene azaga bo'agano radiu'ohe. Ga'e
zege mazao 'ahige haramiro. 'Mose goro goe'a'e modo'i!
Ebu eneze guraga guraga ahiri rana iguri ago hagao'i! Zu
Iuda azaga ibi'a hagaiga nidu'a modo'i!' 22 Eme nougine
manoga? Ze §a'a onaata'a'e ederi'uma. 23 E'ano'o ga'e
emege'a geite'e hagaiga hagao'i! Emege bo'agano Badi'a
ubumao goere riga rae teadu gore modirote'e ohozega
gazaga 'ada. 24'Ahi duguru Dibu'o Nega zamaze onamadu,
Badi'a ubumao dehera'uma hagaiga zege teite hagao'il Zu
vadinize 'ohanite'e naega gae'a feino zeno'i! 'Ougine, vaze
nidu'a ederi'uma, harigo igirota‘'a'e mene huga, rehano ga
Mose goro goe'a ibigano oname'ete'e horoni'uma. 25U Iuda
mene azaga Iesu mazao fie'eta'a'e, eme, zege'a hagai'uma
hagaiga so'ao mirihadu tuguro ziniro, raena'a, 'Guriro
badi'aga mazao gahuno hanate'e ogomuga ago ano'i! Zuni
'unugano harine runedate'e maniga zu ru'e ago ano'i! Ebu
vaze 'ahoga ane teite mene hahurate'e vazega teite ibi ago
ve'ono'i!l"”

26 Trarirotene, Paulo ani vaze gazaga zamazadu de-
hera'uma hagaiga zege teite hagairo. Ebu dibu'o nega
diugadu, zege'a Badi'a ubumao dehera'uma hagaiga
haugi'uma madaga, zu zege tiba tiba veize nani'a Badi'a
dibu'o hatite'e rae fureniro.

Paulo obone tiro

27 Badi'a ubumao dehera'uma hagaiga hagae'ete'e fu-
raga 'ai nariga haugirote'e madagano, Iuda azaga Asia
haba'anono'o onairote'e'a, Dibu'o Negano Paulo horoniro.
Ze vaze guguvaga nidu'a tutuze harae igunadu, Paulo
obone tiro. 28 Ebu gihau goere'ena'a, “Isaraela azaga

danafo'i! Vaze 'adi'e haba'a haba'ano vazevaze ihoze'ena'a
‘ahige ra'ohe. 'Isaraela azaga hagaio ago onamo'i, zu Mose

goro goe'a modo'i!" Ebu Dibu'o Nega rae sausaune'ohe. Zu
emege Dibu'o Negano Giriki azaga tutuze zouzadu, haba
zagoga 'adi sausaune'ohe.” 29 Ze 'ouge reirota'a'e, ibite
Efeso vazega Torofimo'e Paulo teite Ierusalema negano
raunute'e horoniro. Ebu ze 'ane Dibu'o Nega zamagano
tutune zouniro rae zamariro.

30 Ebu Ierusalema ne azaga nidu'a harae gunuguniro,
ebu vaze nidu'a dudu'ohadu, Paulo obone teadu, Dibu'o
Neganono'o ahase buniro. Ebu ibihetaga nidu'a 'ai zogone
hararo. 31 Nariga mau rune'ete'e zamagano, harigani'a
Roma uti vazega boro mazao bua' onamiro, raena'a,
“lerusalema ne nidu'a hara'a iri'aveha.” 32 Ebu ani zogone
uti azaga ibito zini'ete'e zu uti azaga zamazadu vaze
guguvaga u'a dure ovoiro. Harairote'e azagani'a uti

vazega boro tahi'ageta onaoga horozirotene, Paulo 'ai mene
bouniro.

33 Uti vazega boro'a aradu Paulo obone tiro, ebu
tahi'aga tuguzadu auri adiriga aheu hina batuniro. Ebu
gadimu'ena'a, “'Adi iniu? Ani nagini hagaeha?” reiro.
34Ebu vazevaze'a guguva gunugano ane ane edegano goere
iguniro. Uti vazega boro ani, hara boro 'ahine, nagini
u'ano 'ouge'eta‘'a'e ederoga mene idararo. E'ano'o tahi'aga
zina'a, “Vaze 'adi uti azaga radone nega tutune onamo'i!”
reiro. 35 Ze tutune onamoo, ne gora'agano reirotene, vaze
guguvagani'a naenaeono'o bounihi reiro 'ahine, ani 'ai
herate gihiniro. 36 Mazaga vaze guguvagani'a ani hegote
harae'ena'a, “Mau runo'i! Mau runo'i!” reiro.

Paulo'a vaze guguvaga mazao goeriro

37 Paulo ani, uti azaga radone negano nariga tutune
zounihi ra'enogano, ani'a uti vazega boro uminiro, raena'a,
“E goere nu geine idaga hehe?” Ebu uti vazega boro'a
zaguzagau'ena'a, “'Ahi ga Giriki goe'a edega hehe?” rae
gadimaro. 38 “Ga'e, Izipi vazega ibite Roma gavamani teite
utitihi radu, gorugoru azaga maga boro gazaga (4000) haba
boha'a tutuze onamirote'e vazega hehe?”

39 Ebu Paulo'a naenaenina'a, “Mene, e'e Iuda vazega.
Nehe niga Taso, Kilikia haba'a zamagano ne boro. E vaze
guguvaga 'adi gorezoga rae umi'e'ohe.” 40 Ebu uti vazega
boro'a goe'a mae gihinirotene, Paulo ani gora'ao edanadu,
vaze'a mene haraoga rae 'evo'a mae gihiniro. Ebu hara'a

dauge hunirotene, Paulo'a Heberu™ goe'ano goreziro.

22

1 Paulo'a raena'a, 'ahige reiro. “Nego nabudi, ege'a
izidi 'aha ege moneo zae mazao oere'ete'e ego'il” 2 Ani'a
Heberu goe'ano zege mazao goerirote'e igirotene, ze sifu
hune radiro. Ebu ani raena'a,

3 “E'e Iuda vazega. Kilikia haba'ano Taso negano fur-
eraro, ebu lerusalema negano bororaro. Ebu Gamaliela
'u'ugano diugadu, vougafe goro goe'a riga huneo ihohido,
ebu Badi'a veize inarido, izidi zae'a hagae'ete'e teige. 4 Ebu
Zuhi'a Boro ibi azaga sausauzido. Nu'e zimi ruzido. Ohoze
zu rogae batuzadu, gu'a negano ohozido. 5 Dibu'o hau'ete'e
gihi'aga zu Iuda kanisoro azaga zuni ege'a 'ada ra'eta'a'e
hube rae re'uma. Mazaga ze Iuda azaga Damaseko negano
radiu'ete'e veize miriho goe'a tiro. Miriho goe'a e'e ege'a
madu Damaseko nega onamiro, e'ea Zuhi'a Boro ibio

%
21:40 Heberu goe'a'e Iuda azagani'a goere'ete'e goe'a niga.

oname'ete'e azaga oboze teadu, lerusalema nega tutuze
onaadu, aduga zenoga veize.

6 Damaseko nega haniti' onamirotene, madai nemagano,
ege rana agaga bagagani'a adureono'o tabara agara' ovairo.
7E'e rahao higau bauradu, ago 'ahoga igiro, raena'a, 'Saulo,
Saulo! Ga nougadu ege sausauhe'ohe?' 8 E gadinena'a,
'Zuhi'a Boro, ga iniu?' reiro. Ane'a naenaehina'a, 'E'e Iesu,
Nazareta nega vazega.' rae reiro. 'Gae'a sausauhe'ete'e
vazega.' 9 U gatihe onamirote'e azaga'e agaga horoniro
rehano, gorehirota'a'e mene igiro.

10 Ebu ege'a raena'a, 'Zuhi'a Boro, e nagini hagaine
manoga?' Ani'a raena'a, 'Igunadu, Damaseko nega on-
amo'i! E'ea ege'a ganirote'e gauga nidu'a iho'i'uma.' 11 Ebu
e'e, agaga boro'a ubumahe 'uiro 'ahine, ehamanoga mene
idararo. E'ano'o gatihe'ete'e azagani'a tutuhe, abihe'ena'a
Damaseko nega onamiro.

12 E'ea vaze 'ahoga, niga Anania'a radiudo. Ani'e goro
goe'a ibigano da'o onamido, ebu Iuda azaga Damaseko
negano radiu'ete'e'a nidu'a, ani'e vaze manoga taugi reiro.
13 Ani onaadu, ege genagano edaro, ebu raena'a, 'Saulo,
nego! Bare fairu ehamano'i!’ E'ebu'u zogone Anania
horonoga idararo.

14 Ebu Anania'a raena'a, 'Vougafe Badi'a'a ga mae avo
tiro, ane zama ederoga veize, zu lesu, Vaze duduga
horonoga veize, ebu ani hebeono'o agoga egoga veize.
15 Mazaga Zuhi'a Boro veize ga'a horonirote'e zu igirote'e
gauga vaze nidu'a mazao rae fureni'uma. 16 E'ano'o ga ago
zamare 'ada'ado'i? Iguno'il Iesu Keriso nigano kuranadu
bapatizo mo'i, ebu hagaigo sau'a vuzu'e modo'i!

17 Terusalema nega bare erirote'e enogano, dibu'o
negano kurarote'e zamagano, igunu'ete'e teigiro. 18 Ebu
Zuhi'a Boro'a gorehoga horoniro. Ani raena'a, 'Gariho'i!
Ierusalema neganono'o zogone iguno'il Mazaga Zae'a ege
hari rae furene'eta'a'e, Ierusalema azagani'a mene mae
gihini'uma'

19 Rehano ege'a raena'a, 'Zuhi'a Boro, ege'a Iuda azaga
kuru nega nidu'a onamadu, gae mazao fie'ete'e azaga madu
gu'a negano ohozido zu bouzidota'a'e, zege edega. 20 Ebu
gae hari rae furenidote'e vazega, Stefano mau runirote'e
zamagano, ege zu zege teite zamahe tibunadu, e'ea edau
radiro. Ebu Stefano mau runirote'e azaga'e dabuaze fui'e
tiro. E'e dabuaga'e ege'a taufe radiro.'

21 Rehano Zuhi'a Boro'a ihina'a, 'Onamo'i! Mazaga
ege'a Iuda mene azaga, haba fagano radiu'ete'e mazao
tugu'i'uma.'”

22Vaze guguvagani'e igi onao, Paulo'a goere e'e reirote'e
igirotene, ze harae iguniro, raena'a, “'Uguga vazega'e
mau runo'i! Ani'e gabode radoga mene idaga.” 23 Ze
dabuaze feune gihine'ena'a zu raha mae feune'ena'a harae
gunuguniro.

Paulo'e Roma mone vazega

24 Roma uti vazega boro'a uti azaga zeadu, Paulo'e
uti azaga radone negano mae zouniro. Ebu hariga rae
furenoga veize “Masino'i!” rae ziro. Ani'e nougadu vaze
guguvagani'a ane mazao magune harae'ete'e ederihi reiro.
25 Uti azagani'a Paulo masinoga rae, 'evo'a hutube 'eine
utirotene, Paulo'a uti azaga ibito zini'ete'e vazega e'ea
edau'ete'e nina'a, 'ahige reiro. “E'e Roma mone vazega
rehano, kotao 'ize mene ohohogano masihihi ra'ohe. A'e
Roma gorogano idaga hehe?”

26 Thito zini'ete'e vazega e'e igirotene, uti vazega boro
vage onamadu niro, raena'a, “Vaze 'adi'e Roma mone
vazega. Ga nougi'uma?”

27 Uti vazega boro'a Paulo vage onamadu gadiniro,
raena'a, “Eho'i! Ga Roma mone vazega hehe?” Paulo'a “O'e”
rae reiro.

28 Ebu uti vazega boro'a raena'a, “E'e Roma mone rouga
veize moni boro modiro.” Paulo'a naenaenina'a, “E'e
furerarote'eano'o onao izidi, Roma mone vazega.”

29 E'ano'o Paulo masinadu gadimu vagihi reirote'e
azagani'e, ane mazaono'o zogone ie vaginiro. Ebu uti
vazega boro ani, Paulo'e Roma mone ra'ete'e igirotene,
gigaroniro, mazaga Roma mone vazega obone tiro ‘ahine.

Paulo'a kanisoro azaga nu'onu’'o zamagano goeriro
30 Irarirotene, uti vazega boro ani, Iuda azaga'e nougadu
Paulo mazao magunirote'e huga ederihi reiro. E'ano'o
Paulo'e adiri mae butiro, ebu dibu'o hau'ete'e boroboro zu
kanisoro azaga nidu'a nu'oziro. Ebu Paulo tutune onaadu,
zege zamao mae ohoniro.

23

1 Paulo ani kanisoro azaga giaze hune'ena'a, 'ahige
reiro. “Nego nabudi, e'e Badi'a ubumao zamahe duduga
hanadu, nagini nagana hagae onainu.” 2 E'e igirotene,
dibu'ao hau'ete'e gihi'aga, niga Anani'a‘a Paulo babagano
edau'ete'e azaga zina'a, “Hebe 'ue fa'ono'i!” reiro. 3 'Ouge
reirotene, Paulo'a nina'a, “Ga, sau'ago 'u‘uru touga raduni
feni 'uruga hina fenine'ete'e biriga heuga! Badi'a'a
fa'o'i'uma. Ga e'ea ehoradu, goro goe'a ibigano aduga

ini'uma ra‘'ohe. Rehano ga'e goro goe'a vari'e'ena'a, 'Paulo
fa'ono'i!" ra'ohe.”

4Paulo uhigano edaunute'e azagani'a, Paulo nina'a 'ahige
reiro. “Dibu'o hau'ete'e gihi'aga'e Badi'a'a ohoniro rehano,
goere sau'a hina ni sausaune'e hehe?”

5 Paulo'a naenaenina'a, “Nego nabudi, e agu'a, ani'e
dibu'o hau'ete'e gihi'aga. @E ve'oreha, mazaga buka
zagogano 'ahige touga. 'Zae zuhi'azi'ete'e vazega'e goere
sau'a ago no'il'” 6 Ebu Paulo ani, Sadukea zu Farisea
azagani'a nu'onu'o zamagano radiu'ete'e horozirotene,
zege bo'agano goere giharo, raena'a, “Nego nabudi, e'e
Farisea vazega, zu Farisea vazega ubuga. E'e, rune
vazegani'a bare gabodite'e zamare guhine'ete'e u'ano kota
'ada edau'ohe.” 7'0Ouge reirotene, Farisea azaga zu Sadukea
azagani'a ta'iro titiro, ebu nu'onu'o azaga nidu'a naenae
edaro.

8 Sadukea azaga'e 'ahige rae ra'ohe. Rune vazega'e mene
bare gabodi'uma, zu vaze'e viga 0'0'a, ebu tugure viga zuni
o'o'ara'ohe. U Farisea azaga'e e'e nidu'a mae gihine'ohe.

9 Ebu hara'a ufeta hune bororaro. E'e zamagano, goro
goe'aihoze'ete'e azaga nu'e Farisea azaga. Zege'a edanadu,
riga ta'iriro, raena'a, “Vaze 'adi mazao'e sau'a 'ahoga
o'o'a. Nougine, vine 'ahoga ga tugure viga 'ahogani'a
goreniro gaogi.” 10 Ta'iroze'a ufeta bororarotene, Paulo'e
Iuda azagani'a hutube oname onaido. E'ano'o uti vazega
boro ani, Paulo sausauni'uma rae rihanadu, uti azaga
zina'a, “Ovoradu, nu'onu'o azaga mazaono'o Paulo riga mae
vagino'i, ebu uti azaga radone negano bare mae zouno'il”
reiro.

11E'e ohe'ano, Zuhi'a Boro'a Paulo uhigano edanadu niro,
raena'a, “Inare rado'i! Gae'a Ierusalema negano ege hari
rae furenirote'e teige, Roma negano zuni rae fureni'uma”

Iuda azaga nu'a Paulo matihi rae neneganiro

12 Trarirotene, Iuda azaga nu'a nu'oranadu, Paulo matihi
rae sifu neneganiro, ebu Paulo ma'udu'u oga'uma ga
gagi'uma raena'a, goere riga gore ti modiro. 13 'Ouge
gore ti modirote'e azaga'e, gae gazaga gaubanana (40)
vitinoga. 14 Ze dibu'o hau'ete'e boroboro zu vaze boroboro
vage onaadu ziro, raena'a, “Eme goere riga 'ahige gore ti
modeha. Mene oga'uma onamo Paulo ma'udu'u. 15 E'ano'o
za zu kanisoro azaga'e uti vazega boro uminine idaga hehe,
zae mazao Paulo bare tugunoga? Za so'e faifairu bare
gadini'uma ro'i! 'Ougine ani 'ize 'izema feurogano ibio
ma'uma.”

16 Rehano Paulo ezega ubugani'a Paulo ganato hau'ete'e
hariga igiro. E'ano'o Roma uti azaga radone nega onamadu
Paulo niro.

17E'ano'o Paulo'a uti azaga ibito zini'ete'e vazega 'ahoga
hune onaadu niro, raena'a, “Tahi'a 'adi, uti vazega boro
vage tutune onamine idaga hehe? Ani hari 'ahoga rae
fureno hatihi ra'ohe.” 18 E'ano'o tahi'a e'e uti vazega boro
vage tutune onamiro.

Uti azaga ibito zini'ete'e'a, boro nina'a, “Gu'ano ra-
diu'ete'e vazega, Paulo'a huhe onamadu umideha. 'Tahi'a
'adi uti vazega boro vage tutune onamo'i!l' raha. Mazaga
ani'e hari 'ahoga rae fureno ganihi ra'ohe.”

19 Uti vazega boro'a tahi'a e'e genaga abine onamadu
gadiniro, raena'a, “Ga nagini ihihi ra'ohe?” 20 Ani'a nina'a,
“Iuda azagani'a goere idanadu, ohogore Paulo'e Kanisoro
azaga mazao tutune onamoga rae umi'i'uma ra'ohe. Ze'e
so'e Paulo faifairu bare gadinihi re'uma. 21 E'ano'o goereze
ago ego'l. Mazaga gae gazaga gaubanana (40) vitinoga
azagani'a ibio ganate radi'uma. Ze'e goere riga 'ahige
gore ti modeha. Ze mene oga'uma ga mene gagi'uma
onamo Paulo ma'uma. Izidi 'adi zamagano, ze'e ga goere
guhine'ohe.”

22 Uti vazega boro'a nina'a, “Ga'a ihohi' arate'e moneo,
vaze 'ahoga ago no'i!” Ebu tugune onamiro.

Paulo Kaisarea negano tuguniro

23 Ebu uti vazega boro'a uti azaga ibito zini'ete'e vazega
aheu huze onaadu ziro, raena'a, 'Uti azaga maga aheu (200)
huze nu'ozo'i, ebu veine hina utite'ete'e azaga maga aheu
(200) zu hosi ranaono'o utite'ete'e azaga gae fu'o zu aheu
fare gaubanana (70) huze nu'ozo'i! Ebu izidi ohere 9 koroko
zamagano igunadu, Kaisarea nega ovoro'i! 24 Paulo veize
hosi nu mo'i, ebu gavana vazega Feliki vage fairu tutune
onamo'i!’

25 Uti vazega boro ani, gavana vazega veize miriho goe'a
tiro, raena'a,
26 'Ege Klaudia Lusia'a, gihi'a vazega manoga, gavana
vazega Feliki mazao manoga taugi ra'ohe. 27 Vaze 'ahi'e
Iuda azagani'a obone teadu matihi reiro, rehano ege'a
uti azaga nu teite onamadu, Iuda azaga mazaono'o mae
vaginiro, mazaga ani Roma mone vazega rae reirote'e igiro
'ahine. 28 Ebu e'e nagini u'ano Iuda azagani'a magunirote'e
ederihi radu, Kanisoro azaga nu'onu'o zamao vaze 'ahi
ohoniro. 29 Ebu ege'a ederirota'a'e, ani'a Iuda azaga goro
goe'a vari'irote'e u'ano maguniro. 'Uguga hagaiga'e gu'ano
mene ohoni'uma, zu runeo mene tuguni‘'uma gauga. 30 E

izidi Iuda azagani'a ani matihi rae neneganirote'e ega
‘ahine, gae vage zogone tugune'ohe. Ebu Iuda azaga
zuni zeha, zege zu gae vage ovamadu, §ae zamao ani'a
hagairote'e hagaiga rae furenoga veize.”

31 E'ano'o e'e ohe'ano uti azaga ze, zirote'e idunagano,
Paulo tutune ovoadu, Antipatri negano onamiro.
32 Trarirotene, hosi ranaono'o utite'ete'e azagani'a da'o
Paulo tutune Kaisarea nega ovoiro. U uti azaga odao
onamirota'a'e, Ierusalema nega bare itiro. 33 Uti azaga hosi
ranaono'o utite'ete'e'a Kaisarea negano feurirotene, gavana
vazega Feliki miriho goe'a haro, ebu Paulo ani 'evorao tiro.
34 Ebu gavana vazegani'a miriho e'e me'odiro, ebu Paulo
gadiniro, raena'a, “Ga no'e vazega?” Paulo'a, “Kilikia
haba'a” reirotene, 35 gavana vazegani'a raena'a, “Gae
‘utirote'e azagani'a feuri'udu'u, gae'a nagini hagainute'e
goe'a igi'uma.” reiro. Ebu uti azaga zina'a, “Paulo'e
Kini Heroda™ ne, ane §abogano ogorarote'e negano gu'a
gadize'ete'e azaga 'evorao to'i!” reiro.

24
Feliki'a Paulo kotaniro

1 Mada fu'o enogano, dibu'o hau'ete'e gihi'aga, niga

Anania'a, vaze boroboro nu zu Roma goroga edega vazega,
niga Teretulo teite Kaisarea nega ovairo. Ebu ze gavana
vazega mazao Paulo hagai rae fureniro. 2 Paulo hune
zounirotene, Teretulo'a gavana vazega mazao 'ute'ena'a
hagaiga rae fureniro, raena'a,
“Feliki, gihi'a hune vazega, gae u'ano eme uniho manoga
faga maha, zu gae edega u'ano habafe zamagano'e
gaugani'a manoreha. 3 Eme gae hagai manoga nidu'a u'ano
matu'e rudau'ohe. 4 Rehano madago'a haugite'e veize ege
goere tahiga ge egoga umi'e'ohe.

5 Vaze 'adi'e emege'a giane'etene, hagai sau'a hagaadu,
haba nidu'a zamagano Iuda azaga tutuzadu harae
gunugune'ohe, zu Nazareta rae huze'ete'e azaga ibito
zini'ohe. ¢ Ebu Badi'a dibu'o nega zuni sausaunihi reiro.
E'ano'o eme obone tiro. [Ebu eme Iuda azaga goro goe'a
hina kotanoga uratiro. 7 Rehano uti vazega boro, Lusia'a
onaadu emege 'evoraono'o riga mae vaginiro, & ebu ani
'ute'ete'e azaga zina'a, 'Feliki vage onamo'i!' reiro.] Gae
gatana'a ane gadinine, emege'a §ae mazao 'utata'a'e nidu'a
goere huga rae zamari'uma.” 9Iuda azaga zuni Teretulo
goere atone'ena'a “Ani'a goerata'a'e goere huga” rae reiro.

* 23:35 Heroda 'adi'e 'Herod the Great'. Mataio 2:1-22, Luka 1:5

10 Ebu gavana vazegani'e Paulo'a §oeroga veize vadini
hina ta'oro harotene, Paulo'a goere iguniro, raena'a,

“E edega, ga muri gehaga Iuda azaga kotazinuta'a'e.
E'ebano'o e'e matu'uheta, gae ubumao ege none goe'a rae
furene'ohe.

11 E, mada gaubanana zu aheu fare (12) onamirote'ea,
Badi'a kurano hanoga veize Ierusalema nega itiro. Gae'a
gadimu vagine, e'e hariga zogone ederi'uma. 12 E'e dibu'o
nega zamagano vaze teite mene ta'iro titido, ga Iuda
azaga kuru nega zamagano ga lerusalema nega zamagano
vaze guguvaga mene tutuze harae taugitaugido. E zege
ubumao 'uguga hagaiga mene hagaido. 13 Zu zege'a izidi
rae furenate'e hagaiga horonirote'e vazega o'o'a. E'ano'o
goereze mae gihinoga mene idaga. 14 Rehano e 'adi rae
furene'ohe. E ibi 'ahoga, zege'a ve'oga ra'ete'e ibigano
emege vouga Badi'a kurano hau'ohe, ebu Mose goro goe'a
Zu peroveta azagani'a tirote'e goe'a nidu'a mae gihine'ohe.
15Ebu ze'e, vaze manoga zu sau'a nidu'ani'a runeono'o bare
gabodi'uma ra'ete'e madaga zamare'ena'a, guhine'ohe.
Ebu ege zuni e'e guhine'ohe. 18E'ano'o igaiga Badi'a zu vaze
ubumao zamahe'e dehegano radoga veize hagai manoga
hagae hune'ohe.

17 E muri nu haba 'ahoga 'ahogano radiunute'e enogano,
bare Ierusalema nega itiro, Iuda azaga danaze moni zenoga
veize, zu Badi'a dibu'o hanoga veize. 18 E dehehe'ete'e
hagaiga haugadu dibu'o negano dibu'o hau radiu'enogano,
Iuda azagani'a horohiro. E'e zamagano ege uhigano'e
vaze guguvagani o'o'a zu harae taugitaugoga zu o'o'a.
19 E'e zamagano Iuda azaga Asia haba'anono'o onairota'a
zuni e'ea radiro. Ege'a hagai sau'a hagairo rae reifone,
zege'a onaadu gae mazao e'e rae furenifo. 20 Ga Iuda
kanisoro azaga nu'onu'o zamao mae ohohadu gadihirote'e
zamagano, nagi hagai sau'a ege mazao horonirote'e, Iuda
azaga 'ada'a rae furenine manoga. 21 E§e mazao'e §oere
'adi da'o. Ege'a zege bo'agano edaunute'e zamagano gihau
goeriro, raena'a, 'E, vaze'e runeono'o bare gabodi'uma
ra'ete'e goe'a mae gihine'ete'e u'ano kotahe'ohe.' reiro.”

22 Feliki ani, e'e ibiga moneo fairu ederoga 'ahine,
kotaga ‘'uadu, ‘'ahige rae goeriro. “Uti vazega boro,
Lusia'a ovai'udu'u, goere gonaga rae fureni'uma.” 23 Ebu
Feliki'a uti azaga ibito zini'ete'e vazega nina'a, “Paulo'e
gu'a gadize'ete'e azaga 'evorao to'i, rehano ibihetaga'e ago
‘ufuno'i, zu vaze'a dananoga ago gararo'i!” reiro.

24 Mada nu garugano, Feliki ani inugeita onairo. Inuga
niga Dunisila. Ani'e Iuda rogaega. Ze uti azaga zeadu,

Paulo zamahu onairo. Ebu Keriso Iesu mazao fie'ete'e
hariga Paulo mazaono'o igiro. 25 Paulo'a hagai duduga,

zu zama rinede'ete'e, zu mada gonagano Badi'a'a vaze
kotazi'uma hariga rae furenirotene, Feliki ani gigaronadu
niro, raena'a, “'Ai e'e da'o. Onamo'i!l Mada manoga
horonine, bare hugadi‘'uma.” reiro. 26 Feliki'a 'ougirota‘a'e,
Paulo'a moni nu zuni hanoga rae zamariro. E'ano'o gae
gehaga Paulo hune onaadu, ane teite goerido.

27 Muri aheu meirotene, Porokio Festo'a Feliki igu'a
meiro. Rehano Feliki ani, Iuda azaga zama'a manoroga
veize Paulo'e gu'ano modiro.

25

Paulo'e Roma zuhi'agani'a kotanoga reiro

1 Festo ani, gavana vazega rouga radu Kaisarea negano
feuradu, mada ugidu meirotene, Ierusalema nega itiro.
2 E'ea dibu'o hau'ete'e boroboro zu Iuda azaga ibito
zini'ete'e azagani'a onaadu, ani mazao Paulo 'ute'ete'e
goe'a rae fureniro. Ebu uminiro, raena'a, 3 “Eme ura
hagaofine idaga hehe, Paulo Ierusalema nega bare tutune
eroga veize?” Ze ura ibio ganatadu, Paulo matihi rae
neneganiro. 4 Rehano Festo'a naenaezina'a, “Paulo ani
Kaisarea negano obone ti radiu'ohe, ebu ege zuni nariga
e'e bare ovoe'ohe. 5 Zae vaze boroboro nu zuni ege teite
ovao'i! Ebu Paulo'a hagai sau'a hagairo ro'idene, e'ea e'e
hariga rae fureno'i!”

6 Festo ani, Ierusalema negano mada fu'o zu ugidu
fare (8) ga gaubanana (10) bare radiunutene, Kaisarea
nega ovoiro. Irarirotene, Festo'e kota haba'ano ehoriro.
Ebu Uti azaga zeadu, Paulo zamahu zouniro. 7 Paulo'a
diugirotene, Ierusalema neganono'o ovairote'e azagani'a
gegemage edanadu, Paulo 'ute'ete'e goe'a aduga gehaga
ri'iniro. Rehano Paulo'a 'ouge hagaoga horonirote'e vazega
o'o'a. E'ano'o e'e harigani'e huga rae rougani'e mene
idararo.

8 Ebu Paulo'a ane mone goe'a rae fureniro, raena'a,
“E'e Iuda azaga goro goe'a mene vari'iro, zu dibu'o nega
sausaune'ete'e hagaiga mene hagairo, zu Roma goro goe'a
mene vari'iro.” 9 Ebu Festo'e, Iuda azaga zama'a manoroga
veize, Paulo gadiniro, raena'a, “Ga'e Ierusalema nega itadu,
kota 'adi'e ege'a e'ea kota'oga urate'e hehe?”

10Paulo'a naenaenina'a, “E'e Roma azaga kotao edau'ohe.
E'ano'o Roma azaga kotao kotahine manoga. Ga'e hube-
hune edega, e'a Iuda azaga mazao hagai sau'a mene
hagaidota'a'e. 11 Ege hagai sau'a u'ano uguhi'uma ro'idene,



Apostolo 25:12 258 Apostolo 25:24

e'e rudanoga idaga. Rehano Iuda azaga 'ada'a rae
furene'ete'e goe'a'e mene huga ro'idene, vaze 'ahogani'a
uguhoga veize zege 'evorao ri'ihoga'e mene idaga. E'e
Roma zuhi'agani'a kotahoga urate'ohe.” 12 Festo ani, ane'a
danane'ete'e azaga gadizirote'e enogano, Paulo 'ahige niro.
“Ga'e Roma zuhi'agani'a kota'oga urateha. E'ano'o ga'e
Roma zuhi'aga vage onami'uma.”

Festo'a kini Agripa teite go'aniro

13 Mada nu enogano, Kini Agripa zu ezega, niga
Berenike'a Kaisarea nega onairo, matu'u goe'a Festo hanoga
veize. 14 Ze Festo teite mada gehaga radiunu 'ahine,
Festo'a Paulo hariga Agripa me'odo haro, raena'a, “Feliki'a
'adama vaze 'ahoga gu'ano ohone modiro.” reiro. 15 “Ege'a
Ierusalema nega itirotene, dibu'o hau'ete'e boroboro zu
Iuda azaga boroboro'a onaadu Paulo 'utiro, ebu ege'a kota
gonaga goe'a ro'i rae umidiro, runeo tugunoga veize.

16 E'ano'o e 'ahige rae ziro. 'Roma goroga'e 'ahiguga.
Kota zamagano'e vaze 'ahoga 'utine, vaze a'a'e ge 'ute'ete'e
azaga zamao edanadu ane mone goe'a rae fureni'uma. E'e
garuganobu'u gonaga goe'a rae furenadu, zege 'evorao
ri'ini'uma.’ 17 E'ano'o ze§e'a ege teite Kaisarea nega
ovairotene, madaga mene fanediro. Rehano irarirotene,
e kota haba'ano ehoriro. Ebu uti azaga zeadu e'e vazega
zamahu zouniro. 18 Ane 'utirote'e azagani'a goe'a rae
furenirotene, ege'a zamarirote'e hagaiga sau'a nu'e mene
rae fureniro. 19 Rehano ze'e, zege Badi'a mazao fie'ete'e
hagaiga moneo, zu vaze 'ahoga, niga Iesu, ani rudaro
rehano 'ize gaboga rae, Paulo'a ra'ete'e hariga rae fureniro.
20 E'e agu'a e nouge nouge goeri'uma'e. E'ano'o Paulo
gadiniro, ani urate'e ga, lerusalema nega itadu e'ea
kotanoga. 21 Rehano Paulo ura'e Kaisarea negano radadu
Roma zuhi'agani'a kotanoga uratiro. E'ano'o uti azaga
zina'a, 'Paulo'e gu'ano ohone rado'il! Onamoo madaga
meine, Roma zuhi'aga mazao tuguni'uma' reiro.”

22 Ebu Agripa'a Festo nina'a, “Ege gatana zuni ane goere
igihi.” reirotene, Festo'a nina'a, “Ga ohogoru'u igi'uma.”
reiro.

Paulo'a Kini Agripa zamao ane mone goe'a rae fureniro

23 Trarirotene, Agripa ani Berenike-ne, dabua manoga
rohorohogeita hagaadu, nu'onu'o nega diugiro. Ebu uti
azaga boroboro zu Kaisarea nega azaga bhoroboro zuni
diugiro. Ebu Festo'a uti azaga zeadu Paulo zamahu zouniro.
24 Ebu Festo'a raena'a, “Kini Agripa zu 'ahi onaate'e azaga
nidu'a, vazega 'adi'e'e. Ierusalema negano zu Kaisarea

negano Iuda azagani'a raena'a, 'Gabode radoga mene
idaga.' rae tatare'ete'e vazega. 25 E'a ani goere abitirotene,
runeo tuguni'uma hagaiga mene horoniro. Rehano ani
ura'e, Roma zuhi'agani'a kotanoga uratiro 'ahine, Roma
zuhi'aga mazao tuguni'uma ra'ohe. 26 Rehano e'e Roma
zuhi'aga veize nouge rae mirihi'uma? Mazaga ani, hagai
sau'a 'ahoga mene hagairo. E'ano'o Kini Agripa gae hune
zamao zuni zae nidu'a zamao tutune onaeha, zae'a Paulo
gadinadu ege'a mirihite'e goe'a ederoga veize. 27 Mazaga
ege'a zamare'etene, gu'a vazega Roma zuhi'aga mazao
tugune'ete'e zamagano, 'ute'ete'e goe'a mene mirihoga'e
mene idaga.”

1 Ebu Agripa'‘a Paulo niro, raena'a, “Gae moneo goero'i!”

E'ano'o Paulo ani 'evo'a mae gihinadu, goere iguniro.
2“Kini Agripa, e'e izidi matu'e'ohe, mazaga e Iuda azagani'a
goere aduga nidu'a ege rana ri'ine'ete'e u'ano, ege noneo
goere'e 'ahine. 3 Gae edega, Iuda azaga hagai zuni zege'a
ta'irotite'ete'e goe'a. E'ano'o e umi'e'ohe. Ege goere 'adi
fairu igi onamo'i gonagal!

4Tuda azaga zege nidu'a edega, ege'a kobe'anono'o nouge
radiunuta'a'e, luda azaga bo'agano ebu Ierusalema negano.
5 Ze, gabonehe gadaheganono'o edega 'ahine, ze'a uratine
e'e Farisea vazega rae re'uma zu idaga. Farisea azaga'e
Iuda azaga goro goe'a faifaine hagae'ete'e azaga. 6 Ebu
izidi e'e, Badi'a'a emege vouga mazao rae tirote'e goe'ani'a
hudanoga guhine'ete'e u'ano kotahe'ohe. 7 Emege iduhu
gaubanana zu aheu fare'e (12), e'e goe'ani'a hudanoga
radu guhine'ohe. Ze ohere zu madai Badi'a tugure inare
hagae'ohe. Kini vazega! E'e, e'e goe'a guhine'ete'e u'ano,
Iuda azagani'a ege rana goere aduga ri'ine'ohe. 8 Za nu'e
nouga'ahi Badi'a'a rune azaga bare gabozi'uma ra'ete'e
goe'a mene mae gihine'ohe?

9 Ege zuni ibite 'ahige zamariro. Nazareta nega vazega,
Iesu niga 'u'uoga veize inare gauine manoga rae zamariro.
10E 'uguga hagaiga Ierusalema negano hagairo. Ebu Dibu'o
hau'ete'e boroboro nigano, Zuhi'a Boro mone azaga gehaga
gu'ano ohoziro, zu zimi ruzihi reirotene, e'e goe'a mae
gihiniro. 11 Ebu Iuda azaga kuru nega nidu'a diugadu,
'Bouzo'il" reiro. Ebu bouze'ena'a, 'lesu niga sausaune
goero'i!' rae tatariro. Zuni e magune rudaro 'ahine, haba
fagano nega 'ahoga 'ahoga onamadu, Zuhi'a Boro mone
azaga vagadu sausauziro.

12 Mada 'ahogano e'e 'ougihi radu, dibu'o hau'ete'e
boroboro nigano zu goereze odohadu, Damaseko nega
onamiro. 13 Kini vazega! Madai nemagano e'e ibigano on-
amirote'ea, e adureono'o agaga boro'a agaranoga horoniro.
E'e agaga'e mada agaga vitinoga. Ege zu ege teite on-
amirote'e azaga agafi' ovairo. 14 Ebu emege nidu'a rahao
higau bauriro, ebu Iuda goe'ano ihi'ete'e agoga 'ahoga igiro,
raena'a, 'Saulo! Saulo! Ga nougadu ege sausauhe'ohe?
Ga ire meiga meiga futune'ohe. A'e gae'a gae bare
sausau'e'ohe.’

15 Ebu ege'a gadinena'a, 'Zuhi'a Boro, §a iniu?' reiro.
Zuhi'a Boro'a naenaehina'a, 'E'e Iesu, gae'a sausauhe'ete'e
vazega. 16 Igunadu edano'i! Ege'a gae mazao fur-
eranata'a'e, ege tugure vazegano oho'ifine, zu horohate'e
hariga vaze mazao me'odo zinifine, zu ege'a iho'ite'e goe'a
rae furenoga veize. 17 E'e Iuda azaga zu Iuda mene
azagani'a sausau'ihi reite'e zamaganono'o mae vagi'i'uma.
Ebu zege mazao bare tugu'i'uma, 18 ubumaze ra'anadu
uzaboono'o agaga moneo mae gihuzoga veize, zu Satani
'u'uganono'o mae vagizadu Badi'a mone rouga veize.
'Ougine, sau'aze ege'a rae modi'uma, zu ze'e ege mazao
fiadu, Zuhi'a Boro veize avo reirote'e azaga teite 'augi'uma.

19 E'ano'o kini Agripa, e'e adureono'o fureranadu iho-
hirote'e ibigano da'o dure'ohe. 20 E ibite Damaseko
nega azaga mazao, ebu Ierusalema nega zu Iudea haba'a
nidu'a zamagano radiu'ete'e azaga mazao, ebu Iuda mene
azaga mazao zuni haramiro, raena'a, 'Zamaze gihunadu,
Badi'a vage aro'il Ebu hagai manoga hagaena'a, zamaze
gihunate'e fureno'i’ 21 Ege'a 'ougirote'e u'ano, Iuda
azagani'a dibu'o negano obohe tiro, ebu uguhe ruhihi reiro.
22 Rehano Badi'a'a danahe onaoo izidi, e 'ada edau'ohe,
ebu vaze zuhu'anono'o boro gonaga zege nidu'a mazao
hari tiba hina rae furene'ohe. E'e goe'a'e peroveta azaga
zu Mose'a vesu'u nagini'a furera'uma reirote'e goe'a da'o.
23E'e goe'a'e, Keriso ani zaharani'uma, ebu ibite runeono'o
bare gabodi'uma, ebu ane'a Iuda azaga zu Iuda mene azaga
mazao gabone hidi'uma agaga haramoga harami'uma.”

24 Paulo'e 'ouge rae'enogano, Festo'a goere gihau'ena'a,
“Paulo! Ga baboraneha. Ga ufeta mirihirote'e'a mae

babo'eha.” rae reiro. ) _ .
25 Rehano Paulo'a naenaenina'a, “Gihi'a vazega Festo,

e'e mene baboraneha. Ege'a ra'ete'e goe'a'e goere huga
zu eda'ega. 26 Kini Agripa ani, 'adi hagaiga nidu'a edega
‘ahine, e'e mene rihau'ena'a huga ni'ohe. Mazaga e edega
kini Agripa'e hagai 'adi nidu'a igi haugiro, mazaga e'e
hagaiga'e guni'ano mene fureraro. 27 Kini Agripa, ga

peroveta azaga goere mae gihine'e hehe? E edega, ga mae
gihine'ohe.”

28 Ebu Agripa'a Paulo nina'a, “Ga mada futu'ano goere
tahiga rae furenadu, ege'a Kristenio tiro'i ra'e rehano, a'e
mene idaga.”

29 Paulo'a naenaenina'a, “Mada futu'a ga faga'e ago
zamaro'il Mazaga e Badi'a mazao 'ahige kurau'ohe, gae
zu 'ada igi'ete'e azaga nidu'a ege teigoga, rehano gu'ano
ohohe'eta'a'e ahiga.”

30 Ebu kini Agripa, gavana vazega Festo, zu Berenike ebu
e'ea ehorinute'e azaga nidu'a igune edaro. 31 Ze nu'onu'o
neganono'o buau'ena'a goretitiro, raena'a, “Vaze 'adi'e
runeo tuguni'uma ga gu'ano ohoni‘'uma hagaiga sau'a mene
hagairo.”

32 Ebu Agripa'a Festo niro, raena'a, “Roma zuhi'agani'a
kotanoga mene uratifone, vaze 'adi'e gu'anono'o mae
bunifo.”

27

Paulo Roma nega gasi hina tutune onamiro

1 Eme Itali haba'a ona'uma madaga meirotene, Paulo zu
gu'a azaga nu'e uti vazega 'ahoga, niga Iulio 'evorao ri'iziro.
Ani'e Roma zuhi'aga uti azaga ibito zini'ete'e vazega 'ahoga.
2Ebu eme'e Adaramateno ne gasigano tiriro. Gasia'a'e Asia
haba'a togatogagano tue tue ona'uma gasiga. Eme e'e hina
ruhau onamiro. Ebu Makedonia haba'ano Tesalonika nega
vazega 'ahoga, niga Aristako zuni emege teite onamiro.

3 Irarirotene, Sidono negano feuriro. Iulio ani Paulo
faifaine'ena'a, tuguniro, Paulo ane edega azaga vagadu,
nagini'a ferene'ete'e hanoga veize. 4Ebu e'eano'o hena bare
ruhanadu, Kupro 'umuga genagano 'afe ruhau onamiro,
mazaga zavara'e emege haohaofe onainu. 5 Ebu Kilikia zu
Pamufulia haba'a davaraga boha'ano ruhau onamo, Lukia
haba'ano Mura negano hebetiro. 6 Ebu e'e haba'ano uti
azaga ibito zini'ete'e vazegani'a Itali onamihi ra'ete'e gasiga
horoniro. A'e Alesandria nega gasiga. Eme e'e gasigano
tutufe tiriro. 7 Ebu mada gehaga te'ote'au'ena'a negane
ruhau onamo, Kenido davaraga boha'ano feuriro. Zavara'e
'ize haohaofe onainu 'ahine, e'e moneo ruhau onamoga
mene idararo. E'ano'o eme Salomone musuga naenaega
onamadu, Kerete 'umugano 'afe ruhau onamiro. 8 Ebu
te'ote'au'ena'a zavara haone, e'e 'umuga genaga uni ruhau
onamo, “Togatoga Manoga” rae hune'ete'e togatogagano
hebetiro. A'e Lasea nega uhigano.

9'0Ouge'ena'a, mada gehaga foure haugiro 'ahine, gasio
ruhau onamoga'e riga zu gigaroga. Mazaga Iuda azagani'a
igaiga ogomu moneo zagozagi'uma madaga vitaro. E'e
huga'e zavara madagani'a feuriro, ebu ruha'uma batoga
'ai haugiro. E'ano'o Paulo'a iraduguziro, 10 raena'a, “Zae
nidu'a! Ege'a giane'etene, eme ruhau onamine sau'a
hidi'uma, gasi zu tohefe nidu'a'e davarao hunuhuni'uma,
ebu gabonefe zuni sauta'uma.” 11 Rehano uti azaga
ibito zini'ete'e vazega'e Paulo goere mene mae gihinadu,
gasi mirune'ete'e vazega zu gasi vazega goere da'o mae
gihiniro. 12 Zege'a ra'eta'a'e, hebetate'e haba'a'e zavara zu
nahune madagano'e mene manoga. E'ano'o vaze nidu'a'e
e'e haba'anono'o ruhau buanadu Foinike togatogaga on-
amihi reiro. Ebu e'e togatogaganobu'u zavara zu nahune
madaga me'uma reiro. Foinike togatogaga'e Kerete
'umugano gasi'a hebete'ete'e togatogaga 'ahoga, mada'a
zubure'ete'e mone zamaini'ohe.

Zavara boro'a davarao feuriro

13 Ebu zavara 'ai kauri moneono'o tahitahe onainute'ea,
ze 'ane mada manogani'a onaeha reiro. E'ano'o gasi
hanigaga hutube zounadu, Kerete 'umuga genaga da'o uni
ruhau onamiro. 14 Mene faga onamirote'ea, zavara boro
bagaga 'ai 'umu raganono'o gudau ovairo. A'e niga “Iu-
rakulon™ rae hune'ete'e zavaraga boro. 15 Ebu gasio ragati'
aradu, zavara rogoroge onamoga mene idaga 'ahine, zavara
da'o magananiro. 16 Ebu Kauda 'umuga kome'a genaga 'afe
diugirotu'u, gasi kome'a garuna ahasinute'e riga hutube
zouniro. 17 Ebu ohoze ohoze'a gasi ahase zounirotene, mini
hina gasi boroo tatuhe ogoru tiro. Ebu hena nougine gasi'a
ruhau onamadu, Afrika haba'a heta'agano, niga'e Surutis-
0 rameru'uti'uma rae riharo. E'ano'o gasi faraiga zuni
hutube bunadu zavara maganani ruhau oname taugiro.
18 Rehano zavara'e 'ize ufeta boro. E'ano'o irarirotene,
gasio gaue'ete'e azagani'a gasi ufinoga rae, odohe'ete'e
tohega davarao mae mae modiro. 19 Ebu bare iraradu,
mada ugiduga meirotene, gasio odohe gaue'ete'e tohega
zuni mae mae modiro. 20 Eme mada gehaga mada zu
buzuva mene horoniro, zu zavara'e ufeta hune sautu
radiunu. E'ano'o emege nidu'a mene gabodi'uma rae

zamariro. o )
21 Ze mada gehaga oganoga mene idararotene, Paulo'a

zamazeo igune edanadu ziro, raena'a, “Zae nidu'a! Ege
goere mae gihinadu, Kerete 'umuganono'o mene ruhau
buafone, 'ahige aduga mene hidifo, zu toheze mene mae

%
27:14 E'e goe'a huga'e northeast moneono'o onae'ete'e zavaraga boro.

mae modifo. 22 Rehano e izidi 'ada zi'ete'e. Inaro'il
Mazaga vazeni 'ahoga mene daugi'uma, u hube gasi'a

da'o sauta'uma. 23 Zuhi'a Boro, ege'a kurano hau'ete'e zu
tugurega hagae'ete'e Badi'aga, ani tugure viga'a ohogore
ohere ege uhigano edanadu 24 goreheha, raena'a, 'Paulo!
Ago rihano'i! Ga'e Roma zuhi'aga zamao 'ize eda'uma. Zu
Badi'a manoga'e gae teite u'ano, gae teite idaga ruhau'ete'e
azaga nidu'a'e Badi'a'a gabozi'uma.' 25 E'ano'o zae nidu'a,
inaro'i! E, Badi'a tugure viga'a ehate'e goe'a nidu'a
huda'uma rae, ani mazao fie'ohe. 26 Rehano eme'e zavara'a
hudi onamadu 'umu 'ahoga heta'agano gasi'a ehori'uma.”

Gasi'a fahau guzuhiro

27 Ohere gaubanana zu gazaga fare (14) meirote'ea
zuni, Adaria Davaragano zavara'a 'ize hudi vaevaefinu.
Ebu e'e ohe'a nemanemagano gasio gaue'ete'e azagani'e
gaba ruhau hanite'ete'e ederiro. 28 E'ano'o ze davara
hoe'a idanirotene, mita gae gazaga gaubanana (40) heuga.
Ebu tahiga guhianadu bare idanirotene, mita gae ugidu
gaubanana (30) da'o. 29'0Ougadu ze gigaroze ruziro, mazaga
hena gasi'a vatava rana rameru'uti'uma reiro. E'ano'o
ze gasi hanigaga gazaga (4) gasi ariga guzuono'o mae
davarao feuniro, ebu gaigai iraroga veize guhiu radiro.
30 E'e zamagano Zasio gaue'ete'e azaga'e feranoga radu,
so'e gasi hanigaga ovoe bune'ohe rae, gasi kobe'a fui'adu
zazo'anono'o ovoe buniro. 31 Rehano Paulo'a uti azaga ibito
zini'ete'e vazega tahi'ageta ziro, raena'a, “Gasio gaue'ete'e
azagani'a gasi 'adaono'o vaginine, za'e mene gabodi'uma.”
32E'ano'o uti azagani'a gasi kobe'a ovoe dabanate'e miniga
‘ai tene re'adu, ruhune modiro.

33 Ebu irara 'ai hanitirotene, Paulo'a zege nidu'a ogomu
anoga rae umiziro, raena'a, “Za mada gaubanana zu gazaga
fare (14), zamaze adudu'ena'a guhiu onaeha. Ebu ogomuni
'ahoga zu mene aneha. 34 E'ano'o e umize'ohe. Izidi za
ogomu nu ano'i! A'e ahirize'a inaradu gabone hidoga
veize. Ege'a zi'ohe. Zae vadiniono'o igu tibani zuni mene
daugi'uma.” 35 Paulo ani 'ouge rae zirotene, 'uvahu madu

vaze nidu'a ubumao Badi'a mazao ite matu'o haro. Ebu
vahegadu aro. 3¢ 'Ougadu zege nidu'a inaradu, ogomu mae

aro. 37 Gasi e'e zamagano bone emege nidu'a 276-'a radiro.
38 Zege nidu'a ogomu au idararotene, gasi'a ufiranoga veize
ogomu nidu'a davarao mae mae modiro.

Gasi'a Melita 'umugano fahau guzuhiro
39 Ohereda'o mada'a agaru feurirotene, ze no'e haba'ano
ruhaunuta'a'e agu'a. Rehano ze'e haba guniga hesageta

moneni horoniro. E'ano'o ze idaraune, e'e hesaga ranao
gasi odohe tiri'uma reiro. 40 Ebu ze gasi hanigaga davara
zamagano tene ri'i modiro, ebu tari ogoru tirote'e miniga
fui'iro. Ebu zavara veize farai hutube gihinadu, hesa mone
tarine onamiro. 4! Rehano gasi'e heta'ano tutuhanadu,
zazo'a goha'e e'ea teadu mene hune zu hagariro. Ebu avaga
guzu'e sa'u boroboro'a kafene vahegadu faharo.

42 Ebu uti azagani'a gutarote'e azaga'e zimi haugi'uma
rae togaziro, mazaga hena ze'a §emabe onamadu ferau
gouri'uma. 43 Rehano uti azaga ibito zini'ete'e vazega'e
Paulo gabonihi reiro 'ahine, uti azaga garariro. Ebu
tuguzena'a, “Gema edega azaga'e ibite rafatadu gemabe
onamo'i, ebu gabao tiro'i!” reiro. %4 “U gema agu'a
azaga'e, gasi irega rugaruga hina kame gemabe onamo'i!”
reiro. 'Ouge hagae'ena'a zege nidu'a gabao gemabe tiradu
gabode gouriro.

28

Paulo'e Melita 'umugano

1Emege nidu'a gaboga gabao tirirotene, eme ederiro, a'e
Melita 'umuga. 2 'Umu e'e nega azaga'e emege faifaife
rufiro. Irugu'e ru'aunu zu nahune'e biaudo 'ahine, ze
mae gihife'ena'a, ire rabibofiro. 3 U Paulo ani ire sinuga
gura'e madu ire roga rana mae ti'enogano, zarama ire
gigi'ani'a madu ire sinuganono'o veore buaro, ebu Paulo
'ai 'evo'ano vihone giganiro. 4 Ebu 'umu e'e azagani'a
mohe e'e Paulo 'evoreo girugiranoga horonirotene, ze
raorao'uhina‘a, “Vaze 'adi'e hezo'e gorugoru vazega gaogi.”
rae reiro. “Ani davarao mene hunuhuna rehano, e'e naega
hau'ete'e badi'aga'e ane'a gabode radoga mene urateha.”
5 Rehano Paulo'e mohe ire roga rana itine modiro, ebu
sau'ani 'ahoga ane mazao mene fureraro. 6 Vaze ze
'ane, Paulo'e ahi'ani'a mini'uma ga zogone higau bauradu
ruda‘'uma rae giane radiro. Ze faga hune 'ouge giane radi-
unu rehano, gauni 'ahoga ani mazao mene furerarotene, ze
hena nufe zamarena'a, “Ani'e badi'a 'ahoga gaogi.” reiro.

7U 'umu e'e zuhi'aga, niga Pobelio, ani haba'e hani'ano.
Ani eme mae gihife'ena'a, negano tutufe zoufadu mada
ugidu faifaifinu. 8 U Pobelio moga'e ugiga, evaneo
baze radiunu. Ani ahiri'e gigi'a bagaga zu ru sororido.
E'ano'o Paulo'a diuge gianadu rana kuraro, ebu 'evo'a rana
tirotene, 'ai manoriro. 9 'Ugugani'a furerarotene, ugi azaga
‘'umu be'a radiunute'e azaga nidu'a, Paulo vage onaadu
ane'a faizido. 10 Ebu vaze nidu'a'a, nigufe'ena'a faifaife

rufido. Ebu e'e 'umuganono'o ruhau vaginihi reirotene, ze
ferefe'ete'e tohega gehaga rifiro.

Paulo'a Roma negano feuriro

11 Eme bato ugidu e'e 'umugano radirote'e enogano, gasi
‘ahogano tiradu e'e haba'a mode iguniro. E'e gasiga'e
nahune madagani'a haugoga veize, Melita 'umugano guhiu
radiro. A'e Alesandria ne gasiga, niga “Tahi'a Ato'a”. Izipi
haba'anono'o onairo. 12 Eme ruhau onamoo, Surakusa
negano hebetadu, mada ugidu e'ea radiro. 13 E'eano'o hena
onamo Regio negano hebetiro. Ebu mada tiba radirotene,
gasi garuga moneono'o zavara'a onairo 'ahine, eme ruhau
onamadu, mada aheugano Puteoli togatogagano feuriro.
A'e emege ruhu gonaga. 14 Ebu e'ea Zuhi'a Boro mone
azaga nu hidirotene, ze umifena'a, “Emege teite fura tiba

rado'i!” reiro. E'ano'o e'ea fura tiba radiro. Ebu e'e
garuganobu'u eme'e, zavara boro u'ano sasiro rehano,

ragavofe'e gonabadu, Roma haba'ano feuriro. 15 Roma
negano Zuhi'a Boro mone azaga'e emege'a hanite'ete'e
hariga igiro 'ahine, haofe onaadu, vaze nu'e Apia-foru
maketigano, nu'e Taveni Ugidu rae hune'ete'e i'udi negano
hido titiro. Paulo ani, horozirotene, Badi'a matu'o haro, ebu
zamagani'a inariro.

Paulo'a Roma negano haramiro

16 Eme Roma negano feurirotene, Paulo'e tugunadu ane
da'o ne 'ahogano radiro. Ebu uti vazega tibani'a da'o
taufinu. 17 Ebu mada ugidu meirotene, Paulo'a Iuda azaga
ibito zini'ete'e azaga boroboro ane neo huze nu'oziro. Ebu
zege'a nu'ora' onairotene, Paulo'a ziro, raena'a, “Nego
nabudji, e emege nabudi mene sausauziro, zu vougafe hagai
mene he'ehe'eniro. Rehano Iuda azagani'a Ierusalema
negano obohe teadu, Roma azaga 'evorao ri'iheha. 18 Roma
azagani'a gadihirotene, ze ura tuguhe buhihi reiro, mazaga
runeo tuguhi'uma hagaiga sau'a mene horoniro. 19 Rehano
Iuda azagani'a mene uratirotene, e'e ibi 'ahoga o'o'a radu,
Roma zuhi'agani'a kotahoga veize umidiro. U e'e aduga
'ahoga nabudihe rana touga veize mene onaeha. 20E'ano'o e
za giazoga zu gorezoga veize huze onaeha, mazaga Isaraela
azagani'a guhine onainute'e vazega u'ano, e'e gu'a negano
‘ada radiu'ete'e.”

21 Ebu ze naenaenina'a, “Iudea haba'anono'o ga moneo
so'ani 'ahoga mene noneni tuguriro. Zu vazeni 'ahoga
Iudea haba'anono'o feuri' arirotene, ga moneo sau'ani
'‘ahoga mene rae fureniro. 22 Rehano eme ga'a nouge
reihi ra'ete'e igihi ra'ohe. Mazaga eme edega, haba

nidu'a zamagano vaze nidu'a gae mone ra'ete'e azaga

he'ehe'eze'ohe.” )
23 Ebu ze Paulo teite bare nu'oranoga rae mada 'ahoga

rae tiro. E'e madaga meirotene, Iuda azaga'e gehaga
bagagani'a onaadu, bare ane radone haba'ano nu'oraro.
Paulo'e oherebauono'o onamo gorava Badi'a'a zuhi'afi'uma
goe'a rae fureno ziniro. Ebu zege'a Iesu mae gihinoga rae,
Mose goro goe'a zu Peroveta azaga buka zamaganono'o
Iesu hariga haramiro. 24 Vaze nu'e Paulo goere mae
gihiniro, u nu'e mene. 25 Ebu ze zege bo'agano zamaze
mene tiba. Ebu Paulo'a 'ahige zirote'e enogano, ze neono'o
buau gouriro. Paulo'e zege'a 'izema buanogano ‘'ahige
ziro, raena'a, “Vine Zagogani'a peroveta vazega Isaia-ono'o
vougaze zirota'a'e goere huga, raena'a,

26'Onamadu Iuda azaga 'ahige zo'i!

Gae egoga igi huni'uma,

rehano mene ederi'uma.

Gae horonoga horone huni'uma,

rehano mene zamari'uma.

27 Mazaga 'adi duguru zama'e tuga zu tegaze'e 'uhuga,
ebu ubumaze zuni kuruga.

A'e ubumaze hina mene horonifine,

zu tegaze hina mene igifine,

ebu zamaze hina
mene zamare horonifine.
'Ougadu mene gihure baradu,

ege'a mene faizoga veize.'

28 E'ano'o zae ederoga veize goere 'adi zi'ohe. Badi'a'a
gabone hidi'uma goe'a tugure'eta'a'e, Iuda mene azaga
veize tugureha, ebu ze mae gihini'uma.”

[ 29 Paulo ani 'ouge rae goreze haugirotene, Iuda azaga 'ai
oname gouriro ebu zege'a zege bare riga ta'iro titiro.]

30 Muri aheu, ani 'ize gu'a zamagano rehano, ane'a naega
hagae'ete'e negano radiunu, ebu iniu ane vage onaidotene,
nidu'a mae gihizido. 3! Paulo'e mene rihau'ena'a Badi'a'a
zuhi'azi'uma goe'a haramo zinido, zu Zuhi'a Boro Iesu
Keriso hari ihozido. Ebu vaze 'ahogani'a zuni mene gararo
haro.

Filipi Ekalesia Azaga Mazao Paulo'a
Mirihiro
1 Ege Paulo zu Timoteo'a fefa 'adi mirihe'ohe. Eme'e
Keriso Iesu veize gaue'ete'e azaga. Ebu fefa 'adi'e Filipi
negano Keriso Iesu mone ra'ete'e azaga nidu'a, zu ibito
zini'ete'e azaga™, zu diakono azaga veize tugure'ohe.

2 Ibite gezo 'ahige reihi: Badi'a emege Mama zu Zuhi'a
Boro Iesu Keriso'a manoga zu zama rogega zini'eno'i!

Paulo'a Filipi negano ekalesia azaga u'ano Badi'a mazao
manoga taugi ra'ohe zu zamare'ohe

3 Ege'a zae zamare'ete'e madagano bone, igaiga ege
Badi'a mazao manoga taugi ra'ohe. 4 Ege'a zae nidu'a veize
kurau'etene, igaiga matu'uheta kurau'ohe. 5 Mazaga zae'a
hari manoga gadahe mae gihinirote'e madaganono'o onao
izidi, ege'a hari manoga haramoga veize danahe onainu.
6 E'e hube hune 'ahige rae zamare'ohe. Badi'a ani, zae
bo'agano gau manoga fureniro, 'ouge hagae onamo, Keriso
Iesu'a bare onai'uma madaga me'uma. E'e madagano zae
zamao furenirote'e gauga manoga hagae haugi'uma.

7 Za'e ege zamao igaiga radiu'ohe. E'ano'o ege'a zae
nidu'a mazao 'ahige zamare'eta'a'e manoga. Mazaga zae
nidu'a, Badi'a'a inirote'e gauga ege'a hagaoga veize danahe
onainu. E gu'a negano'o 'ada radiu'ete'e zamagano zuni,
kotao hari manoga birirote'e madagano zuni, ebu hunio
hari manoga'e mene tugahe harame inarinute'e madagano
zuni danahiro. 8 Keriso Iesu'a zae zamare'ete'e teige, e zae
nidu'a zamare'ohe. Ege'a 'ouge rata'a'e, Badi'a ane edega,
e huga goere'ohe.

9 Ebu e zae veize 'ahige rae kurau'ohe: zae'a Badi'a
faifaine ederoga zu nagini'e duduga ga ve'oga horone
ederoga, ebu 'ouge hagae'ena'a, zae'a zae bare za-
marotite'ete'e hagaigani'a bororu onamoga. 10 Ebu e zae
veize 'ahige rae kurau'ohe: Zae radone zamgano nagini'e
manoga ederoga, zu zamaze dehenoga, zu hagai sau'a mene
hunezuni hagaoga, ebu 'ouge hagae onamo, Keriso'a bare
onai'uma madaga. 11 Ebu Iesu Keriso'a danazadu zae
gabone'e duduga da'o re'uma. Ege'a 'ahige kuranata'a'e,
vaze'a zae hagai manoga horonadu, Badi'a gubane'ena'a
zu niga mae igihinoga veize.

* 11 ga bisofu

Paulo'a gu'a negano radiu'ete'eano’'o hari manogani'a
bororu onamiro

12 Nego nabudi, e ura, za 'adi edero'il Aduga gehaga
ege mazao fureru'ete'ano'o, hari manogani'a bororu on-
amiro. 13 Ebu ege'a Keriso u'ano gu'ano radiu'eta'a'e, Roma
zuhi'aga ne enoga taufe edau'ete'e azaga, zu vaze nunu
gehagani'a edere gouriro. 14 Zuhi'a Boro mone ra'ete'e
azaga'e, ege'a gu'ano radiu'ena'a, edau gigaru'ete'e u'ano,
Zuhi'a Boro mazao fie gigaranadu, mene rihau'ena'a, Badi'a
goere inare harame'ohe.

15 Vaze nu'a Keriso hariga harame'eta'a'e, ze ege gau
u'ano 'ahi'ahi ma'ohe, zu vitihihi ra‘'e'ohe. Rehano vaze
nu'e ege danahihi radu, hari manoga harame hunihi radu,
zama manoga hina harame'ohe. 16 Zama manoga hina
harame'ete'e azaga'e, hari manoga biroga veize, Badi'a'a
e gu'ano mae zouhirote'e, ederadu, zege zamarone ege
mazao teadu harame'ohe. 17 Rehano 'ouge 'ahi'ahi ma'ete'e
azaga'e nize boro reihi radu Keriso hariga harame'ohe. Ze
harame'eta'a'e, zamaze'e mene dehega. Ze 'ouge'ena's,
ege'a gu'ano aduga hide'ete'e'a bororanoga veize rae,
zamare tauge'ohe. 18 A nagini veize? Zege'a harame'eta'a'e,
zamaze'e duduga ga mene, ago zamaro'i! Goere boro'e
Keriso hariga harame'ete'e. 19 Ebu e e'e u'ano matu'e'ohe.
Ebu e zama mone zuni matu'e ona'uma, mazaga e edega,
zae'a ege veize kurau'ete'eano'o, zu lesu Keriso Vine
Zagogani'a danahe'ete'eano'o, e'e Badi'a'a gu'anono'o mae
buhi‘uma.

Paulo gabone'e Keriso teite

20 E'e 'ahige =zamare'ena'a hube hune guhiu
radiu'ohe: Ege mazao nagini'a fureraune zu, e'e mene
mazagarohi'uma. U e'e igaiga inare goere'ete'e teige,
izidi zuni inare goeri'uma. Ebu e gabode radine, ga
rudaune, ege hagai nidu'a'ono'o vaze nu'a Keriso nigunoga
urate'ohe. 21 Mazaga ege mazao'e, gabode radiu'eta'a'e,
Keriso teite radiu'ohe. Ebu rudaune'e, manoga hune
hidi'uma. 22 Rehano ege'a gabode radine, ege gau u'ano
vaze gehagani'a Badi'a goere egadu, gabone hidi'uma.
E'ano'o e agu'a, no'e ibigano onamine manoga. 23 E
zamahe aheu nemagano. E ura'e raha 'adi modadu, Keriso
teite radihi. 'Ougine manoga taugi. 24 Rehano e zae veize
raha 'adao gabode radine, manoga. 'Ougine zae danazoga
idaga. 23 E hube hune 'ougine manoga rae zamare'ohe.
E edega, e'e gabode radadu, zae nidu'a teite radi'uma.
Ebu zae'a Keriso mazao fie'ete'e'a bororanoga veize, zu
zae'a fie'ete'ea, matu'uze'a bororanoga veize danazi'uma.

26 'Ougadu ege'a bare amine, za'e ege u'ano Keriso Iesu
nigune'ena'a, matu'e ruda'uma.

Badi'a mone ra'ete'e azaga'e gahunonega manoga
hidi'uma

27 Goere boro tiba'e, 'ahige reihi: Za, Keriso hari
manoga mae gihine'ete'e vazega ra'ete'e hagaigano da'o
onamo'i! 'Ougine, ege'a giazi' amine, ga haba faganono'o
harize igine zuni, e ederi'uma; Za'a zamaze tibunadu
edau gigaru'ete'e, zu zamaze tibano neadu hari manoga
agiro hau'ete'e azaga'ono'o hari manoga inare biretite'ete'e.
28 Ebu aduga zini'ete'e azaga mene rihoze'ete'e, zu zae'a
inare goere'ete'e ege ederi'uma. Zae'a mene rihau'ete'e
hagaiga, aduga zini'ete'e azaga'e Badi'a'a ruizi'uma, u
za'e gabone hidi'uma. 'uguga nidu'a Badi'a mazao'no'o
furera'uma. 29 Za'e Keriso mazao fie'ete'e gahunonega
manoga da'o Badi'a'a mene zeneha, rehano Keriso u'ano
aduga hide'ete'e gahunonega manoga zuni zeneha. 30Ege'a
hidirote'e adugaga zae'a horonirote'e heuga, zae'a e'e
adugaga hide'ohe. Ebu ege'a ize e'e adugaga hide'ete'e izidi
zae'a igi'ohe.

2

Za'e zamaze tibunadu, zae'a bare nize mae ovoro'i

1 Za Keriso teite tibuzate'eano'o inare'ohe? Keriso'a
zae zamarate'eano'o za manogahe? Za Vine Zagoga teite
radiu'ena'a, ane teite matu'e tiburu'e'hehe? Za vaze mazao
manore'e'hehe, zu vetugazi'e'hehe? 2 Za 'ouge rado'idene,
zamaze'e zamare girigiro'i! Zamarone tiba hina zamaro
tito'il Zamaze tibunadu gauo'i! Za'e 'ouge hagae'ena'a, ege
matu'u borofe huno'i! 3 Ago inaho'i! Nize boro reihi ra'ete'e
zu zae'a bare niguzoga rae, gau 'ahoga ago hagao'i! Rehano
zae'a bare nize mae ovoradu, vaze zamare gihizo'i, u za'e
ze 'u'ugano rae zamaro'i! 4 Zae zae'a manoga hidoga veize
da'o ago zamaro'i, rehano vaze'a manoga hidoga veize zuni
zamaro'i!

5 Za'e, radoneze zamagano hagaize zu zamaroneze'e
Keriso Iesu'a hagaidote'e teige hagao'i!

6 Ibite bone Keriso ane huga, Badi'a teite idaga rehano,
Badi'a teite idaru'ete'e niga boro mene obone gi-
ganiro.

7 Ebu niga boro modadu, vaze raena'a, tugure vazega
teigiro.

8 Ebu ani vazeo reirotene, ane'a ane bare mae ovoiro.

Ebu Badi'a goere mene vari'ohaudo. Ane'a ruda'uma
ibiga rehano onaminu.

Ebu vaze hagaiga sau'a boro teige, satauroniro ebu

rudaro.
9E'ano'o Badi'a'a ani mae gihine hitana huneo ohoniro, ebu

ni gihi'a haro.
E'e niga'e ni 'ahoga 'ahoga nidu'a vitinoga.

10 Badi'a'a 'ougirota'a'e, adureo radiu'ete'e, zu rahao ra-
diu'ete'e, zu raha 'u'ugano radiu'ete'e nidu'a'a Iesu
matu'o hau'ena'a, guguroga veize.

11 Ebu gugurate'e nidu'a'a 'ahige rae furenoga veize: Iesu

Keriso'e Zuhi'a Boro. ) ) i
Ze 'ouge hagae'ena'a, Badi'a emege Mama ni mae

gihi'uma.

Gabone hidi'uma ibigano inare onamo'i

12 E'ano'o vazehe manoga nidu'a, zae'a Badi'a goere
ibigano igaiga onamidote'e teige, rihau rudau'ena'a,
gabone hidi'uma ibigano inare onamo'il U mene ege'a
zae teite radiu'ete'e zamagano da'o, rehano izidi ege
o'o'ano zuni borofe inare gauo'il 13 Mazaga zae'a Badi'a
ura hagaiga hagaoga veize Badi'a'a zae zamao gaue'ena'a
inarazi'ohe, zae'a uratadu e'e hagae'ohe.

14 Gau nidu'a zamagano ago goere'ena'a zu ta'iro
tite'ena'a, hagao'i! 15 'Ougine za'e vaze duduga taugi
re'uma, zu vaze'a mene debaze goeri'uma. Ebu izidi
ega, hagai ve'oga azaga gunugano, sau'ani 'ahoga mene
hagaadu, Badi'a ubuga ubuga teige, radifo. Za'e, e'e
gunugano buzuva'a adureo agaru'ete'e teige agarano'il
16 Ebu gabone tugutugu hidi'uma §oe'a vaze veize rae
fureno'i! 'Ougine, e'e, Keriso'a bare ovai'uma madagano,
ege'a zae bo'agano gau aduga hagaidota'a'e hugeita
raena'a, zae u'ano matu'e ruda‘'uma. 17 Ebu zae'a Keriso
mazao fie'ete'e u'ano aduga hide'ohe rehano, zae'a Zuhia
Boro veize gauine, ege'a zae u'ano rudaune e matu'e'ohe.

Zu e ura zae nidu'a teite matu'e tiburatihi. 18 E'ano'o zae
zuni ege teite matu'e tiburatihi.

Paulo'a Filipi azaga u'a Timoteo tuguni'uma

19 Zuhi'a Boro Iesu'a uratine, e zae vage Timoteo
ariga tugune ame'ohe. 'Ougadu ane'a baradu, zae hari
me'odonine ege zuni matu'i'uma. 20 Zea'a faine radiu'e ga

mene rae Timoteo'e hube hune zamare'ohe. 'Adama ani
heuga zae zamare'ete'e e'e vazega 'ahoga o'o'a. 21 Mazaga

vaze gehaga'e Iesu Keriso'a urate'ete'e gauga mene zama-
radu, zege hune'a urate'ete'e gauga zamare borofe'ohe. 22U
za edega, Timoteo'e hagai manogano Badi'a gau hagae'ohe,
mazaga ani hari manoga haramoga veize ege teite faifaine
gaue onainu. Ani'e ubugani'a moga danane'ete'e teige ege

teite gaue onainu. 23 E'ano'o 'adao ege mazao nagini'a
fureratite'e ederi'udu'u, Timoteo zae vage tuguni'uma.
24 Ebu ege zuni zae vage ariga ami'uma ra'ohe. E'e ibiga'e
Zuhi'a Boro'a hagaoni'uma rae hube hune zamare'ohe.

Paulo'a Epafrodito Filipi azaga vage tuguni'uma ra'ohe

25 U Efaforodito, ani ege nego. Ani ege teite gaue'ohe, zu
uti azaga teige ege teite hari manoga bire'ohe. Ani'e zae'a
ege u'a tuguniro. E'ano'o ani onaadu e gau nunu mene

idaru'etene ani'a danahinu. Rehano izidi Efaforodito'e
zae vage bare tugunine manoga ra'ohe. 26 Mazaga ani

zae nidu'a giazihi radu zamare hune'ohe. Zae'a ani ibite
uginirote'e egadu, zamaze'a adudaro. Ane'a za 'ougirote'e
igirotene, ani zamaga mene idararo. 27 Ani'e hube hune ugi
boro'a madu nariga rudaro. Rehano Badi'a'a vetuganeadu
fainiro. 'Ougadu e'e, aduga zamagano, aduga hena mene
bare ragatiro. Badi'a ani Epafrodito da'o mene vetuganiro
rehano, ege zuni vetugahiro. 28 E'ano'o e ura, ani'e
garihe zae vage tugune amihi ra'ohe. 'Ougine, za ani teite
hidadu matu'i'uma, zu ege zama'a adudu'ete'e'a ufira‘'uma.
29 E'ano'o Zuhi'a Boro ibio, matu'o hau rune'ena'a, mae
gihino'i! Za ani heuga vazega nigunine manoga! 30 Mazaga
Keriso gau u'ano ani nariga rudaro. Ani'a zae'a danahi-
fote'e gauga hagaadu, nariga rudaro.

3

Radone zamagano hagai boro'e Keriso edere'ete'e

1 Nego nabudi, e 'ahige bare reihi: Za Zuhi'a Boro teite
tiburanate'e u'ano matu'o'i! Ege'a ibite iraduguzirote'e
goe'a, bare bare to zinihi ra'ohe. A'e ege mazao mene gau
boro, zu a'e zae'a mene ve'oroga veize.

2 Badi'a agu'a zu hagai sau'a hagae'ete'e azaga veize
giano'i! Ze'e Iuda azaga. Iuda azaga'e zae so'oze'ena'a,
ahiri rana iguri hagaine, Badi'a mone re'uma ra'ohe.
Rehano ze'e foure ahiri ru'i tauge'ohe. A'e huga o'o'a. 3U
eme'e hube hune Badi'a mone ra'ete'e azaga. Eme'e Badi'a
Vine Zagogani'a ibitofeadu Badi'a mazao kurau'ohe. Eme
Keriso Iesu nigune'ohe, e'ano'o ahiri rana iguri hagae'ete'e.
Zu Badi'a ubuga rouga radu zege edegano gauete'e azaga
eme'a mene zamare borofe'ohe. A'e huga o'o'a hagaiga.
4 Rehano vaze 'ahogani'a ani'e vaze nagiga ra'ete'e moneo
Badi'a'a mae gihini'uma ra'ete'e borofe zamarine, ege zuni
ege moneo borofe hune rouga idaga.

U vaze 'ahogani'a ahiri gauga gehaga hagae'ohe rae
zamarine, a'e ege'a vitinoga. 5 E'e fureranadu mada fu'o
zu ugidu fare meirotene, ahirihe rana iguri hagairo. E'e

Isaraela vazega, Beniamini iduhu vazega, ebu Heberu
mariga huga huga. Iuda goro goe'a moneo'e Farisea vazega,
goro goe'a faifaine hagaido. 6 Badi'a veize inare'ete'e mo-
neo'e ekalesia azaga ege'a zamahe nidu'a hina sausauzido.
Iuda azaga goro goe'a faifairu hagaadu, duduga ra'ete'e
moneo'e, mene ve'oniro.

7 Ege'a ahi gauga'e manoga taugi zu gau boro bagaga
rae zamarinu. Rehano Keriso'a ege veize rudarote'e
ederirotene, 'uguga hagaiga'e huga o'o'a hagaiga rae za-
marinu, mazaga e'e Keriso ederihi reinu. & Ebu e 'ize bare
reihi. Ibite Badi'a'a matu'oga veize rae zamare hagaidote'e
hagai'a nidu'a'e huga o'o'a ra'ohe. U Keriso Iesu, ege Zuhi'a
Boro, ani'e inihu edere'eta'a'e, manoga boro bagaga. E'e,
Keriso u'ano hagaihe amahiga nidu'a modiro. Ebu 'uguga
hagaiga'e busi rae zamare'ohe, e'e Keriso mone reifine,
9 zu ane teite tiburafine. E'e izidi ege inarao goro goe'a
hagaadu, Badi'a ubumao duduga rae, mene ra'ohe, rehano
Keriso mazao fie'ete'eano'o Badi'a ubumao duduga rae
ra'ohe. A'e Badi'a ane'a 'ouge ra'ohe, mazaga ege'a Keriso
mazao fie'ete'e u'ano. 10 E ura'e Keriso faifairu ederihi,
zu ani'a runeono'o bare gabodirote'e gigi'aga ederihi, zu
ane zaharanirote'e teige ege zuni zahararatihi, zu ane'a
rudarote'e teige ege zuni hagai sau'a moneono'o rudau
vaginihi. 11 'Ougadu e nougihi reine zuni, ege'a Keriso
teite runeono'o hare gabode igunadu, e'e gabonega hina
onamihi ra'ohe.

Zamamone oname hohono'i

12 E'e, 'uguga hagaiga nidu'a hagae haugeha rae, mene
ra‘'ohe, zu e'e Keriso teige duduga hune rae mene ra'ohe.
Rehano e'e hagaiga hagae hunihirae ize inare'ohe, mazaga,
e'e Keriso hune teigoga veize, Keriso lesu'a ege meiro.
13 Nego nabudi, e'e Keriso teige huneha rae mene za-
mare'ohe. Rehano e'e, gau tiba 'adi hagae hunihi ra'ohe:
E'e, garuni moneo hagairote'e gauga nidu'a mene za-
mare'ohe. Rehano zama mone gauga da'o zamare'ohe. A'e
Keriso ederadu, ane teigoga veize inare gaue'ohe. 14 E'e
Keriso hune teigoga veize inare oname'ohe zu gonagano
Badi'a'a naega ini'uma. E'e naega'e Badi'a'a huhe'ete'e
zu adure zamahe iti'uma, mazaga Keriso'a ege veize gau
hagairo.

15 E'ano'o emege nidu'a Badi'a mazao fiadu zamarone
manoga meirote'e azaga'e, 'ahige zamari'uma. Ebu hagai
nu zamagano zae'a nufe zamarine, a'e zuni Badi'a'a za-
mazeo dogo'ani fureno zini'uma. 16 Rehano goere boro'e

emege iniuiniu'e Badi'a'a ihofirote'e idunagano hagae on-
ami'uma.

17 Nego nabudi, ege teigo'i zu emege'a ihozirote'e
hagaigano radiu'ete'e azaga faine giane'ena'a zege zuni
tuhuzo'i. 18 Mazaga vaze gehagani'a agire teige Keriso
agireni'ohe. E'e ibite 'uguga azaga hagai 'ai gae gehaga
me'odo ziniro rehano izidi zege hagai zamaradu nihe
vugani'a onae'ena'a bare ra'ohe. 19 Ze'e gonagano rudaune,
irerogao diugi'uma. Ze'e ahirize'a urate'ete'e hagaiga da'o
hagae radiu'ohe. Ebu mazagaro hagaiga hagae'e rehano,
a'e zege'a bare ite'ohe, zege'a zamare'ete'e gauga nidu'a'e
raha 'adi gauga. 20 Rehano emege radone haba'a'e adureo.
Ebu Zuhia Boro Iesu Keriso eme gabofi'uma vazega, e'ano'o
ovaite'e guhine radiu'e'uma. 21 Ani gau nidua'a zuhi'ani'et'e
inaraga obone'ohe. Ani'a bare ovaite'e madagano, e'e
inaraga hina ahirife ruhura'umate'e ani'a mae nufadu, ahi'a
iziga manoga heuga rifi'uma.

1 E'ano'o nego nabudi, Zuhi'a Boro mazao fiadu edau
gigarano'i! E'e za zamare rudau'ohe zu giazihi ra'ohe. Ebu
za'e ege matu'ohi'ohe, zu ege'a niguze'ete'e azaga.

Inara Goe'a

2 Fuodia zu Sintike, e za umize'ohe, za'e Zuhi'a Boro
moneo reirote'e azaga bobo zamaze tibuno'i. 3 Ege teite
gau tibano gau'e hune'ete'e vazega, ga'a rogae aheu e'e
danazite'e ege'a umie'ohe. Ze'e hari manoga haramoga
veize ege teite inare gauido. Ze'e Kelemenito zu ege teite
gauidote'e azaga nunu teite gauido. Ebu zege nidu'a ni'e
Badi'a'a gabone bukagano mirihiro.

4 E bare bare 'ahige ra'ohe: Mada nidu'a Zuhi'a Boro'a
zae veize hagairote'e zamaradu matu'o'i! 3 Vaze mazao
rogeru rado'i, vaze nidu'a‘a za'e rogega rae horozoga. Za
'adi zamaro'i! Zuhi'a Boro'e 'ariga bare onae'ohe.

6 Gau ni 'ahoga moneo zamaze 'ago adudano'i! Rehano
nagini'a furerano'idene, e'e gauga nidu'a'e Badi'a mazao
umido'i! Ebu za kurano'idene igaiga Badi'a Mazao manoga
taugi ro'i! 7 Ebu Badi'a'a zama rogega zini'uma, e'ano'o
zamaze'e mene aduda'uma zu mene riha'uma, mazaga za'e
Keriso Iesu teite tiburaro 'ahine. Zama rogega a'a'e boro
bagaga zu hoe'aga, vaze'a zamaroga zu mene idaga.

8 Nego nabudi, §oere gonagano 'ahige reihi! Hagai
'ahiguga zamare onamo'il Huga goere'ete'e hagaiga, gu-
batite'ete'e hagaiga, hagai duduga, zama dehega hagaiga,
vaze'a matui'uma hagaiga manoga zu vaze'a rae gihini'uma



Filipi 4:9 274 Filipi 4:22

hagaiga manoga. Nagi hagai manoga taugi ga vaze'a ni-
guni'uma hagaiga manoga horono'idene e'e zamare'eno'i!
9Zae'a ege mazaono'o ederirote'e, zu meirote'e, zu igirote'e
goe'a nidu'a, zu ege hagaio horonirote'e hagaiga nidu'a,
zae radone zamagano hagao'i! Ebu zama rogega rife'ete'e
Badi'agani'a zae teite radiu'e'uma.

Filipi azagani'a Paulo danane'ena'a gau tuguriro

10 E'e Zuhi'a Boro mazao matu'e rudau'ohe, mazaga
faga hune radate'e enogano, za bare ege zamaradu ege
ferehidote'e gauga tugurodo. E edega, za hube uratinu
rehano, danahe'ete'e ibiga mene hidiro. 1! E gau nu'a
ferehe'ete'e u'ano, 'ouge mene ra'ohe. Mazaga eg§e mazao
nagini'a fureraune, a'e gau'a ferehe'e ga mene, rehano
e edereha zamahe'e idaga da'o. 12 E edega, Sau o'o'a
zamagano radiu'ete'e radonega, ga gau gehaga zamagano
radiu'ete'e radonega. Radone nagiga zamagano zuni, e'e
matu'e radoga ederiro, ogomu gehaga ga 0'o'a, gau gehaga
ga o'o'a. 13 E'e, radone nagigano zu §au nidu'a hagaoga
idaga, mazaga Keriso'a inaraga ini'e 'ahine. 14 Rehano e
'ada aduga hide'ete'ea, zae'a danahe'eta'a'e manoga taugi.

15 Filipi azaga, za edega, zae'a hari manoga gadahegano
igirote'e madagano bone, e, zae haba Makedoniaono'o
igunirotene, zae Filipi ekalesia azagani'a da'o gau nu
ini'ena'a danahiro, u nega 'ahoga 'ahoga ekalesiaga azaga'e
mene 'ougiro. 16 Ege'a Tesalonika negano radiunute'e
zamagano zuni, e gau'a ferehinutene, za ege veize bare
bare gau tugurido. 17 E'e zae'a gau nu bare tuguronoga
veize 'ahige mene ra'ohe. Rehano zae'a danahe onamadu,
Badi'a'a naega zinite'e'a bororanoga urate'ohe. 18 E'e
ferehe'ete'e gauga nidu'a 'ada. A'e boro bagaga. Zae'a ege
veize tugurirote'e gauga, Epaforodito'a odohe onairotene,
gauhe'a gehararo. Zae'a tugurirote'e gauga'e Badi'a
gahunohau'ete'e hohoga manoga heuga. A'e Badi'a'a mae
gihine'ohe, zu matu'e'ohe. 19 Ege Badi'a'a, ane gauga
gehaga bagagaono'o, Keriso Iesu u'ano borofe zini‘uma,
gauze'a fereze'ete'e madagano.

20 Emege Badi'a, emege Mama nigune'eno'i, onamo
tugutugu! Hube hube hune 'ougo'i!

Paulo'a Filipi kuru azaga veize uhiu tugure'ohe

21 Tesu Keriso mazao fie'ete'e azaga nidu'a veize uhiu
tugure'ohe. Zuhi'a Boro mone ra'ete'e azaga ege teite 'ada
radiu'ete'e'a uhiu tugure'ohe. 22 Adao Badi'a veize ra'ete'e

azaga nidu'a'a zae veize uhiu tugure'ohe. Roma zuhi'aga™
neo Badi'a mone ra'ete'e azaga zuni uhiu tugure'ohe.

23 Zuhi'a Boro Iesu Keriso gahunone manogani'a zae vine
teite radiu'eno'i!

%
4:22 Niga, Kaisara

Kolose Ekalesia Azaga Mazao
Paulo'a Mirihiro

1 Ege Paulo'a emege nabudi Timoteo teite fefa 'adi
mirihe'ohe. E'e Badi'a'a madu, Keriso Iesu veize apostolo
gaugano ohohiro. 2 Fefa 'adi'e Kolose negano radiu'ete'e
Badi'a mone ra'ete'e zu Keriso gauo hubehune gaue'ete'e
azaga veize mirihe'ohe. Badi'a, emege mama'a manohuga
zu zama rogega zeno'i!

Paulo'a manoga taugi ra'ohe zu kurau'ohe

3 Eme zae veize igaiga kurau'etene, Badi'a, emege
Zuhi'a Boro Iesu Keriso Moga mazao manoga taugi ra'ohe.
4 Mazaga zae'a Keriso Iesu mazao fie'ete'e zu Badi'a mone
ra'ete'e azaga nidu'a zamaradu danaz'ete'e igiro 'ahine.
5 Zae'a 'ouge'eta'a'e Badi'a'a zae veize e'e naega adureo
ruhinirote'e mae gihini'uma 'ahine. Za'e hari manoga goe'a
huga gadahegano igirote'ano'o, Badi'a'a e'e naega ruhine
tiro. Ebu izidi zuni za'e e'e zamare'ohe. 6 E'e hariga
manogani'a zae mazao feuriro. Za'e Keriso mazao fie'ete'e
azaga sau'aze Badi'a'a rae mode'ete'e hariga huga igiro.
E'e madaganono'o onao izidi, zae'a gaboneze gihune'ete'e
teige, haba nidu'a zamagano hari manogani'a vaze zamao
gauadu, gaboneze gihune'ohe, ebu hari manoga mae
gihine'ete'e azagani'a geharu'ohe.

7Za'e Epafara'a hari manoga ihoziro. Ani'e emege teite
gaue'ete'e zu emege zamarone. Ani'e Keriso veize igaiga
gaue'ena'a emege danafe'ohe. 8 Ebu ani'e zae'a vaze
zamaradu danaze'ete'e me'odofiro. vaze danazoga veize,
vine Zagogani'a inaraga ziniro.

9E'ano'o, emege'a zae hari 'ouge igirote'e madaganono'o
onao izidi, eme'e hubehune zae veize igaiga kurau'ohe,
ebu Badi'a ahige umine'ohe; Vine Zagoga hina ani'a zama
huhuzaga zu edega zenadu Badi'a'a ura'ete'e gauga zae'a
hugahune ederi'uma. 10 Eme 'ahige kurau'ohe; Zae'a Zuhi'a
Boro ibio ani gubane'ena'a, zu Badi'a ubuga reifine zae'a
nagini hagae'ete'ea Badi'a'a za'e manoga reifine, zu zae'a
hagai manoga nidu'a faifaine hagaifine, zu Badi'a borofe
edere onamifine.

11Ebu eme ahige kurau'ohe; Badi'a gigi'a inaraga gonaga
'o'o'a hina zae'a inarifine, ebu e'e inaraga hina zae'a
mene garihe magunifine, zu adugani'a onaite'ea, zae'a
edau gigarafine, ebu zae zamao matu'u'a iri'avoga. 12 Ebu
eme hena ahige kurau'ohe; Zae'a Badi'a, emege Mama

mazao manoga taugi rouga. Badi'a ani, ane mone ra'ete'e
azagani'a Badi'a haba agaga zamagano radiu'ena'a me'uma
manohugaga, zae zuni zege teite meifine, ibitoziniro. 13 A'e
Badi'a'a uzaboono'o emege mae vagifiro, ebu ane ubuga
zamaronegani'a zuhi'ani'ete'e zamagano ohofiro. 14 Ebu
Badi'a ani Keriso ru hina emege gabofiro, ebu emege sau'a
nidu'a rae modiro.

Keriso'e hitaga hune

15 Eme Badi'a'e horonoga mene idaga, rehano Iesu
Keriso'e Badi'a iraga furene'ohe. Iesu Keriso'e, gau
nidu'a ize izema fureranogano Badi'a teite radiunu, ebu
gau nidu'a'e ani 'u'ugano. 16 Mazaga Kerisono'o Badi'a
gau nidu'a hagairo, adure zu rahao radiu'ete'e gauga,
horone'ete'e zu horonoga mene idaga gauga hagairo.
Badi'a'a vine zuhi'aga, tugure viga inaraga ebu gau inaraga
nidu'a Kerisono'o zu Keriso veize hagairo. 17 Keriso'e
gau nidu'a ize izema fureranogano ani'e 'e'e radiunu,
ebu ani'a gau nidu'a radiu oname'ete'e zu gau nidu'a
gaue tiburu'ete'e hagairo. 18 Keriso ani ekalesia vadiga,
ebu ekalesia'e ani ahiri. Gadahegano'e gau nidu'a ani
mazaono'o fureraro, ebu ani'e runeono'o gabodi'uma azaga
bo'agano ane'a ibite gabodiro. A'e gau nidu'a ane'a
zuhi'anoga veize. 19 Mazaga Badi'a ani'e ane urao Keriso
zamagano radi'uma reiro. Ebu e'ano'o Keriso'a Badi'a hagai
furenehuni'uma. 20 Ebu Badi'a'a ane urao vaze zu gau

nidu'a Keriso teite bare tibuni'uma reiro. Ebu Badi'a zu
gau nidu'a bo'agano zama rogega veize Keriso'a satauroo

ruga sonirote'eano'o, adure zu rahao radiu'ete'e gauga
nidu'a, ibite'e Badi'a mazao fararo rehano, Keriso teite bare

tibuziro. ] .
217Za'e ibitebone Badi'a mazaono'o fararo, ebu za'e hagai

sau'a hagaidote'e u'ano, za zama'e agirega radu, Badi'a
mazaono'o fararo. 22 Rehano Keriso'a ane ahirio satauroo
rudarote'e u'ano, izidi za'e Badi'a'a ane teite bare tibuziro,
za'e ane zamao ohozadu, ane ubumao za'e duduga, ebu
toragani o'o'a reifine. Vaze'a Badi'a zamao za'e ve'oreha

rae mene re'uma. 23 Zae'a hubehune Badi'a mazao fie
oname'ena'a edau gigaraune, zu hari manoga zamagano,

gabone manoga me'uma reirote'e goe'a zae'a obone gi-
ganine, za'e Badi'a ubumao duduga re'uma. E'e hariga
manoga'e haba nidu'a zamagano harame onaeha. Ebu
ege, Paulo'e Badi'a'a hari manoga harame'ete'e gaugano
ohohiro.

Paulo'a Ekalesia Veize Gauiro ) ]
24 1zidi 'ada e'e, zae mazao hari manoga haramirote'e

u'ano aduga hide'ete'e moneo matu'e'ohe. Ebu Keriso'a

aduga hidirote'e teige, ege zuni ege ahiri hina e'e adugaga
hide'ete'e mene rihone'ohe. E'e hagaiga'e Keriso ahiri'e
ekalesia azaga veize. 25 E'e Badi'a'a ekalesia azaga tugure
gaugano ohohiro. A'e zae mazao, Badi'a ane goere ihozoga
veize 26 U'uru radiu'ete'e gauga 'a'a'e amahi hune azaga
mazao Badi'a'a mene rae fureniro, rehano izidi ane mone
ra'ete'e azaga mazao furene'ohe. 27 Badi'a ani, ibite mene
rae furenirote'e u'uru radirote'e gauga manoga 'a'a'e, Iuda
mene azaga bo'agano Badi'a inahe meirote'e azaga mazao
rae fureni'uma reiro. E'e u'uru radiro'ete'e gauga'e Keriso.
Ani'e zae zamao radiu'ohe, e'ano'o Badi'a'e manoga hune
u'ano zae zuni manoga hune re'uma.

28 Ebu eme'e edegafe nidu'a hina iraduguzena'a, zu
ihoze'ena'a, vaze nidu'a mazao Keriso hariga harame'ohe,
mazaga emege ura'e emege'a danazadu vaze nidu'a‘a
Badi'a zama faifairu edere'ena'a, ane ibio da'o oname'ena'a
duduga vazega radu, Keriso ane zamao ohozi'uma. 29 'Quge
hagae'ete'e veize ege zamao inare gau'eta'e Keriso gigi'aga
hina inare gau'e'ohe.

2

1 Ege'a 'adi ra'eta'a'e, e ura za edero'il Ege'a zae, zu
Laodikea nega azaga, ebu ize mene horohate'e azaga nidu'a
danazoga veize inare'ohe. 2 E ura ze'a inaratitoga zu
zamarotite'ena'a tiburanoga. Ebu e ura ze'a Badi'a u'uru
gauga edere hunoga. U'uru gauga a'e Keriso. 3 Ebu
Keriso mazao bu'u Badi'a'a u'uru tidote'e zamaronega boro
bagaga ederi'uma. 4 Ege'a 'adi ra'eta'a'e, vaze'a zamaguhi
goe'a hina mene so'ozifine. 5 Giano'i! E'e zae teite mene
radiu'e rehano, ege zama'e zae mazao radiu'ohe. E'ano'o
zae'a hagai manogano radiu'ete'e zu zae'a Keriso mazao fie
gigaru'ete'e ederadu, matu'e'ohe.

Keriso Mazao e Gabone Iziga

6 E'ano'o Keriso Iesu'e Zuhi'a Boro radu za'e mae gihiniro
'ahine, ani teite tiburu radiu'eno'i! 7 Ebu ire taigani'a rahao
kame gigaru'ete'e teige, Keriso mazao kame gigaranadu,
ane zamare'ena'a farau onamo'il Ebu Epafara'a Badi'a
goere ihozidote'e teige obone gigano'i! Ebu Badi'a mazao
igaiga manoga taugi ro'i! 8 Vaze goere faine giano'i!
Hena, zege'a tutuze ve'ozi'uma. Ze'e Badi'a edega zu
vaze'a nouge nouge radiu'ete'e edega nidu'a raha adi
ibigano ihozi'uma. Zege goere'e huga 'o'o'a zu guriro
goe'a. Goere a'e Kerisoono'o mene onae'ohe, rehano
amahi azaga edeganono'o zu haba 'adi vineganono'o.
9 Giano'i! Mazaga Badi'a gabone zu hagai nidu'a'e Keriso

zamagano iri‘ave radiu'ohe. Keriso'e vaze reirotene ani'e
ize Badi'a, e'ano'o za'e Keriso zamagano Badi'a hagai

nidu'a horone ohe. 10 Ebu za'e Keriso teite tlbu21ro Zu ani
mazaono'o hagai 'adi nidu'a meiro. Vine sau'a zuhi'aga,

zuhi'a nidu'a zu gau nidu'a'e Keriso 'u'ugano radiu'ohe.
11Tuda azaga'e, Badi'a mone ra'etene, vaze 'evore hina ahiri
ogaga vari'e modadu iguri hagae'ohe. E'e teige za'e, Keriso
mone reirotene, Keriso'a zamaroneze sau'a zu gaboneze
sau'a vari'e mode'ena'a, zamazeo iguri hagairo. 12 E'e
huga'e, zae'a Badi'a ni mae gihinadu bapatizo meirote'e
zamagano, Keriso teite guriro, ebu Keriso ane teite bare
gabode iguniro. Mazaga Badi'a'a Keriso runeono'o bare
gabonirote'e gigi'aga mazao zae'a firo 'ahine. 13 Ebu ibite
vineze'e rudanoga zu Badi'a mazaono'o faraunu. U e'e
madagano'e, zae gabone sau'a'e ize mene vari'e modiro.
Rehano 'ouge ize hagairote'ea, Badi'a'a za'e Keriso teite
bare gaboziro. Ebu emege sau'a nidu'a rae modiro. 14 Ebu
Badi'a'e Emege hagai sau'a u'ano emege 'ute'ete'e Iuda
azaga goro goe'a'e nidu'a madu, Keriso teite satauroniro.
'Ouge hagae'ena'a, Badi'a'e goro goe'a nidu'a 'uiro. 15 Ebu
‘ouge hagae'ena'a, Badi'a'a vine sau'a zuhi'aga zu zuhu'a
inaraze mae buno ziniro. Mazaga goro goe'a 'uiro 'ahine,
Satani'a e'e goe'a hina emege 'utoga mene idaga. Ebu
Keriso satauronirote'e zamagano, vine nidu'a Keriso'a
ro'aze haugirote'e, Badi'a'a hunio fureniro.

16 Eano'o, zae'a aue'ete'e zu gage'ete'e moneo ga muri
muiga, bato iziga muiga zu Iuda azaga Bana Madaga
u'ano, vaze 'ahogani'a zae ve'oga rae zoitene gararozeno'i!
17 Mene! Tuda azaga goro goe'a zu muiga 'uguga'e Badi'a'a
rae tirote'e gauga manoga emege rifiuma vinega isoga.
Rehano izidi gau manoga a'e fureraneha. E'e §auga
huga'e Keriso. 18 Gurire'ena'a nize mae ovoe'ete'e zu
tugure viga mazao kurau'ete'e azaga goere ago ego'il Ze'e
za tutuze ve'ozihi ra'ohe. Ze'e tugure viga horoneha
ra‘'ena'a, nize mae ite'ena'a goeri'uma, rehano ze zama'e
mene Badi'a mazaono'o, ebu ze 'ane ze'e nize boro azaga
re'uma. 19 Ze'e Keriso mene hegote'ohe. Keriso ani ekalesia
vadiga, ekalesia azaga'e ane ahi'a. A'u'a zu viniga hina
tibuzetene ahiri nidu'a gigaze'ohe. Ebu Badi'a'a ekalesia
ibitozini'ena'a inari'uma.

20 Za'e Keriso teite rudau'etene, raha 'adi vinega
zuhi'agaono'o mae buze'ohe. Rehano za'e nougadu ize raha
azaga hagaio radiu'ete'e teige zege goere igi'ohe? 21 Ze
'ahige ra'ohe, “Ago obone to'i! Ago au nuro'i! Ago obone
nuro'i!l” 22'Ahiguga goro goe'a'e vaze mazaono'o onae'ohe.

E'e goro goe'a'e mene faga hagae'ohe zu dauge'ohe. 23 Goro
goe'a 'uguga'e edega boro goe'a iraga, rehano huga'e
0'o'a. Ze'a kuru veize zege bare inahirote'e gauga'e vaze
maza'ono'o zu ze'e gurire'ena'a nize ufeta mae ovoi'uma,
ga ahirize sausaune'eta'e Badi'a matuo hafine. Rehano goro
goe'a 'uguga'e gigi'aga o'o'a 'ahine, zamarone sau'a mae
vagini'uma moneo mene danaze'ohe.

3

Gabone izigano radiu'ete'e

1 Goro goe'a 'uguga'e gigi'aga o'o'a. E'ano'o gabone
gauga adureo radiu'ete'e da'o zamare borofe'ena'a vago'i!
Mazaga za'e Keriso teite gabozadu, gabone iziga meiro.
Ebu Keriso ani adureo Badi'a eda'e moneo inarageta
radiu'ohe. 2 E'ano'o adure gauga da'o zamaro'il U raha
'adi gauga'e ago zamaro'i! 3Mazaga za'e ibi'a hagaiga sau'a
modiro, ebu za'e Badi'a 'evore zamagano Keriso teite tiburu
radiu'ohe. Badi'a agu'a azaga'e e'e ederoga mene idaga.
4 Keriso'e gabone iziga zini'ete'e vazega. Keriso ane'a bare
onai'uma madagano, zae zuni ani teite agaga manogano
eda'uma.

5 E'ano'o za'e ahiri'a urate'ete'e hagaiga nidu'a mae
mode haugo'i! A'e ubuma gezo, zamarone toraga, ahiri
u'ute'ete'e zamare borofe'ete'e, gau mae buroga urate'ete'e.
Ebu gau gehaga ago urate rudano'i, mazaga 'uguga
vazega'e ire emoga” mazao kurau'ete'e heuga. 6 E'e guga
hagaiga u'ano Badi'a'e zamaga gugine runadu, e'e naega
zini'uma. 7 Zae zuni ibite 'uguga hagaiga hagae'ete'e azaga
teite tiburu radiudo, ebu 'uguga hagaiga hagaido. 8 Rehano
izidi za'e, magunu, zama gugi, vaze sausaune'ete'e, vaze
ni sausaune goere'ete'e, 'uguga hagaiga nidu'a modo'i!
Ebu ufire goea zae hebeono'o ago ro'i! 9 Ebu vaze teite
ago gurirotito'i, mazaga za'e sau'a hagaoga urate'ete'e
zamaronega zu ibite raha 'ada hagairote'e hagaiga modiro,
10 ebu vaze iziga reiro. Badi'a ani, ane'a vaze hagairote'e
iraga idunagano, zae izife'ohe, zae'a Badi'a faifairu eder-
ifine. 11Badi'a'a gabone iziga rifirote'e moneo, eme'e 'ahige
mene re'uma: Giriki azaga ga Iuda azaga, ahi'rio iguri
hagairote'e azaga ga iguri mene hagairote'e azaga, guni'a
azaga ga Sikute azagaf, gu'a teige gau'ete'e azaga ga boha'a
azaga. 'Ouge eme'e emege'a bare avoavo mene rae re'uma.
Rehano emege nidu'a Keriso mone ra'ete'e da'o zamare
borofi'uma. Keriso'e emege nidu'a zamao radiu'ohe.

* 3:5 Ire hina vaze hagadu Badi'a teige ane mazao kurau'ohe. T 3:11 Sikute
haba'ano radiuete'e guni'a azaga

12 E'ano'o Badi'a'a ane mone ra'ete'e azaga zu ane'a
zamare borofe'ete'e azaga, za'e, Badi'a'a ane veize meiro
'ahine, vaze vetugazeadu danazo'i! Hagai manoga vaze
mazao hagao'i! Gae'a gae bare nigo mae ovoro'i! Rogeru
rado'i! Ago garihe maguno'i! 13 Vaze'a zae mazao hagai
sau'a hagao'idene, ago maguno'i, ebu Zuhi'a boro'a zae
sau'arae modirote'e teige zege sau'a zuni rae modo'i! 14Ebu
hagai manoga 'adi nidu'a ro'anoga gauga'e zamarone. Za'e
vaze teite zamarotito'i! Zamarotitine, zae nidu'a tibura
onai'uma.

15 Badi'a'a za'e Keriso ahiri radu uniho manogano rad-
ifine huze nu'oziro. E'ano'o Keriso zama rogegani'a zae
zama ibitozeno'i! Ebu igaiga Badi'a mazao manoga taugi
ro'i! 16 Keriso goere hina zamaze iri'va'ono'i! Faifairu
zamare'ena'a ihotito'i ebu iradugutito'i! Zae zamao Badi'a
mazao manoga taugi radu, Salamo badaga, kuru badaga
zu Vine Zagogani'a zini'ete'e badaga mo'i! 17 Ebu nagini
goero'idene, ga nagini hagao'idene, Zuhi'a Boro Iesu nigano
gau nidu'a hagao'i! Ebu ane nigano Badi'a, emege Mama
mazao manoga taugi ro'il

Goro goe'a Keriso mone ra'ete'e azaga veize ra'ohe

18 Rogae, ohozeze §oere ego'i, mazaga 'ougine, Zuhi'a
Boro moneo ra'ete'e rogaegani'a hagai'uma hagaiga
hagae'ohe. 19 Ohoze, inudeze zamaro'i, ebu ago sausau zo'i!
20 Tahi'a kome'a kome'a, za'e igaiga vi'u mogo goere nidu'a
ego'i, mazaga za'e 'ouge hagaine, Zuhi'a Boro'e matu'i'uma.
21 Nanu, mama, tahi'aze zamaze ago adufo'il 'Ougine,
zamaze'a vetugara'uma zu inaraze'a ovoi'uma.

22Tugure azaga, gu'a teige gau'ete'e azaga, zae gau nidu'a
zamagano, zuhi'aze tugureze ego zeno'il Ze'e raha 'ada
da'o zuhi'azi'e rehano, ego zeno'i! Ebu zuhi'aze'a horozadu
matu'oga veize radu ago zamare gauo'i! Rehano, Zuhi'a
Boro rihone'ena'a zae zuhi'a veize hube hune gauo'i! 23 Ebu
nagini gauga zae zuhi'a veize hagao'idene, zamaze nidu'a
hanadu Zuhi'a Boro veize gaue'ete'e teige hagao'i! Za'e vaze
veize da'o mene gaue'e rehano, Zuhi'a Boro veize horofe
gaue'ohe. 24 Mazaga giano'i! Za edega, Badi'a mone ra'ete'e
azaga zini'uma reirote'e gauga'e, zae'a gaue'ete'e naega
hagae'ohe radu, Zuhi'a Boro'a zini'uma. E'ano'o zae'a 'ouge
zae zuhi'a veize hagae'eta'a'e, Zuhi'a Boro Keriso veize
gaue'ohe. 25 Giano'i! Badi'a'e nize boro ga nize zuhu'a
rehano, vaze'a hagai sau'a hagaetene, e'e naega zini'uma.

4
1Zuhi'a azaga, zae tugure azaga'e hagai dudugano da'o
zuhi'azo'i, ebu vaze nu da'o ago faizo'i, rehano nidu'a
faizo'i! Mazaga za mene 'ougine, zae Zuhi'a, adureo
radiu'ete'e'a, hagaize gianadu e'e naega zini'uma.

Inara Goea Kuru moneo

2 Za'e igaiga kurau'eno'i! Zamaze'e ra'ane'ena'a bo-
hanadu, Badi'a mazao manoga taugi ra'ena'a kurano'i!
3 Ebu emege veize zuni kurano'i, emege'a Badi'a §oere
harami'uma ibiga ane'a hagaifine. 'Ougine, Keriso hariga
Badi'a'a ane zamao ibite obonetirote'e emege'a harame
fureni'uma. E'e Keriso hariga harame'ete'e u'ano gu'ano
ohohiro 'ahine, za 'ouge umize'ohe. ¢ Ebu Badi'a'a gau
‘adi inirote'e idunagano Keriso hariga ege'a dogo'ani rae
furenifine kurano'i!

5> Mada manoga hido'idene Keriso agu'a azaga danazoga
veize faine zamare hagao'i! 6 Ebu zege teite goero'idene,
igaiga goere iniga hina namize gorezo'i! 'Ougine za ze teite
goretitine faine naenaezi'uma.

Gonaga Goea

78 E'e zae u'a Tukiko tugune'ohe. Ani'e emege nego
zu emege zamarone. Ebu anie ekalesia azaga faifairu
danaze'ete'e vazega, zu Zuhi'a Boro tugure hagae'ena'a ege
teite gaue'ohe. Ani'e 'adama ege'a nouge nouge radiu'ete'e
edemazi'uma, zae'a e'e ederadu inarifine. 9 Onesimo
zuni ani teite tugune ami'uma. Ani'e emege nego zu
emege zamarone. Ebu ani'e hubehune Badi'a zamare'ohe,
zuni ani'e zae nabudi 'ahoga. Ze'e emege'a nouge nouge
radiu'ete'e nidu'a edemazi'uma.

10 Ege teite gu'ano radiu'ete'e vazega 'ahoga, niga Arisi-
tako'a zae veize uhiu tugure'ohe. Banabasi nabuga, Mareko
zuni uhiu tugure'ohe. Ane'a ami'uma goe'a ege'a ibite
tuguriro. E'ano'o ani amo'idene, faine mae gihino'i! 11 Vaze
‘ahoga niga Iesu, ane zuni uhiu tugure'ohe. Niga 'ahoga'e
Iusto rae hune'ohe. Badi'a'a vaze zama ibito zenoga
veize ege teite gaue'ete'e azaga bo'agano zege ugidu ahi
da'o'e Iuda azaga. Ze igaiga ege danahe'etene zamahe'a
matue'ohe.

12 Zae nabudi 'ahoga, Epafara, ani'e Keriso Iesu tugure
vazega. Ani zuni uhiu tugure'ohe. Ani zae veize
kurau'etene, igaiga inare kurau'ohe, Badi'a'a zae mazao
urate'ete'e gauga nidu'a edere haugadu, edau gigaranoga
veize. 13 E'a ani horoninutene, ani'e hubehune zae ebu
Laodikea zu Hierapoli nega azaga veize inare hague'ohe.
14 Emege nego zu emege zamorone, doketa vazega niga

Luka ebu Dema'a uhiu tugure'ohe. 15 Izidi ege'a uhiu
tugure'ete'e goe'a Laodikea negano Badi'a mone ra'ete'e
azaga zeno'i ebu rogae 'ahoga, niga Numufa zu ane neo
kurau'ete'e azaga veize zuni zeno'i.

16 Fefa 'adi vaze 'ahogani'a zae mazao me'ode
haugo'idene, hena, Laodikea ekalesiaga veize tuguro'i, zege
kuru negano me'ode furenoga. Ebu za'e, hena, Laodikea
ekalesia veize ege'a tugurirote'e fefaga madu me'odo'i!

17 Ebu Arekipo nina'a, “Zuhi'a Boro'a harote'e gauga
hagae haugo'i!”, rae no'i!

18 Ege Paulo'a uhiu goe'a 'adi ege 'evore hina mirine'ohe.
Ege'a Keriso hari manoga u'ano gu'ano radiu'ete'e za-
maro'i, ebu kurano'i! Badi'a manohugani'a zae teite
radiu'eno'i!

Tesalonika Ekalesia Azaga Mazao
Paulo'a Ibi'a Mirihiro

1 Ege, Paulo zu Silasi ebu Timoteo'a Tesalonika haba'a
ekalesiaga azaga veize fefa 'adi mirihe'ohe. Za'e Badi'a
emege Mama zu Zuhi'a Boro Iesu Keriso moneo ra'ete'e
azaga. Eme 'ahige rae zihi: Badi'a'a manoga zu zama
rogega zini'eno'i!

Tesalonika ekalesiaga azagani'a Badi'a mazao firote'e
hagaiga

2 Emege kuru zamagano, zae veize kurau'etene, eme
zae u'ano Badi'a mazao igaiga manoga taugi ra'ohe.
3Mazaga emege'a, Badi'a emege Mama mazao kurau'etene,
igaiga zae zamare'ena'a, 'ahige ra'ohe: Za'e Badi'a mazao
fie'ena'a, gaue'ohe. Ebu zae zamarone vaze mazao'e boro
‘ahine, za'e zege veize gau boro hagae'ohe. Ebu Zuhi'a Boro
Iesu Keriso'a hube hune bare onai'uma ra'ete'e goe'a mae
obene gigane'ohe.

4 Nego nabudi, Badi'a zamarone azaga, eme edega, za
'ai Badi'a'a ohotiro. 5 Emege'a hari manoga haramo
zinirotene, mene goere isoga hina rehano, inarageita
haramido. E'e zamagano Vine Zagogani'a zae mazao
gauadu, emege'a haramidota'a'e hube hune huga rae
ihozido. Zu zae zuni edega emege'a zae teite radiunute'e
zamagano, nouge nouge zae danazinuta'e. Zae'a emege
radoneo horonidotene, hari manoga'e mene guriro hariga
reido. 6 Za'e hari manoga mae gihinirotene, aduga boro
hidiro. Rehano, Vine Zagogani'a matu'u hina iri'avoziro
‘ahine, za matu'uzeta hari manoga mae gihine onainu.
Za'a 'ouginuta'a'e, emege hagai zuni Zuhi'a Boro hagai
hagaigano onainu.

7E'ano'o Makedonia zu Akaia haba'ano radiu'ete'e ekale-
siaga azagani'a zae'a hagae'ete'e hagaiga hariga egaduni,
zae hagaio hagae onami'uma ra'ohe. 8 Mazaga Zuhi'a Boro
hari manogani'a zae mazaono'o bororanadu, mene Make-
donia zu Akaia haba'ano da'o rehano, haba 'ahoga 'ahoga
zamagano zuni bororu onaeha. Ebu zae'a Badi'a mazao
fie'ete'e hariga vaze nidu'a igi haugeha. E'ano'o eme'e
zae hari'e mene bare re'uma. 9 Mazaga vaze nidu'a edega,
ze'e, emege'a Tesalonika haba'ano hari manoga haramadu,
zae'a mae gihinirote'e, e'e hariga me'odofi'ohe. Ebu zae'a
nouge nouge guriro badi'aga higone modadu, hube hune
radiu'ete'e Badi'aga da'o zae Zuhi'a Boro radu, tugurega

hagae'ete'e, e'e hariga zuni me'odofi'oche. 10 Ebu za'e
Theovaite'e guhine'ohe, rae me'odofi'ohe. A'e Iesu, Badi'a'a
runeono'o bare gabonirote'e vazega, zuni mada gonagano
hagai sau'a u'ano Badi'a'a aduga zini'uma madagano, ani
eme gabofi'uma vazega.

2

Paulo'a Tesalonika negano hagairote'e hagaiga rae
fureniro

1 Nego nabudi, za edega, emege'a Tesalonika negano
''udirota'a'e, mene tauge amiro. Mazaga zae gehaga
hune'a e'ea hari manoga mae gihiniro. 2 Za edega,
emege'a zae ne 'izema amogano, Filipi negano vaze'a ifi
sausaufiro, zuni rae aduga rifiro. Rehano Tesalonika nega
amirotene, emege Badi'a'a inarafeadu, agire bo'agano,
rehano Badi'a hari manoga inare haramiro. 3 Mazaga
emege'a haramirota'a'e, zae tutuze ve'ozifine ga, hagai
sau'a zae mazao hagaifine zu zae so'ozifine mene haramiro.
4Rehano eme'e hari manoga harame'ohe, mazaga Badi'a'a
eme 'ai manoga radu, hari manoga harami'uma gaugano
ohofiro 'ahine. E'ano'o emege'a harame'etene, mene vaze'a
matu'oga, rehano Badi'a'a matu'i'uma ibigano harame'ohe.
Badi'a ani emege zama faifaine giane'ete'e vazega.

5 Zae edega, emege'a gorezinuta'e mene zamaze anoga
radu, ga zae mazao gau mouga radu mene so'e gorezinu.
Badi'a huga ani eme hagai edega. 6 Zuni eme'e, mene zae'a
ga vaze 'ahoga 'ahogani'a nife mae gihinoga radu gauido,
7 eme'e Keriso'a tuguirote'e apostologa azaga 'ahine, nife
boro azaga rouga zuni idaga. Rehano eme'e, roga'e'a ubuga
duguru faifaize'ete'e teige, zae bo'agano rogeru radiunu.

8 Eme zae zamare borofiro 'ahine, matu'ufeta Badi'a
hari manoga haramo zinirotene, gabonefe nidu'a hina zae
danazoga veize gau nidu'a hagao ziniro. Mazaga emege
zamarone zae mazao'e boro bagaga. 9 Nego nabudi, za
hubehune edega, emege'a zae mazao Badi'a hari manoga
haraminute'e zamagano, emege'a inare hune gauinuta'a'e.
Eme'e zae'a emege u'ano hadize mene modifine, madai zu
ohere nidu'a gauido.

10 Hubehune za'e hagaife horoniro, ebu Badi'a ane zuni
edega. Za'e, Badi'a mazao fie'ete'e azaga teite, emege'a
radiunute'e madagano, hagaife'e, Badi'a'a matu'i'uma
hagaiga zu duduga ebu mene ve'oga hagaiga hagainu.
11112 7Zae edega, ohoze'a ubuga duguru ihoze'ete'e teige,
eme zae zae'a fie gigaru onamogaradu danazinu, zu inara
zinido, ebu iraduguzido, Badi'a'a matu'i'uma hagaigano

radiu onamifine. Mazaga za Badi'a'a huze'ohe, ane'a zae
faifaine zuhi'azi'uma.

13 Zuni eme zae u'ano igaiga Badi'a mazao manoga
taugi ra'ohe, mazaga za agua mazagano emege'a Badi'a
hari manoga haramo zinirota'a'e mene vaze goere, rehano
Badi'a goere rae radu zae'a mae gihiniro. A'e hube Badi'a
goere. Ebu e'e goe'ani'e, zae, Badi'a goere mae gihine'ete'e
azaga, zamao gaue'ohe. 14 E'ano'o, nego nabudi, za'e
Iudea haba'a zamagano Keriso Iesu nigano radiu'ete'e
ekalesiaga azagani'a hagaidote'e teige hagairo. Zege'a
Iuda azaga mazaono'o aduga hididote'e teige, zae zuni
haba tiba azaga mazaono'o aduga hidido. 15 Zuhi'a Boro
Iesu ebu peroveta azaga runedirota'a'e, Iuda azagani'a,
ebu emege hegofe bufirota'a zuni Iuda azagani'a. Ze'e
Badi'a'a mene matu'i'uma hagaiga hagae'ohe. Ze'e vaze
nidu'a agire. 16 Juda azaga'e, mene Iuda azaga mazao
hari manoga haramoga mene uratadu, eme garare'ohe.
Hena, ze'a gabone hidi'uma radu. De'uge'ena'a, zege hagai
sau'a ragate ragate ti'ohe. E'ano'o Badi'a'a maguno zenadu,
naega hagaoga ra'ohe.

Paulo ani Tesalonika nega azaga giazoga uratiro

17 Nego nabudi, Tesalonika negano Iuda azagani'a aduga
boro furerarote'es u'ano, za'e munemune azaga teige
emege'a muhize iguniro, onao izidi mada nu vitineha (A'e
ahirio'e mene giaze'e rehano, zamafe'e zae zamare'ohe).
Ebu zae giazoga urate rudaunu 'ahine, zae vage bare amoga
radu ibi vage onainu. 18 O'e, eme zae vage amihi reiro.
Hubehune ege, Paulo'a bare bare ibiga vagiro rehano,
Satani'a hagai nunuo'no'o 'uiro. 19 Eme ura'e bare giazihi
ra'ohe. Mazaga emege'a zamare'etene, za'e hubehune
Badi'a mazao fie gigaru'e'uma, onamo emege Zuhi'a Boro
Iesu'a bare onaite'e madagano ane zamao eda'uma. Ebu e'e
madagano eme'e zae'a naega meite'e u'ano niguzi'uma, ebu
zae u'ano matu'i'uma. 20 Hubehune eme za'e niguze'ohe,
ebu zae u'ano matu'e'ohe.

3

12 Eme 'ouge guhiu onamoga mene idararotene, eme
raena'a, Timoteo'e zae vage tugune ami'uma, ebu eme'e
emege da'o Atena negano radi'uma reiro. Timoteo's,
emege nego, emege teite Badi'a gau hagae'ohe, ebu
Keriso hari manoga harame'ohe. E'ano'o eme Timoteo
tuguniro, ani'e zae'a Badi'a mazao fie gigaranoga veize
danaziuma. 3 'Ougine zae'a aduga hidine, zamaze'e mene
hagari'uma. Mazaga zae zae'e edega, Keriso mazao fie'ete'e

azagani'e aduga hidi'uma. 4 Eme zae teite radiudote'e
zamagano, emege nidu'a nariga aduga hide'ohe rae, bare
bare iraduguzido. ebu zae edega, e'e hagaigani'e zae mazao
fureraro. 5 E'ano'o e'a guhiu onamoga mene idararotene,
zae'a nouge nouge Keriso mazao fie'ete'e ederoga veize
Timoteo tuguniro. Mazaga e'a riharota'a'e, Satani'a ibi
nunuo so'ozadu zae'a Keriso mazao fie'ete'e'a daugi'uma
reiro. 'Ougine, emege'a zae veize gaue onairota'a'e, huga
0'o'a re'uma.
Timoteo'a Tesalonika azaga hariga manoga odohonairo

6 Rehano Timoteo ani izidi zae mazaono'o bare onaeha,
ebu zae hari manoga odohe onaeha, raena'a, za'e Badi'a
mazao ize fie'ohe, zuni Badi'a zu vaze zamare'ohe. Ebu za'e
igaiga eme zamare'ohe, ebu emege'a giaze hunihi ra'ete'e
teige, zae zuni giafe hunihi ra'ohe. 7 E'ano'o nego nabudi,
eme'e 'ahama aduga boro hide'e rehano, za'e ize Keriso
mazao fie'ohe rae egatene, zamafe inaraneha. 8 Ebu izidi
emege'a matu'ufeta radiu'ohe, mazaga za'e Zuhi'a Boro
mazao edau gigaru'e 'ahine.

9 Mazaga zae'a Keriso mazao ize fie'ete'e hagaigani'a
matu'ofi'ohe, eme kurau'etene, zae u'ano Badi'a mazao
nouge nouge manoga taugi re'uma? 10 Mada nidu'a ohere
nidu'a, zamafe nidu'a hina kurau'ohe, emege zae teite
bare hidoga, zu bare ihozoga, zae Keriso mazao arane fie
gigarafine.

11'Qugadu eme 'ahige kurau'ohe: Badi'a, emege Mama'a,
zu emege Zuhi'a Boro lesu'a, emege'a zae vage amite'e
ibiga mae bohanifine! 12 Ebu Zuhi'a Boro'a zae zamarone
borofadu, vaze nidu'a zamaroga, zuni zae zamarotitoga,
emege'a zae zamare'ete'e teige. 13 Ebu eme 'adige ku-
rau'ohe: Keriso'a zamaze inare radoga, Badi'a emege
Mama zamao hagaize dehega reifine, zu sau'a moneo mene
debazifine, a'e Zuhi'a Boro Iesu'a ane moneo ra'ete'e azaga
teite bare onaite'e madagano.

4

Badi'a'a matu'i'uma radonega

12 E'ano'o nego nabudi, eme Badi'a'a matu'i'uma
radonega ibiga ihozido. Ebu izidi za'e e'e radonegano
radiu'ohe. Rehano eme Zuhi'a Boro Iesu nigano rinede
umize'ohe. Mazaga Zuhi'a Boro lesu'a rifirote'e goe'a
emege'a ihozidota'a'e zae edega, za e'e ibigano da'o radiu
oname'eno'i!

3 Badi'a ani ura'e, zae'a zagozagoga urate'ohe, mazaga
za'e Badi'a'a mae avo tiro 'ahine. Za'e daro hagaigaono'o

vaginoi! ¢ Ebu ohoze ohoze, za'e zagozage zu gubane
ibigano 'ahirize tugane'ena'a, duguno'i! 5 U ubuma gezo
radonegano ago rado'il A'e Badi'a agu'a azaga hagai.
6 E'e hagaiga sau'a'e negogo nabugo mazao ago hagao'i!
Inuga teite ago daroo'i! Mazaga 'uguga hagaiga hagae'ete'e
vazega'e Zuhi'a Boro'a e'e naega ha'uma. 'Adi'e emege'a
ibiteo 'oma irina riga zi edemazidote'e goe'a. 7 Badi'a'a
emege zamafirota'a'e, daro hagaiga mene hagaifine, re-
hano zagozago radonegano radifine. 8 E'ano'o iradugu
goe'a 'adi mene mae gihini'uma vazega'e, mene vaze
iradugu goe'a mae gihine'ohe. Rehano, Badi'a, ani ane Vine
Zagoga tuguno zenadu, danaze'e rehano, iradugu goe'a rae
mode'ohe.

9 U nego nabudi teite zamarotite'ete'e moneo'e, za 'ai
Badi'a'a ihozadu, zamarotite'ohe. E'ano'o mene miriho

zini'uma. 10 Hubehune za'e Makedonia haba'a nidu'a
zamagano lesu mone ra'ete'e azaga nidu'a zamare'ohe. Re-

hano nego nabudi, eme bare umizihi! Bare bare 'ouge'eno'i!

11 Ebu 'adi'e, emege'a zae teite radiunute'e madagano,
ihozidote'e goe'a rehano, bare zi'ohe. Zamaze rinede'ena'a,
imuimu'uhi radiu'eno'i! Ebu evoreze hina zae zae gau da'o
zamare hagae'eno'i! Vaze ago dudize'eno'i! 12 'Ougine,
Iesu mone mene ra'ete'e azagani'a zae radone horonadu,
gubazi'uma. Zuni zae inarao gaue'eno'i, zae'a ogomu,
dabua, radone gauga nidu'a meifine! 'Ougine, za'e vaze
'‘ahogani'a mene ferezi'uma.

Zuhi'a Boro Iesu'a bare onai'uma hariga

13 Nego nabudi, eme ura'e zae'a ederoga, Iesu ni
mae gihine'ete'e azagani'a rudarote'e mazao nagini'a fur-
era'uma'e. Badi'a agu'a azaga ruda'uma teige, za'e zamaze
ago vetuga rano'il Ze 'ane rune vazega'e mene bare
gabodi'uma ra'ohe. 14 Eme, §oere 'adi'e huga ra'ohe.
Iesu ani rudaro, ebu bare gabodiro. E'ano'o Iesu ni
mae gihinadu, rudarote'e azaga'e, Iesu'a bare ovai'uma
madagano, Badi'a'a Iesu teite bare zamazi‘'uma. 15 Emege'a
'ada zi'ete'e goe'a'e, Zuhi'a Boro Iesu'a reirote'e goe'a. Eme,
ize gaboga radiu'ete'e azaga'e ize radiu onamo, Zuhi'a
Boro'a bare ovaine'e, rudarote'e azaga'e ibite gabozi'uma.
E'e enoganobu'u emege zamafi'uma. 16 Zuhi'a Boro ane'a
rune azaga igunoi raena'a gihau huaune, tugure viga
gihi'ani'a hua'uma, ebu kibi hodoga igi'uma. E'e zamagano,
Zuhi'a Boro ane'a adureono'o ovai'uma. Ebu Keriso mazao
fladu rudarote'e azagani'a gezo gabode iguni'uma. 17 E'e
enogano, eme, ize gaboga radiu'ete'e azaga'e, Badi'a'a zege
teite idaga mae gihifi'uma, ebu magube zamaga diugi'uma,

adureo Zuhi'a Boro teite hidoga veize. Ebu eme'e Zuhi'a
Boro teite radiu tugutugu radi'uma. 18 Za'e, ege'a 'ada
teate'e goe'a hina zae bare inaratito'i!

1 Nego nabudi, Zuhi'a Boro Iesu'a bare onai'uma
madaga'e 'ahama mene miriho zini'uma, 2 mazaga za
edega taugi, Zuhi'a Boro'a bare onai'uma madaga'e.
Gonore'a ohere onaite'e teige onai'uma, ebu vaze nidu'a
zaguzaga'uma. 3 Vaze vaze'a raena'a, “Eme uniho manoga
maha, ebu aduga 'ahoga 0'0o'a.” rae re'ore'e'ete'e zamagano,
sau'a boro'a tabatabaze feuradu, zaguzaguzi'uma. A'e
rogae ahi'etani'a ene furenoga radu, gigi'ani'a tabatabane
feurohu'ete'e teige furera'uma. Ebu ze'e e'e aduga boro'a
fureru'ete'e mode feranoga mene idaga.

4 Rehano nego nabudi, za'e mene uzaboo radiu'ete'e
azaga. E'ano'o Iesu'a bare ovaine, gonore'a zaguza-
guze'ete'e teige, mene zaguzaguzi'uma. 5 Za'e nidu'a madai
zZu agaga zamagano radiu'ete'e azaga. Emeta'e ohere
zu uzabo zamagano mene radiu'ete'e azaga. 6 E'ano'o
Iesu'e mene bare onai'uma rae zamare'ete'e azaga teige,
mene re'ore'e radi'uma! Ebu tohutohe radi'uma, zu
hagaife da'o faifaine duguni'uma. 7 Mazaga re'ore'e
radiu'ete'e azaga'e uzabo zamagano re'ore'e'ohe, ebu gage
baboru'ete'e azaga'e uzabo zamagano gage baboru'ohe.

8 Rehano eme'e madai agagano radiu'e 'ahine, hagaife
da'o faifaine duguni'uma. E'e hagaiga'e eme 'ahige
hagai'uma: Badi'a mazao fi'uma, ebu Badi'a zu vaze
zamari'uma. A'e uti vazegani'a ahiri biriga hina ahi'a
'ue'ete'e heuga. Ebu eme Iesu'a bare onaadu gabofi'uma
rae zamare gigaru'e'uma. A'e uti vazegani'a utio vadini
biriga hina vadiga 'ue'ete'e heuga. 9 Mazaga Badi'a'a emege
me'ofirota‘'a'e, mene magunofeadu, emege sau'a naega
rififine, rehano Zuhi'a Boro Iesu Keriso tugunadu, emege
sau'a naega mae vaginadu, gabofifine. 10 Ane'a onaite'e
madagano, eme'e ruga ga gaboga rehano, ane teite gabone
tugutugu radoga veize, ani emege veize rudaro. 11 E'ano'o
zae zae'a ege goere 'adi hina inaratito'i, ebu Badi'a mazao
fie gigarafine danatito'i! E'e hagaiga'e zae'a hagae onaeha.
Zae'a 'ouge da'o hagae'eno'i!

Badi'a'a matu'i'uma hagaiga gonagano ihoziro

12 Nego nabudi, eme umize'ohe. Zae bo'agano, Zuhi'a
Boro ibi moneo gau boro hagai'ena'a ibitozini'ete'e ebu
iraduguze'ete'e azaga gubazo'il 13 Zege'a zae veize
gaue'ete'e hagaiga u'ano zamaze nidu'a hina gubazo'i, ebu

zamarone boro zege mazao to'ill! Zae zae nidu'a uniho
manoga zamagano rado'i! 14 Nego nabudi, eme umize'ohe.
Gauoga mene urate'ete'e tubuga azaga'e zege hadi gauga
veize iraduguzo'i! Zamaga rerega azaga'e inarazo'i! Zorega
azaga'e danazo'il Vaze nidu'a mazao zamaze rinedo'i!
15'Ahogani'a 'ahoga mazao sau'a hagao'idene, sausaunate'e
vazega nina'a, e'e naega ago hagao'i, rae no'i! Rehano
igaiga nabugota zuni vaze nidu'a mazao hagai manoga
da'o hagae'eno'il  16-18 Za'e Keriso moneo radiu'ete'e
azaga, e'ano'o Badi'a'a zae mazaono'o urate'ete'e hagaiga'e
ahi'e; Mada nidu'a matu'e radiu'eno'i! Igaiga kurau'eno'i!
Nagini'a furerano'idene, sau'a manoga rehano, Badi'a
mazao manoga taugi ro'il 19 Vine Zagogani'a zae mazao
gaue'ete'e ibiga ago 'uo'il 20 Vine Zagogani'a zini'ete'e
goe'a'e huga 'o'o'a radu ago re'ore'one modo'i! 21'Uguga
goe'a ego'idene, faine giano'i! Ebu manoga gauga'e mo'i,
22y sau'a gauga'e ago mo'i!

Gonaga goe'a

23 Eme 'ahige kuratihi: Zama rogega rife'ete'e Badi'aga,
ane'a ane teige deheze hune'ena'a matuozini'uma, ebu
zae'a hagai sau'a mene hagaoga veize, Badi'a'a vineze zu
ahirize danane'eno'i! Onamo, Zuhi'a Boro Iesu Keriso'a
bare onai'uma. 24 Zae me'ofirote'e Badi'aga, ani goere'e
hugeita. E'ano'o ane'a hagao zini'uma.

25 Nego nabudi, emege veize kurau'eno'i!

26 Ebu za'e, nego nabudi nidu'a teite zama manoga teite
mae gihiteto'i! 27 Zuhi'a Boro nigano zi'ohe. Fefa 'adi'e
nego nabudi nidu'a veize me'odo'i, zege egoga veize!

28 Emege Zuhi'a Boro Iesu Keriso ane manogani'a zae
mazao radiu'eno'i!

Tesalonika Ekalesia Azaga Mazao
Paulo'a Vesu Mirihiro

1 Ege, Paulo zu Silasi ebu Timoteo'a Tesalonika nega
ekalesiaga azaga veize fefa 'adi mirihe'ohe. Za'e, Badi'a
emege Mama zu Zuhi'a Boro Iesu Keriso moneo ra'ete'e
azaga. 2 Eme 'ahige rae zihi: Badi'a emege Mama zu Zuhi'a
Boro Iesu Keriso'a manoga zu zama rogega zini'eno'i!

Iesu Keriso'a bare onai'uma, ebu ane ane hagai naega
zini'uma

3 Nego nabudi, eme zae u'ano igaiga Badi'a mazao
manoga taugi ra'ohe. Eme 'ouge hagae'eta'a'e manoga.
Mazaga za'a Badi'a mazao fie'eta'a'e bororu oname'ohe,
ebu za'a zamarotite'eta'a zuni bororu'ohe. 4 E'ano'o nega
negano Badi'a mazao fie'ete'e ekalesiaga azaga mazao,
harize me'ode'ena‘'a niguze'ohe. Zae'a, Badi'a mazao
fie'ete'e u'ano, vaze'a agirezi'ete'e, zu aduga boro za-
magano, rehano za'e zamaze oboneteadu Badi'a mazao fie
gigaru'ohe, rae zi'ohe.

5 'Uguga hagaigani'a zae mazao fureru'eta'a'e, Badi'a'a
mada gonagano ane ane hagai naega idane zini'uma.
Ebu Badi'a'a ibitofiete'e haba'a diugoga'e idaga rae
re'uma veize, za'e aduga madagano 'ouge edau gigaraunu.
6 Badi'a'a hagae'ete'e hagaiga'e nidu'a duduga. E'ano'o
zae sausauze'ete'e azaga'e Badi'a'a e'e naega zini'uma, 7 u
zae, aduga hide'ete'e azaga'e, Badi'a'a ahiri ohene'ete'e
manoga zini'uma, ebu emege zuni rifi'uma. E'e hagaiga'e,
Zuhi'a Boro Iesu'a inara aneruga gehaga teite zu ire roga
duhuga teite adureono'o furera'uma madagano, Badi'a'a
hagai'uma.

8 Badi'a ni mae gihinoga mene urate'ete'e azaga zu,
emege Zuhi'a Boro Iesu hari manoga igi mode'ete'e
azaga'e, Badi'a'a e'e sau'aga naega zini'uma. 9 E'e
naega'e radiu tugutugu gigi'aga zini'uma. Ze'e Zuhi'a Boro
radone haba'anono'o enozi'uma, zuni ane inaraga boro
bagagaono'o mae vagizi'uma. 10E'e hagaiga'e Zuhi'a Boro'a
bare onai'uma madagano furera'uma. Ebu Badi'a mone
ra'ete'e azagani'a Zuhi'a Boro niguni'uma, ebu Iesu ni mae
gihinirote'e azaga'e ane agaga horonadu zaguzaga'uma.
Za'e emege'a lesu hariga me'odo zinirote'e mae gihiniro
‘ahine, zae zuni zege teite e'ea radiu'ena'a Zuhi'a Boro
horoni'uma.

11 E'ano'o eme e'e zamaradu, zae veize igaiga kurau'ohe,
Badi'a ani 'ahige rae rouga veize: Za'e ane ibio radiu'eta'a'e
idaga ra reifine. Ebu ane'a inaraga zenadu, zae'a hagai
manoga nidu'a hagaihi ra'ete'e, zu Badi'a mazao fie'ete'e
u'ano hagai manoga nidu'a hagao'i! 12 Emege'a 'ouge
kurau'eta'a'e, emege Badi'a zu Zuhi'a Boro Iesu Keriso'a
manoga zini'ete'e u'ano, vaze vaze'a zae hagai manoga
horonadu, emege Zuhi'a Boro Iesu nigunifine, zu zae hagai
u'ano zae zuni Iesu'a niguzifine.

2

Zuhi'a Boro 'izema onaogano, vaze sau'a hune'a fur-
era'uma _ _ )
1 Nego nabudi, emege Zuhi'a Boro Iesu'a bare onaite'e zu

emege nu'ofadu Iesu teite hidi'uma moneo 'ahige zi'ohe:
2 Zuhi'a Boro'a onai'uma madaga 'ai feureha reite'e goe'a
ego'idene, zamaze ago koukouro'i zu ago aduno'i! Vaze
‘ahogani'a Vine Zagogani'a e'e goe'a'e rae inare reite'e
ga, vaze'a haramirote'e ga, emege'a tugurirote'e fefaga
zamagano touga rae reite'e zuni ago ego'i! 3 Za'e e'eguga
guriroga goe'a'e ago hune zu ego'i! Mazaga Zuhi'a Boro
Iesu'a ize 'izema onaogano, ibite ize vaze gehagani'a Badi'a
agireni'uma, ebu Badi'a goro goe'a rae mode'ete'e vazega
sau'a hunegani'a furera'uma. Ani'e gonagano Badi'a'a ire
rogao mae feuni'uma. 4 Ani'e Badi'a huga, ebu vaze'a Badi'a
teige kurau'ete'e gauga nidu'a agireni'uma, ebu Badi'a zu
gau nidu'a vitinadu, ane'a ane mae hitanani'uma. Ebu ani'e
Badi'a Neo diuge ehori'uma, ebu ane'a ane bare ‘E'e Badi'a
huga’ rae re'uma.

5 Zae edega, goere 'adi'e ege'a zae teite radiudote'e
madagano zido. 6 Zuni zae edega, izidi agire vazegani'a
furera'uma ibiga nagini'a 'ue'eta'a'e. Badi'a'a goitorirote'e
madaganobu'u, ani'a furera'uma. 7 Badi'a goro goe'a
agirohau'ete'e zamaronega sau'ani'a vaze vaze zamao sifu
gaue'ohe, rehano hunio'e mene fufurima'uma. Mazaga
agire vazegani'a gaui'uma ibiga'e vaze 'ahogani'a 'ue
radi'uma, agire vazega 'ue radiueta'a'e vazega'e Badi'a'a
mae vagini'udu'u, & ani'a furera'uma. Ani'e madaga meine,
Zuhi'a Boro Iesu'a goe'a inaraga hina sausaune runi'uma,
ebu Iesu'a onaite'e agagaga boro hina sausaune runi‘uma.

9 Agire vazega'e Satani'a gaui'uma ibigano gaue
onai'uma. Satani'a gigi'aga hanadu ani'e hagai nu badega,
tahi zu zaguzaga'uma hagaiga ebu hagai nunu nidu'a guriro
moneo hagai'uma. 10 Ebu agire vazega sau'a hagaiga nunu
nidu'a hina rune ibigano radiu'ete'e azaga so'ozi'uma. Ze'e

Badi'a hari manoga, goere huga mae gihinifone, Badi'a'a
gabozifo rehano, ze'e mae gihinoga mene uratiro. E'ano'o
ze mazao'e rune ibigano onamoga da'o. 11 Ze'e Badi'a hari
manoga mene mae gihiniro ahine, Badi'a'a zege zama mae
gunugununi'uma, ebu ze 'ane guriro goe'a'e huga radu
mae gihini'uma. 12 Ze'e goere huga, hari manoga mene
mae gihiniro, ebu hagai sau'a sau'a matu'uga hagairo.
E'ano'o Badi'a'a 'ahege gorezi'uma, "Za'e sau'a haga ahine,
aduga hidi'uma."

13 Nego nabudi, Zuhi'a Boro zamarone azaga, eme igaiga
zae u'ano Badi'a mazao manoga taugi ra'ohe. Mazaga
za 'ali gabozoga veize irina 'oma Badi'a'a inahe meiro.
A'e Vine Zagogani'a Badi'a veize avo ohoziro'ete'e gauga
u'ano, zu zae'a Badi'a hari manoga mae gihine'ete'e u'ano.
14 Badi'a ani, zae gabodoga rae zamaziro, ebu emege'a hari
manoga haramoziniro. A'e zae zuni Zuhi'a Boro Iesu Keriso
agaga manoga zamagano radifine. 15 E'ano'o nego nabudi,
za'e edau gigaranadu, emege'a hebe hina zirote'e ga fefao
mirihirote'e ihorega goe'a zamare radiu'eno'i!

1617 Eme ‘'ahige kuratihi: Emege Zuhi'a Boro Iesu
Keriso zuni Badi'a emege Mama'a zamaze rinedo'i, ebu
hagai manoga hagaite'ea, zu goere manoga reite'e moneo
inarazo'il Badi'a ani emege zamariro, ebu ane manoga
u'ano inara rifi onamo tugutugu. Keriso'a emege u'ano
rudarote'e ano'o, Badi'a'a radiu tugutugu gauga rifoga
veize goitoriro. Ebu eme'a hubehune radiu tugutugu gauga
zamare'ete'e hidoga veize, ani'a danafe'ohe.

3

Paulo zu ane teite gaue'ete'e azaga veize kurano'i

1 Nego nabudi, goere 'ahoga'e 'ahiguga: Emege veize
kurano'i, zae'a hari manoga mae gihinirote'e teige, Zuhi'a
Boro hari manogani'a garihe rovotifine! 2 Ebu eme aduga
rifi'ete'e azaga sau'a hunega mazao'ono'o Badi'a'a eme
biroga veize kurano'i, mazaga mene vaze nidu'a'e Badi'a
mazao fie'ohe! 3 Rehano Zuhi'a Boro ani'e §oitoronega
mene vari'e'e ahine, ani'a inarazi'uma ebu sau'ani'a za
mene meifine duguzi'uma. 4 Eme hubehune 'ahige rae
zamare'ohe: Zuhi'a Boro'a danazi'uma 'ahine, emege'a
haramo zini'ete'e hagaigano zae'a hagae'ete'e hagaiga'e
hagae onami'uma ra'ohe. 5 Ebu eme 'ahige kuratihi: Zuhi'a
Boro'a zamaze ibito hanadu, Badi'a'a nouge nouge zae
zamare horofe'ete'e ederoga. Zu Keriso'a rahao 'ada aduga
boro zamagano rinede onaminute'e zae'a ederoga, ebu zae
zuni e'e hagaigano onamoga.

Tubuga azaga iraduguziro

6 Nego nabudi, Zuhi'a Boro Iesu Keriso nigano eme 'ahige
zihi: Iesu moneo ra'e rehano, tubuga azaga, zu emege'a
ihozidote'e hagaigano mene radiu'ete'e azaga mazaono'o
vagino'il 7 Zae edega, emege'a hagae'ete'e teige zae
zuni hagaine manoga. Emege'a zae teite radiunute'e
madagano eme mene tuboga horofinu. & Eme vaze ogomu
naega mene hagadu mene mae autauginu. Ebu za mazao
aduga 'ahoga mene zehoga veize, eme madai zu ohere
gau boro hagaido. 9 Eme'e apostolo azaga 'ahine, zae
mazao ogomu mae taugoga idaga rehano, emege'a gauadu
ogomu hidido. Emege'a gau gihau hagae'ete'e zae'a emege
hagai horonadu, zae zuni 'ouge hagaifine. 10 Emege'a zae
teite radiunute'e madagano zina'a, ‘Iniu vaze gauoga mene
urato'idene, ogomu ago hano'i’’ rae zido.

11 Eme'a za hari igi'etene, za nu'e tubuga ra'ohe. Ze'e
mene gauadu, vaze da'o dudize'ohe. 12 'Uguga azaga'e,
emege'a Zuhi'a Boro Iesu Keriso nigano zi'ohe. Za'e
imuimu'uhi rado'i, ebu ogomu hidoga veize gauo'i! 13 Ebu
nego nabudi, za'e hagai manoga hagae'ete'e moneo ago
fugozo'i!l

14 Tniu vaze'a emege'a fefao 'ada teate'e goe'a rae
modo'idene, e'e vazegani'a nagini hagae'ete'e ekalesia
azaga ihozoi! Ane teite ago za'uo'i, ani mazagaronoga veize.
15 Rehano ani agire vazega rae ago no'i, rehano negoze
iradugune'ete'e teige iradugono'i!

Gonaga goe'a

16 Zama rogega rifi'uma Zuhi'aga Boro, ane'a igaiga zae
radone nidu'a zamagano ane zama rogega zini'eno'i! Ebu
Zuhi'a Boro'e zae nidu'a teite radiu'eno'i!

17 Gonaga 'adi goe'a'e ege, Paulo'a ege 'evore hina
uhiu goe'a mirihe'ohe. A'e ege'a hubehune tugureha rae
ederifine, e 'ahige mirihe'ohe.

18 Emege Zuhi'a Boro Iesu Keriso manogani'a zae nidu'a
mazao radiu'eno'i!



	Mataio
	Mareko
	Luka
	Apostolo
	Filipi
	Kolose
	Tesalonika Ibiꞌa
	Tesalonika Vesu

